
GENESIS 1:1 1 GENESIS 1:18

Génesis

¢;Imandpataj yurisha cay pacha janaj pacha y caway-bida?

;Imandpataj yurisha alli caj, mana alli caj y wafiuy?

;Imataj caycan cay librucho? Génesis ninanga «gallarinan» ninanmi. Genesischo
willamanchi llapantapis Tayta Dios gallarachishantami. Tayta Dios mana camaptenga
manami imapis canmanchu caran.

Génesis libroga ishcay partiman raquishami caycan. Rimir caj partichdga (1-11)
willacuycan: imacunatapis Tayta Dios camashanta, runa imano yurimushanta, runa
masta-masta jucha rurayman chayashanta. Chaypita jucaj partichdna (12-50) willacuy-
can Tayta Dios imano salbananpaj cashantapis. Chay willapa gallaycun Abrahamwan
(11.27-25.11) Jacobwan (25.12-37.1) y Joséwan (37.2-50.26).

Tayta Dios llapanta camashanpitanaga Génesis librucho willapa gallaycun Edén werta-
cho runatiyashanwan. Adanpa willapanpitana willamanchi Noépita, Sempita, Tarépitay
Abrahampita. Chaypitanaga willamanchi Isaacpita y Jacobpita. (Jacobtami jucaj jutinta
Israel niran). Mas ushanantana willamanchi Josépita. Chay runacunaga Tayta Dios
acrashanmi caran. Chaynépis willamanchi Tayta Dios mana acrashan runacunapita
(Cain, Ismael, Esat).

Gallarinancho Tayta Dios camashan

1 Gallarinancho manaraj imapis captin Tayta Dios camaran syélutawan cay pachata.
2 Cay pachaga manami canan caycashanndchu caran. Manami imapis caranchu. Chacay

yanauyaycaj yacu juntashalla caran. Chay yacu janallanchomi Tayta Diospa Espiritonga
tumaycaran.

3 Chaura Tayta Diosga «jAchicyaj cachun!» niran.* Niptin achicyaj ricacuran. 4 Dios
ricaran achicyaj alli cashanta. Nircur chacaypita achicyajta raquiran. 5 Achicyaj cajta
«junaj» niran. Chacay cajtana «pagas» niran. Chaytami camaran rimir junajcho.

¢ Chaypita Tayta Dios niran: «Asulyaraycaj cachun yacucuna ishcayman raquica-
nanpaj.» 7 Diosga chay nishanndlla asulyaraycdmojta camaran yacu ishcay pachaman
raquicdnanpaj.  Waquin caj yacu quédaran uracho, waquin cajnami janajcho.
8 Asulyaraycimojta Tayta Dios jutichaparan «syé&lu»™ nir. Chaytami camaran ishcay caj
junajcho.

9 Chaypitana Tayta Dios niran: «Ura caj yacu juc pachallaman shuntacdchun allpa
ricacdnanpaj.» Chaura nishannélla caran. 10 Chaqui cajtami «allpa» niran. Shuntacasha
caj yacutanami «lamar» niran. Chayno camarcur Dios ricaran llapanpis alli cashanta.

11 Chaypita yapay niran: «Allpapita wilamuchun llapan casta jachacuna, muruyoj
guewacuna, tucuy-niraj wayoj ydracunapis». Chaura nishannélla caran. 12Chaymi allpa-
pita wiflamuran tucuy-niraj muruyoj jachacuna chayno tucuy-niraj wayoj yéracunapis.
Chayta camarcur Dios ricaran llapanpis alli cashanta. 13 Chaycunatami camaran quimsa
caj junajcho.

14-15 Chaypita Dios niran: «Syélucho cachun achicyajcuna allpaman achicyapamu-
nanpaj. Chayndpami junaj chacaypita raquicasha canga. Chay achicyajcunaga alli
canga junajcunata, watacunata yupananpaj, imay wichan cashantapis musyananpami.»
Chaura nishannélla ruracaran. 16 Nircur camaran intitawan quillata; inti junajpa
achicydnanpaj, quillana chacaypa achicydnanpaj. Chaynémi goyllarcunatapis camaran.
17 Chaycunata Tayta Dios syéluman churaran cay pachata achicyaptin 18 chacaypita junaj

* k *
1:1 Juan 1.1-3 1:3 2Cor. 4.6 1:8 2Ped. 3.5

raquicdnanpaj. Chaycunata camarcur Tayta Dios ricaran alli cashanta. 1° Chaycunatami
camaran chuscu caj junajcho.

20 Chaypita Tayta Dios niran: «Tucuy casta yurichun yacucho tiyajcuna, chayno
pacha jananpa péarejcunapis.» 2! Chayno imapis mana cashanpitami camaran jatun
animalcunata lamarcho tiyajta, yacucho tiyaj cajta llapan castata, dbicunatapis llapan
castata. Chaycunata rurarcur Tayta Dios ricaran chayno alli caycashanta. 22 Nircurna
bindisyunta goshpan niran: «Lamarcho tiyajcunapis, parejcunapis achcaman mirachun
quiquin-pura mirachinacushpan.» 2> Chaycunatami camaran pichga caj junajcho.

24 Chaypita Dios niran: «Tucuy-niraj animalcuna yurichun manshu cananpaj y
chucaru cananpipis. Chayno cachun garachaypa purejcunapis.» Chaura nishanndélla
llapanpis caran. 25 Dios ricaran llapan rurashan animalcuna alli cashanta.

26 Chaypita Dios niran: «Canan runata rurashun quiquinchi-nirajta.” Paypa munayn-
inchomi canga pescdducuna, parejcuna, manshu caj chucaru caj animalcunapis, chayno
garachaypa purejcunapis.»

27 Chay nishannéllami runata Tayta Dios ruraran.
Quiquin-nirajtami camaran.
Ollgutapis warmitapis camaran.

28 Nircur bindisyunta® goran cayno nir: «Gamcuna miray aypallaman cay pachaman
juntanayquicama. Munayniquicho cachun pescaducunapis, parej cajcunapis, cay pacha-
cho llapan cajcunapis.»

29 Nircur paycunata niran: «Gamcunatami llapan cay muruchaj caj lanta jachacunata
goycd, chayno friitata wayoj yoracunatapis. Chaycunaga llapanmi canga micunayqui-
cunapaj. 3% Chaynomi guewacunata camashcd uywacuna micunanpaj, garachaypa
purejcuna micunanpaj, parej cajcunapis micunanpaj.» Chaura nishannéllami caran.
31 Llapan rurashancuna amatar alli cashanta ricar Dios cushicuran. Chaycunatami
camaran sojta caj junajcho.

2
1 Chayndpami Tayta Dios camayta usharan cay pachata, cay pachacho cajcunatapis,
syélutapis syélucho cajcunatapis. 2 Llapanta camarcurna ganchis caj junajchdga Dios

jamaran.* 3 Nircur chay junajta bindisaran. Jamashanpitami Diosga chay junajta
raquiran rispitasha junaj cananpaj.

Edén wertacho runa tiyashan

4 Caychomi isquirbiraycan syélutawan cay pachata TAYTA D10s camashanpaj. Syéluta
cay pachata camanan wichanga 5 manardmi tamyachiranrdchu. Chaymi manaraj
wiflamuranrichu ima jachacuna ni guewacunapis. Chayno manarimi pipis caranrdchu
chacracho aroj. ¢ Chay wichan yacuga pacha rurinpita pashtaycimuran intéru allpata
ushmananpaj. 7 Chaypitana TAYTA DIOSGA runata ruraran allpapita. Nircur senganpa
plicaran cawayta gallaycunanpaj. Chaura runa cawaytana gallaycuran.

8 Chaypitana TAYTA D10sGA Edencho wertata ruraran. Chayga caycaran inti yagamu-
nan caj-lacho. Nircur rurashan runata chay wertaman churaran. ° Chay wertachémi
TAYTA D10s wiflachimuran tucuy-niraj cuyayllapaj yéracunata. Chaycunapa wayuynin
alli caycaran runa micunanpaj. Werta chaupinchéna caran ishcay yoracuna. Juc yorapa
wayuynin caran runa micuptin imaycamapis cawachinanpaj ¥ Jucaj yorapa wayuyninta
micuptinna caran alli cajta mana alli cajtapis runa musyananpaj.

% E * , * . * -
1:26 1Cor. 11.7 1:27 Mat. 19.4; Mar. 10.6 1:28 Gén. 5.1-2 2:2 Exo. 20.11; Heb. 4.4, 10 2:3 Exo.
*
20.11 2:9 Apoc. 2.7;22.2,14

10 Quiquin Edén wertapitami juc mayu yuriycaran chay wertata pargunanpaj. Nircur
chay mayuga wertapita llojshir chuscuman raquiycaran. 11 Rimir caj mayupa jutin caran
Pisén. Chay mayuga tumaycdmuran Havila nishan partipa. Chaychdga achcami gori
caran. 12 Chaycho caj goriga mas alli caj gorimi. Chayno chaychémi caycan alli asyaj
risina, cuyayllapaj «énice» jutiyoj rumicunapis. 13 Jucaj mayupa jutinmi caycan Gihén.
Chay mayu tumaycamun Cus partipa. 14 Mas jucaj mayupa jutinmi caycan Tigris. Chay
mayuga inti yagamunan caj-ldpa aywar, Asiria nasyunpa pésan. Jucaj mayupana jutin
caycan Eufrates.

15 TAYTA DIOSGA rurashan runata churaran Edén wertaman chaycho arunanpaj
y ricananpaj. 16 Chayman churar runata cayno willaparan: «Cay wertacho caycaj
yoracunapa wayuynincunaga llapanpis micunayquipdmi. 17 Ichanga ama micunquichu
allita mana allita musyachicoj yérapa wayuynillanta. Chayta micushpayquega wafiun-
quipéimi»f‘<

18 Nircur TAYTA DIOS niran: «Runa japallanga manami allichu canman. Payta
yan'gdnanpaj yanapdnanpaj jucta rurashaj.» 19 Chaypitana TAYTA DioscA allpapita
rurashan tucuy-niraj animalcunatawan tucuy-niraj pariypa purejcunatapis runa cajman
apaparan pay jutincunata churapdnanpaj. Runa jutinta churapashallanmi llapanpapis
jutincuna caycan. 20 Chaura runaga jutincunata churapasha manshu caj chucaru caj
animalcunapatawan pérej cajcunapatapis. Ichanga mayganpis manami allichu caran
paypa yan'guinpaj ni yanapananpdpis.

21 Chaymi TAYTA DIOSGA runata wafiuy pufiuyman pufiucicachiran. Pufiushanyaj
juc custillanta jorguran. Nircur aychanta allchacdchiran. 22 Chay jorgushan custillan-
pitanami TAYTA DIOSGA warmita ruraran. Nircurna runa cajman pusharan.

23 Ricaycurmi runaga cayno niran:

«Caymi ichanga tull-niraj tulluyoj, ayché-niraj aychayoj.
Payga ollgupita jorgusha cashpanmi warmi canga.»
24 Chaypitami runaga mamanpa taytanpa maquinpita yargun warminwan mana

raquicaypa tiyananpaj. Chayno tiyarmi ishcan ricacun jucnayllanéna.® 25 Runapis
warmipis ropaynaj galallami caycaran. Chaypis manami pengacuyta musyaranchu.

3

Adanwan Eva Diosta mana wiyacushan

ITAYTA D10S camashan llapan animalcunapita culebraga™ caran mas sabidu. Chaymi
warmi caycashan cajman aywaycur tapuran: «;Rasunpachi Dios nisha-cashunqui may-
gan yOrapa wayuynintapis mana micunayquicunapaj?»

2 Chayno niptin warmi niran: «Y0racunapa wayuynintaga micundcunapami nimasha.
3 Wertapa chaupincho caycaj yorapa wayuyninpdmi ichanga nogacunata Tayta Dios
nimasha mana micundcunapaj, ni yatayllapis mana yatanidcunapaj. Chay yorapa
wayuyninta micorga wafiushdcunashi.»

4 Chayno niptin culebraga warmita niran: «Nishushayquega manami rasunpachu.
Manami wafiunquipédchu. > Diosga musyanmi chay y6rapa wayuyninta micushpayqui
Diosndna alli cajtapis mana alli cajtapis musyanayquipaj cashanta.»

¢ Chay yorapa wayuynin munapaypaj caycajta ricar warmi fiyupa munaparan. Yachaj
tantiyaj cayta munashpan ydrapa wayuyninta pallarcur micuran. Nircur runantapis
macyaran paypis micunanpaj. Chaura runanpis micuran,* 7 Chay friitata micurcdrerga
jinan Ora tantiyacuran galalla carcaycashanta. Chaura igus yorapa Gjanta jirarcurna
pengayninta chapacuran.

* * * *
2:17 Rom. 6.23 2:24 Mat. 19.5; Mar. 10.7-8; 1Cor. 6.16; Efe. 5.31 3:1 Apoc. 12.9;20.2 3:6 Rom. 5.12

8 Chay tardi inti pdsariptin, llantullata wertacho Tayta Dios puriycaran. Chayta
mayar runaga warminwan pacacaycdriran yoracunapa wajtanman. °Runata TAYTA DIOs
gayacuran: «;Maychdtaj caycanqui?» nir.

10 Chaura runa niran: «Wertacho puriycashayquita mayarmi manchacushpa paca-
cushci galalla cashpi, tayta.»

11 Chaura Dios tapuran: «;Pitaj nisha-cashunqui galalla cashayquita? ;<Ama micun-
quichw nishi yoérapa wayuynintachu micushcanqui?»

. 1t2 Niptin runa niran: «Majdpaj apapdmashayqui warmi macyamaptinmi micushcd,
ayta.»

13 Chaura warmitana TAYTA DIOSGA tapuran: «;Imatataj rurashcanqui?» nir.

Warmina niran: «Culebra engaﬁamaptinrni>l< micushcd.»
14 Chayno niptin TAYTA DIOSGA culebrata niran:
«Chayno rurashayquipitami llapan animalcunachépis maldisyunddu canquipaj.
Cananpitaga garachayllapami purinquipépis.
Allpata micullarmi cawanquipépis.
15 Warmiwanpis chiquinacachishayquimi.
Paypita mirajwan gampita mirajpis chiquinacongapéinarni.>k
Warmipita yurejtami talunnincho cafiinquipaj.
Paymi ichanga umayquipita fitirishunquipaj.»
16 Nircur warmitana niran:
«Gueshyaj ricacur amatarmi fiacanquipaj.
Fiyupa nanaywanrdmi gueshyacunquipépis.
Runayquiwanga iwal goyaytami amatar munanquipaj.
Paypa munayninchdna canquipdpis.»
17 Chaypita runatana niran:
«Warmiqui nishushayquita wiyashayquipitami,
ybrapa wayuyninta mana micunayquipaj nishita micushayquipitami
cananga cay pacha maldisyunéddu canga.
Chaypitami cawashayquicamaga
waran-waran fiyupa fiacar chacracho arunqui micuyniqui cananpaj.

18 Allpapitapis wifiamonga cashayoj mana alli jachacunallami.”
Allpacho wifiamoj jachacunatami micunquipépis.

19 Micunayquipépis cangapaj siidashayquiyaj aruptiquirdmi.
Chayno aruycillarmi wafiunquipaj allpaman ticranayquicama.
Allpapitami rurasha cashcanquipis.

Chaymi cashgan allpaman cutinquipaj.»

20 Chaypitardmi runaga warminpa jutinta churaparan «Eva» nir. Chayno jutita
churaparan pay gueshyacushallanpita llapan runacuna ollgupis warmipis mirananpaj
captinmi. 2! Tayta Diosga warmipaj ollgupédpis ropancunata ruraparan animalcunapa
garachancunallapita. 22 Nircur Tayta Dios niran: «Canan runaga noganchinénami cay-
can. Musyannami alli cajta mana alli cajtapis. Cayllacho tiyaycarga micucurcunmanchi
imaycamapis cawachicoj yorapa wayuyninta. Chayta micucurcorga imaycamapis
cawangami. Chaymi cay wertachdga ama tiyachunnachu.»” 23 Chayno nirmi runataga
Edén wertapita garguran. Nircur chacramanna arunanpaj churaran, allpapita rurasha
cashanman. 24 Runata chayno gargurir Tayta Diosga wertaman churaran querubin
nishan anjilcunata. Paycunaga achicyaypa achicyar rataycaj sablinwan caycaran. Chay

wertata tdpaycaran inti yagamunan caj-lacho, imaycamapis cawachicoj yéraman mana
pipis yaycunanpaj.

* *k * *
3:13 2Cor. 11.3; 1Tim. 2.14 3:15 Apoc. 12.17 3:18 Rom. 8.20; Heb. 6.8 3:22 Apoc. 22.14

Abelta Cain wariuchishan
1 Chaypita Adanga warmin Evawan pufiuran. Chaura Evaga gueshyaj ricacuran.

Gueshyacushpan Eva niran: «TAYTA D10S munayninpa ollgu wamrata tarishca. Chayno-
pami cay wamripa jutin canga Cafn.»* 2 Chaypita yapay ollgu wamran caran. Chay caj
wamranpa jutintanami churaparan «Abel» nir. Abelga jatunyar uyshayoj cabrayoj caran.
Cainnami chacra aroj caran.

3 Achca watataraj Cainga TAYTA DIOSPAJ aparan micuynin wayushanta. 4 Chayno
Abelpis TAYTA DIOSPAJ aparan manta uyshacunapa rimir caj wawancunata mas wiran-

nin cajta. Chaymi Abel apashan cajtaga TAYTA Dios alli chasquiran.” 5 Cafn apashanta

ichanga mana chasquiranchu Abelpatandga. Chaura Cainga fiyupa rabyar jucajyasha
puriran.

6 Chaymi Cainta TAYTA DIOS niran: «;Imanirtaj gam rabyasha uysuraycanqui? 7 Allita
ruraptiquega gamtapis allimi chasquishayqui. Mana allita ruraptiquega jucha ruray
yargaycaj liyunnomi shuyaraycdshunqui usharishunayquipaj. Ichanga jucha rurayta
ichipanquimanmi.»

8 Juc junajcho wauguin Abelta Cainga «Jircapa pasyaj aywashun» niran. Jircacho
ishcallan caycarna illajpita Abelta wafiuycachiran.

9 Chaypita TAYTA DIOSGA Cainta tapuran: «;Maytaj wauguiqui Abel?» nir.

Tapuptin Cain niran: «Nogaga manami musyéchu. ; Waugué ricaj-imatdchu ci?»

10 Niptin Tayta Dios niran: «jImanirtaj wauguiquita wafuchishcanqui? Wau-
guiquipa yawarnin mashtaraycajmi gayacayciman gamta castiganéipaj.* 11 Canan
gamga wauguiquipa yawarninta cay pachaman mashtashayquipitami maldisyunéddu
canqui. 12 Maycho aruptiquipis manami micuypis suméga wayupashunquipdchu. May-
chaypapis mushrincu puricullarmi cacunquipaj. Manami maychdpis jamayta tarin-
quipédchu.»

13 Chayno niptinmi Cainga TAYTA DIOSTA niran: «Chay castigutaga manami awan-
tashdpachu, tayta. 14 Cananga caypita gargaycimanquimi. Naupayquipitapis caru-
manmi gargaycdmanqui may-chaypapis mushrincu puricundpaj. Chayno puriycajta
pipis wafluycachimangachari.»

15 Chaura TAYTA DIOS niran: «Pipis wariuchishoj cdga ganchis cuti mas fiyupa
castigashami canga.»

Nircur Caintaga juc sefialta churaparan piwan tincuptinpis mana wafiuchinanpaj.
16 Chaynémi Cainga TAYTA DIOSWAN parlaycashanpita aywacuran «Nod»T nishan
partiman. Chayga caycaran Edenman inti yagamunan caj-l4cho.

Cainpita mirgjpa jutincuna

17 Chaypita Cainga warminwan cacuran. Warmin gueshyaj ricacur ollgu wamrata
gueshyacuran. Jutinta churaparan «Enoc» nir. Chaypita Cainga juc marcata jatarachir
chay marcapa jutinta churaparan wamran Enocpa jutillanta. 18 Enocpa wamran caran
Irad. Iradpa wamran caran Mehujael. Mehujaelpa wamran caran Metusael. Metusaelpa
wamran caran Lamec. 19 Lamecga caran ishcay warmiyoj. Jucajpa jutin caran «Ada»,
jucajpana «Zila». 20 Ada gueshyacur wamranta jutichaparan «Jabal» nir. Jabalmi rimir-
puntataga tolducunacho tiyaj y uywacunata mirachej caran. 21 Jabalpa wauguinna caran
Jubal. Jubalmi rimir-puntata arpata, quénata tucaj caran. 22 Lamecpa jucaj warmin Zila
gueshyacur wamranta jutichaparan «Tubal-Cain» nir. Tubal-Cainga jirréru cashpanmi
runsipita fyérrupita ima-aycatapis ruraj. Pafiinpanami jutin caran «Naamay.

23 Lamecga ishcan warminta cayno willaparan:

«jAda, Zila, nishita wiyamay!
Juc runa rachejpaj magamashanpitami wafiurachira.

* , . ) . . k * *
4:1 Cain ninanga Tarisha ninanmi. 4:4 Heb. 11.4 4:8 Mat. 23.35; Luc. 11.51; 1Juan 3.12 4:10 Heb.

12.24 T 4:16 Nod ninanga Puricoj ninanmi.

Goyojpaj chayaycachimaptinpis supaynintami apachira.

24 Cainta pipis wafiuchej caj ganchis cuti mas fiyupa castigasha cananpaj caycaptenga

nogata imatapis ruramaj cdga ganchis chunca ganchisnin (77) cuti masmi castigasha
canga.»

Adanpa yapay wamran cashan
25 Adanga warminwan yapay cacuran. Warmin yapay gueshyaj ricacur gueshyacuran
ollgu wamrata. Nircur niran: «Abelpa ruquin cananpdmi Dios munasha wamrayoj
candta. Chaymi wamripa jutinta churapishaj <Set> nir,¥ Abelta Cafn wafiuchishanpa
ruquin captin.»
26 Setpapis wamran caran. Wamran yuriptin jutinta churaparan «Enés» nir. Enospi-
tardmi runacunaga TAYTA DIOSTA adurayta gallaycdriran.

5

Adanpita mirajcuna
1 Caychomi isquirbiraycan Adanpita miraj runacunapa willapan.
Runata rurar Diosga quiquin-nirajtami ruraran.” 2 Ollguta warmita rurashan junaj

Dios jutichaparan: «runa nir. Nircur bindisyunta goran.”

3 Adén pachac quimsa chunca (130) watayoj caycaptin wamran Set yuriran. Chay
wamranga pasaypa taytallanmi caran. 4 Wamran yurishanpita pusaj pachac (800)
wataraj Adanga cawaran. Chay wamranpa jananman warmi ollgu wamrancuna caranraj.
5 Chaura Adanga cawaran isgun pachac quimsa chunca (930) watayoj cananyaj. Chay
watayoj caycar-raj wanuran.

6 Set pachac pichgan (105) watayoj caycaptin wamran Ends yuriran. 7 Chaypita Set
cawaran pusaj pachac ganchisnin (807) wataraj. Paypapis warmi ollgu wamrancuna
caran. 8 Chaura Set cawaran isgun pachac chunca ishcaynin (912) watayoj cananyaj.
Chay watayoj caycar-raj wanuran.

9 Ends isgun chunca (90) watayoj caycaptin wamran Caindn yuriran. 10 Wamran
yurishanpita Ends cawaran pusaj pachac chunca pichgan (815) wataraj. Paypapis warmi
ollgu wamrancuna caran. 1! Chaura Ends cawaran isgun pachac pichgan (905) watayoj
cananyaj. Chay watayoj caycar-raj wafiuran.

12 Caindn ganchis chunca (70) watayoj caycaptin wamran Mahalaleel yuriran.
13 Wamran yurishanpita Caindn cawaran pusaj pachac chuscu chuncan (840) wataraj.
Paypapis warmi ollgu wamrancuna caran. 14 Chaura Caindn cawaran isgun pachac
chuncan (910) watayoj cananyaj. Chay watayoj caycar-raj wafiuran.

15 Mahalaleel sojta chunca pichgan (65) watayoj caycaptin wamran Jared yuriran.
16 Wamran yurishanpita Mahalaleel cawaran pusaj pachac quimsa chuncan (830) wataraj.
Paypapis warmi ollgu wamrancuna caran. 17 Chaura Mahalaleel cawaran pusaj pachac
isgun chunca pichgan (895) watayoj cananyaj. Chay watayoj caycar-raj wafiuran.

18 Jared pachac sojta chunca ishcay (162) watayoj caycaptin wamran Enoc yuriran.
19Wamran yurishanpita Jared cawaran pusaj pachac (800) wataraj. Paypapis warmi ollgu
wamrancuna caran. 20 Chaura Jared cawaran isgun pachac sojta chuncan ishcay (962)
watayoj cananyaj. Chay watayoj caycar-raj wafiuran.

21Enoc sojta chunca pichga (65) watayoj caycaptin wamran Matusalén yuriran. 22Enoc
cawaran Tayta Dios munashanno. Wamran Matusalén yurishanpita quimsa pachac (300)
wata goyaran cay pachacho. Paypapis warmi ollgu wamrancuna caran. 23 Enoc quimsa
pachac sojta chunca pichgan (365) watayoj caycashanchomi 24 illgaran. Tayta Dios

munashanno cawasha captinmi paytaga Dios apacuran.
25 Matusalén pachac pusaj chunca ganchis (187) watayoj caycaptin wamran Lamec
yuriran. 26 Wamran yurishanpita Matusalén cawaran, ganchis pachac pusaj chunca

:l: X . . * * , *
4:25 Set ninanga Goycusha ninanmi. 5:1 Mat. 19.4; Mar. 10.6 5:2 Gén. 1.27-28 5:24 Heb. 11.5; Jud.
14

ishcay (782) wataraj. Paypapis warmi ollgu wamrancuna caran. 27 Matusalén cawaran
isgun pachac sojta chunca isgun (969) watayoj cananyaj. Chay watayoj caycar-raj
wafuran.

28 Lamec pachac pusaj chunca ishcay (182) watayoj caycaptin wamran yuriran.

29 Wamran yuriptin Lamec niran «Cay pachata TAYTA D1os maldisyunasha captinpis cay
wamrami jamachiméshun arurpis allipa mana fiacananchipaj» nir. Chaypitami chay
wamranpa jutinta churaparan Noé nir. 30 Wamran Noé yurishanpita Lamec cawaran
pichga pachac isgun chunca pichgan (595) wataraj. Paypapis warmi ollgu wamrancuna
caran. 3! Lamec cawaran ganchis pachac ganchis chunca ganchis (777) watayoj cananyaj.
Chay watayoj caycar-raj wanuran.

32Noé pichga pachac (500) watayoj caycaptin wamrancuna yuriran. Chay wamrancu-
napa jutin caran: Sem, Cam, Jafet.

6

Runacuna mana allita rurashan
1 Cay pachacho runacuna aypallaman miraptin, warmi wamrancunapis aypallana

caran. 2 Chaura Diospa wamrancunaga ricaran runacunapa warmi wamrancuna
cuyayllapaj cashanta. Chaymi maygantapis munashan cajta acrarcur majachacaran.
3 Chayno captinmi TAYTA DIOSGA niran: «Runalla captinmi jimaynéga runacho manana
imaycamapis canganachu. Chaymi runacunaga cawanga pachac ishcay chuncan (120)
watayoj cananyajlla.»

4 Chay wichan runacunapa warmi wamrancunawan Diospa wamrancuna majacha-
captinmi cay pachachéga yurimuran jatusaj runacuna. Paycunaga caran callpasapa,
rejsisha runacuna.”

5 TAYTA DIOS ricaran runacuna pasaypa mana alli rurayllachéna cawashanta. Chay
runacunaga yarparaycaran jucha rurayllapaj. ¢ Chaymi TAYTA DIOSGA runata rurashan-
pita pésacushpan 7 niran: «jlmapéraj runata rurard! Cananga rurashd runacunata
ushajpaj illgdchishaj. Illgichishaj llapan animalcunata garachaypa purejcunatawan
pariypa purejcunatapis.»

8 Noétami ichanga TAYTA D1os alli iawinpa ricaran pay munashanno cawaptin.”

Biiquita Noé rurashan

9 Caychomi isquirbiraycan Noépa willapan: Noéga caran amatar alli runa. Chay
wichanga payllami Dios munashanno goyaran.* 10Noépaga wamrancuna caran quimsa.
Jutincuna caran: Sem, Cam, Jafet.

11 Dios ricaran cay pachachdga fiyupa jucha ruraywan wafiuchinacuyllana caycajta.
12 Cay pachacho tiyaj runacunaga fiyupa mana allimanna ticrasha caran. Jucha
rurayllamanna uman churacasha caycaran. 13 Chaymi Noéta Tayta Dios niran: «Cay
pachacho caycaj runacunaga carcaycan fiyupa jucha rurayllachémi, wafiuchinacuyl-
lach6mi. Chaymi munducho cajtaga ushajpaj illgdchej-aywa. 14 Chaymi gamga guerupita
ruray achca cuartuyoj jatuncaray biiquita. Yacu mana yaycunanpaj jananpa rurinpapis
breyawan chapanqui. !5 Chay biiquita ruranqui cayno: larguyninta ruranqui pachac
quimsa chunca pichgan (135) metruta. Anchuyninta ruranqui ishcay chunca ishcay (22)
metruta. Altuynintanami ruranqui chunca quimsa (13) metruta. 16 Ruranqui ishcay
jana altusniyojta. Jananta gatashayqui chaquinpana pullan metru altutano uchcucunata
ruranqui intéru cantupa tumarej. Biiquipataga puncuntapis ruranqui. 17 Nogami
tamyachimushaj dilubyu tamyata. Chay dilubyu tamyaptinmi llapan puntacunata
fitinanyaj yacu juntanga. Allpa janancho cawaj cajcunaga intéru munducho shengaypa
ushajpaj wafiongapaj. 18 Gamwanmi ichanga contrétuta rurashun salbandpaj. Gamga
yaycunquipaj bliquiman, warmiqui, wamrayquicuna, wamrayquicunapa warmincu-
napis. 19 Bliquimanga yaycachinquipaj cay pachacho caj tucuy-niraj uywacunatapis

* ’ * *
6:4 Num. 13.33 6:8 Mat. 24.37; Luc. 17.26; 1Ped. 3.20 6:9 2Ped. 2.5

chinan orgunta. Chayndpami paycunapis gamcunano salbaconga. 20 Gamcunawanmi
biiquiman yayconga tucuy-niraj animalcuna chinan orgun, uywana caj mana uywana
cajpis, garachaypa purejcunapis, pariypa purejcunapis. Chaynépami paycunapis gam
cawashayquino cawanga. 2! Micuyta churanqui aypallata quiquiquicunapdpis animal-
cunapdpis. Chaytami biiquicho llapayqui micunquipaj.»

22 Chaura Noéga llapantapis ruraran Tayta Dios nishannélla.”

7

Dilubyu cashan

1Chaypita Noéta TAYTA DIOs niran: «Cay pachacho caj llapan runacunapita gamllami
goyaycanqui noga munashita rurar. Chaypitami gamga llapan famillyayquiwan yaycun-
qui biiqui rurashayquiman. 2 Limyu caj uywacunataga ganchis majata chinan orgunta
charircur biiquiman wichganqui; mana limyu cajta ichanga chinan orgullanta. 3 Chayno
périypa purej dbicunatapis charinqui ganchis majata chinan orgunta. Chaycunatapis
cay pachacho mana illgdnanpaj biiquiman wichganqui. 4 Cananpita ganchis junajtami
tamyata tamyachimushépaj chuscu chunca (40) junaj, chuscu chunca (40) pagas mana
chawayllapa. Chaynépami llapan rurashdcuna cawaycajta cay pachapita illgdchishaj.»

5 Chaura Noéga llapantapis ruraran imano rurananpdpis TAYTA D10s nishanndélla.

6 Cay pachaman I6cu tamya tamyamushan wichan Noéga caycaran sojta pachac (600)
watayoj. 7 Locu tamyawan mana wafiunanpami Noéga biiquiman yaycuran warminwan,

wamrancunawan, llumchuynincunawanpis.” 8 Chaynémi biiquimanga yaycuran limyu
caj mana limyu caj animalcunapis, pdriypa purejpis, garachaypa purejpis. ¢ Chay
animalcunataga Tayta Dios nishanno Noémi yaycachiran chinan orgunta. 10 Tayta Dios
nishanno rasunpami ganchis junajtaga 16cu tamya gallaycuran. Allpataga yacu fiitiytana
gallaycuran.

11 Chay tamyaga gallaycuran mushoj wataman gallarej ishcay quilla chunca ganchis
(17) junajnin caycaptinmi. Noéga caycaran sojta pachac (600) watayoj. Syélucho
yacuta chaparaycaj puncucunapis quichacdcuran. Tamyaycaptillanmi yacuga pacha
rurinpitapis pashtacaramuran.* 12 Tamyaga tamyaran chuscu chunca (40) junaj
chuscu chunca (40) pagas mana chawayllapa. 13 Tamya gallarishan junaj Noéga
biiquiman yaycushana caran quimsan wamrancunawan. Wamrancunapa jutin caran:
Sem, Cam, Jafet. Noépa warminpis yaycushana caran quimsan llumchuynincunawan.
14 Paycunawan iwalmi yaycuran llapan casta animalcuna chucarupis, manshupis, tucuy-
niraj garachaypa purej animalcunapis, pariypa purej dbicunapis. 15 Llapan casta animal-
cunatami ishcayta-cama Noéga bliquiman yaycachiran. 16 Cada casta animalcunatami
yaycachiran chinan-orgunta. Llapantapis yaycuchiran TAYTA D10s nishannélla. Biiqui
rurichdna llapan carcaycaptin puncutaga Tayta Dios wichgaran.

17 L6cu tamya tamyaran chuscu chunca (40) junaj. Chayno tamyaycaptillanna yacu
juntaran intéru allpa jananpa. Yacu juntarga biiquita jogariranna. Chaura wampuytana
gallaycuran. 18 Yacuga masta mastana juntaycaran. Chaymi biiquiga yacu jananpa
wampur tumaycaran. 1° Tamyaycaptillan yacuga juntaran altunnin puntacunata fiiti-
nanyaj. 20 Altunnin puntacunata fitishanpitapis ganchis metrupantraj mas altuta
pésaran. 21 Allpajanancho tiyaj cajtaga yacu fiitirmi llapanta wafluchiran. Runacunawan
iwalmi wafiuran manshu caj chucaru caj animalcunapis, garachaypa purejpis pariypa
purejpis. 22 Allpa janancho tiyaj jamayniyoj cdga llapanmi shengaypa ushacaran.
23 Noéwan biiquiman yaycojcunallami cawaycarga quédaran. Chaypita cdga llapanmi
ushacaran: runacunapis, animalcunapis, parej dbicunapis, pampapa garachaypa purej
cajcunapis. 24 Yacuga allpa janancho gocharicuran pachac pichga chuncan (150)
junajmi.

* k *
6:22 Heb. 11.7 7:7 Mat. 24.38-39; Luc. 17.27 7:11 2Ped. 3.6

Dilubyu chawashan

1 Tayta Diosga manami gongaranchu Noéta y biiquicho caycaj animalcunatapis.
Chaymi Dios niran chay lamar yacuta wayra piicananpaj. Wayra piicaptinmi yacuga
chaquiyta gallaycuran. 2 Chaura pacha rurinpita yacu pashtamojpis manana pash-
tamurannachu. Syélupita yacu llojshimunanpaj quicharaycaj puncupis wichgacicu-
ranna. Chauraga tamyapis manana tamyarannachu. 3 Chaura yacuga wallca-wallcalla
chaquiytana gallaycuran. Pachac pichga chuncan (150) junajtaga yacu chaquiycaranna.
4 Chay watacho ganchis quillana caycaptin chunca ganchisnin (17) junajcho bliquega
jamacdcuran Ararat parti puntacho. 5> Waranllanta waranllantana yacuga chaquiycaran.
Chunca quillaman gallarej junajchdga jatunnin caj puntacuna ricacaranna.

¢ Chaypita chuscu chunca (40) junajta Noé quicharan rurashan biiquipa bentidnanta.
7 Chay quichashan bentédnapa cachaycuran «cuervo» jutiyoj dbita yacu chaquishanta
u manaraj chaquishantapis musyananpaj. Chay dbiga maymanpis ratananpaj mana
captin pdriyllapa puriycaran wac-laman cay-lamanpis aywashpan. Ratananpaj chaqui
allpata mana tarir chayno buylar puriycaran. & Chaypitaga Noé cacharan juc palumatana
yacu chaquishantana u manaraj chaquishantapis musyamunanpaj. ° Ichanga paluma
cutimuran biiquiman maychopis chaqui allpata ratananpaj mana tarir. Yacuga jinallaraj
allpata nitiraycaran. Noéga maquinta bentdnapa macyarcur palumata biliquiman
cutichimuran.

10 Chaypita ganchis junajta Noé yapay cacharan palumata. 11 Pacha chacaycaptinna
paluma cutimuran olivo jachapa rdmanta amusha. Chayndpami Noé musyaran yacu
chaquiycashantana. 12 Cutimushanpita ganchis junajta palumata yapay cacharan.
Chaura palumaga manana cutimurannachu.

13 Cay pachapita yacu chaquiran Noé sojta pachac juc (601) watayoj caycaptin.
Chayga caran juc wataman gallarej quilla rimir junajchéna. Noéga biiquipa jananta
quicharan. Quicharerga ricaran allpa caycajtana. 14 Ishcay caj quillacho ishcay chunca
ganchis (27) junajninna caycaptin intéru allpa jananpita yacu chaquishana caycaran.
15 Chaymi Noéta Dios niran: ¢ «Cananga biiquipita llojshiyna llapayqui chaycho céga,
gampis warmiquipis wamrayquicunapis llumchuyniquicunapis. 17 Gamcunawan iwal
caycaj llapan casta animalcunatapis cachayna manshutapis, chucarutapis, pampapa
garachaypa purejtapis mirar intéru munduman juntananpaj.»

18 Chayno niptinmi Noéga biiquipita llojshiran warminwan, wamrancunawan llum-
chuynincunawan. 1 Chay biiquipita llojshiran llapan casta animalcuna cay allpa janan-
cho tiyaj cdga manshupis chucarupis, pampapa garachaypa purejpis, pariypa purejpis.
20 Chaypita Noéga juc altarta pergaran TAYTA DIOSTA adurananpaj. Nircur limyu caj
animalcunapita jucta-cama chariran. Chaycunata pishtarcur altarcho rupachiran Tayta
Diospaj. 2! Chayno rupachiptinmi TAYTA DI0s cajman jomuynin chayaran. Chaymi pay
niran: «Runaga wamra cashanpita-pachami mana allita rurar goyan. Chaypis runapa
juchanpitaga allpata manami maldisyunddu cachun» nishdchu. Cananpitaga llapan
casta animalcunatapis manami ushacichishdpdnachu canan rurashidngga.

22 «Mundu manaraj ushacashanyéga caycangami
micuycunata murupacuypis shuntapacuypis.
Cangami shanaypis gasaypis.

Cangami tamyapis usyapis.

Cangami junajpis chacaypis.»

Noéwan Dios contrdtuta rurashan

1 Noéta wamrancunatawan bindisyunta goshpan Dios cayno niran: «Gamcuna miray
aypallaman cay pachaman juntananyaj.* 2 Mundu intérucho caj animalcunapis gamcu-
natami manchacushunquipaj. Llapan casta animalcuna gamcunapa munayniquichémi
canga pdriypa purejpis, allpa janancho purejpis, chayno lamarcho cajpis. 3 Nogaga
gamcunatami micunayquipaj goycd llapan animalcunata, micuycunata, berdiira lan-
tacunata. 4 Ama micunquichu yawarniyoj caycaj aychataga. Yawarninchéga cawaymi

caycan.* 5 Chaymi runapa yawarninta mashtaj cajtaga jusgashaj. Runata wafiuchej
animalpis wafiuchicangami. Chaynémi runa-masinta wafuchej cajpis wanuchicanga.

6 «Quiquin-nirajtami Diosga runata rurasha.”

Chaymi pipis juc runata wafiuchiptin quiquintapis jucga waﬁuchengapaj*.»

7 Gamcunapis aypallaman miray.

Munduman juntanayquiyaj miray.

8 Yapaypis Noéta wamrancunatawan Dios niran: ° «Sumaj wiyamay. Gamcunawan,
gamcunapita mirajcunawanpis juc contrdtutami rurashun. 10 Biiquipita llapan casta
llojshej animalcunawanpis contrdtutami rurashun. Contratuta rurashanchéga canga lla-
pan casta dbicunapaj, uywana caj animalcunapaj, chucaru caj animalcunapaj, mundu in-
térucho caj animalcunapapis. 1! Chayno canan contrituta rurashanchipitaga mananami
yapayga tamyawan illgdchishdpdnachu allpata, runata ni animaltapis. 12 Runawan ani-
malcunawan imaycamapis contritu rurashépitami cay senalta churi. 13 Pucutaymanmi
turmanyata churashcid. Cay pachacho tiyajcunawan noga contritu rurashid musyaci-
nanpaj chay turmanyami sefial caycan. 4 Allpa jananpa pucutay shamuptin chaychémi
turmanya yurengapaj. 1> Chay turmanya yuriptenga noga yarpiashipaj gamcunawan lla-
pan animalcunawan contritu rurashéta. Yarparishdpaj yapayga manana l6cu tamyawan
illgdchindpaj noga nishéta. 1 Pucutaycho turmanya yuriptin, noga ricirir yarparishapaj
llapan runacunawan animalcunawanpis cay pachacho caycajcunawan imaycamapis
contrétuta rurar parlashita. 17 Llapan cawajcunawan noga contratu rurashdpitami cay
turmanya sefial caycangapaj.» Chaynoémi Diosga Noéwan parlaran.

Noépa y wamrancunapa willapan

18 Noépa wamrancuna biiquipita llojshej caycunami caran: Sem, Cam y Jafet. Camga
Canaanpa papdninmi caran. 1° Chaycunami Noépa quimsan wamrancuna caran. Paycu-
napita miraj wamrancunawannami cay pachacho yapay aypallamanna miraran.

20 Noéga chacra aroj runami caran. Paymi riméruga tibasta lantaran. 2! Chaypita juc
junajcho Noéga binuta rurarcur upur machacédcuran. Nircur toldun rurincho répaynaj
galalla jitaraycaran. 22 Canaanpa papanin Camga papanin Noé galalla caycajta ricaycur
aywaran ishcay caj wauguincunata willaj. 23 Chaura Semwan Jafetga jinan 6ra juc
jacucunata aparan. Papénin galalla caycajta ricananpita aywaran guepallapa juc-ldpa
ricacushalla. Nircur papénin galalla jitaraycajta chaparcuran.

24 Machashanpita paucarcur Noé musyaran shullca wamran imano portacushantapis.
25 Chaymi Campa wamran Canadn y paypita mirajcuna maldisyunasha cananpaj niran:
«jCanaanga maldisyunddu cachun!

Payga wauguincunapa uywayninmi canga.»

26 Mastapis niran:

«jSemtaga noga rispitashd TAYTA D10s bindisyunta gochun!
Canaanpita mirajcunaga Sempita mirajcunapa uywayninna cachun.
27 Jafet-taga Dios yanapachun achcaman mirananpaj.

Paypita mirajcunaga Sempita mirajcunawan iwal tiyachun.
Canaanpita mirajcunaga Jafetpita mirajcunapapis uywaynin cachun.»

* * * * .
9:1 Gén. 1.28 9:4 Lev. 7.26-27;17.10-14; 19.26; Deut. 12.16, 23; 15.23 9:6 Gén. 1.26 9:6 Exo. 20.13

28 Chay 16cu tamya cashanpita Noéga cawaran quimsa pachac pichga chuncan (350)

wataraj. 2° Chaura Noéga wafiuran isgun pachac pichga chuncan (950) watayoj caycar-
raj.

10

Noépa wamrancunapita mirajcuna
(1Crén. 1.5-23)
1Caychomi isquirbiraycan Noépa wamrancunapa, paycunapita mirajcunapa willapan.

Noépa wamrancuna caran: Sem, Cam, Jafet. Dilubyu cashanpitaraj chay wamrancunapa
wamrancuna cayno jutiyojcuna caran:

Jafetpita mirgjcuna

2 Jafetpa wamrancuna caran:

Gomer, Magog, Madai, Javan, Tubal, Mesec, Tiras.

3 Gomerpa wamrancuna cayno caran: Askenaz, Rifat Togarma.

4 Javanpa wamrancuna caran: Elisa, Tarsis, Quitim, Rodanim.

5 Chaycunami caran Jafetpita mirajcuna. Chaura paycunaga lamar cantunpa mash-
tacaran mirar nasyuncuna cananpaj. Paycunaga cada nasyuncho juc rimayta-camana
parlaj.

Campita mirajcuna

¢ Campa wamrancuna caran:

Cus, Mizraim, Fut, Cananeo.

7 Cuspa wamrancuna caran: Seba, Havila, Sabta, Raama, Sabteca. Raamapa wamran-
cunana caran: Sebawan Deddn.

8 Nimrodpis Cuspa wamranmi caran. Nimrodmi cay pachachdga munayniyoj runa
caran. 9 Nimrodga TAYTA DIOS yanapaptinmi yachacuycuran jirca animalcunata
chariyta. Chaypitami rimaypis can: «TAYTA DIos yanapaptin Nimrod cashanno animal
chariyta yachan» nir. 10 Pay mandashan mas jatun caj siuddcunaga caran Sinar particho:
Babel, Erec, Acad, Calne. 1! Chay pachapitami aywacuran Asur partiman. Nircur
ruraran Ninive siudéta, Rehobot-Ir siudéta, Cala siudata. 12 Chayno ruraran jatun Resén
siudatapis. Chay siudédga caycaran Ninivepita Calaman aywaj ndnichomi.

13 Mizraimpita mirajcunanami caycan Lud runacuna, Anam runacuna, Lehab runa-
cuna, Naftuh runacuna, 14 Patrus runacuna, Casluh runacuna, Caftor runacuna. Chay
Caftor runacunapitami Filistea runacunaga mirasha.

15 Canaanpa guechpa wamran caran Sidén. Paypa shullcanna caran Het. 16 Canaanpita
mirajcunami caycan Jebds runacuna, Amorreo runacuna, Gerges runacuna, 17 Hev

runacuna, Araz runacuna, Sin runacuna, 8 Arvad runacuna, Zemar runacuna, Hamat
runacuna.

Chay runacunaga aypallaman mirashpan intéruman mashtacaran. ° Chaura Canaan-
pita mirajcuna tiyarcaycaran Sidén marcapita Gaza marcapa naupancho caycaj Gerar
siuddcama. Chay marcapitana chayaraycaran Lasa marcapa fiaupancho caycaj Sodoma,
Gomorra, Adma, Zeboim marcacuna caycashancama.

20 Chaycunami caran Campita mirajcuna. Chaura paycunami mirar mashtacaran
nasyuncuna cananpaj. Chaura cada nasyuncho juc rimaytana parlaj.

Sempita mirajcuna
21 Jafetpa mayur wauguin Sempapis wamrancuna caran. Sempa wamranpita mirajl-
lami caran Heberpis paypita mirajcunapis. 22 Sempa wamrancunami caran:

Elam, Asur, Arfaxad, Lud, Aram.
23 Arampa wamrancunana caran: Uz, Hul, Geter, Mas.

24 Arfaxadpa wamranmi caran Sala. Salapa wamranmi caran Heber.

25 Heberpapis wamran caran ishcay. Jucaj wamranpa jutin caran Peleg.” (Chaynoga
jutin caran cay pachacho tiyaj runacuna chay wichan intéruman raquicashanpitami.)
Pelegpa wauguinpana jutin caran Joctén.

26 Joctanpa wamrancunana caran: Almodad, Selef, Hazar-mavet, Jera, 27 Adoram,
Uzal, Dicla, 8 Obal, Abimael, Seba, 2° Ofir, Havila, Jobab. Llapan paycunaga Joctanpa
wamrancunami caran.

30 Paycuna tiyashanga caran Mesdpita-pacha Sefarcama. Sefarga caycan inti
yagamunan-lacho aypalla puntacuna caycashanchémi. 3! Chaycunami caran Sempita
mirajcuna. Chaura paycunami mashtacaran mirar nasyuncuna cananpaj. Paycunaga
cada nasyuncho juc rimaytana parlaj.

32 Cay pachata yacu titishanpitaga Noépita mirajcuna cay pachacho intéruman
mashtacaran. Paycunaga achca nasyuncunapaj aypajmi miraran.

11

Babel torripa willapan

1Chay wichanga llapan runacunapis juc casta rimayllatami parlaran. 2Inti yagamunan
cajpita aywacur Sinar jutiyoj pampata tariran. Chaura chay pampallachona tiyacaycéri-
ran.

3 Tiyarcaycashancho shuntacarcur juc junaj llapan parlacuran: «Llapanchi ladrilluta
rurashun. Nircur cuwashun» nir. Ladrillutaga ruraran rumipa ruquin cananpdmi. Chay
ladrillucunatanami breyallanpawan pergaran.

4 Chaypita llapan parlacur ninacuran: «Jatun marcata rurashun. Chaychéna juc
torrita rurashun syélucama chayajta. Chayndpami rejsisha cashun. Chaura cay
pachachdga noganchi manami intéruman mashtacdshunnachu.»

5 Ichanga TAYTA DIOS urdmuran runacuna arurcaycashan siuddtawan torrita ricaj.
6 Chaymi yarpachacur TAYTA D10Os niran: «Paycunaga carcaycan juc marcallami. Juc
castallatami parlarcaycanpis. Chay arurcaycashanga gallaycunallanmi canpis. Imatapis
munashantaga rurarengachari. 7 Chaymi paycuna cajman urarcur rimashancunata
achca castaman ticrachishun quiquin-pura mana tantiyachinacunanpaj.»

8 Chayno nirmi TAYTA D10SGA llapan runacunata cay pacha intéruman mashtacichi-
ran. Chayndpami arurcaycashan marcatapis cachaycériran. ° TAYTA DIOSGA cay pacha-
cho runacuna rimashanta ticrachiran achca casta rimayman. Mana tantiyachinacur-
nami runacunaga raquicarcur-raquicarcur intéru mundupa aywacuran. Chaypitami
chay marcapa jutinta churaparan «Babel» nir.

Sempa wamrancunapita mirgjcuna
(1Crén. 1.24-27)
10 Caychomi isquirbiraycan Sempa wamrancunapa, paycunapita mirajcunapa willa-
pan.

Dilubyu cashanpita ishcay watatami Sempa wamran Arfaxad yuriran. Chay wichan
Sem caycaran pachac (100) watayojna. 1! Wamran Arfaxad yurishanpita Semga cawaran
pichga pachac (500) wataraj. Wamrancuna caranraj warmipis ollgupis.

12 Arfaxad quimsa chunca pichgan (35) watayoj caycaptin wamran Sala yuriran.
13 Wamran Sala yurishanpita Arfaxad cawaran chuscu pachac quimsan (403) wataraj.
Paypapis warmi ollgu wamrancuna caranraj.

14 Sala quimsa chunca (30) watayoj caycaptin wamran Heber yuriran. 15 Wamran
Heber yurishanpita Sala cawaran chuscu pachac quimsan (403) wataraj. Paypapis warmi
ollgu wamrancuna caranraj.

16 Heber quimsa chunca chuscu (34) watayoj caycaptin wamran Peleg yuriran,
17 Wamran Peleg yurishanpita Heber cawaran chuscu pachac quimsa chuncan (430)
wataraj. Paypapis warmi ollgu wamrancuna caranraj.

10:25 Peleg ninanga raquicasha ninanmi.

18 peleg quimsa chunca (30) watayoj caycaptin wamran Reu yuriran. 1° Wamran Reu

yurishanpita Peleg cawaran ishcay pachac isgun (209) wataraj. Paypapis warmi ollgu
wamrancuna caranraj.

20Reu quimsa chunca ishcay (32) watayoj caycaptin wamran Serug yuriran. 21 Wamran
Serug yurishanpita Reu cawaran ishcay pachac ganchisnin (207) wataraj. Paypapis
warmi ollgu wamrancuna caranraj.

22 Serug quimsa chunca (30) watayoj caycaptin wamran Nacor yuriran. 23 Wamran

Nacor yurishanpita Serug cawaran ishcay pachac (200) wataraj. Paypapis warmi ollgu
wamrancuna caranraj.

24 Nacor ishcay chunca isgun (29) watayoj caycaptin wamran Taré yuriran. 25 Wamran
Taré yurishanpita Nacor cawaran pachac chunca isgunnin (119) wataraj. Paypapis warmi
ollgu wamrancuna caranraj.

26 Taré ganchis chunca (70) watayoj caycaptin wamrancuna quimsana caycaran;
Abram, Nacor, Harén.

Tareépita mirajcuna

27 Caychomi isquirbiraycan Tarépita mirajcunapa willapan. Tarémi caran Abrampa,
Nacorpa, Haranpa papdnin. Haranpa wamrannami caran Lot. 28 Haranga yurishan
marcallachomi wafiucuran Caldeacho caycaj Ur marcacho. Payga papdnin Tarépa
Naupantami wafiucuran.

29 Abramga Saraiwan majachacaran. Wauguin Nacornami Milcawan majachacaran.
Milcaga caran Iscapa fafian. Paycunapa papdnin caran Haran. 30 Saraiga wawata
charayta manami camipacuranchu.

31 Chay tiyaycashan Ur marcapita Taréga aywacuran Canadn partiman. Chayno
aywacurmi pushacuran wamran Abramta, llumchuynin Saraita, willcan Lot-tapis. Haran
siuddman chayaycdrerga chayllachona tiyacuran. 32 Haranllachdna Taréga wafiucuran
ishcay pachac pichgan (205) watayoj caycashancho.

12

Abramta Dios acrashan

1 Juc junaj Abramta TAYTA DIOS niran: «Famillyayquicunata cachaycur cay mar-
cayquipita aywacuy ricachindpaj caycaj partiman.>I< 2 Gampita mirajcunataga noga
yanapéshipaj jatun nasyunpaj aypaj mirananpaj. Gamtapis bindisyunta goshayquimi.
Sumaj rejsisha canayquipdmi yanapdshayquipaj. Gam-cashami waquin runacunatapis
bindisyunta goshaj. 3 Gamta bindisashoj cajtaga nogapis bindisyuntami goshaj. Gamta
chiquishoj cajtaga nogapis maldisyunddu cananpami nishaj. Gam-cashami mundu
intérucho tiyaj runacunatapis bindisyunta goshaj.»*

4 Chaura Abramga TAYTA DI1Os nishanta wiyacur aywacuran Hardn siuddpita Canadn
partiman. Aywacushan 6ra Abramga caycaran ganchis chunca pichgan (75) watayoj.
5 Abram aywacuran warmin Saraiwan subrinun Lot-tapis pushacurcur. Harancho tar-
ishan uywaynincunatapis Abramga pushacuran. Haran siuddcho tiyar tarishan cajtaga
llapan ima-aycantapis Canaanman apacuran. Canaanman chayaycurpis ¢ Abramga
carutaraj aywaran Shequem marcaman chayananyaj. Chay quinraychéna Morecho

encina yora caycashan fiaupancho pachacuran. Chay partichéga achcami Cananeo
runacunapis tiyarcaycaran.

7 Chaycho tiyaycaptin Abramta TAYTA D10s yuriparcur niran: «Cay partitaga gampita
mirajcunatami goycushipaj»

Chaycho yuripashanpitami Abramga TAYTA DI0STA adurananpaj juc altarta jinancho
pergaran. 8 Chaypita aywacur Bet-elpa chimpanchdéna tiyaran. Paycuna tiyashan cajpita
Bet-elga caycaran inti yaganan caj-ldchona. Hai siuddnami caycaran inti yagamunan

* * *
12:1 Hech. 7.2-3; Heb. 11.8 12:3 Hech. 3.25; G4l. 3.8 12:7 Hech. 7.5; G4l. 3.16

caj-lacho. Chaychomi Abramga yapay juc altarta pergaran Tayta Diosta adurananpaj.
9 Chaypitapis aywacuran. Pachacur-pachacur aywaycillar chayaran Néguev particama.

Egipto nasyuncho Abram tiyashan

10 Chay wichan Abram tiyashan partichdga intérucho muchuy caran. Chaymi
Abramga Egiptumanna aywacuran. 1 Egiptuman chayaycashanchéna Abramga warmin
Saraita cayno niran: «Gamga cuyayllapaj camaraj warmimi canqui. 12 Chaymi warmé
cashayquita Egipto runacuna musyarga nogata wafiuchimanga gamwan tiyananpaj.
13 Gam-raycu mana wafiuchiminanpaj «pafiinmi ci> ninqui.»*

14 Nishannéllami Abram Egiptuman chayaycuptin Egipto runacuna Saraita ricaran
cuyayllapaj camaraj warmita. 15 Egipto nasyuncho faraonta mandéshej runacunapis
chaynomi ricaran. Chaymi faraonta willaran cuyayllapaj warmi cashanta. Willaptinna
faraonga palasyunman pushachiran.

16 Sarai-raycumi faraonga Abramta alli ricaran. Chaymi goycuran wicacunata, uysha-
cunata cabracunata, biirrucunatapis, caméllucunatapis, chayno uyway runacunatapis
warmita ollguta. 17 Ichanga Sarai-jananmi TAYTA DIOs castigaran fiyu gueshyawan
faraonta llapan famillyancunatawan. 18 Chaymi faraonga Abramta gayarcachir cayno
tapuran: «;Imanirtaj chayno ruramashcanqui? ;Imanirtaj cay warmipdga mana
willamarayquichu warmiqui cashanta? 19 Gamga nimashcanqui cay warmi pafiiqui
cashantami. Chayndpitachi warmépidpis uywacurcéman caran. Cananga warmiquita
pushacurcur caypita aywacuy.» 20 Chayno nirmi faraonga maquincho caj runacunata
niran Abramta «aywacuy» ninanpaj. Chaura chay runacunaga Abramta garguran
warmintawan llapan charashancunatawan.

13

Abramwan Lot shuyniyashan

1 Abram Egipto nasyunpita cuticur aywacuran warminta pushacurcur llapan ima-
aycantapis apacurcur. Néguev partiman chayaran. Subrinun Lotpis Abramwan
iwal aywacuran. 2 Abram ricu captinmi paypaga caran goripis, guellaypis, aypalla
uywacunapis. 3 Abramga Neguevpita aywar pachacur-pachacur aywaran Bet-elman
chayanancama. Chaypitana aywacuran faupata tiyashan partiman. Chayga caycan Bet-
elpita Haiman aywajchomi. 4 Chay tiyashan partiga caran unay altarta pergashan cajmi.
Chaychomi TAYTA DIOSTA yapay aduraran.

5 Abrampa subrinun Lotpis tiyunnona ricuyaran. Paypapis wica, uysha, cabra,
uywaynin runacunapis aypallana caran. © Aypalla uywancuna captinmi ishcan juc
pachallacho tiyananpdga guewa mana ayparannachu. 7 Chaymi Abrampa uywa rica-
jnincunawan Lotpa uywa ricajnincuna guewa-janan pillyaj. Chay wichanga Cananeo
runacunapis Ferez runacunapis chay particho tiyarcaycaranraj.

8 Chayn6pami subrinun Lot-ta Abram niran: «Noganchéga famillyami canchipis.
Chaymi noganchéga ama rimanacushwanchu. Gampa uywayqui ricajpis ni nogapa
uywd ricajpis ama pillyachunchu. ° Cay partiga may-may jacojmi caycan. Chaymi
shuyni-cama tiyashwan. Gam acray maygan ladduman aywacunayquipdpis. Gam janapa
aywacuptiquega noga urapa aywacushaj. Gam urapa aywacuptiquega noga janapa
aywacushaj.»

10 Chaura Lotga intérupa ricachacuran. Ricdriran Jordan mayu aywajpa Zoar marca-

cama. Chay ragran pampa aywajpa Edén werta cashannéraj achca yacuyoj caycimuran.*
Egiptucho tiyashanta cachaycushan-nirajraj caycdmuran. (Chayno caycaran Sodoma
siuddta Gomorra siuddta TAYTA Dios manaraj illgdchiptinmi.) 11 Chaura Lotga acraran
Jorddn mayu aywaycashan caj ragran aywaj pampata. Chay tiyaycashan partipita
Lotga inti yagamunan-liman aywacuran. Chaynépami Abramwan Lotga juc-ldcho juc-
lachdna tiyacuran. 12 Abramna jinan Canadan partillacho tiyacuran. Lotnami aywacuran

* *
12:13 Gén. 20.2; 26.7 13:10 Gén. 2.10

chay ragran pampapa caycaj siuddcunaman. Sodoma siuddpa flaupanchéna tiyaran.
13Sodomachdga llapanpis fiyu runacunalla tiyaran. TAYTA D10STA rabyachishpan fiyupa
juchallatana ruraran.

14 Lot aywacushanpitana TAYTA DIOSGA Abramta niran: «Canan caycashayquipita
intérupa ricachacuy. 15 Nogami goycushayqui llapan chay ricashayqui partita. Chay
partiga imaycamapis canga gampami, gampita mirajcunapamif'< 16 Gampita mirajcu-
naga fiuchu allpano yupaytapis mana atipaypaj mirananpami camacdchishaj. 17 Chay
ricashayquitaga aywar tumamunqui intéruta. Anchunta largunta ricamunqui. Rica-
pacamushayquitaga llapantami gamta goycushayquipaj.»

18 Chayno niptin Abramga chay tiyaycashanpita juc-ldman aywacuran llapanninta
apacurcur. Chayno aywacur chayaran Mamrecho yora caycaj fiaupanman. Chayga
caycaran Hebrén siudédpa sercancho. Chaycho Abramga altarta pergaran TAYTA DIOSTA
adurananpaj.

14

Lot-ta Abram cutichimushan
1 Chay wichan Sinar nasyunpa raynin caran Amrafel jutiyoj. Arioc jutiyojna caran

Elasar nasyunpa raynin. Quedorlaomer jutiyojna caran Elam nasyunpa raynin. Tidal
jutiyojna caran Goim nasyunpa raynin. 2 Chay raycunami guérracho caycaran cayno
jutiyoj raycunawan: Sodomapa raynin Bera jutiyojwan, Gomorrapa raynin Birsa jutiy-
ojwan, Admapa raynin Sinab jutiyojwan, Zeboimpa raynin Semeber jutiyojwan, Belapa
rayninwanpis. Belapa jucaj jutin caran Zoar. 3 Cay pichga caj raycunaga sulddruncunata
shuntaran ragra pampacho caycaj Sidim partiman. Chay partiga caycaran Cachi Lamar
caycashancho. 4 Chay runacunataga ray Quedorlaomermi chunca ishcay (12) watana

munaynincho charararan. Chunca quimsan (13) wata cajch6nami ichanga pichgan
raycuna contran jatariran.

5 Watannin cajchdga Quedorlaomerwan caycaj raycunapis paywan aywaran Astarot
Karnaim partiman. Chaychona Refai runacunata binsiran. Nircur Zuzi runacunatapis
Hamcho binsiran. Em{ runacunatapis binsiran Save-quiriataim particho. ¢ Hor runacu-
natapis binsiran Seir jircacunacho. Waquintana gueshpiptin gatiran Pardn particama.
Chaypitaga chunyaj chaqui jircana caycaran. 7 Chaypita cutimur Quedorlaomer paywan
caycajcuna chayaran En-mispat partiman. Chaypa jucaj jutin caran Cades. Chay
quinraychémi Amalec runacunatapis ushaypa wafiuchiran. Chaypita pdsar Hazezon-
tamar particho tiyaj Amorreo runacunatapis ushaypa wafiuchiran.

8 Chaymi Sodomapa raynin, Gomorrapa raynin, Admapa raynin, Zeboimpa raynin,
Belapa raynin (Belapa jucaj jutin caran Zoar) camaricuran Sidim ragra pampacho
pillyananpaj. ® Chaychona pillyaran Elampa raynin Quedorlaomerwan, Goimpa raynin
Tidalwan, Sinarpa raynin Amrafelwan, Elasarpa raynin Ariocwan. Chayndémi chay
pichgan raycuna pillyaran chay chuscun caj raycunawan. 10 Chay Sidim ragran pampa
aywarajpaga aypalla caran breya cashan pdsucuna. Sodoma, Gomorra sulddrucuna
pillyapita gueshpishanchdga yagaran breyayoj caycaj pdsucunaman. Waquin cajnami
ichanga puntacunaman gueshpiran.

1 Pillyacho binsej chuscu raycunaga Gomorrapita Sodomapita llapan ima-aycantapis
apacuran. 12 Abrampa subrinun Lot tiyaycaran Sodomacho. Chaymi Lot-tapis présu
apacuran llapan ima-aycantawanpis. 13 Juc runa chay pillyapita gueshpir aywacurmi
willaran hebreo runa Abramta. Abram tiyaycaran Amorreo runa Mamrepa chacrancho
yOracuna caycashan cajcho. Mamrega caran Escolpawan Anerpa wauguinmi. Paycunaga
Abramwan imachdpis yanapdnacunanpdmi parlacusha carcaycaran.

14 Subrinun Lot présu caycashanta mayaycur Abramga shuntaran maquincho yurej
uywaynincunata. Chaura paywan aywajpaj cajlla caran quimsa pachac chunca pusajnin
(318) runacuna. Nircur shuntashan runacunawan Abramga Dan marcacama aywaran

* ,
13:15 Hech. 7.5; G4l. 3.16

Lot-ta présu apaj runacunapa guepanta. 5 Abramga uywaynincunawan raquinacuran.
Nircur chacaypa illajpita yaycapaycdriran chay présu apaj runacunaman. Chaycho pill-
yar binsiptin chay runacunaga gueshpir aywacuran. Chaura gatiran Hoba marcacama.
Chay marcaga Damasco siudédpita pdsaychona caycaran. 1¢ Abramga raycuna llapan
apashanta guechumuran. Lot-tapis, Lotpa ima-aycantapis cutichicamuran. Warmipis
ollgupis présu caycajcunata cutichimuran.

Abramta Melquisedec bindisyunta goshan

17 Quedorlaomerta, paypa yanapajnin raycunata binsiycur Abram cutiycimuptin
Sodomapa rayninpis aywar tariparan Save ragra pampaman. (Chay pampatami waque-
nga «Raypa pampan» nej.) 18 Salempa raynin Melquisedecpis Abramwan tincoj aywaran.
Payga munayniyoj Tayta Diospa ciiranmi caran. Paymi tantatawan binuta gararan
Abramta. 1° Nircur bindisyunta goshpan cayno niran:

«Abram, janaj pachatapis cay pachatapis camaj munayniyoj Tayta Dios

bindisyunta goycushunqui ari.

20 Chiquishojcunata munayniquiman churamoj janaj pachacho caycaj Tayta Diosga
alabasha caycullachun ari.»

Chaura Abrampis ima-aycatapis cutiycdchimushanpita diesmuta raquircur
Melquisedecta goycuran.

21 Chaypitaga Sodomapa rayninpis Abramta niran: «Sodoma runacunataga cutiy-
cachimay. Guepincunata ichanga llapanta apacuy.»

22 Chayno niptin Abramga niran: «Janaj pachatapis cay pachatapis camaj TAYTA
DIosPA jutinchémi nogaga jurashci 23 gampataga ni juc jilullatapis, ni llangui watul-
latapis mana apacunidpaj. Chaynépami gamga mana ninquipichu «Nogapitami Abram
ricuyasha> nir. 24 Quiquépédga manami imatapis mundchu. Uywaynécuna micushallan
cacuchun. Aywéshimaj Aner, Escol, Mamremi ichanga deréchunta apaconga.»

15

Abramwan Tayta Dios contrdtuta rurashan

1 Chaypita unayllataga Abramta TAYTA Dios ribilar cayno niran: «Abram, ama
manchacamaychu. Nogami gamtaga ima mana allicunapitapis chapaycd. Gamtaga ima-
aycayquipis mas aypalla cananpidmi yanapashayqui.»

2 Chayno niptin Abramga niran: «TAYTA DIOS, ;imapidnataj imdcuna mas aypalla
cananpdpis yanapamanqui? Nogapaga manami wamré canchu ni jucnayllapis. Wafiu-
cuptéga llapan ima-aycdwanpis quédanga Damasco runa uywaycashd Eliezerchari.
3 Manami yanapdmashcanquichu wamré cananpaj. Chaynépami uywaynilld quédanga
llapan ima-aycawanpis.»

4 Chayno niptin TAYTA DIOS niran: «Manami. Chay runaga manami ima-
aycayquiwanpis quédangachu. Quiquiquipa wamrayquimi ima-aycayquiwanpis qué-
dangaga.»

5 Chaypita TAYTA DIOSGA Abramta jawaman pushaycur niran: «Syélupa sumaj
ricachacuy. M4 estréllacunata yupayta atipanquichush. Chayno aypallami canga
gampita mirajcunaga.»

6 Chayno TAYTA Dios nishanta Abramga riguiran. Chaypitami TAYTA DIOSGA niran:
«Cay runagajuchaynajnami caycan»” nir. 7 Abramta TAYTA DIOS niran: «Nogaga Caldea-
cho caycaj Ur marcapita jorgamushojniqui Tayta Diosmi caycd. Gamtaga jorgamura cay
partita goycundpami.»

8 Chayno niptin Abramga niran: «TAYTA DIOS, ;imandpataj musyashaj rasunpa cay
partita goycamdnayquipaj cashanta?»

* * * .

9Chaura TAYTA DIOS niran: «Cayman apapdmay juc ternérata, juc cabrata, juc uyshata
quimsa watayojta-cama. Apapamay juc palumatapis juc pushapa wampatapis.»

10 Chaura Abramga apapdmuran nishan uywacunata. Nircur pullanpa cuchurgiriran.
Chayno rurarcur aychataga churaran wac-liman cay-liman." Abicunata ichanga
pullanpa mana cuchuranchu. 1! Wisculcunaga urdmuran chay aycha cajman. Chaura
Abramnami michar manchaycichiran. 12 Pacha chacaycaptinna Abramga fiyupa
pufiucdcuran. Chay 6ra pufiuycashancho fiyupa manchariran.

13 Chay 6rami TAYTA DIOS niran: «Gam musyay, gampita mirajcuna juc-ld nasyuncho
tiyananpaj cashanta. Chaycho paycunaga goyangapaj uywayllami. Chuscu pachac (400)
watayajmi flacar goyangapaj juc casta runacunapa munaynincho."< 14]changa fiacachej
nasyun runacunata nogapis castigashdpami. Chaypitaga gampa castayquicuna llojshi-
camongapaj librinami. Paycunaga aypallawanmi ima-aycanwanpis shacamongapaj.”
15 Gamga auquinydnayquicamami cawanquipaj. Alli wafiuypanami wafiucunquipdpis.
Warlorga flaupa wafioj castayquicunawan tincojnami aywacunquipaj. ¢ Gampita miraj-
cunaga chuscu pachac (400) wata juc-ldcho tiyarcur yapay cayman cutimongapaj. Chay
wichanpdga Amorreo runacunata juchanpita castigand merésenganami.»

17 Pacha chacashana caycaptin illajpita yurircuran shanshayoj cafalla goshtatay-
cajwan nina ratataycajpis. Chayga aycha churaraycaj chaupinpa pédsaran. 18 Chay
junajllami Abramwan TAYTA DIOSGA contrdtuta ruraran. Dios niran: «Cay partitaga
Egipto mayupita Eufrates jatun mayucama gampita mirajcunatami noga goycushépaj.*
19 Chay partiga caycan canan Queni runacuna, Cenez runacuna, Cadmén runacuna, 20Het

runacuna, Ferez runacuna, Refaf runacuna, 2! Amorreo runacuna, Cananeo runacuna,
Gerges runacuna, Jebus runacuna tiyarcaycashanmi.»

16

Ismaelta Agar gueshyacushan

1 Abrampaga warmin Saraicho wamran mana caranchu. Ichanga Saraipa uywaynin
caran Agar jutiyoj warmi. Chay warmiga caran Egipto nasyunpita. 2 Mana wamran
captin Saraiga runan Abramta niran: «Noga wamrayoj candta TAYTA DIOSGA manami
munashachu. Chaymi uywayné Agarwan pufiucuy ari. Paycho wamrayqui yuriptenga
quiquépa wamritanémi uywacushaj» nir.

Chaura Abramga auniran warmin Sarai nishanno. 3 Chaymi Saraiga Abramta pufiuchi-
ran Egiptupita apamushan Agar warmiwan. Chay wichanga Canaancho tiyaycaran
chunca watana. 4 Abramwan puflurcur Agarga gueshyajna ricacuran. Gueshyaj
caycashanta musyar Agarga patronan Saraita manacajman churaytana gallaycuran.

5Chaymi Saraiga Abramta niran: «Agar manacajman churaminanpaj gammi juchayoj
canqui. Nogaga cay warmiwan pufiunayquipdmi nird. Ichanga canan pachayoj
cashpanga nogata manacajman churayciman. Imano captinpis TAYTA DIOSMI musyan
mayganchi juchayoj cashanchitapis.»

6 Abramga Saraita niran: «Uywayniquega maquiquichémi caycan. Imatapis
yarpashayquita ruray paytaga.»

Chaura Saraiga Agarta amatar fiacachiytana gallaycuran. Chaymi Agarga gueshpir
aywacuran.

7Chaymi Agartaga TAYTA DIOSPA anjilnin yuriparan chunyaj pucyu flaupancho. Chay
pucyuga caycaran Shur partiman aywaj ndnicho. 8 Yuriparcur Tayta Diospa anjilnenga
tapuran: «Saraipa uywaynin Agar ;maypitataj shamunqui? ;Maypataj aywaycanqui?»
nir.

Chaura Agar niran: «Patrond Saraipitami gueshpicuycd.»

9 Chaura TAYTA DIOSPA anjilnin niran: «Cutiy patrénayqui Sarai cajman. Pay
mandashushayquita wiyacur goyay.» 10 Mastapis TAYTA DIOSPA anjilnenga niran:

* * . * . k

«Gampita mirajcunaga aypallamanmi miranga.

Yupaytapis mana atipaypdmi canga.

11 Gueshyaj caycashayqui wamrayqui ollgumi canga.

Llaquicushayquita TAYTA D1os wiyashanpitami jutinta churapanquipaj Ismael nir.*

12 «Chay wamrayquega jirca chucaru biirrunémi cangapaj.

«Payga llapanwanmi pillyangapaj.
Paytapis wacpita caypitami magangapaj.
Wauguincunawanpis chiquinacurmi goyangapaj.»

13 TAYTA DIOSWAN parlashanpita Agarga niran «Ricamaj Tayta Diostami ricashcé»
nir. Chaypitami Diosta jutichaparan «Ricamaj Dios» nir. 4 Chaypitami chay pdsupa
jutintapis churaparan «Ricamaj Cawaj Diospa pdsun» nir. Chay pdsuga caycan Cadespita
Beredman aywaj ndnichmi.

15 Abram cajman cutir paypa churinta Agar gueshyacuran ollgu wamrata.”™ Jutinta
churaparan Ismael nir. 16 Ismael yuriptin Abram caycaran pusaj chunca sojta watayoj.

17

Tayta Dioswan contrdtuta rurar Abraham sefialacushan

1 Abram isgun chunca isgun (99) watayoj caycaptin TAYTA DIOS yuriparcur niran:
«Nogami cd munayniyoj Dios. Noga munashdnélla goyay. Mana allicunata ama
ruraychu. 2 Chayno goyaptiqui gamwan contritu rurashanchitami cumlishaj. Nogami
camacédchishdpaj gampita mirajcuna aypallaman mirananpaj.»

3 Chayno niptin Abramga juclla gongurpacuran urcunpis pampaman tépanancama.
Tayta Diosnami siguir willapaycaran: 4 «Contrdtu rurashanchéga caynémi canga:
Gampitaga achca nasyunpdmi mirangapaj. 5 Chaymi cananpitaga jutiquipis manana
Abramnachu canga. Chaypa ruquin jutiqui canga Abrahamnami. Chayndga jutiqui
canga gampita mirajcuna achca nasyunpaj mirananpaj captinrni.>I< 6 Gampita mi-
rajcunaga aypalla cananpdmi camacichishaj. Chayno mirashpanmi cangapaj achca
nasyunpaj aypaj. Gampita mirajcuna waquenga cangapaj raycunami. 7 Gamwanpis
gampita mirajcunawanpis contrdtutami rurashaj. Chay contrdtu rurashdga imay-
camapis canga. Nogami cashaj gampa Diosniqui; chayno gampita mirajcunapapis.
8 Canan tiyaycashayqui Canadn partitapis gamtami, gampita mirajcunatami imay-
camapis goycushayqui.” Gampita mirajcunapa Diosninpis nogallami cashépaj.»

9 Chayndpis Abrahamta Dios niran: «Gamga contratu rurashanchita cumliy. Gampita
mirajcunapis chaynélla cumlichun. 10 Gamwan contrdtuta rurashanchéga canga
gampaj gampita mirajcunapdwanmi. Chaymi contridtu rurashanchita cumlir cayno

ruranqui: Gampita mirajcunaga llapan ollgu cajcuna seﬁalacunqui.>l< 11 Gamcunaga
llapaniqui ollgu cajcuna pengayniquipa puntanpa garanta cuchunqui. Chaymi canga
contrdtu rurashanchita yarpdnayquipaj. 12 Cananpitaga llapan ollgu wamracunatapis
chaynoélla senalanqui yurishanpita pusaj junajyojllata. Maquiquicho yurej cajtapis,
chayraj rantishayqui juc-ld4 nasyun uywaycunatapis senalanqui. 13 Chaynémi lla-
payqui mana gongaypa sefialacunqui contritu rurashanchita imaypis yarparanayquipaj.
14 Sefialaconi caj ollgoga gamcunacho tiyaycashanpita gargushami canga contritu
rurashidta mana cumlishanpita.»

15 Mastapis Abrahamta Dios niran: «Cananpitaga warmiquipa jutin manami
Sarainachu canga. Chaypa ruquenga Saranami jutin canga. 16 Noga payta bindisyunta
goshaj paycho wamrayqui cananpaj. Bindisyunta goptémi payga cangapaj achca
nasyun runacunapa mamanno. Paypita mirajcuna waquenga cangapaj nasyuncunapa
rayninmi.»

16:11 Paycunapa rimayninchdga Ismael ninan caran Dios wiyan nishanchingshi. 16:15 Gal. 4.22 17:5

17 Niptin Abrahamga Diosta rispitashpan gongurpacur umpuran urcun pampaman
topanancama. Asicushpan shongullancho niran: «Auquin pachac (100) watayojna cay-
captéga ;imandpanataj warmé gueshyaj ricaconga? Sarapis isgun chunca (90) watayojna
caycan. Chacwanna caycaptenga ;imandpanataj wamran canga?» nir. 18 Chaymi Diosta
niran: «Tayta, chay bindisyunta wamri Ismaelta goycuptiqui allimi canga.»

19 Niptin Dios niran: «Manami Ismaelpédchu niycd, juc wamrayqui warmiqui Sara-
cho yurinanpaj cajpdmi niycd. Chay wamrayquipa jutintaga churapanquipaj <Isaac>
nirmi. Gamwan contridtu rurashitaga imaycamapis bélichishdmi paypdpis paypita
mirajcunapdpis. 20 Ismaelpdpis gam nimashayquita wiyashcami. Chaymi paytapis
bindisyunta goshédpaj achcaman mirananpaj. Ismaelpa wamrancuna cangapaj chunca
ishcay munayniyoj mandajcunami. Ismaelpita mirajcuna cangapaj jatun nasyunpaj
aypajmi. 2 Ichanga Isaacpdmi bélichishaj gamwan contrétu rurashitaga. Isaactaga Sara
gueshyacongapaj cananpita juc watatami.» 22 Abrahamwan chayno parlayta usharcur
Tayta Diosga aywacuran.

23 Abrahamga chay junajllami wamran Ismaeltawan ushajpaj wasincho tiyaj ollgu-
cunata Tayta Dios nishanno sefialaran. Sefialaran wasincho yurej uywaynincunata,
rantishan uywaynincunatapis. 24 Abrahamga sefialacushan 6ra caycaran isgun chunca
isgun (99) watayoj. 25 Wamran Ismaelpis caycaran chunca quimsa (13) watayoj.
26 Chay junajlla Abrahamga wamran Ismaelwan ishcan senalacuran. 27 Chay junajllami
sefialacuran Abrahampa maquincho tiyaj ollgu cajcunapis. Sefialacuran wasincho yurej
uywaynincunapis, rantishan uywaynincunapis.

18

Abrahamta Tayta Dios watucushan

1 Mamrepa chacran encina ydracuna caycaj fiaupancho Abraham tiyaycaran. Chay-
chomi inti pullan junaj fiyupa shanaptin Abrahamga toldun puncucho jamaraycaran.
Chay orami TAYTA DIos yuriparan. 2 Abrahamga ricdrishancho ricaran quimsaj
runacuna ichirpaycajta. Ricédrerga apurd jatariran jamachinanpaj.* Rispitashpan
urcunpis pampaman tépanancama flaupanman gongurpacur 3 cayno niran: «Jamal-
ldshun taytacuna. Ama aywacuyrdchu ari. 4 Yacuta aparaycachimushaj gamcuna
chaquiquita mayllacunayquipaj. Nircur jamaparinqui yora chaquin llantullacho. 5Ima
allishi chayaycamunqui uywayniquita watucamaj. Tantatapis aparaycamushaj manaraj
pdsacur micupdrinayquipaj.»

Chayno niptin paycuna niran: «Allimi callanga.»

6 Chaura Abrahamga toldun rurinman yaycuriycur Sarata niran: «Juclla ishcay chunca
(20) quilu alli caj jarinata chapuriycur tantata ruray.»

7 Chaypita Abrahamga corriylla aywaran wicancuna caycashan cajman. Nircur
werannin caj besérata acraran. Chaytana uywayninta entregaran. Chay runana
pishtariycur apurd micuyta ruraran gorpan micunanpaj. 8 Chay beséra aychata garash-
panmi apaparan léchita, quésuta, tantatapis. Apapashancunata paycuna micuran yora
chaquincho. Chayno micupacuptin Abrahamga shuyaraycaran imatapis munashan cajta
apapdnanpaj.

9 Micuyta usharcérir Abrahamta tapuran: «;Maychétaj caycan warmiqui Sara?» nir.

Chaura Abraham niran: «Chay told6 rurichdmi.»

10 Chayno niptin juc niran: «Watan yapay cutimupté warmiqui Saraga wawayojnami
caycangapaj.»

Abraham runacunawan parlashanta Saraga toldun puncu yaycurinacho wiyaparay-
caran. 1 Abrahamwan Saraga ishcanpis caran auquin chacwanna. Chacwanna captinmi
Sarataga manana charejnachu quilla gueshyanpis. 12 Chayno parlajta wiyar Saraga

* *

pacayllapa asicur cayno niran: «Ima alliraj caycunman wawé captin. Ichanga chacwan-
naga jimandpanataj wawayoj cashaj rundpis auquinna caycaptenga?»’(< nir.

13 Chaymi Abrahamta TAYTA DIOS niran: «;Imanirtaj asicusha Saraga «Chacwanna
caycarga ;rasunpachuraj wawata tarishaj?> nir? 14 ;imallaga TAYTA DIOSPAJ sasa can-

churaj? Watan cananno wichan rajacoj cutimupté Saraga ollgu wawayojmi caycanga.»
15 Saraga fiyupa manchacicur «Nogaga manami asishcachu» niran.
Niptin Dios niran: «Noga musyaycidmi asicushayquita.»

Tayta Diosta Sodomapaj Abraham ruwacushan

16 Chaypitana gorpan jatarcérir aywayta gallaycériran Sodoma siudd-ldman. Abra-
hamga despachashpan carucama iwal aywaran. 17 Aywarcaycashancho TAYTA Dios
yarpachacuran cayno nir: «Imata ruranipaj cashantapis Abrahamtaga ;manachuraj
willaycoman? 18 Abrahampita mirajcunaga munayniyoj jatun nasyun cananpimi
nishcépis. Paytaga nishcd mundu intérucho caj nasyuncunata pay-raycu bindisyunta
gondpami. 19 Paytaga noga acrashcd wiyacamananpaj wamrancunata, llapan famillyan-
cunata yachachinanpémi, alli cajllata rasun cajllata rurananpami. Abraham chayno
ruraptenga contritu rurashita noga cumlishdmi.»

20 Chayno yarpachacurirmi Abrahamtaga TAYTA D10s niran: «Gomorracho Sodoma-
cho tiyaj runacunapéga fiyupami quijacamasha. Chaycho tiyaj runacuna mana awan-
taypdnami juchata rurasha. 2! Chaymi canan aywaycd quijacamar willamashanno
rasunpa juchancuna cashanta musyanépaj. Imano captinpis chayar-rami musyashaj.»

22 Ishcay caj gorpanga aywacuranna Sodomaman. Abrahammi TAYTA DIOSWAN
quédacuran. 23 Naupanman witiycushpan Abrahamga niran: «juchayojcunataga
;juchaynajcunatawan iwalchuraj usharinquiman? 24 Juchaynaj runacunaga capaschari
caycan pichga chuncapis (50) chay jatun siuddchdga. ;Chay pichga chunca (50)
runacuna-raycu manachu cuyapanquiman chay siuddcho tiyajcunataga? 25 ;Juchaynaj
runacunatawan juchasapa runacunata tallucashata wanuchinquimanchuraj? Juchay-
najcunataga juchayojcunatano manami wafiuchinquimanchu. Chaytaga ruraycun-
quimanrdchu. Mundu intérucho llapanpa juchaynaj jueznin caycarga ;jmanachu alli
arriglanquiman?» nir.

26 Chaura TAYTA DIOs niran: «Juchaynaj runacunata pichga chuncata (50) Sodoma
siuddcho tarerga paycuna-raycu chay siuddta manami illgdchishdchu.»

27 Chauraga yapay Abraham niran: «Yapay tapupté ama rabyacuycuychu ari Tayta.
Gamga canqui Tayta Diosmi. Nogaga cd runallami. 28 Juchaynaj runacunaga capaschari
pichgallapis pichga chuncapéga (50) pishin. Chaypis ;illgdchinquichuraj chay siuddcho
tiyaj llapan runacunata?»

Niptin Dios niran: «Juchaynaj runacunata chuscu chunca pichganta (45) tarir manami
illgdchishachu.»

29 Yapay Abraham niran: «Chaychéga capaschari caycan chuscu chuncallapis (40)
juchaynaj runacunaga.»

Niptin Dios niran: «Chuscu chunca (40) juchaynaj runacuna-raycu manami ill-
gdchishdchu.»

30 Yapay Abraham ruwacuran: «Tayta, yaparir-yaparir tapupté ama rabyacuycuychu
ari. Capaschari quimsa chuncallatapis (30) tarinquiman.»

Chaura Dios niran: «Juchaynaj runacunata quimsa chuncallata (30) tarirpis manami
illgdchishachu.»

31 Abraham yapay niran: «Manami lisu caypitachu tap, Tayta. Juchaynaj runacunata
ishcay chuncallata (20) tarishpayquega ;imataraj ruranqui?»

Chaura TAYTA DI0s niran: «Ishcay chunca (20) juchaynaj runacuna-raycupis manami
illgdchishachu.»

* k

32 Abrahamga yapaypis niranraj: «Yaparir-yaparir tapupté ama rabyacuycuychu
ari Tayta. Cananllanami ruwacushayqui. Chuncalla juchaynaj captenga ;imataraj
ruranqui?»

Niptin TAYTA Dios niran: «Chay chunca juchaynaj runacuna-raycu chay siudéta
manami illgdchishachu.»

33 Chayno Abrahamwan parlarcur TAYTA DI0SGA aywacuran. Abrahampis tiyashan
cajman cuticuran.

19

Gomorratawan Sodomata illgdchishan

1 Pacha chacaycaptinna Sodomaman chayaran fiaupacoj caj ishcay anjilcuna. Lotna
jamaraycaran siuddman yaycurina sawan puncucho. Paycuna chayajta ricirir Lotga
jatariran jamachinanpaj. Rispitar gongurpacur flaupanman umpuran urcunpis pampa-
man tépanancama. 2 Nircur niran: «Taytacuna, waséman aywaycushun ari pachacu-
nayquipaj, chaquiquita mayllacunayquipaj. Wara tutanachari pasacunqui.»

Chayno niptin chayajcunaga niran: «Manami. Cay cillillachémi wardshaj» nir.

3 Chaypis Lotga yaparir-yaparir «aywacushun» niran wasincho pachacunanpaj.
Chaura paycunaga aywaran Lotpa wasinman. Wasinchona Lotga alli micuyta ruraran
sénachinanpaj. Lebadiiraynaj tantatapis ruraran gorpancunata garananpaj.

4 Lotpa wasincho mayganpis manaraj pufiuptin chay siudédcho tiyaj llapan runacuna
juntapaycériran wamra-mdosupita auquincama. 5 Nircur Lot-ta gayapayta gallaycériran:
«;Maytaj canan chacay wasiquiman pachacamoj runacuna? jCanan 6ra gargamuy!
jPaycunawanmi cacuyta mund!» nir.

¢ Chayno gayapaptinmi Lotga paycunawan parlananpaj llojshiran puncuta sumaj
wichgarcur. 7 Lot parlar niran: «Taytacuna, waséman pachacamojcunataga ama mana
allita ruraychu ari. & Paycunapa ruquenga runa yaténi ishcay warmi wamricunatami
jorgapamushayqui munashayquita ruranayquipaj. Waséman pachacamoj runacunata
ichanga ama imatapis ruraychu.»

9 Chayno niptinpis runacunaga nircaycaran: «jGamga washata ayway! Jdpa runa
caycashpayquichi nogacunataga mandayta munamanqui. jCananmi ichanga paycunata
rurandpaj cashdpitaga gamta mas piyur rurashayqui!»

Chayno nir Lot-ta wacpita caypita magarcur wasi puncunman aywaran amiriycari-
nanpaj.

10 Runacuna Lot-ta magaycaptin gorpancunaga guechuriycdriran. Nircur wasi ruri-
man yaycaraycachir puncuta sumaj wichgacurcuran. 1 Jawacho caycaj runacunatana
gaprayacdcachiran. Paycuna gaprayacdcuran wamra mdsupita auquiscama. Gaprayasha
carnaga wasipa puncunta ashir puriycéllarna uticaranpis.

12 Chaypita chay gorpancunaga Lot-ta niran: «;Gampa famillyayquicuna masga
caycho tiyaycanchu? Cay siuddcho caycajtaga wamrayquicunata ollguta warmitapis,
mashayquicunatapis llapanta pushacurcur carupa aywacuy. 13 Cay siudidcho tiyaj
runacunapaj achcaj fiyupa quijacusha captinmi cay siuddtaga ushajpaj illgdchej aywa.
Chayno illgdchindpdmi TAYTA D10s cachamasha.»

14 Chayno niptin Lotga aywaran mashan cananpaj caycajcunata willaj. Chayar
paycunata niran: «Caypita juclla aywacushun. jTAYTA Dioswmr illgdchej-aywan cay
siuddtagal»

Chayno niptin Lotpa mashan cananpaj caycajcunaga mana riguir asicuran. 15 Pacha
waraycaptinna Lot-taga anjilcuna niran: «jApuray! Mana wafluyta munarga caypita
juclla aywacuy. Caypitaga pushacuy ishcan wamrayquitawan warmiquita. Carupa
aywacuy cay siuddcho tiyajcunata ushajpaj illgéchipté mana wafiunayquipaj.»

16 Lot mana llojshiyta atipaptin anjilcunaga maquinpita janchacurcur jorguran. Jan-
chacurcur jorguran Lotpa warminta wamrancunatawan. Paycunataga siudédpita caru-

cama pusharan TAYTA DIOs cuyapaptinmi.* 17 Sjudédpita carumanna pusharcur jucaj
anjil niran: «jApurd corriyllapa aywacuy mana wafiuyta munarga! Ama guepayquipaga
ticraycamunquipischu. Cay guechwa pampachdga ni imanillarpis ama ichiycunquichu.
Puntacunaman aywacuy mana wafiunayquipaj.»

18 Chayno niptin Lotga niran: «jQuibd, taytacuna! 1° Manacajlla caycaptépis gamcu-
naga achcapitanami cuyapamashpayqui salbamashcanqui. Chay caru puntacunamanga
noga manami aywamanchu. Litaycachaycaptillichari nogatapis taripamar warfiuycachi-
manga. 20 Caypita sercallachémi caycan tacshalla marca. Chayllaman aywacushaj ari
tayta. Chayno tacsha marcach6ga manami wafiushiachu.»

21 Chaura jucaj runa niran: «Nimashayquino chayllaman aywacuy. Manami ill-
gichishdachu nimashayqui marca-mallwataga. 22 Chauraga juclla chayman aywacuy.
Manaraj chayman chayaptiquega cay siuddta manami imatapis rurashédrachu.»

Tacshalla cashanpitami chay marcapa jutinta churaparan «Zoar» nir.

23 Pacha warasha caycaptinna Lotga Zoarman chayaran. 24 Chayraj TAYTA DIOSGA
tamyachimuran ratataycaj ninatawan asufrita Sodoma siuddman Gomorra siuddman.
Chayn6pami ishcan siuddcho nina ratariran. 25 Chay ragran pampa aywajpaga llapan
tiyajcunata ima-ayca jacha wifiamojtapis llapan uywacunatawanmi nina ruparanf’<
26 Aywaycashancho Lotpa warmenga™ guepapa ticraycuran. Chaura jinallanchéna
chiyacdcuran. Cachi rumiman ticracuriran.

27 Chaypita warannin tuta Abrahamga aywaran TAYTA DIOSWAN parlashan cajman.
28 Ricdriran Sodomawan Gomorra caycashan ragran aywajpa. Ricaran intéru chay ragran
aywajpaga jurnillupitandraj goshtay yana gontaynoraj jatariycdmojta. 2° Chayndmi
Tayta Diosga ishcan siuddcunata illgdchiran. Abraham ruwacushanta yarparmi chay
illgdchishan siuddpita Lot-taga jorguran.

Moabwan Amén runacuna pipita yurishanpis

30 Chaypita Lotga fiyupa manchacuran Zoar marcallacho tiyayta. Chaymi chunyaj
jircaman aywacuran ishcan warmi wamrancunata pushacurcur. Nircur machayllacho
quimsan tiyacuran.

31 Tiyarcaycashancho juc junaj Lotpa mayur caj wamranga shullcanta niran: «Pa-
péaninchéga auquinnami. Cay tiyashanchicho manami ollgu runacuna canchu noganchi
majachacaptinchi wamranchi cananpaj. 32 Chaymi papaninchita machachishun. Nircur
paywan pufiushun paypa wamranta chardnanchipaj».

33 Parlacushan chacaylla papanintaga binuta upyachiran. Nircur mayur caj wamranga
papdninwan pufiuran. Papidnenga mana mayaranchu imay 6ra wamran yaycapashan-
tapis ni imay 6ra llojshishantapis.

34 Warannin junaj mayurnenga shullcanta niran: «Ganyan chacay nogaga
papdninchiwan pufiushcdnami. ~ Chaymi yapay canan chacaypis papéninchita
machichishun gamna paywan pufiunayquipaj. Chayndpami paypa wamrallanta
ishcanchipis chardshun.»

35 Chay chacay yapay papéninta upyachiran binuwan. Nircur shullca cajna papén-
inwan pufluran. Papdnenga mana mayaranchu imay 6ra wamran yaycapashantapis ni
imay 6ra llojshishantapis.

36 Chaynépami Lotpa ishcan wamrancuna papéninpata gueshyaj ricacuran. 37 Mayur
caj gueshyacuran ollgu wamrata. Jutinta churaparan «Moab» nir. Moabpita mirajmi
caycan Moab runacunaga. 38 Shullca cajpis gueshyacuran ollgu wamrata. Jutinta
churaparan «Ben-ami» nir. Ben-amipita mirajmi caycan Amdn runacunaga.

* * *
19:16 2Ped. 2.7 19:25 Mat. 10.15; 11.23-24; Luc. 10.12; 17.29; 2Ped. 2.6; Jud. 7 19:26 Luc. 17.32

Abrahampawan Abimelecpa willapan
1Tiyaycashan partipita Abrahampis aywacuran Néguev partiman. Chayman aywacur
tiyaran Gerar siuddcho. Chayga caycaran Cadespita Shurman aywanacho. 2 Chaycho

tiyashpanmi Abrahamga «Pafié»* nej warmin Sarapaj. Chaymi Gerarpa raynin Abim-
elecga Sarata pushachiran warmin cananpaj. 3 Pushachishan chacay Abimelecta
suyfiuynincho Dios willaparan: «Warmiquipaj pushachimushayqui warmiga runayojmi.
Chaypitami gamga wafiunqui.»

4 Abimelecga Sarata manami yatapasharidchu caran. Chaymi Abimelecga niran:
«Tayta, ;imanirtaj yarpanqui wafiuchimayta, paywan ima juchatapis manaraj rurasha
caycaptéga? 5Quiquin Abrahammi nimasha chay warmipéga pafiin cashanta. Chaynomi
warmipis nimasha paypéga turin cashanta. Chaymi nogaga llapantapis sumaj tapu-
cachaycur pushachimushcéd. Manami imatapis rurashciachu mana allitaga.»

¢ Chayno niptin Diosga suyfiuynincho willaparan: «Au nogapis musydmi gam sumaj
tapucushayquitaga. Chaynépami chay warmiwan pufiunayquitapis mana munashcichu,
noga ricaycapté juchata mana ruranayquipaj. 7 Chaymi cananga chay runapa warminta
cutiycachiy. Payga profétami. Chayndpami gam mana wafiunayquipaj Abraham
mafiacamanga. Warminta mana cutichishpayquimi ichanga gampis llapan wasiquicho
cajcunapis wanunquipaj.»

8 Tutannin jatarcur Abimelecga gayaran llapan uywaynincunata. Nircur willaparan
imano suyfiushantapis. Wiyaycérir paycuna fiyupa manchariran. ? Chaypita Abimelecga
gayachiran Abrahamta. Nircur niran: «;Imanirtaj nogacunataga chayno llullapdmash-
canqui? ;Imachdtaj gamtaga rabyachishcd, nogata y mandashi runacunata fiyupa jatun
juchata rurachiminayquipdga? Chayndga manami pitapis ruranchichu. 1° Chayno
ninayquipdga ;imatataj yarpaycarayqui?»

11 Chayno niptinmi Abrahampis niran: «Nogaga yarpard cay pachacho pipis Diosta
mana adurashantami, warmé-casha wafiuycachiménantami. 12 Pafné caytaga rasunpa
panémi. Payga papdnépa wamranmi, ichanga juc warmicho caj. Chaynépami nogaga
paywan majachacashcd. 13 Papdnépa wasincho tiyaycapté Dios <Aywacuy> nimaran.
Chaymi warméta nird maymanpis chayaptécuna «Payga turé> nimananpaj.»

14 Chaypita Abimelecga Abrahamta cutiycachiran warminta. Warminta cutichishpan
Abrahamtaga goycuran uyshata, cabrata, wicata, warmi ollgu uyway runacunatapis.
15 Nircur Abrahamta niran: «Nogapa nasyunnémi cayga. Gam munashayquita acray
maygancho tiyanayquipépis.»

16 Saratana niran: «Turiquita goycushdga waranga guellaymi cuestan. Chaymi
llapan ricashojcunapis gampaj nengapaj «<ima mana allitapis manami rurashachu nir.
Chauraga manami pipis washayquita rimangapanachu.»

17-18 Sarata Abimelec pushachishanpitami TAYTA D1osGA camacichiran Abimelecpa
wasincho caj warmicuna wawata mana tarinanpaj. Chaymi Abraham Diosta mafacuptin
Abimelecpa uywaynin warmicunata allchacdchiran llapan wawayoj cananpaj. Abimelec-
tapis warmintinta allchacédchiran.

21

Isaac yurishan
1 TAYTA DIOS yarpériran Sarapaj nishanta. Chaymi Sarapaj aunishanta cumliran.

2 Chaura Saraga gueshyaj ricacuran Abraham auquin caycaptinpis.” Gueshyacuran ollgu
wamrata. Tayta Dios imaypdpis nishan quillachémi Abrahampa wamran yuriran.

* , *
20:2 Gen. 12.13; 26.7 21:2 Heb. 11.11

3 Sara gueshyacuptin Abrahamga wamranpa jutinta churaparan «Isaac»”™ nir.
4 Yurishanpita pusaj junajta” Abrahamga Dios nishannomi wamran Isaacta sefialaran.
5 Wamran Isaac yuriptin Abrahamga caycaran pachac (100) watayojna.

¢ Chaypita Sara cayno niran: «Cananga Diosmi cushicachimasha. Chayno llapan
runacunapis wawayoj cashita musyaycorga cushicongami. 7 Noga wawayoj candtaga
ni imanillarpis pipis yarpanmanriachu caran. Abraham auquin caycaptinpis paypa
wamrantami gueshyacushci» nir.

Agartawan Ismaelta Abraham gargushan
8 [saac jatullanna captin maman wasguiran. Wasguishan junaj Abrahamga cushicuy-
wan jatun fistata ruraran. ° Saraga ricaran Abrahampa jucaj wamran Ismael Isaacta
pucllacuycajta. Ismaelga caran Egipto warmi Agarpa wawanmi. 10 Chayno pucllacuy-
cajta ricaycurmi Saraga Abrahamta niran: «jChay uywaytaga wamrantawan garguriy!

Wamré [saacga chay wamrawan manami ima-aycanchitapis raquipéinac:ongachu!»>|<

11 Chayno niptin Abrahamga fiyupa llaquicuran Ismaelpis paypa wamran captin.
12 Chaymi Abrahamtaga Tayta Dios niran: «Wamrayquipdwan uywayniquipdga ama
llaquicuychu. Gamga Sara nishushayquino ruray. Aunishdtaga wamrayqui Isaacpita
miraj cajchomi cumlishaj.* 13 Uywayniquipa wamrantapis wamrayqui captinmi
yanapashépaj aypallaman mirananpaj. Paypita mirajpis cangapaj jatun nasyunpaj
aypajmi.»

14 Chayno Dios nishan warannin, tutallana Abrahamga tantata, ordiwan yacutapis
camarircur Agarta goycuran. Llapanta aparicurcuptin wamran Ismaeltawan ishcanta
«aywacuy» nir despacharan.

Agar mana musyaranchu maypa aywaytapis. Chayno aywacurmi puriycaran Beerseba
chunyajpa. 15 Upunanpaj apashan yacu ushacdcuptin wamran Ismaelta cachaycuran
jacha chaquinman. 1¢ Yacunayllapita wamran wafiojta mana ricayta munar carullaman
aywarcur jamacuycuran. Pay carullaman aywarcur jamacuycuptin wamranga wagayta
gallaycuran.

17 Wamra wagashanta Dios wiyaran. Chaymi Diospa anjilnenga syélupita gayacuran
Agarta cayno nishpan: «;Imanaycanquitaj Agar? Ama llaquicuychu. Wamrayqui
wagaycashantami Dios wiyasha. 18 jCutly wamrayquiman! Janchacurcur pushacuy.
Nogami yanapishaj pay cawananpaj. Paypitami mirangapaj jatun nasyun cananpaj.»

19 Chaura Dios camacéchiptin Agarga ricchacurishancho ricaran pésucho yacu cay-
cajta. Chaymi Agarga ordiman yacuta wifiarcur Ismaelta upuchiran. 20 Wamrataga
Dios yanaparan. Chunyajllachémi tiyacuran. Chunyajcho tiyar wamraga yachacuran
léchawan jirca animalcunata cdsayta. 2! Paycuna tiyaran chunyaj Paran jutiyoj particho.
Jatunyaptinnami Ismaeltaga maman Agar majacharan Egipto warmiwan.

Abimelecwan Abraham contrdtuta rurashan

22 Chay wichan Abimelecga® aywaran Abrahamwan parlaj.  Suldiruncunapa
mandajnin Ficolpis aywishiran. Abimelecga Abrahamta niran: «Gamtaga llapan
rurashayquichémi Dios yanapaycdshunqui. 23 Chaymi canan &ra Diospa jutincho juray
nogatapis, wamrdcunatapis, wamrdcunapita mirajcunatapis mana engafiamanayquipaj.
Juray ari gampaj alli cashidno nogapdpis alli canayquipaj. Chayno alli caycunqui ari cay
tiyaycashayqui nasyuncho caycaj runacunapdpis.»

24 Chayno niptin Abraham niran: «Au, jurdmi.»

25 Nircur Abrahamga Abimelecta niran: «Uywayniquicunami uywaynécunata yacu
posuta guechusha» nir.

26 Chaura Abimelec niran: «Nogaga manami chayta musyashcédrachu. Gampis manami
imaypis willapdgmashcanquichu. Cananrdmi nogaga chayta wiyarcopis.»

* * * *
21:3 Isaac ninanga asin ninanmi. 21:4 Gén. 17.12; Hech. 7.8 21:10 Gal. 4.29-30 21:12 Rom. 9.7;
k
Heb. 11.18 21:22 Gén. 26.26

27 Chayno parlarmi Abrahamga Abimelecta goycuran uyshata, cabrata, wicata. Chay
junajmi ishcan juc contrdtuta ruraran. 28 Nircur Abrahamga uyshancunapita mas
ganchis uyshata raquiran. 22Raquiptin Abimelec tapuran: «;Imapétaj raquiycanqui chay
ganchis uyshataga?» nir.

30 Chaura Abraham niran: «Cay ganchis uyshatami gamta goycushayqui rasunpa cay
yacu pdsuta noga uchcushd musyacdnanpaj.»

31 Chaycho ishcan jurashanpitami chay partita jutichaparan «Beerseba»T nir.

32 Beersebacho contrdtuta ruraycur Abimelecwan Ficolga cuticuran Filistea runacuna
tiyashan partiman. 33 Chay Beersebacho Abrahamga juc «tamarisco» jutiyoj yorata
lantaran. Nircur imaycamapis cawaj TAYTA DIOSTA aduraran. 34 Abrahamga achca
watami tiyaran Filistea runacuna tiyarcaycashancho.

22

Tayta Diosta Abraham wiyacushan

1 Chaypita achca watatanaga Abrahamta Dios musyapayta munaran. Chaymi Diosga
gayaran «jAbraham!» nir.

Chaura Abrahamga niran: «Caychémi cayci» nir.

2 Chaura Dios niran: «Japallan cuyay wamrayqui Isaacta pushacurcur ayway Moriah
partiman. Chayman chayaptiquimi ricachishayqui maygan puntacho wamrayquita
pishtarcur rupachinayquipépis.»

3 Chayno Dios nishan warannin tutaga tutalla jatarcur Abraham biirrunta carunacu-
ran. Yantata camariran Dios nishanman apaycur chaycho wamranta rupachinanpaj.
Camaricurcur aywacuran ishcay uywayninta wamranta pushacurcur. 4 Quimsa junaj
aywarcurna Abrahamga ricdriran carucho punta caycdmojta. > Chaura Abrahamga
uywaynincunata niran: «Cayllacho gamcunaga quédacuy. Biirrunchitapis quédachicuy.
Tagaymanga nogallami cay wamrawan aywashaj chaycho Diosta aduranipaj. Nircur

cutimushécuna.»
¢ Chayno nirmi Abrahamga rupachinanpaj caj yantata wamran Isaacta matancaparan.

Abrahamnami ninata cuchilluta aparan. Apacarcérir aywacuran wamran ishcan.

7 Caruta aywarcaycashancho Isaacga papdnin Abrahamta niran: «Papé».

Chaura Abrahamga niran: «;Imatataj munanqui jju?»

Chaura Isaacga tapuran: «Ninatawan yantataga apaycanchimi. ;Maychétaj caycan
uysha pishtananchipaga?»

8 Niptin papénin niran: «lju, uyshataga Diosmi tarichimdshun.»

Chayno nerga ishcan aywarcaycaran. °Dios nishan jircaman chayaycur Abrahamga
altarta pergaran. Chayman yantatapis chojparan. Nircur wamran Isaacta mancurnar-
curna yanta jananman churaran.”

10 Abraham cuchilluta aptarcur wamranta pishtariycunanpina caycaran. 1! Chaura
TAYTA DIOSPA anjilnin syélupita gayacamuran: «jAbraham! jAbraham!» nir.

Chaura Abrahamga niran: «Imallaraj» nir.

12 Niptin anjilga niran: «Wamrayquita ama imatapis ruraychu. Nogaga musydmi
Diosta wiyacushayquita. Gamga jucnaylla wamrayquitapis manami <mana> nimashcan-
quichu.»

13 Chayno niptin ricchacurishancho Abrahamga ricériran juc carni shatacho auricasha

caycajta. Chay carnitana altar jananman churarcur rupachiran wamranpa ruquin.”
14 Chaypitami Abrahamga chay puntata jutichaparan «TAYTA Di1os tarichicunan» nir.
Chaypitami cananyaj rimay can cayno: «Puntachérdami TAYTA DiOs tarichicun» nir.

15 Yapay Abrahamta TAYTA DIOSPA anjilnin syélupita gayacamuran. !¢ Gayacamur
niran: «Cayndmi TAYTA DIOS nin: «Gamga noga nishdta imatapis ruranquimi. Japallan
cuyay wamrayquitapis manami fiigamashcanquichu. Chaypitami cananga jurashpa

* *
T 21:31 Beerseba ninanga Juramintu pdsu ninanmi. 22:9 Stg. 2.21 22:13 Heb. 11.17-19

gamta né: 17 Sumajmi bindisyunta goshayqui. Gampita mirdga cangapaj aypalla agush-
némi, goyllarcunandmi.* Paycunaga chiquejcunata llapantami binsengapaj. 18 Paycuna-
cashami mundu intérucho tiyaj runacunatapis bindisyunta goshaj* noga nishita gam
wiyamashayquipita> nir.»

19 Chaypitanaga Abraham cutiran uywaynincunata cachaycushan cajman. Nircur
iwalna cuticuran tiyashan Beersebaman.

Nacorpa wamrancuna

20 Chaypita mas unayllataga Abraham mayaran wauguin Nacorpa warmin Milcacho
wamrancuna achca cashanta. 2! Guechpa wamranpa jutin caran Uz, chaypita shullcan
Buz, nircur Kemuel, chaymi caran Arampa papdnin. 22 Nacorpaga maspis wamrancuna
caran: Quesed, Hazo, Pildas, Jidlaf, Betuel. 23 Betuelmi Rebecapa papinin caran.
Paycunami caran Abrahampa wauguin Nacorpawan Milcapa pusaj wamrancuna.

24 Nacorpaga caran wamrancuna uyway caj warmin Relima jutiyojchdpis. Chay
wamrancuna caran: Teba, Gaham, Tahas, Maaca.

23

Sara wafiuptin pampashan

1 Sara cawaran pachac ishcay chuncan ganchis (127) watayoj canancama. 2 Payga
Quiriat-arbachmi wafiuran. Mas jucaj jutin caran Hebrén. Chayga caycan Canadn
particho. Sara wafiuptin Abrahamga wagar liituran.

3Warmin Sara wafiusha caycaptin Abraham aywaran Het runacuna caycashan cajman.
Chayaycur niran: 4 «Gamcunacho jdpa runa captépis” quiquépaj cananpaj juc pachata
ranticamay ari chayman warméta pampanipaj.»

5 Chayno niptin Het runacunaga Abrahamta niran: ¢ «Tayta, wiyaycallimay. Noga-
cunachdga gam canqui Dios acrashan mandajmi. Chaymi warmiquitaga pampay mas
allinnin sepultiiraman. Nogacunaga manami michidshayquichu mayninman pampap-
tiquipis.»

7 Chayno niptin Abrahamga ichircur, chaycho caycaj llapan Het runacunata rispi-
tashpan umpuran. 8 Nircur niran: «Taytacuna, caycho warméta pampanipaj rasunpa
aunimashpayquega Zoharpa wamran Efronta ruwapaycamay ari ® Macpelacho caycaj
machayta ranticaycaminanpaj. Chay machay caycan chacrancunapa cantunchémi.
Ayca cuestaptinpis chay machaypa risyuntaga pagashdmi. Chayno rantiptérdami cay
marcacho quiquépa pampacuni canga.»

10 Chay nishan 6ra Efronga chay runacunacho talluraycinaj. Chaymi Efronga marca-
masincuna chaycho caycaj wiyananpaj, chayno chay siudd puncupa pdsaycajcunapis
wiyananpaj Abrahamta niran: 1! «Manami ranticéchu tayta. Sumaj wiyaycalldmay.
Nogaga goyllapami goycushayqui machayniyoj caycaj chacrata. Canan wiyaycdmaj
marca-masécuna llapanmi musyanga gamta goycushita. Chay machay uchcuman
warmiquitaga pampaycuy ari.»

12 Yapay Abrahamga chaycho caycaj runacunata rispitashpan umpuran. 13 Nircur lla-
pan runacunapa flaupancho Efronta niran: «Tayta, wiyaycamay ari. Chay chacrayquipaj
péagashi guellaytaga chasquimay tayta. Chayrami warmeétaga pampashaj.»

14 Chaura Efrén niran: 15 «Wiyaycamay tayta. Chay chacrapa risyonga chuscu
pachac (400) guellaymi cuestan. Ichanga chay guellayllapiga ;imapdtaj parlashunpis?
Warmiquitaga chay machayman pampaycuy ari.»

16 Het runacunapa naupancho Efrén nishanta pdgananpaj auniran Abrahamga. Nircur
jinan ora aunishan guellayta pésapashpan pdgaran. Nigusyanticunapa balansanwan
pésaparan. 17 Chayndpami Macpelacho Efronpa chacran caycdga Abrahampana ricacu-
ran. Abrahampana caran machaynintin, chay chacracho caycaj yéracunapis. Chayga

* * ) * *
22:17 Heb. 6.13-14;11.12 22:18 Hech. 3.25; G4l. 3.8 23:4 Heb. 11.9, 13 23:4 Hech. 7.16

caycaran Mamre-ldpita inti yagamunan caj-licho. 18 Chay chacrata rantishanta ricaran
chaycho caycaj Het runacunawan, siudd puncupa pdsaj runacunapis.

19 Chayno chacrata rantiycur-rami Abrahamga warmin Sarata pamparan Macpelacho
caycaj machayman, Mamreman inti yagamunan caj-ldcho. Chay pachapa jucaj jutenga
caran «Hebronmi». Chayga caycan Canaan partichémi. 20 Chayno rantishanpitami
chacraga machaynintin Abrahampana caran. Het runacuna ranticuycuran quiquin
Abrahampis castancunapis chayman pampacunanpaj.

24

Isaacpaj warmita ashishan

1 Abraham caran auquinna. Paytaga llapan rurashancunachémi TAYTA Dios
bindisyunta goshpan yanaparan. 2 Juc junajcho Abrahamga gayaran mas auquin caj
uywayninta. Chay caj uywayninmi caran llapanninta ricaj. Paytami jurachishpan niran:
«Maquiquita cay chancdman jatimuy. 3 Cay pachatapis syélutapis camaj TAYTA DIOSPA
jutincho juray noga nishita llapanta ruranayquipaj. Ama déjanquichu cay tiyaycasha
particho caycaj Cananea warmiwan wamré [saac majachacdnantaga.  Chaypa ruquenga
gam aywanqui castdcuna tiyashan marciman. Chaychomi castdcunapita juc jipashta
ashimunqui wamrépa warminpaj.»

5 Chaura uywaynenga niran: «Capas warmiga cay partiman shamuyta mana munan-
gachu. Chauraga ;Isaactachu pushdman warmipa marcanman?»

6 Niptin Abraham niran: «Manami. Chaymanga wamrita manami pushanquichu.
7 Papdnépa wasinpita jorgamaj syélucho caycaj TAYTA D1osMl, castdcunapa chacrancho
goyaycajta cayman pushamashpan nimaran, cay tiyaycashanchi partita nogapa wamré-
cunata goycunanpaj. Paymi gampa filaupayquita cachanga juc anjilninta. Chaymi gamga
aywashayqui cajpita pushamunquipaj juc jipashta wamrdpa warminpaj. 8 Gamwan
jipash shamuyta mana munaptin ichanga aunimashayquitapis mana cumlinquinachu.
Wamritami ichanga chayman ama pushanquichu.» ¢ Chayno niptin uywaynenga pa-
trunnin Abrahampa chancanman maquinta jatiran. Nircur Diospa jutincho juraran
patrunnin Abraham nishanta cumlinanpaj.

10 Chaypita Abrahampa uywaynenga acraran patrunninpa ima-aycanpitapis mas alli
cajta. Nircur chunca caméllucunawan cargacurcur aywacuran Mesopotamiacho Nacor
tiyashan siuddman. 1! Abrahampa uywaynin aywéga siuddpa faupancho caycaj yacu
posu flaupanman chayaycur camélluncunata jamachiran. Chay 6raga tardina caran.
Chay 6rami jipashcuna aywaj pdsupita yacu apaj.

12 Chaychémi Abrahampa uywaynenga TAYTA DIOSTA mafiacur cayno niran: «Pa-
trunné Abrahampa TAYTA DIOSNIN, canan yanapamay ari noga yarpashd alli camaca-
nanpaj. Chayndpa patrunné Abrahamta cuyapaycuy ari. 13 Cay pdsu fiaupallancho
shuyaycishaj jipashcuna yacuta apananpaj shamojta. 4 Camacaycachiy ari tayta, pa-
trunnépa wamranpaj warmita tarindpaj. Nogaga jipashta nishaj: <Puyfiuyquipita yacuta
upurcachimay jipash> nir. Chaura payna nimidchun: Upucurcuy ari. Camélluyqui-
cunatapis yacuta upuraycachishaj> nir. Chayno nimaj cajmi canga Isaacpa warminpaj
acrashayqui jipash. Chaynépami musyashaj patrunné Abrahamta cuyapashayquita.»

15 Abrahampa uywaynin manardpis Diosta mafiacuyta ushar ricdriran puyfiun matan-
casha yacuman jipash aywayciamojta. Chay jipash caran Betuelpa wamran Rebeca.
Betuelnami caran Nacorpawan Milcapa wamran. Nacorga caran Abrahampa wauguin.
16 Rebecaga caran cuyayllapaj jipash. Payga pi runawanpis manardmi caranrachu. Yacu
posu cajman chayaycur puyfilunman yacuta wishicurcur cuticuycaranna.

17 Chaura Abrahampa uywaynenga corrir tariparcur niran: «Puyfiuyquipita yacuta
upurcachimay jipash.»

18 Chaura jipashga niran: «Upucurcuy ari.»

Chayno nir puyfiunta charipararan yacuta upunanpaj. 19 Abrahampa uywaynin
yacuta upuyta usharcuptin Rebecaga niran: «Camélluyquicunatapis yacuta upuray-
cachishaj.»

20 Chayno nirmi uywacunapa yacu upucunanman apuri tacshiriycur cutirir-cutirir
ashtapdmuran llapan caméllucuna upunanpaj. 2! Abrahampa uywaynenga ricapaycaran
upadllalla mana imatapis niyllapa, mafiacushanno TAYTA Dios camacichishanta mana
camacichishantapis musyananpaj.

22 Caméllucuna yacu upuyta usharcuptin Abrahampa uywaynenga jipashpa sengan-
man jatiparcuran gori surtijata. Chay surtijaga lasaran sojta grimuno. Chayndpis
maquinman jatiparan goripita ishcay brasalétata. Chaycunaga lasaran pachac (100)
gramuno. 23 Nircur niran: «Willamay jipash: ;pipa wamrantaj canqui? ;Papéniquipa
wasinchdga jacunchu nogacuna pachacunépaj?»

24 Chayno niptin jipash niran: «Betuelpa wamranmi caycd. Payga Nacorpawan
Milcapa wamranmi. 25 Wasécunachdga jacuycanmi canan chacay gamcuna pachacu-
nayquipaj. Ogshapis guewapis caycanmi camélluyquicunapaj.»

26 Chaura Abrahampa uywaynenga TAYTA DIOSTA rispitashpan gongurpaycur al-
abaran 27 cayno nir: «Patrunné Abrahampa TAYTA DIOSNENGA alabasha cachun. Pa-
trunnétaga allimi yanapan. Chaymi castanmanpis chayachimasha.»

28 Rebecaga corriyllapa cuticuran yacuman aywajta ima pédsashantapis mamanta
willaj. 2930 Rebecapa turin caran Labdn. Paymi ricaran pafiinpa sengancho gori
surtija jatiraycajta, brasalétata maquincho jatiraycajta. Runa imata nishantapis ma-
manta willapaycajta wiyaran. Chaymi yacu pdsu cajman corriyllapa aywaran chay
runawan tincunanpaj. Chay runataga pdsu faupancho tariran camélluncunawan
caycajta. 31 Labanga niran: «jTAYTA DIOS yanapashan runa, waséman aywaculldshun!
(Imandpataj cay jawallachéga pufiunqui? Nogaga maynami jdcachipacushcd gam
pufiunayquipaj, chayno camélluyquicunapépis.»

32 Chayno niptin Abrahampa uywaynenga Labanwan aywaran. Wasichéna Labanga
caméllucunapita cargacunata pascaran. Nircur gararan. Yacutapis apapdmuran Abra-
hampa uywaynin yan'guincunawan chaquincunata mayllacunanpa;j.

33 Chaypita micuyta micunanpaj churapaycuptin Abrahampa uywaynenga niran:
«Nogaga manami micushéridchu nindpaj caycajta manaraj parlarga.»

Chayno niptin Laban niran: «jParlamuy ari!»

34 Chaura Abrahampa uywaynenga niran: «Nogaga cd Abrahampa uywayninmi.
35 Paytaga TAYTA Diosmi alli bindisyunta gosha. Paypaga aypallami mirasha uysha,
wica, caméllo, blirru. Warmi ollgu uywaynincunapis aypallami. Goripis guellaypis
aypallami. 3¢ Patrunnépa warmin Sarapis chacwanna caycashanchorami ollgu wamrata
charasha. Paypaga japallanmi ollgu wamran. Chay wamrallantana patrunnéga llapan
ima-aycantapis erensya goycusha. 37 Patrunnémi Tayta Diospa jutincho jurachimashpan
cayno nimasha: «<Ama déjanquichu cay tiyaycashi particho caycaj Cananea warmiwan
wamrd majachacidnantaga. 38 Chaypa ruquenga gam aywanqui noga yurishd partiman.
Chay castdcunapita juc jipashta acramunqui wamrdpa warminpaj» nir.

39 «Chaura noga nird: «Capas warmiga cay partiman shamuyta mana munangachu
nir.

40 «Chaymi payga nimaran: <Nogaga imaypis TAYTA DIOSPA maquinchémi purishca.
Chaymi payga gampa fiaupayquita cachanga juc anjilninta, alli purimunayquipaj, casta-
cuna cajpita wamrdpaj warmita pushamunayquipaj. 4! Famillydcuna wamranta mana
munashuptiquimi ichanga aunimashayquita cumlinayqui mana nistacanganachu nir.

42 «Chaymi noga shamur canan chayamushci yacu pésu fiaupanman. Chaychémi
Tayta Diosta mafiacur nishcid: <Patrunné Abrahampa TAYTA DIOSNIN, canan yanapamay
ari noga yarpashd alli camacédnanpaj. 43 Cay posu haupallancho shuyaycéshaj jipash-
cuna yacuta apananpaj shamojta. Camacaycachiy ari tayta, patrunnépa wamranpaj
warmita tarindpaj. Nogaga jipashta nishaj: «Puyfiuyquipita yacuta upurcachimay

jipash» nir. 44 Chaura payna nimdchun: «Upucurcuy ari. Camélluyquicunatapis yacuta
upuraycachishaj» nir. Chayno nimaj cajmi canga patrunnépa wamranpa warminpaj
acrashayqui jipash» nishpa.

45 «Chayno Diosta mafiacuyta manarépis usharmi ricarird Rebeca puyfiun matancasha
aywaycamojta. Chaypitaga chayamusha yacu pésuman yacuta wishej. Chaura noga niré:
«Yacuta upurcachimay jipash.

46 «Chaura payga matancaraycashan puyfiunta jinan 6ra urarcachir nimaran: <Upu-
curcuy ari. Camélluyquicunatapis upuraycachishaj» nir. Chaura nogaga yacuta upushca.
Chayno caméllcunatapis upuchisha.

47 «Chaymi tapushcid: «;Pipa wamrantaj canqui?» nir. Chaura payga nimasha:
<Betuelpa wamranmi caycd. Payga Nacorpawan Milcapa wamranmi.» Chayno nimapt-
inmi nogaga senganman jatiparcurd juc surtijata, maquinmanpis ishcay brasalétacu-
nata. 48 Nircurna gongurpacuycur TAYTA DIOSTA rispitar alabari cayno nir: <Patrunné
Abrahampa Tayta Diosnin, gam alli ndnipami pushamashcanqui patrunnépa wamranpaj
famillyanpita warmita ashinédpaj> nir. 4° Cananga gamcunana nimay ari, patrunnépaj
alli u mana alli canayquipaj cashantapis. ;Wamrayquita gomanquichu u manachu?
Willaycamaptiquega noganami musyacushaj maypita ashiytapis.»

50 Chaura Labanwan Betuelga niran: «Llapan nimashayquicunataga TAYTA DIOSMI
camacidchisha. Chaymi gamtaga auniyta ni <mana> niytapis mana puydécunachu.

51 Rebecataga pushacuy ari. Rebecaga TAYTA D10s camacéchishanno cachun patrun-
niquipa wamranpa warmin.»

52 Chayno nejta wiyaycur Abrahampa uywaynenga TAYTA DIOSTA agradésicushpan
umpuran urcunpis pampaman tépanancama. >3 Nircur apashancunata jorguran achca
castata goripita, guellaypita rurashata, chayno répacunatapis. Chaycunata goycuran
Rebecata. Jipashpa turintapis mamantapis bélej c6sacunata goycuran. 54 Chaycunata
chasquircuptinraj Abrahampa uywaynenga yan'guincunawan micuran upuran. Nircur
chaycho wararan.

Warannin tuta Abrahampa uywaynenga niran: «Cananga patrunnépa wasinman
cuticushédna.»

55 Chayno niptin Rebecapa turinwan mamanga niran: «Jipashga nogacunawan goy-
apdrichunraj chunca junajllapis. Chaypitami ichanga pushacunquina.»

56 Chayno niptin Abrahampa uywaynenga niran: «TAYTA DI0S yanapamar llapantapis
allina camacichisha caycaptenga amana goyichimaynachu. Patrunnépa wasinman
cuticundpaj despachaycallimayna ari.»

57 Chaura paycuna niran: «Jipashtaraj tapushun. Pay mé ima nengashi.»

58 Chayno nir gayaran Rebecata. Nircur tapuran: «;Cay runawan aywanquichu?» nir.

Chaura pay niran: «Au, aywashaj.»

59 Chaura Rebecaga mamanno uywaj warmiwan ishcan aywacuran. Abrahampa
uywayninwan shamoj runacunapis iwalna aywacuran. ¢ Famillyanga Rebecata
bindisyunta gor cayno niran:

«Rebeca, wawayquicuna, willcayquicuna,

chayno paycunapita mirajcunapis aypallaman mirar

waranganpa-waranganpa cayculldchun.

Gampita mirajcunaga chiquejcunatapis

llapanta binsichun.»

61 Chaypita Rebeca warmi uywaynincunawan camélluta muntacurcur Abrahampa uy-
wayninpa guepanpa aywacuran. Chaynémi Abrahampa uywaynenga Rebecata pusharan
patrunninpa wamranpa warminpaj.

62 [saacga tiyaycaran Néguev particho. Chaymi payga Ricamaj Cawaj Diospa Posun
jutiyoj cajpa aywashanpita cutiycdmuran. ©3 Payga pacha chacaycaptinna puricachaj
aywasha caran. Ricchacurishancho ricdriran caméllucuna awaycémojta.

64 Chayno Rebecapis ricdriran. Isaacta ricdrir caméllupita uraran. 65 Urarcur tapuran
Abrahampa uywayninta: «;Pitaj tagay runa noganchi cajman aywaycdmoj?» nir.

Chaura Abrahampa uywaynenga niran: «Paymi patrunné.»

Chayno niptinmi Rebecaga shucutanwan cdranta chapacurcuran.

66 Uywaynenga Isaacta willaparan imano purimushantapis. 67 Chaypitana Isaacga Re-
becata pusharan mamanpa toldunman. Nircur paywan majachacaran. Isaacga Rebecata
fiyupa cuyaran. Chaynépami maman wafiushanpitapis mana llaquicurannachu.

25

Ceturacho Abrahampa wamrancuna cashan
(1Cron. 1.32-33)

1 Abrahamga jucwanpis yapapacuranraj. Chay warmipami jutin caran Cetura. 2 Chay
warmicho caj wamrancuna caran: Zimram, Jocsan, Medan, Madidn, Isbac, Shua.
3 Jocsanpa wamrancuna caran Sebawan Dedan. Dedanpita mirajcuna caran Asur, Letus,
Leum runacuna. 4 Madianpana wamrancuna caran: Efa, Efer, Hanoc, Abida, Elda. Llapan
chaycunaga caran Abrahampa warmin Ceturapita mirajcunalla. 5 Abrahampa llapan
ima-aycanpis caran Isaacllapdmi. ¢ Juc warmincunacho caj wamrancunataga wallca
wallcalla ima-aycantapis raquiparan. Nircur Abrahamga waquin caj wamrancunata
Isaacpita raquiran. Raquirmi shuyni tiyacunanpaj despacharan inti yagamunan caj-
ldman.

Abraham wafiushan
7 Abrahamga cawaran pachac ganchis chunca pichgan (175) watayoj canancama.
8 Payga waniucur flaupa wafloj castancunawan tincojna aywacuran. Pasaypa auquinna
cashpan alli wafiuypana wafiucuranpis.  Isaacwan Ismael ishcan wamrancuna pampay-
cachiran Macpelacho caycaj machayman. Chayga caycan Mamrepita inti yagamunan
caj-licho, Het runa Zoharpa wamran Efronpa chacrancho. 10 Chay chacraga caran

Het runapita Abraham rantishanmi.” Abrahamga pampacuran warmin Sara pampara-
ycashan lddunman. 1! Abraham wafiushanpitaga Isaactana Dios bindisyunta goran.
Paymi tiyacuran Ricamaj Cawaj Diospa Pésun jutiyojpa flaupancho.

Ismaelpita mirgjcuna
(1Crén. 1.28-31)

12 Sarapa uywaynin Agarga Egipto warmimi caran. Paychdmi caran Abrahampa
wamran Ismael. 13 Ismaelpa wamrancunami mayurpita shullcacama caran cayno:
Nebaiot, chaypita Cedar, Adbeel, Mibsam, 14 Misma, Duma, Massa, 1> Hadar, Tem4,
Jetur, Nafis, Cedema. 16 Chaycunami caran Ismaelpa chunca ishcay (12) wamrancuna.
Paycunaga caran quiquin casta mirajcunacho munayniyoj mandaj. Chay mandajcunapa
jutincuna cashannéllami tribuncunapapis marcancunapapis jutin caran.

17 Ismael wafiuran pachac quimsa chuncan ganchis (137) watayoj caycashancho.
Warfiucur paypis fiaupa wafioj castancunawan tincojna aywacuran. 18 Ismaelpita mira-
jcunami tiyaran Havila partipita Shur particama, Egipto nasyunpa chimpan Asiriaman
aywanacama. Wauguincunawan chiquinacuycarpis Ismaelcunaga chaycho tiyacuran.

Esatiwan Jacob yurishan

19 Caypitami isquirbiraycan Abrahampa wamran Isaacpita mirajcunapa willapan:
20Rebecawan majachacashan dra Isaacga caycaran chuscu chunca (40) watayoj. Betuelpa
wamranmi caran Rebecaga. Y Labanpana pafiin caran. Paycunaga Aram runacunami
caran, Padan-aram partichomi tiyaran. 21 Rebecaga wamrata mana tariranchu. Chaymi
Isaacga TAYTA DIOSTA mafiacuran warmin wawayoj cananpaj. TAYTA DIOS wiyaran Isaac
ruwacushanta. Chaynopami Rebecaga gueshyaj ricacuran. 22 Gueshyaj captin millish
cashpan tacanacur pachanta fiyupa nanidchiran. Chaymi Rebecaga yarpachacuran

*
25:10 Gén. 23.3-16

«Cayno captenga mijur waitucoman» nir, Chaymi imanir chayno fiacashantapis TAYTA
DIOSTA tapucuran.

23 Tapucuptin TAYTA DIOS niran:
«Gampa pachayquichdga caycan ishcay nasyunpami.
Paycunaga manardpis yurillarnami shuyni-shuyni cayta munaycan.
Jucajmi mas munayniyoj canga jucajpitaga.
Mayurnin cajmi canga shullcanpa munaynincho.»*
24 Rebeca gueshyacunan junaj chayamuptin gueshyacuran millishta. 25> Riméru yurej
cajmi caran cuyayllapaj puca ajcha, intéru cuerpunpis mishwa juntasha. Paytami jutinta

churaparan Esad” nishpan. 26 Esatipa chaqui-talunninta charicusha guepantana yuriran
wauguin. Chayno yurishanpitami jutinta churaparan Jacob™ nir. Rebeca gueshyacuptin
Isaac caycaran sojta chunca (60) watayoj.

Esau mayur cay deréchunta ranticushan

27 Chaypita wamrancunaga jatunyaranna. Jatun carna Esaliga jircapa puriyta manacu-
ran, jirca animalcunata chariyta. Jacobmi ichanga toldullancho allilla goydcoj caran.
28 Jsaacga masmi cuyaran Esaiita jirca animalcuna charimushancunata micushpan.
Rebecana cuyaran Jacobta.

29 Juc junaj Jacob yanucuycaptin Esatiga jircapa aywashanpita fiyupa uticasha chaya-
muran. 39 Chayno chayamur wauguinta niran: «Chay puca micuy rurashayquita
mafiacushayqui. Fiyupami yargayci. Garaycamay ari» nir. (Chaypitami Esatitaga Edom#
ninpis.)

31 Niptin Jacobga niran: «Garandpdga mayur cay deréchuyquiwan canan ora ru-

cashun.»
32 Chayno Jacob niptin Esau niran: «Canan noga yargaypita caycashd 6ra manami

imapapis balimanchu mayur cay deréchoga.»
33 Chaura Jacobga niran: «Canan 6ra Diospa jutincho juray guechpa cay deréchuyqui-

wan rucanapaj.»>|<

Chayno niptin Esaliga aunishpan juraran guechpa cay deréchunta chay micuywan ru-
cananpaj. 34 Rasunpa aunircuptin Jacobga gararan landrijas pushpu picanti rurashanta
y tantatapis. Micuyta usharcur Esatiga upillalla aywacuran. Chaynomi Esaiiga mayur
cay deréchunpaj imatapis mana gocuranchu.

26

Gerar siuddcho Isaac tiyashan

1 Chay wichan Isaac tiyaycashan particho fiyupa muchuy caran. Abraham caway-
cashan wichan muchuy cashanpitaga mas fiyupami caran. Chaynépami Isaacga aywacu-
ran Gerar siuddman. Gerarga caran Filistea runacunapa siuddninmi. Paycunapa raynin
caycaran Abimelec. Z2Chaychomi Isaacta yuriparcur TAYTA DIOS niran: «Ama aywaychu
Egiptumanga. Gamga tiyacuy maychdpis noga nishalldcho. 3 Cananga cayllachoraj tiy-
acuycay. Nogaga gamwanmi caycédshaj. Bindisyuntapis goshayquipaj. Gamta y gampita
mirajcunatami cay partitaga goycushipaj. Chaynépami cumlishaj papaniqui Abrahamta
aunishidta. 4 Nogami gampita mirajcunata yanapishipaj goyllarcunandpis yupayta
mana atipaypaj mirananpaj. Paycunatami cay particunataga goycushidpaj. Paycuna-
raycumi mundu intérucho tiyaj runacunatapis bindisyunta goshaj.* 5 Chayno canga
Abraham wiyacamashanpitami, mandamintdcunata, laynécunata, yachachishdcunata
cumlishanpitami.»

6 Chaymi Isaacga Gerarcho tiyacuran. 7 Chaycho tiyaj runacunaga Rebecapaj
tapupécuran. Rebeca cuyayllapaj captinmi [saacga yarparan warmin-rayculla runacuna

* *
25:23 Rom. 9.12 25:25 Esal ninanga shaprasapa ninanmi. T 25:26 Jacob ninanga ancuta aptan y engafiacoj
* *
ninanmi. F 25:30 Edom ninanga puca ninanmi. 25:33 Heb. 12.16 26:4 Gén. 22.16-18

wafiuycachinanta. Chaymi mana willacuranchu Rebeca warmin cashanta. Rasun cajta
ninanpa ruquin «Pafiémi» niran.

8 Chayllacho unaycama tiyaran. Chaypita juc junaj Abimelec bentdnanpa riccha-
cuycashancho ricaran Isaacga warmin Rebecata cuyaycdmojta. ° Chayno ricaycurmi
Abimelecga Isaacta gayaycachir tapuran: «Payga warmiquimi jau? ;Imanirtaj pafiémi
nirayquega?»

Chaymi Isaac niran: «Nogaga yarpari pay-raycu runa wafiuycachimdnantami.»

10 Chayno niptin Abimelecga niran: «;Imanirtaj chayndga nogacunata llullapdmash-
canqui? Chaynépitachi cay marca runacunaga warmiquiwan pufiucuycunmanpis caran.
Chayndpaga nogacunata juchata rurachimanquimanchari caran.»

11 Chaypitana Abimelecga munaynincho caj runacunata willachiran cayno nir: «Cay
runata u warminta pipis yatapaj cdga wafiuchicangami.»

12 Chay wata Isaacga chay particho micuycunata murupacuran. TAYTA DIoOs
bindisyunninta churaptinmi shuntaytapis mana atipdnancama micuy wayuran.
13 Chayndpami payga fiyupa ricuyaran. Chayno ima-aycanpis aypallana caran.
14 Uywancunapis uysha, cabra, wica aypallaman miraran. Paypaga uyway runacunapis
aypallana caran. Chaymi Filistea runacunaga Isaacta chiquicarcériranna. 15> Chayno
chiquirmi Abraham cawashan wichan uywaynincuna pdésucunata uchcushanmanpis
Filistea runacunaga allpata cutichipaycariran.

16 Chaypitanaga Abimelecpis Isaacta niran: «Canan gamga nogacunapita mas fiyu-
panami ima-aycayojpis canqui. Chaymi caypitaga aywacuyna.»

17 Chayno niptin Isaac aywacuran. Chayaran Gerar guechwa pampaman. Chay-
chona tiyacuran. 18 Chayman chayaycur Isaacga papédnin cawaycar-raj uchcuchishan
posucunata pichachiran. Chay pésucunataga Filistea runacunami pamparpusha caran.
Chaypita Isaacpis chay pdsucunapa jutinta churaparan papénin churapashan juticunal-
lata.

19 Chay guechwa pampacho juc cuti Isaacpa uywaynincuna ojtircaycaran juc pdsupaj.
PGsupaj ojtircaycashancho tariran yacu pashtaycdmojta. 20 Chaymi Gerar pampacho
uyshancunata michejcunaga rimanacuran Isaacpa uyshéruncunawan. «Chay yacuga
nogapami» nishpan guechunacuran. Chaypitami Isaacga chay pdsuta jutichaparan
«Pillya» nishpan, chay pésu cajcho pillyasha captin. 2! Chaypitapis yapay Isaacpa
uywaynincunaga juc pdsuta uchcuran. Chaychopis yapay rimanacuran. Chaymi chay
pOsupa jutintapis Isaacga churaparan «Chiquinacuy» nishpan.

22 Chaura Isaacga chay tiyaycashanpita caruman aywacuran. Chaychdéna yapay
posuta uchcuchiran. Chay pésupaj mana piwanpis rimanacuptinna jutinta churaparan
Rehobot™ nishpan. Chaymi niran: «Cananga TAYTA DIos cayman churamashcanchi
allilla goyacur mirananchipami.»

23 Chaycho tiyaycashanpita Isaac aywacuran Beersebaman. 2% Chay chacay TAYTA
DIOS yuriparcur niran:

«Nogami caycd papédniqui Abrahampa Diosnin.

Nogaga gamwanmi cayca.

Chaymi ama manchacuychu.

Sirbimajné Abraham-raycumi

gamtapis bindisyunta goshayqui.

Chaymi gampita mirajcunapis

aypallaman mirananpaj yanapashaj.»

25 Chaura Isaacga chaycho juc altarta rurarcur TAYTA DIOSTA aduraran. Chaypitaga
chaychéna tiyacuran. Uywaynincunana juc pdsuta uchcuran.

Isaacwan Abimelec contrdtuta rurashan

26:22 Rehobot ninanga Alli goyay ninanmi.

26 Juc junajcho Abimelec™ shamuran Gerarpita-pacha Isaacwan parlananpaj. Abim-
elecwan shamuran tantiyachejnin mayur runa Ahuzatpis. Chayno shamuran sulddrun-
cunapa mandajnin Ficolpis.

27 Chayaptinmi Isaacga niran: «Marcayquipitapis gargarcamar, ricaytapis mana
munarcamarga jimamantaj cananga shamushcanqui?»

28 Chayno niptin paycuna niran: «Nogacunaga tantiyacushcd gamwan TAYTA DIOS
caycashantami. Chaymi yarpachacushcicuna gamwan contrituta rurananchipaj. Con-
tratutaga caynémi rurashun: 2° Gamga ama ima mana allitapis ruramanquichu. Noga-
cunapis manami gamtaga imatapis rurashcichu. Chaypa ruquenga allimi goyaranchi.
Gamga allillami llojshicamurayquipis. Cananpis TAYTA DiosMi bindisyunta goycéshun-
qui.»

30 Chayno niptin Isaacga achca micuyta rurachiran. Nircur paycunawan micuran
upuran, 31 Warannin tutaga tutallana contrdtuta rurar ishcan juraran. Chaypita
Abimelecga aywashan runacunawan cuticuran. Isaacpis alli despacharan.

32 Chay junajlla Isaacpa uywaynincuna chayamuran willacoj «P6suta uchcurcaycasha-
cho yacuta tarishcd» nir. 33 Chaymi Isaacga chay pdsupa jutinta churaparan «Seba»
nishpan. Chaypitami chay siuddpa jutenga caycan Beerseba.

34 Esaui chuscu chunca (40) watayoj caycashpan majachacaran Beeri jutiyoj runapa
wamran Juditwan. Chaypita yapaypis majachacaran Elén jutiyoj runapa wamran Base-
matwan. Paycunaga Het nasyun runacunami caran. 3% Esaiipa ishcan warmincunami
[saactawan Rebecata pasaypa rabyachiran.

27

Jacobta Isaac bindisyunta goshan

1 Auquinna captinmi Isaacpa flawin mana ricacurannachu. Chaymi juc junajcho
mayur caj wamranta «Esau» nir gayaran.

Chaura Esatiga niran: «;Ima papa?»

2 Chaura Isaacga wamranta niran: «lju, pasaypa auquinnami caycd. Cayno cay-
cashpdga waranachari wafiucushdpis. 3 Chaymi nogaga muni léchayquiwan jirca
animal charej aywanayquita. 4 Animalta chariraycamorga noga yachashid micuyta
rurapdmanqui. Micuyta rurariycur apamunqui micundpaj. Chayndpami cawashdyaj
bindisyunta goshayqui.»

5 [saac wamran Esaiita imata nishallantapis maman Rebecaga wiyaran. Chaura
Esaliga papidnin nishanno animal ashej jircapa aywacuran. ¢ Chaycama Rebecaga
wamran Jacobta niran: «fju, sumaj wiyamay. Wauguiqui Esaiita papdniqui cayno
niycajtami wiyashcéd: 7 (Jircapa aywar ima animal-llatapis chariraycamuy. Nircur
micuyta ruramunqui noga micundpaj. Micucurcurnami cawashdyaj TAYTA DIOSPA
bindisyunninta goshayqui.» & Canan gamga iju sumaj wiyamay imata nishdtapis. * Gam
aywariycuy uywanchicuna caycashan cajman. Nircur chaypita apamunqui mas allinnin
ishcay cabra-mallwacunata. Chay cabra-mallwapitana papéniqui yachashan micuyta
noga rurashaj. 10 Chaura gamnami apapanquipaj papdniqui micunanpaj. Chaynépami
manaraj waflucushpan gamtana bindisyunta goshunquipaj.»

11 Chayno niptin Jacobga mamanta niran: «Ichanga waugué Esau pasaypa shapras-
apami. Nogaga manami payndchu cd. 12 Chaymi papdné yatamarga rejsimanga.
Rejsimashpanga noga engafiaycashita musyanga. Chauraga bindisyunta goméinanpa
ruquin maldisyunamangami.»

13 Chayno niptin maman niran: «Iju, maldisyunta papéaniqui goshuptiquega nogata
chayamichun. Gamga noga nishita wiyamashpayqui cabra-mallwacunallata apamuy.»

14 Maman chayno niptin Jacob aywaran cabra-mallwacunaman. Nircur mamanman
apapdmuran. Chaura mamannami Isaac yachashan micuyta ruraran. 15 Nircur Re-
becaga mayur wamran Esaiipa alli répan churaricojta jorgarcamur Jacobtana jatiparan.

*
26:26 Gén. 21.22

16Jacobta papdnin mana rejsinanpami ricranpawan cuncanpa shapran mana cashanpaga
cabra-mallwapa garachanwan pituparan. 17 Chayno rurariycur Rebecaga yanucushan
micuyta tantantinta «apay» niran Jacobta.

18 Jacobnami micuyta apacurcur papidnin caycashan cajman yaycurir «Papéd» nir
gayaran.

Niptin papénin niran: «Caychomi caycd iju. ;Maygan caj wamrétaj canqui?» nir.

19 Chaura Jacob niran: «Nogaga caycd mayur wamrayqui Esalimi. Nimashayquita
ruramushcdnami. Jatarimuy ari papd. Sumaj jamarcur micucurcuy ari charimusha
animalpa aychanta bindisyunta goménayquipaj.»

20 Chaura Isaac tapuran: «;Imandpataj ratullaga chariraycamushcanqui?» nir.

Niptin Jacobga niran: « TAYTA DIOSNIQUI yanapamaptinmi ratu tarimushcé» nir.

21 Niptin papénin niran: «Witimuy yatandpaj. Md rasunpachush canqui wamré Esau.»

22 Chayno niptin Jacobga papéninpa fiaupanman witiran yatananpaj. Yataycur
papénin niran: «Rimaynenga Jacobpami; maquincunami ichanga Esatipa.»

23 Papdnenga mana rejsiranchu. Yataycuptin maquincunaga Esalipa maquinnéna
ushajpaj millwa caycaran. Chaura bindisyunta gonanpana caycaran. 24 Ichanga yapay
tapuran: «Gamga ;rasunpachu canqui wamrd Esati?» nir.

«Au, Esalimi cé» niran Jacobga.

25 Chayno niptin papdnin niran: «Charimushayqui animalpa aychanta garamay ari fju.
Nircurnami bindisyunnéta goshayqui.»

Niptin Jacobga papéninta gararan. Binutapis apaparan. Chaura Isaacga micuran
upuran. 26 Micuyta usharcur niran: «Witircamur muchamay iju» nir.

27 Papéninta muchananpaj Jacob flaupanman witircuptin [saacga répanpa asyayninta

mayaran. Chaymi bindisyunta goshpan cayno niran:
«Cayga wamrapa asyayninmi.

TAYTA D10s bindisyunta churashan jircacunapa asyayninnémi caycan.
28 Gam tiyashayquimanga Tayta Dios tamyaycachimuchun.
Micuyniquicunatapis Tayta Dios wayuycachichun.

Pay yanapaycushunqui gampa achca rigu achca binu cananpa;j.

29 Gamtaga achca runacuna sirbiycushunqui.

Llapan nasyun runacuna gamta rispitaycushunqui.

Wauguiquicunapis gampa munayniquicho cayculldchun.

Gamta chiquishoj cdga maldisyunddumi canga.

Gamta bindisashoj ciga bindisashami canga.»™*

30 Jsaacga wamran Jacobta bindisyunta goyta usharanna. Papinin cajpita Jacob
llojshirishallantana Esaiipis chayaramuran jirca animal charej aywashanpita. 31 Paypis
papénin yachashan mishquej micuyta ruraran. Nircur papdninman apaparan. Chayay-
cachir niran: «Jatarimuy papa. Charimushd animalpa aychanta micucurcuy bindisyunta
gomanayquipaj.»

32 Chayno niptin Isaac tapuran: «;Pitaj canqui?» nir.

Niptin wamranga niran: «Nogaga mayur wamrayqui Esalimi caycd.»

33 Chayno niptin Isaacga manchacdcuran. Sicsicyayllapa watapa-watapa rimar niran:
«Chauraga ;pitaj animal charej aywashanpita cutiraycamur micuyta apamusha? Chayta
mayna nogaga micushcéna manardpis chayamuptiqui. Paytana bindisyuntapis goshca.
Bindisyun goshitaga manami cutiricomannachu.»

34 Chayno papidnin nishanta wiyaycur Esaiiga fiyupa wagar gapararan. Llaquicur
niran: «jPapi, nogatapis bindisyunta gomay ari!» nir.

35 Chayno niptin Isaacga niran: «Wauguiqui shaycamurmi llullapdmasha. Gamta
bindisyunta gonipaj cajta paytanami goshci.»

36 Chaymi Esaiiga niran: «Rasuntachari Jacob> nirpis jutichaparan. Cananwanga
ishcay cutinami engafiaman. Riméroga mayur cay deréchéta guechumasha.* Cananga

* , * * ,

nogata bindisyunta goménayquipaj cajtana guechumasha. ;Manachu ichicllapis qué-
dasharaj nogatapis bindisyunta goménayquipaj?» nir.

37 Chayno niptin Isaac niran: «Nogaga Jacobtanami nishcd gampis paytana rispi-
tanayquipaj. Llapan castancunapis paypa munayninchdna cananpaj nishcd. Paytami
nishcd paypaga rigupis tibaspis aypalla cananpaj. Cananga ;jimatanataj bindisyuntapis
goshayqui ari fju?»

38 Chaura Esaliga niran: «Papd, ;manachu nogatapis juc shimillatapis bindisyunniq-
uita gomanquiman? Nogatapis bindisyunniquitaga gomay ari papé.» Chayno nir Esaiiga
gaparaypa wagaran.

39 Chaymi Isaacga niran:

«Micuy alli wayunan chacrapita caruchémi tiyanquipaj.

Tamya tamyamunanpitapis caruchdmi tiyanquipaj.

40 Magashunayquipaj shamuptin espddayquiwan difindicurmi cawanquipaj.
Wauguiquipa munayninchémi canquipaj.

Chaypis callpachacorga maquinpita llojshinquipami.»**

Esatipita Jacob gueshpir aywacushan

41Papinin bindisyunta goshan junajpita-pachami Esaiiga Jacobta fiyupa chiquipacur-
curan. Chaymi Esad cayno yarparan: «Alldpaga papdné mananami cawanganachu.
Papdné wanucuptinnaga waugué Jacobta wanuycachishdmi» nir.

42 Esad chayno yarpaycashanta Rebeca mayaran. Mayaycurmi wamran Ja-
cobta gayarcachir niran: «Wauguiqui Esaiiga wafiuchishunayquipdmi yarpaycan.
43 Chaymi Tju, nishdta sumaj wiyamay. Haran marcacho turé Labédn tiyaycashanman
aywacuy. * Pay cajcho goydcamunqui unaycama, wauguiquipa rabyan pdsacdnan-
cama. 4> Guechushayquita wauguiqui gongaycuptinnaga willachimushayquimi cutimu-
nayquipaj. jNogaga juc junajllacho ishcan wamrita ograycuyta manami munéchu!»

46 Chaypita Rebecaga runan Isaacta niran: «Esalipa warmincunapitaga pasaypa
yamacashanami caycd. Cay Canadn marcacho tiyaj Het warmiwan Jacobpis majacha-
captinnaga mas allimi canman wafiucupténa.»

28

1 Chayno niptinmi Isaacga gayaran Jacobta. Bindisyunta goshpan cayno niran:
«Cananea warmiwanga ama majachacaychu. 2 Padan-aram marcaman aywacuy ma-
mayquipa taytan Betuelpa wasinman. Chaycho majachacimunqui mayganwanpis
mamayquipa turin tiyuyqui Labanpa wamrancunawan. 3 Llapanpaj munayniyoj Tayta
Dios bindisyunta goycushunqui. Bindisyunta goycushunqui wamrayquicunapis ay-
pallaman mirananpaj, gampita mirajcuna achca nasyuncuna cananpaj. 4 Abrahamta
Tayta Dios yanapdnanpaj aunishan bindisyuncuna gampaj, gampita mirajcunapapis
cayculldchun. Chaynopis Tayta Dios Abrahamta aunishannélla cay particho gorpanélla
tiyaycashanchipis gampita mirajcunapina caycuchun.»>|<

5Chayno bindisyunta goycurmi Isaacga wamran Jacobta cacharan Padan-aram marca-
man chaycho tiyacunanpaj. Jacob aywacuran Labanpa wasinman. Labanga caran Aram
runa Betuelpa wamran, Rebecapa turin. Rebecanami caran Esalipawan Jacobpa maman.

Esau yapay majachacashan
¢ Esatiga ricaran papinin Isaac Jacobta bindisyunta goshanta, Padan-aram partiman
aywarcur majachacdmunanpaj nishantapis. Ricaran papénin bindisyunta goshpan
Cananea warmiwan mana casarananpaj nishanta. 7 Ricaran papdnin maman nishanta
wiyacur Jacob Padan-aramman aywacushantapis. & Chaynépanami Esatiga tantiyacu-
ran Cananea warmicunataga llumchuyninpaj papinin mana munashanta. ° Chaymi
Abrahampa wamran Ismael cajman aywaran. Chaychdna warminpaj ashiran Ismaelpa

* * , * * ,

wamran Mahalat-ta. Chay warmiga caran Nebaiotpa pafiin. Chaywanga majachacaran
Cananea warmincunapis caycaptinna.

Bet-elcho Jacobta Dios yuripashan

10 Beersebapita aywacur Jacobga aywacuran Haranman nini aywajpa.
11 Aywaycashancho juc partiman chayaran. Chaycho chacdpacurmi jawananpaj
rumita churacurcur pufiucuycuran. 12 Puiiur suyfiuynincho ricaran jatun escaléra
pampapita syélucama ichiraycajta. Chay escalérapana Diospa anjilnincuna wichaycaran

uraycimuran.” 13 TAYTA DIOSTAPIS ricaran fiaupancho ichiraycajta. Paymi cayno
niycaran: «Nogami cd chachayqui Abrahampawan papaniqui Isaacpa TAYTA DIOSNIN.
Canan pufiuraycashayqui pachataga gamtami gampita mirajcunatami goycushayqui.*
14 Gampita mirajcunaga fiuchu allpano yupaytapis mana atipaypdmi cangapaj.
Wamrayquicuna mirashpanmi may-chaypapis mashtacangapaj. Gam-cashami,
gampita mirajcuna-cashami mundu intérucho tiyaj runacunatapis bindisyunta goshaj.”
15 Nogaga gamwanmi caycd. Maypa aywaptiquipis nogami ricashayqui. Maypitapis cay
partimanmi cutichimushayquipaj. Mana gongaypami gamta aunishdcunataga llapanta
cumlishdpaj.»

16 Pufiuycashanpita riccharcamur Jacobga niran: «Rasunpa caychémi TAYTA D10SGA
caycan. Nogaga manami musyashcdchu» nir. 17 Fiyupa manchacur niran: «Cay pachaga
fiyupa rispitdduchaj. Cayga canaj Tayta Diospa wasinchaj, syélupa puncunchaj.»

18 Tutanninna Jacobga chaca-chacalla jatariran. Jawanacushan wanca rumita jawiran.
Jawishan rumimanna Tayta Diosta rispitashpan asétita wifiaparan. 19 Nircur chay
pachapa jutinta churaparan Bet-el nir. Chay siuddpa unay caj jutenga caran Luz.

20 Chaycho Jacobga aunishpan Diosta cayno niran: «Canan aywaycashidcho
yan'gidmaptiqui, ricamaptiqui, micundpaj tarichimaptiqui, répdpaj tarichimaptiqui,
21 papdnépa wasinman sdnuta allita cutichimaptiquega gammi canquipaj nogapa TAYTA
DIOSNE. 2% Cay wanca rumita ichichishd pachami cangapaj Tayta Diospa wasin. Imata
tarichimashayquipitapis diesmuta gampami churamushaj.»

29

Haranman Jacob chayashan

1 Chaypita Jacob aywacur chayaran inti yagamunan cajcho tiyaj runacunapa tiyanan-
man. 2Chayar Jacobga pdsupa faupancho quimsaj runacuna shuyni-cama uyshancunata
cabrancunata chaparpaycajta ricaran. Llapan runacunapis chay pdsupitarami uywan-
cunata yacuta upuchej. Posupa shimintana chaparaycaran jatuncaray ldja rumi. 3 Chay
ldjataga llapan uyshérucuna shuntacaycérir-raimi witichej. Nircur-rdmi uyshancunata
cabrancunata yacuta upuchej. Upurcdracherga pdsuta yapay chaparcirej. 4 Chay
uyshérucunata Jacobga tapuran: «Gamcunaga ; maypitataj canqui taytacuna?» nir.

Chaura paycunaga niran: «Haranpitami cé» nir.

5> Chaura Jacobga yapay tapuran: «;Rejsinquichu Nacorpa willcan Labanta?» nir.

Chayno niptin paycuna niran: «Au, rejsécunami.»

6 Yapaypis Jacob niran: «;Allichuraj caycillan?»

Chaura uyshérucunaga niran: «Au, Labanga allimi caycan.» Niycashancho niran:
«Masqui ricay, wamran Raquel uyshancuna cabrancuna gatisha tagayta aywaycamun.»

7 Chaura Jacobga uyshérucunata niran: «Intiga junajllardmi caycan uyshacunata
cabracunata wichganayquipdga. Yacuta upuraycérachir ;imanirtaj michej yapay mana
gatinquichu?»

8 Chaymi paycunaga nipdcuran: «Manami chayndga rurdcunachu. Llapan chayamu-
nantardmi shuydcuna. Llapan shuntacaycur-rami pdsuta chaparaycaj rumita quichan.
Chayridmi uywidcunata yacuta upuché.»

* k *

9 Paycunawan Jacob parlaycaptillanna Raquelga papéninpa uyshancunata cabrancu-
nata gatisha chayamuran. Paymi caran papéninpa uyshérun. 10 Tiyun Labanpa wamran
Raquelta ricar jinan 6ra Jacobga pdsuta chaparaycaj rumita witichiran. Nircur tiyunpa
uyshancunata cabrancunata yacuta upuchiran. 11 Yacuta upuraycachir Raquelta saludar
mucharan. Saludarcur cushicuyllawan wagaran. 12 Jacob willaran Rebecapa wamran
y Labanpa subrinun pay caycashanta. Chaura Raquelga corriyllapa aywaran papénin
Labanta willaj.

13 Paniinpa wamran Jacobpaj parlajta wiyar Labanga corriyllapa aywaran tincunanpaj.
Tincurcurnami macallarcur mucharan. Nircurnami wasinman pusharan. Chaychdna
Jacobga tiyunta willaparan wasincho imano goyashantapis. 14 Llapanta willapaycuptin
Labanga niran: «Gamga rasunpami canqui yawar-masé.»

Raquelpajwan Leapaj Jacob arushan

Chaypita Jacob juc quillana tiyun Labanta aréshir goyarcuptin 15 tiyun Labanga
tapuran: «Dibaldilla aréshimdnayquega manami camacanchu subriné cashpayquipis.
Willamay aréshimashayquipita aycata pdganapapis.»

16 Labanpaga ishcay jipash wamrancuna caran. Mayur cajpami jutin caran Lea.
Shullca cajpana jutin caran Raquel. 17 Leapa fiawincuna camarajllami caran. Raquelmi
ichanga chaquipita umanyaj cuyayllapaj camaraj caran. !8 Jacobga Raquelta amatar
cuyarmi Labanta niran: «Shullca caj wamrayqui Raquelpaj ganchis wata arupédshayqui.»

19 Niptin Laban niran: «Au, allimi chayndga. Gamta goycushayqui jdpa runata
goycundpa ruquenga. Chauraga cayllachéna goydcushun.»

20 Chaynémi Jacobga Raquelpaj aruran ganchis wata. Raquelta amatar cuyapt-
inmi ganchis wata arushanga manapis aycillatano pésariran. 2! Ganchis watata
usharcuptinna Jacobga Labanta niran: «Arupdndpaj parlashanchitaga ushashcanami.
Cananga wamrayqui Raquelta goycamayna paywan majachacinépaj.»

22 Chayno niptin Labanga llapan rejsinacushan runacunata willachiran wamran
majachacaptin rurashan fistaman shamunanpaj. 23 Fista caycashan chacay Labanga
wamran Leata pushaparan Jacobman. Chaura Jacobga Leawan pufiuran. 24 Labanga
wamran Lea majachacaptin Zilpa jutiyoj jipashta goycuran uywayninpaj. 25 Pufiushan
warannin tuta Jacobga rejsircuran Lea cashanta. Chaymi Labantaga tapuran: «;Imanir-
taj chayndga ruramashcanqui? jNogaga arushcd Raquelpdmi! Chauraga ;imanirtaj
engafiamashcanqui?» nir.

26 Chayno niptinmi Labdn niran: «Cay nogacunachdga custumri riméruga mayur
cajrami majachacan, chaypitardmi shullca cdga. 27 Majachacashayquipita semédnaraj
goyay Leawan. Chayno goyarcuptiqui Raqueltapis goshayquimi yapay ganchis wata
arupamdnayqui captenga.»

28 Chayno niptin Jacobga yapay arupdnanpaj auniran. Leawan majachacashan sema-
narcuptin Labanga Raqueltapis goycuran Jacobta. 2° Papdnin Labanga Raqueltapis goy-
curan Bilha jutiyoj jipashta uywayninpaj. 30 Chaypita Jacobga Raquelwanpis pufiuran.
Raqueltaga Leapita masmi cuyaran. Chaypita Labantaga yapay ganchis wata aruparan.

Jacobpa wamrancuna

31 TAYTA DIOS ricaran Leata Jacob ménus cuyashanta. Chaymi paytaga yanaparan
wamrayoj cananpaj. Raquelpdmi ichanga wawata mana tarinanpaj camacéchiran.
32 Leaga gueshyaj ricacur gueshyacuran ollgu wamrata. Chaymi niran: «TAYTA DIOSMI
ricamasha llaquisha caycajta. Cananga rundpis masmi cuyamanga» nir. Chayno nirmi
wamranpa jutinta churaparan «Rubén» nir.

33 Chaypita yapay Leapa wamran caran. Chaymi niran: «TAYTA DIOS ricamashami
rund ménus cuyamashanta. Chaymi munasha yapay wamrayoj canita.» Chaypitami
chay wamranpa jutinta churaparan «Simeén» nir.

34 Yapay Leapa wamran caran ollgu. Chaymi niran: «Cananga nogallawannami runé
goyanga. Paypa wamranga quimsanami nogacho» nir. Chaypitami chay wamranpa
jutinta churaparan «Levi» nir.

35 Yapaypis Leapa wamran caranraj. Chaymi niran: «Cananga TAYTA DIOSTAMI
alabashaj» nir. Chaypitami chay wamranpa jutinta churaparan «Juda» nir. Chay wamran
cashanpitaga Leapa wamran mana carannachu.

30

1Raquelga quiquin wawata mana tarir fiafian Leata chiquiran. Chaymi runan Jacobta
niran: «Nogach&pis wamrayqui cachun. Wawata mana tarerga wafiucurishami.»

2 Chayno niptin Jacobga fiyupa rabyaran. Chaymi Raquelta niran: «Nogaga Diostdchu
cd. Paymi mana munanchu wawayoj canayquita.»

3 Chaura Raquel niran: «Chauraga uywayné Bilhawan pufiuy. Paypa wamran captinpis
chay wamraga canga quiqué gueshyacushdnémi. Chaynépami noga wamrayoj cashaj.»

4 Chayno nir warmin Raquelga Jacobta goycuran uywaynin Bilhata, paypis uywaycaj
warminna cananpaj. Chaura Jacobga Bilhawanpis cacuran. 5 Chaypita Bilha gueshyacu-
ran Jacobpa churinta.

¢ Chaura Raquel niran: «Wamraynaj cashpd Diosta ruwacushidpitami fiafidno
wamrayoj candta munasha» nir. Chaypitami chay wamrapa jutinta churaparan «Dan»
nir.

7 Chaypita yapaypis Bilhacho Jacobpa wamran caran. 8 Chaura Raquel niran:
«Nafidwanmi pasaypa apidnacushcd. Cananmi ichanga llalliycina.» Chaypitami chay
wamrapa jutinta churaparan «Neftali» nir.

9 Leapapis wamran masga manana carannachu. Chaymi uywaynin Zilpata goycuran
runan Jacobta uyway caj warmin cananpaj. 10 Chaypita Zilpapis gueshyacuran Jacobpa
churinta. ! Chaura Lea niran: «Nogapami surtillaga.» Chayno nirmi chay wamrapa
jutinta churaparan «Gad» nir.

12 Chaypitapis Zilpachdga yapayraj Jacobpa wamran caran. 13 Chaymi Leaga niran:
«jCanan nogaga fiyupa cushicuycé! Llapan warmicunapis nogapéga nenga «Cushishami
caycan nir.» Chayno nirmi wamranpa jutinta churaparan «Aser» nir.

14 Chaypita juc junajcho rigu cosécha wichan Leapa mayur wamran Rubenga chacrapa
aywaran. Chaycho tarimuran «mandrdgora» nishan friitacunata.” Chay friitatami
mamanpaj aparan.

Chay friitata ricaycur Raquelga Leata niran: « Wamrayqui apapamushushayqui man-
dragorata mafiacushayqui juc ishcayta ari.»

15 Niptin Lea niran: «jGamga pitdshi canqui simberwinsa! Runata guechurcamarpis
cananga munanquiraj wamra apapdmashan mandragoratapis guechumayta.»

Chayno niptin Raquelga niran: «Canan chacayga Jacob gamwan pufiuchun
wamrayquipa mandragoranpa ruquin.»

16 Chay tardi Jacob chacrapita cutimojta Leaga tariparcur niran: «Canan chacayga
nogawanmi pufiushun. Gamtaga mafiamasha wamrédpa mandragoranpa ruquinmi.»

Chayno niptin Jacobga Leawan pufiuran. 17 Chaymi mafiacushanta Tayta Dios
wiyaptin Leaga yapay gueshyacuran ollgu wamrata. Chaywanga pichgana wamran
caran. 18 Chaymi Lea niran: «Uywayné warmiwan runita tiyachishdpitami Diosga cay

wamrédta pagutano gomasha» nir. Chayno nirmi chay wamranpa jutinta churaparan
«Isacar» nir.
19 LeachGga wamran yapay caran. Chaura llapanga wamrancuna caran sojtana.

20 Leaga niran: «Tayta Diosmi cay wamrata regalamasha. Caywanga sojtanami wamré-
cuna. Chaypitami cananga rund nogatana mas cuyamanga.» Chayno nirmi chay
wamranpa jutinta churaparan «Zabulén» nir.

30:14 Chay wichan yarparan wawata mana tarej warmicuna mandrigora jachapa wayuyninta micur wawata
tarinanpaj cashantami.

21 Chaypita yapay Leapa wamran caranraj iuflush. Chay caj wamranga caran warmi.
Chaypataga jutinta churaparan «Dina» nir.

22 Chaypitanaga Dios cuyaparan Raqueltapis. Chaymi mafiacushanta wiyar wawayoj
cananpaj allchacdchiran. 23 Rimir wamran captin Raquelga niran: «Tayta Diosga manami
munashachu pengaypaj wamraynajlla candta. 24 TAYTA DIOS munaycunman yapaypis
wamré cananta.» Chayno nirmi chay wamranpa jutinta churaparan «José» nir.

Jacob ricuyashan

25 Joséta Raquel gueshyacushanpitanaga Labanta Jacob niran: «Cananga marciman
cuticundpdna cachaycamay ari. 26 Wamrayquicunata goménayquipaj arupashcanami.
Cananga cachapaycamayna ari warmécunata, wamrécunatapis. Gamga musyanquimi
imano arupashétapis.»

27 Chayno niptin Labdn niran: «Cayllachona tiyacushun ari. Maynami tantiyacushca
gam caycho captiqui TAYTA Di10s bindisyunta gomashanta. 28 Gam nimay aycata génayta
munashayquitapis. Chauraga nimashayquitami pagashayqui.»

29 Chaura Jacob niran: «Gam musyaycanquimi imano gampaj arushitapis, uywayqui-
cunata michir imano ricashitapis. 30 Noga chayamupté wallcalla caycashanpita aypalla-
manmi mirasha. Chayamushépita-pachami TAYTA Dios bindisyunta gosha-cashunqui.
Cananga quiquépa wamradcunapdwan warmécunapana arushaj.»

31 Chayno niptin Labanga yapay niran: «;Aycata paganitataj munanqui?»

Chaura Jacob niran: «Ama imatapis pdgamaychu. Yapay uyshayquicunata cabrayqui-
cunata michishaj noga cayno nipté aunimédnayqui captin. 32 Canan noga aywashaj
uyshayquicuna caycashan cajman. Chaycho raquishaj llapan shajshu uyshacunata,
muru-muru uyshacunata, yana uysha-mallwacunata, chayno llapan muru-muru cabra-
cunata, shuyucunatapis. Chaycunami cangapaj noga arupashépita p4gé. 33 Chaynépami
uywayquicuna ricaj shamur musyanquipaj mana suwapashéta. Nogapa uywécuna cay-
cashanchdga uyshapis cabrapis cangapaj allgalla, muru-murucunalla, yanalla. Chaycho
yuraj tacurarga llapanpis canga noga gampata duyfiu-tucuycashallami.»

34 Chaura Labanga niran: «Gam nishayquindga au allimi.»

35 Ichanga chay junajllami Labdn raquiran llapan muru-murucunatawan shuyu
chibucunata, chayno llapan china cabracunatapis muru-murutawan shuyucunata, ichi-
clla yurajniyoj caj uyshatapis, llapan yana uyshacunatapis. Nircur wamrancunaman
paytacuycuran, 3¢ Paytacuycunanpiga Jacob caycashanpita quimsa junaj aywayman
gaticurcur aywacuran.

Jacobga Labanpa uyshancunata jinalla michipaycaran. 37 Chaypita Jacobga muturan
llullu guerucunapa rdmancunata alamopata, almendropata, castafiopatawan. Nircur
garancunata sepracacharan yuraj rdya-rdya ricacdnanpaj. 3839 Nircur chay seprashan
guerucunatana churargiriran uywacuna yacuta upunan caj wichanman. Chaychémi
llapan uywacunaga charicoj. Chay seprasha guerucunapa fiaupancho charicuptinmi
mallwacunaga yurej muru-muru, shuyu, allga. 40 Chaura chaycunatamiJacobga quiquin-
pédna raquiran. Waquin uywancunatapis gatipaj Labanpa muru-muru, shuyu uyshan-
cuna yawacur chay-niraj yurinanpaj. Chaynopami Jacobpa uyshancunaga miraran.
41 Wera uywacuna charicuptenga chay seprashan guerucunata churapaj yacuta upunan
cajman, charicushan 6ra seprasha guerucunata ricaptin chay culur mallwa yurinanpaj.
42 Uyu uywacuna shamuptinnaga mana churajnachu seprashan guerucunata. Chayno-
pami uyu caj uywacunaga miraj Labanpaj. Wera cajcunalla miraj Jacobpiga. 43 Chayno
ruraycallarmi Jacobga ricuna ricacuran. Chaymi paypaga aypallana caran uyshancuna,
camélluncuna, biirruncunapis. Warmi ollgu uywaynincunapis aypallana caran.

31
Labanpita Jacob gueshpishan

1 Chaypita Jacobga mayaran Labanpa wamrancuna cayno rimar purircaycashanta:
«Jacobga papininchipa cajllatami llapantapis charaycan. Papanillanchipawanmi
ricuyashapis» nir. 2 Chayno Jacobpis musyaranna Labadn mana allina payta ricay-
cashanta. Manana faupata cashannénachu caran. 3 Chaymi Jacobtaga TAYTA Dios
niran: «Cuticuy papéniqui tiyaycashanman. Chaychomi caycan famillyayquicuna.
Caypita aywacuptiqui nogami yanapdshayquipaj.»

4 Chaura Jacob gayachiran ishcan warmincunata Leatawan Raquelta uyshancunawan
jircacho tiyaycashan cajman. 5 Chayaptin niran: «Gamcunapa papdniquega manami
faupata ricamashannénachu ricaman. Chaypis papdnépa Diosninmi nogata yanapa-
masha. ¢ Gamcunapis musyaycanquimi papdniquita imano sirbishitapis. 7 Chayno
sirbiycaptépis payga engafiamashami. Arupashdpitapis achca cutimi parlashdndga
mana cumlimashachu. Chayno ruraycdmaptinpis Diosmi alli ricamar yanapdmasha.
8 Papéniqui <pdgashayqui muru uywacuna yurejtami> niptenga llapan uyshacunapis
wachasha murullata. <Shuyucunawan pigashayqui> nimaptenga llapanpa wawan caran
shuyulla. ® Chaynpami Tayta Diosga camacéchisha papdniquipa uywancuna nogapana
cananpaj.

10 (Juc junaj uywacuna charicuycashan wichan suyfiuynécho ricard llapan jaroj caj
chibucuna shuyu, muru, shajshu caycajta. 11 Chay suyfiuynéchémi Diospa anjilnin jutépa
gayamaran. Chaura nogaga nird: mallaraj> nir. 12 Chayno niptémi Diospa anjilnin
nimaran: «<Sumaj ricay. Llapan orgucuna china cajcunata jaroj ciga caycan shuyulla, mu-
rulla, shajshulla. Nogaga musyaycdmi imano Laban facachishushayquitapis. 13 Nogami
caycd Bet-elcho rumita jawiycur asétita wifiapashayqui cajcho yuripaj Dios. Chaychomi
aunimau‘ayqui.ﬂ< Cananga caypita aywacuy. Yurishayqui partiman cuticuy> nir.»

14 Chayno niptin Raquelwan Leaga niran: «Papdnéga nogacunata manami ima
erensyatapis gomanganachu. 15 Imatapis goycamédnanpa ruquenga japatandnami ricay-
cdmanpis. Nogacunawan majachacdnayquipaj pidgashayquitapis quiquillanmi ushasha.
16 Cananga Tayta Dios papédnéta guechushan ima-aycanpis caycan noganchipawan
wamranchicunapami. Chaymi cananga llapantapis ruray Tayta Dios nishushayquino.»

17-18 Jacob camaricuran papdnin Isaac tiyaycashan Canaanman cuticunanpaj.
Wamrancunatawan warmincunata muntachiran caméllucunaman. Quiquinpa cajtaga
llapanninta apacuran. Padan-aramcho arupacur ginashan cajtaga llapan uywancunata
gaticurcur aywacuran. 1° Chay 6ra Labanga millwa rutoj juc-liman aywacusha caran.
Chaycamami Raquelga papidninpa wasi iduluncunata suwapaycuran. 20 Chayndmi
Jacobga Aram runa Labanta engafiaycuran aywacunanpaj mana willapar. 2! Llapanninta
apacurcur gueshpir aywacuran. Chayno aywacur Eufrates mayutapis ritu chimpariran.
Aywayciéllar chayariran Galaad parti jircacunamanpis.

Jacobta Labdn gatir aywashan

22 Jacob aywacushanpita quimsa junajtaraj Labanga mayaran. 23 Chaymi Labanga
castancunawan Jacobta gatir aywaran. Chayno aywashpan ganchis junajtaraj tariparan
Galaad particho caycaj jircacunacho caycajta. 24 Taripanan chacay suyfiuynincho
Labanta Tayta Dios niran: «Jacobtaga ama fiyu shimiquipa imatapis ninquichu.»

25 Labanga Jacobta tariparan Galaadcho caycaj jircacho pachacusha caycajta. Labanpis
llapan castancunawan pachacuran Galaadcho caycaj jircacunaman. 26 Chaycho tincur-
curmi Labanga Jacobta niran: «;Imatataj rurashcanqui? ;Imanirtaj engafiamashcanqui?
iWamrécunata pushacamushcanqui guérracho binsiycur présu apacojno! 27 ;Imanirtaj
mana willamayllapa gueshpir shacamushcanqui? ;Nogaga imataj cashcd mana willama-
nayquipdga? Shacamunayquipaj willamaptiquega despachamdéman caran tamburnin-
pawan arpanpawanmi. 28 Manami willamashcanquichu wamricunatawan willcidcunata
aywacamunanpaj muchaycunalldpdpis. jCanan rurashayquega upa rurashannomi!
29 Noga munarga munashitami gamcunata ruraréman. Ichanga canan chacaymi

*

papéniquipa Diosnin nimasha: Jacobtaga ama fiyu shimiquipa imatapis ninquichw nir.
30 Papdniquipa wasinman cuticuyta munashpayquimi shacamushcanquipis. Ichanga
¢imanirtaj diosnécunata suwapamashcanqui?»

31 Chayno niptin Jacobga niran: «Gamta manchacushpami yarpard wamrayquicunata
guechuminayquita. 32 Mayganpis caycho caycajcuna diosniquita chararaycajta taripap-
tiquega wafiuchun. Imayquitapis gampa cajtaga ashicuy. Tarerga cutichicuy. Caycho
caycaj castanchicunami testigu caycan.»

Jacobga mana musyaranchu papéninpa iduluncunata Raquel suwamushanta.

33 Labanga iduluncunata ashej yaycuran Jacobpa toldunman, chaypita Leapaman,
chayno Jacobpa ishcay uyway warmincunapamanpis. duluncunataga mayganpachépis
mana tariranchu. Leapa toldunpita llojshirir yaycuran Raquelpa cajmanna. 34 Payga
idulucunata charircur pacariycuran caméllucunapa carunancuna rurinman. Nircur
jananman jamacuycuran, Labanga chay toldu rurita auchiypa auchir intéruta ashiran.
Ichanga mana tariranchu.

35 Chaura Raquel niran: «Papéd ama rabyacuychu gampa fiaupayquicho mana jatar-
icupté. Cananga quilla gueshydwanmi gueshyayca» nir.

Tduluncunata intérupa ashirpis Labanga mana tariranchu. 36 Chayno mana tariptinmi
Jacobga rabyacuran. Chaymi Labanta cayno niran: «;Ima mana allitataj rurashca?
;Imataj nogapa juchd chay-jinanpa gatiminayquipdga? 37 Ima-aycitapis ashishcan-
quimi. ;Imayquitataj tarishcanqui gampa cajtaga? Tarisha cashpayquega md cayman
churay castanchicuna ricananpaj. Chaura paycunami nimdshun mayganchicho jucha
cashantapis. 38 Gamtaga ishcay chunca (20) watami arupashcépis uywayquicunata
ricar. Chaycho manami ni jucnayllapis shullushachu uyshayquicuna ni cabrayquicu-
napis. Chayno manami ni jucnayllatapis gampa uyshayquitaga micushcédchu. 39 Jirca
animalcuna wafiuchiptin manami imaypis gammanga apapdmushcédchu. Llapan chay
pishejcunatapis gamtaga ruquintami cutichishcd. Uywacunata chacaypa u junajpa
suwa apaptinpis llapantami ruquinta manamashcanqui. 40 Gampa uywayquita michir
ricashpd junajpaga fiyupa acaycho goyard. Chacaypana caurushapis fiacashci. Oraga
manami pufiojpischu cid. Pufiunaypis maypashi aywacoj. 4! Chaynémi gampa mu-
nayniquicho goyashci ishcay chunca (20) wata. Chunca chuscu (14) watami arupashci
ishcan wamrayquicunapaj. Uywacunata gominayquipdnami arupashcid sojta wata.
Achca cutimi parlashanchinéga mana cumlimashcanquichu. 42 Abrahamwan papiné
[saac rispitashan Dios mana yanapdmaptenga capaschari gamga chayamushéatano jinayl-
latapis gargaramanquiman caran. Ichanga Diosmi ricasha imano fiacashitapis, imano
arushétapis. Chaynépami ganyan chacaypis Diosga pifiacusha-cashunqui.»

Labanwan Jacob contrdtuta rurashan

43 Chayno niptin Labanga Jacobta niran: «Cay warmicunaga nogapa wamricunami.
Cay wamracunaga nogapa willcicunami. Llapan uywacunapis nogapa uywicunapa
wawallanmi caycan. Llapan caycho ricashayquega nogallapami. Canan nogaga
Jimandshitaj ari wamrédcunata paycunapa wamrancunatapis? 44 Chaymi cananga
gamwan noga contratuta rurashun. Chay contritutaga ishcanchimi cumlishun.»

45 Chayno niptinmi Jacobga chaycho caycaj wanca rumita ichichiran senalpaj.
46 Nircur castancunata niran: «jRumicunata shuntamuy!» nir.

Chayno niptin llapan shuntapdcamuran juc gotuy rumita. Rumita gotushan fiau-
panchdna llapan micupédcuran. 47 Chay partipa jutinta Labanga quiquinpa rimaynincho
churaparan Jegar Sahaduta nir. Jacobna quiquinpa rimaynincho churaparan Galaad nir.

48 Chaymi Labanga niran: «Canan contratu rurashanchita yarpananchipami canga cay
gotuy rumiga.»

Chaypitami chay partipa jutin caran Galaad. 4° Jucaj jutinna caran Mizpa. Chayndga
jutita churaparan Labdn cayno nishanpitami: «Cananpita gampis nogapis manana
ricanacuptinchéga TAYTA DIOSLLAMI ricamédshun imano goyécushapis. >0 Wamrécunata

magaptiqui u paycuna warmiqui caycaptin jucwan majachacaptiquipis, mana pi ricas-
huptiquipis Diosllanami ricashunquipaj.»

51 Mastapis Labanga Jacobta niran: «Caychomi rumi goturaycan. Ichichishd wancapis
caycan. °2 Chaycunami sefial canga gampis ni nogapis mana pasapanacunanchipaj,
imatapis mana ruranacunanchipaj. >3 Chachayqui Abrahampa Diosnin nogapa chachd
Nacorpa Diosninmi ishcanchitapis ricamdshun imano cashapis.»

Chayno niptin Jacobpis papdnin Isaac adurashan Tayta Diospa jutincho juraran chay
parlashancunata cumlinanpaj.

54 Chaypita Jacobga Tayta Diospaj uywata pishtaran. Nircur chaycho micunanpaj
llapan castancunata gayaran. Iwal llapan micucarcirirna chay jircallacho wararan.

55 Chaypita warannin tuta Labanga llapan willcancunatawan wamrancunata mucha-
ran. Nircur bindisyunta goran paycuna alli goydnanpaj. Llapanta chayno rurarcur
Labanga marcanman cuticuran.

32

Esatiman Jacob cachacushan

1 Chaypita aywacuycashancho Jacobga Tayta Diospa anjilnincunawan tincuran.
2 Chaura Jacob almirasha niran: «jCaychdga Diospa sulddruncunami pachacaraycan!»
nir. Chayno nirmi chay partipa jutinta churaparan Mahanaim nir.

3 Jacobga uywaynincunata cacharan Seircho caycaj Edom partiman. Cachacuran
wauguin aywaycashanta Esatita willananpaj. 4 Manaraj cacharmi yachachiran cayno
ninanpaj: «Tayta Esad, sirbishojniqui Jacobmi cachamasha pésaj watacunacho tiyun
Labanpa wasincho goyashanta willandpaj. 5 Cananga paypapis caycanmi wicacuna,
biirrucuna, uyshacuna. Chayno canmi uywaynin runacunapis warmipis ollgupis.
Chayno nirmi cachamasha allipa tincur cuyapdnayquipaj» nir.

¢ Cachashan runacunaga Esaiita willashanpita cutiycamur Jacobta willaran: «Wau-
guiqui Esatita willaj maynami aywashcédcuna. Cananga quiquinmi aywaycamun gamwan
tincunanpaj chuscu pachac (400) runata pushacurcur.»

7 Chayno cachancuna willaycuptin Jacobga fiyupa manchacicuran.  Pasaypa
yarpachacuyman churacaran. Chaymi paywan caycaj runacunata, uywancunatapis
ishcay ropaman raquiran. 8 Jacobga cayndmi yarparan: «Esau aypalla runacunawan
shamushpan jucaj répata waiiuycachiptinpis jucaj ropallapis gueshpengami» nishpan.

9 Chayno rurariycur Tayta Diosta mafiacuran: «Chachd Abraham rispitashan, papané
[saac rispitashan Tayta Dios, gammi nimarayqui casticuna caycashan partiman cu-
timundpaj. Chaynopis nimarayqui yanapaménayquipdmi. 10 Cayno cuyapaménayquipaj,
cayno alli ricaménayquipaj nogaga manami imatapis rurashcichu. Cay Jordan mayu-
taga bastunné aptashallami pdsard. Cananga charashédcunata ishcay répamanrami
raquishcd. 1! Waugué Esalipita salbaycamay ari. Aypalla runacunawan yaycaycamur
warmicunatapis wamrantinta wafiuchinanpitami manchacé. 12Gamga nimarayqui noga
alli goydndpami, nogapita mirajcuna lamar cantuncho agushno mirananpéami, aypalla
captin mana pipis yupayta atipananyaj cananpami» nir.*

13 Diosta mafiacushan chacayga Jacob chayllacho pufiuran. Chaypitana uywancunata
acraran wauguin Esalita goycunanpaj. 14 Acraran china cabrata ishcay pachacta (200),
chibutana ishcay chuncata (20), china uyshata ishcay pachacta (200), carnitana ishcay
chuncata (20), 1> quimsa chunca (30) camélluta wawantinta, china wicacunata chuscu
chuncata (40), chunca térucunata, china biirrucunata ishcay chuncata (20), orgu biirru-
cunatana chuncata. 16 Chayno raquircur cada casta uywacunata shuyni-cama gatichiran.
Uywaynincunataga cayno niran: «Gamcunaga caru-caru fiaupdta aywanqui raquipasha
uywacunata shuyni-cama gaticarcirir.» 17 Naupata gatichishan cajta cayno yachachiran:
«Waugué Esatiga tincuptiqui capas tapushunqui: <;Pitaj gampa patrunniqui? ;Maypataj

*

gam aywaycanqui? ;Pipataj cay uywacuna?> nir. 18 Chayno nishuptiqui gam cayno
ninqui: «Gampami tayta Esad. Sirbishojniqui Jacobmi gatiycichiman. Quiquenga
chayrdami aywaycdmun) nir.»

191 lapan uywa gatejcunatapis yachachlran chaynolla ninanpami. 20 Sumaj w1llaparan
«Llapaniquipis Esatiwan tincorga cayndllaninqui: Jacobga chayrami aywaycdmuns nir.»

Jacobga yarparan cayno: «Naupita paypaj uywacunata gatichiptéga rabyasha cay-
cashanpitapis allchacangami. Chaura nogaga tincurcushaj rabyashanpita allchacash-
wannami. Chauraga alli shiminpanami tincurcupté chasquimanga» nir. 2! Chaynémi
Esalita goycunanpaj caj uywacunataga fiaupanta gatichiran. Llapanta chayno gargu-
pariycur quiquin Jacobga pachacaraycashan cajcho quédacuran.

Anjilwan Jacob pillyashan

22 Chaypita chay chacay Jacobga ishcan warmincunata, ishcan uyway warmincunata,
chunca juc wamrancunatapis chimpachiran Jaboc mayuta pasana badupa. 23 Llapan ima-
aycantapis padsachiran. 24 Nircorga quiquillanna quédacuran. Chay chacaymi juc runa
Jacobwan warayta pillyaran. 25 Jacobtaga imandpapis manami binsiranchu. Chaymi
Jacobta yataycuran cheglla tincoj moguncho. Chaura chay runawan charinacusha
caycaptillan mogonga saltacdcuran. 26 Chaymi chay runaga Jacobta niran: «Pacha
waraycannami. Cacharimay» nir.

Niptin Jacobga niran: «Bindisyunta manaraj gomaptiquega manami cachar-
ishayquichu» nir.

27 Chaura chay runaga Jacobta tapuran: «;Imataj jutiqui?» nir.

Paynami niran: «Nogapa jutéga Jacobmi.»

28 Chay runanami niran: «Cananpitaga manami Jacobnachu jutiqui canga. Jutiquega
canga Israel. Chayno jutiqui canga Dioswanpis, runacunawanpis pillyar llapanta
binsishayquipitami» nir.*

29 Chaypita Jacobpis tapuran: «Cananga gamna willamay. ;Imataj jutiqui?» nir.

Chaura Jacobta niran: «;Imapataj jutéta musyayta munanqui?» nir.

Chaypita chay runaga jinallancho Jacobta bindisyunta goran. 30 Jacobga niran:
«Dioswanmi ricanacushci. Ichanga manami wafiushciachu» nir. Chaymi chay partita
jutichaparan Peniel ™ nir.

31PenielpitaJacob aywacuycaptin inti ratarcamuranna. Cheglla tincoj moguncho anjil
yataycusha captinmi wegruyllapa aywaycaran. 32 Chayno Jacobta encuentru moguncho
yatashanpitami Israelpita mirajcunaga uywata pishtar canancamapis mana micunchu
uywapa chegllancho tincoj ancu ancunta.

33

Jacob wauguin Esatiwan tincushan

1 Chuscu pachac runacunawan Esall awaycdmojta ricdrir Jacobga wamrancunata
raquiran waquin Leawan aywananpaj, waquin Raquelwan aywananpaj, waquinna uy-
way warmincunawan aywananpaj. 2 Naupa puntaman churaran uywaycaj warmincu-
nata wamrancunatawan-cama, chaypitana Leata llapan wamrancunatawan, ushanan-
manna Raquelta wamran Josétawan. 3 Nircur quiquin Jacobga flaupa-puntata ay-
waran. Esaliwan tincunanyaj aywaran urcunpis pampaman tépananyaj ganchis cuti
gongurpacur-gongurpacur. 4 Chayno aywaycajta ricirir wauguin Esaiiga cOrriran
tincunanpaj. Chayaycur macallacurcur mucharan. Nircur ishcan wagaran. > Esatiga ric-
chacurishancho riciriran warmicunatawan wamracunata. Chaura tapuran: «Caycunaga
(picunataj?» nir.

Tapuptin Jacob niran: «Tayta Dios tarichimashan wamracunami callan tayta.»

32:28 Gen. 35.10 32:30 Peniel ninanga Diospa cdran ninanmi.

¢ Chaura uywaycaj warmincunapis wamrancunawan Esaiipa flaupanman witimur
gongurpacushpan umpuran urcunpis pampaman tépanancama. ’ Leapis wamrancu-

nawan witimur chaynélla umpuran. Ushanantana Raquel wamran Joséwan witimur
umpuran.

8 Esaliga tapuran: «;Imapataj répa-répa uywayquicunataga gatiycachinqui?»

Chaura Jacob niran: «Chaycunaga nogawan alli canayquipaj goycundpdmi tayta.»

9 Chayno niptin Esad niran: «Nogataga ama gomaychu ari. Nogapapis caycéllanmi
tincullaga. Quiquiquipa cdga gampaj cacuchun.»

10 Chayno niptin Jacobga yapay niran: «Goycushitaga chasquimay ari nogawan ra-
sunpa alli caycashayquita musyandpaj. Gamwanga alliwanmi tincushcanchipis. Chaymi
gamwan tincuycorga quiquin Diosta ricaycushandraj fiyupa cushisha caycid. 1! Gampaj
apamushitaga chasquimay ari. Tayta Dios yanapdmaptinmi ricuyashcd. Chaymi ima-
aycédpis aypalla caycan.»

Jacob yaparir-yaparir ruwaptin Esaliga chasquiran. 12 Chasquircur Jacobta niran:
«Caypita juclla aywacushun. Noga aywashaj gamcunapa fiaupayquitami.»

13 Chaura Jacob niran: «Tayta, gam ricaycanquimi wamracuna pishillaraj caycajta.
Uywdcunapis iti mallwayOJml caycan. Chayachiypa j juc junajlla gatishaga uticayllawan
llapan uyshédcunapis wafiunmanmi. 14 Gamga mijur faupacuy tayta. Nogaga uywé-
cuna shamushan-tupu pasinsallami shamushaj. Wamrécunapis chaynélla shamonga.
Chaynollami chayamushaj tiyaycashayqui Seircho yapay tincunanchipaj.»

15 Chayno niptin Esaiipis niran: «Chauraga pushamushd runacunata waquinta
cachapishayqui yanapdshunayquipaj.»

Chaura Jacobga Esaiita niran: «;Imapénataj cachapdmanqui tayta? Nogaga gamwan
cushishawan tincuycur cushishami caycad.»

16 Chaypita Esatiga chay junajlla Seirman cuticuran. 17 Jacobnami aywacuran Sucot
partiman. Chaychdna wasita ruraran. Ramdidacunatapis ruraran uywancunapaj.
Chaypitami chay partipa jutinta churaparan Sucot nir.

18 Jacobga Padan-arampita shacamur Canadn partiman allilla chayamuran. Shequem
siudd caycashan chimpanman chayaycur chaychéna tiyaran. 19 Tiyacaycérishan partita
Jacobga Hamorpa wamrancunapita rantiran pachac (100) guellaycho. Hamorpa jucaj
wamranpa jutin caran Shequem.* 20 Chaychéna altarta pergaran. Chay altarpa jutinta
churaparan El-Elohe-Israel nir.

34

Dinata charipacushan

1 Jacobpa warmin Leacho caj wamran Dinaga aywaran chay particho tiyaj jipash-
masincunata rajaj. 2Chayman aywajta ricaran Hev runa Hamorpa wamran Shequem ju-
tiyoj. Chay partich6ga Hamormi caran mandaj. Shequemga Dinata firsapita charipacur
pengayman churaran. 3 Chaypitami Shequemga Dinata fiyupa cuyacurcuran. Chaymi
payta Dina cuyananpaj alli parlapar ruwaran. 4 Chaypita Shequemga papanin Hamorta
cayno niran: «Chay jipashta ashipdmay warmépaj» nir.

5 Jacobga musyaranna wamran Dinata Shequem charipacushanta. Uywancunawan
istansacho wamrancuna captin Jacobga upallalla cacuran wamrancuna cutimunancama.
6 Chaycamami Shequempa papdnenga aywaran Jacobwan parlaj.

7Jacobpa wamrancunaga pafiinta charipacushanta musyaran istansapita cutimur-raj.

Musyaycur fiyupa rabyaran. Israel casta runacunapdga chayno charipacushan fiyupa
pengay caran. Paycunapdga mana nunca rurana caran.

8 Chaymi Hamorga paycunawanpis parlar cayno niran: «Wamrd Shequemmi pafiiq-
uita fiyupa cuyacurcusha. Chaymi gamcunata ruwé pafiiquiwan wamri majachacénan-
paj. ° Chayndpami gamcunapis canquipaj nogacunapa famillydna. Chauraga gamcuna

*
33:19 Jos. 24.32; Juan 4.5

castanami nogacunapa warmi wamrdwan majachacanga. Nogacuna castanami gam-
cunapa warmi wamrayquicunawan majachacanga. 1° Chaynépami gamcunaga caycho
tiyacunqui. Cay nasyunchdga maychdpis munashayquicho tiyacuy. Munashayquitaga
ranticuy. Chacratapis munashayquicho rantiy.»

11 Shequemnami Dinapa papdnintawan turincunata ruwaran: «Mashayqui canédpaj
aunimay ari. Aunimaptiquega imatapis munashayquitami goycushayqui. 12 Manami
imapis gocamanchu custumri cashanpita mas achcata goycuptépis. Ichanga jipashwan
casarandpaj aunimay ari.»

13 Pafiin Dinata charipacushapitami Jacobpa wamrancunaga llullaparan Hamortawan
wamran Shequemta. 4 Chaymi cayno niran: «Nogacunapéiga fiyupa pengaymi panéta
sefialaconi runawan majachay. 15> Gamcuna cayno ruranayqui captinmi ichanga au-
nishayqui: Llapayqui ollgu cajcunaga sefialacuy nogacunano canayquipaj. ¢ Chaymi
ichanga gamcunapa ollgu wamrayquicunata warmi wamrdcunawan majachashunpaj.
Chaynolla nogacunapa ollgu wamricunatapis warmi wamrayquicunawan majachashun.
Chaymi ichanga tiyashaj gamcunapa marcayquicho. Chayndpami llapanchipis cashun
juc marcandllana. 17 Nogacuna nishdno mana sefnalacuptiquega pafiéta pushacarcirir
aywacushdami.»

18 Chayno Jacobpa wamrancuna nishanga alli caran Hamorpdpis wamranpépis.
19 Chaypita manapis aycillatana Shequemga Dinata fiyupa cuyashpan sefialacuran.
Shequemga papidninpa castancho caran llapanpita mas rispitddu. 20 Chaymi papédnin
Hamorwan aywaran siuddman yaycuna puncuman. Chay puncuchémi imata rurananpaj
cashantapis runacuna willanacoj. Chaychomi runacunata cayno willaparan: 2! «Jacobpa
wamrancunaga amistdninchimi. Paycunapis cay nasyunninchicho tiyacuchun. Ni-
gusyucunata arucuchun. Paycuna caycho tiyananpaj jamaj jircacunapis chacracunapis
aypallami caycan. Noganchipa ollgu wamranchicunata paycunapa warmi wamran-
cunawan majachashwanmi. Paycunapis ollgu wamrancunata noganchipa warmi
wamranchicunawan majachanmanmi 22 juc castanolla cananchipaj. Paycuna ichanga
munan llapanchi ollgu cajcuna paycunano sefialacusha cananchita. 23 Paycuna nishanta
rurashun ari. Nishanno rurasha paycunaga caychomi tiyaconga. Chauraga paycunapa
llapan ima-aycanpis uywancunapis noganchipanami canga.»

24 Sjudd puncucho shuntacaj runacunaga auniran Hamorwan Shequem nishanta.
Chaymi llapan ollgu cajcunaga sefialacuran.

25 Chayno sefalacushanpita quimsa junajta Dinapa turincuna Simeonwan Lev{ sablin-
wan siuddman aywaran. Chay 6ra runacunaga sefialacushanpita jinallaraj gueshyarcay-
caran, Chaymi balurninpis mana caranchu. Chayno caycajtami Dinapa turincunaga
sabliwan llapanta wafiuycérachiran. 26 Chaynomi Hamortapis wamran Shequemtawan
sabliwan wafiuycachiran. Paycunata wafiuycédrachir pafiin Dinatapis Shequempa was-
incho caycajta pushacurcur aywacuran. 27 Chay siudd runacuna wariusha caycaptinna
Jacobpa waquin caj wamrancunapis chayaran. Pafiinta charipacushanpita rabyasha
cayllawanmi wafiusha caycajpa llapan ima-aycantapis apacuran. 28 Siuddcho marcacu-
nacho cajtapis apacuran uyshancunata, wicancunata, biirruncunata. 2° Wasicunacho
ima-aycan cajtapis apacuran. Warmicunatawan wamrancunatapis présu apacuran.

30 Chaura Jacobga Simeontawan Levita niran: «Canan gamcunaga fiyupa chiquinacuy-
manmi gaycamashcanqui. Cananga cay Canaancho tiyaj runacunawan Ferez runacuna
fiyupami chiquimanga. Nogapaga wallcallami caycan pillyapaj caj runacuna. Chaymi
paycuna shuntacaycur shamorga wafiuchimishun llapan castanchitawan.»

31 Chayno niptin paycuna niran: «;Chaura, nogacunapa pafiétaga Shequemga jinachi
ruraconga mafidsa warmitano?»

35

Bet-elcho Jacobta Dios bindisyunta goshan

1 Chaypitana Jacobta Tayta Dios niran: «Ima-aycayquitapis apacurcur aywacuy Bet-
elcho tiyanayquipaj. Wauguiqui Esatipita gueshpir aywacuycaptiqui nogami chaycho
yuripard. Chaychémi nogapaj juc altarta perganqui.»

2 Chaura Jacobga wamrancunata paywan tiyaycaj runacunatapis niran: «Gamcunaga
charaycashayqui diosniquicunata llapanta jitariy. Nircur purificacushpayqui banacuy.
Ropayquicunatapis rucacuy. 3 Bet-elmannami aywacunchi. Chaychdmi altarta ruraj
aywd nogata yanapdmaj Diospaj. Paymi imapitapis salbamaran. Noga fiyupa fiacar
puriptépis, maypa aywaptépis paymi yanapamaran.»

4 Chayno niptin llapan runacunawan castancunaga Jacobta goyciriran charashan
diosnincunata, rinrincho jatirashan aréticunatapis. Jacobnami llapanta chaycunataga
pampaycuran Shequem siudédpa sercancho encina y6rapa chaquinman. 5 Chaypita pay-
cuna llojshicuptin chay partipa tiyaj runacunataga Tayta Dios fiyupa manchacichiran.
Chayn6pami chay runacunaga Jacobpa wamrancunata mana gatiparanchu.

6 Jacobwan aywacoga llapanmi Canaancho caycaj Luzman chayaran. Chay siudédpa
jucaj jutin caran Bet-el. 7 Chaycho juc altarta pergaran. Nircur jutichaparan El-Betel
nishpan. Chayno jutinta churaparan wauguinpita gueshpir aywacuycaptin Tayta Dios
yuripashanpitami.

8 Chay wichanmi Rebecata mamanno uywaj warmi Débora wafiuran. Wafiuptin
pampaycdriran encina yorapa chaquinman. Chayga caran Bet-elpa sercan. Pampashan
partipa jutinta Jacobga churaparan Alén-bacut nir.

9 Naupata Padan-arampita Jacob cutiycdmuptin yuriparcur Diosga bindisyunta goran
10 cayno nishpan:

«Gampaga jutiqui Jacobmi.

Cananpitaga manami Jacobnachu jutiqui canga.

Cananpitaga jutiqui canga Israelnami.»*

Chayno nirmi Israel nir jutinta rucachiparan. 11 Mastapis Tayta Dios cayno niran:
«Nogaga munayniyoj Diosmi ca.

Gampitaga aypallaman mirachun.

Gampita mirajcunaga cangapaj jatun nasyun cananpami.

Chaynopis achca nasyunpaj aypajmi cangapaj.

Gampita mirajcuna waquenga cangapaj raycunami.

12 Cananga gamtami goycushayqui Abrahamtawan Isaacta goycushd partitapis.
Gam wanuptiquinaga gampita mirajcunatanami goycushipaj »

13 Chayno Jacobwan parlarcur Diosga aywacuran. !4 Chaura Jacobga Dioswan par-
lashan cajman juc wanca rumita ichichiran. Jawircorga chay wanca jananman binuta
asétita wiflaparan Tayta Diosta rispitashpan. 1> Chaycho Tayta Dios parlapashanpitami

jutichaparan Bet-el nishpan.”

Raquel wafiushan

16 Bet-elcho tiyaycashanpita aywacurcaycaran. Manaraj Efrata nishanman chayaptin
Raquelta nanay chariran. Fiyupa fiacashpan fisiga mana gueshyacuranchu.

17 Fiyupa fiacaycaptin partéra niran: «Ama llaquicuychu. Cay wamrayquipis ollgumi
yurisha.»

18 Chaymi Raquelga pasaypa wafiuycashanchéna niran: «Benoni jutin canga» nir.
Jacobmi ichanga «Benjamin» nir jutichaparan.

19 Raquelga chaynémi wafiuran. Chaura Efrata marcaman néni aywajpa flaupanman
pampaycériran. Chay marcapami cananga jutin Belén. 20 Chaura Jacobga Raquelta pam-
pashan jananman wancata ichichiran. Chay wancami canancamapis musyachimanchi
Raquel chaycho pamparaycashanta.

* * * *
35:1 Gén. 28.11-17 35:10 Gén. 32.28 35:12 Gén. 17.4-8 35:15 Gén. 28.18-19



GENESIS 35:21 47 GENESIS 36:16

21 Raquelta pampashan cajpita aywacur Israelga toldunta ichichiran Edar torripa
wash'ganman. 22 Chaycho tiyaycaptin wamran Rubenga papdninpa uywaycaj warmin
Bilhawan pufiucuycuran. Chayta mayaycur papdnenga fiyupa rabyaran.

Jacobpa wamrancuna
(1Crén. 2.1-2)
Jacobpa ollgu wamrancuna caran chunca ishcay.
23 Leacho cajcuna caran Rubén mayur, chaypita Simedn, Levi, Juda, Isacar, Zabuldn.
24Raquelcho caj caran José, Benjamin.
25 Raquelpa uywaynin Bilhacho cajna caran Dan, Neftali.
26 Leapa uywaynin Zilpacho cajna caran Gad, Aser.
Chay wamrancunaga llapanpis caran Padan-aramcho yurejlla.

Isaac wariushan
27 Jacobga aywaran Mamre partiman papdnin Isaacta rajaj. Mamrega caycaran
Arba siudd fiaupancho. Arbapami jucaj jutin caran Hebrén. Chaychomi Abrahampis
unayga tiyaran.* 28 Pachac pusaj chuncan (180) watayoj caycashancho Isaacga wafiuran.
29 Wafiucorga flaupa wafoj castancunawan tincojna aywacuran. Waniucuptin wamran-
cuna Esatiwan Jacob pamparan.

36

Esatipita mirajcuna
(1Crén. 1.34-54)

1 Caychomi isquirbiraycaran Esaiipita mirajcunapa willapan. Esaiipaga jucaj jutin
caran Edom.

2 Esatiga majachacaran Cananea warmicunawan:™ Elén jutiyoj Het runapa wamran
Adawan; Heb runa Andpa wamran Aholibamawan. Payga caran Zibeonpa willcan.
3 Ismaelpa wamran Basematwanpis majachacaran. Basematga caran Nebaiotpa paﬁin."<

4 Esaiipa warmin Adacho cdga wamran caran Elifaz. Basematcho cajna caran Reuel.
5 Aholibamacho cajna caran Jeus, Jaalam, Coré. Paycunaga Canaan particho Esau
tiyaycaptillanna yuriran.

6 Wauguin Jacobpa fhaupancho tiyaycashanpita witicur Esaiiga aywacuran llapan
warmincunata, wamrancunata, paywan tiyaj runacunatapis pushacurcur. Canaancho
tiyar tarishan cajtaga llapanta apacuran. 7 Wauguinwan ishcan chay pachallachdga
manana tiyayta puydirannachu. Ishcanpa ima-aycanpis aypallana caran. Paycuna
tiyashan cajcho manana guewapis ayparannachu uywancuna micunanpaj. 8 Chayndpa
Edom jutiyoj Esaul castacunaga llapan aywacuran Seir particho caycaj jircacunaman.

9 Esaliga Edom runacunapa unay awilunmi. Edom runacunaga tiyaran Seir particho
caycaj jircacunachémi.

10 Esaiipa warmin Adacho yuriran Elifaz. Warmin Basematchénami yuriran Reuel.

11 Elifazpa wamrancunanami caran: Teman, Omar, Zefo, Gatam, Cenaz. 12 Elifazpa
uywaycaj warmin TimnachOpis Amalec jutiyoj wamran caran. Chaycunaga llapanpis
caran Esalipa jucaj warmin Adapita mirajcunalla.

13 Reuelpa wamrancuna caran: Nahat, Zera, Sama, Miza. Paycunapis caran Esatipa
jucaj warmin Basematpita mirajcuna.

14 Esalipa warmin Aholibamacho caj wamrancuna caran cayno: Jeus, Jaalam, Coré.
Aholibamaga caran Anapa wamran, Zibeonpa willcan.

15 Esalipa guechpa wamran Elifazpa wamrancunapis mandaj caran.

Paycuna caran Temdn, Omar, Zefo, Cenaz, ¢ Coré, Gatam, Amalec. Chay man-
dajcunaga llapanpis caran Elifazpa wamrancunami. Paycuna mandaj caran Edom
nasyunchomi. Paycunaga caran Esatipawan warmin Adapa willcanmi.

* * %

17 Esaiipa wamran Reuelpa wamrancunapis mandaj caran. Paycuna caran Nahat,
Zera, Sama, Miza. Chay mandajcunaga llapanpis caran Esaiipawan warmin Basematpa
willcanmi.

18 Fsafipa jucaj warmin Aholibamapa wamrancunami mandaj caran. Paycuna caran
Jeus, Jaalam, Coré. Aholibamaga And jutiyoj runapa wamranmi caran.

19 Chay mandajcunaga llapanpis caran Esat castami. Paycunapita mirajcunami Edom
runacuna caycar.

20-21Edom partiman Esad manaraj chayaptin chaycho tiyaran Hor runacunami.

Paycunaga miraran Seir jutiyoj runapitami. Seirpa wamrancunami caran Lotdn, Sobal,
Zibedn, And, Disdn, Ezer, Disdn. Paycunami caran Hor runacunapa mandajnincuna.

22 Seirpa wamran Lotanpa wamrancunanami caran Horiwan Hemam. Chayndmi
Lotanpa pafiin caran Timna.

23 Sobalpa wamrancunami caran Alvdn, Manahat, Ebal, Sefo, Onam.

24 Zibeonpa wamrancunami caran Ajawan Ana. Taytan Zibeonpa biirruncunata
michiycashanchémi Ana tariran pucyuta chaqui jircacho.

25 Andpa wamrancuna caran warmi ollgu. Ollgu cajpa jutin caran Disén, warmi cajpana
Aholibama.

26 Disonpa wamrancunanami caran Hemdan, Esban, Itran, Queran.

27 Ezerpa wamrancunami caran Bilhan, Zaavan, Acén.

28 Disanpa wamrancunanami caran Uzwan Aran.

29 Hor runacunapa mandajnincuna caran Lotdn, Sobal, Zibedn, And, 30 Disén, Ezer,
Disan. Chay runacunaga cada-iinun mandaj caran Hor casta runacunacho. Cada castapa
jutenga mandajninpa jutin cashanndémi caran. Chay castacunami shuyni-shuyni Seir
particho tiyaran.

Edom nasyuncho raycuna cashan
311srael nasyuncho ray manaraj captinmi Edom nasyunchdga raycuna caran. Cayndmi
chay raycuna caran.
32Juc ray caran Beorpa wamran Bela. Belapa marcanmi caran Dinaba.

33 Bela wanuptinnami Zerapa wamran Jobab ray caran. Payga caran Bosra marcapi-
tami.
34Jobab wanuptinna paypa ruquin ray caran Husam. Payga caran Teman marcapitami.

35 Husam wafiuptinnami ruquin ray caran Bedadpa wamran Hadad. Paymi Moab-
wichaycho wafiuchiran Madian runacunata. Hadadpa marcanmi caran Avit.

36 Hadad wafiuptinnami ruquin ray caran Samla. Payga caran Masreca marcapitami.

37 Samla wafiuptinnami ray caran Saul. Payga caran Eufrates mayu ldduncho caycaj
Rehobot marcapitami.

38 Saul wafiuycuptinnami ray caran Acborpa wamran Baal-hanan.

39 Baal-hanan wafiuycuptinnami ray caran Hadar. Payga caran Pau siudédpitami.
Hadarpa warminpa jutinmi caran Mehetabel. Mehetabelga caran Matred runapa
wamranmi, Mezaab runapana willcan.

40 Esa{ipita mirajcunapa castancunapa mandajnincuna caran

Timna, Alva, Jetet, 41 Aholibama, Ela, Pindn, 42Cenaz, Teman, Mibzar, 43 Magdiel, Iram.
Chay mandajcunami tiyashan partich6ga mandaran. Chaynopis chay castacuna tiyashan
marcacunaga mandajninpa jutillantami aparan.

Llapan chay runacunaga Edom runacunami caycan.

37

Jacobpawan wamrancunapa willapan
1 Jacobnami ichanga tiyacuran papdnin tiyashan Canadn partillacho. 2 Caychémi
isquirbiraycan Jacobpa, wamrancunapa willapan.

José chunca ganchis watayoj cashpan papdninpa uyshancunata cabrancunata miche;j
wauguincunawan. Uyshata michej wauguincunaga caran Bilhapawan Zilpapa wamran-
cunami. Chay warmicunaga caran Josépa papédninpa uywaycaj warmincunami. Joséga
imaypis papdninta willaj chay wauguincuna mana allita rurashantami.

3 Israelga wamran Joséta waquin caj wamrancunapita masmi cuyaran auquinna
caycaptin pay yurisha captin. Chayno cuyashpanmi cuyayllapaj camaraj tiinicanta
ruraparan. 4 Papanin cuyaptinmi llapan wauguincuna Joséta amatar chiquiran. Chaymi
rabyashalla parlapajpis.

5Juc cuticho José suyiiuran. Chay suyfiushanta wauguincunata willaparan. Chaura
wauguincunaga masraj chiquicurcuranpis. © Willapashpan cayno niran: «Suyfidta
masqui willapdshayqui-llapa. 7 Suyfiushcé rigu coséchacho carcaycashanchita. Rigu
mandjuta llapanchi wancucurcuycashcanchi. Wancurcusha caycaptinchi nogapa ciga
quiquillan ichicurcusha. Chaura gamcunapa cdga nogapa cajta intérunpa tumaparar
umpurcur-umpurcur rispitaycasha.»

8 Chayno willapaptin wauguincuna niran: «;Chauraga gamchi canquipaj nogacunapa
rayné? ;Gampa munayniquichdchi nogacunaga cashaj?»

Chayno suyfiuncunata willapaptin wauguincunaga masraj chiquicarcériran.

9 Chaypita yapaypis Joséga suyfiuran. Chaytapis wauguincunata willaparan: «Canan
suyfiushdta masqui willapdshayqui-llapa. Suyfiushci intita quillata chunca juc goyllar-
cunatawan. Paycuna llapan nogata rispitamashpan umpurcaycasha.»

10 Chaynomi Joséga suyfiushanta willaparan papdnintawan wauguincunata.
Chaura papédnenga Joséta pifiacuran: «;jGam imatataj yarpanqui nogacunapaj
chay suyfiushayquiwan? ;Acdsu nogapis mamayquipis wauguiquicunapis gamta
rispitashayquipaj?» nir.

11 Chayno willapaptin wauguincunaga fiyupa chiquiran.”  Papininmi ichanga
yarpachacoj «;Imapdéraj chayndga wamré suyfiusha?» nishpan.

Joséta wauguincuna ranticushan

12 Juc cuticho Josépa wauguincuna aywaran Shequemman papianinpa uyshancunata
cabrancunata miche;j.

13 Chaymi Israelga wamran Joséta niran: «Wauguiquicunaga Shequemchomi
uyshanchicunata ricaycan. Aywariycuy. Ricaycamuy imano caycashantapis.»

Chayno niptin José niran: «Au papd, aywashaj» nir. 14 Chaura papdnin niran: «Ay-
wariycuy ari fju. Ricaycamunqui imano wauguiquicuna caycashantapis, uyshanchicuna
imano caycashantapis. Cutimurnami willamanqui imano carcaycashantapis.»

Chayno nirmi wamran Joséta cacharan Hebrén pampacho caycashanpita.

Chaura Joséga aywar Shequemman chayaran. 15 Chaycho pantacasha puriycaptinna
juc runa tarircur Joséta tapuran: «;Imatataj ashiycanqui?» nir.

16 Chaura José niran: «Wauguécunatami ashiycd. ;Gam manachu musyanqui maycho
wauguécuna uyshancunawan tiyaycashantapis?»

17 Chayno niptin runaga niran: «Caypitaga maynami aywacusha. <Dotdn partiman
aywacuycan» nejtami mayashcé.»

Chayno niptin Dotanman aywar wauguincunata tariran. 18 Wauguincunaga Joséta
rejsiran caruta aywaycajllatana. Manaraj chayaptin parlacuran wafiuycédrachinanpaj.

19Jucnin-jucnin ninacuran: «Tagé ricay suyfiuyninwan musyaj. 20 Wailuycérachishun.
Nircur pésuman cacharpdrishun cuerpun mana taricinanpaj. Papéninchitaga nishun

Jirca animalchari micucurcusha> nir. Chayno ruraptinchi mi suyfiushannéchush
canga.»

21 Chayno parlacuycajta wiyar Rubenga michashpan niran: «Ama wafiuchishunchu.
22 Ama yawarta mashtashunchu ari. Chaypa ruquenga cay chunyajcho caycaj pésuman
wiflarpdriy. jQuiquiquicuna ichanga ama wanuchiychu!»

k

Chayno niran Rubenga wauguincunapita Joséta salbayta munar. Yarparan pacayllapa
pOsupita jorgurcur papidninman «cuticuy» ninanpaj. 23 Wauguincuna cajman José
chayaycuptin charipdcuran. Lojtiparan papanin rurapashan tiinicanta. 24 Nircorga
wifiarpdriran yacun chaquisha caycaj pésuman. 2> Wifiarparir micur jamacaycariran.

Chaypita ricaran juc répa Ismael runacuna aywaycdmojta. Paycunaga aywaycamu-
ran achca camélluncunawan nigusyun cargasha. Galaadpita aparcaycaran perfiimita,
balsamuta, mirrata. Chaycunataga Egiptumanmi ranticoj apaycaran.

26 Chaura Juddga wauguincunata niran: «Noganchi manami imatapis chasquishun-
pachu wauguinchita wafiucherga. Wafiurcacherga <Mana musydchu> niytami yarpar-
caycanchipis. 27 Chaypa ruquenga tagay nigusyanticunata ranticaycarishun. Wanuchi-
nanchitaga yawar-masinchimi canpis.»

Chayno Juda nishanga wauguincunapaj alli caran. 28 Chaura Joséta pdsupita jor-
garcdrir Ismael runacunaman wauguincuna ranticaycériran. Paycuna pagaran Josépaj
ishcay chunca (20) guellayta. Chayndpami Josétaga Egiptuman apacuran. Apaj Ismael-
cunaga caran Madianpitami.

29 Chaypita pésuman Rubén cutirerga Joséta mana tarirannachu. Mana tarir fiyupa
llaquicushpan répantapis rachiriran. 30 Wauguincuna cajman cutiycur paycunata niran:
«Chay wifiashayqui pdsucho chéluga manami cannachu. jCanan imatataj rurashaj?»

31 Chayndpami paycunaga cabra-mallwata pishtariycirir yawarninwan tépachiran
Joséta guechushan tiinicanman. 32 Chayno rurarcérir tiinicata papaninman apachi-
ran. Apachir cayno willachiran: «Cay ropata chunyajchomi tarishcidcuna. M4 rejsiy
(wamrayquipa répanchush, jucpachush?» nir.

33 Wamranpa tiinicanta rejsircur Jacobga niran: «jCayga wamrédpa répanchaj! Tin-
cuptinchari wamr4 Josétaga jirca animal micucurcusha.»

34 Chaura Jacobga jinan 6ra jatiraycashan répanta rachiriran. Nircur gachga répata
jaticuran wamranta unaycama liitunanpaj. Wamran wafiushanpita unaycama wagallar
goyécuran. 35 Llapan wamrancuna warmi caj, ollgu cajpis shogaran. Ichanga mana mu-
naranchu maygan shoganantapis. Wamranpiga amatar wagaj. Chayno wagashpanmi
cayno niran: « Wamrita liitushaj imaypis waftundcamami, wafiur tincundcama.»

36 Joséta rantej Madidn runacunanami Egiptuman chayaycachir Joséta ranticaycériran
Potifar jutiyoj runaman. Chay runaga caran faraonpa mandaj sulddrunmi. Faraonna
caran Egipto nasyunpa mandajnin.

38

Juddpawan llumchuynin Tamarpa willapan

1 Chay wichan Juddga wauguincunawan iwal tiyaycashanpita shuyniyar aywacuran
Hira jutiyoj runapa wasinman paycuna cajcho tiyananpaj. Hiraga Adulam marcapitami
caran. % Chaycho tiyashpanmi Juddga Cananeo runa Shua jutiyojpa wamranwan
majachacaran. 3 Chaypita warmi gueshyaj ricacurna ollgu wamrata gueshyacuran.
Gueshyacuptin wamrapa jutinta churaparan Er nishpan. 4 Yapay ollgu wamran caran.
Chay wamranpa jutintana churaparan Onan nishpan. 5 Chaypitapis yapay juc wamran
caranraj. Chaypa jutintami churaparan Sela nishpan. Chay caj wamranga yuriran Juda
Quezib marcacho tiyaycaptinna.

6 Juddga guechpa caj wamran Erta majacharan Tamar jutiyoj warmiwan. 7 Ichanga
TAYTA DI10s ricaptin Er caran juchayoj runa. Chaymi TAYTA DI0SGA camacichiran pay
waniunanpaj.

8 Chaura, Judédga Erpa shullcan Onantana niran: «Wauguiquipa biyidanwan gamna
tiyay.>l< Chaura paycho yurej wamrayqui canga wauguiquipa wamrannona. Chaynépami
wauguiquipa jutinpis mana gongacangachu.»

3 *

9 Ondn musyaran wamran cashpanpis paypa jutinta mana apananpaj cashanta.
Chaymi wauguinpa biylidanwan cacushan 6ra jorgurir jawaman juturachej. Onanga
chayno ruraran wamran yurir wauguinpa jutinta apananta mana munarmi. 1° Chayno
Onan rurashan TAYTA DIOSPAGA mana alli caran. Chaymi paypis wafiunanpaj Tayta Dios

camacéchiran.
HIshcay caj wamrancuna chayno wafiuptin Juddga yarparan wamran Selapis Tamar-

wan cacushpan wafiunanpaj cashanta. Chaymi Juddga wamran Selawan tiyachiyta mana
munar yachayllapa Tamarta cayno niran: «Wamri Sela mdsuyashancama taytayquipa

wasincho biytidalla cacuy.» Suyrun chayno niptin Tamarga cuticuran taytanpa wasin-
man.

12 Chaypita unayllataga Juddpa warmin wafiuran. Warfiuptin liituran. Warminta
lituyta cumlircurnami aywaran Timnat marcaman. Chaychémi uyshéruncuna millwa
rutuycho carcaycaran. Chayman aywaptinmi rejsinacushan Adulam marca runa amigun
Hira jutiyoj Juddta aywéshiran.

13 Tamarta willaran suyrun Judd millwa rutoj Timnat marcaman aywaycashanta.
14 Musyarmi biytida cay répanta rucacuriycur shucutacunanta shucutacurcuran mana
rejsinanpaj. Nircur aywar jamacuycuran Enaim marcaman yaycuna nidniman. Chayga
caran Timnat marcaman aywana néni aywajcho. Chayno Tamarga ruraran Sela rucuna
caycaptin suyrun Judd paywan mana tiyachiptin.

15 Cdran chapasha warmi jamaraycajta ricar Juddga yarparan guellay casha runata
chasquej warmi cashanta. 16 Warmita ricar ndninpa aywaycashanpita aywaran warmi
cajman. Llumchuynin cashanta mana musyashpan cayno parlaparan: «;Gamwan
cacushwanchu u manachu?» nir.

Chayno niptin warmi niran: «;Imatataj pdgamanquiman gamwan cacushaga?»

17 Chaymi Judédga niran: «Uyshédcuna cajpita juc cabra-mallwata apachimushayqui»
nir.
~ Chaura warmi niran: «Ichanga rasunpa apachiminayquicama imallayquitapis
jaguipdmay.»

18 Chayno niptin Judd tapuran: «;Imata jaguipdnatataj munanqui?»

Chaura warmiga niran: «Sélluyquita watuntinta, aptaraycashayqui bastunniqui-
tawan.»

Chayno niptin Juddga nishancunata aptaparan. Nircur chay warmiwan cacuran.

Chay cajllana warmiga gueshyaj ricacuran. 1° Nircur Tamarga wasinman cutiycur
shucutacushanta jorgurir biyiida cay répantana jaticuran.

20 Chaypita Juddga amigun Adulam runawan apachiran cabra-mallwata warmi
chasquircur Juddpata quédachishancunata cutiycachinanpaj. Cabra-mallwata apaj
runaga chay warmita mana tarirannachu. 2! Chaura chay marcacho tiyaj runacunata
tapucuran: «;Maytaj cay Enaimcho guellaypaj runata chasquej warmi, nini pdsana
faupancho caycaj?» nir.

Chayno tapucuptin chaycho tiyaj runacunaga niran: «Caychéga manami cashachu
guellaypaj runata chasquej warmiga.»

22 Chayno runacuna niptin Judad cajman cutiycur willaran: «Chay warmita manami
tarishcdchu. Nircur chaycho tiyaj runacunapis willamasha «Caychéga pi warmipis
guellaypaj runata chasquej manami tiyanchuw nirmi».

23 Chaura Juda niran: «Chauraga jina apacuchunpis. Chaypa tapucachashaga runa-
cunapis asipdmashwanmi. Nogaga cabra-mallwata apachishcdmi. Ichanga gam aywar
mana tarishcanquichu.»

24 Chaypita quimsa quillatano Juddman runacuna shamuran willananpaj: «Llum-
chuyniqui Tamarga juc runawanmi cacusha. Cananga gueshyajnami caycan» nir.

Chaura Judédga niran: «jWasinpita jawaman jorgurcur rupaycarachiy!»

25 Waniuchinanpaj aparcaycaptin warmiga suyrun Juddta willachiran cayno nishpan:
«Cay charaycashdcunapa duyfiunpatami gueshyaj caycd. M rejsiy! Md pipashi cay
sélluga watuntin chayno cay bastunpis.»

26 Chaura Judéga rejsircur niran: «jPayga manami juchayojchu! Nogami ichanga
juchayoj cd wamré Selawan mana majachashipita.» Y chaypitaga Judd manana masga
imaypis llumchuyninwan cacurannachu.

27 Gueshyacushpan Tamarga gueshyacuran millishta. 28 Yuriyta fiacaycashancho juc
cdga maquinta jorgaramuran. Chaura partéraga puca jiluwan maquinta wataparcur
niran: «Cay cajmi riméru llojshimusha.» 2 Ichanga jinan 6ra maquinta cutichicurcuran.
Yurirnaga riméru yuriran wauguin caj. Chaymi partéraga niran «jImandparaj cayga
Naupanpa pasamushal» nir. Chaypitami jutinta churaparan Fares nir. 30 Guepantaraj
yuriran puca jlluwan maquin watasha céga. Chaypa jutinta churaparan Zera nishpan.

39

Potifarpa warminpa y Josépa willapan

1 Joséta rantej Ismael nigusyanticunaga Egiptuman chayachiran. Chaychéna rantic-
uycuran Potifar jutiyoj runaman. Potifarga caran faraonpa sulddruncunapa mandaj
capitannin. 2 TAYTA DIOSGA Joséwan imaypis caycaran."< Chaymi Egiptucho patrun-
ninpa wasincho tiyaptin ima rurashanpis llapan alli caran. 3 Chaura patrunnin musyaran
Joséwan TAYTA DI10s caycashanta. 4 Llapan rurashanpis alli captinmi Josétaga patrunnin
amatar cuyaran. Chayndpami Josétaga patrunnin churaran wasincho pay capuralnin
cananpaj. Llapan charashan cajcunataga Josépa munayninmanna cachaycuran. 5Josépa
munayninman Potifar llapan charashanta cachaycushan junajpita-pacha TAYTA DioscA
Potifarta imachopis mas allina yanaparan. Chaymi ima-aycanpis achcayaran. Micuyn-
inpis sumaj wayuran. © Potifarpa wasincho José captenga Potifar manana imanpépis
yarparajnachu.

Joséga caran camaraj mosu. 7 Chaymi unaycamana José tiyarcuptin patrunninpa
warmenga paywan cacuyta munaran. Chaymi juc junajcho Joséta niran: «Nogawan
cacushuny nir.

8 Chaura Joséga mana munashpan niran: «Patrunnéga llapantami caycho cajta
ricandpaj nogata cachapdmasha. Noga caycho captéga wasincho ima ruraynin captinpis
manami yarpardnan canchu. ° Cay wasincho cajta llapanta ricandpami cachapdmasha.
Gamtawan-camami ichanga mana cachapdmashachu. Chayno caycaptenga ;imandpataj
mana allitaga patrunnépa contran ruraycoman? ;Imandpataj Diospa contran rurayco-
man?»

10 Patrunninpa warmenga waran-waranmi Joséta gatiraj «Nogawan cacushun» nish-
pan. Patrunninpa warmenga munaj faupallancho José caycédnanta. Ichanga José mana
casupajchu.

1 Juc junajcho Joséga wasiman yaycuran imapis ruraynincunata rurananpaj. Chay
oraga chay wasicho mana pipis caranchu. 1% Chaymi patrunninpa warmenga Josépa
répanpita charircur niran: «Canan nogawan cacushun» nir. Chaura Joséga ropanta
cachariycur corriyllapa wasipita llojshiriycuran. Chaura warmiga Josépa ropanta
aptaraycar quédacuran.

13 José chayno ropanta cachariycur corriylla aywacuptin 14 jinan 6ra gayacuran
waquin caj uywaynincunata cayno nir: «jMasqui ricay! Hebreo runata rantircur runi
apapdmashcanchi burlacaminanchipaj. Charipacamayta munasha. Chaura gayacushcd
llapan callpépa. 15 Chaymi payga corriyllapa gueshpir shacamusha répantapis cachariy-
cur.»

16 Chaypita Josépa ropanta chay warmi churaran runan chayamunancama.
17 Uywaynincunata willashannélla runan chayamuptinpis willaran: «Chay rantishayqui
hebreo runaga cuartdman yaycaycamur charipacamayta munamasha. 18 Chaura
nogaga llapan callpdpa gaparashcid. Chaymi caycho ropanta cachariycur gueshpir
llojshiraycamusha. 1° Chay uywayniquega chaynémi ruramasha.»

*

Chayno willapashanta wiyaycur Josépa patrunnenga fiyupa rabyaran. 20 Chaymi
Joséta charircorga faraonta sirbejcunalla wichgaraycashan carsilman wichgachiran.
Carsilcho captinpis 2! TAYTA DIOS Joséwan carmi” imachdpis yanaparan. Chaynépami
carsilcho cuydaj runapis payta alli ricaran. 22 Chaura carsilcho cuydéga llapan pré-
sucunata Josépa munayninman jaguiparan. Chaymi Joséna mandaj imatapis chaycho
rurananpaj cajtaga. 23 Joséwan TAYTA DIOS captinmi paytaga ima rurashanpis alli
llojshipaj. Chaymi Josépa maquincho cajtaga carsilcho cuydaj runa mana yarparajnachu.

40

Imapaj suyfiuncuna cashantapis José willashan

1 Chaypita unayllataga Egiptupa mandajnin faraonman binuta apapajwan tantata
ruridga mandajnin faraonpa contran ruraran. 2 Chaymi faraonga fiyupa rabyaran chay
ishcan mandajcunapaj. 3 Chayndpami paycunataga présu apachiran sulddrucunapa
capitanninpa wasincho caycaj carsilman. Josépis chay carsilcho caycaran. 4 Chaura
chay capitanga Joséta niran chay runacunata ricananpaj. Chay runacunapis unaycama
carsilcho goyaran.

5 Juc chacay faraonta binu apapajwan, tantata rurdga cada-linun jucnéta-cama
suyfiuran. Cada-linun suyfiuran quiquincuna imandpis cananpaj. ¢ Tuta ricaj aywar José
tariran llaquisha carcaycajta. 7 Chaura Joséga tapuran: «;Imanirtaj gamcunaga fiyupa
llaquisha carcaycanqui?» nir.

8 Chayno niptin paycuna niran: «Suyfiushcdcunami. Caychéga manami pipis canchu
chay suyfidcuna imapaj cashantapis willapdméananpaj.»

Chayno niptin José niran: «jSuyfiucunataga Tayta Diosllami musyachimanchi imapaj
cashantapis! Md imata suyfiushayquitapis nogata willapamay.»

9 Chaura faraonman binuta apapaj runaga Joséta cayno willaparan: «Nogaga
suyfiuynécho ricashci iibas yoératami. 10 Chay iibas yora caycasha quimsa rimayoj.
Chay rdmacuna chillguircur juclla waytasha. Nircur waytancuna ticracurisha pogusha
ibasmanna. 1! Nogana aptaraycashci faraonpa basunta. Chay aptaraycashd basuman
tibasta gapchircur faraonta macyaycashci.»

12 Chayno willapaptin José niran: «Gampa suyfiuyquega cayno cananpimi: Quimsa
rdmacunaga quimsa junajmi. 13 Faraonmi cananpita quimsa junajta cay carsilpita gamta
jorgushunquipaj. Nircurmi cashgan churashunquipaj faupata arushayquiman. Chaura
faupatandmi yapay faraonman binuta apapanquipaj. 14 Noga nishdno llapan captenga
nogata yarpdmanqui ari. Faraonta ruwaycunqui noga cay carsilpita llojshindpaj.
15 Nogataga hebreo runacuna tiyashanpitami suwaypa apamaran. Manami ima mana
allitapis rurashcédchu carsilcho candpaga.»

16 Jucninpa suyfiunta allitano willaptin tanta rurajpis Joséta niran: «Caynémi nogaga
suyfiushcd: Umd janancho chararaycashcéd yurajlla tantata quimsa balay canastacu-
nawan. 17 Janan cajchdna caycasha faraén micunanpaj tucuy-niraj pastilcuna. Ichanga
achca dbicuna aywarcamurmi chay balay canastapita micurcaycasha.»

18 Chaura José niran: «Gampa suyfiuyquega cayno cananpami: Quimsa balay canas-
tacunaga quimsa junajmi. 19 Cananpita quimsa junajtami gamtaga guerucho faraén
matichishunquipaj. Guerucho warcuraptiquimi dbicuna shamonga aychayquita micu-
nanpaj.»

20 Chay suyfiushancunata José willapashanpita quimsa junajtaga faraonpa diyan
caran. Chaura faraonga fistata ruraran llapan chaycho aroj runacunawan goturdnan-
paj. Llapan runacunawan goturpaycashancho carsilpita apachimuran tantata rurajpa
y faraonman binuta apapajpa mandajnincunata. 2! Binuta faraonman apapajtaga
cutichiran fiaupata arushanman. Chauraga faraonman yapay binuta apaparan. 22 Tanta
rurajtanami ichanga José willapashannélla matichishpan warcuchiran. 23 Chaypis
faraonman binuta apapédga Joséta mana yarparanchu.

sk

Faraonpa suyfiun imapaj cashantapis José willashan

1Chaypita ishcay watata faradn suyfiuran. Suyfiuynincho pay ichiraycaran Nilo mayu
cantuncho. 2 Ichiraycashancho ricaran Nilo mayupita ganchis wera wécacuna llojshi-
mojta. Llojshircur wécacunaga mayu cantuncho guewata micurcaycaran. 3 Chay wera
wécacunapa guepantanami llojshimuran pasaypa uyu melanaypaj ganchis wicacuna.
Nircur chaycunapis ichicayciriran wera wicacunapa faupanman. * Chaypitaga uyu
tullullan wicacuna micucarciriran chay wera wécacunata.

Chayta suyfiuycashanpita faraonga riccharaycamuran. 5 Nircur yapay pufiucicuran.
Chaychdpis yapay suyfiuran. Ricaran juc yorallapita ganchis pallga rigucuna wifiaycajta.
Chaura ispijacuna caran cuyayllapaj jatusaj. ¢ Chay alli ispijayoj rigucuna wiiamushan
sapinpita chillguimusha yapay ganchis pallga mana alli rigucuna. Chay rigucunaga
caran chunyajpita shamoj wayrawan chaquisha. 7 Chay shanaywan yur'gaypa chaquisha
rupatasha ispijacunaga micucurcuran achca wayuyniyoj cuyayllapaj ispijacunata.

Chayta suyfiuycashanpita faraonga riccharaycamuran. Tantiyacuriran suyiiuynincho
ricashanta. & Chay suyfiushan tutaga fiyupa yarpachacuran. Chayno yarpachacurmi
gayachimuran Egipto nasyuncho cajtaga llapan musyacojcunata, yachajcunata pay
cajman shamunanpaj. Llapan chayamuptin suyfiushanta faraén willaparan. Manami
maygan musyacojcunapis musyaranchu chay suyfiun imapaj cashantapis.

9 Chayrdami faraonman binuta apapédga niran: «Cananrdmi yarpdré carsilcho wich-
garashdta. 10 Tayta faradén, gam fiyupa rabyashpayquimi nogatawan tanta rurajta
apachimarayqui capitanpa wasincho caycaj carsilman. 1! Chay carsilchomi juc chacay
tanta ruraj suyfiuran. Chayno nogapis suyfiurd. Cada-iindpa suyfidcuna caran imandpis
quiquécuna candpaj. 12 Chay carsilchomi juc hebreo mésuwan iwal card. Payga caran
capitanpa uywaynin. Chay mésutami nogacunaga willapard imata imano suyfiushatapis.
Chaura paynami willamaran ima pdsaménanpaj suyfidcuna cashantapis. 13 Chaypitaga
llapanpis caran pay willamashannélla. Noga cutird arushdman. Tanta rurajtana
warcuchirayqui.»

14 Chayno willaycuptin faraonga carsilpita Joséta jinan ora jorgachimuran. Carsilpita
jorgaramuptin Joséga shapranta afitacuran. R6panta rucacurir faraén cajman aywaran.

15 Chaura Joséta faradn cayno niran: «Noga suyfiushita pipis manami imapaj cashan-
tapis tantiyayta camdpacushachu. Gampami mayashci suyfiushancunata willapashup-
tiquega imapaj cashantapis musyar willashayquita.»

16 Chayno niptin José niran: «Manami nogachu musya suyfiiucuna imapaj cashantapis.
Chaypa ruquenga Diosmi tantiyachiman. Pay yarpayta gomaptinrdmi nogaga gamta
willashayqui imapaj suyfiuyqui cashantapis.»

17 Chayno niptin faraonga Joséta cayno willaparan: «Suyfiuynécho ichiraycashca Nilo
mayu cantuncho. 18 Chaycho caycaptémi mayupita llojshimusha ganchis wera wica-
cuna. Llojshircamorga micurcaycasha ututucuna chaupincho. 1 Chaypita guepanta ya-
pay llojshimusha ganchis wécacuna pasaypa uyu melanaypaj. Cay Egipto nasyunchéga
chayno melanaypaj wiacacunata manami imaypis ricashcachu. 20 Chay uyu melanaypaj
wécacunaga micucurcusha wera wicacunata. 2! Micucurcurpis chay wicacunaga man-
ami allchacashachu. Melanaypaj uyu cashannélla carcaycasha. Chayta suyfiuycashépita
riccharaycamushca.

22 «Pufucdcur yapay suyflushcd. Chaycho ricashcéd juc rigu yorallapita ganchis
pallga rigucuna alli wayuyniyoj caycajta. 23 Chaypa guepantana yapay wiflamusha
ganchis pallga ispija pasaypa chaquisha gashchulla, chunyajpita shamoj wayrawan
rupatasha. 24 Chay chaquisha ispijacuna, micucurcusha flaupata alli wifiamoj rigu
ispijacunata. Chayno suyfiushdcunatami nogaga willapashcé llapan musyacojcunata.
Ichanga manami mayganpis tantiyashachu chay suyfiushd imapaj cashantapis.»

25 Chayno willapaycuptin Joséga faraonta cayno niran: «Ishcan suyfiushayquipis juc
suyiundllami caycan. Gamtaga Diosmi ricachisha-cashunqui pay imano rurananpaj cay-
cashantapis. 26 Chay ganchis alli wécacunaga ganchis watami. Chayno chay ganchis alli
wayuyniyoj wiflamoj alli ispija rigucunapis ganchis watallami. 27 Waquin wécacunapa
guepanta llojshimoj uyu melanaypaj wicacunapis yapay ganchis watapanami. Chayno
waquinpa guepanpa wiflamoj yur'gasha rupatasha gashchu ispijapis yapay ganchis
watapdmi. Chaycunaga ishcanpis caycan ganchis wata muchuy canallanpéami.

28 «Cay willashdcunaga llapanpis nishdnémi cangapaj. Diosmi gamta musyachisha-
cashunqui imano rurananpaj caycashantapis. 29 Ganchis watami intéru Egipto nasyun-
cho ima-ayca micuypis fiyupa wayongapaj. 30 Chaypita yapay ganchis wata cajchémi
ichanga fiyupa muchuy cangapaj. Cay Egipto nasyuncho micuy fiyupa wayushanta
manami pipis yarpangapachu. Chay muchuywanga manami imapis cangapichu.
31 Fiyupa muchuy captinmi amatar micuy wayushanpis mana imallanpis quédan-
gapdchu. 32 Gamga ishcay cutipis suyfiushcanqui rasunpa chayno cananpaj cajtami.
Diosmi chayno rurananpaj caycan. Manapis aycdllatanami ruranga.

33 «Manaraj chayno captin gam ashinquiman juc runata musyaj-yachajta. Chay
runatana numranquiman cay Egipto nasyuncho imatapis rurachinanpaj. 34 Chayndpis
intéru Egiptuman churanquiman achca gobernadorcunata. Paycunana nasyuncho
micuy wayojta shuntachenga. Ganchis wata micuy amatar wayushan wichan cada
pichga arrdba rigupita juc arrdbata-cama shuntachimunqui. 3% Chay shuntashan-
taga llapanpis churanga gampa munayniquicho cananpaj. Siuddcunaman churanga
muchuy captin chayta micur runacuna cawananpaj. 3¢ Chayno churaycuptin riguga
churardconga ganchis wata muchuy captin cay nasyuncho yargaywan runacuna mana
wanunanpami.»

Egipto nasyuncho José mandaj cashan

37 José chayno nishan alli caran faraonpaj, waquin autoriddnincunapapis. 38 Chaymi
faraonga autoriddnincunata niran: «;Juc runata tarishwanchuraj paytano Dios yana-
paptin alli yarpayniyojta?» nir.

39 Nircur Joséta faradén niran: «Gamtaga Diosmi llapan chaycunata musyachisha-
cashunqui. Chaymi cay nasyunchdga gampita mas musyaj-yachaj runa mana can-
chu. 40 Cananpitaga cay nasyuncho marcacunacho tiyaj llapan runacunapis gam
nishayquitami imatapis ruranga. Cay palasyocho cajtapis gampa munayniquimanmi
churd.” Nogallami gampita masga cashaj cay nasyunpa mandajnin caynépa. 4! Gamtami
canan Ora churd intéru Egipto nasyunta mandanayquipaj.»

42 Chayno nirmi faraonga déduncho jatiraycashan mandaj car séllucuna surtijanta
jorgurir Joséta jatiparcuran. Nircorga uywaynincunata niran finu linu télapita rurasha
ropata Joséta jatipdnanpaj, gori wallgatapis wallgapdnanpaj. 43 Nircur wichéchiran
faraonpa guepanta aywaj carrétanman. José maypa aywaptinpis runacuna cayno
gaparpaj: «jPaypa flaupanman gongurpacuy!» nir. Chaynomi Josétaga churaran llapan
Egipto runacunapa mandajnin cananpaj.

44 Chaypitanaga Joséta faradn niran: «Cay Egiptucho noga faraén captépis manami
pipis manaraj gam nishayquiydga imatapis rurangachu.»

45Faraonga Joséta jinan Egipto jutitana churaparan Zafnat-panea nir. Nircur majacha-
ran Asenat jutiyoj warmiwan. Chay warmiga caran On siuddcho tiyaj ciira Potiferapa
wamran. Chaynomi Joséga Egiptupa mandajnin ricacuran. 46 Carsilpita jorgurcur
faraonpa fiaupanman pushashan 6ra Joséga caycaran quimsa chunca (30) watayoj.

Faraén cajpita aywacur Joséga intéru Egiptupa puriyta gallaycuran. 47 Chay
wata shamojpita ganchis watacama intéru Egipto nasyuncho micuy amatar wayuran.
48 Chaura Joséga micuy alli wayushan wichan ganchis watantin micuyta shuntachiran.

k

Chacrapita shuntashanta churachiran jinan siuddcunaman. Chauraga llapan siudécu-
nacho aypalla micuy churaraycaran. 4° Lamar cantuncho agu goturdcojtandraj Joséga
riguta shuntachiran. Aypalla captinmi manana tupurannapischu.

50 Manaraj muchuy gallariptin Josépawan warmin Asenatpa wamrancuna caran
ishcayna. 5! «Diosmi yanapdmasha llapan castdcunata imano fiacashdtapis mana
yarparaycandpaj» nirmi Joséga rimir caj wamranpa jutinta churaparan Manasés nir.
52 Jucaj wamran yuriptinnami «Amatar fiacashd nasyunchémi Dios munasha wamrayoj
candta» nishpan jutinta churaparan Efrain nir.

53 Ganchis wata fiyupa micuy wayurcur Egiptuchdga mana wayurannachu. 54 José
nishanno muchuy caj ganchis watana gallaycuran. Chaura intéru nasyuncunachéna

fiyupa muchuy caycaran.” Egiptullach6na micuyga caycaran. 55 Egipto nasyuncho
tiyajcuna micunanpaj manana captin llapan runacuna aywaran faraén cajman micuy
mafiacoj. Chaura faraonga llapan Egipto runacunata niran: «Joséman ayway. Nircur
pay nishushayquino ruray.»

56 Intéru Egipto nasyuncho muchuy captin waranllanta waranllantana fiyupa yargay
caran. Chaymi Joséga quichachiran micuyta churachishan wasicunata. Nircur Egipto
runacunata riguta ranticuran. 57 Juc-ld nasyuncunach6pis manami micuy caranchu.

Chaymi intéru nasyuncunapita Egipto nasyunman shamuran Joséta «Riguta rantica-
may» ninanpaj.

42

Josépa wauguincuna Egiptuman aywashan

1 Egipto nasyuncho rigu rantipaj caycashanta mayar Jacobga wamrancunata niran:
«Gamcuna ;imatataj rurarcaycanqui jucniqui-jucniqui ricapdnacur? 2Nogaga mayashca
Egiptucho rigu rantipaj caycashantami. Gamcunapis ayway. Rantimunqui chayta micur
cawananchipaj. Mana aywaptiquega ;imata micurtaj cawashun?»

3 Chayno niptin Josépa chunca wauguincuna Egiptuman aywaran rigu rantej.
4 Papénin Jacob mana munaranchu Josépa shullcan Benjamin wauguincunawan ay-
wanantaga. Yarparan imapis pdsananta. > Israelpa wamrancunaga aywaran rigu rantej
aywaj runacunawan iwal. Chayndga aywaran intéru Canaan nasyunchdpis fiyupana
muchuy captinmi.

¢ Egipto nasyun Josépa munaynincho captinmi intérupita payman chayaj rigu rante;j.
Chaymi Josépa flaupanman chayaycur wauguincunapis rispitashpan umpuran urcun-
pis pampaman t0panancama. 7 Joséga wauguincunata ricdrishpan juclla rejsircuran.
Ichanga mana rejsej-tucuranchu. Chaymi fiyu shiminpa tapuran: «Gamcunaga ;mayp-
itataj shamushcanqui?» nishpan. Chaura paycunaga niran: «Nogacunaga Canadn
partipitami shamushci rigu rantej tayta.» 8 Paycunaga Joséta mana rejsiranchu, José
rejsiycaptinpis. 9 Chay drami Joséga yarpdriran paycunapaj imano suyﬁushantapis.*
Chaymi niran: «Gamcunaga ricapacojmi canqui. Cay nasyunman yaycamunayquipaj
maypa alli cashantapis ricapacojmi shamushcanqui.»

10 Chayno niptin paycunaga ruwacur niran: «Manami tayta. Nogacunaga rigu
rantejllami shamushcd. 11 Llapanépis juc taytapa wamrallanmi cd. Alli runacunami cé.
Nogacunaga manami juc nasyuncunata ricapacur puréchu.»

12 Chayno niptin yapay José niran: «Manami chaynéchu. Gamcunaga shamushcanqui
maypa cay nasyunman yaycamunayquipdpis alli cashanta ricapacojmi.»

13 Chayno niptin wauguincunaga niran: «Nogacunaga ci chunca ishcay (12) wauguimi
juc taytapa wamrallan. Llapanépis tiyd Canaan partichomi. Shullca caj wauguéga
papdnéwanmi quédamusha. Mas jucmi ichanga illgasha.»

* * * * .

14 Chaypis Joséga yapay niran: «Nidga nishdndpis gamcunaga rasunpami ricapacoj
shamushcanqui. 1> Gamcuna imano cashayquitapis cananmi musyashun. Shullca wau-
guiqui cayman manaraj chayamushancamaga gamcuna manami mayganiquipis caypita
llojshinquichu. Chaytaga faraonpa jutincho jurarmi né. 1 Mayganiquipis jucnaylla cutiy
funush wauguiquita pushamoj. Waquinniquega caychémi présu quédanqui. Cananmi
musyashaj gamcuna nishayqui rasunpa cashanta. Nishayqui mana rasunpa captin
gamcunaga nishidno rasunpami ricapacoj canqui. Chaytaga faraonpa jutinchémi jurd.»

17 Joséga llapanta quimsa junaj présu wichgarichiran. 18 Chaypltana paycunataga
José niran: «Nogaga Diostami rispitd. Gamcunaga mana wanunayqulpaJ cayno ru-
ray: 19 Rasunpa alli runacuna cashpayquega cay carsilcho juc wauguiquita jaguiy.
Waquinniquega cutinqui famillyayquicuna micunanpaj micuyta apacarcérir. 20 Nircur
shullcayquita pushamunqui nishayquino rasunpa cashanta riguindpaj. Chayno rurar
manami wafiunquipachu.»

José chayno niptin paycunaga auniran. 2! Ichanga quiquin-pura cayno ninacurcay-
caran: «Cananga wauguinchita mana allita rurashanchipitami castigu chayaycdmanchi.
Noganchéga fiyupa llaquicuycajta ricaycarpis wauguinchita manami cuyaparanchichu.
Ruwamashapis manami cdsuranchichu.»

22 Chayno ninacuptin Rubenga paycunata niran: «Nogaga michardmi wamrata mana
yatapéinayquipaj.* Chaypis gamcunaga manami wiyamarayquichu. Cananga chaypitami
castigu chayaycdmanchi.»

23 Joséga paycunawan parlaycaran juc tantiyachejllawanmi.  Chaymi mana
musyaranchu paycuna parlaycashanta José tantiyaycashanta. 24 Joséga paycunapita
juc-ldman aywarcur wagaran.

Wagashanpita cutiycur paycunapita juc-ldman jorguran Simeonta. Nircur waquin
wauguincuna ricapaycaptin wascanwan liyachiran. 25 Chaypitaga niran llapanta
custalnincunaman riguta wifiapananpaj, pagashan guellaynincunatapis cada tinunpa
custalnincunaman cutirgdrachinanpaj. Nircur niran mircapanpépis micuyta gonanpaj.

Chaura uywaynincunaga José nishanno ruraran. 26 Chaura paycunaga biirruncunaman
riguta cargacarcdrir cuticuran.

27 Cuticurcaycashancho tardiyar juc pachaman cargancunata pascaran. Chaycho
jucga custalninpa shiminta pascaran biirrunta garananpaj. Quicharcushanchéga guel-
layninta tariran. 28 Chayno tarircur wauguincunata niran: «P&dgashd guellaynéta
custalnéman wifiarcamusha. Masqui ricay-llapa. Cay custalnécho caycan.»

Chaura paycunaga imata yarpachacuytapis mana camdpacuranchu. Chaymi jucnin-
jucnin ninacuran: «;Ima-aycamantaj Tayta Diosga jitarpamanchi?» nir.

29 Canaanman chayaycérir papinin Jacobtaga llapallanta willaparan Egiptucho imano
cashantapis. Chaymi niran: 30 «Chay nasyunpa mandajnenga rabyashami parlapéa-
mashacuna. Nogacunataga nimasha asyunnéman ricapacoj shamushcanqui> nirmi.
31 Chaura nogacunaga willashcédcuna alli runacuna cashidta, imaypis mana ricapacoj
cashdta. 32 Chayndpis willashcid juc taytapa wamrancunalla chunca ishcay waugui
cashita, jucga illgashantana, mas shullca caj wauguéna cay Canaancho gamwan carcay-
cashantapis.

33 «Chaura chay mandidga nimasha: <Nogaga cayndpami musyashaj gamcuna alli
runa cashayquita: Juc wauguiquita caycho jaguiy. Waquinniquicunanami cutinqui
castayquicuna micunanpaj micuyta apacarcarir. 34 Shullca caj wauguiquita cayman
pushamunqui Chayréimi musyashaj rasunpa alli runacuna cashayquita. Chauraga

jucaj wauguiquipis présu caycashanpita llojshenga. Gamcunapis cay nasyuncho alli
puricunquipaj> nir.»

35 Custalnincunata tallishanchéraj cada-tinunpa custalnincunacho paycunaga guel-
laynincunata tariran. Bolsacho wifiasha caycajta guellaynincunata tariycérir papan-
intin fiyupa manchacécuran.

*

36 Chaypita Jacobga wamrancunata niran: «Gamcunaga nogata cachaycdmanqui
wamraynajllatanami. Cananga noganchiwan mana cannachu Josépis ni Simeonpis.
Cananga Benjamintana guechumaj-aywanqui. Imapis nogapaga manami allinachu.»

37 Niptin Rubenga niran: «Benjamintaga nogami pushashaj; nogami cutichimushaj.
Wamrayquita mana cutichimuptéga ishcan wamréta wafiuycachinqui.»

38 Chaura Jacobga niran: «Gamcunawanga wamrd manami aywangachu. Wauguin
Josépis wafiushana. Pay japallannami quédasha. Aywaycashancho imapis pdsaptenga
gamcunami juchayoj canquipaj noga llaquicuyllawan wafiundpaj.»

43

Benjaminta Egiptuman pushashan

1 Muchuyga intéru nasyuncunacho mas fiyupana caran. 2 Chaymi Egiptupita apa-
mushan riguncuna ushacédcuptin Jacobga wamrancunata niran: «Yapay ayway rigu
rantej. Wallcallatapis rantimunqui.»

3 Chayno niptin Juddga niran: «Egiptucho caycaj manddga nogacunata nimaran:
«Shullcayquita cayman mana pushamorga ama chayamunquichw nir. 4 Waugué Ben-
jamin nogacunawan aywaptenga riguta rantipimundpaj aywashdmi. > Nogacunawan
mana aywaptenga manami aywashdcunachu. Chay runaga niga nishdndpis nimaran:
«Shullcayquita cayman mana pushamorga amana chayamunquichu nirmi.»

¢ Chaura Israel niran: «Gamcunaga ;imapdtaj chay runata willarayqui jucpis wau-
guiqui caycashanta? ;Imanirtaj chayno mana allitaga ruramashcanqui?»

7 Niptin paycuna niran: «Chay runa amatarmi nogacunata tapumaran aycaj
cashanchitapis, chayno famillyanchicunapidpis. Tapumaran: <;Papédniqui cawaycan-
rdchu? ;Jucpis wauguiqui caycanrdchu?> nir. Chaymi nogacunaga llapantapis
rasun cajllata willashcid. ;Imandpataj musydcunaman caran <Wauguiquita pushamuy»
nimdnantaga?»

8 Papdnin Israelta Judd cayno niran: «Cawananchipaj wamrata cachay nogawan
aywananpaj. Paytaga nogami imapitapis ricashaj. «Wamra aywachun> niptiquega
jucllami aywashdcuna. Chaura manami mayganchipis wafiushunchu yargaypita ni
wamranchicunapis ni quiquinchicunapis. ° Wamrayquipdga nogata tapumanqui ima
pésaptinpis. Cayman wamrayquita mana cutichimushpéga gampa fiaupayquicho imay-
camapis nogami juchayoj cashaj. 10 Auniptiquega maynami ishcay cutipis aywdcunaman
cutimdcunaman caran.»

11 Chayno niptin papidnin niran: «Cananga ;imandshunnataj ari? Chaynénachari
pushanqui. Chay runata goycunayquipaj apanqui cay particho mas munay cajn-
inta: balsamuta, ab&japa mishquinta, perfiimita, mirrata, nuezcunata, almendra-
cunatapis. 12 Guellaytapis apanqui yapay rantimunayquipaj. Naupa caj guellayta
cutichimushushayquitapis apanqui entreganayquipaj. Capaschari pantaypa cutiy-
cachimushurayquipis. 13 Wauguiquita pushacarcirir juclla ayway ari chay runa cajman.
14 Llapanpaj munayniyoj Tayta Dios gamcunata chay runawan cuyapaycachishunqui
jucaj wauguiquitapis cachaycunanpaj, Benjamintapis mana imatapis rurananpaj. Llapan
wamrdcunata ogrand captenga jimandshataj ari?»

15 Jacobpa wamrancunaga Egiptuman chayachir mandajta goycunanpaj cajcunata
camaricuran. Nircorga guellaytapis masta apacurcur, wauguin Benjaminta pushacurcur
Egiptuman llapan aywaran. José cajman chayayciriptin 16 Joséga ricaran Benjamin
paycunawan caycajta. Chaymi Joséga wasincho aroj sirbintinta niran: «Cay runacunata
pushay waséman. Nircur juc wicata pishtanqui micuyta ruranayquipaj. Paycunawanmi
canan juniga mirindashaj.»

17 Sirbintenga José nishanta ruraran. Quiquin sirbintimi pusharan Josépa wasinman.
18 Chaura paycunaga fiyupa manchariran. Mancharirmi quiquin-pura parlar ninacu-
ran: «Canan caymanga pushamashcanchi riméru rigu rantej shamuptinchi guellayta

cutiycachimashanchipitami. Cananga magarcur magarcurmi uywaytano aruchimashun

biirrunchicunatawan.»
19 Chayno parlacushpanmi Josépa wasi puncunman chayaycérerga pushaj sirbintita

cayno niran: 20 «Tayta, nogacunaga flaupa cajcho rigu rantej shamurd. 2! Riguta
rantircur cuticurdcuna. Pufiundcunapaj pachacurmi custalnécunapa shiminta pas-
card. Chay shimincunachomi guellaynécunata tarird. Rigupaj pdgashd guellayga
llapanmi caycasha. Chaytami cananga cutiycachindpaj cutichimushcéd. 22 Mastapis
apamushcdcunami yapay rantindpaj. Ichanga manami musyicunachu chay guellayta
pi custalnécunaman wifiashantapis.»

23 Chaura Josépa sirbintenga niran: «Ama manchacuychu. Gamcuna rigupaj pa-
gashayqui guellayta nogaga llapantami chasquird. Chay guellaytaga papaniquipawan
gamcunapa Diosniquichari custalniquiman wifiarcusha.»

Chaypitaga Simeontapis carsilpita jorgarcamur pusharan paycuna caycashanman.
24 Nircur llapantana yaycuchiran Josépa wasinman. Chaychénami yacuta apapdmuran
chaquincunata mayllacunanpaj. Biirruncunatapis garaparan. 2> Parlajta wiyar musyay-
caranna chaycho José micunanpaj cashanta. Chaymi Joséta goycunanpaj apashanta
camariran. Nircurna shuyarcaycaran José mirindaj chayananta. 26 Wasinman José
chayaycuptenga fiyupa rispitashpan umpuran urcunpis pampaman tépanancama. Nir-
corga goycunanpaj apashancunata goycariran.

27Joséga tapuran imano goyarcaycashantapis. Chaynopis tapuran: «;Imanétaj caycan
Papdné auquin can> nimashayquega? ;jCawaycanrdchu?» nir.

28 Chayno niptin rispitashpan llapan umpurcérir cayno niran: «Au tayta, papdnéga
allimi caycéllan. Payga cawaycanrdami.»

29 Paycunata ricapdrishancho Joséga riciriran chay taytapita chay mamapita caj wau-
guin Benjaminta. Chaymi José niran: «;Paychu «Shullcd can» nimashayqui wauguiqui?»
Nircur Benjaminta niran: «;Gamtaga Dios yanapaycushunqui ari fju!» nir.

30 Joséga amatar cushicuran wauguinta ricdrirmi. Cushicuyllawan fiyupa waganaran.
Chaymi apurd cuartunman yaycucuycuran. Nircur chaych6na wagaran.

31 Fiyupa wagashanpita chawaycur cdrancunata mayllacurir llojshimuran. Nircur
uywaynincunata niran: «Micuyta garacamuyna» nir.

32 Juc mésaman shuyni Joséta gararan, juc mésamanna wauguincunata. Chay wasicho
micoj Egipto runacunatapis juc mésaman gararan. Egipto runacunaga juc-ld jépa
runacunawan iwal manami imaypis micojchu. Chaymi Egipto runacunapéga hebreo
runacunawan micuy fiyupa melanicuypaj caran. 33 Josépa wauguincunaga mandashan-
tupu mayurpita shullcacama jamacuran. Chaymi paycunaga imata rimacuytapis mana
camdpacuranchu. Jucnin-jucnin manchacasha ricapinacurcaycaran. 34 Quiquinpa
mésancho caycaj micuytapis Joséga wauguincunata yaparan. Benjamintami ichanga

waquinpita mas achcata gararan. Llapan wauguincunaga Joséwan cushisha micuran
upuran.

44

Josépa bdsun

1 Chaypita, Joséga sirbintinta cayno niran: «Cay runacunapa custalninman riguta
wifiapay sumaj juntata. Rigupaj pdgashan guellaynintapis cada-linunpa custalninpa
shiminman wiflarcapunqui. 2 Shullca caj runapa custalninman guellayninta wifiarca-
pushpayqui guellay bédsétapis wiflarcapunqui.»

Chaura sirbintenga llapantapis ruraran José mandashannélla. 3 Warannin tutaga
Josépa wauguincunata pacha chayraj achicyaycimuptillanna despacharan. Chaura
chay runacunaga biirruncunata cargacurcur aywacuran. 4 Aywacoj runacuna siudédpita
manaraj caruta aywaptinmi Joséga sirbintinta cayno niran: «Ayway chay runacunapa
guepanta. Tariparcur cayno ninqui: ¢;Imanirtaj gamcunapaj alli caycaptéga mana
allita rurashcanqui? ;Imanirtaj guellay bdsuta suwacamushcanqui? 5 Chay bésuta

patrunnéga charasha upunanpimi, adibinananpami. Chay bdsuta apacamur gamcunaga
mana allitami rurashcanqui> nir.»

¢ Chaura sirbintiga tariparcur niran José nishanndlla. 7 Niptin paycunaga sirbin-
tita niran: «;Imanirtaj chayndpaga nogacunata jagachamanqui? jChaytaga ruray-
comanridchu! 8 Canaanpita-pachapis nogacunaga custalnécunapa shimincho tarishd
guellaytapis cutichimushcdmi. ;Imandpataj guellayta ni goritapis suwacamdcunaman
caran patrunniquipa wasinpitaga? ¢ Mayganéchdpis bédsu taricaptenga wafiuchun.
Waquinnécunaga mandajniquipa uywayninnami cashaj.»

10 Chayno niptin sirbintiga niran: «Gamcuna nishayquinémi canga. Basuta charaj
cajllami uywaynéga canga. Waquinniquega aywacunquipami.»

11 Chaura paycunaga jinan Ora cargancunata pampaman jorguran. Nircur cada-
inun custalninta quichaparan. 12 Chaura sirbintiga ashiyta gallaycuran mayur cajpa
custalninpita shullca cajpa custalnincama. Ashiycashancho bédsutaga Benjaminpa
custalnincho tariran. 13 Chaura paycunaga llaquicuywan répantapis rachiriran. Nir-
corga bilirruncunata cargacarcérir jinan 6ra siuddman cutiran.

14 1]apan wauguincunawan cutir Juddga wasillanchoraj Joséta tariran. Paycunaga
pasaypa llaquicushpan Josépa fiaupanman gongurpacur latacuran.

15 Chaura Joséga niran: «Gamcuna jimatataj rurashcanqui? ;Gamcuna manachu
musyashcanqui noga adibinayta yachashita?»

16 Chaura Judd niran: «Cananga ;jimandpataj imatapis nishayqui ari, tayta? No-
gacunaga manami imatapis niyta puydéchu mana suwa cashdtaga. Tayta Diospis
juchayojtachaj ricamasha. Cananga bdsuta charajwan llapanémi gampa uywayniqui
cashaj.»

17 Chayno niptin José niran: «Llapaniquega manami. Pimi bdsota charasha; chay ca-
jllami uywaynéga canga. Chaypita cdga llapayquimi cuticunqui papaniquipa wasinman.
Manami pipis rimapashunquipédchu.»

Benjaminpaj Judd ruwacushan

18 Chaura Judédga Josépa fiaupanman witiycur niran: «Tayta, caychoga gam caycan-
qui quiquin faraonnémi. Ichanga gamwan parlarcuytami mund. Ama rabyacuychu
ari. 1% Nogacunata tapumarayqui papéné cawashanta mana cawashantapis. Chayno
wauguépdpis tapumarayqui cashanta mana cashantapis. 20 Chaymi nogacunaga willaré:
«Papidné pasaypa auquinna caycashanta. Juc shullcdpis wamra mosullaraj caycashanta,
paypa wauguenga wafiushantana, paycuna ishcallan juc mamapita cashanta. Chay ma-
mallapita japallanna captinmi papdné fiyupa cuyan nir. 21 Chayno niptécunapis gamga
nimarayqui: <Shullcayquita pushamuy rejsindpaj> nir. 22 Chaymi nogacunaga gamta
willaré: «Chay wamraga papaninta manami cacharinmanchu. Wamran cachaycuptenga
llaquicuypita papdnéga wafiunmanmi> nir. 23 Chayno niptécunapis gamga nimarayqui
«Chay wamra mana shamuptenga ama cayman chayamunquichuw> nir.

24 «Papdné cajman chayaycorga nimashayquita llapantami willard. 25 Chaypita
papdnéga nogacunata nimaran <Yapay rigu rantej ayway> nir. 26 Chaura nogacunaga
nird: «Manami aywichu. Shullca caj wauguétawan cachamaptiquimi ichanga ay-
washaj. Pay mana aywaptenga manami chay mandajman chaydmanchuw nir. 27 Chayno
niptécuna papdné nimaran: «Gamcunaga musyaycanquimi jucaj warmécho ishcaylla
wamrd cashanta. 28 Jucaj wamriga illgashana. Canancama manami yurimunchu. Jirca
animalchari micucurcusha. 2% Cay wamratapis faupépita pushacuptiquega payta imapis
pésaptin gamcunami juchayoj canquipaj noga llaquicuyllawan wafiunédpépis» nir.

30 «Papédnéga shullca caj wamranwan goyallarnami cawaycanpis. Canan nogacunawan
wamran mana cutiptin 31 mana ricashpan papdnéga wanucidcongami. Chauraga nogacu-
nami juchayoj cashaj auquin papané llaquicuyllawan wafiunanpaj. 32 Nogaga papdnéta
nird <\Wamrataga nogami imapitapis ricashaj. Wamrayquita mana cutichimorga nogami
imaycamapis juchayoj cashaj> nir. 33 Chaymi gamta ruwd tayta. Shullcdpa ruquin

uywayniquega noga quédashaj ari. Payga papdné cajman cuticuchun waquin caj
wauguéwan. 34 ;Imandparishi papdné cajman cutiyc6man shullcd mana cutiptenga?
Nogaga awantdmanrachu papané llaquicojta ricashpd.»

45

Wauguin cashanta José willashan

1Sirbej runacunapa fiaupancho wagayta Joséga mana munaranchu. Chaymi sinchipa
niran: «jCaypita llapayqui llojshiy!» nir. Chayno niptin Joséta sirbej runacunaga
jucnayllapis chaycho manana carannachu.” 2Joséga sinchi gaparaypa wagaran. Chay-
taga llapan Egipto runacunapis wiyaran. Chay willapataga faraonpa palasyunchopis
mayaran. 3 Wauguin cashanta willarmi José niran: «Nogaga Josémi cd. ;Papdninchi
cawaycanrachu?»

Josépa naupancho caycashanta musyaycur wauguincunaga imata niytapis mana
camdpacuranchu.

4 Chaymi José niran: «Cay naupdman witimuy-llapa» nir.

Wauguincuna witircuptin niran: «Nogaga Egiptuman ranticaycamashayqui wau-
guiqui Josémi caycd. 5 Canan gamcunaga ama llaquicuychu, ama jitapdnacuychu
nogata ranticamashayquipita. Rasunpaga Diosmi gamcunapa flaupayquita cachamasha
runacunata cawachindpaj. ¢ Muchuy gallarishanga ishcay watanami. Pichga watardmi
chaynélla muchuy canga. Chay watacunaga murupacurpis manami ima micuytapis
shuntashunpachu. 7 Nogataga Diosmi gamcunapa fiaupayquita cachamasha yargaypita
mana waflunayquipaj. Chaynépami gamcunapita mirajcunapis cangaraj. ;Piraj yarpayl-
lapis yarpanman caran Tayta Dios chayno camacaycichishantaga? & Caymanga man-
ami gamcunachu cachamashcanqui. Diosmi nogataga cachamasha mandaj faraonta
yanapdndpaj, faraonwan iwal Egipto runacunata mandandpaj. ° Canan Gra ayway
papéninchi cajman. Payta cayno willanqui «<Wamrayqui José cayndémi nin: «Diosmi
churamasha Egipto runacunata mandandpaj. Juclla shacamuy. 1° Cayman shacamorga
llapan castayquicunawan tiyanquipaj Gosén partichémi. Chaycho tiyashpayquega
sercichomi tiyanquipaj. Chay partiga uywayquicunapdpis aypanmi. Llapan ima-
aycayquicunatapis chayman apacamuy. 1! Chaymanga micuytapis llapayquipaj aypa-
jpdmi goshayqui. Muchuyga canga cananpita pichga watacamardami» nir,* 12 Noga
chayno niycashitaga waugué Benjaminwan gamcunami wiyaycanqui. 13 Cay Egiptucho
imano mandashétapis, imano ricashayquitapis papdnéta willanqui. jApurd ayway
papéninchita cayman pushamunayquipaj!»

14 Joséwan Benjamin ishcan macallanacarcdrir wagaran. 15 Joséga wagashpan llapan
wauguincunata mucharan. Chaypitanaga wauguincuna mana manchacuypana Joséwan
parlaran.

16 Josépa wauguincuna chayashan willapaga chayaran faraonpa palasyunyaj. Chaymi
faraonga llapan mandishejcunawan cushicuran. 17 Joséta faradn niran: «Wauguiqui-
cunata niy uywancunata cargacarcdrir Canaanman cutinanpaj. 18 Nircur papdniquita
llapan castancunatawan cayman pushamuchun. Nogami goycushipaj Egipto nasyuncho
caycajtaga mas allinnin partita. Micuytapis micongapaj cay nasyuncho wayoj cajtaga
alli cajllatami. 1° Paycunata niy cay Egipto nasyunpita carrétacunata apananpaj. Nircur
chaywan cargacurcur apamuchun wamrancunatawan warmincunata. Chayno papaniq-
uitapis pushamuchun. 20 Imantapis cachaycamunanpaj cajpiaga ama llaquicuchunchu.
Egipto nasyuncho mas allinnin cdga cangapaj paycunapami.»

211sraelpa wamrancunaga faradn nishanno ruraran. Joséga faraén nishanno carréta-
cunata apachiran. Micuytapis apachiran nanicho micunanpaj. 22 Nircur wauguincunata
mushoj répacunata goran. Benjamintami ichanga goran pichga rucaj ropata, quimsa
pachac guellaytapis. 23 Papdninmannami apachiran chunca biirrucunawan Egiptucho

* *

mas alli cajcunata. Chunca china biirruwanna apachiran riguta, tantatapis, micuycunat-
apis papanin shamushpan micunanpaj. 24 Wauguincunata despachashpan Joséga cayno
niran: «Cuydé nédnipa rimanacur aywargunquiman.»

25 Egiptupita aywar chayaran Canaanman. Chaycho papidnin Jacob tiyaycaran.
26 Jacobta willaran José cawaycashanta, chayno pay Egipto nasyunpa mandajnin cay-
cashantapis. Chaura Jacobga imata rurayta ni imata niytapis mana musyaranchu.
Willaycashantapis mana riguiranchu. 27 Chaura José nishan cajtaga llapanta willaran.
José apachishan carrétacunata ricdrishpan ichanga fiyupa cushicuran. 28 Chaymi
niran: «jCananga musydmi wamrd José cawaycashanta! jManarédpis wafiucur aywar
ricaycamushaj!»

46

Jacob Egiptuman aywacushan

1 Israelga ima-aycantapis apacurcur aywacuran. Beersebaman chayaycurnami pa-
pénin Isaac rispitashan Diospaj uywata pishtarcur rupachir gararan.

2 Chaura chay chacay Tayta Diosga Israelta ribilaran. Jutinpa gayar «Jacob, Jacob»
niran.

Chaura pay niran: «;Imallaraj?»

3 Chaura Dios niran: «Nogaga papaniquipa Diosninmi caycd. Egiptuman aywaytaga
ama manchacuychu. Chaychémi yanapdshaj wamrayquicuna juc nasyunpaj aypajpaj
mirananpaj. 4 Egiptuman aywaptiqui yan'gashayquimi. Chaypitapis nogami jorga-
mushédpaj wamrayquipita mirajcunata. Gam wafiucuptiquega wamrayqui José nau-
payquichdmi caycangapaj.»

5 Jacobga Beersebapita aywacuran. Wamrancunanami papanin Jacobta, wamran-
cunata, warmincunata wichéchiran faraén apachimushan carrétacunaman. ¢ Jacobga
llapan ima-aycantapis Egiptuman apacurcur aywacuran.>k Wicancunata, uyshancunata,
Canaancho tiyar charashan cajtaga ushajpaj gaticurcur aywacuran. 7 Llapan wamran-
cuna warmipis ollgupis, warmi ollgu willcancunapis paywan aywacuran.

8 Egiptuman aywacoj Israel castacuna caynémi caran:

Rubenmi caran Jacobpa guechpa wamran. ° Rubenpa wamrancunanami caran: Hanoc,

Falt, Hezrdn, Carmi.
10 Simeonpa wamrancuna caran: Jemuel, Jamin, Ohad, Jaquin, Zohar, Saul. Saulga

caran Cananea warmicho caj wamrannami.
111 evipa wamrancuna caran: Gersdn, Coat, Merari.
12 Judépa wamrancuna caran: Er, Ondn, Sela, Fares, Zara. Erwan Onanga wanuran
Canaanllachona. Farespa wamrancuna caran Hezronwan Hamul.
13 [sacarpa wamrancuna caran: Tola, Fua, Job, Simrén.
14 Zabulonpa wamrancuna caran: Sered, El6n, Jahleel.
15 Chaycunami caran Jacobpa warmin Leacho caj wamrancuna willcancuna, chayno
warmi wamran Dinapis. Chaycunaga caran Padan-aramcho tiyaycaptin yurejcunalla.
Warmi ollgu llapanga caran quimsa chunca quimsan (33) runacuna.
16 Gadpa wamrancuna caran: Zifién, Hagui, Ezbén, Suni, Eri, Arodi, Areli.
17 Aserpa wamrancuna caran: Imna, Isua, Isui, Beria. Paycunapa paflinpis caran
«Seray jutiyoj. Beriapa wamrancunaga caran Heberwan Malquiel.
18 Chaycunami caran Jacobpa uywaycaj warmin Zilpacho caj wamrancuna willcancuna.
Zilpaga caran Laban wamran Leata uywayninpaj goycushan warmimi. Paypa wamran-
cunapita mirajcuna llapanga caran chunca sojtan (16) runacunami.
19 Jacobpa wamrancuna warmin Raquelcho caj caran Joséwan Benjamin.
20 Josépa wamrancuna warmin Asenatcho caran Manaseswan Efrain. Paycunaga

Egiptucho yuriran. Asenatga caran On siudécho tiyaj ciira Potiferapa wamran.*

* * ,
46:6 Hech. 7.15 46:20 Gen. 41.50-52

21Benjaminpa wamrancuna caran Bela, Bequer, Asbel, Gera, Naamén, Ehi, Ros, Mupim,
Hupim, Ard.

22 Chaycunami caran Jacobpa jucaj warmin Raquelpa wamrancuna willcancuna. Chaura
llapanga caran chunca chuscu (14) runacunanami.

23 Danpa wamran caran: Husim.

24 Neftalipa wamrancuna caran: Jahzeel, Guni, Jezer, Silem.
25 Chaycunami caran Jacobpa uywaycaj warmin Bilhacho caj wamrancuna willcancuna.
Bilhaga caran Laban wamran Raquelta uywayninpaj goycushan warmimi. Paypita
mirajcuna llapanga caran ganchis.

26 Egipto nasyunman Jacobwan chayaj runacuna chay castapa yawarllan llapanga
caran sojta chunca sojtan (66) runacuna. Chayga caran wamranpa warmincunata
mana yupayllapa. 27 Egiptucho yurej Josépa wamrancuna caran ishcay. Chaura Egipto

nasyunman Israel castacuna chay#ga caran ganchis chuncana (70).*

28 Jacobga José cajman fiaupa-puntata cacharan wamran Judita. Chaura Juddga
Gosenman tincoj aywananpaj willaj aywaran. Chaypitanaga Gosenman Jacob chayaran.
29 Chayashanta musyaycur Joséga carrétancunata camarachiran papaninwan tincoj
aywananpaj. Papdnin cajman chayaycur macallacurcur may 6ra wagaran.

30 Wamran Joséta Israelga niran: «Gamwan cawaycajwanmi tincuycunchi. Cananga
allinami wafiucuptépis.»

31 Chaypita Joséga wauguincunatawan llapan castancunata niran: «Faraonta willajmi
cuté. Paytaga nishaj «Canadn particho tiyaycashanpitami papiné llapan casticunawan
cayman shacamusha. 32 Paycunaga llapanpis uywacuna michiyllatami yachan. Chaymi
llapan ima-aycantapis apacurcur; uywancunata gaticurcur shacamusha> nir, 33 Chay
mandaj gamcunata gayaycachir «;Imachétaj arunqui?> nir 34 tapushuptiqui gamcunapis
ninqui «(Nogacunaga wamra cashipita-pachapis unay caj awilécunano uywa ricayllatami
yachd» nir. Chaura gamcunataga Gosén particho shuyni chay castalla tiyacunayquipami
nishunquipaj. Egipto runacunaga melandcunmi uyshayoj runacunawan iwal tiyayta.»

47

1 Chaypita José aywaran faraonta willaj. Chayaycur niran: «Papdnémi llapan
castancunawan uyshancunata, cabrancunata, wacancunata gaticurcur, ima-aycantapis
apacurcur Canadan partipita shacamusha. Paycunaga Gosenchdna carcaycan.»

2Joséga pichga wauguincunata acrarcur pusharan faradén rejsinanpaj.

3 Chaycho Josépa wauguincunata faraén tapuran: «;Ima aruytataj yachanqui?» nir.

Josépa wauguincuna niran: «Nogacunaga unay awilécunandpis uyshacunata cabracu-
nata uywacuyllatami yachi. 4 Nogacunaga shacamushci cay nasyuncho tiyacundpami.
Tiyashd Canadn partichdga fiyupami muchuy caycan. Manami guewapis canchu
uywdcuna micunanpaj. Chaymi gamta ruwacé tayta Gosencho tiyacundpaj.»

5 Chaura faraonga Joséta niran: «Papédniquiwan wauguiquicuna faupayquicho
tiyananpaj shacamusha caycaptenga ¢ cay Egipto nasyuncho tiyacunanpaj acray mu-
nashayqui partita. Gosencho juc pachata goycuy ari. Chay partimi waquin partipita mas

alli cay nasyunchdga. Paycunacho mayganpis uywa ricayta sumaj yachaj cajtaga churay
nogapa uywadcunata ricananpaj.»

7 Chaypita Joséga papanin Jacobtapis pusharan faraén rejsinanpaj. Naupanman
chayaycur Jacobga faraonta saludaran.

8 Faraonga tapuran: «;Ayca watayojnataj canqui?» nir.

9 Chaura Jacobga niran: «Pachac quimsa chuncan (130) watayojnami cayci tayta. Juc-
lacho juc-lacho purir wallcallatami cawashci; fiacallarmi goyashca. Ichanga chachicuna
cawashan wataman manami chayarachu.»

10Jacobga Tayta Diosta faraonpaj mafiacurir llojshicamuran.

k
46:27 Hech. 7.14

11 Chaypitana Joséga faradén nishannélla wauguincunatawan papéninta tiyachiran
intéru Egipto nasyuncho caycaj partipita mas allinnin partiman. Chayga caran Ramsés
partimi. 12 Chaycho tiyaptin Joséga llapan castancunata micuyta goran aycajpis
cashanman-tupu.

Muchuy captin José imano rurashanpis

13 Muchuy fiyupa captinmi micuyga maychdpis manana carannachu. Chaymi Egip-
tuchdpis Canaanchdpis runacuna yargaywan pasaypana wafiunarcaycaran. 4 Chaura
Egipto runacunapata Cananeo runacunapata Joséga ushajpdna guellaynincunatapis
shuntaran riguta rantir pagashanta. Nircur llapan guellayta faraonpa palasyunman
aparcur churaran. 15 Egipto runacunapa Cananeo runacunapa guellaynin ushacécu-
ranna. Chaura Egipto runacunaga aywaran Joséta cayno ninanpaj: «Nogacunapa
guellayné manami cannachu. Gamna garamay ari. Guellayné ushacasha captillanga
waflundta ama cachaycamaychu ari tayta» nir.

16 Chaura José niran: «Guellayniqui ushacasha captenga uywayquicunatana apamuy
riguwan rucanapaj.»

17 Chayno José niptin Egipto runacunaga uywancunatana aparan riguwan rucanan-
paj. Aparan cawalluncunata, uyshancunata, cabrancunata, wicancunata, biirrun-
cunata. Chayno uywancunata apaptin Joséga riguwan rucaran. Chayndlla juc
wata intéru rucaran. 18 Watannin cajcho Joséman llapan aywaycérir yapay niran:
«Tayta, musyashayquindpis llapan guellaynécuna ushacashanami. Llapan uywécu-
napis gamllapanami. Cananga mananami imdpis cannachu micuywan rucanipaj.
19 Chacricunatawan quiquécunatana rantimay micuypaj. Faraonpa rantishan runa-
cunallana cashaj. Payllapdna chacrdcunachopis arushaj. Muruta ichanga goman-
qui chacrdcunata murundpaj quiquécunapis micur cawandpaj. Yargaypita wafiunita,
chacricunapis purunydnanta ama munaycuychu ari tayta.»

20 Chaymi Joséga Egipto runacunapa chacranta rantiran faraonllapana cananpaj.
Egipto runacunaga fiyupa yargaywanmi chacrancunatapis ushajpaj ranticuycuran.
Chaynopami llapan chacracunapis faraonllapana ricacuran. 2! Intéru Egipto nasyuncho
caj runacuna ricacuran faraonpa uywaynillanna. 22 Ciiracunapa chacrancunallatami
Joséga mana rantiranchu. Ciiracunataga faraén micuyta goran. Chayndpami ciliracu-
naga chacrancunata mana ranticuranchu.

23 Chaypita Joséga llapan runacunata niran: «Canan gamcunaga chacrantin caycanqui
faraonllapanami. Nogaga gamcunata rantishcéd payllapana canayquipami. Caychomi
muru caycan chacracunata murunayquipaj. 24 Murushayqui rigu poguptenga cada
pichga arrdbapita juc arrébata faraonman paganquipaj. Puchoj cajtana waquinta chu-
ranqui yapay murunayquipaj. Waquinna canga wamrayquicunawan llapan wasiquicho
tiyajcunapis micunayquipaj.»

25 Chaura llapan runacuna niran: «Gamga amatar alli runami canqui tayta. Nogacuna
yargaypita wafiundpitami salbamashcanqui. Faraonpa uywayninnachari cashaj.»

26 Joséga llapan Egipto runacunata niran murushancuna poguptin cada pichga ar-
rébapita juc arrébata faraonta cutichinanpaj. Chayno pigayga canancamapis caycan-
rdmi. Cliracunami ichanga mana pdganchu. Paycunapaga chacrancunapis manami
faraonpachu caran.

Warluytana Jacob yarpashan

27 Jacobpita mirajcunaga Egiptuchona tiyacuran. Gosén partichéna tiyacaycdriran.
Chaycho tiyaycillar aypallaman miraran.

28 Egiptuchdga Jacob tiyaran chunca ganchisnin (17) wataraj. Chaura pay caran
pachac chuscu chunca ganchisnin (147) watayoj. 2° Wafiunanpaj wallcana pishiycaptin
wamran Joséta gayachiran. Nircur cayno niran: «Gam rasunpa cuyapdmashpayquega
maquiquita cay chancdman jatimuy. Nircur Diospa jutincho juray ruwacushita cum-
linayquipaj. Noga wafucuptéga cay Egiptuman ama pampamanquichu ari. 30 Nogaga

wafiur flaupa wafioj castdcunawan tincoj aywacundpanami caycd. Waflucuptéga cay
Egipto nasyunpita cuerpdta apacunqui. Nircur pampaycdramanqui fiaupa caj castdcuna
pamparaycashan cajman» nir.

«Au, papa. N1mashayqu1nom1 rurashaj » niran Josega
31 «Canan 0ra juray» niran papanenga.
Chaura Joséga juraran. Jurarcuptin Israelga yapay wegucuycuran.

48

Efraintawan Manasesta Jacob bindisyunta goshan

1 Chaypita achca junajtaga Joséta willaran papdnin gueshyaycashanta. Chaura Joséga
ishcan wamranta Manasestawan Efrainta pushacurcur aywaran. 2 Chayaycuptin Jacobta
willaran wamran José chayashanta. Chauraga llapan callpanwan jatarir jamarcuran.
3 Nircur Joséta niran: «Munayniyoj Diosmi Canadn particho yuripdmaran Luz siudé-
cho. Chaychomi bindisyunta gomashpan 4 cayno nimaran: «Gampitaga aypallamanmi
mirachishaj. Gampita mirajcuna achca nasyun cananpimi camacichishaj. Gampita
mirajcunatami cay partitapis goycushépaj F Cay partichdga imaycamapis paycunami
tiyangapaj» nir.

5 «Cay Egiptuman manaraj chayamupté yurej wamrayquicunataga nogami
wamrachacuycd. Chaymi Rubenwan Simeén wamrdcuna cashannéna Efrainwan
Manasesga nogapana canga.  © Paycunapa shullcan cajnami ichanga gampa
wamrayquicuna canga. Paycunaga erensyatapis chasquenga Efrainwan Manasés
chasquishallanchénami. 7 Mamayqui Raquelga Canadn partichémi wafiupdmaran.
Wafiupdmaran Padan-arampita cuticamur Efrata marcaman chayaycaptémi. Chaura
Efratallachomi nédni aywajpa flaupanman pampaycarird. Chay marcapami cananga jutin
Belén.»*

8 Joséta chayno niycashancho Israelga ricdriran Josépa wamrancunata. Chaymi
tapuran «;Pitaj paycunaga?» nir.

9 Chaura José niran: «Wamrdcunami. Cay Egiptucho tiyaycaptémi Tayta Dios
tarichimasha.»

Chayno niptin papdnin niran: «Cayman witichipdmay ari paycunata bindisyunta
gondpaj.»

10 Israelga caran pasaypa auquinna. Manana flawinpis sumdga ricacurannachu.
Chaura Joséga papdninpa fiaupanman wamrancunata witichiparan. Naupanman w1t1y—
cuptin ishcan wamracunata macallarcur-macallarcur mucharan. 11 Nircur Joséta niran:

«Nogaga manami gamta cawaynécho ricayta yarpardnachu. Chaypis Diosmi munasha
wamrayquitapis ricandtaraj.»

12]sraelpa gongurnincuna chaupincho caycajta wamrancunata José witichiran. Nir-
cur quiquenga umpuran urcunpis pampaman tépanancama. 13 Jatarcur ishcan wamran-
cunata papéninpa fiaupanman witichiparan. Chaura papinin Israelpa flaupanchéga
Efrain caycaran ichoj caj-ldduncho, Manasesna deréchu caj-laduncho. 4 Bindisyunta
gonanpaj wamracunapa umanman maquinta churaran. Jogarishanchéga maquinta
Israel rusachiran. Chaymi deréchu caj maquinta churaran Efrainpa umanman, shullca
caycaptinpis. Ichoj caj maquintana Manasespa umanman churaran mayur caycaptinpis.
15 Nircur bindisyunta gor cayno niran:
«Chachd Abrahamwan papané Isaac rispitashan Dios,
Nogata yurishédpita-pacha ricamaj Dios,
16 Nogata ima mana allipitapis salbamaj Anjil
cay wamracunatapis yanapaycuchun.
Paycunacho yarpaycuchun, nogapa jutéta

chayno chachd Abrahampa jutintawan
papané Isaacpa jutintapis.

* k *
47:30 Gén. 49.29-32;50.6 48:4 Gén. 28.13-14 48:7 Gén. 35.16-19

Cay wamracunapitaga aypallaman mirachun.
Intéru munduchopis
aypallanpa cachun paycuna castaga.»

17 José ricaptenga papdnin rurashan mana alli caran. Shullca caycaptin Efrainpa
umanman deréchu caj maquinta churaran. Chaymi Joséga papéninpa deréchu caj
maquinta charircur Manasespa uman jananman churaran 18 papéninta cayno nishpan:
«Ama chaynoga papé. Deréchu caj maquiquitaga mayur cajpa uman jananman churay.»

19 Papdnenga pay nishanno rurayta mana munashpan niran: «Nogapis musyaycami
maygan mayur cashantaga. Mayur cajpis mirashpanga cangapaj jatun nasyunmi. Shull-
can cajmi cangapaj mas munayniyoj nasyunpaj. Paypita mirajcunaga achca nasyunpami
mirangapaj.»

20 Chay junaj Jacobga ishcan willcancunata bindisyunta goran cayno nir: «Canan-
pitaga llapan Israelcuna bindisyunta goshpan caynémi nenga: «Efrainta Manasesta yana-
pashanndlla Tayta Diosga gamcunatapis yanapaycushunqui> nir.» Chaynémi Israelga
Efrainta churaran mayur wamranno cananpaj, Manasestana shullcano cananpaj.”

21 Nircur Joséta niran: «Nogaga wafiucojnami-aywd. Noga wafiucuptépis Diosga gam-
cunawanmi caycangapaj. Paymi cutichishunquipaj awiluyquicuna tiyashan partiman.
22 Gamtaga wauguiquicunapita mastami goycushcd. Chaymi Shequemtaga gamta goyco.
Chaytaga Amorreo runacunatami guechura sabléwan, léchawan pillyashpd.»

49

Wamrancunata Jacob bindisyunta goshan
1 Llapan wamrancunata gayaycur Jacob niran: «Naupdman witimuy-llapa shamoj
watacunacho ima pasashunayquipaj cashantapis willapdnipaj.
Z «Wamrdcuna, witimuy-llapa.
Nishdta wiyacuy-llapa.

3 «Rubén, gamga canqui guechpa wamrami.

Gamga mdosullaraj caycaptémi yurirayqui.

Gamga mas rispitdduchari canquiman.

Mas munayniyojchari canquiman.

4Ichanga gamga miristayquiwan pufiucuycushpayquimi pengayman churamarayqui.
Chaypitami manana mayurnénachu canquipaj ¥

Gamga chayasha mayunémi cashcanqui.

5> «Simeonwan Leviga chay shongullami.

Paycunaga mana cuyapaypami pitapis wafiuchin.

© Nogaga manami paycuna parlacushancho cayta munéchu.
Paycunaga rabyacurcurmi runacunata wafiuchiran.”
Asicunan-cashallami térucunapa ancuncunatapis cuchurgriran.
7 Nogaga melandcomi gamcuna rabyar rurashayquita.
Chaypitami gamcunataga mashtaypa-mashtarishayqui.

Chaura intéru Israel nasyunchdmi tallucasha caycangapaj.

8 (Judd, gamga chiquishojcunata munayniquichdmi chararanquipaj.

Quiquiquipa wauguiquicunapis umpuycur-umpuycur rispitashushpayquimi alabashun-
quipaj.

9Jud4, gamga canqui juc manta liyun césata charircur cutimojno;

micunanpaj pampaman litacuycojno.

Chayno caycaptiquega ;piraj gamta rabyachishunquiman?*

* % % *
48:20 Heb. 11.21 49:4 Gén. 35.22 49:6 Gén. 34.24-30 49:9 Num. 24.9; Apoc. 5.5

10 Jjuddtaga manami pipis guechongapiachu munayniyoj cayninta.
Manami pipis guechongapachu mandaj car charashan bastunnintapis
rasunpa mandaj chayamunancama.

Chay mandajtami llapan runacunapis rispitangapaj.

11 Chay wichan {ibas aypalla captinmi

biirruncunatapis tibas yéracunamanna watanga.

Binu yacundraj captinmi binuwan répantapis tagshacunanpinéna canga.
12 Aypalla iibas captinmi fiawincunapis binupita mas yanaraj cangapaj.
Aypalla 1échi captinmi quiruncunapis léchipita mas yurajraj cangapaj.

13 «Zabuldn tiyanquipaj lamar cantuncunachémi.
Gamga tiyanquipaj biiquicuna chayanancho, llojshinanchémi.

Lindayquega chayarangapaj Sidoncamami.*

14 «Isacar, gamga sinchi biirru curralcho wichgaraycajnémi canquipaj.
15 Tiyanayquipéno alli partita ricar,

wajtayquitapis camapanquipaj chaycho guepicunata apanayquipaj.
Mana rimacuyllapami rantisha runano ricacunquipaj.

16 «Dan, gamga quiquiqui castallatami alli arriglanquipaj.

Gamga canquipis Israel tribumi.

17 Dan gamga canquipaj culebra nédni cantuncho mayaj-mayaj caycajnomi;
cawallupa chaquinta cafiirir muntasha aywaycajta garpurejno.

18, TAYTA D10s gam salbaminallayquitanami shuyarayca!

19 «Gad, gamtaga juc-ldpita juc-lapitami asaltashunayquipaj yaycamongapaj.
Ichanga paycunatapis asaltanquipami.

20 « Aser, gampaga aypallami micuyniqui cangapaj.
Ray amatar yachashan micuycunapis cangapami.

21 «Neftali, gamga lluychu-nirajpis munashayquipa puricojmi canquipaj.
Cuyayllapaj wawayoj lluychunémi canquipaj.

22 (José, gamga yacu cantuncho lanta wifiar amatar wayojndémi canquipaj.

Nircur lantapa rimancunapis tapya jananpa latajnoraj canquipaj.

23 Fiyu runacuna chiquishushpayquimi léchancunata gamcunaman jitamongapaj.

Chayno rurar rabyachishunquipaj.

24]1changa gampa ricrayquicuna fiyupa callpami canga.

Léchayquicunatapis sinchimi charinquipaj.

Chaynéga canquipaj Jacobpa Tayta Diosnin yanapashuptiquimi,

Israelpa michejnin chapajnin yanapashuptiquimi,

25 ydracushd Dios yanapdshuptiquimi,

munayniyoj Dios bindisyunta goshuptiquimi.

Syélupitami payga bindisyunninta churamonga.

Bindisyunta goshushpayquimi pacha rurinpitapis yacuta pashtachimonga.

Warmicuna achca wawata tarinanpapis bindisyunta goshunquipaj.

26 Noga bindisyunta goshdga unaypita-pacha cacoj jircacuna mana ushacaj cashannémi
cangapaj.

Bindisyunta goshdcunaga gam Joséchomi caycangapaj.

Gamga llapan wauguiquicunapita mas rispitidumi caycanqui.”

* *
49:13 Deut. 33.18-19; Jos. 19.10-16 49:26 Deut. 33.13-17

27 «Benjamin, gamga canqui atojnomi.
Imatapis charircur tuta tutallami micunqui.
Tardipana llapan puchépacushayquitapis aypurinqui.»
28 Chaycunami caran chunca ishcay tribu Israelcuna. Chaynémi papinenga llapan
wamrancunata bindisyunta goran pay wafiucuptin cada-iinun imandpis cananpaj.

Jacob wariushan

29 Chaypitana juc junaj Jacobga llapan wamrancunata cayno niran: «Naupa wafoj
castdcunawan tincoj aywacundpdnami caycd. Pampaycdramanqui Het runa Efronpa
chacrancho taytdcuna pamparaycashan machay uchcuman. 30 Chayga caycan Canadn
particho Mamrepa chimpan Macpelacho machay caycajmi. Chaytaga chacrantinta
Abrahammi Efronpita rantiran llapan castancunawan chayman pampacunanpaj.”
31 Chaymanmi pamparan Abrahamtapis warmin Saratawan,” Isaactapis>'< warmin Re-
becatawan. Nogapis chaymanmi pampard Leata. 32 Chaycho caycaj chacratawan
machaytaga rantiran Het runacunapitami.»

33 Chayno llapan wamrancunata willapayta usharcur Israelga cimanman yapay

. ~ . *
wegucuycuran. Nircur wanucacuran.

50

Jacobta pampashan

1 Waiiucdcuptin Joséga papédninpa cuerpunta macallacurcur wagashpan mucharan.
2 Chaypita Joséga paypa munaynincho caycaj médicucunata niran papaninpa cuerpunta
jampinanpaj aychan mana gotucidnanpaj. Chaura médicucunaga José nishanno ruraran.
3 Médicucunaga chay ruraycho goyaran chuscu chunca (40) junaj. Chayno junajtarami
wafiusha runapa cuerpun gotucénanta jampiyta ushaj.

Israeltaga llapan Egipto runacuna liituran ganchis chunca (70) junaj. 4 Liituyta
ushashanpitana Joséga parlaran palasyucho caj mandajcunawan. Paycunata cayno
niran: «Gamcunapaj rasunpa noga alli casha captéga nogapa ruqué faraonta ruwa-
paycamay ari. > Papdnémi wafiunanpaj caycashancho nogata jurachimaran, pay
wafiuptin quiquin uchcucushan uchcuman pampachindpaj. Chayga caycan Canadn
partichémi.* Nogaga ruwaco papanéta pampaj aywandpaj aunimananpami. Papdnéta
pampaycacherga cutimushidmi.»

¢ Chayno willaptin faraonga niran: «Aywachun ari. Papinin nishanno pampa-
muchun.»

7 Chaypita papdninta pampaj José aparan. Chaymi Egipto palasyucho mandajcunapis
yan'garan. 8 Jacobpa llapan castancuna, Josépis, wauguincunapis aparan papdninta
pampaj. Jacobta pampaj aywacuptin Gosenchdéga quédaran wamracunawan uywancu-
nalla. ° Aypalla runacuna Joséta yan'garan chaquipapis, carrétacunawanpis. 10 Goren-
ha-atad pampaman chayaran. Chayga caycan Jordan mayupa chimpanchémi. Chay-
choga José fiyupa llaquicushpan liitur goyachiran ganchis junaj. 1! Chaycho tiyaj Cana-
neo runacuna ricashpan cayno nipacuran: «Egipto runacunaga fiyupa llaquicushpanmi
lituycan» nir. Chaypitami chay partipa jutinta churaparan «Abel-mizraim» nishpan.
Chayga caycan Jorddn mayupa chimpanchomi.

12 Jacobpa wamrancunaga llapantapis cumliran papédnin caway shiminpa nishanno.
13 Canaanman apaycdrir Het runa Efronpita Abraham pampacunanpaj rantishan
Macpelacho machay uchcu caycajman pamparan. Chay chacraga machaynintin caycan
Mamrepa chimpanchémi.”

14 Papidninta pampaycdrir Joséga llapan wauguincunawan Egiptuman cuticuran. Lla-
pan aywishej runacunapis paycunawan iwal cuticuran.

49:30 Gén. 23.3-20 49:31 Gén. 25.9-10 49:31 Gén. 35.2-9 49:33 Hech. 7.15 50:5 Gén. 47.29-31
sk
50:13 Hech. 7.16

Wauguincunata José shacydchishan

15 Jacob wafiushanpitanaga Josépa wauguincuna cayno yarpar parlacuran: «Canan
Joséga payta mana allita rurashanchimanndémi ayfiita cutichimédshun» nir. 16 Chayno
yarparmi jucninta cacharan Joséta cayno ninanpaj: «Papidninchi manaraj wafiurmi
niran 17 gamta mana allita rurar juchata rurashidpita perdunaminayquipaj. Chaymi
ruwacO mana alli rurashdcunapita perdunaminayquipaj. Nogacunapis cd papdninchi
rispitashan Diosta sirbejmi» nir.

Willaptin Joséga wagaran.

18 Chaypita wauguincuna José cajman chayaycur pasaypa manchacushpan fiaupan-
man gongurpacuran urcunpis pampaman topanancama. Paycuna niran: «Cananga
gampa uywayniquicunami caycd.»

19 Chaura José niran: «Gamcuna ama manchacamaychu. Nogaga manami Dioschu ci
pita jusgandpipis. 20 Gamcunaga yarparayqui nogata chiquimar mana allita rurayca-
mashayquita. Chaytami Diosga rucachisha alliman, canan ricashanchino runacunata
wafiunanpita salbandpaj. 2! Gamcunaga manami imapitapis manchacaminayquichu.
Nogami micuytaga goshayqui quiquiquicunapdpis wamrayquicunapapis.»

Chayno nishpanmi Joséga wauguincunata alli shiminpa parlapar shacyéchiran.

José wariushan
22 Joséwan papdninpa castancuna tiyacuran Egiptullachona. Joséga cawaran pachac

chuncan (110) watayoj canancama. 23 Chaymi wamran Efrainpa willcanpa wamrantapis
ricaranraj. Manasespa wamran Maquirpa wamrancunatapis Joséga wamrantanoraj

chasquiran.

24 Chaypita juc junajcho wauguincunata José niran: «Wafiucojnami-aywd. Diosmi
shamongapaj gamcunata yanapdshunayquipaj. Paymi jorgushunquipaj cay nasyunpita.
Nircurmi pushashunquipaj Abrahamta Isaacta Jacobta aunishan Canaan partiman.»

25 Llapan wauguincunata jurachishpan Joséga cayno niran: «Diosga rasunpami sha-
mongapaj gamcunata yanapashunayquipaj. Chayno captenga nogapa tullétapis caypita
apacunqui»"< nir.

26 Egiptucho José wafiuran pachac chuncan (110) watayoj caycashancho. Wanuptin
Josépa cuerpuntapis médicucuna jampiran aychan mana gotucdnanpaj. Jampircarir
cajunman churaycériran.

* .
50:25 Exo. 13.19; Jos. 24.32; Heb. 11.22

Exodo
¢;Imandtaj Tayta Diosga acrashan runacuna Egiptucho uyway caycajta jorguran?

;Imanirtaj acrashan runacunaga Tayta Diospa contran jatariran?

;Imataj caycan cay librucho? Exodo ninanga «llojshishan» ninanmi. Cay librucho rimir
caj parti willamanchi Israelcuna Egipto nasyuncho uyway cashanta (1.1-22). Chaypita
willamanchi Moisés yurishanta, acrashan runacunata salbananpaj Moisesta Tayta Dios
gayashanta (2-4).

Egiptucho Israelcunaga fiyupa sasa aruycho aruran. Tayta Diosta faradn fiyupa raby-
achiran. Chaymi chunca castigucunata Egiptuman Tayta Dios chayachiran. Chaypita
Israelcunaga Egiptupita llogshicuran. Tayta Diosga Puca lamarpa Israelcunata pésachir
milagruta ruraran. Y faraontana pengayman churaran (5.1-15.21).

Chaypita willamanchi Israelcunata Sinaiman Tayta Dios pushashanta (15.22-19.25).
Chayman pusharan contrituta rurar laycunata entregananpami (20-24). Ichanga
Israelcuna simrimi Tayta Diospa contran jatariran. Chaymi musyachimanchi Tayta
Diosta cachaycur Israelcuna idulucunata adurashanta. Chaypitami Tayta Diosninchi
castigaran. Nircorga yapay contrituta ruraran (32-34).

Cay Exodo libro ushanancho musyachimanchi Tincuna Tolduta imandpis rurashanta
y tiyananpaj Tayta Diosninchi urdmushanta (35-40). Tolduchdmi Israelcunaga Tayta
Diosta aduraj. Ichanga Israelcuna imaypis quijacuycaj, Tayta Diospa contran jatariycaj.
Chayno acrashan runacuna contra jatariptin Tayta Diosnami castigaj. Imano captinpis
acrashan runacunata Tayta Diosga pasaypami cuyapaj.

Egipto nasyuncho Israelcuna fiacashan
1 Egipto nasyunman Jacob aywacuptin llapan wamrancunapis castantin aywaran.
Egiptuman chayaj Israelcunapa jutincuna caycunami caran: 2Rubén, Simedn, Levi, Juda,
3[sacar, Zabuldn, Benjamin 4 Dan, Neftali, Gad, Aser. > Wamrancunawan willcancunawan

Jacobga ganchis chuncami (70) Egiptuman chayaran. Joséga Egiptuchéna caycaran.*

¢ Chaycho tiyarcaycashancho wafiuranna Josépis, llapan wauguincunapis, Egiptuman
llapan chayajcunapis. 7 Ichanga Israelcuna fiyupa aypallamanna miraran. Paycunaga
chay partipa intéruchdna aypacasha caycaran. Chaymi manchariypana caran.

8 Chaypita mas guepataga juc runana yaycuran Egiptupa raynin cananpaj. Chay
rayga mana musyarannachu pi José cashantapis. Chay raymi Egiptucunata niran:
9 «Tantiyacuy-llapa: Israelcunaga fiyupa manchariypdmi mirarcaycan. 10 Cananga
yarpachacushun mana mirananpaj imano rurananchipdpis. Guérra captin-imaga con-
tranchicunamanmi guellicunman noganchiwan pillyananpaj. Binsiycamashpanchéga
nasyunninchipita aywacongami.»’|<

11 Chayno parlacarcdrirmi Israelcunata fiacachir sasa aruycunacho aruchinanpaj
achcaj capatascunata churaran. Chaynépami faraonga aruchiran Pitén jutiyoj siudéta,
Ramsés jutiyoj siudatapis. Chay siuddcunaga caran faraonpa ima-aycantapis churachi-
nanpdmi. 12 Chayno facachiptinpis Israelcunaga chaynéllami miraycaran. Chaura
Egiptucunaga Israelcunata fiyupana manchacoj. 13 Chaymi Israelcunataga fiyupa sasa
aruycunachéna aruchej. 14 Fiyupa facachej sinchi aruycunacho aruchir, mitutapis
addbitapis rurachir, chacracunatapis aruchir.

15 Egipto nasyunpa raynenga gayachimuran ishcay hebrea partéracunatapis Sifra
jutiyojtawan Fua jutiyojta. Chay partéracunata niran: ¢ «Hebreo warmicuna gueshy-
acuptin, yuripacachej aywar gamcunaga ricanqui iti warmi u ollgu cashanta. Ollgu
captenga wafiurachinqui. Warmi captenga ama wafiuchinquichu.»

* , *
1:5 Gén. 46.8-27 1:10 Hech. 7.14-19

17 Chaypis partéracunaga Diosta rispitashpanmi Egiptupa raynin nishanndga mana
ruraranchu. Chaypa ruquenga ollgu wamra yurejcunapis alli cawananpaj yanaparan.

18 Chaura Egiptupa raynenga partéracunata yapay gayachiran. Paycunata niran:
«;Imanirtaj nishitaga mana rurashcanquichu? ;Imanirtaj ollgu wamra yurejcuna
cawananta déjashcanqui?»

19Niptin partéracunaga faraonta niran: «Hebreo warmicunaga manami Egipto warmi-
cunandchu. Paycunaga sinchimi. Chaymi nogacuna manaraj chayapté quiquillanna
gueshyacurin.»

20-21 Partéracuna Diosta rispitar ollgu wamra yurejcunata mana wafiuchishanpitami
Diosga partéracunatapis yanaparan famillyancuna mirananpaj. Chayndpami Israelcu-
naga aypallamanna mirarcaycaran. Achca car mas munayniyojna caran.

22 Chaura faraonga llapan Egipto runacunata niran: «Hebreocunapa ollgu wamran
yurejtaga manyapita mayuman garpuy."< Warmi cajcunata ichanga cawananpaj cachay-
cuy.»

2

Moisés yurishan

1 Juc runami majachacaran. Paycunaga ishcanpis caran Levi tribupitami.
2 Tiyaycashanchonami warmin gueshyaj ricacur gueshyacuran ollgu wamrata.
Cuyayllapaj maucha captinmi mamanga quimsa quilla pacayllapa chardcuran.”
3 Chaypita mastaga pacayllapa charayta manana puydirannachu. Chaymi totorapita
awaran batyatano. Nircur llapan uchcuncunata breyawan chaparan yacu mana
yaycunanpaj. Chayno rurarcur awashan rurinman wamranta wifiarpuran. Nircur
churaycuran Nilo mayu cantuncho ututucuna caycaj chaupinman. 4 Itipa pafinna
carullapita ricapaycaran itita ima pdsashantapis musyananpaj.

5Chay junaj faraonpa warmi wamranga mayuman bafiacoj aywaran. Bifiacushancama
yanasancunaga mayu cantunpa purircaycaran. Faraonpa wamranga ricaran totora

chaupincho batyano caycdmojta. Chaymi uywayninta niran apapananpaj. ¢ Quicharir
tariran iti wagaycajta. Chaura faraonpa wamranga itita cuyapar «Cayga hebreo
wamrachaj» niran.

7 Chaura itipa pafiinna faraonpa wamranta niran: «;Munanquimanchu cay itita
uywapar chuchupéshunayquipaj hebrea warmita gayapamunéta?»

8 Chayno niptin niran: «jMd gayaraycamuy!»

Chaura wamraga aywaran itipa mamanta pushamoj.

9 Chayaptin faraonpa wamranga niran: «Cay wamrata uywapidmay. Uywapa-
mashayquipitaga pdgashayquimi» nir.

Chauraga itita uywapénanpaj apacuran.

10 Chaypita wifiar jatullanna captenga faraonpa wamranman cutichiparcuran. Chaura
paynami uywacuran quiquinpa wamrantano.” «Yacupitami jorgucushcd» nirmi jutinta
churaparan MoisésT nir.

Moisés Egiptupita gueshpir aywacushan
11 Chaypita Moisés jatunna cashpan juc junaj aywaran hebreo-masincunata ricaj.
Chaycho ricar rasunpa musyaran hebreo-masincuna fiyupa fiacar arurcaycajta.” Chay-
chomi ricaran Egipto runa hebreo runata magaycajtapis. 12 Chaymi Moisés intérupa

ricchacuran. Pitapis mana ricar Egipto runataga wafiuycachiran. Nircur agushllaman
pampaycuran.

13Warannin yapay Moisés aywaran. Chaycho ishcaj hebreo runacuna pillyaycajta tari-
ran. Chaymi mas magaj cajta tapuran «Hebreo-masiquitaga ;imanirtaj magaycanqui?»
nir.

1:22 Hech. 7.19 2:2 Hech. 7.20; Heb. 11.23 2:10 Hech. 7.21. 2:10 Moisés ninanga jorgoj ninanmi.
*
2:11 Heb. 11.24

14 Niptin magaycédga niran: «Gamtaga ;pitaj churasha-cashunqui mandajné, juezné
canayquipaj? ;Egipto runata wafiuchishayquino wafiuchimaytachu yarpanqui?»*

Chayno niptin Moisés fiyupa manchacuran. Chaymi yarpachacur niran: «Egipto
runata waiiuchishdga mayacashanachaj» nir.

15 Rasunpa, faraonpis mayaranna Egipto runata Moisés wafiuchishanta. Chaymi
Moisesta wafiuchinanpaj ashichiran. Chaura faraonpita gueshpir aywacuran. Chayno
aywacurmi Madidn* partiman tiyaj aywacuran. Chayaycorga yacu pdsupa fiaupanman
jamacuycuran.

16 Madianchomi tiyaran Reuel? jutiyoj runa. Payga caran Madidn runacunapa
ciiranmi. Paypami ganchis jipash wamrancuna caran. Pdsu flaupancho Moisés jama-
raycaptinmi chay ganchis jipashcuna chayaran papaninpa uyshancunata cabrancunata
upuchinanpaj yacuta jorgoj. 17 Chayn&pis chay pésuman achcaj uyshérucuna chayaran.
Chay uyshérucunami jipashcunata yacuta michar garguran. Chayta ricar Moisesga
warmicunata washaran. Nircur uyshancunata cabrancunatapis yacuta upuchéshiran.

18 Jipashcuna papénin Reuel cajman cutiycuptin tapuran: «Canan juniga ;imanirtaj
mas ratulla cutiramushcanqui?» nir.

19 Chaura papdninta paycuna willaran: «Juc Egipto runami gargarcaycdamaj uyshéru-
cunata michasha. Nircur uywanchicunatapis yacuta upuchéshimasha» nir.

20 Chayno willaptin papénin tapuran: «;Maytaj chay runaga? ;Imanirtaj cachaycéra-
mushcanqui? jAyway pushamuy garananchipaj!»

21 Chaura Moisesga Reuel cajman aywaran. Chaycho parlar auniran chay ciirapa
wasincho tiyacunanpaj. Reuelga Séfora jutiyoj wamranwan Moisesta majacharan.
22 Chaypita Seforapa caran ollgu wamran. Chaura Moisesga «Cay marcacho jdpa runami
cé» nishpan Gersén$ nir jutinta churaparan.

23 Chaypita mas unaytanaga Egiptupa raynin wafiuran. Israelcunaga jinalla Diosta
mafacurcaycaran amatar fiacay aruycunacho cashpan. Chayno llaquicur mafiacushan-
cunata Dios wiyaran. 24 Abrahamwan Isaacwan Jacobwan unay contrdtu rurashanta

. ~ . * T . 3
yarpashpanmi manacushanta wiyar cuyaparan.” 25 Chaynopis ricaran Israelcuna fiyupa
flacarcaycashanta.

3

Moisesta Tayta Dios acrashan
1 Moisesga suyrun Jetropa uyshancunatami michej. Jetroga caran Madidn runacunapa
cliranmi. Juc junaj Moisesga suyrunpa uyshancunata cabrancunata michej gatir chay-
achiran chunyajman. Chay chunyajcho caran Dioswan tincunan punta Horeb. 2Chaycho
TAYTA DIOSPA anjilnin Moisesta yuriparan shiracho nina rataycajno. Moisés nina
rataycajta ricar cuentata gocuriran shirata mana ushashanta. 3 Chaura yarpachacuran
«;lmaraj tagay? Méd, aywd ricamushaj. ;Imanir-raj ninaga shirata mana ushanchu?» nir.
4 Ricaj chayaycaptinna shiracho nina rataycajpita TAYTA D10s nimuran: «Moisés,

Moisés» nir.
Chaura Moisés niran: «Caychomi caycalld.»

5 Niptin Dios niran: «Ama witimuychu. Llanguiquita jorguy. Caycashayqui pachaga
fiyupa rispitddumi.» ¢ Mastapis niran: «Nogaga unay caj awiluyquicuna Abrahampa,
[saacpa, Jacobpa Diosninmi caycd» nir.

Chayno niptenga Diosta ricapayta manchacushpan Moisés cdranta chapacurcuran.

7 Chaypis TAYTA DIOS siguir niycaran: «Musydmi Egiptucho acrashd runacuna fiyupa
llaquicur goyaycashanta. Wiyashcdmi capatasnincuna facachiptin llaquicur mafiaca-
mashantapis. 8 Chaymi urdmushcd acrashd runacunata Egiptucunapa munayninpita

2:14 Hech. 7.23-28, 35 2:15 Hech. 7.29; Heb. 11.27 2:16 Reuel caran Moisespa suyrunmi (ricay v. 21).

. *
Payllatami Jetro niranpis (Exo. 3.1; 18.1) Hobab niranpis (Jue. 4.11). § 222 Gersén ninanga japa ninanmi. 2:24
Gén. 15.13-14

jorgundpaj. Chay nasyunpita jorgurcurmi pushashaj alli jatun may-may partiman.
Chaychoga ima-aycapis allimi wayun. Léchipis, mishquipis yacundrami aypalla caycan.
Chay partichdga tiyarcaycan: Cananeo runacuna, Het runacuna, Amorreo runacuna,
Ferez runacuna, Hev runacuna, Jebus runacunapis. ° Wiyashcdmi Israelcuna mafaca-
mashanta. Ricashcidmi Egipto runacuna fiyupa fiacaycédchishantapis. 10 Chaymi cananga
acracushd Israelcunata Egiptupita jorgamunayquipaj gam ayway faraén cz;1jrr1ar1.»>l<

11 Chaura Moisesga Diosta niran: «;Pitaj nogaga céd faraén cajman aywandpaj,
Egiptupita Israelcunata jorgamunidpiga?»

12 Chayno niptin Dios niran: «Nogami gamwan caycdshdpaj. Noga cachashita
musyanayquipaj cayndmi canga: Egiptupita Israelcunata jorgaycamorga cay jircamanmi
llapayqui shamunquipaj aduraménayquipaj.»

13 Chaura Moisesga Diosta niran: «Ichanga noga chayar Israel-masécunata <Unay caj
awilunchicunapa® Diosninmi cachamasha niptéga, paycuna tapumanga «;Imataj jutin?>
nir. Chauraga ;ima nishataj?»

14 Niptin Diosga niran: «Nogaga quiquémi caycéi.’|< Gampis Israelcunata ninqui
«QUIQUEMI CAYCA nimajmi gamcunaman cachamashas nir.» 1> Mastapis Diosga Moisesta
niran: «Israelcunata ninqui: <TAYTA D1osMI” cachamasha. Payga unay caj awilunchi
Abrahampa, Isaacpa, Jacobpa Diosninmi> nir. Imaycamapis chayllami nogapa jutéga.
Chay jutiwanmi imaycamapis rejsimanga.

16 «Chayaycushpayquega mayur Israelcunata llapanta shuntanqui. Paycunata ninqui:
Awiluyquicuna Abrahampa, Isaacpa, Jacobpa Diosninmi yuripdmasha. Chay TAYTA
DiosmI nimasha: (Noga ricashcdmi Egiptucuna fiyupa fiacarcaycichejta> nir. 17 Chayno
nirmi nimasha: <Egiptucho fiyupa fiacarcaycashanpita jorguycurmi pushashaj Cananeo
runacuna, Het runacuna, Amorreo runacuna, Ferez runacuna, Hev runacuna, Jebus
runacuna tiyarcaycashan partiman. Chaychdga ima-aycapis aypalla captin 1échipis
mishquipis yacundraj aypallanpami caycan» nir.

18 «Mayurcunaga willapashayquita chasquengami. Chaura paycunawanna aywanqui
Egiptupa rayninwan parlaj. Chay rayta ninqui: <Hebreo runacunapa TAYTA DIOSNINMI
nogacunata yuripdmasha. Chaymi nogacuna quimsa junaj aywayta chunyajman ay-
wandpaj aunimay. Chaychomi payta adurar uywicunata pishtar sacrifisyuta rurashaj»
nir. 1° Chayno niptiquipis Egiptupa raynenga aywamunayquita manami munangapachu.
Ichanga nogardami camacéchishaj <aywacuy> nishunayquipaj. 20 Nogami Egiptucunataga
imano munayniyoj cashitapis musyachishaj, almiraypajcunata rurashaj. Chayrami chay
rayga <Aywacuy» nishunquipaj.

21 «Chayno rurarmi noga camacéchishdpaj Egiptucuna alliyacdcur imatapis goycushu-
nayquipaj. Chaymi llojshicushpayquicuna jinayllaga mana aywacunquipachu. 22 Israel
warmicunaga bisinan Egipto warmicunata, bisinanpa wasincho tiyaycaj warmicunata
«Goycamay» nenga goripita, guellaypita rurashacunata. Chayno répacunatapis «Goyca-
may> nenga wamrancunata warmita ollgutapis jatipdnanpaj. Chayndpami gamcunaga

Egiptucunapa ima-aycantapis apacunquipaj.»"<

4

Moisesta Tayta Dios munayninta goshan
1 Chayno niptin Moisés niran: «Paycunaga manami riguimangapachu. Willapaptépis
manami wiyamangapachu. Chaymi nimangapaj «Gamtaga ;jimandpataj TAYTA DIOS
yuripaycushunqui?» nir.»
2 Niptin TAYTA DIOS tapuran: «;Imatataj aptaraycanqui?» nir.

* * * , * *
3:10 Hech. 7.30-34 3:12 Hech. 7.7 3:13 Exo. 6.2-3 3:14 Juan 8.24, 58; Apoc. 1.4, 8 3:15 Tayta
Diosta waquenga castelldnucho nin Jehova waquinna nin Yavé. Jehovda nishanpis Yavé nishanpis chay palabrallami

* .
hebreo rimaycho caycan. Hebreo rimaychdga «payga quiquinmi caycan> ninanmi. 3:22 Exo. 12.35-36

«Tucrotami» niran Moisesga.

3 Chaura TAYTA DIOS niran: «M&d pampaman jitaycuy.»

Pampaman jitaycuptin tucronga culebraman ticracuriran. Chaura Moisesga cule-
brapita gueshpiran. 4 Gueshpiptin TAYTA D10s niran: «Chupanpita chariy.»

Chaura aypar aptarcuptin culebraga tucrunman cashgan ticracuriran.

5 Chaura TAYTA DIOsS niran: «Chayga canga unay caj awiluyquicuna Abrahampa,
Isaacpa, Jacobpa TAYTA DIOSNIN yuripashéta riguishunayquipdmi.» ¢ Chayno nishpan
yapaypis TAYTA DIOS niran: «Cananga maquiquita ogllayniquiman jatiy.»

Chaura maquinta ogllayninman jatisha. Jorgaramuptin rashtano yur'gasha leprawan
ismuycajna caycasha.

7 Chaura Dios niran: «Maquiquita yapay ogllayniquiman jatiy.» Chayno niptin Dios
nishanno ruraran. Maquinta jorgaramuptin cashganno sdnuna caycaran.

8 Chaypita Dios niran: «Rimir caj rurachishita ricar mana riguishuptiquega yapay
jucajta rurachishd cajwanrdmi riguishunquipaj. ° Ishcanta rurachishdcunawan mana
riguishuptiquega Nilo mayupita yacuta chagarcur pampaman jicharinqui. Chay yacuga
pampaman chayar yawarmanmi ticracurengapaj.»

10 Chayno TAYTA DIOS niptin Moisés niran: «Tayta Dios, nogaga parlayta fiacapacami.
Nogaga parlarpis manami tantiyachéchu. Chayno cashdga manami cananllardchu
sindga unaypita-pachanami.»

11 Niptin TAYTA DIOS niran: «;Pitaj runapa shiminta rurapasha? ;Pitaj ca-
macédchin upa cananpaj mana wiyaj cananpaj, gapra cananpaj, alli ricaj canan-
pépis? ;Manachu Noga TAYTA Dios llapan chaycunatapis camacdché? 12 Cananga
ayway. Gam parlashayqui 6ra Nogami rimachishayquipaj. Imano parlanayquipépis
yachachishayquipaj.»

13 Moisés yapay niran: «Ay Tayta, juc runata cachaycuy ari.»

14 Niptin TAYTA DIOSGA rabyacurcur niran: «Chaypdga caycan Levi tribu wau-
guiqui Aaronmi. Payga allimi parlan. Payga maynami aywaycdmun tincunayquipaj.
Tincuycuptiquega fiyupami cushicongapis. 15 Nishdcunata gamga payta willapanqui.
Paynami waquin runacunata willapanga. Noganami ishcaniquita yanapdshayquipaj
alli parlanayquipaj. Yachachishayquipaj imata ruranayquipépis. 16 Quiqué willapay-
cashdnomi gamga Aaronta willapanqui. Gam nishayquitanami Aarén willapanga llapan
Israelcunata. 17 Chay tucruyquitaga apacuy. Chaywanmi fiyupa almiraypajcunata
ruranquipaj.»

Egiptuman Moisés cutishan

18 Chaypitana Moisesga cutiran suyrun Jetro cajman. Chayaycur niran: «Tayta,
Egiptucho Israel-masécuna caycajta ricaycamushaj. Md ;cawaycanrichush?»

Chaura suyrun Jetroga niran: «Ayway ari. Allilla puriycamunqui».

19 Madiancho caycaptillan Moisesta TAYTA DIOS niran: «Cutiy Egiptuman. Gamta
wafiuchiyta munashojcunaga llapannami wafiusha.»

20 Chaymi Moisesga warminta wamranta biirruman muntarcachir Egiptuman
pushacuran. Apacuran Dios «Apay» nishan tucruntapis.

21 TAYTA DIOSGA Moisesta niran: «Egiptuman chayashpayquega faraonpa fiaupancho
ruranqui ruranayquipaj nishd almiraypajcunata. Nogami munaynéwan camacichishaj
faraén rumi shonguno contra ricacunanpaj. Chaymi Israelcuna aywacunantaga mana
munangapachu. 22 Chaura faraonta cayno ninquipaj: <TAYTA DIOSGA cayndmi nin:
Israelcunaga mayur wamrdmi. 23 Chaymi gamtaga mayna nishcidna aduramaj ay-
wananpaj wamrdta cacharinayquipaj. Aywacunanta mana munaptiquega guechpa
wamrayquitami warfiuchishaj.» »

24 Chaypita Egiptuman aywacurcaycashancho tardiyar pufiunanpaj juc pachaman ca-
macaran. Chaycho yuriparcur TAYTA DIOSGA Moisesta wafiuchiyta munaran. 25> Chaura

* .
4:23 Exo. 12.29

Seforaga finu guechgawan cuchuran wamranpa chiullacunanpa punta garanta. Nircur
chaywan runan Moisespa chancanta topachir niran «Cananga yawarwan sefialasha
rundnami canqui» nir. 26 Chayrdmi Tayta Diosga Moisespita witicuran. Wamranpa

chiullacunanpa punta garanta Séfora rogusha cashpanmi niran: «Yawarwan sefialasha
rundnami canqui» nir.

27 Moisés aywaycaptin Aarontaga Egiptucho caycajta TAYTA DIOS niran: «Ayway
chunyajman chaycho Moiseswan tincunayquipaj» nir.

Chaura Aarén aywashpan Moisesta tariran Tayta Dioswan fiaupata tincushan pun-
tacho. Moiseswan tincur muchashpan saludanacuran. 28 Chaycho Moisesga Aaronta
willaparan TAYTA Dios imano nishantapis, chayno almiraypajcunata rurananpaj Tayta
Dios cachaycashantapis.

29 Egiptuman chayaycurna Aaronwan Moisés ishcan aywaran mayur Israelcunata
shuntananpaj. 30 Shuntaycur Aarén willaparan Moisesta TAYTA DIos parlapashancu-
nata. Chaychona Aaronga runacunapa fiaupancho Tayta Dios nishannélla almiray-
pajcunata ruraran. 3! Chaymi llapan runacuna riguishpan niran: «TAYTA DIOSGA
ricamashcanchimi imano facar goyashanchitapis» nir. Chayno nishpan gongurpaycarir
Tayta Diosta aduraran.

5

Aaronwan Moisés faraonwan parlashan

1sraelcunawan parlarcérir Aaronwan Moisesga faradn cajman aywaran. Chayaycur
niran: «Israelcunapa TAYTA DIOSNINMI cayno nin: <Acrashd runacunata cachay chun-
yajman aywaycur Nogata rispitamashpan fistata rurananpaj nir.»

2 Chayno niptin faradn niran: «;Pitaj chay TAYTA DIos, Israelcunata cachanédpéga?
Nogaga manami chay TAYTA DIOSTA rejséchu. Israelcunatapis manami cachashachu.»

3 Niptin Aaronwan Moisesga niran: «Hebreocunapa Diosninmi yuripdmasha. Chaymi
chunyajman aywashédcuna quimsa junaj aywayta. Chaychmi TAYTA D10STA adurashpi
sacrifisyuta rupachishaj. Man'chéga Dios castigamangami gueshyawanpis u guérrawan-
pis.»

4 Chaura Egiptupa faraonnenga niran: «Moisés, Aardn, ;imanirtaj alli arucuycaj
runacunata aruyninpita jorguyta munaycanqui? jGamcunapis aroj cutiy!»

5> Faraonga mastapis niran: «Canan Israelcunaga cay nasyuncho aypallamanmi mi-
rasha. jImanirtaj aruyninta cachaycachiyta munarcaycanqui?»

6 Nircur faraonga chay junajlla Egipto capatasnincunata, Israel capuralcunata niran:

7 «Cananpitaga amana ogshata goynachu Israelcuna addbita chutananpaj. Quiquincu-
nana aywachun ogsha ashimoj. 8 Ichanga imaypis rurashantano ni jucpis mana pishejta
rurachiy. Chay runacunaga guellami. Chaymi nircaycan «Chunyajman Tayta Diosnépaj
uywata pishtarcur rupachej aywashaj» nir. © Canan junajpita Israelcunataga aruchinqui

mana jamachiypana aruywan fitipacashana cashpan manacajcunata riguichishanta
mana cdsupananpaj.»

10 Chaymi capatascunawan capuralcuna aywaycdrir runacunata niran: «Faraonmi
nimasha cananpitaga gamcunata ogshata manana ashichipdmundpaj. 1! Cananga
quiquiquicuna ogshata ashimunqui. Chaypis adobitaga ruranqui imaypis rurarcay-
cashayquitawan iwal mana pishejtami.»

12 Chaura Israelcunaga intéru Egiptupa aywaj punsha ashej ogshapa ruquin mituman
tacuchinanpaj. 13 Capuralcunanami waran-waran nircaycaran ogshata camaripaptin
ruranyashantanélla adébita chutananpaj. 14 Capatascunaga Israel capuralcunata chu-
raran Israel-masincunata aruchinanpaj. Mana cumlichiptinnami capuralcunata magar
niran: «jImanirtaj ganyanpis ni cananpis adébita mana chutachishcanquichu ogshata
camaripaptin chutachishayquitanéga?»

15 Chaymi Israel capuralcunaga quijacoj aywaran faraonman. Chayaycérir niran: «Uy-
wayniquicunataga ;imanirtaj fiyupa fiacachimanquicuna tayta? 16 Capatasniquicunaga

ogshatapis mana gomannachu. Chaypis fiaupata addbita rurachishitanéraj rurachiné-
cunata munan. Jananmanpis magarcaycdmanraj. Capatasniquicunami juchayoj adébita
faupata rurashan iwalta mana rurananpapis.»

17 Chayno niptin faraén niran: «Gamcunaga guellami canqui. Chaymi nircaycanqui
«Chunyajman TAYTA DIOSPAJ sacrifisyuta ruraj aywandpaj cachamay» nir. 18 Chayno
ninayquicunapa ruquenga aroj ayway. Ogshata mana goshuptiquicunapis gamcunaga
adobita simri rurachiy flaupata rurashan iwalta.»

19 «Manami mas wallcataga rurachinquichu adébita» nishanpitami capuralcunaga
fiyupa llaquicur yarpachacuyman churacaran. 20 Chay capuralcuna faraonwan
palasyuncho parlashanpita yargaramurmi tariran Aaronwan Moisés shuyarpaycajta.
Paycunatami capuralcunaga niran: 2! «Gamcunami juchayoj canqui faraén capatas-
nincunawan fiyupa fiacachimiananpaj. Nogacunata wafiuchimananpaj cuchilluta ap-
tapajnopis gamcunami achdquita ashipashcanqui. Nogacunapaj chayno mana allita
rurashayquipita TAYTA DIOS jusgar gamcunata castigashunqui.»

Tayta Diosta Moisés mariacushan
22 Chayno niptinmi TAYTA DIOSTA mafiacur Moisés niran: «TAYTA DIOS, ;jimanirtaj
acrashayqui runacunata flacaycichinqui? ;Chaypéachu cachamashcanqui? 23 Faraonwan
parlaj cachamashayqui junajpita-pachanami acrashayqui runacunataga magashpan
fiyupa flacaycédchin. jGamga manardmi imatapis ruranquirdachu fiacashanpita jorgu-
nayquipaj!»

6

1 Niptin TAYTA DIOS niran: «Cananmi musyanqui Egiptupa faraonninta imano
castigashdtapis. Munayniyoj cashdta musyachiptérami nasyunninpita cacharenga.
Quiquinrami <Aywacuy» nir gargongapis.»

2 Juc cutichéna Moisesta Tayta Dios niran: «Nogaga TAYTA DIOsMI ci. 3 Abrahamta,
Isaacta, Jacobta yuriparcur noga musyachird Munayniyoj Dios cashdta. Ichanga

paycunata manami willardchu TAYTA Dios juté cashanta.* 4 Chaymi paycunawanpis
contrituta rurard Canadn partita paycunapita mirajcunata goycunidpaj. Chaychdga
puricachajllami tiyarcaycaran. 5Israelcunata cananga wiyashcéd amatar fiacar wagarcay-
cajtami. Egipto runacunami fiyupa aruchin. Chaymi cananga unay contritu rurashéta
cumlishéna.

6 «Chaymi gamga Israel-masiquicunata willanqui uyway caycashanpita, fiyupa fiacay
aruycunacho caycajtapis, Egiptucunapa munaynincho caycashanpitapis noga TAYTA
DIOS jorgundpaj cashanta. Munayniyoj cashidta musyachishpami jorgushaj. Almiray-
pajcunata rurarmi Egiptucunataga castigashaj. 7 Israelcunaga cangapaj noga acrashd
runacunami. Nogami cashaj paycunapa Diosnin. Paycunanami musyangapaj TAYTA
DIOSNIN cashidta. Egiptucuna fiyupa fiacay aruycho caycichishanpita jorgurcurmi
8 Abrahamta, Isaacta, Jacobta «Goycushayqui> nir aunishé partiman pushashaj. Chaytami
paycunata goycushaj quiquinpana cananpaj. Noga TAYTA DiosMI chayno cananpaj né.»

9 Chayno Dios nishanta Moisesga Israel-masincunata willaran. Chaura runacunaga
wiyaytapis mana munarannachu mas fiyupana fiacaycho cashpan.

10 Chaymi TAYTA DIOSGA Moisesta niran: 1 «Egiptupa faraonninwan parlay Israelcu-
nata nasyunninpita cachaycunanpaj.»

12 Chaura Moisesga TAYTA DIOSTA niran: «Israelcunallapis mana cdsuycdmaptenga
;imandparishi faraonga wiyamanman? Nogaga parlarpis manami tantiyachéchu.»

13 Chaypita TAYTA DIOSGA Aarontawan Moisesta willaparan Israelcunapaj, Egiptupa
faraonninpaj. Willaparan Egiptupita Israelcunata imano jorgunanpapis.

Moisespawan Aaronpa unay castancunda
14 Tsraelcunapa unay mandajnincunapa jutincuna caycunami caran:

* .

Guechpa Rubenpita mirajcuna cayno caran: Hanoc, Falt, Hezrén, Carmi. Chaycunami
caran Rubén tribu castacuna.
15 Simeonpita mirajcunapa jutin cayno caran: Jemuel, Jamin, Ohad, Jaquin, Zohar,

Saul. (Saulpa mamanga caran Cananea warmi.) Chaycunami caran Simedn tribu
castacuna.
16 Levi cawaran pachac quimsa chunca ganchis (137) watayoj cananyaj. Wamrancu-

napa jutin mayurpita shullcacama caynémi caran: Gersén, Coat, Merari.

17 Gersonpa wamrancunana caran Libni, Simei. Paycunapitami Libni, Simei castacuna
caran.
18 Coat cawaran pachac quimsa chunca quimsa (133) watayoj cananyaj. Paypa

wamrancuna caran: Amram, Izhar, Hebrén, Uziel.

19 Meraripa wamrancunanami caran: Mahli, Musi.

Chaynomi Levi tribu castacuna miraran.”

20 Coatpita mirajcunaga cayndmi caran: Amram majachacaran tiyan Jocabedwan.
Paycunapa wamrancunami caran Aaronwan Moisés. Amram cawaran pachac quimsa
chunca ganchisnin (137) watayoj cananyaj.

21 Izharpa wamrancuna caran: Coré, Nefeg, Zicri.

22Uzielpa wamrancuna caran: Misael, Elzafan, Sitri.

23 Aarén majachacaran Aminadabpa wamran Elisabetwan. Elisabetga caran Naasonpa
pafin. Aaronpawan Elisabetpa wamrancuna caran: Nadab, Abiu, Eleazar, Itamar.

24 Corépa wamrancuna caran: Asir, Elcana, Abiasaf. Chaycunana caran Coré casta-
cuna.

25 Aaronpa wamran Eleazarna majachacaran Putielpa warmi wamranwan. Paycunapa
wamranna caran Finees.

Chaynomi caran Levi tribu runacunapa mandajnincuna cada-iinun castancho-cama.

26 Chay castallami casha Aaronwan Moisespis. Paycunatami TAYTA DIOS niran:
«Israelcunata Egiptupita jorguy. Paycunataga ropanpa shuntacashallatana pushay.»
27 Moiseswan Aaronmi parlaran faraonwanpis Egiptupita Israelcunata jorgunanpaj.

Aarontawan Moisesta Tayta Dios willashan
28 Egiptucho Moiseswan TAYTA Dios parlashan junaj 2° cayno niran: «Nogami ci
TAYTA DI0s. Noga nishédcunata llapanta willanqui Egiptupa raynin faraonta.»
30 Niptin Moisés niran: «TAYTA DIOS, nogaga rimarpis wata-watallami pashtaché.
Chaura ;jimandparéshi faraonga cisumanman?»

7

1 Chayno niptin TAYTA DIOS niran: «Sumaj wiyamay. Nogami gamtaga churashcé
faraonpa flaupancho ruqué canayquipaj. Wauguiqui Aaronnami gampa ruquiqui par-
langa. 2 Gamga Aaronta willanqui llapan willashdcunata. Chaura paynami faraon-
wan parlanga Israelcunata Egipto nasyunpita cachaycunanpaj. 3 Ichanga nogami
camacédchishaj faraén rumi shonguno contra ricacunanpaj. Chaynépami nogaga Egip-
tucho rurashaj fiyupa almiraypajcunata.” 4 Chayta ricarpis faraonga manami cisushun-
quipdchu. Chayndpami noga musyachishaj munayniyoj cashita. Egiptucunata almiray-
pajcunawan castigarcur-rami acrashi Israelcunata ropa-répa pushashaj. > Israelcunata
chayno jorguptérami Egipto runacunaga musyanga noga TAYTA D10s cashéita.»

6 Aaronwan Moisesga TAYTA Dios mandashanta llapanta ruraran. 7 Faraonwan
parlashan 6ra Moisesga caycaran pusaj chunca (80) watayoj, Aaronna pusaj chunca
quimsan (83) watayoj.

Aaronpa tucrun
8 Chaypita Aarontawan Moisesta TAYTA DIOs niran: ° «Milagrutaraj ruranayquipaj
faraén nishuptiquega Aaronta ninqui tucruyquita faraonpa fiaupanman jitarinanpaj.
Jitaycuptenga culebramanmi ticracurenga.»

* *

10 Niptin Moisesga Aaronwan aywaran faraén cajman. Faraonpawan sirbejnincunapa
faupanchéna TAYTA DIOs nishanno ruraran. Aardn tucrunta pampaman jitaycuptin
culebraman ticracuriran. ! Chaura faraonpis gayachimuran méjica rurayta yacha-
jcunatawan briijucunata. Chay runacunapis méjicata rurayta yachashpan paycuna
rurashanno ruraran. 12 Paycunapis pampaman tucruncunata jitaycuptin culebracuna-
man ticracuriran. Aaronpa tucrunpita culebraman ticraj ciga micucurcuran waquin
cajcunapata. 13 Chaypis TAYTA D10s nishannéllami faradén mas piyur-raj rumi shonguno
contra ricacuran. Chaymi Aarontawan Moisestaga mana cdsurannachu.

Yacu yawarman ticrashan castigu

14 Chaypita TAYTA DIOSGA Moisesta niran: «Faraonga fiyupa chucru shongumi
ricacusha. Chaymi Israelcunata cachariytapis mana munannachu. 15 Culebraman
ticraj tucruyquita aptacurcur wara tutalla ayway Nilo mayuman chaycho faraonta
shuydnayquipaj. 16 Chaychomi faraonta cayno ninqui: <Hebreocunapa TAYTA DiOs-
NINMI cachamasha gamta willanédpaj. Acrashan runacunata cachay chunyajman aywar-
cur payta rispitar adurananpaj. Gamga canancamapis manami wiyacushcanquirdchu
pay nishanta. 17 Cananmi ichanga musyanqui pi TAYTA Dios cashantapis. TAYTA
Dios nimashanndllami cay aptaraycashid tucruwan mayuta wirupté yawarman yacu
ticracurengapaj.>|< 18 Mayucho caycaj pescdducunapis wafiongapdmi. Mayupis fiyupa
asyaricdcongapaj. Egipto runacunapis Nilo yacuta melanashpan manami upongapa-

nachw nir.
19 «Aaronta niy: <Tucruyquita aptarcur maquiquita jogariy mayucunapa jananpa,

ragra-mallwacunapa gochacunapa, chayno yacu churacunanmanpis llapan yacu yawar-
man ticrananpaj. Chaura Egiptucunapachdga yawar canga llapan yacu churacunan-

cunacho, asta rumipita muchcancunacho, guerupita rurashan pucucunacho churaraj
yacuncunapis» nir.»

20 Chaura Aaronwan Moisesga ruraran TAYTA DIOS nishanno. Aaronga tucrunta
jogarcur mayuta wiruran faraonpawan autoriddnincunapa fiaupancho. Chaura llapan
yacu jinan 6ra yawarman ticracuriran. 2! Mayucho caj pescdducunapis wanuran.
Mayupis fiyupa asyaricdcuran. Chaura Egipto runacunaga yacuta upuytapis mana
puydirannachu. Egipto nasyunchdga llapan yacu yawarman ticrasha caycaran.

22 Egiptucho tiyaj briijucunapis mdjicata rurayta yachashpan yacuta yawarman
ticrachiran. Chaura faraén mas piyur-raj rumi shonguno contra ricacuran. Aaronwan
Moisés nishancunataga imanillarpis mana cdsurannachu. TAYTA Dios willashannomi
caran. 23 Faraonga imatapis mana gocur palasyunman cuticuran. 24 Chaura llapan Egip-
tucunaga mayu yacuta manana upuyta puydirannachu. Chaymi mayu cantuncunacho
posuta uchcuran chayllapitana yacuta upunanpaj.

Aypalla sdpucuna yurishan castigu
25 Mayuta TAYTA D1os wiruchishanpitaga ganchis junajna caran.

8

1Chaura TAYTA DIOSGA Moisesta niran: «Ayway faraonman. Chayaycur nogapa ruqué
ninqui aduramaj aywananpaj acrashd runacunata cachananpaj. 2 Aywananta mana

munaptenga intéru nasyunninta nogami castigashaj séipucunawanf'< 3 Intéru mayupi-
tami sdpucuna aypalla timpurir llojshicaramonga. Chauraga faraonpa palasyunmanpis,
pufiushan cimanmanpis yayconga. Yayconga llapan autoriddcunapa wasinman, llapan
Egiptucunapaman, tanta ruracuna jatun artisa batyancunamanpis, jurnuncunamanpis.
4 Sdpuga aypalla carmi quiquin faraonpa janancunamanpis autoriddnincunapa janan-
manpis, llapan Egipto runacunapa jananmanpis pintircaycanga.

5 «Aaronta niy tucrunta aptarcur mayucunaman, gochacunaman, ragracunaman
macyardnanpaj. Chaycunapita sdpu llojshimur intéru Egiptuman juntangapaj.»

ES *

¢ Chaura Aaronga tucrunta jogariran. Nircur macyararan intéru Egipto yacucunaman.
Chaura sdpucunaga intéru nasyunman juntajpaj yuricuriran. 7 Chaura brijucunapis
méjica rurayta yachashpan munayniyoj cashanta musyachinanpaj Aarén rurashanno
ruraran. Chaynopami Egipto nasyunchdga sdpucuna mas aypallana yuricuriran.
8 Chaura faraonga gayachiran Aarontawan Moisesta. Chayaptin niran: «TAYTA DIOSTA
mafacuy nogapita, Egiptucunapitapis sdpucuna aywacunanpaj. Chauraga Israelcunata
cachaycushidmi Diosta adurar uywancunata sacrifisyuta ruraj aywananpaj.»

9 Niptin faraonta Moisés niran: «Gam nimay gampaj autoriddniquicunapaj, Egipto
runacunapaj imay TAYTA DIOSTA mafiacundpdpis. Mafiacuriptéga palasyuyquipita,
wasiquicunapita may chaypitapis aywacur sdpucuna mayullachénami tiyanga.»

10 Chaura faraonga «Wara junaj» niran.

Niptin Moisés niran: «Nishayquindémi canga. Chaynépami musyanquipaj nogacunapa
Tayta Diosnéno juc dios mana cashanta. 11 Llapan sdpucunami aywaconga wasiquipita,
palasyuyquipita, Egiptucunapitapis. Chaura mayullachénami tiyanga.»

12 Aaronwan Moisesga faraonpa palasyunpita aywacuran. Nircur TAYTA DIOSTA
mafacuran llapan sdpucunata illgdchinanpaj. 13 Chaura TAYTA D10SGA camacéchiran
Moisés mafiacushanno. Llapan sdpucuna wafiuran wasicunacho, wasi puncun pampacu-
nacho, chacracunacho cajcunapis. 14 Runacunaga intérucho shuntaran muntuy-muntuy
wafiusha sdpucunata. Chaura may chaychdpis fiyupa asyaran. 15 Chaypita llapanpis
allina caycajta ricashpan faraonga yapay rumi shonguno contra ricacuran. Aaronwan
Moisés nishantaga mana cdsurannachu. TAYTA Dios willashannémi caran,

Gayish aypalla yurishan castigu

16 Chaura TAYTA DIOSGA Moisesta niran: «Aaronta willay tucrunwan fiuchu allpata
wirunanpaj. Chaura gayishman ticrar intéru Egiptuman juntacurconga.»

17 Chaura Aaronga tucrunwan wiruran fiuchu allpata. Wiruriptin Egiptucho caj
fluchu allpaga ticracuriran gayishman. Chay gayishmi llapan runacunata uywacunata
juntapaycur cafiiran. 18 Chaura brijjucunapis mijica rurayta yachashpan gayishta
yurichiyta munaran. Ichanga mananami yurichiyta camdpacurannachu. Aypalla car
gayishcunaga runacunata uywacunatapis fiyupana caniran.

19 Chaura briijucunaga faraonta niran: «Caytaga Diosmi ruraycan» nir. Chaypis
faraén mas piyur-raj rumi shonguno contra ricacuran. Tayta Dios willashannémi mana
casuranchu.

Upucruycuna yuricurishan castigu

20 Chaura TAYTA DIOSGA Moisesta niran: «Wara tutallami faraén mayuman aywanga.
Gampis tutalla jatarcur ayway. Chaycho nogapa ruqué payta ninqui aduramaj ay-
wananpaj acrashd runacunata cachaycunanpaj. 2! Aywananta mana munaptenga aypalla
upucruymi yuricurenga. Paytapis, autoriddnincunatapis, llapan Egipto runacunatapis
caflenga. Llapan Egipto runacunapa wasincho upucruyllanami juntasha caycangapaj.
Chayno intéru pampacunachdpis juntashami caycanga.

22 (Intéru Egiptucho upucruy juntasha captinpis acrashd runacuna tiyaycashan Gosén
partichga manami chaynéchu canga. Chaynépami musyanga Egipto runacunata noga
TAYTA DIOs castigaycashita. 23 Chaymi Egipto runacunaman castiguta chayachiptépis
acrashi runacunamanga mana chayangachu. Warami chayno rurashaj.»

24 Chaypita TAYTA DIOSGA nishanno ruraran. Chaymi upucruycunaga intéru Egip-

tuman juntaycuran. Palasyumanpis autoriddcunapa wasinmanpis upucruy juntacuycu-
ran. Egiptoga mana tiyaypanonami ricacuran.

25 Chayndpami faraonga Moisesta Aarontawan gayarcachir niran: «Cananga ayway
TAYTA DIOSNIQUITA adurar uywacunata sacrifisyuta ruranayquipaj. Ichanga cay
nasyunpita ama llojshinquichu.»

26 Niptin Moisés niran: «Chayndga manami allichu canman. TAYTA DIOSNEPAJ noga-
cuna uywacunata sacrifisyuta rupachishédga Egiptucunapaj fiyupa melanaypami canga.

Chayno rurajta ricaycdramar paycunaga fiyupa rabyashpan sajmaycillar wanuchi-
manmanmi. 27 Chaymi nogacunaga quimsa junaj aywaytaraj chunyajman aywashaj.
Chaychorami TAYTA DIOSNE nimashanno payta adurar sacrifisyu uywata rupachishaj.»

28 Chayno niptin faraén niran: «Carucama mana aywacunayqui captenga chunyajman
aywanayquipaj cachashayquimi chaycho Tayta Diosniquipaj uywayquicunata pishtarcur
rupachinayquipaj. Nogapdpis Tayta Diosniquita mafiacamunqui.»

29 Chaura Moisés niran: «Caypita llojshishd 6rami Tayta Diosta mafiacushaj wara
junaj upucruycuna gam cajpita, autoriddniquicunapita, llapan Egipto runacunapitapis
illgdnanpaj. Ichanga ama llullapdmaynachu Dios nishanno sacrifisyu ruraj Israelcuna
aywananta mana munashpayqui.»

30 Chaura faraonpa palasyunpita llojshircullar Moisesga Tayta Diosta mafacuran.
31 Chaura Tayta Diosga llapan upucruycunata illgdchiran. Chauraga ni jucnayllapis
mana carannachu faraonpa wasincho, autoriddcunapa wasincho, intéru Egiptucho caj
runacunachdpis. 32 Upucruy mana captinnaga faraén rumi shonguno contra ricacuran.
Chaymi Israelcuna aywacunanta mana munarannachu.

9

Uywacunata gueshya ushashan castigu

1Chaura TAYTA DIOSGA Moisesta niran: «Faradén cajman ayway. Nogapa ruqué ninqui
aduramaj aywananpaj acrashd runacunata cachaycunanpéna. 2 Mana aywananta mu-
naptin, chaynélla michaptenga 3 Nogami camacichishaj intéru Egiptucho fiyu gueshya
yurimunanpaj. Chay gueshyaga ushanga cawallucunata, biirrucunata, caméllucunata,
wicacunata, uyshacunata, cabrancunatapis. 4 Nogami camacichishaj Israelcunapa
uywancunataga gueshya mana charinanpaj. Chaymi paycunapaga uywan ni jucnayllapis
mana wafiongapéachu.

5 «Egiptuchéga warami cay nishd canga.»

© Warannin jundga nishannémi caran. Egipto runacunapaga llapan casta uywancuna
aypalla wafiuran. Israelcunapami ichanga ni jucnayllapis uywancuna mana wafiu-
ranchu. 7 Chaymi faradn cacharan Israelcunapa uywancunata ricaj. Israelcunapaga
manami jucnayllapis uywancuna wafiushachu caran. Chaypis faraén rumi shonguno
contra ricacuran. Chaynépami Israelcuna aywananta mana munarannachu.

Chupu gueshya cashan castigu

8 Chaymi TAYTA DIOSGA Moisesta Aarontawan niran: «Gamcuna jurnupita uchpata
apacurcur ayway faradén cajman. Nircur gam Moisés faraonpa fiaupancho uchpata
janajpa machirinqui. 9 Chaura uchpataga wayra polbuta apajndpis intéru Egiptupa
mashtacidchenga. Chayllanami chupu gueshyata yurichenga llapan Egiptucunacho,
uywancunachdpis.»

10 Dios nishannémi Aaronwan Moisesga jurnupita uchpata apacarcdrir aywaran
faraén cajman. Chaychonami Moisesga uchpata janajpa machiriran. Chaura llapan

runacunachdpis, uywacunachdpis chupu yuricurcuran.® 11 Mijica rurayta yachaj
briijjucunapis manana Moisespa faupancho cayta puydiranchu marca-masincunachéno
paycunaché6pis chupu yuricurcuptin. 12 Chaypis TAYTA DiosmI camacéchiran faraén
rumi shonguno contra ricacunanpaj. Chaynépami Aaronwan Moisés nishantaga mana
cdsuranchu. TAYTA Dios willashannémi caran.

Runtu tamya cashan castigu
13 Chaura TAYTA DIOSGA Moisesta niran: «Tutalla jatarcur wara aywanqui faradn caj-
man. Nogapa ruqué ninqui aduramaj aywananpaj acrashd runacunata cachaycunanpaj.
14 Cananga mas fiyupanami castigashaj faraonta, autoriddnincunata, llapan Egiptucu-
natapis. Chayrdmi musyanga nogano juc dios mana cashanta. 1> Munashpéga faraonta,

*

llapan Egiptucunatapis fiyu gueshyawan castigimanmi caran. Chaura canan usha-
cashanami caycanman caran. 1¢ Ichanga faraén cawaycanraj noga munayniyoj cashita
musyachindpami, intéruchdpis noga munayniyoj cashita musyananpimi.” 17 Chaypis
payga acrashd runacuna aywananta manami munanchu. 18 Chaypitami wara cayno 6ra
noga tamyachimushaj runtuta. Cay Egiptumanga manardami imaypis runtumusharédchu
wara runtumunanpaj caycashanndga. 1° Chaymi willay llapan uywancunata wasiman
wichgacunanpaj, jircacho imaycan cajtapis shuntachinanpaj. Runtumorga runatapis
uywatapis wafluchengapami wasi ruricho mana captenga.»

20 Faraonpa waquin autoriddnincunaga TAYTA D1os willachishanta riguiran. Chaymi
wasi rurinman gueshpichiran uywaynincunatawan uywancunatapis. 2! Waquenga mana
riguishpan mana gueshpichiranchu uywancunata ni uywaynincunatapis.

22 Chaura TAYTA DIOSGA Moisesta niran: «Ricrayquita janajpa jogariy intéru Egip-
tuman runtu tamya gallaycunanpaj. Runtu tamya gallaycushpan chayanga llapan
runacunaman, uywacunaman, micuycunaman, jachacunamanpis.»

23 Tucrunta Moisés janajman jogariptin jinan 6ra TAYTA DI1os rdyuchiran. Runtu
tamyatapis tamyachiran. Chaynémi TAYTA DIOSGA intéru Egiptuta runtu tamyawan
ushachiran. 24 Mana chawarannachu illguypis, riyupis, runtu tamyapis.” Egiptuchdga
manami imaypis chayno caranchu. 25 Chaura intéru Egiptuchémi ima aycatapis runtu
tamya illgdchiran. Runacunatapis uywacunatapis wafiuchiran. Micuycunata lantacu-
nata usharan. Yo6racunatapis garapichullata cachaycuran. 26 Intéru Egiptupa fiyupa
runtu tamyarpis Israelcuna tiyarcaycashan Gosén partimanga manami chayaranchu.

27 Chaymi faraonga Aarontawan Moisesta gayaycachir niran: «Nogaga juchayojmi
cd. Marca-masicunapis juchayojmi. Juchdcunapitami TAYTA DIOSGA castigamasha.
28 Runtu tamyapis rdayupis chawananpaj TAYTA DIOSTA mafiacuycuy ari. Chaura
aywanayquicunapaj cachaycushayquimi. Cananga manami michdshayquinachu.»

29 Chayno niptin Moisés niran: «Cay siuddpita llojshicushd 6rami TAYTA DiosTA
mafiacushpd maquéta jogarishaj. Chauraga jinan Grami rdyupis runtu tamyapis
chawanga. Chayndpami musyanquipaj cay pachaga Tayta Diospa maquincho cay-
cashanta. 30 Nogaga musyaycami gampis, autoriddniquicunapis TAYTA DIOSTA manaraj
manchacushayquita.»

31 Sebddapis shicshiraycashancho, lindsapis, waytaraycashancho ushacaran.
32Rigutawan centenota ichanga mana imanaranpischu guepa muruy captin.

33 Faradn cajpita aywacur siuddpita llojshirir Moisesga TAYTA DIOSTA mafiacur
maquinta jogariran. Chaura rdayupis runtupis jinan 6ra chawacdcuran. Mana tamyaran-
nachu. 34 Tamyapis runtupis rayupis chawashatana ricar faraonpa autoriddnincuna
mas piyur-raj rumi shonguno contra ricacuran. Aunircurpis manana munarannachu.
35 Moisesta TAYTA D10s willashanndmi Israelcuna aywacunanta mana munar mas piyur-
raj rumi shonguno contra ricacuran.

10

Chiipaca aypalla yurishan castigu

1 Chaura TAYTA DIOSGA Moisesta niran: «Cutiy faraén cajman. Nogami ca-
macichishcd paypis autoriddnincunapis rumi shonguno contra ricacunanpaj, chayndpa
almiraypajcunata ricachindpaj. 2 Chayndpami gamcunapis wamrayquicunata will-
cayquicunata willapanquipaj Egiptucunata imandpis rurashita, almiraypajcunata
rurashdta. Chayndpami gamcuna musyanquipaj rasunpa noga TAYTA D1oOs cashita.»

3 Niptin Aaronwan Moisesga aywaran faraén cajman. Chayaycur niran: «Hebreo-
cunapa TAYTA DIOSNINMI cachamasha gamta tapunipaj. ;Imaycamaraj payta mana
wiyacunquichu? jAduraj aywananpaj acrashan runacunata cachay! ¢ Aywananta
mana munaptiquega wara junajmi nasyunniquiman Tayta Dios yurichimonga aypalla

* k
9:16 Rom. 9.17 9:24 Apoc. 8.7;16.21

chiipacacunata. 5 Chaycunami intéru jircapa juntacuyconga pampapis mana jicoj.
Runtu tamya ushashan wallca wallcalla quédasha caycajllantapis ushajpami ushacur-
congapaj. YOracunatapis micucurcongami. ¢ Gampa palasyuyquimanpis, autoridaniqui-
cunapa wasincunamanpis, llapan Egiptucunapa wasincunamanpis juntayconga. Chayga
cangapaj taytayquicuna, chachayquicuna, unay caj chachayquicunapis mana nunca
ricashanndmi.» Chayno nirerga ticrar aywacuran faraonpa palasyunpita.

7 Chaura faraonpa autoriddnincuna niran: «Tayta faradn, jimaycamataj chay runata
awantashun? ;Gamga manachu tantiyacunquiraj cay Egiptucho ima-aycawanpis

ushachimashanchita? Jina Israelcunaga aywacuchun TAYTA DIOSNINTA rispitar adu-
rananpaj.»

8 Chayno niptin faraonga gayachiran Aarontawan Moisesta. Chayaptin niran:
«Aywayna-llapa TAYTA DIOSNIQUITA rispitar aduramunayquipaj. Ichanga ;pi-pitaj
aywanga?»

9 Chaura Moisés niran: «Nogacunaga aywashaj ushajpdmi ollgupis warmipis,
wamrapis chacwan auquinpis, jucpis mana pishej. Uywdicunatapis manyapitami
gatishaj. Nogacunaga TAYTA DIOSTA adurarmi jatun fistata rurashaj.»

10 Chaura faraén niran:  «Achyd, gamcunataga TAYTA DIOSNIQUICHARI
yanapdshunqui.  ;Llutanta yarpaycashayquita mana tantiyashitachu yarpanqui?
(Wamrayquicunawan llapayqui aywanayquipaj aunindtachu yarpanqui? 1! Manami
yarpashayquindchu canga. TAYTA DIOSTA aduraj aywayta munarga ollgu cajcunalla
ayway.» Chayno nircur faraonga fiaupanpita paycunata garguchiran.

12 Chaura TAYTA DIOSGA Moisesta niran: «Ricrayquita jogariy Egiptuman aypalla
chiipacacuna shamunanpaj. Chayno shamur llapan lantacunatami ushacurconga runtu
tamya ushashan quédasha caycajllantapis.»

13 Janajpa tucrunta Moisés jogariptin TAYTA D10s wayrdchimuran inti yagamunan caj-
ldpita. Chaura Egiptuman wayraran chay junaj goyarpoj pagaspapis warayta. Warannin
tutapdga aypalla chlipacacuna wardmuran pachapis mana jécoj. Inti yagamunan caj-
lapita wayrdmushpanmi chiipacacunata apamusha caran. 4 Imaypis mana cashannémi

chiipacacunaga intéru Egiptuman j untaycuranf'< Chayndga unaypis manami caranchu;
ni yapaypis manami canganachu. 1> Chiipacacunaga juntacuycuran pampapis mana
ricacaj. Chaura intéru jircacunapis chacracunapis yanayasha caycaran. Chayno aypalla
carmi micucurcuran llapan friitacunata, lantacunata, runtu tamyapita quédaj cajllan-
tapis. Chaura Egiptuch6ga jachacunapa lantacunapa 6jan manami carannachu.

16 Chaymi faraonga Aarontawan Moisesta jinan ora gayaycachir niran: «Nogaga
TAYTA DIOSNIQUIPA contranmi, gamcunapa contrayquimi llutanta rurashca. 17 Chaymi
gamcunata ruwacd juchdta cananllana perdunaminayquipaj. TAYTA DIOSNIQUITA
nogapaj marfiacuycuy cay chiipacacunallatapis illgaycachinanpaj.»

18 Faraonwan parlashanpita llojshirir Moisesga jinan 6ra TAYTA DIOSTA mafiacuran.
19 Chaura TAYTA DIOSGA jinan Ora cutichiypana wayrichiran. Chaymi inti yaganan caj-
ldpitana wayra fiyupa wayrayta gallaycuran. Chayndpami llapan chiipacacunata Puca
lamarman apacuran. Egiptuchdga chiipacacuna mana quédarannachu ni jucnayllapis.

201changa yapay TAYTA D10s camacichiran faradén rumi shonguno contra ricacunan-
paj. Chayndpami Israelcuna aywacunanta mana munaranchu.

Pacha chacacdcushan castigu
21 Chaura TAYTA DIOSGA Moisesta niran: «Syélupa maquiquita jogariy intéru Egip-
tucho pacha chacacdcunanpaj. Chauraga yana mancapa siquinnérami fiyupa chacaci-
conga.»
22 Maquinta Moisés jogariptin intéru Egiptucho fiyupa chacacicuran.® Chayno
chacaylla cacuran quimsa junajcama. 23 Chay junajcuna Egipto runacunaga mayganpis

* *

mana ricanacuranchu. Maypa aywaytapis manami camdpacuranchu. Egiptucho chayno
chacaptinpis Israelcuna tiyashanchdga achicyaj caycaran.

24 Chaura faraonga Moisesta gayaycachimur niran: «TAYTA DIOSNIQUITA adu-
ranayquipaj llapayqui ayway wamrayquicunatapis pushacarcirir. Uywayquicunata
ichanga cachaycériy.»

25 Niptin Moisés niran: «Uywécunata gatindta mana munarga ;jgamchuraj uywacu-
nata camaripamanqui TAYTA DIOSNETA adurar uywacunata sacrifisyupaj rupachinépaj?
26 Uywdcunataga simri gatind caycan. Caych6ga manami jucpis quédangachu. Manaraj
chayashdcamaga manami musyérdachu TAYTA DIOSTA adurar ayca uywicunata pishtar-
cur rupachindcunapipis.»

27 1changa faraén rumi shonguno contra ricacunanpaj TAYTA DIOS yapay camacichi-
ran. Chaymi Israelcuna aywananta mana munaranchu. 28 Chayndpis faraonga Moisesta
niran: «Gamtaga mananami ricaytapis mundchu. Aywacuy. Nogaman imaypis cuydi
cutimur. Cutimushayqui 6raga wafiunquipami.»

29 Chaura Moisespis niran: «Nimashayquinémi canga. Cananpitaga fiaupayquiman
manami shamushédnachu.»

11

Egiptucunapa guechpa wamrancuna wartunanpaj willashan

1 Chaypita TAYTA DIOSGA Moisesta niran: «Yapay juc castigutardmi chayachimushaj
faraonman, Egiptucunamanpis. Chay castiguwanrami <Aywacuy» nir gargushunquipaj.
Z Cananga Israelcunata willapay ollgupis warmipis goripita caj cdsacunata guellaypita
caj cosacunata bisinun Egiptucunata «goycamay» ninanpaj.»

3TAYTA DI0S camacichiran Israelcunapdga Egiptucuna fiyupa alli shongu ricacunan-
paj. Faraonpa autoriddnincunapis, llapan Egiptucunapis Moisesta fiyupa rispitaran.

4 Moisesga faraonta niran: «TAYTA DIOSGA cayndmi nisha: <Pullan pagasmi pur-
ishaj intéru Egiptupa. > Chaymi llapan Egiptucunapa guechpa caj wamran wafionga.
Faraonpa guechpa caj wamranpita gallaycur asta maraycho agapacoj warmipa guechpa
caj wamranpis waflonga. Llapan uywacunapa rimir caj wawanpis waflonga. ¢ Chaura
intéru Egiptuchémi mana nunca cashanno fiyupa llaquicuy wagay cangapaj. Chayndga
imaypis manami cashardchu; ni yapaypis manami canganachu. 7 Chayno captinpis
Israelcuna tiyashanchéga ni juc allgullapis manami aullangachu. Israel runacuna
tiyashan cajcho runacunapis ni uywacunapis mana wafiuptinmi musyanquicuna Israel
runacunata TAYTA DIos cuyashanta.> & Chayrdmi llapan autoriddniquicunapis ricamaj
shamongapaj. Gongurpaycur nimangapaj «<Llapan Israelcunata pushacurcur aywacuyna
ari tayta> nir. Chayno nimaptinrdmi aywacushdpaj.» Chayno nircur faraén cajpita
Moisesga fiyupa rabyasha aywacuran.

9 Chaypitana TAYTA DIOSGA Moisesta niran: «Faraonga manami cdsushunquipéchu.
Chaymi cay Egiptuchdga almiraypajcunata masta rurashaj.»

10 Aaronwan Moisesga almiraypajcunata ruraran faraonpa faupancho. Chaypis
TAYTA DIOSMI camacidchiran faraén rumi shonguno contra ricacunanpaj. Chaymi
Israelcuna Egiptupita aywacunanta faran mana munaranchu.

12

Pascua fistata rurananpaj willapashan

1 Aaronwan Moisés Egiptullachdraj caycaptin TAYTA DIOSGA niran: 2 «Cay quillami
gamcunapdga canga mushoj wata gallaycunan caj quilla. 3 Llapan Israelcunata willapan-
qui cay quilla chunca junajcho uywata camaricunanpaj. Chaymi cada wasicho tiyajcuna
juc watayoj cashnita carpis o manta capshita carpis pishtananpaj camarenga. 4 Juc
wasicho wallcajlla cashpan ichanga bisinuncunawan shuntacanga pishtashan uyshata
ushajpaj micunanpaj. 5 Uywaga canga watayojllaraj orgu sanu. Chay acrashanga canga
uysha, mana uysha cashpanga cabra. ¢ Chay acrashanta chararanga cay quilla chunca

chuscu junajninyaj. Chay junajchémi ichanga tardipa pishtanga. 7 Pishtashan uywata
micunanpaj caj wasi puncupa ishcan marcuncunatawan numralnintapis pichonga chay
pishtashan uywapa yawarninwan. 8 Chay chacay cancayllapa aychataga ushajpaj
miconga ashgaj jachantawan,” lebadiiraynaj tantantinta. ° Chay aychata ama micon-
gachu yanushata ni chawatapis. Cancashallata micuchun. Miconga umanta, pachanta,
shongunta, macshuncunatapis. 10 Imantapis ama cachangachu waranninpéga. Puché-
pacushan cajtaga ushajpaj rupaycachenga. 1! Micushpan miconga répanta, llanguinta
jatishalla, tucruncunatapis aywacunayquipaj camaricushalla. Chay aychata apurilla

miconga. Chay Pascua® fistataga nogapa jutécho rurachun. 12 Chay chacayga Egipto
nasyun intérupami noga purishdpaj. Llapan Egiptucunapa guechpa wamrancunatami
wafuchishaj. Chayndmi uywancunapatapis rimir caj wawantaga wafiuchishaj. Egiptupa
diosnincunata castigashédpaj. Noga TAYTA DiosMmI chayno né.

13 «Pishtashayqui uywapa yawarninwan puncuyquicuna pichusha captinmi maygan
wasicho tiyarcaycashayquipis musyacanga. Egiptucunata noga wariuchishpiaga wasiqui
puncucunacho yawarta ricar pdsacushdmi. Chaura gamcunaga ni jucnayllapis manami
wanunquipdchu. 14 Chay junajta gamcunaga yarpanquipaj. Cada watacho chay junajmi
rispitamar fistata ruranquipaj gamcunapaj alli rurashidta yarpinayquipaj. Chayndllami
gamcunapis gamcunapita mirajcunapis cada wata imaycamapis ruranquipaj. 1> Ganchis
junajmi micunquicuna lebadiiraynaj tantallata. Rimir junajpita-pacha gamcunapa
wasiquichdga lebadiira ama cangachu. Maygayquipis lebadiirayoj tantata chay junaj-
cunacho micorga tiyaycashayquipita gargushami canquipaj. 1¢ Gallarinan junajchéwan
ganchis caj junajchdga nogata alabaménayquipaj shuntacanqui. Chay junajcunachdga
ama arunquichu. Micunayquipaj micuyllata yanucunqui.

17 «Lebadiiraynaj Tantata Micuna fistata® rurar imaypis yarpanquicuna Egiptupita
jorgamushita. Gamcunapis gamcunapita mirajcunapis mana jamachiypa jatun fis-
tatami ruranquipaj. 18 Wata gallarej quilla chunca chuscu (14) junaj tardipita-pacha
lebadiiraynaj tantata micunqui ishcay chunca juc (21) junaj tardicama. 19 Gamcunapa
wasiquichdga ganchis junajyaj lebadiira ama cangachu. Maygayquipis lebadiirayoj
tantata micojtaga Israel casta shuntacashanpita gargunqui. Chaynélla ruranqui Israel-
masiqui captinpis, juc-14 runa captinpis. 20 Chay junajcunacho lebadiirayoj cajtaga ima
micuytapis cuydd micur. Maycho tiyarpis micunqui lebadiiraynaj tantallata.»

21 Chaura Israelcunapa mandajnin auquincunata gayaycachir Moisesga niran: «Gam-
cuna cada wasicho juc cashnita man'chidga capshita acranqui. Nircur pishtanqui
Pascua micuyta ruranayquipaj. 22 Chay uywapa yawarninta charinqui. Nircur cha-
jchucuna jachata yawarman téparcachir puncupa marcuncunata, numralninta pichun-
qui. Chayno ruraycorga chay pagas pipis ama llojshengachu pacha wardnancama.
23 Egiptucunata castigananpaj TAYTA DIOS purerga puncucunacho yawarta ricar chay
wasicunapita pdsaconga. Puncucunacho yawar captenga wasiquicunaman manami
TAYTA D10s yaycachengachu wafiuchicoj anjilta.

24 «Cananpitaga llapaniqui Israelcuna wiyacunqui Tayta Dios willapdshushayqui-
cunata.  Gamcunapis, gamcunapita mirar aywajcunapis imaycamapis wiyacun-
qui. 25 TAYTA Dios goycushunayquipaj aunishan particho tiyashpayquipis canan
rurashayqui Pascua fistataga mana gongaypa ruranqui. 26 Mas guepata wamrayquicuna
«;Imapétaj cayno ruranchi?» nishuptiquega 27 cayno nir willapanqui: <TAYTA D1osMI
Egiptucho unay castanchi Israelcuna tiyashan wichan wafiuchiran Egiptucunata. Is-
raelcunapa wasinpita ichanga pdsacuran. Chayno rurarmi noganchi castataga mana

wafiuchiranchu. Chaypitami cay Pascua micuytaga ruranchi TAYTA DIOSTA rispitar>
nir.»

% .
12:8 Ashgaj jachata micunanpaj Tayta Dios niran Egiptucho Israelcuna fiacashanta yarpananpidmi. Exo. 1.14.

Chaura Israelcunaga rispitar gongurpashpan Tayta Diosta aduraran. 28 Chaypita
aywar llapan runacuna ruraran Moiseswan Aaronwan TAYTA Dios willacachishanno.

Egiptucunapa guechpa wamrancuna wariushan castigu
29 Nishan junidga pullan pagasmi TAYTA D1os waniuchiran Egiptucunapa guechpa ollgu

wamrancunata.” Faraonpa guechpa ollgu wamranpita asta carsilcho caycajpa guechpa
ollgu wamrantapis wafiuchiran. Llapan uywacunapa rimir caj orgu wawancunatapis
wafiuchiran. 30 Chaymi chay chacayga faraonpis autoriddnincunapis llapan Egiptucu-
napis jatariran. Egiptuchdga fiyupa llaquicuy wagay caran cada wasicunacho aya captin.

31 Chaura chay chacay faraonga Aarontawan Moisesta gayarcachir niran: «Canan
Ora aywacuy. Egiptucunapita llojshicuy llapan Israel-masiquicunawan. Nishayquino
juclla aywacuy TAYTA DIOSTA aduranayquipaj. 3% Uyshayquicunata, cabrayquicunata,
wiécayquicunata gaticarcérir juclla aywacuy ari nimashayquicunano. Nogapépis Tayta
Diosta manacuycunqui.»

33 Egipto runacunaga yarparan guechpa wamrancuna waflushanno quiquincu-
napis wafiunanpaj cashanta. Chaymi yanaparan Israel runacuna juclla aywacunan-
paj. 34 Chaymi Israelcunaga tantapaj chayraj chapushan mésatapis lebadiiraynajllata
apacuran. Jinan batyanpa jacuncunawan pitucarcirir, matancacarcdrir apacuran.
35 [sraelcunaga Moisés willapashannélla Egiptucunata mafiacuran goycirinanpaj, ima-
aycatapis goripita, guellaypita rurasha cajcunata, asta répacunatapis. 3¢ TAYTA DIOS
camacichiran Egiptucuna fiyupa alliyacdcunanpaj, Israelcuna imatapis mafiacuptin
goycdrinanpaj. Chayndpami Israelcunaga Egiptucunapa ima-aycantapis apacuran."<

Israelcuna Egiptupita yargucushan

37 Israelcunaga Ramsés siuddpita aywacuran Sucot-liman. Ollgu runacunalla
caran sojta pachac warangano (600,000) warmicunata wamracunata mana yupayllapa.
38 Aywacuptin jdpa runacunapis paycunawan aywacuran. Israelcunaga uywacunatapis
uyshata wicata aypallata gaticurcur aywacuran. 39 Egiptucuna apurd garguptinmi
Israelcunapaga luwarninpis mana carannachu mircapanta ruracunanpaj. Chaymi ja-
mashanchdga lebadiiraynaj apashan mésallapita tantata ruraran.

40 Jsraelcunaga Egiptucho tiyasha caran chuscu pachac quimsa chuncan (430) wata.”
41 Chuscu pachac quimsa chuncan (430) watata usharcushan junajmi TAYTA Dios
acrashan runacunaga répa-répa chay nasyunpita llojshicuran. 42 Chay chacaymi Israel
runacunata TAYTA DIOS yanaparan Egiptupita yargunanpaj. Chaypitami Israelcunapis
TAYTA DI0OSTA adurashpan chay cumlinan chacayga Pascua fistata cada wata ruranga.

Pascuacho imano rurananpdpis masta willapashan

43 Aarontawan Moisesta TAYTA DIOS niran: «Cayndmi Pascua micuyta ruranquipaj:
Pascuapaj pishtashayqui uywapa aychanta ama micongachu jdpa runaga. 44 Guellaywan
rantisha uywayniqui runami ichanga sefalacusha carga miconga. 45> Ama micongachu
guellaypaj arupacoj shamoj jdpa runa, ni ratulla shamoj jdpa runapis. 46 Chay aychata
micunqui pishtashayqui wasi rurillacho. Ama jorgunquichu jawamanga. Tulluntapis
ama paquinquichu.” 47 Israel cajcunaga llapayquipis chaynélla ruranqui. 48 Gamcunacho
tiyaj japa runapis gamcunano TAYTA DIOSTA rispitar Pascua micuyta gamcunawan
iwal micuyta munaptenga gamcuna ninqui Riméroga llapayqui wasiquicho tiyaj ollgu
cajcuna sefnalacuyraj> nir. Chaura paycunapis cangapaj nasyunniquicho yurishanona.
Sefalaconi cdga chay aychata ama micongachu. #° Chay layllami canga jinan nasyuncho
yurejcunapdépis, gamcunacho juc-14 runacuna tiyajcunapipis.»

50 Chaura Israelcunaga llapanta ruraran Aarontawan Moisesta TAYTA DIOS nishan-

nolla. 5! Chay junajllami TAYTA DIOSGA Israelcunata ropa-ropa shuntacashallata
Egiptupita jorguran.

* J * J * *

Guechpa caj wamranta Tayta Diospaj acrashan

1 TAYTA DIOSGA Moisesta niran: 2 «Israelcunapa guechpa caj ollgu wamrancunapis,
llapan uywacunapa rimir caj orgu wawancunapis nogapami canga. Chauraga llapan
guechpa cajta nogapaj apamunqui.»

3 Chaura Moisesga llapan runacunata niran: «Gamcuna yarpanqui TAYTA DIOS
munayninwan Egiptupita jorguycdshushayqui junajta. Egiptucho uyway rantisha
runano caycajtami jorguycdshunqui. Cananpitaga cada watami cay junajta yarpar
lebadiirayoj tantata ama micunquichu. 4 Canan junédga Abib quillachémi llojshircaycan-
qui. 5 Chaymi awiluyquicunata TAYTA D10s aunishan partiman chayar cada wata cay
quillacho Pascua fistata ruranqui. Chay partichéga ima-aycapis aypalla captin 1échipis
mishquipis yacundridmi caycan. Chayga caycan Cananeo runacuna, Het runacuna, Hev
runacuna, Amorreo runacuna, Jebus runacuna tiyaycashan partimi. ¢ Chay Pascua
fistachdga gamcuna ganchis junaj intérumi lebadiiraynaj tantallata micunquipaj. Fista
ushanan caj junajchémi ichanga diya captin TAYTA DIOSTA rispitar aduranqui. 7 Fista
cashan junajcunachdga tiyashayqui particho maychdpis ama cangachu lebadiira ni
lebadiirawan poguchishapis. Lebadiiraynaj tantallata micunqui. 8 Chay junajcunachéga
wamrayquicunata willapanqui: «Cay fistataga rurdcuna Egiptupita TAYTA DIOS jorga-
mashpan imandpis rurashanta yarparmi» nir. ®* Gamcunapéga cay fista canga ricrayqui-
cho u urcuyquicho chipasha caycajndmi TAYTA DiosPA mandamintuncunata imaypis
mana gonganayquipaj. Chaynoga canga fiyupa munayninwan Egiptupita TAYTA DIos
jorgamushushayquipitami. 10 Chaymi cay fistataga wata-wata ruranqui nimashanchi
junajcho.

11 «Unay awiluyquicunata, gamcunata aunishushayqui Canaan partiman chayay-
cachir chay partita goycushuptiquega 12 guechpa caj wamrayquicuna TAYTA DIOSPAMI

canga.>|< Uywayquicunapapis rimir wawan orgu cajcunaga TAYTA DIOSPAMI canga.
13 Biirrupa rimir caj orgu wawanpa ruquin ichanga Tayta Diospaj apanqui juc watayoj
cashnita carpis u juc watayoj capshita carpis. Ruquinta mana aparga biirru-mallwapa
cuncanta paquirinqui wafiunanpaj.  Chaynollami gamcunapa guechpa caj ollgu
wamrayquipa ruquinpis Tayta Diospaj ofrendata apanqui.

14 «Wara warantin wamrayquicuna <;Imapdataj cayno ruranchi?> nir tapushuptiqui
gamcunaga ninqui <Egiptucho uyway caycajtami TAYTA DIos fiyupa munayninwan
jorgamaran. 15 Faradn fiyupa chucru shongu ricacur mana munaranchu llojshica-
mundcunata. Chaymi TAYTA DIOSGA Egipto runacunapa guechpa ollgu wamrancunata,
uywancunapa rimir caj orgu wawantapis wafiuchiran. Chaypitami uywdcunapa rimir
caj orgu wawantaga TAYTA DIOSPAJ goycdcuna. Chayno guechpa ollgu wamricunapa
ruquinpis TAYTA DIOSPAJ ofrendata goycdcuna> nir. 16 Ricracho u urcucho senal
cashanndmi chay fistapis sefialno canga Egiptupita TAYTA DIOS munayninwan jorga-
mashanchita imaypis yarpardnayquipaj.»

Ninawan pucutaywan Tayta Dios yan'gashan

17 Israelcunata faraén «aywacuy» niptin Tayta Diosga manami Filistea nasyunpa
aywaj ndnipachu pusharan, chaypa serca caycaptinpis. Diosga musyaranmi pillyananpaj
Filistea runacuna ichipaptin Israelcuna mancharir Egiptuman cuticunanpaj cashanta.
18 Chaymi chunyajpa Puca lamarman aywaj ndnipa tumachiypa pusharan. Israelcunaga
Egiptupita aywacuran sulddrucunano répa-répa camacasha.

19 Josépa tulluncunatapis Moisesga apachiran. Joséga manaraj wafiurmi Israelpa
wamrancunata jurachir unay cayno nisha caran: «Gamcunata yanapdshunayquipaj
Tayta Diosga shamongami. Chayno yanapashuptiqui tulldcunata caypita apacullanqui

.k
arL»

* * *

20 Israelcunaga Sucotpita aywacur chayaran Etam partiman. Chaypitaga caycaran
chunyaj chaqui jircanami. 2! Israelcunata pushashpan TAYTA D10SGA junajpa aywaran
ichiraycaj pucutaycho, chacaypana achquipdnanpaj ichiraycaj ninacho. Chaynépami
chacaypa junajpapis Israelcunaga aywaran. 22 Chay ichiraycaj pucutayga junajpa mana
illgaypa paycunapa fiaupa-puntanta aywaycaran. Chacaypana ichiraycaj nina rataycaj
mana illgaypa fiaupa-puntanta aywaycaran.

14

Puca Lamarpa Israelcuna pdsashan

1 Moisesta TAYTA DIOS niran: 2 «Israelcunaga Pi-hahirot-liman cutimuchun. Chayga
caycan Migdolpita lamarman aywajchémi. Chaychdga lamar cantuncho tolduncunata
ichichichun Baal-zefonpa chimpanman. 3 Chaymi faraonga yarpanga chunyajman
chayar pantacasha purircaycashayquita. 4Nogami camacichishaj faraén rumi shonguno
contra ricacushpan guepayquita gatishushpayqui shamunanpaj. Chayno gatishuptiqui
nogami sulddruncunata ushacichishaj. Chaynépami musyachishaj munayniyoj cashita.
Chayrdmi Egiptucunaga musyanga noga TAYTA DIOs cashidta.»

Chaymi Israelcunaga Tayta Dios nishannélla cutiran. 5 Israelcuna gueshpiycashanta
musyaycur faraonga autoriddnincunawan pésacuran Israelcunata cachaycushanpita.
Chaymi ninacuran: «;Imatataj ruraycushcanchi? ;Ima jinanpataj Israelcuna aywacu-
nanpdga cachaycushcanchi? Cananga ;pitaj arupdméshun?» nir.

6 Chaymi faraonga jinan 6ra guérrapaj caj carrétancunata camarircachir suldaruncu-
nata pushacurcur aywaran. 7 Egiptupita aywaran sojta pachac (600) mas allinnin caj
carrétancunawan. Chaynopis Egiptucho caj carrétacunawanga llapanwanmi aywaran.
Cada carrétacho juc mandajpis aywaran. 8 TAYTA DIOoSMI camacidchiran faradén rumi
shonguno contra ricacunanpaj. Chaymi Israelcunapa guepanta gatir aywaran Tayta Dios
fiyupa munayninwan yanapaptin aywacusha caycaptinpis. ° Faraonpa sulddruncunaga
gatiran llapan cawalluncunawan, carrétancunawan, muntddu caj sulddruncunawan.
Israelcunataga tariparan Pi-hahirotpa faupancho Baal-zefonpa chimpancho lamar can-
tuncho pachacusha caycajta.

10 Chaypita Israelcunaga ricaran faradn Egiptucunawan guepanta aywar tari-
paycashanta. Chaymi fiyupa mancharir gaparayparaj TAYTA DIOSTA mafiacuran.
11 Moisestana jitapar paycuna niran: «Egiptucho pantiyun mana captinndpis ;imapétaj
jorgamarayqui cay chunyajcho wafiundcunapaj? ;Imanirtaj chayno ruramashcan-
qui? 12 Nogacunaga Egiptullachnami nird: Jina Egiptucunata arupdshaj chunyajcho
wafiundpitaga. Nogacunapaga mas allimi paycunapa uywaynin cacupté» nir.»

13 Chayno niptin Moisés niran: «jBalurchay-llapa! jAma manchacuychu! Cananmi
TAYTA Dios salbamashanchita ricanquipaj. Egiptucunataga cananllanami ricanquipaj.
Mananami mas imaypis ricanquipdnachu. 14 Gamcunaga ama llaquicuychu. TAYTA
Droswmi faburninchi pillyanga.»

15 Chaypitaga Moisesta TAYTA DIOS niran: «;lmanirtaj mafacaycdmanqui? Is-
raelcunata willay jucllana aywacunanpaj. 1 Gamnami tucruyquita janajpa jogarcur
lamarman macyaranqui ishcayman lamar yacu raquicdcunanpaj. Chaura Israelcunaga
lamar raquicasha chaupinpa chaqui allpapanami pasangapaj. 17 Nogami camacichishaj
Egiptucuna rumi shonguno contra ricacunanpaj. Chaymi gamcuna aywashayquipa
gatishunquipaj. Chayndpami faraonta, llapan sulddruncunata carrétancunatawan,
muntddu sulddruncunatawan imandpis rurashpi pi-maytapis noga musyachishaj mu-

nayniyoj cashdta. 18 Egiptucunaga noga TAYTA Dios cashdta musyanga faraonwan
aywajcunata imanopis ruraptérami.»

19 Chaura Tayta Diospa anjilnin y ichiraycaj pucutaypis Israelcunapa naupanta ay-
waycashanpita guepanmanna witicuriran. 20 Chaura chay ichiraj pucutayga caycaran

* . .
13:22 Exo. 40.34-38; Num. 9.15-23

Egiptucunapawan Israelcunapa chaupincho. Chay 6ra Egiptucunapiga pacha fiyupa
chacacdcuran; Israelcunapéna achicyaparan. Chaynépami Egiptucunaga ricayta mana
camdpacur Israelcunata mana tariparanchu.

21 Moisesga ricranta jogariran lamar cajman. Chaura TAYTA DiosmI warayllata

inti yagamunan caj-lidupita sinchi wayrata wayrichimuran,* Chaynépami lamarta
ishcayman raquicédcachiran. Chay raquishan chaupitana chaqui allpaman ticrarachiran.

22 Chaura Israelcunaga chaqui allpapana pisaran™ washa-lidunpa cay-lidunpa yacu
tapyano ichiraycaptin.

23 Chaymi Egiptucunaga llapan sulddruncunawan, carrétancunawan, muntddu ay-
waj sulddruncunapis Israelcunapa guepanta gatir yaycuran lamar chaupincamaraj.
24 Pacha waraycaptinnaga nina rataycajpitawan pucutay ichiraycajpita TAYTA Dios
ricdrir camacéchiran Egiptucuna ima ruraytapis mana camdpacunanpaj. 25 TAYTA
DIOSGA carrétancunapa ruyrancunatapis llojshicdcachiran. Chaura manana aywaytapis
puydirannachu. Chaymi Egiptucuna ninacuran: «Israelcunapitaga gueshpir cuticushun.
TAYTA D1osMi Israelcunapa faburnin car noganchipa contranchi caycan» nir.

26 [changa Moisesta TAYTA DIOs niran: «Ricrayquita lamar jananpa jogariy yacu
cashganman cutir Egiptucunata, carrétancunata, cawalluncunata fiiticurcunanpaj.»
27 Chaura Moisesga lamar jananpa ricranta jogariran. Pacha wararcuptenga yacu
cutiran cashanndémanna. Egiptucunaga gueshpishancho lamarman tacacaran. Israel-
cunata gatej Egipto runacunataga chaynémi TAYTA Dios ushajpaj yacuwan fitichiran.
28 Cashanman yacu cutir faraonta, sulddruncunata, cawalluncunata, carrétancunata
ushajpaj fiiticurcuran. Chaura Israelcunata gatir yaycojcunaga ni jucnayllapis mana
gueshpiranchu.

29 Israelcunaga lamarta pdsaran chaqui allpapa, ishcan-lddunpa yacu tapyano ichiray-
captin. 30 Chay junaj Egiptucunapa maquinpita TAYTA D10s Israelcunata gueshpichiran.
Chaypitaga Israelcuna ricaran lamar cuchuncho Egiptucunapa ayan wampurcaycajta.
31 Munayninwan TAYTA Dios Egiptucunata fiyupa castigashanta ricaycur Israelcunaga
amatar rispitashpan TAYTA DIOSTA aduraran. Chaypitaga ydracuran TAYTA DIOSLLA-
MANNA. Moisés nishancunallatana riguiranpis.

15

Moisés cantashan
1 Chaypita Moisesga llapan Israelcunawan TAYTA DIOSTA alabar cantaran.” Chay
cantashan caynémi niycaran:
«TAYTA DIOSTA alabashpdmi cantashaj
munayniyoj cayninwan binsishanpita.
Payga cawallucunatami, muntddu aywajcunatami
lamarman garpurisha.

2TAYTA DIOSMI imapitapis chapimaj, salbamaj.*

Chaymi payllapaj canta.

Payta alabd Diosné captinmi.

Payta aduri unay caj famillydcunapapis Diosnin captinmi.
3TAYTA DI0SGA guérracho pillyay yachajmi.

Paypaga jutinpis TAYTA DIOSMI.

4 «Tayta Diosga faraonpa sulddruncunatami, carrétancunatami
lamarman garpurisha.

Mas mijur sulddruncunapis

Puca lamarchémi shengaypa wafiusha.

5 Rumindmi ruricama yagacarpusha.

* k * k

Jundu lamarmi ultacurcusha.

6 «TAYTA DI0s, maquiqui fiyupa munayniyojmi.

Chaywanmi llapan chiquimajcunata illgarachishcanqui.

7 Gamga fiyupa munayniquiwanmi contrayqui jatarejcunata usharishcanqui.
Rabyacurcurmi ogshata nina ushacurcojnépis illgarachishcanqui.
8 Piicariptiqui yacu shuntacédcusha.

Yaculla caycashpanpis tapya ichiraycajno ricacusha.

Mas jundunnincho caj yacucunapis tinticdcusha.

9 Chiquimajcunaga caynémi yarparan:

«Gatishaj taripandcama.

Llapan apaycashancunatapis guechurcurmi raquipanacushaj.
Sabléwanmi ushajpaj wafiuchishaj> nir.

10Ichanga lamarta gam piicariptiqui

ushajpdmi lamar ultacurcusha.

Yacu bétiypa bétiycajman plomunémi yagacarpusha.

11 «TAYTA DIOS, maygan dioscunapis gammanga manami tincunchu.
Gamno santuga manami juc canchu.

Gamno munayniydga manami juc canchu.

Gamga fiyupa almiraypajcunatami rurashcanqui.

12 Maquiquiwan ayparcamuptiqui

chiquimajcunataga pachami ultacurcusha.

13 (Jorgushayqui runacunataga cuyapashpayquimi pushaycanqui.
Munayniquiwanmi tiyashayqui rispitddu pachaman pushaycanqui.

14 Chayta mayarga waquin nasyuncho tiyajcunapis fiyupami mancharenga.
Filistea runacunapis mancharir almaynajmi ricaconga.

15 Edom runacunapa mandajnincunapis mancharir callpaynajmi ricacongapaj.
Moab runacunapa mandajninpis mancharir sicsicyangami.

Cananeo runacunapis mancharishpanmi ima ruraytapis mana camdpacongachu.
16 Paycunaga fiyupa munayniquiwanmi mancharishpan upatasha ricaconga.
Rumindpis chiyacdconga acrashayqui runacuna pésacurinancama.

17 TAYTA DIOs, Israelcunataga gammi pushanquipaj tiyanayquipaj acrashayqui punta-
man.

Tiyanayquitaga quiquiquimi camarishcanqui.

Chaychémi imaycamapis tiyachinquipaj.

18 «TAYTA Di10s gamllami imaycamapis mandaycanquipaj.»

Maria cantashan
19 Carrétancunawan cawalluncunawan faraonpa sulddruncuna lamar chaupinta ay-

waycaptin TAYTA D10s lamar yacuta cashganman cutichir fiiticarpachiran. Israelcunami
ichanga pisaran chaqui allpapa. 20 Chaypitami Aaronpa pafiin profetisa Mariaga
panderétallanpawan cantaran. Chaura llapan warmicunapis cushicushpan gallaycuran
panderétata awishpan dansayta. 21 Cayndmi Maria cantaran:

«TAYTA DIOSTA alabar cantay munayniyoj cayninwan binsishanpita.

Payga cawallucunatami, muntiddu aywajcunatami lamarman garpurisha.»

Ashgaj yacuta alli yacumanna Tayta Dios ticrachishan
22 Chaypitanaga Israelcunata Puca Lamarpita Moisés pushacuran. Chaura aywacuran
Shur jutiyoj chunyaj chaqui jircapa. Quimsa junajna aywarpis yacuta mana tariranchu.
23 Chaypita chayaran Mara jutiyoj partiman. Chaycho yacu caycajtaga asgaptin mana

upuranchu. Chayno yacu asgashanpitami chay partipa jutinta churaparan Mara®
nir. 24 Chaura runacunaga Moisespa washan rimaran «Cananga jimataraj upushun?»
ninacur.

25 Chaura Moisesga Tayta Diosta mafiacuran yanapdnanpaj. Mafiacuptin TAYTA
DIOSGA juc yoOrata ricachiran. Chayta Moisés yacuman jitarpuran. Chaura yacuga
upunanpaj allina ticracuriran.

Chaychémi TAYTA DIOSGA Israelcuna imano cawananpépis laycunata willaparan.
Wiyacunanpaj cashanta mana wiyacunanpaj cashantapis paycunata mayaparan.
26 Paycunata niran: «Wiyacamaptiquega, munashénélla cawaptiquega, laynécu-
nata cumliptiquega Egiptucunata castigar gueshyawan charichishdno manami casti-
gashayquipdchu. Nogami cd TAYTA DIOSNIQUI, imapitapis allchacdchej.»

27 Chaypita pasar chayaran Elim partiman. Chaycho caran chunca ishcay (12) pashtaj
yacu, ganchis chunca (70) palméra ydracuna. Chay yacu fiaupanmanmi tolduncunata
ichichiran.

16

Israelcuna mandta micushan

1 Elimpita Israelcuna ushajpaj aywacur chayaran Sin jutiyoj chunyajman. Chayga
caycan Elimpita Sinaiman aywajchémi. Chay caran Egiptupita aywacushanpitaga quilla
chunca pichga (15) junajninchéna. 2 Chay chunyajcho llapan runacuna Moisespawan
Aaronpa contran rimaran. 3 Chayno rimarmi paycunata niran: «Egiptullachéna TaAyTa
Dios wafiuchimashwan caran. Chaychdga sacsananchiyaj aychata tantatapis micoj
canchi. Mancanchicunacho aychapis manami pishejchu. Gamcunaga cay chunyajman
pushamashcanqui llapanéta yargaypita wafiuchiminayquipami.»

4 Chaymi TAYTA DIOSGA Moisesta niran: «Janajpitami tantata tamyatano
shicwachimushaj.*  Chaura paycunanami tiyaycashanpita aywar waran-waran
shuntamonga chay junaj micunan aypajllata. Cananmi musyashaj noga nishita
cumlishanta mana cumlishantapis. 5 Sojta junaj cajchdga ishcay junaj micunanpaj
aypajta shuntachun.»

¢ Chayno niptin Aaronwan Moisesga Israelcunata niran: «Canan tardimi gamcuna
musyanqui Egipto nasyunpita TAYTA DIOs jorgamushushayquita. 7 Tutapapis rican-
quipaj TAYTA DIoOs fiyupa munayniyoj cashanta. Nogacunapa contrd rimanayquipaga
/pitaj nogacunaga cd? Gamcunaga TAYTA DIOSPA contranmi rimashcanqui. Payga
contran rimashayquita wiyashami. & TAYTA DiosmI tardipa micunayquipaj aychata
goshunquipaj; tutapa micunayquipdna aypalla tantata. Gamcuna paypa washan ri-
mashayquitaga wiyashami. Nogacunaga manami imapis cdchu. Gamcuna manami
nogacunapa contrachu rimashcanqui. Chaypa ruquenga TAYTA DIOSPA contranmi
rimashcanqui.»

9 Chaypitaga Aaronta Moisés niran: «TAYTA DIOSGA wiyashami Israelcuna contran
rimashanta. Cananga Israelcunata willay TAYTA DIOSPA fiaupanman shuntacdnanpaj.»

10 [sraelcuna shuntacarcuptin Aarén willapaycaptinna llapan Israelcunaga chunyajpa
ricdriran. Chaycho ricaran TAYTA DIOSPA achicyaynin pucutaycho caycdmojta.

11 Moisesta TAYTA Dios willashpan niran: 12 «Israelcunata wiyashcdmi washéta
rimarcaycajta. Paycunata willay cayno nir: «Tardipa aychata micunquipaj. Tutapana
tantata micunquipaj sacsanayquicama.» Chaynépami musyanquicuna noga gamcunapa
TAYTA DIOSNIQUI cashita.»

13 Chay tardi aypalla codorniz dbicuna juntaycuran Israelcuna tiyaycashanmanga.
Warannin tutapanami tiyaycashan fiaupan pampacunaga yuraj shullaylla wardmuran.”
14 Nircur chay shullay chaquircuptinna rashta-niraj yurajlla pampacho ricacuran.

* * *
15:23 Mara ninanga ashgaj ninanmi. 16:4 Juan 6.31 16:13 Ndm. 11.31-32



EXODO 16:15 91 EXODO 16:35

15 Israelcunaga manami musyaranchu ima cashantapis. Jucnin-jucninpis ninacuran
«jCayga imaraj?» rlishpan.ﬂ<

Chaura Moisés niran: «Cayga caycan micunayquipaj TAYTA Dios goycdshushayqui
tantami. 16 TAYTA DIOSGA nisha gamcuna micunayqui-tupuylla shuntanayquipdmi.

Aycajpis juc tolducho cashallayquipita, cada runapaj shuntanqui ishcay calu mati
juntatano.»

17 Chaura Israelcunaga Tayta Dios nishannomi shuntaran. Waquenga wallcallata

shuntaran; waquenga achcata. 18 Tupuptenga wallcata shuntajpapis mana pishiranchu.”
Achcata shuntajpapis mana puchuranchu. Chaynémi cada junaj shuntaran micunanpaj-
tupuyllata.

19 Chaypita Moisés niran: «Warapédga ama pipis puchéchengachu.»

20 Chaypis waquenga Moisés nishanta mana wiyacur waranninpaj churacuran. Chaura
chay churacushanga curushpan fiyupa asyaricuriran. Chaymi Moisesga pifiacuran chay
churacojcunata. 2! Chaypitanaga cada tuta cada tinun shuntaj micunan-tupuyllana.
Mana shuntashan cdga shanaywan chullucicoj.

22 Cada semédnacho sojta junaj cajchéga waranninpajwan shuntaj. Waranninpdpis
shuntaj chay junajpaj shuntashantano. Chayno shuntaycajta ricar Israelcunapa man-
dajnincunaga Moisesta willaj aywaran.

23 Willaptin Moisés niran: «Chayno shuntananpimi TAYTA Dios nisha. Wara
juniga TAYTA DIOSTA rispitana sibadu jamay junajmi.* Chaymi yanunayquipaj cajtaga
canan junajlla yanuy warapajwan. Timpuchinayquipaj cajtapis cananllana timpuchiy.
Micurcur puchoj cajtaga churanqui wara junaj micunayquipaj.»

24 Moisés nishannéllami churacuran warannin micunanpaj. Chay cdga manami
asyariranchu, ni cururanpischu. 25 Chaura Moisés niran: «Canan juniga chay chura-
cushayquita micuy. Cananga manami imatapis tarinquipdchu pampacho. Chayndga
caycan sidbadu jamay junaj, TAYTA DIOSTA rispitana junaj captinmi. 26 Sojta junajmi
shuntanqui micunayquipaj. Ganchis caj junajchga sdbadu jamay junaj captin manami
imapis cangapédchu.»

27 Chayno willaycaptinpis waquenga ganchis junaj cajchopis shuntaj yarguran.
Ichanga manami imatapis tariranchu.

28 Chaura TAYTA DIOSGA Moisesta niran: «;Imaycamataj gamcunaga laynécunata
mana wiyacunquichu? 2° Ama gongaychu. Nogami nishcéd ganchis caj junaj sdbadu
jamay junajcho jamanayquipaj. Chaymi gamcunataga sojta caj junajcho micuyta
ishcay junajpaj goycd. Chaura ganchis caj junajchdga mana llojshiypa wasillayquicho
goyédcunqui.» 30 Chaynépami ganchis caj junajchdga llapan runacuna jamaran.

31 Israelcuna shuntashanga caran yurajmi, jinachdpis culantrupa murunndmi.
Mishquiran abéjapa mishquinwan rurasha tantano. Chaytami Israelcunaga «mana» nir
jutichaparan.”

32 Chaypitana Moisesga Israelcunata niran: «TAYTA DiosmI nimashcanchi no-
ganchipita mirajcuna ricananpaj ishcay matitano manéta churananchipaj. Chaynépami
paycunaga musyanga Egiptupita jorgamashpanchi chunyajcho tantata Tayta Dios gara-
mashanchita.»

33 Aarontapis Moisés niran: «Ishcay calu mati juntatano churay manita™ juc man-
caman. Nircur Tayta Diospa flaupanman churay. Chaycho churaranga Israelcunapita
mirajcuna ricananpami.»

34 Chaura Moisesta TAYTA DI0s nishannémi Aaronga mancata churaran babul fiaupa-
man.

35 Chaynémi Israelcunaga manita micuran chuscu chunca (40) watantin Canadn

*
nasyunman chayanancama.

* * * . * , *

36Ishcay mati manata shuntashanga caran ishcay quilundmi. Chay tuputami «gomer»
nej.

17

Gagapita yacu llojshimushan

1 Sin chunyajcho tiyarcaycashanpita llapan Israelcuna aywacuran. TAYTA Dios
nishannéllami goyar-goyar aywarcaycaran. Chayno aywaycéllarmi chayaran Refidim
partiman. Chaychdga runacuna upunanpaj yacu mana caranchu. 2 Chaura rabyashpan
Moisesta nipdcuran: «jYacuta gomay upundcunapaj!»

Chaura Moisés niran: «;Imanirtaj nogata nimanqui? ;Imanirtaj TAYTA DIOSTA
musyapayta munanqui?»

3 Runacuna pasaypa yacunaypita car Moisespa contran rimar nircaycaran: «;Cayno
facachiminayquipdchu Egiptupita jorgamarayqui? ;Llapan wamrdcunawan uywécu-
napis yacunaypita wafiundcunapéchu jorgamarayqui?» nir.

4 Chayno niptinmi Moisesga TAYTA DIOSTA mafiacur niran: «;Imatataj rurashaj cay
runacunataga? Manapis aycdllatanami sajmaycallar wafiuycachimanga.»

5 Chaura TAYTA DIOS niran: «Israelcunapita fiaupacuy juc ishcay mayur runacunata
pushacurcur. Nilo mayuta wirushayqui tucrutapis apay. ¢ Ayway nogata tarimi-
nayquicama. Nogaga Horeb jircachomi gaga janancho ichirar shuyaycédshayqui. Chaymi
gagata wiruptiqui yacu llojshimonga llapan upunanpaj.»

Chaura Moisesga TAYTA D10s nishanno ruraran Israel mayur runacuna ricaycaptin.
7 Chay partipa jutintanami churaparan «Meriba» nir, «Masah» nir. Chayno jutinta
churaparan Israelcuna Moisespa contran rimashanpita, TAYTA DIOSTA musyapayta
munashanpitami.

Amalec runacunawan Israelcuna pillyashan

8Israelcuna Refidimcho tiyarcaycaptin Amalec runacunaga paycunawan pillyananpaj
aywaran. 9 Chaura Moisesga Josuéta niran: «Gam acray noganchi castacunapita Amalec
runacunawan pillyanayquipaj. Nogami wara tuta puntacho caycdshaj Tayta Dios <apay>
nimashan tucru aptasha.»

10 Chaura Moisés nishanndémi Josuéga runacunata acrarcur Amalec runacunawan
pillyaj aywaran. Chay 6rapdga Moisespis, Aaronpis, Hurpis puntachéna carcaycaran.
1 Moisés ricrancunata janajpa jogariraptenga Israelcuna binsiycaran. Ricrancuna uticar
béjaptin ichanga Amalec runacunana binsicurpoj. 12 Moisespa ricrancuna uticaptenga
Aaronwan Hur rumita churaparan chayman jamananpaj. Nircur paycunaga Moisespa
ricranta janajpa jogariraran jucnin wac-lddunpa jucnin cay-ladunpa. Chaura Moisespa
ricranga janajllapa caycaran inti yaganancama. 13 Chaynépami Josuéga Amalec runacu-
nata binsiran.

14 Chaypitaga Moisesta TAYTA DIOS niran: «Pillya cashantaga isquirbiy mana gongaca-
nanpaj. Josuétana willanqui Amalec runacunataga noga illgichinipaj cashanta.»”
15 Chaypita Moisesga altarta pergarcur jutinta churaparan «TAYTA DIOSMI BANDERA»

nir. 16 Nircur niran: «Amalec runacuna TAYTA DIOSPA contran pillyashanpitami TAYTA
DIOSGA paycunapita mirajcunapa contran imaycamapis canga.»

18

Moisesta suyrun Jetro rajashan
1 Madidn runacunapa cliran Jetro Moisespa suyrun caran. Paymi mayaran Moi-
sespdwan Israelcunapaj TAYTA DIOs imata rurashantapis, imano Egiptupita jorga-
mushantapis.
2 Mas fiaupatanami Moisesga warmin Seforata «Cuticuy» niran. Chaura wasinman

chayaptin Jetro uywaycaran wamran Seforata ishcan wamrantawan.” 3 Moisesga «Cay

* k
17:14 Deut. 25.17-19; 1Sam. 15.2-9 18:2 Hech. 7.29

marcacho jipa runami cashci» nishpan juc wamranpa jutinta Gersén nir churaparan.®
4 Chaynopis Moisesga «Papdnépa Tayta Diosninmi yanapdmasha. Faraén wafuchimé-
nanpitapis gueshpichimasha» nishpan jucaj wamranpa jutinta churaparan Eliezer nir.

5 Chaypitana Moisespa warmin Seforatawan ishcan wamrantinta pushacurcur suyrun
Jetroga Moisés cajman chayaran. Chay wichanga Israel runacunawan Moisés tiyaycaran
chunyajcho Tayta Dioswan Tincuna jirca flaupancho. ¢ Moisesta Jetro niran: «Nogalld
suyruyqui Jetromi shamushcd gamta rajaj, ishcan wamrayquiwan warmiquiwan» nir.

7 Chaura Moisesga taripaycur suyrunpa faupanman gongurpacuran. Nircur salu-
dashpan mucharan. Imano cashantapis willapdnacurcurnami toldunman yaycuran.
8 Chaycho Moisesga suyrunta willaparan TAYTA Dios Israelcunapa faburnin cashpan
faraonta, Egipto runacunata imano rurashantapis. Chayno willaparan Egiptupita aywar
nidnicho imano fiacashanta, paycunata TAYTA DIOs imano yanapashantapis.

9 Egipto runacunapa munayninpita Israelcunata cuyapar TAYTA DIOs jorgushanta
wiyaycur Jetroga amatar cushicuran. 10 Nircur niran: «TAYTA DIOSGA alabasha
caycullichun. Gamcunataga amatar facaycajtami jorgusha-cashunqui faraonpa, Egip-
tucunapa munayninpita. !! Egipto runacuna manacajman churashushpayqui pasaypa
facaycichishushayquipitami jorgushurayqui. Chaymi cananga musyd TAYTA Dios
waquin dioscunapita mas munayniyoj cashanta.»

12 Nircur Jetroga Tayta Diospaj rupachina sacrifisyutawan waquin sacrifisyutapis
rupachiran. Nircurna Aardn y Israel mayurcuna shuntacaran Moisespa suyrun cajman
Tayta Diospa fiaupancho paycunawan iwal micunanpaj.

Juezcunata Moisés churashan
(Deut. 1.9-18)

13 Warannin junaj Moisesga jamacuycur Israel runacunata arriglaycaran. Chaura
goyarpoj pacha chacdnancama Moisesta runacuna tiparaycaran. 14 Moisés imandpis
Israelcunata arriglaycajta ricar suyrun Jetroga niran: «;jImanirtaj gam japallayquega
runacuna quijacushanta arriglanqui? Gam cajman tutapita tardicama runacuna
shamuptin timpuyqui manami aypangachu llapanta arriglanayquipaj.»

15 Chayno niptin Moisés niran: «<Nogaman paycuna shamun Tayta Diosta tapucapédna-
paj. 16 Imatapis arriglayta mana camipacorga shamun noga arriglandpaj. Chaycho
mayganpis juchayoj cashanta musyaycurmi arrigld. Nircurnami paycunata tantiyaché
Tayta Diospa laynincunata, yachachimashancunata.»

17 Chaura suyrun tantiyachiran cayno nir: «Nogapitaga llapanta gam japallayqui
arriglaptiqui manami allichu. 18 Runacunapis gampis uticanquimi. Quiquillayquega
manami atipanquipdchu llapanta arriglayta. 1° Canan imano ruranayquipépis nishéta
sumaj wiyacuy. Willapashédno ruraptiqui Tayta Dios yanapaycushunqui. Diospa fau-
panmanga gammi aywanqui Israelcunapa ruquin. Paycuna nishushayquitapis Tayta
Diosta willapanqui. 20 Israelcunatana willapanqui Diospa laynin imano cashantapis.
Chayno yachachinqui imano goydnanpdpis. 2! Gamga acray jurmal runacunata, Diosta
rispitajcunata, rasun cajta rurajcunata, saynita mana chasquejcunata. Chayno acrarcur
churanqui mandaj cananpaj. Waquin mandanga warangata (1,000), waquin pachacta
(100), waquin pichga chuncata (50), waquinna chuncata. 22 Chauraga chay man-
dajcunana runacunata arriglanga. Mana arriglayta puydishan mas sasa cajllatana
apamonga gam arriglanayquipaj. Mana sasa cajtaga churashayqui mandajcunallanami
arriglanga. Chaura gamga manami alldpa fiacanquinachu. Paycuna yanapashuptiqui
gamga ancashllanami ruranquipaj. 23 Tayta Dios camacéchiptin willapashdno rurap-
tiquega balurniquipis cangardmi. Chayno sumaj arriglaptiquega llapan runacunapis
cushishami wasinman cuticonga.»

24 Chaura Moisesga suyrun nishannélla ruraran. 25 Chaymi Israelcunapita acraran
mas alli tantiyajnincunata. Nircur suyrun nishanno churaran mandananpaj. Waquinta

* .

churaran warangata (1,000) mandananpaj. Waquinta churaran pachacta (100) man-
dananpaj. Waquinta churaran pichga chuncata (50) mandananpaj. Waquinta churaran
chuncata mandananpaj. 26 Chaura paycunallana runacunata arriglaj fasi cajcunataga.
Arriglayta mana camdpacushan cajcunallatanami Moisés arriglananpiga pdsaj.

27 Chaypita suyrun aywacuptin Moisesga despacharan. Aywacur Jetroga marcanman
cuticuran.

19

Israelcuna Sinaiman chayashan

1 Egiptupita aywacushanpita quimsa quillata Israelcunaga chayaran chunyaj Sinaf
partiman. 2 Refidimpita aywacorga chayaran Sinaf punta chaquin pampaman. Chay-
chonami Israelcunaga tolduncunata ichichiran.

3 Chaypitana Moisesga puntaman wicharan Dioswan tincunanpaj. Chaymi Moi-
sesta TAYTA DIOSGA puntapita nimuran: «Jacobpita miraj Israel-masiquicunata willay
noga cayno nishita: 4 «Gamcuna ricashcanquimi Egiptucunata imano castigasha-
tapis. Musyanquimi caycashdman imano pushamushdtapis. Wawancunata anca
sumaj apashannémi Egiptupita apamushcéd. 5 Chaymi gamcuna wiyacamaptiqui, con-
tratu rurashanchita cumliptiquega canquipaj cuyashd runacuna. Waquin runacunata
cuyashipita masmi cuyashayqui.* Intéru cay pachacho tiyaj runacunata noga camasha
carpis gamcunatami mas cuyashayqui. © Gamcunataga churashayqui nasyunninpa

ciirdcunano canayquipdmi,” santo car nogallata sirbiménayquipdmi.» Chayno nishata

willay Israel runacunata.»”

7 Chaymi Moisés cutir llapan mayurcunata shuntaran. Nircur yachachiran TAYTA
D10s nishancunata. 8 Willaptinmi Israel runacuna juc shimilla niran: «TAYTA Dios
nishantaga llapantami rurashaj» nir. Paycuna chayno nishantami puntaman cutiy-
cur TAYTA DIOSTA Moisés willaran.* © Chayno willaptinmi Moisesta TAYTA Dios
niran: «Yanauyaycaj pucutay rurinpitami parlapdshayqui Israel runacuna wiyananpaj.
Chayndpami paycuna imaypis riguenga gamta parlapashita.»

10 Chaymi TAYTA DIOSGA niran: «Aywar runacunata willanqui canan y wara purifi-
cacunanpaj. Ropancunatapis tagshacuchun. 11 Warantinpaj camaricushalla carcay-
ciachun, Warantinmi llapan ricaycdmaptin nogaga Sinaf puntaman urdmushaj. 12 Punta
chaquinchona intéru tumarejpa sefialta churapanqui chaypita mas janamanga runacuna
mana wichdmunanpaj. Punta gallarejpita janamanga ama wichdmuchunnachu. Senalta
pdsamoj cdga wanuchicangami. 13 Chay sefalta pdsaj cajtaga ama pipis yatayllapis
yatayconganachu. Chaypa ruquenga léchawan-carpis sajmaypa-carpis wafiuchinqui.
Sefialta pdsaj cajtaga runatapis uywatapis chaynémi wafiuchinqui. Runacunaga punta
chaquincho sefial caycashancama aywanga uyshapa wagranta tucamojta wiyar-rami.»*

14 Chaura puntapita Moisés urarcamur runacunata camaricachiran Tayta Diosta
adurananpaj. Chaura paycunaga répanta tagshacuran. 15> Chaypita Moisés niran:
«Warantinpaj camaricushalla carcaycay. Maygayquipis majayquiwan ama cacun-
quichu.»

16 Chay quimsa junajman wararcuptenga puntata yana pucutay fiiticurcuran. Fiyupa
réiyupis* illguypis caran. Uyshapa wagran wagamushanpis wiyacimuran. Chaura
llapan Israelcuna manchariywan sicsicyaran. 17 Chaypita Moisesga llapan Israelcunata
pushacurcur aywaran punta chaquinman chaycho Tayta Diosta shuydnanpaj. Israel-
cunaga punta chaquinman chayar ichicaycériran. 18 Intéru Sinaf jircapitami goshtay

jatariran TAYTA DI0s chay jircaman nina chaupincho uriamusha captin.* Jurnupitanoraj
goshtay jatariycaran. Intéru jircapis fiyupa sicsicyaran. 1 Uyshapa wagran wagamushan

* * * * ,
19:5 Deut. 4.20; 7.6; 14.2; 26.18; Tito 2.14 19:6 Apoc. 1.6;5.10 19:6 1Ped. 2.9 19:8 Exo. 24.3; Deut.

mas sinchipa mas sinchipana wiyacimuran. Moisés parlapaptin Tayta Diosga rdayu
pashtajnoraj parlamoj.

20 TAYTA DIOSGA quiquin Sinai puntaman urdmuran. Nircur Moisesta gayaran
chayman aywananpaj. Moisés chayaptin 2! TAYTA DIOS niran: «Cutircushpayqui
runacunata willay ricachishayqui sefialpita mas janamanga ricamédnan-casha mana
wichdmunanpaj. Wichdmorga wanongami. 22 Cliracunapis nogaman shamunanpéga
purificacur limyuydchun. Man'chiga usharpis ushaycémanmi.»

23 Chaura Moisés niran: «Runacunaga cay Sinai puntaman wichdmuyta manami
balurangachu. Gammi nogata nimashcanqui <Punta chaquinpa intéru tumarej sefialta
churay. Chaypita janamanga rispitidumi canga> nir.»

24 Chayno niptinmi TAYTA DIOS niran: «Runacuna caycashanman cutircur Aaronta
pushacurcur cutimunqui. Ciiracunawan runacunaga amana pdsamonganachu ri-
cachishayqui sefialpita mas janaman noga caycashi cajmanga. Pdsamoj cajtaga usharpis
ushaycomanmi.»

25 Chaura Moisesga Israelcuna caycashanman cutiycur willaran Tayta Dios nishanta.

20

Chunca mandamintuta willapashan
(Deut. 5.6-21)
1Tayta Diosga Israelcunata willapar caynémi niran:
2 «Nogaga cd TAYTA DIOSNIQUIMI. Egiptucho uyway car facarcaycajtami noga
jorgamushca.

3 «Nogapita mas juctaga ama «diosné» ninquichu.

4 «Aduranayquipdga imatapis ama ruranquichu syélucho caj-nirajta, cay
pachacho caj-nirajta, lamar rurincho caj-nirajtapis. > Chaycunapa fiaupan-
manga ama gongurpacunquichu ni aduranquipischu.* Nogallami TAYTA
DIOSNIQUEGA cd. Japalldta aduramédnayquitami mund. Mana wiyacamar
idulucunata adurajcunataga castigashaj maman-taytanta, wamranta, will-
canta mas willcan cajtapis. © Noga nishdta rurashpan llapan mandaminto-
cunata cumliptenga paycunapita waranga aywaycama mirajnincunatapis
cuyapishimi.*

7 «TAYTA DIOSPA jutinta ama jogarinquichu manacajpédga. Manacajcunallapaj
jutinta jogarej cajtaga castigangami.

8 «Ama gonganquichu sibadu jamay juniga rispitidu cashanta.” ° Seméinacho
sojta junajmi arunqui. Chay junajcunacho rurayniquicunata ruranqui.
10 Sojta junajpa warannin jundga TAYTA DIOSTA aduranayquipaj sdbadu
jamay junajmi. Chay jundga ama arunquichu,” quiquiqui, ollgu ni warmi
wamrayqui, ollgu ni warmi uywayniqui, uywayquicuna, ni lagacamoj runa-
cunapis. 11 TAYTA DIOSGA sojta junajchmi cay pachata rurayta usharan cay
pachacho cajcunatapis, syéluta syélucho cajcunatapis, lamarta lamarcho
cajcunatapis. Ganchis caj junajchdga Tayta Dios jamarannami. Chaymi chay
junajpédga niran payta rispitanan junaj cananpaj.

12 «Mamayquita taytayquita alli ricanqui.” Chayndpami goycunipaj caycaj
nasyuncho eddyinayquicama alli cawanquipaj.”

13 «Ama wafiuchicoj canquichu.*

* L * . * .

14 «Majayoj caycar jucwanga ama cacunquichu.”

15 «Ama suwacunquichu.*

16 «Ama manacajtaga pitapis jitapanquichu.*

17 «Ama munapaychu runa-masiquipa irna—aycantapisf'< Ama munapaychu
warminta, ni uywayninta warmita ollgutapis, térunta ni biirruntapis, ni
imantapis paypa cajtaga.»

Israelcuna mancharishan
(Deut. 5.22-33)

18 Chay 6ra Israelcunaga wiyaran rdyu junrurushanta, uyshapa wagran wagamushan-
tapis. Ricaran illgomushanta, jirca goshtashanta. Chaymi fiyupa manchacushpan
carullach6na carcaycaran. 19 Chayndpami Moisesta niran: «Gamllana parlapimay
ari. Chaura nogacunaga wiyacushdmi. Dioswanga amana parlashdcunachu. Pay

parlapdmaptenga wafiucdcémanmi.»
20 Chaura Moisesga runacunata niran: «Ama manchacuychu. Tayta Diosga shamusha

gamcunata musyapashunayquipdmi, payta rispitashpayqui juchata mana ruraypa
cawanayquipami.»

21 Chaypita runacuna carullacho carcaycaptin Moisesga aywaran yana pucutaycho
Dios caycashan cajman.

Altarta imano rurananpdpis nishan

22 Chaypita Moisesta TAYTA DIOS niran: «Israel-masiquicunata ninqui: «Gamcuna
wiyashcanquinami syélupita-pacha parlapdmushita. 23 Goripita ni guellaypitapis ama
ruranquichu «diosné» nir aduranayquipaj.

24 « «Gamcuna nogapaj altarta ruranqui mitupita. Uyshayquita carpis wécayquita
carpis pishtarcur chaychémi rupachina sacrifisyuta carpis, alli goyaypita sacrifisyuta
carpis garamanqui. Maychdpis rispitamédnanpaj acrashd pachacho rispitamaj cajtaga
bindisyuntami goshaj. 25 Nogata aduraminayquipaj altarta rumipita pergarga ama
perganquichu llagllasha rumiwanga.* Arucunayquiwan llagllaptiquega altarpaj manami
bilenganachu. 26 Chaynépis altarta ama perganquichu escalun-niyojtaga. Chaypa
wichaptiqui pengayniqui ricacanmanmi.»

21

Uywayninta imano uywananpdpis nishan
(Deut. 15.12-18; Lev. 25.39-55)

1«Cay laycunata Israel runacunata yachachinqui:

2 «<Hebreo-masiquita uywayniqui cananpaj rantiptiqui, arupdshunquipaj sojta watal-
lami.  Watannin cajchénaga manami uywaynachu canga. Mana pégachiyllapa
cachaycunqui. 3 Uyway cananpaj japallan yaycusha carga llojshicongapis japallanmi.
Warmintin yaycusha carga warmintinmi llojshicongapis. 4 Uyway cananpaj japalla
yaycojta patrunnin uywaynin warmiwan majachaptenga llojshicur quiquillanmi aywa-
conga. Chay warmicho wamrancuna ollgupis warmipis captenga warmiwan wamrancu-
naga patrunninpa maquincho quédanga. 5Ichanga chay runa patrunninta capas ninman
«(Warméta, wamrdta, gamtami llaqué, manami llojshichw nir. ¢ Chaura patrunninna
waséman pushanga. Nircur puncuman sumaj guelliycachir rinrinta uchcurenga uchcu-

cunawan. Chayno ruraycuptenga imaycamapis uywayninnami cangal.>k

7 «Pipis warmi wamranta uyway cananpaj ranticuptenga manami ollgu uywaytanoga
cachaycongachu. & Chay jipashta warminpaj patrun mana munaptenga juc Israel runa
pagaycur shuntacunmanmi. Ichanga chay patrun warminpaj mana munarpis manami

* *
20:14 Lev. 20.10; Mat. 5.27; 19.18; Mar. 10.19; Luc. 18.20; Rom. 13.9; Stg. 2.11 20:15 Lev. 19.11; Mat. 19.18;

ranticunmanchu japa runamanga. ® Chay uyway jipashta wamranwan majachar ichanga
quiquinpa warmi wamrantandna ricanga. 10 Chay jipashta uywaycarpis juc warmita
ashicurcorga manami pishéchinanchu micuypita ni ropapitapis. Chayno majan car
deréchuntapis cumlenga. 1 Chay quimsa castapaj nishdcunata runa mana cumliptenga
chay uyway warmi librinami caconga imatapis mana pagayllapana.

Imano castigacdnanpdpis nishan laycuna

12 «Pitapis magar wafiuycachej ciga quiquinpis wafiuchicangami.* 13 Wafiunanpaj
distinasha caycaptin yarpaypa mana wafiucherga manami wariuchishachu canga. Mana
wafluchisha cananpdmi noga ricachishayqui chay wafiuchej runa mayman gueshpinan-
pépis.* 14 Yarpaypa runa-masinta wafiuycachejtaga altarnéman gueshpisha caycaptin-
pis wafluchinqui.

15 «Mamanta taytanta magaj ciga quiquinpis wafiuchicanga.

16 (Juc runata suwarcur ranticuptin u suwashan runata chararaycajta taripaptenga

. ~ . e k
chay suwaj runa waftiuchicachun.

17 «Mamanta u taytanta ashllej cajpis wafiuchicichun.*

18 «Runacuna rimanacushancho pillyar sajmaypapis, cutaypapis, cimacho guesh-
yar jitardnancama magaycuptin, 19 chayno jitaraycashanpita jatarcur tucrullanwanpis
puriptenga rachejpaj magaj runa manami castigacanganachu. Chay runaga jampiyllana
jampichenga; ayca junajpis jitarashan atrdsullanpitana paganga.

20 «Pipis, uywayninta warmitapis ollgutapis gueruwan magashpan wafiuycachiptenga
chay magaj patrunta castiganquicuna. 2! Magashanpita juc ishcay junajraj cawaptenga
chay patrun manami castigashanachu canga. Chayndga canga quiquinpa uywaynin
casha captinmi.

22 «Capas ishcaj runa pillyaycashancho pachayoj warmita pdsapacunman. Chay
achdquilla shulluptenga juezmanmi aywanan demandacoj. Chaycho mana wafiuptin-
imaptenga warmipa lesionninpita runan mafiaptin jueznami tantiyaycur pagachenga.
23 Chayaycachishan-cédsulla gueshyar warmi wafiuptin ichanga chayachej runapis
wafiuchicanga. 24 Nawinta jorgupaptenga quiquintapis fiawinta jorguparinqui. Quiruta
jorgupaptenga quirunta jorguparinqui.* Maquinta paquipaptenga maquinta paquipar-
inqui. Chaquinta paquipaptenga chaquinta paquirinqui. 25 Rupachiptenga quiquintapis
rupachinqui. Rachejpaj magaptenga quiquintapis rachejpaj maganqui. Goyuy-goyuy
ruraptenga quiquintapis goyuy-goyuy ruranqui.

26 (Juc runa uywayninta ollguta u warmitapis magashpan fiawinta pashtapaycorga
cachaycongana. Nawinta pashtapashanpitami uywayga librina aywaconga. 27 Quirun
llojshejpaj uywayninta magaycurpis quirunta jorgupashanpitami libri cachaycongana.

Hlajpita imapis captin imata rurananpdpis

28 «Ollguta u warmita manshu wica wishtar wafiuchiptin quiquin wicatapis sajmay-
céllar wafiuchenga. Nircur aychantapis ama micongachu. Ichanga duyfiunta ama
dimandanganachu. 2° Wican wishtacoj captenga duyfiun wichgayllapa uywanman.
Wishtacoj caycashanta musyaycar cachayllata caycichiptin warmita u ollguta wishtar
wafluycachiptenga wicata sajmaycillar wafiuchenga.  Duyfiunpis wafiuchicanga.
30 Uywapa duyfiun wafiunanpa ruquin pigayta munaptenga aycatapis mafiashanta
péaganga. 31 Chaynollami ruranqui ollgu wamrata warmi wamrata wishtaptinpis. 32 Wéca
ollgu uywayta u warmi uywayta wishtar wafiuchiptin wicata sajmaycallar wafiuchinqui.
Nircur wicapa duyfiunna uywaypa patrunninta paganga quimsa chunca guellayta.

33 «Pipis uchcuta uchcuptin u yacu posutapis chapénillata cachaycuptin, chayman
wica car, biirru carpis yagaptin, 34 pdsupa duyfiiun u uchcuta ojtichejmi uywapa risyunta
pdganga guellayninpa. Wafoj uywatana apaconga.

* * * *
21:12 Lev. 24.17 21:13 NUm. 35.10-34; Deut. 19.1-13; Jos. 20.1-9 21:16 Deut. 24.7 21:17 Lev. 20.9;
*
Mat. 15.4; Mar. 7.10 21:24 Lev. 24.19-20; Deut. 19.21; Mat. 5.38

35 «Pipa wécanpis juc runapa wicanta magar wafluchiptenga cawaycaj cajta rantic-
uycur chaypa risyunta ishcan raquipdnaconga pullan-pura, chayno wafoj wicapa
aychantapis. 3¢ Wican magacoj yachacasha cashanta musyaycar, mana ricashanpita juc
wicata wafluchiptenga duyfiun ruquinta gonga. Wariusha wicana pagajpaj canga.

22

Suwapita ddfiupita imano rurananpdpis

1 «Pipis uyshata, cabrata, wicata suwacurcur pishtacurcuptin, u ranticushana cay-
captin taripacashpanga pdganga juc wicata suwacushanpita pichgata, juc uyshata u
cabrata suwacushanpitana chuscuta.

2 «Chacaypa suwacuycajta tariycur wafiuycachiptenga manami juchayojchu canga
wafiuchéga. 3 Junajpa suwacuycajta tarir waiiuycachiptinmi ichanga wafiuchicushano
juchayoj canga.

«Suwacoj runaga suwacushanpa risyunta pagachun. Pigananpaj guellaynin mana
captenga quiquin suwata ranticuyconga.

4 «Cawaycajllata suwapa maquincho suwashan uywata taripaycorga duyfiun shunta-
conga. Ima uywata suwasha carpis suwashan uywatano ishcayta yapanga.

5 «Pipis uywancunata michishpan juc runapa chacranman, u iibas wertanman uywan-
cuna yaycuptin ddnucushanpitaga quiquinpa cajta mas allinninta cutichenga.

6 «Pipis shatata cafiaycuptin nina aywar éracho rigu goturaycajta ushaycuptin, u
cgtsichananpaj caycajta ushaycuptenga nina sindej runami pdaganga aycatapis rupashan-
pita.

7 «Pipis juc Israel runata guellayninta, aldjanta paytacuycushanta, suwa wasinpita
suwapaycuptin, chay suwata taripaptin suwashanta cutichenga. Jananman pidganga
ishcay chaynétaraj. 8 Suwa mana taripacaptenga wasiyojtana fiaupdman apamonga
paytacuyninta yatashanta u mana yatashantapis jurachinanpaj.

9 «Pipis jucpa wicanta, biirrunta, uyshanta, répanta, man'chiga imatapis ogracajta
duyfu-tucurcusha caycaptin juc runana (Nogapami> nir yurimushpanga ishcan sha-
monga fRaupdman. Taripacarga duyfiu-tucoj caj paganga cutichishanpa jananman juc
chaynoétaraj.

10 «Pipis biirrunta, wicanta, uyshanta, ima uywantapis paytacuycuptin, chaycho
wafluptin, imapis pasaptin, pipis mana ricaycaptin suwa apaptenga 11 uywa ricaj runa
nogapa flaupdcho juranga <Manami imatapis paytacuy uywata rurashcachu nir. Chaura
manami imatapis padgangachu. Uywayojpis manami pdgachenganachu. 12 Paytacuyta
mana sumaj ricashanpita suwa apaptenga duyflunta paganga aycatapis apashanpita.
13 Mafiacuy uywata jirca animal micucurcuptin puchupanta duyfiunta ricachishpanga
manami paganganachu.

14 «Pipis uywata maflacuycur wafiupacur, u gueshyaj-tucacherga mafiacojna
duyfiunta pdganga. 15> Duyflun ricaycaptin imapis pdsaptinmi ichanga mana
paganganachu. Guellaypaj mafiacusha captenga aycapdpis mafiacushallantana paganga.

Waquin laycuna

16 <P runawanpis majachacédnanpaj manaraj parlaj runa yatdnillaraj jipashta aunichir
paywan cacoj runaga warmin cananpina simri shuntanga. Warmipa taytantapis
pédganga majachacaj mosu aycatapis pagashantano. 17 Jipashpa taytan chay runawan
tiyananta mana munaptinpis simrimi pdganga imandmi runa yatdni jipashwan ma-
jachacdnanpaj mosu pdgan, chaynota.

18 (Briijucunataga illgichinqui.”

19 «Pipis uywawan cacojtaga wafiuchinqui.”

* * *
22:17 Deut. 22.28-29 22:18 Deut. 18.10-11 22:19 Lev. 18.23; 20.15-16; Deut. 27.21

20 «<Nogapaj sacrifisyuta pishtapdménanpa ruquin juc dioscunapaj pishtaj cajtaga
wafiuchinqui.*

21 Juc-ld runacunataga ama chiquinquichu, ama fiacachinquichu. Gamcunapis
Egiptuchdga carayqui juc-14 runami.

22 «Biyiidacunatawan wacchacunataga ama fiacachinquichu.” 23 Nacachiptiqui
paycuna llaquicushpan ruwacamashanta wiyashdmi. 24 Chaymi fiyupa rabyacur-
cur wanuchishayquipaj. Chaura gamcunapa warmiquicunami biyiida quédanga.
Wamrayquicunami waccha quédanga.

25 «Israel-masiqui pishépacojta guellayniquita ristaycorga ama cobranquichu wawan-

tapis guellay ristacoj cobrashannéga.” 26 Guellayniquipaj punchunta rinda churay-
cuptenga tardi pacha chacaptin cutiycachinquina. 27 Chayllami caycan gasaypita
pitucunanpdpis. Mana cutichiptiqui, jimanwantaj puflonga? Cuyapécoj cashpami pay
mafiacamashanta wiyashaj.”

28 «Tayta Diosniquitaga ama manacajman churanquichu. Mandashojniquicunapapis

ama Maldisyunidu cachun» ninquichu.*

29 «Ama gonganquicunachu nogapaj apamuyta ima micuytapis poguptin rimir-punta
shuntashayquita, chayno tibaspita rurashayqui binutapis.

«Guechpa caj ollgu wamrayquitapis goycamanqui. 30 Chayno nogapiami canga wécapa,
uyshapa, cabrapa rimir caj wawancunapis. Yurishanpita ganchis junajyajllami chay
mallwacunaga mamanwan canga. Warannin pusaj caj jundga nogapana apamunqui.

31 «Gamcunaga canqui nogapaj acrasha runacunami. Chaymi ama micunquichu jirca

animalcuna wafiuchishan uywapa aychanta.” Chay aychataga allgucunata garaycunqui.

23

Imano arriglananpdpis nishan

1 «<Mana musyashayqui cajtaga ama <Rasunpami> ninquichu.’|< Llutan rurajcunapa
faburninpis ama jatarinquichu.

2 «Waquin runacuna mana allita ruraptinpis paycunandga ama ruranquichu. Au-
toriddpa flaupancho achcaj jucndpa-jucnépa niptinpis gamga rasun cajllata parlanqui.
3 Llutanta rurasha captenga ni pobri captinpis ama faburnin jatarinquichu.*

4 «Contrayquipa ima uywanpis pantacasha caycajta tarishpayquega duyfiunman cu-
tichinqui. > Contrayquipa uywan cargantin tunisha caycajta ricarga ama pasacunquichu.
Chaypa ruquenga yanapar jatarachéshinqui.*

¢ «Dimandacamuptenga pobritapis alli arriglanqui. 7 Mana rasunpa cajta diman-
dacamuptenga ama chasquinquichu. Mana juchayoj runapaj ama ninquichu Juchay-
ojmi cayga. Wafiuchun» nishpayqui. Juchaynaj runata wanuchejtaga manami per-
dunashichu.,

8 «Autoridd captiqui faburnin canayquipaj pacayllapa guellayta pagayta munashup-
tiquipis ama chasquinquichu. Guellayta chasquej cdga ricacun gapranénami. Chaymi
rasun cajtapis manana cisupannachu. Chaynoépami guellay chasquéga juchaynajtana
juchayoj canqui> nir castigam.>l<

9 «Juc-ld runacunata ama facachinquichu. Gamcunapis Egiptuchdga juc-ld runa
cashpayqui flacarayquimi. Chaymi imano fiacay cashantapis musyaycarga juc-14 runata

cuyapanqui.

Aruypita imay jamananpdpis nishan

* * . *
22:20 Deut. 17.2-7 22:22 Exo. 23.9; Lev. 19.33-34; Deut. 24.17-18; 27.19 22:25 Lev. 25.35-38; Deut.

* * * * .
15.7-11; 23.19-20 22:27 Deut. 24.10-13 22:28 Hech. 23.5 22:31 Lev. 17.15 23:1 Exo. 20.16; Lev.

% % * * 2

22.21; Lev. 19.33-34; Deut. 24.17-18; 27.19

10 «Micuytaga sojta watami murupacunqui shuntapacunqui. ! Watannin ganchis
wataman aywaj cajchdnaga chacrayquita jamachinqui. Chacrayquicho shiwa wifiamur
pogojcunaga canga pobricuna shuntacunallanpéna, jirca animalcuna micunallanpédna.
Ubas chacrayquita olivo chacrayquitapis chaynélla ruranqui.

12 «Ima aruyniquitapis sojta junaj arunqui. Warannin ganchis junaj cajchéga>|<
jamanqui aroj wicayquicuna, carga apaj uywayquicuna jamananpaj. Callpan yapay
yurinanpaj jamachinqui uywayniquicunatapis arupacoj juc-l4 runacunatapis.

13 «Noga nishdtaga juctapis mana gongaypa llapanta cumlinqui. Juc-l4 runacuna
yédracushan dioscunata ama mafiacunquichu. Chay dioscunapa jutintaga ama riman-
quipischu.

Quimsa jatun fistacunapaj rimashan
(Exo. 34.18-26; Deut. 16.1-17)

14 «Cada watacho quimsa cuti fistata ruranqui nogata rispitamashpayqui.

15 «Lebadiiraynaj Tantata Micuna fistata ruranqui. Chay fistachéga nishianélla
ganchis junaj lebadiiraynaj tantallata micunqui.* Chaytaga ruranqui Egiptupita llo-
jshicamushayqui Abib quillachémi. Pipis nogata aduramaj shamoj cédga jinaylla ama
shamongachu.

16 «Chaypita Chaqui Micuy Cosécha fistata ruranqui rimir caj coséchata shuntayta

usharcur.® Wata ushananchdpis coséchata shuntayta usharcur Ubas Cosécha Ushay

fistata ruranqui.”

17 «Ollgu cajcunaga watacho quimsa cutimi noga TAYTA DIOSNIQUIPA faupdman
shamonga cada fista rurayllan.

18 «Nogapaj uywayquita pishtarcur apamur uywapa yawarnintawan lebadiirayoj
tantata tallurcachir ama rupachinquichu. Chay uywapa wirantapis waranninpiga ama
churaycunquichu.

19 «Chacracho murushayqui micuyniquita rimir-punta shuntar raquishan mas
allinnin cajtaga apamunqui rispitamédnayquipaj caycaj wasiman.”

«Cabra-mallwapa aychantaga ama yanunquichu mamanpa léchinwanga.”

Israelcunata Tayta Diospa anjilnin pushashan

20 «Nogaga anjilnétami cachaycdmé gamcunata pushashunayquipaj, aywaptiqui
imapitapis chapdshunayquipaj. Chayachishunquipaj gamcunapaj camarishi cajman.
21 Payta wiyacuy. Paypa contran imatapis ama ruraychu. Payga nogapa ruqué cash-
panmi munaynéwan imatapis ruranga. Contran ruraptiquega manami perdunashun-
quipdchu. 22 Payta wiyacuptiquega gamcunata chiquishojcunapa contranmi cashaj.
23 Anjilné pushar chayachishunquipaj Amorreo runacuna tiyaycashanman Het runacuna
tiyaycashanman, Ferez runacuna tiyaycashanman, Cananeo runacuna tiyaycashanman,
Hev runacuna tiyaycashanman, Jebus runacuna tiyaycashanman. Chay runacunataga
nogami ushajpaj illgdchishdpaj. 24 Chay runacuna «diosné> nishantaga ama aduran-
quichu. Chaypa ruquenga iduluncunata illgidchinqui. Rispitashan wanca rumincunat-
apis agullargdrinqui.

25 «Nogallami TAYTA DIOSNIQUEGA cd. Chaymi nogallata rispitamashpayqui adu-
ramanqui. Chayno cawaptiquega bindisyunta goshayquipaj micuypis, yacupis mana
pishéshunayquipdmi, ima gueshyapis mana charishunayquipdmi. 26 Gamcunachédga
manami ni jucnayllapis warmicuna shullongapdchu, ni manami cangapichu wawata
mana tarejpis. Chayno manami wafiunquipdchu eddniquiman manaraj chayarga.

27 «Nogami camacichishaj gamcuna pédsashayqui nasyuncunapa tiyajcunaga man-
chacushunayquipaj, ima ruraytapis mana camédpacunanpaj, gueshpir aywacunanpaj.

* k ’ * Z
23:11 Lev. 25.1-7 23:12 Exo. 20.9-11; 31.15; 34.21; 35.2; Lev. 23.3; Deut. 5.13-14 23:15 Exo. 12.14-20;
* * *
Lev. 23.6-8; Num. 28.17-25 23:16 Lev. 23.15-21; Num. 28.26-31 23:16 Lev. 23.39-43 23:19 Deut. 26.2
* .
23:19 Exo. 34.26; Deut. 14.21



EXODO 23:28 101 EXODO 24:12

28 Chayno fiyupa mancharichiptémi Hev runacuna, Het runacuna, Cananeo runacunapis
gueshpir aywaconga. 2° Chayno captinpis pushaycashd nasyunman chayachishpa chay
runacunata manami juc watallachdga gargushichu. Juclla garguptéga chacra jamacur
purunyanmanmi, jirca animalcunapis mirar ushashunquimanmi. 3° Gamcunapa fiau-
payquipitaga wamrayquicuna miraynin-tupu wallca wallcallami gargushipaj. Chaypi-
tanaga llapan chacrancunawan gamcunanami duyfiu quédanquipaj.

31 «Nasyunniquipa lindan caynémi canga: Puca lamarpita Filistea runacuna tiyashan
cantun lamarcama, chunyajpitana Eufrates mayucama. Chaycho tiyajcunataga gargu-
nayquipaj munayniquimanmi churashaj. 32 Chay runacunawanga alli goydnayquipaj
ama parlacunquichu. Ni diosnincunatapis ama aduranquichu. 33 Chay runacunataga
ama cachanquichu tiyashayqui nasyuncho tiyananpaj. Gamcuna cajcho tiyarga mana
wiyacaminayquipami shimita goshunquipaj. Chaynépami paycuna yaracushan dioscu-
nata aduraptiqui castigashayquipaj.»

24

Sinaf puntaman mayurcunawan Moisés aywashan

1 Moisesta TAYTA DIOS niran: «Noga caycashd puntaman wichdmuy Aaronwan,
Nadabwan, Abiiiwan, mas ganchis chunca (70) rispitddu Israel mayur runacunawanpis.
Paycunaga puntaman manaraj chayamur carullachdna gongurpacuchun. 2 Chaypita
mastaga noga cajman ama wichdmuchunchu. Gam japallayquinami caycashi cajmanga
chayamunqui.»

3 Moisés cutiycur llapan Israelcunata willaparan TAYTA Dios imata nishantapis,
laycunata willapashantapis. Chaura runacunaga llapan nipdcuran: «TAYTA DIOS nis-
hancunataga llapantami cumlishicuna» nir.* 4 Chaymi Moisesga TAYTA DIos nishanta
llapanta isquirbiran.

Warannenga tutalla jatarishpan punta chaquincho altarta pergaran. Nircur chunca
ishcay (12) wancata ichichiran. Chay wancacunaga caran chunca ishcay (12) Israel
tribucunapa ruquinmi. 5 Nircur Israel mésucunawan pishtachiran térucunata rupachina
sacrifisyupaj, alli goyaypita sacrifisyupdpis. © Pishtashan téru-mallwapa pullan caj
yawarninta Moisés chariran angaracunawan. Pullan cajwanna altarta chajchuran.
7 Chaypitaga contrdtuta rurar isquirbishan libruta liguiparan llapan runacunata. Chaura
runacunanami niran: «TAYTA DIos nishancunataga llapantami wiyacushaj, cumlishaj»
nir.

8 Chayno aunircuptinnami Moisesga angarawan charishan yawarta chajchuran
runacunapa jananpa. Chajchur cayno niran: «Cay yawarga TAYTA DIOS gamcu-
nawan contritu rurashanta yarpinayquipimi,” llapan willapishushayquitapis cumli-
nayquipéirr1i.>>>‘<

9 Chaypita Moisesga puntapa aywaran Aaronwan, Nadabwan, Abiiiwan ganchis
chunca (70) mayur Israelcunawan. 10 Chaychémi mayurcunaga ricaran Israelcuna
yaracushan Tayta Diosta. Lluchcarashanga zafiro rumipita rurashano chip-chipyaycaj
caycaran. Colorninpis syélundraj caran. 11 Tayta Diosta ricaycarpis mayur runacunaga
manami wafiuranchu. Paycunaga chaycho micuran upuran.

Sinai puntaman Moisés aywashan
12 TAYTA DIOSGA Moisesta niran: «Quiquin puntaman wicharcur shuydmanqui.
Nogami entregashayquipaj ldja rumicunacho isquirbishdta. Chaychdmi isquirbiray-
canga Israelcunata yachachinayquipaj caj laycuna, mandamintucuna.»

* . * *
24:3 Exo. 19.8; Deut. 5.27 24:8 Mat. 26.28; Mar. 14.24; Luc. 22.20; 1Cor. 11.25; Heb. 10.29 24:8 Heb.
9.19-20

13 Chaymi Moisesga yanapajnin Josuéwan wicharan Tayta Dios caycashan puntaman.
14 Israel mayurcunata niran: «Cutimundcama cayllacho shuyarpaycdmay. Gamcu-
nawanmi quédaycan Aaronwan Hur. Imapis captenga paycunata willanqui arriglashu-
nayquipaj.»

15 Chayno nircur Moisés puntaman wichaycaptin puntata pucutay chapacurcuran.
16 Sojta junaj intéru chay puntallacho pucutayga puiiurdcuran. Chay Sinai puntapi-
tami TAYTA DIOS munayniyoj cashanpis ricacdimuran. Warannin ganchis junajcho
TAYTA DIOSGA pucutay rurinpita Moisesta gayamuran. 17 TAYTA DIOS munayniyoj car
achicyashanta ricaptin Israelcunapdga caycaran quiquin puntata nina rupaycajnoraj.
18 TAYTA D10S gayamuptinmi Moisés puntaman siguir wichar pucutay rurinman yay-

curan. Chaychdmi goyaran chuscu chunca junaj chuscu chunca (40) pagas.*

25

Tolduta rurananpaj y ofrendata shuntananpaj willapashan
(Exo. 35.4-9)

1 Sinaf jircacho TAYTA DIOSGA Moisesta cayno niran: 2 «Israelcunata willay nogapaj
ofrendata apamunanpaj. Ofrendata churayta munaj cdga llapan shongunpa churachun.
3 Chasquinqui gorita, guellayta, cubrita, * jilucunatana murdduta, aurdrata, pucata,
linupita finu jiluta, cabrapa ajchanta, 5> uyshacunapa garachanta pucaman tifishata,
finu garacunata, acacia gueruta, ¢ candiléru ratananpaj asétita, alli asyaj jachacunata
acrashpan alli asyaj asétita wilananman, alli asyaj insinsuman tacuchinanpaj, 7 énice
rumicunata, chayno mas cuyayllapaj rumicunatapis mas mandaj clirapa pichéranman
lagapédnanpaj, efodman adurnananpépis.

8 «Chay ofrenda churashancunawan wasi-nirajta nogapaj ruranqui. Chaynépami
gamcuna tiyashayquicho imaypis tiyashdpaj. ° Chay tiyani Tolduta, chaycho cananpaj
caj csacunatapis ruranqui ricachinédpaj caycajtanolla.

Babulta rurananpaj willapashan
(Exo. 37.1-9)

10 «Acacia guerupita ruray juc babulta. Largun canga juc metru chunca sentimetrun.
Anchun canga sojta chunca pichgan (65) sentimetru. Altuyninpis canga sojta chunca
pichgan (65) sentimetru. 1! Rurinpa jananpa goriwan chapyanqui. Chayno intéru
cantunpapis goripita capchi-capchi ribétita churapanqui. 12 Goripita ruranqui chuscu
arguyllata babulpa chuscun chaquin isquinacunaman churanayquipaj. Churanqui
ishcayta jucaj-lidunman, ishcayta jucaj-lidunman. 13 Chay babulta wintunanpaj acacia
guerupita ishcay largu gueruta camarinqui. Chay camarishayqui guerucunata goriwan
chapyanqui. 14 Nircur chay guerucunataga babulman churashayqui arguyllapa uch-
cunpa pasachinqui chaypita wintunanpaj. 1> Chay churashayqui gueruga jinallanchéna
jatirdconga. 16 Chay babulmanga churanquipaj entreganipaj caycaj laycunatami.

17 «Chapananta ruranqui gori-ptirullapita. Largun canga juc metru chunca sen-
timetrun. Anchun canga sojta chunca pichgan (65) sentimetru. 18 Ishcay querubin
anjilcunata rurarcur chapanapa ishcan cantunman churanqui. Chay canga gorita
martilluwan tacayllapa rurasha. 1° Chapananwan chay querubin anjilcunaga canga juc
pisalla. Jucaj querubin anjil caycanga jucaj cantuncho, jucajna jucaj cantuncho. 20 Wac-
14 cay-14 ishcanpis caycanga fiaupanman dlancuna quichasha. Ishcanpis ricarpaycanga
chapanallanman. Chaura dlancunaga chapana jananpa quichasha caycanga. 2! Babul
rurinman churanqui entregandpaj caycaj laycunata. Nircur chapananwan chaparcun-
qui. 22Gamwan tincorga contrétu babulpa chapanan janancho ishcay querubin anjilcuna

caycashan chaupinpitami willashayqui Israel runacunata imata ninayquipaj cashan-
tapis.

*
24:18 Deut. 9.9

Tantata churanan mésata rurananpaj willapashan
(Exo. 37.10-16)

23 «Acacia guerupita ruranqui mésata. Largun canga isgun chunca (90) sentimetru.
Anchun canga chuscu chunca pichgan (45) sentimetru. Altuynin canga sojta chunca
pichgan (65) sentimetru. 24 Intérunta goriwan chapyanqui. Intéru cantunpapis goripita
capchi-capchi ribétita churapanqui. 25> Chay mésapa cantullanpa churapanqui ganchis
sentimetru altuta intérunpa tumarejta. Chaymanpis goripita capchi-capchi rurasha
ribétita churapanqui intérunpa tumarej. 26 Goripita ruranqui chuscu arguyllata. Chay
arguyllata churanqui chuscu isquinanman. 27 Chaura chay arguylla caycanga chaquin
tanaraycashan ldduncho. Chay arguyllacunapanami pédsaranga mésata wintunanpaj
rurashan gueru. 28 Mésata wintunanpaj guerucunataga ruranqui acacia guerupita.
Intéru jananpana goriwan chapanqui. 2° Goripita ruranqui lidtucunata, wishllacunata,
jatun wichicunata, cdpacunatapis chaywan altarman binuta wifiapananpaj. 30 Naupécho

caycaj mésamanga imaypis nogapaj tantata churanqui.*

Goripita candiléruta rurananpaj willapashan
(Exo. 37.17-24)

31 «Martilluwan tacayllapa rurachinqui goripita candiléruta. Jamanan, ichirajnin,
cpancuna, mogunno caycajcuna, waytapa uman-nirajcunapis canga juc pisalla. 32 Chay
candiléru canga sojta callapayoj, quimsa jucaj-lidunpita, quimsana jucaj-lidunpita.
33 Cada callapa aywajcho canga quimsa mogucuna almendropa waytan pashtaycaj-
niraj. Chaynoélla canga sojtan callapacho. 34Jamananpita chaupi aywaj ichirajninchéna
canga chuscu mogucuna wayta pashtaraycajno. 35> Chay mogucunaga cada callapancuna
tincurajpa chaquincho canga. Chayndpami cada lddunpa quimsa callapacuna canga
candilérupa sojta callapan cananpaj. 3¢ Chay wayta pashtaraycaj moguncunaga canga
jinallanpita martilluwan tacaypa rurasha. 37 Ganchis ttibu-nirajcunata ruranqui can-
dilérupa puntanman churanayquipaj. Chaycunata camacédchinqui fiaupallaman achqué-
nanpaj. 38 Tindsuncunapis, llipta shuntacunan ldtu-mallwancunapis canga gorillapita.
39 Candilérutaga llapan cdsancunatawan ruranqui quimsa chunca quimsan (33) quilu

goripita. 40 Chaytaga ruranqui cay puntacho ricaycichishi-nirajta.”

26

Tolduta rurananpaj willapashan
(Exo. 36.8-38)

1 «Tiyand Tolduta ruranqui chunca télapita. Chayta awanqui caupusha finu linu
jilupita, murdduman, auréraman, pucaman tifishata. Chay jananman burdanqui
cuyayllapaj querubin anjilcunata. 2 Télacunapaga cada-tinunpa larguynin canga chunca
ishcay (12) metru medyan, anchuyninna ishcay metru. 3 Pichga télacunata pésan-
qui jucnayllano cananpaj. Yapay pichga cajtapis pésanqui jucnayllano cananpaj.
4 Pésashayquipa largu caj cantunman ujalcunata jiranqui murddu télapita. Jucaj-ladun
largu cajpa cantunmanpis chayno jiranqui. 5 Rimir caj jirachishayquiman churanqui
pichga chunca (50) ujalcunata; guepa caj jirachishayquimanpis pichga chunca (50) ujal-
cunata. Chaura jucaj télapa ujalnincunaga jucaj télapa ujalnincunawan tincunacusha
caycanga shinrichinanpaj. ¢ Chayno goripita rurachinqui pichga chunca (50) ticpindcu-
natapis télaman jirachishayqui ujalcunapita ishcanta shinrichinayquipaj. Chaynépami
juc pisandlla chaparaycanga chay Tolduga.

7 «Cabrapa ajchanpitapis awanqui chunca juc bayétacunata. Chay bayétacunawan
gatanqui Toldu jananpa. & Chay bayétacunapaga cada-linunpa larguynin canga chunca
quimsa metru medyan (13.5), anchuyninna ishcay metru. 9 Nircurnami pichga caj
bayétacunata largun cajpa jiranqui jucnayllano cananpaj. Chayno sojta cajcunatapis

* *

largun cajpa jiranqui jucnayllano cananpaj. Sojta caj jirashayqui bayétaga canga puncu
yaycunacho pédsardnanpaj. Chay pésaraj cajtaga jananman doblanqui.

10 «Pésasha caycaj bayétacuna tincurdnanpa jucaj cantunman pichga chunca ujal-
cunata jiranqui. Yapay jucaj cajpa tincurdnanpaj caj cantunmanpis pichga chunca
ujalcunata jiranqui. 1 Chayno runsipita ruranqui pichga chunca (50) ticpindcunatapis
bayétaman jirashayqui ujalcunata shinrinayquipaj. Chayndpami juc pisanélla canga.
12Toldu guepanpa puchurdchun pullan metru. Chay guepanpa pésar puchoj ciga pam-
pacho mashtaranga. 13 Chayno toldupa ishcan-ldpapis puchuranga pullan metrucama.
Chay puchoj cdga waguiranga ruricho gatasha cajta chaparidnanpaj.

14 «Mas jananpapis uyshapa garachan pucaman tifiishawan gatanqui. Mas jananpana
chapanqui finu garacunawan.

15 «Tolduta ichichinayquipdga marcuncunata ruranqui acacia guerupita. 16 Cada
marcupa larguynin canga chuscu metru medyan. Anchuyninna canga sojta chunca
pichga (65) sentimetru. 17 Cada marcupa ishcay chaquincunatapis ruranqui. Chayndlla
ruranqui llapan marcucunapaj. 18 Sur caj-ldduncho ichichinayquipaj ruranqui ishcay
chunca (20) marcucunata. 19 Chay ishcay chunca marcucuna (20) ichirdnanpaj guel-
laypita ruranqui chuscu chunca (40) jamanancunata. Chaura cada marcu jamaraycanga
guellaypita ishcay jamanacho.

20 «Norte caj-lddunpépis ruranqui ishcay chunca (20) marcucunata. 2! Chay caj-
l4apépis guellaypita ruranqui chuscu chunca (40) jamanancunata. Chaura cada marcu
jamaraycanga guellaypita ishcay jamanacho. 22 Guepan caj-ldpdpis ruranqui sojta
marcucunata. Chayta ichichinqui inti yaganan caj-laman. 23 Chay guepancho ishcan
isquinancunapaj ruranqui mas ishcay marcuta. 24 Chay marcucunaga isquinacunacho
canga isquinayoj cananpaj doblasha. Janaj ushajninchona arguyllawan chariraycanga.
Jucaj isquinachdpis jucaj isquinachdndlla ruranqui. 25 Chaura llapanga canga pusaj
marcucuna, cada linun ishcay jamanancunawan-cama. Llapanpiga canga guellaypita
chunca sojta (16) jamacunana.

26-29 «Tolduta quinranpa chacaraj guerucunatapis acacia guerupita ruranqui chunca
pichgata (15). Chaycunaga pichga canga jucaj-lidunpa ichiraj marcucunata charirinan-
paj. Yapay pichgana canga jucaj-lidunpa ichiraj marcucunata charirdnanpaj. Yapay
pichga cajna canga guepanpa ichiraj marcucunata charirdnanpaj. Chay quinranpa
chacaj guerucunataga goriwan chapyanqui. Marcucunatapis goriwan chapanqui. Ar-
guyllacunatapis goripita ruranqui quinranpa chacaraj guerucuna chaypa pasarinanpaj.
Marcupa pullan chaupinpa chacaraj gueruga juc cantupita juc cantucama pasaranga.

30 «Chay Toldutaga ruranqui puntacho ricachishétano.

31 «Toldu ruricho raquir chaparidnanpaj télata awanqui caupusha finu linu jilupita,
murdduman, auréraman, pucaman tifiisha jilupita. Chay jananman burdachinqui
cuyayllapaj querubin anjilcunata. 32 Acacia guerupita chuscu tushacunata ruranqui.
Chaytaga goriwan chapanqui. Jamanancunana canga guellaypita. Tushacunapa pun-
tanman churanqui goripita arguyllata chaypita télacunata warcunayquipaj. 33 Nircur
Tolduta gatananpaj ticpindcunawan shinrishan rurincho télataga waguinqui. Chauraga
chay téla raquenga ishcay cuartuman. Ruri caj canga Mas Rispitddu cuartu, jawaman
cajna Rispitddu cuartu.® Mas Rispitddu cuartuman churanqui laycuna churaraycashan
babulta. 34 Nircur chay babulta chapananwan chaparcunqui. 35 Tantapaj caycaj
mésatana churanqui Rispitddu cuartucho jucaj-liduman. Candilérutapis churanqui
mésapa wash'ganman. Chaura mésawan candiléruga wac-14 cay-14 caycanga.

36 «Tolduman yaycuna puncunpéna ruranqui caupusha finu linu jilupita, murdduman,
aurdraman, pucaman tifiishapita. Chay jananman cuyayllapaj camarajta burdachinqui.
37 Acacia guerupita pichga tushacunata ruranqui. Chaytaga goriwan chapyanqui.

k

Pichga jamanancunapis canga runsipita. Tushacunapa puntanman churanqui goripita
arguyllata chay awashayqui télacunata warcunayquipaj.

27

Runsipita altarta rurananpaj willapashan
(Exo. 38.1-7)

1 «Altarta ruranqui chuscu isquinayojta, acacia guerupita. Cada lddunpa larguynin
canga ishcay metru ishcay chunca picha sentimetrun. Altuyninpis canga juc metru
ishcay chunca pichga sentimetrun. 2 Chuscun isquinancho wagratano ruranqui. Chay-
cuna canga llagllaypa rurasha quiquin altarwanga chay aywarajlla. Nircur intérunpa
runsiwan chapyanqui. 3 Uchpa shuntacunantapis, uchpa chagacunantapis, tasunnincu-
natapis, rinchincunatapis, wichincunatapis ruranqui. Chaycunaga llapanpis runsipita
rurashalla canga. 4 Chayno réjasnincunatapis mallatano runsipita ruranqui. Cada
isquinancunapita charirdnanpdpis runsipita ruranqui arguyllacunata. >Nircur réjastaga
churanqui altarpa shimin chaquinman. Chaura chay réjasga altarpa pullannincho
caycanga. © Altarpa wintucunantapis acacia guerupita ruranqui. Chaycunataga in-
térunta runsiwan chapyanqui. 7 Chay guerucunata ishcan-lacho réjasta chariraycaj
arguyllapa uchcunpa pésachinqui chaypita wintunanpaj. 8 Chay altarga canga puntacho
ricachishdndmi tablapita rurasha alayri uchcu mancaraycajlla.

Toldupa guenchanta rurananpaj willapashan
(Exo. 38.9-20)

9 «Tolduga sawanniyoj cachun. Chay sawan intéru cantunpana finu linu télawan
guenchanqui. Jucaj-lddunpa larguynin canga chuscu chunca sojta metrun. Chay caj
canga sur caj-ldpami. 10-11 Norte caj-ldpapis larguynin canga chuscu chunca sojta
metrun. Chaycunapéga cada lddunpaj canga ishcay chunca tushacuna. Chay tusha-
cunapana runsipita jamanancuna cada ladunpaj canga ishcay chunca. Aushincunapis,
arguyllancunapis guellaypita canga.

12 «Guepan caj-ldpa anchuynin canga ishcay chunca quimsa metrun. Chaypapis
finu linu télawan guenchanqui. Chaychdga canga chunca tushacuna, chunca jamacu-
nancuna. 13 Puncunpis inti yagamunan caj-ldpa ricaraycanga. Chaypapis anchuynin
canga ishcay chunca quimsa metrun. 14 Chay laduchémi canga puncu. Puncupita
jucaj ldduman canga ganchis metrun. Chaycho canga quimsa tushacuna quimsa
jamanancuna. 15> Puncupita jucaj-ldduman cajpis canga ganchis metru. Chaychopis
canga quimsa tushacuna quimsa jamanancuna.

16 «Quiquin sawan puncu yaycunapa anchuynin canga isgun metru. Chaypaj awanqui
caupusha finu linu jilupita, murdduman, auréraman, pucaman tifiishapita. Chayga
cuyayllapaj burdasha canga. Chaypdga canga chuscu tushacuna jamanancunawan-
cama. 17 Intéru cantunpa tumariraj tushacunapaga arguyllancuna, aushincuna canga
guellaypita. Jamanancunana canga runsipita. 18 Chay guencharaycaj sawan pampaga
canga chuscu chunca sojta metru larguynin, ishcay chunca quimsa metru anchuynin.
Chay guenchapa altuyninna canga ishcay metru ishcay chunca pichga sentimetrun.
Guenchardnanpaj caj télaga canga finu linupita. Ichiraj guerucunapaga jamanancunapis
canga runsipita. 19 Tolduta chariraj istdgancunapis, Toldupa sawanninpa guenchanta
chariraj istdgancunapis, waquin cdsacunapis runsillapita canga.

Candilérupaj asétita rurananpaj willapashan
(Lev. 24.1-3)
20 «Israelcunata willapay candiléru imaypis rataycananpaj olivota gapchishan chuya
caj asétita apamunanpaj. 2! Aaronnami wamrancunawan camacichenga achquicuna
faupidcho warayllata ratananpaj. Tiyand Tolducho babulta téla chaparaycashanpita

jawaman caj cuartucho rataycanga. Chay nishd laycunaga imaycamapis canga Israel-
cunapaj, paycunapita mirar aywajcunapapis.

Ciiracuna jaticunanpaj cajta rurananpaj willapashan
(Exo. 39.1-31)

1 «Israelcunapita wauguiqui Aaronta acray sirbimaj ciira cananpaj.  Chayno
acray wamrancunatapis: Nadabta, Abiiita, Eleazarta, Itamarta ciiricuna cananpaj.
2 Wauguiqui Aarén rispitddu ciira cashpan jaticunanpaj rurachinqui cuyayllapaj cama-
rajlla répata. 3 Chayta imano rurananpdpis sumaj willapanqui rurayta yachananpaj
yarpayta goshd runacunata. Chay rurashan ropata jaticuptin llapanmi musyanga
Aarén acrasha clird cashanta. 4 Rurachinqui: pectoralta, efodta, cuyayllapaj burdasha
sotdnanta, cuyayllapaj burdasha pdsaypa largu répata, shucullpinta, labur wachcutapis.
Chay ropacunataga rurachinqui wauguiqui Aaronpaj, wamrancunapapis acrashi ciira-
cuna car sirbimdnanpaj. 5Chaycunataga awanga goriwan talluchiypa, caupusha finu Iinu
jiluwan, murdduman, auréraman, pucaman tifisha jiluwan.

Efodta imano rurananpdpis willapashan
(Exo. 39.2-7)

6 «Efodta rurachinqui goriwan, caupusha jilupita rurasha finu linu jiluwan, mura-
duman, auréraman, pucaman tiflisha jilucunawan. Chaycunataga yachaj runacuna
awanga. 7 Efodga canga ishcay téla. Ishcanpa puntancho canga umrunpa shawatarar
chaycunapita watacunanpaj. 8 Efodwan juc pésallami canga wachconga. Chay wachcuga
canga gorinpawan caupusha jilupita rurasha finu linu télawan, murdduman, auréraman,
pucaman tifiisha télacunawan awasha.

9 «Nircorga achicyaycachaycaj ishcay o6nice rumicunaman isquirbinqui Israelpa
wamrancunapa jutincunata. 10 Chay jutincunataga isquirbinqui mayurpita gallaycur
shullcacama. Jucaj rumiman isquirbinqui sojtata. Yapay jucaj rumimanna isquirbinqui
sojta cajta. 11 Chay rumicunaman juticunataga isquirbenga aldja ruray yachajmi.
Sélluta rurashanno ruranga. Chay rumitana churanqui goripita cafiichicuna caycajman.
12 Nircur chayta churanqui efod ishcan-ld umrunpa pésardnan cajman. Chaynépami
Aarén fiaupdman shamushpan juticuna isquirbiraycaj rumicunata apamonga. Chaycuna
canga Israelpita mirajcunata noga yarpandpami. 13 Cafiichicunataga goripita rurach-
inqui. 14 Nircur pilltaypa ishcay curduncunatapis goripita rurachinqui. Chaycunataga
efodpa umruncho caycaj caftichicunaman charichinqui.

Pectoralta rurananpaj willapashan
(Exo. 39.8-21)

15 «Clira péchunman churacunan pectoral canga imano camacichishitapis clira
musyananpaj. Chaytapis rurachinqui efodta rurachishayquino goriwan, caupusha
jilupita finu linu télawan awashapita, murdduman, auréraman, pucaman tifiisha télan-
pawan. Chaycunataga yachaj runacuna ruranga. 16 Rurarcachir doblanqui bolsano
chuscu isquinayojta, cuarta largun, cuarta anchuyojta. 17 Jananman lagachinqui
cuyayllapaj rumicunata chuscu filata. Rimir caj filacho caycanga cayno jutiyoj rumicuna:
sardica, topacio, carbunclo. 18 Ur'gan filacho canga: esmeralda, zafiro, diamante. 19 Mas
ur'gan filacho canga: jacinto, 4gata, amatista. 20 Ushanan caj filacho canga: berilo,
dnice, jaspe. Chaycunaga llapanpis carcaycanga goripita rurasha caycaj canichicunacho.
21 Chay rumicunachdga caycanga chunca ishcay Israel tribucunapa jutincunami. Cada
inunpa jutincunami juc rumicho-cama caycanga. Sélluta rurajno rurashami jutenga
caycanga.

22 «Pectoralpaj rurachinqui curduntano goripita pilltaypa. 23 Chay pectoralcho
goripita rurachinqui ishcay arguylla-mallwacunata. Chaycunaga caycanga pectoralpa
jana caj ishcan-ld isquinancunacho. 24 Ishcan gori curduncunatana charichinqui
pectoralpa ishcan-ld isquinancho arguylla caycajman. 25 Chay curduncunapa jucaj
puntancunatana charichinqui cafiichicunata rurashayqui efodpa umrunman. 26 Yapay
goripita rurachinqui ishcay arguylla-mallwacunata. Nircur chaycunata churanqui

pectoralpa ura caj ishcan-l4 puntan rurinman. 27 Yapay goripita ruranqui ishcay
arguylla-mallwata. Nircur churanqui efodpa naupan caj-ldpa wachcu aywanan naupan-
man. 28 Chaura pectoralcho ishcay arguylla-mallwacuna caycajpita auréra curdunwan
watanqui efodpa ishcan ldduncho arguylla caycajman. Chaynépami pectoralga efodpita
mana yargongachu.

29 «Chaynopami péchuncho pectoralta jatisha aywar Aaronga Israel tribucunapa
jutincunata purichenga faupidman yaycamuptin paycunata yarpindpaj. 39 Chay pec-
toralman churanqui Urimta Tumimtapis.” Chaura flaupiman yaycamushpan Aaronga
péchuncho charaycanga imano camacichishitapis musyananpaj.

Ciirapa sotdnanta rurananpaj willapashan
(Exo. 39.22-31)

31 «Efodpa rurincho jaticunan sotdnanta rurachinqui murddu télapita. 32 Pullan
chaupincho uman yaycunanpaj uchcuyojta rurachinqui. Chay uchcu sinchi canan-
paj awaypa awasha canga ribétino mana rachinanpaj. 33 Aurdra télapita, murddu
télapita, puca télapita rurachinqui wallwacunata purupuru-nirajta. Sotdnan ura pun-
tanpa intéru tumarejpa churachinqui wallwacunatawan gori campanillata talluchiypa.
34 Churachinqui juc wallwata, juc gori campanillata, yapay juc wallwata yapay juc gori
campanillata sotdnan puntanpa intérun tumarej. 35 Aaronga ciira cayninta cumlej
Rispitddu cuartuman yayconga chay sotdnan jatishami. Yaycuptin, llojshimuptinpis
chay campanillacuna wiyacanga Aarén mana wafiunanpaj.

36 «Vinchatano goripita rurachinqui llapchallata. Chayman sélluta rurashanno
isquirbichinqui. Chaychdga «TAYTA DIOSPAJACRASHA CAR SANTO» hirmi isquirbiranga.
37 Chay vinchano caycajtaga auréra curdunwan charircachir Aarén wataconga urcun-
man, shucullpin jananman. 38 Chaynépami Aaronpa urcuncho caycanga. Maygan Israel
runapis aduraycdmashancho juchata aparicuptenga Aaronllanami juchata aparicushano
caycanga. Chay vincha-nirdga Aaronpa urcuncho wataraycanga jucha rurajcunata
juchanpita perdunanipaj.

39 «Finu linupita rurachinqui pédsaypa largu ropata. Chayno finu linullapita awach-
inqui shucullpinta, labur wachcutapis. Awarcur wachcumanga cuyayllapdcunata
burdanga. 4° Aaronpa wamrancunapaj rurachinqui pidsaypa largu répacunata, labur
wachcuncunata, shucullpincunata, chayta jaticur camarananpaj, rispitidu cananpaj.

41 «Chaycunata rurarcachir wauguiqui Aaronta wamrancunatawan jatipanqui. Nircur
umanman asétita wifapanqui acracushdcuna cananpaj, ciirdicunana cananpaj. Shuyni
raquinqui ciirdcuna cashpan sirbimdnanpaj.

42 «Chayno awachipanqui ajliruntapis chegllanpita gongurnincamalla finu linu
télapita, pengayninta chapananpaj. 43 Tolduman yaycunanpaj Aaronpis wamrancunapis
jaticonga chay ajlirucunata. Rispitddu cuartucho altarman sirbimaj aywashpanpis
jatisha yayconga. Ajiiruta jaticoni yaycoj cdga juchata aparicushpan wafiongami. Chay
nishdcunaga imaycamapis laymi canga Aaronpaj y paypita mirajcunapépis.

29

Ciiracunata churananpaj willapashan
(Lev. 8.1-36)

1 «Sirbimaj ciiracuna cananpaj churashpayqui cayno ruranqui: Acranqui sidnu toru-
mallwata, ishcay sdnu carnitapis. 2 Lebadiiraynaj tantata ruranqui. Lebadiiraynaj tor-
tatapis ruranqui asétiwan chapushallata. Lebadiiraynaj llapsha tantacunatapis ruranqui
jananpa asétiwan pichushallata. Chaycunataga ruranqui alli caj jarinapita. 3 Chaycunata
camarinqui canastaman. Nircur Tincuna Tolduman garaminayquipaj apamunqui
acrashayqui uywacunatawan iwal. 4 Chayno pushamunqui Aaronta wamrancunatawan
Toldu puncuman. Chaychénami purificashpayqui paycunataga bifianqui. 5 Nircur

* 4

Aaronta jatipanqui rurachishayqui pdsaypa rurasha largu ropata, soténata, efodta, pec-
toraltapis. Nircur efodpa wachcunwan chegllanpa watapanqui. ¢ Umanman jatipanqui
shucullpinta. Chay shucullpinpa jananmanna urcunman watapanqui isquirbiraycaj
gori vincha-nirajta. 7 Chayno jatiparcur acrar wiflapdna asétita Aaronpa umanman
wiflapanqui nogapaj acrashana cananpaj. 8 Nircur wamrancunatapis fiaupayquiman
gayanqui. Witimuptinna pasaypa rurasha largu ropata jatipanqui. ® Aarontano wamran-
cunatapis wachcuwan chegllanpa watapanqui. Shucullpintapis jatipanqui. Chaynémi

paycunataga ciirdcuna cananpaj churanqui. Cananpitaga Aaronpita mirajcunallanami
Imaycamapis ciird canga.

10 «Nircur téru-mallwata apanqui Toldu puncuman. Aaronna wamrancunawan chay
uywapa uman jananman maquincunata churanga. 1! Nircur chay toru-mallwataga
nogapa naupicho Toldu puncucho pishtanqui. 12 Yawarninman déduyquita téparcachir
pichunqui altarpa wagrancunata. Waquin caj yawarnintana tallinqui altar chaquinman.
13 Pacha wirancunata, fatinpa puntanta, ishcan rurunta wirantinta jorgurcur altarcho
rupachinqui. 4 Aychanta, garanta, ashashnincunata, chay tiyaycashayquicunapita juc-
ldman jorguycur rupachinqui juchapita perdunasha cananpaj ofrenda captin.

15 (Jucaj carnipa umanmanpis Aaronwan wamrancuna maquincunata churanga.
16 Chayno rurarcur pishtanqui. Nircur yawarninwan chajchunqui chay altarta intéru
cantunpa. 17 Aychantana cuartisanqui. Pachancunata macshuncunatawan mayllanqui.
Mayllarcur churanqui cuartisashayqui aychawan uman altarcho churaraycashanman.
18 Nircur chay uysha aychataga chay altarcho rupachinqui. Rupachishayquipa jomuynin
nogapiga shong6pino canga. Chayga canga rupachina sacrifisyumi.*

19 «Nircorga jucaj carnipa uman jananmanna Aaronwan wamrancuna maquinta
churanga. 20 Chayno rurarcuptin pishtanqui. Yawarnintana wallcallata charircur
Aaronpa wamrancunapa deréchu caj rinrinpa llapllanman, deréchu caj maquinpa
maman dédunman, deréchu caj chaquinpa maman dédunmanpis pichupanqui. Puchoj
caj yawarwanna altarpa intéru cantunpa chajchupanqui. 2! Altar janancho yawar cay-
cajtawan acrar wiflapdna asétitana Aaronta, ropanta chajchupanqui. Chayno ruranqui
wamrancunatapis, ropantinta. Chayndépami Aaronpis wamrancunapis sirbimdnanpaj
acrasha canga. Ropacunapis sirbimar jaticunanpaj acrasha canga.

22 «Ciirata churar pishtashayqui uyshapataga jorgunqui chupa wiranta, pacha
wiranta, fiatinpa puntanta, ishcan rurunta wirantinta, deréchu caj chancantapis.
23 Nogapa fiaupécho caycaj canastapita jorgunqui jucta-cama lebadiiraynaj rurashayqui
tantata, asétiwan chapuyllapa rurashayqui tortata, lebadiiraynajta rurashayqui llap-
sha tantatapis. 24 Chayno jorgurcur churapay Aaronpa maquinman, wamrancu-
napa maquinmanpis. Chaycunata cuyuchir ricachimashpan «Cay gampami> nimanga.
25 Chayno rurarcuptin chay jogarishan tantacunata maquinpita shuntanqui. Nir-
corga jucaj carnita rupachishayquinélla chaycunatapis altarcho rupachinqui. Chay
rupachishayquipa jomuynin nogapéga shongdpano canga.

26 «Aaronta clira cananpaj churar pishtashayqui uyshapa péchuntana cuchurcur
ricachipdmanqui nogaman. Chay aychaga canga gampédmi. 27 Chay cuyuchir ricachi-
mashayqui aychataga shuyni churanqui Aarontawan wamrancunata ciira cananpaj
churar jorgushayqui chancan aychatawan iwal. 28 Chayga canga Aaronpaj wamrancu-
napajwanmi. Alli goyaypita sacrifisyuta Israelcuna garamar raquishan aychataga imay-
yajpis cliracunami chasquenga.

29 «Aardn jaticushan rispitddu répancunaga canga paypita mirajcunapami. Chaycu-
nataga jaticonga clirdna cananpaj asétita wifiapasha cashpanrami. 30 Aaronpa ruquinna
ciira car Tolduman sirbimaj yaycur chay ropata jatiranga ganchis junajcama.

31 «Ciira cananpaj churar pishtashayqui uyshapa aychan churashayquitaga yanunqui
yanunayquipaj caycaj rispitddu pachacho. 3% Chaytaga canastacho puchoj tanta cay-
cajtawanmi Toldu puncucho miconga Aarén wamrancunawan. 33 Miconga perdunasha

* .
29:18 Efe. 5.2;Fil. 4.18

cananpaj goycamasha captin, ciira cananpaj churashanpita pishtasha captinmi. Waquin
caj runacunaga manami micdshengachu nogapaj churashan ofrenda captin. 34 Tantata
ni aychatapis waranninpaj puchoj cajtaga ama pipis micongachu. Chaypa ruquenga
rupaycarachinqui nogapaj ofrenda casha captin.

35 «Imandpis willapashdnélla ruranqui Aaronta wamrancunatapis ciira cananpaj
churashpayquega. Ganchis junajmi canga ciira churayga. 3¢ Chay junajcunaga waran-
waran juchapita perdunandpaj téru-mallwata pishtanqui. Altartapis purificanqui.
Chayman asétita wiflanqui nogapana raquishpayqui. 37 Chaynolla waran-waran ganchis
junajcama ruranqui. Chaura chay altarga fiyupa rispitdduna canga. Imapis chay altarta
topaj cdga nogapana canga.

Waran-waran ofrendata garananpaj willapashan
(Nuim. 28.1-8)

38 «Waran-waranmi ishcay cashnicunata juc watayojta-cama altar janancho rupach-
inqui. 39 Jucta tutapa rupachinqui. Jucajtana tardi inti yagay ora rupachinqui. 40 Rimir
caj carni-mallwatawan iwal rupachinqui ishcay quilu alli caj jarinata juc litru olivo
asétiwan chapushata. Chay jananman wifapanqui juc litru binutapis. 4! Tutapa
cajta rupachishayquinélla rupachinqui tardipa cajtapis: jarinantawan, asétintawan.
Binutapis wifiapanqui. Chaycunapa jomuynin nogapaga shongépano canga.

42 «Chaynéllami Toldu sawan puncucho nogapaj rupachina sacrifisyuta
rupachenga canan caycaj runacunapis, paycunapita mirajcunapis. Chay Tolduchomi
nogaga gamwan tincur willapdshayquipaj. 43 Chaychomi tincushdpaj Israel-
masiquicunawanpis. Chaycho captémi Tolduga fiyupa rispitdduna canga.

44 «Toldupis altarpis nogapaj acrasha rispitddu cananpami camacéchishaj. Aarontapis
wamrancunatapis acrashaj rispitddu sirbimajné cananpdmi. 4> Nogaga Israelcuna
tiyashanchomi caycédshaj. Nogami paycunapa Diosninpis cashaj. 46 Chayndpami
musyanga paycunacho goyandpaj Egiptupita jorgamoj TAYTA DIOSNIN cashdta. Nogaga
TAYTA DIOSNIQUIMI cayca.

30

Insinsu rupachicuna altarta rurananpaj willapashan
(Exo. 37.25-28)

1 Juc altartapis ruray insinsuta rupachir saumachinayquipaj. Chaytaga ruranqui
acacia guerupita. 2 Chuscun isquinan iwalta ruranqui. Cada lddunpa larguynin canga
chuscu chunca pichga (45) sentimetrun. Chay iwal-1la canga anchuyninpis. Altuyninna
canga isgun chunca (90) sentimetru. Altarpa wagrancunapis altarwan chay pésalla
canga. 3 Intéru jananpa goriwan chapyanqui. Wagrancunatapis chayno goriwan
chapyanqui. Intéru cantun tumarejpapis goripita juc ribititano churapanqui. 4 Cada
isquinanmanna churanqui goripita rurashayqui arguyllacunata. Chaytaga churanqui
chaypa gueruta jatircur wintunanpaj. > Wintunanpaj guerutapis acacia guerupita
ruranqui. Nircur jananpa goriwan chapyanqui. © Chay altartaga churanqui mas
rispitdduta chaparaycashan télapita jawa cajman. Mas rispitiduchdga contrédtu babulmi
caycanga. Chay babulpa chapanan janancho yurimurmi gamwan tincushunpaj.

7 «Cada tuta candiléruta camarej yaycushpan Aaronga chay altarcho insinsuta ru-
pachir goshtachenga. 8 Yapay pacha chacaptin candiléruman achquita sindinanpaj
yaycushpanpis insinsuta rupachir goshtachenga. Chaynéllami nogapa fiaupécho ruray-
canga Aaronpis, wamrancunapis, paycunapita mirajcunapis. ° Chay insinsu rupachicuna
altarchéga ama rupachinquichu juc casta insinsuta, pishtashayqui uywapa aychanta, ni
chaqui micuy ofrendacunatapis. Ni binutapis chaymanga ama wiflanquichu. 10 Aaronga
watacho juc cutilla insinsuta rupachina altarpa wagranman yawarta pichonga. Chay
yawarga canga juchapita perdunandpaj pishtashan uywapa yawarninmi. Chaynéllami
juchacunapita perdunanipaj cada watacho ruranga Aarén, Aaronpa ruquin cajpis, mas
ruquin cajcunapis. Chay altarga canga fiyupa rispitdidumi.»

Bidanpaj pdguta churashan

11 TAYTA DIOSGA mastapis Moisesta niran: 12 «Israelcunata sinsuptiqui cada Israel
runami cawananpaj pagunta gomanga sinsucushanpita ima fiyu gueshyawanpis mana
waflunanpaj. 13 Sinsucusha caj runacunaga cada-tinunmi pdgamanga pichga gramu
guellayta. Chaytaga pésanga Tolducho caj pésacunawanmi. 14Ishcay chunca (20) watay-
ojpita janaman sinsucoj cdga llapanmi ofrendanta churanga. 15 Cawananpaj pagunta
churajcunaga pipis iwalmi paganga. Ricupis manami mastaga pagangachu. Ni pobripis
mas wallcataga manami pdgangachu. 16 Chayndpami Israelcuna mana wafiunanpaj
pégashan guellayta shuntanqui. Nircur chay guellayta gonqui Tolducho gastucunapaj.
Chayta ricashpdmi mana wafiunanpaj ofrendanta churashanta yarpashaj.»

Runsipita paylata rurananpaj willapashan
(Exo. 38.8)

17 TAYTA DIOSGA mastapis Moisesta niran: 18 «Mayllacuna paylata runsipita ruranqui
jamacunantinta.” Chayta churanqui Tolduwan altar caycashanpa pullan chaupinman.
Chayman jamarcachir yacuta wiflanqui. 1° Aarén wamrancunawan chay paylapita
yacuta jorgurcur maquinta chaquinta mayllaconga. 20 Tolduman manaraj yaycushpan
mayllaconga mana wafiunanpaj. Aduramashpan altarman imatapis manaraj churaj
aywar 2! maquinta chaquinta mayllaconga mana wafiunanpaj. Chayno rurananpaj
nishitaga Aaronpis paypita mirajcunapis chaynéllami ruranga.»

Acrar wiflapdna asétita rurananpaj willapashan
(Exo. 37.29)

22 TAYTA DIOSGA mastapis Moisesta niran: 23 «Gam shuntanqui alli asyayniyoj
cajcunata: mirra yorapa weguinta sojta quiluta, canélata quimsa quiluta, alli asyayniyoj
cdnata quimsa quiluta, 24 alli asyayniyoj casiata sojta quiluta. Llapanta pésanqui Toldu-
cho pésacuna caycajwan. Chayno shuntanqui olivo asétitapis quimsa litru medyanta.
25 Shuntashayquita tacuchinqui perfiimita rurajcuna rurashanno. Chay asétiga canga
acrar wifapdna rispitddumi. 26 Chaywan chajchupanqui Tolduman, chaycho cayca-
jcunamanpis: contrdtu babulman, 27 mésaman llapan césancunaman, candiléruman
y llapan csancunaman, insinsu saumachicuna altarman, 28 uywacunata pishtarcur
rupachinayquipaj caycaj altarman y llapan césancunaman, paylaman jamanantinman.
29 Chayno ruraycuptiquega llapanmi rispitdduna canga. Chaynépami imapis chay altarta
topaj cdga nogapdna canga.

30 «Chay asétita wiflapanqui Aaronta wamrancunata acrashi sirbimaj ciirdcunana
cananpaj. 3! Chayno rurarcorga llapan Israelcunata ninqui: «Cananpitaga cay aséti canga
acrar wiflapdnanpaj imaycamapis fiyupa rispitddu asétimi. 32 Gamcuna llutallaga ama
pi runatapis wifiapanquichu. Chay asétitandga ama ruranquichu. Chay aséti rispitddu
captin gamcunapis rispitanqui. 33 Pipis chay asétitano ruraj ciga, pipis llutalla jucta
wiflapaj ciga gamcunacho tiyaycashanpita gargushami cangas nir.»

Insinsuta rurananpaj willapashan
(Exo. 37.29)

34 TAYTA DIOSGA mastapis Moisesta niran: «Gam shuntanqui noga nishé alli asyaj
jachacunata llapantapis iwal-llata: risina guerupa weguinta, caracolpa putuntapis,
galbanopa weguintapis, insinsu yérapa weguintapis. 3> Chay shuntashayqui jachacu-
napa weguinta tacurcachir ruranqui alli asyaj insinsuta, imandpis perfiimita rurajcuna
rurashanno. Chayga canga piirumi, rispitidumi. 3¢ Waquin cajtaga sumaj fiuchu agan-
qui. Chaytana churanqui tincunanchi pachacho babul caycashanpita fiaupanman. Chay
insinsu gamcunapéga canga fiyupa rispitddumi. 37 Gamcuna chay insinsuta talluchiypa
rurashayquitandga ama pipis rurangachu. Chayga nogallapaj rurasha captinmi fiyupa
rispitddu canga. 38 Chay insinsuta rurashayquino pipis musquipdcunanpaj ruraj ciga
gamcunacho tiyaycashanpita gargushami canga.»

* L
30:18 Exo. 38.8

Bezaleeltawan Aholiabta aruchishan
(Exo. 35.30; 36.1)

1 Moisesta mastapis TAYTA DIOS niran: 2 «Judd tribupita caj Bezaleeltami noga
acrashcd. Payga Uripa wamranmi, Hurpa willcanmi. 3 Bezaleeltaga nogami yarpayta
goshcd abilosu runa cananpaj. Chaymi payga ima ruraytapis yachan. Imata ru-
rananpdpis yarpaynin caycan. 4 Goripita, guellaypita, runsipita cuyayllapajcunata
rurayta yachan. 5 Cuyayllapaj rumicunatapis llagllayta yachanmi. Llagllarcur ca-
marajlla cananpaj canichin. Chaynomi guerupitapis llagllayta yachan. Tucuy-niraj
cuyayllapdcunata rurayta yachan. ¢ Payta yanapdnanpaj yarpayta goshcd Ahisamacpa
wamran Aholiabta. Payga caycan Dan tribupitami. Llapan musyaj yachajcunatapis
chaynémi yanapashcd masta musyananpaj yachananpaj. Chaynépami paycunaga gamta
willashdcunata rurdshenga. 7 Paycuna ruranga:

Tolduta,
babulta,
babulpa chapananta,

Tincuna Tolducho llapan ima cajcunatapis,

8 mésata llapannintinta,

goripita candiléruta llapannintinta,

insinsu goshtachicuna altarta,

9 rupachicuna altarta llapannintinta,

paylata jamacunantinta,

10 sirbimar jatirdnan ropata, Aarén mandaj ciira cashpan jaticunan rispitddu ropata,
wamrancuna ciira car sirbimdnanpaj jaticunan caj répacunatapis,

1 acrashd cajta wiflapédna asétita,

rispitddu cajcho goshtachinanpaj alli asyaj insinsutapis.

«Paycunaga llapantapis ruranga gamta willashdnéllami.»

Sabadu jamay-junajpaj willapashan
(Exo. 35.1-3)
12TAYTA DIOS mastapis Moisesta niran: 13 «Israel-masiquicunata willapanqui sdbadu
jamay junaj cananpaj nishicho jamananpaj. Sibadu jamay junidga caycan juc sefialmi
gamcunata, wamrayquicunata, paycunapita mirajcunatapis acrashita musyanayquipaj.
14 «Sdbadu jamay junajtaga rispitddu captin llapayqui rispitanqui. Chay jamay junajta
mana rispitaj ciga wafiuchicangami. Chay junajcho ima aruytapis aroj ciga gamcuna
tiyaycashayquipita gargushami canga. 15 Sojta junajlla arunquicuna. Warannin juniga
jamanqui nogata rispitamashpayqui.” Pipis sibadu jamay junajcho aroj ciga wafiuchi-
cangami.
16 «Chaynopami Israelcunaga nishdnélla sdbadu jamay junajta imaycamapis rispi-
tanga. Chayno rispitarga contritu rurashanchitami imaypis cumlenga.
17 «Nogaga syélutawan allpata sojta junajcho camarcur warannin junajcho jamara.
Chaymi chay juniga imaycamapis juc sefial canga.»”*
18 Sinaf puntacho Moisesta chayno tantiyarcachirmi ishcay ldja rumicunaman dédun-
wan isquirbishan laynincunata Tayta Dios entregaran.

32

Goripita téru-mallwa-nirgjta ruracarcdrishan
1Puntapita Moisés apurd mana cutimuptin Israelcunaga Aarén cajman shuntacaycarir
cayno niran: «Egiptupita jorgamajninchi Moisesga manami yurimunchu. Manami
musyanchichu ima pdsashantapis. Chaymi cananga gam rurapdmay dioscunata fiau-

panchita aywar pushaminanchipaj.»*

* - * . *

2 Chaura Aardn niran: «Warmiquicuna, wamrayquicuna charashan gori aréticunata
shuntarcur apamuy.»

3 Chauraga gori arétincunata Aaronman apaparan. * Aaronnami llapan gorita chul-
lurcachishpan téru-mallwa-nirajta jundiran.* Chayta ricaycirir ninacuran «Israelcuna,
caymi Egiptupita jorgamajninchi dios» nir.

5 Chayta ricar Aaronga toru-mallwa-nirajpa flaupancho juc altarta ruraran. Nircur
Israelcunata niran: «Wara junajmi fistata rurashun TAYTA DIOSNINCHITA rispitash-
panchi.»

¢ Warannin tutalla jatarcirir rupachina sacrifisyupaj uywancunata pishtaran. Y alli
goyaypita sacrifisyutapis churaran chay rurashan diospa fiaupanman. Nircur jamacay-

cérir llapan micuran upuran. Cushicushpan jucnin-jucninpis munashanta ruran.*

7 Chaymi TAYTA DIOSGA Moisesta niran: «Uraman juclla cutiy. Egiptupita jorga-
mushayqui runacunaga jucha ruraymannami churacasha. & Paycunaga manapis aycél-
latami nogata gongaycamar goripita toru-mallwata rurarcur adurarcaycan. Uywacu-
nata pishtarcur flaupancho rupachisha. Nircur ninacusha: dsraelcuna, caymi Egiptupita
jorgamaj diosninchi> nir.»

9 TAYTA DIOSGA mastapis Moisesta niran: «Chay runacunata ricashcdnami. Musya-
nami mana wiyacoj runacuna cashanta. 1% Canan ama rimapamaychu. Fiyupa rabyacur-
curmi paycunata usharishaj. Gamllapitanami juc nasyunpaj cananpaj camacichishaj.»

11 Chaura TAYTA DIOSPA rabyan pdsananpaj Moisesga ruwacur niran: «TAYTA
DIOSNE, munayniyoj cashayquita pi-maytapis musyachishpayquichaj Israel runacu-
nataga Egiptupita jorgamurayqui. Chayno caycaptenga Israelcunapaj ama fiyupa
rabyacuychu ari. 12 Illgarachiptiquega Egiptucuna nenga: «Chunyaj jircacho wafiuchi-
nanpaj, cay pachapita illgichinanpaj yarpaypami Diosga caypita jorgusha> nir. Ama
rabyacuychu ari. Juchata rurashanpita castiganayquipa ruquenga cuyapaycuy ari.
13 Sirbishojniquicuna Abrahamta, Isaacta, Jacobta aunishayquita yarpaycuy ari. Pay-
cunatami nirayqui: «Gamcunapita mirajcuna goyllarcunano aypalla cananpdmi ca-
macichishaj.*  Goycunipaj aunishi partitapis llapanta paycunatami goycushipaj.
Chaura chay partiga paycunapami imaycamapis canga nir»" 14 Chayno Moisés
ruwacuptin TAYTA DIOSGA «Ushajpaj illgarachishaj» nishanpita pésacur cuyapashpan

mana illgichirannachu.”

15 Moisés puntapita urdmushpan apamuran laycuna isquirbiraycashan ishcay ldja
rumicunata. Cada ldjacho ishcan-ldpa isquirbisha caycaran. 16 Chay ldjacunataga
quiquin Tayta Diosmi camariran. Chaycho isquirbiraycajpis caran quiquin Tayta Dios
isquirbishanmi.

17 Runacuna biillata ruraycajta wiyar Josuéga Moisesta niran: «Israelcuna goyarcay-
cashanpitaga guérracho pillyar gaparpajndmi wiyacaycamun» nir. 18 Chaymi Moisés
niran:

«Manami binsiycurchu cushicarcaycdmun.

Manami binsisha carpischu llaquicarcaycamun.
Wiyé talluypa tallur cantarcaycamojtami.»

19 [sraelcuna goyarcaycashanman chayar Moisés ricaran goripita rurasha caycaj téru-
mallwata, llapan gachwarcaycajta. Chaura laycuna isquirbiraycashanta apamushan
ldjacunata Moisesga rabyallawan punta chaquincho agullajpaj pagshiriran. 20Nircur gori
toru-mallwatana ninaman jitapaycuran. Chayta fiuchu canancama agullarcur yacuman
machiriran. Chay yacutana Israelcunata upuchiran.

21 Aarontanami Moisés niran: «Cay Israelcunata fiyupa jucha rurayman tunichi-
nayquipdga ;imanashurayquitaj?»

22Niptin Aaronga niran: «Nogapdga ama rabyacuychu ari tayta. Quiquiquipis musyay-
canquimi cay runacuna imaypis jucha rurayllapaj wafiushanta. 23 Paycunami nimaran:

* * * , * , * ,

Dioscunata rurapdmay pushaménanchipaj. Manami musyanchichu Egiptupita jorga-
majninchi Moisesta ima pésashantapis» nir. 24 Chaymi noga nird: <Gorita charajcuna
shuntay> nir. Shuntarcirirna apamuran. jChaura chayta ninaman winarcuptilld téru-
mallwa-niraj ruracdcushal»

25 Moisés tantiyacuranna Israelcunata pushardnanpaj mana pipis cashanta. Aaronga
mana imata ruraytapis camédpacushachu caran. Chayndpis tantiyacuranna chiquejcuna
cushipdnanpaj cashanta. 26 Chaymi Moisesga Israelcuna tiyarcaycashan yaycunaman
ichiycur niran: «Maygayquipis TAYTA DIOSTA wiyacuyta munajcunaga noga caycasha-
man shuntacdmuy.» Chayno niptin Levi tribu runacunaga Moisés caycashanman llapan
shuntacaran. 27 Chaura Moisesga paycunata niran: «Israelcunapa TAYTA DIOSNINMI
nisha cada tinuyqui sabliquiwan-cama wasincaylla wauguiquita carpis, bisihuyquita
carpis, yanasayquita carpis wafiuchimunayquipaj.» 28 Chaymi paycunaga Moisés nis-
hanno rurar wafiuchiran. Chauraga chay junaj runacuna wafiuran quimsa warangano
(3,000).

29 Chaypitaga Moisés niran: «TAYTA DIOSMAN yidracurmi gamcunaga wamrayquipa,
wauguiquipa contranpis jatarishcanqui. Cananga TAYTA D10s acrasha-cashunqui payta
sirbej canayquipdna.»

Israelcunapaj Tayta Diosta Moisés mafiacushan

30 Warannin junaj llapan runacunata Moisés niran: «Gamcunaga fiyupami juchal-
licushcanqui. Canan yapay aywd TAYTA DIOS cajman gamcunapaj ruwacoj. Ca-
paschari perdunashunquimanpis» 3! TAYTA Dios caycashan puntaman chayaycur
Moisés ruwacuran: «Rasunpami runacunaga fiyupa juchallicusha goripita diosta ru-
racarcdrishpan. 32 Chaypis juchallicushanpitaga perdunaycuy ari tayta. Mana per-
dunashpayquega libruyquicho isquirbishayqui jutétapis borrar illgarachimay.»*

33 Chayno niptin TAYTA DIos niran: «Libropitaga illgdchishaj pipis contrd juchata
ruraj cajllatami. 34 Cananga cutiycushpayqui runacunata pushanqui aunishi partiman.
Anjilnémi pushashunqui. Chaypis Israelcuna juchata rurashanpitaga castigand junaj
chayamuptinnami castigashaj.»

35 Chaypita Aardn rurapashan toru-mallwata adurashanpita TAYTA DIOSGA Israelcu-
nata fiyu gueshyawan castigaran.

33

Israelcuna siguir aywananpaj nishan

1 TAYTA DIOSGA mastapis Moisesta niran: «Cananga Egiptupita jorgamushayqui
runacunawan caypita aywacuy Abrahamta,” Isaacta,* Jacobta™ aunishi partiman. Chay
partipdmi paycunata aunir nird «Gampita mirajcunatami goycushépaj> nir. ZGamcunapa
Naupayquita anjilnéta cachaptémi gargonga Cananeo runacunata, Amorreo runacunata,
Het runacunata, Ferez runacunata, Hev runacunata, Jebus runacunatapis. 3 Gamcuna
aywacuy ari léchipis abé&japa mishquinpis yacundraj aypalla cashan partiman. Nogami
ichanga manana aywashinachu gamcunawan iwal. Gamcunaga mana wiyacoj runacu-
nami canqui. Gamcunawan aywarga nanicho illajpita illgarpis illgarachémanmi.»

4 Tayta Dios chayno nishanta musyaycur Israelcuna amatar llaquicuran. Wafiupa-
cusha caycajnoraj ricacuran. Chaymi mana jaticurannachu aldjacunata ni alli répacu-
natapis. > TAYTA DI0SGA Moiseswan maynami willachisha caran cayno nir: «Gamcunaga
mana wiyacoj runacunami canqui. Chaymi gamcunawan aywarga ninicho illajpita
illgarpis illgaycachéman. Cananga aldjayquicunata, alli ropata jatirpaycashayquicunat-
apis jorguy. Chaypitarimi musyacushaj gamcunata imano ruraytapis.» ¢ Chaura Horeb™
jircacho jorgushanpita-pacha mana jaticurannachu aldjancunata, alli répancunatapis.

Dioswan Tincunan Toldu

* * * * *
32:32 Sal. 69.28; Apoc. 3.5 33:1 Gén. 12.7 33:1 Gén. 26.3 33:1 Gén. 28.13 33:6 Sinaf jircapa
jucaj jutenga caran Horeb.

7Moisesga juc tolduta ichichiran Israelcuna tiyaycashanpita mas carullaman. Chaypa
jutinta churaparan «Tincuna Toldu» nir. Pipis TAYTA DIOSTA tapucuyta munaj cdga
chay toldumanraj aywaj. & Moisés chay tolduman aywaptin Israelcunaga cada-iinun
toldun puncucho-cama ichirpaycaj. Moisesta ricapaj chay tolduman yaycunanyaj.
9 Yaycuptinna toldu puncuman janajpita pucutay urdmoj. Tayta Dios Moiseswan par-
lashancamaga chayllacho pucutayga wancano ichiraycaj. 10 Tincunan Toldu puncucho
pucutay ichiraycajta ricar runacunaga ichirpaj cada-iinun toldunpa puncuncho-cama.
Nircur gongurpacur aduraj. 1! TAYTA DIOSGA Moiseswan parlaj amigunwan runa
parlajndomi. Parlayta usharcurnami Moisesga cutej runacuna tiyaycashan cajman. Moi-

sesta yanapaj mosu Josuémi ichanga chay Tincuna Toldupita imaypis mana llojshejchu.
Josuéga caran Nunpa wamranmi.

Moisés ruwacushan
12 Moisesga TAYTA DIOSTA ruwacuran: «Tayta, cay runacunata pushanipaj nimash-

payquipis manami willamashcanquichu pi aywédshimdnanpaj cashantapis. Amiguyqui
cashalldtami, cuyapdmashallayquitami nimashcanqui. 13 Rasunpa cuyapdmash-
payquega canan tantiyachimay ari imata yarpashayquitapis. Tantiyachimaptiquimi
musyashaj Israel runacunata imata tantiyachinipaj cashantapis. Musyashayquindpis
cay runacunaga gam acrashayquimi caycan.»

14 Chaura Tayta Dios niran: «Quiquéwanmi aywashonga mana yarpachacuyllapa
aywanayquipaj.»

15 Moisesnami niran: «Mana yan'gdmadnayqui captenga caypita aywandcunapaj
ama nimaychu. 1© Gam mana yan'gdmaptiquega ;imandpataj musyashaj nogacunata
yanapaycdmashayquita? Mana yan'gdmaptiquega waquin marca runacunandllachari
cashaj.»

17 Niptin TAYTA DIOS niran: «Gam amigd captiquimi, gamta cuyapashé-raycumi
mafacamashayquino gamcunata yan'gishayqui.»

18 Chaura Moisesga niran: «Tayta, mi quiquiquita ricaycushayqui ari.»

19 Chayno niptin Moisesta TAYTA DIOS niran: «Cuyapashi cajta cuyapami. Perdunayta
munashi cajtaga perdunimi.* Chaymi flaupayquipa pisar cuyapicoj cashita musy-
achishayqui. Chaynomi juté ima cashantapis willashayqui. 20 Ichanga cirdta manami
ricanquimanchu. Pipis cérita ricaj ciga wafiongami.»

21 Masta TAYTA DIos niran: «Naupdcho caycaj gagaman ichicuy. 22 Fiyupa
munaynéwan padsarmi gagapa shillinman yaycachishayqui. Nircur maquéwan cha-
parcushayqui pdsandcama. 23 Pdsarir-rimi maquéta jorgushaj. Chaura wajtalldtanami
ricamanquipaj. Cdrdtami ichanga mana ricamanquipachu.»

34

Tayta Dios isquirbinanpaj ishcay ldja rumicunata rurashan

1 TAYTA DIOSGA Moisesta niran: «Rumipita llagllay ishcay l&jata, paquishayqui ldja-
cuna cashantano. Chay ldjamannami isquirbishaj paquishayqui ldjacho imandpis isquir-
birashantano. 2Camaricuy Sinaf puntaman wara tuta wichdmunayquipaj. Chayamunqui
quiquin puntaman noga caycashd cajcama. 3 Gamwanga pipis ama shamuchunchu.
Ni chay jircapapis ama pipis purichunchu. Chayno ama michicuchunchu uyshata ni
wicatapis Sinal punta sercanpaga.»

4 Chaura Moisesga llagllaran ishcay ldja rumicunata, rimir caj cashantano. TAYTA
Di0s nishanndmi warannin tutaga ishcan ldja rumita apacurcur aywaran Sinaf punta-
man. > Chay puntamannami TAYTA DIOSGA pucutaycho urdmuran. Nircur Moiseswan

caycaran. Chaycho jutinta willar ¢ Moisespa fiaupanpa pasashpan TAYTA DIOSGA cayno
niran:
«jNogaga TAYTA DiosMI cd! jNogaga TAYTA DiosMI cé!

Cuyapécoj, alli shongu Diosmi cé.

%
33:19 Rom. 9.15

Jucllaga imapitapis mana rabyacojmi ca.

Pasaypa cuyacojmi cd.

Rasun cajta rurajmi cd.

7 Waranganpa (1,000) mirar aywajcunatapis cuyapami.
Juchancunapitapis perdundmi.

Chaymannomi castigdpis mana wanacuypa jucha rurajcunataga
taytanpita gallaycur, wamranta, willcanta,

mas willcan cajta, mas willcan cajtapis.»*

8 Chayno niptin jinan 6ra Moisesga gongurpashpan umpuran urcunpis pampaman
topananyaj. Nircur Tayta Diosta aduraran. 9 Chaymi niran: «Tayta Dios, gampaj
alli casha captéga nogacunata yan'gaycallimay ari. Cay runacunaga mana wiyacoj
runacunami. Chaypis mana alli rurashicunata, juchdcunata perdunaycamay. Nircur
acrashayqui runacunana canédpaj chasquiycamay ari.»

Yapay contrdtuta rurashan
(Deut. 7.1-5)

10 Chaura TAYTA DIOS niran: «Mafacamashayquita aunémi. Chaymi canan gam-
cunawan contrituta rurashun. May nasyunchdpis ni may marcachdpis mana ricas-
han milagrucunatami gamcunapa faupayquicho rurashaj. Almiraypaj milagrucunata
ricarmi waquin nasyun runacunapis musyanga gamcunata yanapashdta. 11 Canan

willapaycashitaga sumaj wiyacuy. Gamcunapa faupayquitami gargushaj Cananeo
rungcunata, Amorreo runacunata, Het runacunata, Ferez runacunata, Hev runacunata,
Jebus runacunata.

12 «Tiyanayquicunapaj caycaj nasyunman chayashpayqui chaycho tiyaj runacu-
nawanga amistdta ni ima contrétutapis ama ruranquichu. Paycunawan contrituta
rurarga mana alli custumricunatami yachacunquipaj. 13 Chay runacunapataga altarn-
incunata juchorgdrachinqui. Adurananpaj ichichishan wancacunatapis ushacédchinqui.

Asera nishan diosata adurananpaj jawishan racu guerucunatapis mutorgirinqui.”

14 «Chaycho tiyaj runacunapa diosnincunataga ama aduranquichu. Nogaga manami
mundchu chayno ruranayquita. Nogaga mund japalldta aduramanayquitami.

15 «Chaymi chayashayqui nasyuncho tiyajcunawanga ama contrituta ruranquichu.
Paycunawan contrdtuta ruraptiquega diosnincunapaj fistata rurashanmanmi
pushashunquipaj.  Chayman aywarga gamcunapis rurashan micuycunata micur
diosnincunata aduraycunquimanmi. 16 Warmi wamrancunapis wamrayquicunawan
majachacanmanmi. Paycunapa warmi wamrancuna diosnincunata adurashpanga
gamcunapa wamrayquicunatapis mana allita rurachinmanmi adurananpaj
shacyichishpan.

17 «Imata jundiypapis ama idulucunata ruranquichu.”

Watacho ima fistacunata rurananpdpis
(Exo. 23.14-19; Deut. 16.1-17)

18 «Lebadiiraynaj tantata micuna fistata 1"u1"a1r1qui>k imandOpis ruranayquicunapaj
nishédnélla. Chaychdga ganchis junaj micunqui lebadiiraynaj tantata. Chay fistaga canga
Abib quillacho Egiptupita jorgamushéta yarpdnayquicunapaj.

19 «Guechpa ollgu wamracunaga nogapimi canga.” Chayno wicayquipa uyshayquipa
rimir caj wawancunapis orgu cajcunaga nogapami canga. 20 Biirru rimir wawanta orguta
wachaptenga gampaj chay biirru-mallwa cananpaj ruquin Tayta Diospaj apanqui juc
cashnita u juc capshita. Ruquin mana apashpayquega biirru-mallwapa cuncanta mil-
lurinquifl< Chaynomi guechpa wamrayquipa ruquinpis nogapaj ofrendata apamunqui.
Noga caycashd cajman shamushpan jinayllaga ama pipis shamongachu.

* , * * .
34:7 Exo. 20.5-6; NUum. 14.18; Deut. 5.9-10; 7.9-10 34:13 Deut. 16.21 34:17 EXo. 20.4; Lev. 19.4; Deut. 5.8;

21 «Semdnacho sojta junaj arunquicuna. Warannin caj junajchénami ichanga jaman-

quicuna,  murupacuy wichancho carpis cosécha wichancho carpis.
22 «Semdna nishan fistatapis ruranqui rimir-punta shuntar raquishayqui chaqui

micuyta Tayta Diospaj apaycur.” Wata ushanancho coséchata shuntayta usharcurna

tibas cosécha fistatapis ruranqui.

23 «Chay quimsa fistata ruranayquipdga watacho quimsa cuti llapan ollgu cajcuna
nogata aduramaj shamonga. Nogami cd Israelcunapa TAYTA DIOSNIN. 24 Gamcuna
tiyashayquipa faupancho juc casta runacuna tiyaycajtaga ushajpimi gargushaj.
Chayndpami nasyunniquita jatunyéchishaj. Chaymi gamcuna watacho quimsa cuti adu-
ramaj faupdman shamuptiqui mana pipis charicurcongapdchu gamcuna tiyashayqui
chacrataga.

25 «Nogapaj uywayquita pishtarcur apamur, chay 6ralla iwaltaga ama rupachinquichu

uywapa yawarnintawan lebadiirayoj tantata. Pascua fistacho™ pishtashayqui uywapa
aychantaga waranninpaj ama imantapis jaguinquichu.

26 «Chacracho murushayqui rimir-punta shuntar raquishayqui mas allinnin cajta
apamunqui noga TAYTA DIOSTA rispitamanayquipaj caycaj wasiman.”

«Cabra-mallwapa aychanta ama yanunquichu mamanpa léchinwanga.»*

Laycunata Moisés isquirbishan
27 Moisesta TAYTA Dios niran: «Noga willapashdcunata isquirbiy.  Chay
isquirbinayquipaj nishdno cumlinayquicunapdmi contrdtuta rurashcd llapayqui

Israelcunawan.»
28 Moisesga Sinai puntacho TAYTA DIOSWAN caycaran chuscu chunca (40) junaj

chuscu chunca (40) pagas imatapis mana micuypa mana upuypa. Chaychémi Moisesga
ldjacunaman isquirbiran Israel runacunawan TAYTA DIOS contrdtu rurashanta. Chay
isquirbishancunaga chunca mandamintucunami caycan.

Moisespa cdran achicyaypa-achicyashan

29 Sina{ puntapita Moisés cutimuran ldjaman mandamintucunata isquirbishanta
apacurcur. Chay puntapita cutimur Moisesga mana cuentata gocuranchu cdran achi-
cyaycaj caycashanta. Chayndga caran Tayta Dioswan parlasha captinmi. 30 Chaura
Aaronwan Israelcunaga Moisespa cdran fiyupa achicyajta ricar fiyupa manchacuran.
Chaymi Moisespitaga carullachdna carcaycaran. 3 Moisesga paycunata gayaran. Chaura
Aarén Israelpa mandajnincunawan aywaran Moisespa fiaupanman. Moisesnami pay-
cunawan parlaran. 32 Chaypitaga llapan Israelcunapis Moisespa fiaupanman witiran.
Moisesga willapar tantiyachiran Sinaf puntacho TAYTA D10s nishancunata.

33 Paycunata willapar parlayta usharcur Moisesga béluta shucutacuran. 34 TAYTA
DIOSWAN parlaj aywashpan jorgoj chay shucutaraycashanta, parlashanpita llojshi-
nancama. Llojshircurna Moisesga Israelcunata willapaj TAYTA Dios nishancunata.
35 Israelcunaga Moisespa céranta ricaran fiyupa achicyaypa achicyaycajta. Chaymi
Moisesga shucutanta yapay shucutacurcoj. Chaynolla cacoj Tayta Dioswan parlaj yapay

%
yaycunancama.

35

Jamay junaj sdbaducho jamananpaj willapashan
(Exo. 31.12-17)
11lapan Israelcunata shuntarcur Moisés niran: «TAYTA DIOSGA cayndmi nimasha:
2 Semédna ganchis junaj captinpis gamcunaga sojta junajlla arunqui. Ushanan ganchis
caj sdbadu jamay jundga jamanqui rispitddu junaj captin. Chay junaj llapayqui TAYTA

* , % *
34:21 Exo. 20.9-10; 23.12; 31.15; 35.2; Lev. 23.3; Deut. 5.13-14 34:22 Lev. 23.15-21; NUm. 28.26-31 34:22
k . * * *

DIOSTA rispitashpayqui jamanqui.* Pipis chay junajcho aroj ciga wafiuchicangami.
3 Maycho tiyarpis sdbadu jamay junajchdga ni ninallatapis ama ratachinquicunachu.»

Tolduta rurananpaj ofrendata shuntashan
(Exo. 25.1-7)

4 Moisés llapan Israelcunata willapar, cayno niran: «TAYTA DIOS nogata nimasha
cayno ruranapiami: > TAYTA DIOSPAJ ofrendata goycarinayquipaj gamcuna shuntanqui.
Shonguyqui shacyashanpita TAYTA DiosPAJ ofrendata churayta munaj cidga gamcuna
apamunqui: gorita, guellayta, runsita, © jillucunatana muriduta, aurérata, pucata,
linu télata, cabrapa ajchanpita puchcasha jiluta, 7 uyshacunapa garachanta pucaman
tifiishata, finu garacunata, acacia gueruta, 8 lamparin ratananpaj asétita, chayno per-
flimicunatapis acrana asétiman wifiananpaj, insinsuman wifiananpapis, ° 6nice rumicu-
nata, chayno cuyayllapaj rumicunatapis mas mandaj clirapa pichéranman lagapdnanpaj,
efodman churapananpépis.

Tincuna Tolducho cajcunata rurashan
(Exo. 39.32-41)
10 «Gamcunacho maygayquipis ima ruraytapis yachajcunaga shamuy TAYTA Dios
nimashancunata imandpis ruranayquipaj.

11 «Tayta Diosta rispitana witichinalla tolduta ruranquicuna:
jananta,

jananpa gatanancunata,

ticpinancunata,

marcuncunata,

quinraypa chacarajnincunata,

tushancunata,
chay guerucunapa jamanancunata,

12 Babulta,
chapananta,
wintunanpaj gueruncunata,

babul churardnan cuartuta raquir chaparinanpaj caj bayétata,
13 mésata,
wintunanpaj gueruncunata,

mésacho cananpaj cajcunata,

Diospaj caj tantata,

14 achqui ratananpaj candiléruta,

ima-aycanpis chaycho cajcunatawan,

tiibu-nirajnincunata,

achqui ratananpaj asétita,

15 insinsuta rupachir goshtachina altartapis wintucunantinta,

alli asyaj asétita,

alli asyaj insinsuta,

tolduman yaycunata chaparaj télata,

16 yywacunata pishtarcur rupachinayquipaj caj altarta,

uchpa shicwananpaj runsipita uchcuyojnincunata,

wintucunanta,

chaycho cananpaj cajcunata,

runsipita paylata jamanantinta,

17 rispitddu toldu chaupicho captin guenchano intérunpa tumarej chaparinanpaj
cajta rurananpana:

télacunata,

tushancunata,

tushacuna jamananpaj cajcunata,

guenchano caycajman yaycuna puncupaj télata,

35:2 Exo. 20.8-11; 23.12; 31.15; 34.21; Lev. 23.3; Deut. 5.12-14

18 tolduta ichichinanpaj istdgancunata,

intéru cantunpa curraltano ichichinanpaj istdgancunata,

wasquillacunata,

19 mas rispitddu cajcho Diosta rispitar jaticunanpaj awaypa awasha ropata:
ciira Aardn jaticunanpaj rispitddu ropanta,

Aaronpa wamrancunapa ciira cay répancunatapis.»

Runacuna goycunanpaj apamushan

20 Chaura llapan Israelcuna Moiseswan goturpaycashanpita cuticuran imatapis ca-
pushanpita apamunanpaj. 2! Chaymi Tincuna Tolduta jatarachinanpaj ofrendata chu-
rayta munajcuna TAYTA DIOSPAJ apamuran. Chayndpis apamuran Tincuna Tolducho
cananpaj caj césacunata rurananpaj y ciira jaticunan rispitddu répacunata ruranan-
pépis. 22 Ollgupis warmipis shongun shacyaptin ofrendata goyta munajcuna apamuran
ticpicunata, surtijacunata, wallgancunata, jatirashan aréticunata, goripita rurashan
cajtaga imatapis. Cada inunmi ima-aycatapis goripita cajta TAYTA DIOSPAJ apamuran.
23 Caupusha jilucunata murdduta aurdrata pucata, mas alli caj linu télata awanan-
paj, cabrapa ajchan caupushata, uyshacunapa garachan pucaman tifiishata, lamarcho
tiyajpa garachancunatapis apamuran. 24 Mayganpis guellayta, runsita goycunanpaj
apaj cdga TAYTA DIOSPA fiaupanman apashpan goycoj. Acacia gueruta apamojpis
apamuran Diospaj cajcunata imatapis rurananpaj. 2> Tucuy-nirajta burdayta yachaj
caj warmicunapis, apamuran caupusha jilucunata murdduta, aurdrata, pucata, mas
alli caj télata rurananpaj «linu» jutiyojta. 26 Puchcay yachaj warmicunana cabrapa
ajchanta puchcaran. 27 Mandajcuna apamuran cuyayllapaj énice rumicunata, waquinta
mas mandaj ciira jaticunan pectoralman, efodmanpis adurnar lagananpaj. 28 Chayno
apamuran alli asyaj jampicunata, achquipaj aséticunata, acrar wifiapdnanpaj caj asétita,
goshtachiptin alli asyaj cananpaj insinsupapis.

29 Tsrael runacuna ollgupis warmipis ofrendata churayta munaj cdga buluntédnin
cashanpita apapdcamuran TAYTA DIOS Moisesta nishan cajcunata llapanta rurachinan-
paj.

Arunanpaj yachaj runacunata Moisés churashan
(Exo. 31.2-6)

30 Israelcunata Moisés niran: «Wiyamay-llapa noga nishata: TAYTA DiosMI acrasha
Juda tribupita caj Bezaleelta. Payga Hurpa willcanmi, Uripa wamranmi caycan.
31 Bezaleeltaga abilgsu cananpaj Tayta Diosmi yarpayta gosha Tayta Dios yarpay-
cashanno rurananpaj. Chaymi payga ima ruraytapis yachan, imata rurananpépis
yarpaysapa. 32 Goripita, guellaypita, runsipita cuyayllapajcunata rurayta yachan.
33 Cuyayllapaj rumicunatapis llagllayta yachanmi. Llagllarcur camarajlla cananpaj
cafiichin. Chaynomi guerupitapis llagllayta yachan. Tucuy-niraj cuyayllapdcunata
rurayta yachan. 34 Chaynomi Diosga Bezaleeltawan Aholiabta tantiyaytapis gosha
waquin cajta imano ruraytapis yachachinanpaj. (Aholiabga Ahisamacpa wamran.
Ahisamacga Dan tribupitami casha.) 35 Ishcantami Tayta Dios yanapasha imatapis
cuyayllapita rurananpaj, murddu, aurdra, puca chicnu millwa jiluwan llanu caupusha
linuwan imatapis burdananpaj, cuyayllapaj laburcunata awananpépis.

36

1 «Chaymi Bezaleel, Aholiab y waquin yachajcunapis, tantiyaj runacunapis TAYTA
Dios nishanno Tolduta jatarachengapaj. Paycunatami TAYTA Dios yachayta gosha
Tolduta, Toldupa cdsancunata rurananpaj.»

Israelcuna puchuy-puchuy apamushan
2 Moisés gayaran Bezaleelta, Aholiabta, chayno waquin ima rurayta yachaj cajcunat-
apis TAYTA D10s yachayta goshancunata, quiquinpa bulunténillanpita yanapayta munaj
runacunatapis. 3 Tolduta, tolducho cananpaj cajta rurananpaj Israelcuna apapashanta

chasquiran. Chay apashanta rurarcaycaptinpis runacunaga quiquincunapa buluntinin-
pita cada tuta jinalla aparcaycdmuran. 4 Chayno apamuptinnami tolducho aruycashanta
cachaycur aywaran 5 Moisesta cayno ninanpaj: «Runacunaga alldipanami aparcaycamun,
rurananchipaj TAYTA D10s nimashanchita llapanta rurashapis puchojpidnami».

¢ Chaura Moisesga runacunata intéru pachacaraycashanpa willacachiran cayno nir:
«Tincuna Tolduta jatarachinanchipaj amana mastaga imatapis apamuychu.» Chayno
willacachiptinmi runacuna manana apamurannachu. 7 Tayta Dios nishancunata rurachi-
nanpépis puchoj puchojnami caran.

Tolduta rurashan
(Exo. 26.1-37)

8 Waquin arojcunapita ima ruraytapis mas yachajcuna ruraran Tayta Dios tiyanan
Tolduta. Tolduta ruraran chunca pésa télapita. Chayta awaran caupusha finu linu
jilupita, murdduman, auréraman, pucaman tifishapita. Chay télacunapa jananman
burdaran cuyayllapaj querubin anjilcunata. ° Chay télacunapaga cada-iinunpa larguynin
caran chunca ishcay metru medyan (12.5), anchuyninna ishcay metru. 10 Pichga
télacunata pésaran jucnayllano cananpaj. Yapay pichga cajtapis pésaran jucnayllano
cananpaj. ! Pésashan jucaj cantunman ujalcunata jiraypa tanaran murddu télapita.
Jucaj cajpa cantunmanpis chayno tanaran. 12 Rimir caj jirashanman churaran pichga
chunca (50) ujalcunata; guepa caj jirashanmanpis pichga chunca (50) ujalcunata. Chaura
jucaj télapa ujalnenga jucaj télapa ujalninwan tincucasha caycaran. 13 Chayno goripita
ruraran pichga chunca (50) ticpindcunatapis ujalnincunapita shinrinanpaj. Chaura juc
pisandllana chaparaycaran chay Tolduga.

14 Cabrapa ajchanpitapis awaran chunca juc (11) télacunata. Chay télacunaga
caran Tolduta gataraycashan jananpa gatananpaj. 15> Chay télacunapaga cada-tinunpa
larguynin caran chunca quimsa (13) metru medyan, anchuyninna ishcay metru.
16 Pichga caj pésata pésaran jucnayllano cananpaj. Sojtata raquishan cajtapis shuyni
pésaran. 17 Chaypa jucaj cantunman pichga chunca (50) ujalcunata jiraran. Jucaj cajpa
cantunmanpis yapay pichga chunca (50) ujalcunata jiraran. 18 Chayno runsipita ruraran
pichga chunca (50) ticpindcunatapis jirashan ujalcunapita shinrinanpaj. Chayndpami
juc pisandlla caycaran. 1° Mas jananman gatananpdpis pucaman tiflisha uyshapa
garachanpita ruraran. Mas jananpa gatananpapis ruraran finu garacunawan.

20 Tolduta ichichinanpaj marcuncunata ruraran acacia guerupita. 2! Cada marcupa
larguynin caran chuscu metru medyan. Anchuyninna caran sojta chunca pichga (65)
sentimetru. 22 Cada marcupa ishcay chaquincunatapis ruraran. Chaynélla ruraran
llapan marcucunapaj. 23 Jucaj-liduncho ichichinanpaj ruraran ishcay chunca (20)
marcucunata. 24 Chay ishcay chunca (20) marcucuna ichirdnanpaj guellaypita ruraran
chuscu chunca (40) jamanancunata. Chaura cada marcu jamarinan caran guellaypita
ishcay jamanacho. 25 Jucaj-lidunpdpis ruraran ishcay chunca (20) marcucunata. 26 Chay
caj-lapapis guellaypita ruraran chuscu chunca (40) jamanancunata. Chaura cada marcu
jamardnanpaj caran guellaypita ishcay jamanacuna. 27 Guepan caj-ldpa ichichinanpapis
ruraran sojta marcucunata. 28 Chay guepancho ishcan isquinancunacho ichichinanpépis
ruraran mas ishcay marcuta. 2° Chay marcucunaga isquinacunapaj caran isquinayoj
cananpaj doblasha. Janaj ushajninchéna arguyllawan charirdnan caran. Jucaj isqui-
napdpis jucaj isquinapéndlla ruraran. 30 Chaura llapanga caran pusaj marcucuna, cada
{inun ishcay jamacunancunawan-cama. Llapanpéga caran guellaypita chunca sojta (16)
jamanancuna.

31-34Tolduta quinranpa chacarajnincunapis acacia guerupita ruraran chunca pichgata
(15). Chaycunaga pichga caran jucaj-lddunpa ichiraj marcucunata charirdnanpaj. Yapay
pichgana caran jucaj-lidunpa ichiraj marcucunata charirdnanpaj. Yapay pichga cajna
caran guepanpa ichiraj marcucunata charirdnanpaj. Chay quinranpa chacaj gueru-
cunataga goriwan chaparan. Marcucunatapis goriwan chaparan. Arguyllacunatapis

goripita ruraran quinranpa chacaraj guerucuna chaypa pisananpaj. Marcupa pullan
chaupinpa chacaraj gueruga juc cantupita juc cantucama pdsardnanpaj ruraran.

35 Toldu ruricho raquir chapardnanpaj télatapis awaran caupusha finu linu jilupita,
murdduman, auréraman, pucaman tiflishata. Chay jananman burdaran cuyayllapaj
querubin anjilcunata. 3¢ Acacia guerupita chuscu tushacunata ruraran. Chaytaga
goriwan chapyaran. Jamanancunatana jundiran guellaypita. Tushacunapa puntanman
churaran goripita arguyllata chayman télacunata warcunanpaj.

37 Tolduman yaycuna puncu chaparajta ruraran caupusha finu linu jilupita, murddu-
man, aurdraman, pucaman tifiishapita. Chay jananman cuyayllapajcunata burdaran.
38 Acacia guerupita pichga tushacunata ruraran. Chaypa puntancunataga goriwan
chapyaran. Jamanancunatapis runsipita pichgata jundiran. Tushacunapa puntanman
churaran goripita arguyllata chay awashan télacunata warcunanpaj.

37

Babulta rurashan
(Exo. 25.10-20)

1 Nircur Bezaleelga acacia guerupita ruraran juc babulta. Largun caran juc metru
chunca sentimetrun. Anchun caran sojta chunca pichgan (65) sentimetru. Altuyninpis
caran sojta chunca pichgan (65) sentimetru. 2 Rurinpa jananpa goriwan chapyaran.
Chayno intéru cantunpapis goripita ribétita churaparan. 3 Goripita ruraran chuscu
arguyllata babulpa chuscun chaquin isquinacunaman churananpaj. Chaycunataga chu-
raran ishcayta jucaj-lidunman, ishcayta jucaj-lidunman. 4 Chay babulta wintunanpaj
ishcay largu acacia gueruta camariran. Chay camarishan guerucunata goriwan chap-
yaran. > Nircur chay guerucunataga churashan arguyllacunapa uchcunpa pésachiran
chaypita apar wintunanpaj.

¢ Chapanantaga ruraran gorillapitana. Largun caran juc metru chunca sentimetrun.
Anchun caran sojta chunca pichgan (65) sentimetru. 7 Babulpa chapanan janancho
ruraran ishcay querubin anjilcunata. Chay caycaran gorita martilluwan tacayllapa
rurasha. Querubin anjilcunaga caycaran chay chapanapa ishcan cuchuncunacho.
8 Chapananwan chay querubin anjilcunata rurashanga caycaran chay pisalla. Jucaj
querubin anjil caycaran jucaj cantuncho, jucajna jucaj cantuncho. ° Chay querubincu-
naga wac-14 cay-ld ishcanpis caycaran fiaupanman dlancuna quichasha. Ishcanpis ricar-
paycaran chapanallanman. Chaura dlancunaga chapana jananpa quichasha caycaran.

Tanta churardnanpaj mésata rurashan
(Exo. 25.23-29)

10 Bezaleelga acacia guerupita ruraran mésata. Larguynin caran isgun chunca (90)
sentimetru. Anchun caran chuscu chunca pichgan (45) sentimetru. Altuynin caran sojta
chunca pichgan (65) sentimetru. 11 Intérunta goriwan chapyaran. Intéru cantunpapis
goripita ribétita churaparan. 12 Chay mésa cuchullanpa churaparan ganchis sentimetru
altuta intérunpa tumarejta. Chaymanmi gori ribétita churaparan intérunpa tumare;j.
13 Goripita jundiypa ruraran chuscu arguyllata. Chay arguyllata churaran chuscu
isquinanman. !4 Chaura chay arguylla caycaran chaquin tanaraycashan ldduncho.

Chay arguyllacunapanami pésararan mésata wintunanpaj rurashan gueru. 1> Mésata
wintunanpaj caj guerucunataga ruraran acacia guerupita. Intéru jananpana goriwan

chapyaran. 16 Goripita ruraran mésa janancho ruranan césacunata: litucunata, tasun-
cunata. Jdrracunatapis, cdpacunatapis ruraran chaywan altarman binuta wifiapananpaj.

Goripita candiléruta rurashan
(Exo. 25.31-39)
17 Bezaleelga martilluwan tacayllapa ruraran goripita candiléruta. Jamanan, ichira-
jnin, cOpancuna, mogu-mogu caycajcuna, wayta pashtaraycaj-niraj umancunapis caran

juc pisalla. 18 Chay candilérupa rdmancunaga caran sojta callapayoj, quimsa jucaj-
lddunpita, quimsa jucaj-ladunpita. 1° Cada callapa aywarajcho caran quimsa mogucuna
wayta pashtaraycaj-niraj. Chaynélla caran sojtan callapancho. 20 Jamananpita aywaraj
chaupi tullunchéga caran chuscu mogucuna wayta pashtaraycajno. 2! Chay mogucu-
naga cada callapa llojshejpa chaquinchémi caran. 22 Chay wayta pashtaraycaj-niraj
moguncunaga caran jinallanpita martilluwan tacaypa rurasha. 23 Candilérupa ganchis
tiibu-nirajnincunatapis, tindsuncunatapis, llipta shuntacunan litu-mallwancunatapis
gorillapita ruraran. 24 Candilérutaga llapan césancunatawan ruraran quimsa chunca
quimsa (33) quilu goripita.

Insinsu rupachicuna altarta rurashan
(Exo. 30.1-5)

25 Bezaleel ruraran juc altarta acacia guerupita insinsuta chaycho rupachinanpaj.
Chayta ruraran chuscun lddun iwalta. Cada lddun caycaran chuscu chunca pichgan (45)
sentimetru. Chay iwal-lla caycaran anchuynin larguyninpis. Altuyninna caran isgun
chunca (90) sentimetru. Altarpa wagrancunapis quiquin altarwanga chay pésallami
caran. 26 Intérunta goriwan chapyaran. Wagrancunatapis goriwan chapyaran. Wirpan-
papis intéru cantupa tumarej churaparan goripita juc ribititano. 27 Chay churashan
chaquinpana churaparan goripita rurashan arguyllacunata, cada lidunman ishcayta-
cama. Chay arguyllataga churaran chaypa gueruta jatircur altarta wintunanpaj.

28 Wintunanpaj caj guerutapis ruraran acacia guerupita. Nircur jananpa chapyaran
goriwan.

Alli asyaj asétita rurashan
(Exo. 30.22-38)
29 Chayndpis Bezaleel ruraran alli asyaj asétita acrar wiflapdnanta. Chayno ruraran

alli asyaj insinsutapis. Chaytaga ruraran perfiimita rurajcuna rurashanno.

38

Runsipita altarta rurashan
(Exo. 27.1-8)

1 Bezaleelga uywata pishtarcur rupachicuna altarta ruraran chuscu isquinayojta,
acacia guerupita. Cada lddunpa larguynin caran ishcay metru ishcay chunca picha
(25) sentimetrun. Altuynin caran juc metru ishcay chunca pichga (25) sentimetrun.
2 Chuscun isquinancho wagratano ruraran. Chaycuna caran llagllaypa rurasha quiquin
altarwanga chay pisalla. Nircur intéru jananpa runsiwan chapyaran. 3 Uchpa jorgucuna
mancancunatapis, palancunatapis, tasunnincunatapis, rinchincunatapis, wichincunat-
apis ruraran. Chaycunaga llapanpis caran runsipita jundiypa rurashalla. 4 Chayno
réjasnincunatapis maéllatano runsipita ruraran. Nircur réjastaga churaran altarpa
rurincho patac caycajman. Chayndpami chay réjasga quédaran altarpa pullannincho.
5 Runsipita chuscu arguyllacunatapis jundiypa ruraran. Nircur chay arguyllacunata
chuscun isquinaman churaran chay arguyllacunapa gueruta pisarcachir wintunan-
paj. © Altarta wintunan guerucunataga acacia guerupita ruraran. Chay rurashantaga
intérunta runsiwan chapyaran. 7 Chay ishcan-ldduncho caycaj arguyllapa uchcunpa
jatiran chaypita wintunanpaj. Chay altartaga tablapita ruraran alayri uchcullata.

Runsipita paylata rurashan
8 Chaypita Bezaleelga ruraran juc paylata runsipita llapan jamanantinta. Chayta

ruraran toldu puncucho aroj warmicunapa espéjuncunapita.

Toldupa guenchanta rurashan
(Exo. 27.9-19)

* . * .
37:29 Exo. 30.22-38 38:8 Exo. 30.18

9 Bezaleelga Toldupa sawanninpaj télata rurachiran. Nircorga intéru cantunpana
finu linu télawan guenchachiran. Sur caj-ladunpa larguynin caran chuscu chunca
pichga (45) metrun. 10-11 Norte caj-ldidunpapis larguynin caran chuscu chunca pichga
(45) metrun. Chaycunapiga cada lddunpaj ruraran ishcay chunca (20) tushacunata.
Chay tushacunapa jamanancunata cada lidunpaj runsipita ruraran ishcay chuncata (20).
Aushincunatapis, arguyllancunatapis guellaypita ruraran.

12 Inti yaganan caj-ldpa anchuynin caran ishcay chunca ishcay metru medyan (22.5).
Chaypapis finu linu télawan guencharan. Chaypaj ruraran chunca tushacunata chunca
jamanancunatawan. Chay tushacunapa aushincunata, arguyllancunatapis guellaypita
ruraran. 13 Inti yagamunan caj-ldpa ricaraycaj puncunpapis anchuynin caran ishcay
chunca ishcay metru medyan (22.5). 14 Puncupita jucaj-lidunman caran ganchis metru.
Chaypépis ruraran quimsa tushacunata quimsa jamanancunatawan. 15 Puncupita jucaj-
ladunmanpis churaran ganchis metru télata. Chay télata charardnanpaj ruraran quimsa
tushacunata cada-iinunta jamanancunatawan. 16 Guenchanpaj caj télacunataga awaran
finu linupitami. 17 Intéru cantunpa tumariraj tushacunapa jamanancunataga runsipita
ruraran. Tushapa aushincunata arguyllancunatapis guellaypita ruraran. Tushapa
puntanta chapardnanpipis guellaypita ruraran. Sawanpa llapan tushancunapa arguyl-
lancunatapis guellaypita ruraran.

18 Quiquin puncu yaycuna cajpana anchuynin caran isgun metru. Chaypaj awaran
caupusha finu linu jilupita, murdduman, auréraman, pucaman tifiishapita. Chaytaga
cuyayllapaj burdaran. Chay télapa altuyninta ruraran ishcay metru ishcay chunca
pichga (2.25) sentimetrunta. Waquin guenchapa altuynintano ruraran. 19 Chay pun-
cupdga ruraran chuscu tushacunata runsipita jamanancunatawan.

Chay tushacunapa aushincunata arguyllancunata guellaypita ruraran. Tushapa pun-
tanta chapananpapis guellaypita ruraran. 20 Toldu tuninanta chariraj istdgacunatapis,
Toldupa sawanninpa guenchanta chariraj istigacunatapis runsillapita ruraran.

Tolduta imapita rurashanpis

21 Moisés nishannollami ciira Aaronpa wamran Itamarga ciliracunata yanapaj Levi
runacunawan apuntachiran Tolduta imawanpis rurachishancunata. Chay Tolduga caran
babul churardnanmi. 22 Judd tribupita caj Hurpa wamran Uripa wamran Bezaleelga
llapantami ruraran TAYTA DIOS Moisesta nishanndlla. 23 Bezaleeltaga rurdshiran
Ahisamacpa wamran Aholiab. Pay caran Dan tribupita. Chaynopis Aholiab caran fyér-
ruta tacay yachaj. Paymi yacharan tucuy-nirajta awayta, tucuy-nirajcunata burdaytapis.
Llapan casta télacunacho, murdducho, aurdracho, pucacho, linu télachopis burdayta
yacharan.

24Tolduta, Tolducho cananpaj caj césacunata rurananpaj gori caran runacuna ofrenda
churashanmi. Runacuna ofrenda churashan gori llapanga caran isgun pachac sojta
chunca pichgan (965) quilu quimsa chunca (30) graimunwan. Chaycunata pésaran
Tolducho caj pésacunawan.

25 Sinsucoj cumuncunapita shuntashan guellayga pésaptin lasaran quimsa waranga
quimsa pachac chunca isgun (3,319) quilu pichga pachac ishcay chunca pichgan (525)
gramunwan. Chaycunataga pésaran Tolducho pésacuna cajwan. 26 Ishcay chunca (20)
watayojpita janaman cajlla runacuna sinsucuran. Paycunami caran sojta pachac quimsa
waranga pichga pachac pichga chuncan (603,550) runacuna. Chay runacunami cada-
{inun pigaran pichga grimu medyan guellayta.” Tolducho caj pésacunawan pésaypa

churaran.* 27 Chay shuntashan guellaymi quimsa waranga quimsa pachac (3,300) quilu
caran. Chay guellaywanmi Tincuna Toldupa marcuncunapa jamanancunata, ruricho
caj télata chararaj tushacunapa jamanancunatapis ruraran. Pachactami (100) chay
jamanancunata jundiran. Chaymi cada jamanata jundiran quimsa chunca quimsa (33)

* * .
38:26 Mat. 17.24 38:26 Exo. 30.11-16

quilu guellaypita. 28 Waquin caj guellay shuntashanwan ruraran tushacunapa aushincu-
nata, arguyllancunatapis. Tushacunapa puntantapis chaparan chay guellayllawan.

29 Tayta Diospaj apashanga runsipis ushajpédga caran ishcay waranga quimsa pachac
quimsa chunca sojta quilu medyan (2,336.5). 30 Chay runsipitami ruraran Tincuna
Tolduta rurashanpa puncun yaycurinacho tusha ichirajcunapa jamananta. Chayno
altarta, uchpa shicwananpaj uchcuyojtapis chay runsipitami ruraran. Runsillapitami
ruraran altarpa llapan csancunatapis. 3! Toldupa intéru cantunpa guencharaycajcho
caycaj tushacunapa jamanancunata, istdgancunatapis runsillapita ruraran. Chayno

guenchano caycajman yaycurinacho caycaj tushacunapa jamanancunatapis runsillapita
ruraran.

39

Ciiracuna jaticunanpaj cajta rurashan
(Exo. 28.1-43)

1 Rispitddu Tolduman yaycunanpaj caj ropata ciira jaticunanpdga shuyni ruraran.
Chayta ruraran murddu télapita, aurdrapita, pucapita. Chaynoéllami Aardn rispitddu
répata jaticunanpépis ruraran. Moisesta TAYTA D10s nishannéllami ruraran.

2 Bezaleelga efodta ruraran goriwan, caupusha jilupita rurasha finu linu télawan,
murdduman, auréraman, pucaman tiflisha télawan. 3 Goritaga tacaypa llapshacharan.
Nircur chayta cuchuran jilutanélla. Chay jiluno goriwanna burdaran caupusha jilupita
awashan linu télaman, murdduman, auréraman, pucaman tifiisha télaman. 4 Efodtaga
ruraran ishcay télata. Ishcan-14 puntancho ruraran umrunpa pdsachir chaycunapita
watananpaj. 5 Efodta chegllanpa watacunanpéna wachcunta ruraran goriwan, caupusha
jilupita rurasha finu linu télawan, murdduman, auréraman, pucaman tifiisha télawan.
Efodwanga chay pésallami caran. Chaytaga ruraran Moisesta TAYTA Dios nishanndl-
lami.

6 Achicyaycachaycaj 6nice rumicunata churaran efodpa jananman goripita cafiichi-
cunata rurashanman. Chay churashan rumicuna jananmannami sélluta rurajno isquir-
biran Israel tribucunapa jutinta. 7 Bezaleelga chaycunata churaparan efod watun
umrunpa pasardanan cajman. Chaura chaycunaga caycaran Israel tribucunata Tayta Dios
yarpananpdami. Chaytaga ruraran Moisesta TAYTA D10s nishannéllami.

8 Ciira péchunman churacur watacunan pectoraltapis ruraran efodta rurashannélla
goriwan, caupusha jilupita rurasha finu linu télawan, murdduman, auréraman, pucaman
tifiisha télapita. Chaycunataga cuyayllapaj burdashata ruraran. ° Pectoralta doblaran
bolsano chuscu isquinayojta, cuarta largun, cuarta anchuyojta. 10 Jananman lagaran
cuyayllapaj rumicunata chuscu filata. Rimir caj filacho caycaran cayno jutiyoj rumicuna:
sardica, topacio, carbunclo. 1! Ur'gan filacho caycaran: esmeralda, zafiro, diamante.
12 Mas ur'gan filacho caycaran: jacinto, 4gata, amatista. 13 Ushanan caj filacho caycaran:
Berilo, énice, jaspe. Chay rumicunaga llapanpis caycaran goripita awaypano rurashacho
canichisha. 14 Chay rumicunachdga caycaran Israelpa chunca ishcay wamrancunapa
jutincunami. Cada iinunpa jutincuna caycaran juc rumicho-cama séllucho isquirbiray-
cajno isquirbisha.

15 Pectoralpaj curdunta ruraran goripita pilltaypa. 16 Chay pectoralcho ruraran
goripita ishcay arguylla-mallwacunata. Chayno goripita cafiichicunatapis rurachiran.
Chaycunataga churaparan pectoralpa jana caj ishcan-14 puntancunaman. 17 Ishcan gori
curduntana charichiran pectoralpa ishcan-14 isquinancho arguylla caycajman. 18 Chay
curduncunapa jucaj puntancunatana charichiran efodpa umruncho lagaraycaj cafiichi-
cunaman. !9 Yapay goripita ruraran ishcay arguylla-mallwata. Nircur chaycunata
churaran pectoralpa ura caj ishcan-14 puntan rurinman. 20 Yapay goripita ruraran ishcay
arguylla-mallwata. Nircur churaran efodpa ishcan-14 cantunman, wachcu aywanan
faupanman. 21 Pectoralcho ishcay arguyllacuna caycajpita auréra curdunwan wataran

efodcho ishcay arguyllacuna caycajman. Chayndpami pectoralga efodpita mana cuyu-
curanchu. Llapantapis ruraran Moisesta TAYTA Di1os nishannéllami.

22 Efodpa rurinman jaticunan sotdnata murddu télapita ruraran. 23 Chaupincho
uman yaycunanpaj uchcuyoj caran. Chay uchcu sinchi cananpaj awaypa awasha caran
ribétitano mana rachinanpaj. 24 Sotdnapa chaqui puntanmanna intérupa tumarej
churaran wallwata, auréra jilupita, murddu jilupita, puca jilupita, caupusha finu linu
jilupitapis rurarcur. 25 Chayno goripita ruraran tacsha campanillacunatapis. Chay
campanillacunataga sotdnaman churaran intéru chaqui puntan tumarejpa wallwacu-
natawan tacuchiypa. 26 Chaura sotdnachdga intéru chaqui cantunpa tumarej caycaran
juc wallwa, juc gori campanilla, juc wallwa juc gori campanilla. Chayta ruraran
Tolduman aroj yaycur ciira jaticunanpami, Moisesta TAYTA D10s nishanndélla.

27 Aaronpaj wamrancunapipis ruraran pidsaypa largu ropata finu linu télapita.
28 Chayno ruraran shucullpintapis, adurnuncunatapis finu linupita. Ruri ajiiruntapis
caupusha finu linupita ruraran. 2° Labur wachcuntapis awaran linu jilu caupushapita,
murddupita, aurdrapita, pucapita. Awarcur wachcumanga cuyayllapdcunata burdaran.
Chayta ruraran rurachinanpaj Moisesta TAYTA D10s nishanndélla.

30Vinchatano goripita ldjallata rurachiran. Chayman isquirbiran séllucho isquirbejno.
Chaycho niycaran « TAYTA DIOSPAJACRASHA nir. 31 Chayman muridu télapita watunta
churaparan shucullpin jananpa watananpaj. Chayta ruraran rurachinanpaj Moisesta
TAYTA DI10s nishannélla.

Tincuna Tolduta rurayta ushashan
(Exo. 35.10-19)

32 Tincuna Tolduta rurayta usharanna. Israelcunaga llapantapis ruraran TAYTA D10s
Moisesta nishannglla. 33 Moisesman llapan rurashancunata apamuran, Tincuna Toldu-
paj cajta, Tincuna Toldupa llapan imancunatapis: aushincunata, marcuncunata, quin-
raypa chacaraj guerucunata, tushancunata, tushacuna jamanancunata, 34 Tincunata
gatananpaj caj mas alli garachacunapita rurashancunata, Tolducho pullanpita raquir
Dioswan contrétuta rurar isquirbishan churaraycaj babulta chaparidnanpaj rurashan-
cunata, 35 Dioswan contrdtuta rurashanta churananpaj rurashan babulta, chay babulpa
chapananta, wintunanpaj guerunta, 3¢ mésata, chaycho llapan imancunatapis, Tayta
Diospaj tanta rurashantapis, 37 goripita rurashan candiléruta, lamparinnincunata, can-
dilérupa llapan césancunata, achqui ratananpaj asétitapis, 38 insinsuta rupachir gosh-
tachina altarta, acrar wiflapdna alli asyaj asétita, alli asyaj insinsuta, Tincuna Tolduman
yaycunata chaparaj télata, 39 runsipita rurashan altarta, uchpa shicwananpaj runsipita
uchcuyojnincunata, wintucunanta, imancunatapis, runsipita paylata jamanantinta,
40 rispitana toldupa intéru cantun tumarejpa guenchano chaparananpaj awashanta, téla-
cunata, tushancunata, tushacunapa jamanancunata, guenchaman yaycunata chaparaj
télata, Tincuna Toldupa llapan cGsancunata, 4! awaypa awasha ropata mas rispitidu
cajcho Diosta rispitar ciira jaticunanpaj cajta. Chayno apamuran ciira Aaronpaj rispitddu
ropata, Aaronpa wamrancuna ciira car jaticunanpaj ropacunatapis.

42 Israelcunaga llapantapis ruraran TAYTA DIos Moisesta nishanndlla. 43 Llapan
rurashancunata Moisés ricaptin caran TAYTA DI1os nishannélla. Chaymi Moisesga
paycunata bindisyunta goran.

40

Tincuna Tolduta ichichishan
1 Moisesta TAYTA DIOS niran: 2 «Mushoj wataman gallarej quilla rimir junajcho
Tincuna Tolduta ichichir camacédchinqui. 3 Chay Toldu ruriman churanqui isquir-
bichishd churaraycaj babultapis. Nircur télata waguinqui babulta chapananpaj. 4 Mésata
yaycarcachir sumaj camacédchinqui. Candilérutapis yaycarcachir tiibuncunata camarir-
cur achquita sindinqui. ° Insinsuwan saumachinayquipaj gori altartapis churanqui

Contrdtu Babulta chaparaj téla fiaupanman. Tolduman yaycunata chapananpépis télata
churanqui.

6 «Nircur uywacunata pishtar rupachina altartapis Tolduman yaycuna flaupanman-
niraj churanqui. 7 Chaypita churanqui runsi paylata, altarpita Tincuna Tolduman aywaj
pullan chaupiman. Nircur chay paylamanga juntata yacuta wifianqui. 8 Chaycunata
camacichiyta ushaycorga Toldupa fiaupanpa guenchano cananpaj intéru tumarej
ichichinqui. Chayman yaycuna puncutapis chapanqui.

9 «Llapanta camacarcacherga acrar wifiapdna asétita wiflapanqui Tolduman, chaycho
caycaj cosacunamanpis. Chaynomi gamga ruranquipaj shuyni nogapéna cananpaj.
Chaura chaycunaga canga rispitdduna. 10 Chayndpis asétita wifiapanqui uywacunata
rupachina altarta, chaycho caycajcunatapis. Chayno ruraptiquinami shuyni nogapaj
canga. Chaura chayga canga rispitdduna. !! Paylamanpis jamacunantinman rispitidu
asétita wifiapanqui. Chayndpami rispitddu car nogapéna canga.

12 «Nircur Aaronta wamrancunatawan pushay Tincuna Toldu puncu fiaupanman.
Chaycho paycunata bdnanqui labaturyucho caycaj yacuwan. 13 Bidfiarcur Aaronta
jatipanqui rispitddu rpata. Nircurna umanman asétita wiflapanqui shuyni nogapina
cananpaj. Chauraga nogata sirbimaj ciirdna caycanga. !4 Aaronpa wamrancunat-
apis chayno gayarcur jatipanqui sotdnancunata. 15 Nircorga papidninta umanman
wiflapashayquino asétita wiflapanqui. Chauraga paycunapis canga nogata sirbimaj
clirdcunana. Chay asétita wifiapashayquiwanga paycuna casta ciira caynin imaycamapis
mana ushaypana canga.»

16 Chaura Moisesga llapantapis ruraran TAYTA Dios nishannélla. 17 Egiptupita
llojshishan ishcay wataman gallaycoj rimir junajcho camacichir ichichiran Tolduta
guenchano caycajnincunatawan. 18 Moisés llapanta camacdchishpan Tolduta ichichiran.
Marcucuna jamananpaj churaparan jamanancunata. Chay jamanacunaman marcu-
cunata ichichishpan chacaraj guerucunata churachiran. Tushacunatapis ichichiran.
19 Toldupaj ichichishan tushacunapa jananman-jananman gataran tolduna cananpaj.
Llapantapis ruraran TAYTA D10S Moisesta nishannélla.

20 Nircorga contrituta rurar isquirbishantapis babulman churaran. Babulta wintunan
gueruncunatapis arguyllancunapa pésarcachiran. Chayndpis babultaga chapananwan
chaparcuran. 2! Llapanta camacarcachir aparan Toldupa mas rurin caj cuchuman.
Nircur babul shuyni cananpaj faupanpa télata waguiran. Chaycunata llapantapis
ruraran TAYTA D10S Moisesta nishannélla.

22 Chaypita mésatapis churaran Tincuna Tolducho jawa caj cuartuman norte caj-
ldman. 23 Mésa jananman tantatapis camacichiran TAYTA DIOSPA fiaupancho cananpaj.
Llapantapis ruraran Moisesta TAYTA D10s nishanndlla.

24 Candilérutapis churaran mésapa fiaupanman. Chaura chayga caycaran cuartupa
sur caj-lddunchéna. 25 Nircur lamparincunatapis sindiran TAYTA DIOSPA fiaupancho.
Llapanta ruraran TAYTA DI1OS nishannélla.

26 Goripita rurashan altarta churaran Tincuna Tolducho téla chaparaycashan fiau-
panman. 27 Nircorga TAYTA Dios nishanndlla rupachishpan goshtachiran alli asyaj
insinsuta. 28 Chaypita waguiran Tolduman yaycunata chapananpaj awashan télata.

29 Nircur uywata pishtarcur rupachina altarta churaran Tincuna Toldu puncupa cay
lidunman. Chaypitaga rupachina sacrifisyucunata chay altarcho rupachiran, chaqui
micuy ofrendacunatapis. Llapantapis ruraran Moisesta TAYTA D10s nishannéllami.

30 Chaypita paylata churaran altarwan Tincuna Toldu caycashan pullan chaupin-
man. Nircur chay labaturyumanga yacuta wifiaran chay yacuwan mayllacunanpaj.
31 Chaypitana Moisés, Aardn, Aaronpa wamrancunapis maquinta chaquinta chay
yacuwan mayllacoj. 32 Paycunaga mayllacoj Tincunaman yaycur, chayno altar cajman
aywarpis. TAYTA DI0s nishannéllami ruraj.

33 Chaycunata llapanta camacaycachir Moisesga Toldu fiaupanpa ichichiran guen-
chano cananpaj intéru tumarejpa. Nircorga télata waguiran puncu yaycunaman.

Tincuna Toldupa janancho pucutay cashan
(Num. 9.15-23)

Moisés llapanta camacichiyta ushaycuptin 34 Tincuna Toldu jananpa pucutay cha-
pacurcuran. Chaura TAYTA DIOSPA achicyaynin* juntacurcuran mas fiyupa rispitddu
cajcho. 35 Moisesga Tincuna Tolduman yaycuyta mana puydiranchu pucutay pufiucuy-
cusha captin, TAYTA DIOSPA munayninpis chaycho junta ricacuptin.

36 Pucutay chay Toldupita jogaricaptinraj Israelcunapis aywaycashanpa aywaj.
37 Pucutay mana jogaricaptenga paycunapis manami aywajchu. Chaypa ruquenga
jinallanchémi goyaj pucutay jogaricdnanyaj. 38 Junajpami Tincuna Toldu janancho
pucutay caycaj. Chacaypanami Tincuna Toldu janancho nina rataycaj. Llapan Israelcuna
ricaymi pucutaypis ninapis caran. Chayndllami caran Israel runacuna chunyajpa
purishancamaga.

* * .
40:34 1Rey. 8.10-11; Isa. 6.4; Eze. 43.4-5; Apoc. 15.8 40:38 Exo. 13.21-22

Levitico
;Imandparaj juchasapa runaga chayanman Santo Tayta Diospa fiaupanman?

¢;Imandpataj Tayta Diosga tiyanman juchata ruraj runacuna tiyashancho?
¢Imataj caycan cay librucho? Levitico ninanga caycan latin rimaycho «Levi runacunapa
librun» nishanpitami. Cay libruchdga caycan Exodo librupita siguej willapallami. Tayta
Diosga fiyupa munayninwanmi acrashan runacuna uyway car flacaycajta Egiptupita
jorguran. Nircur Sinaf jircaman pusharan. Chaychénami Tayta Diosga auniran Israel-
cuna «shuyni acracushan runacuna» cananpaj, waquin nasyun runacunata ricashanpita
mas alli ricananpaj. Sinai punta chaquinch6nami Israelcunataga juc wata intéru
goyéchiran imano goydnanpdpis yachachishpan. Chaypitardmi Canadn jutiyoj partita
charicoj aywanan caran. Egiptupita llojshej Israelcunaga jucpa munaynincho uyway car
sirbiyllatami yachacasha caycaran. Chaura chay runacunatami Tayta Diosga yachachi-
ran acrashan runacunana cashanta tantiyachishpan. Chaura paycunaga alli goydnanpaj
ishcayta yachacuran: Tayta Diosta rispitayta y runa-masinwan alli ricanacuyta.

Cay librucho rimir caj partiga caycan tucuy ofrendacunata imano churananpapis,
sacrifisyu uywacunata imano rurananpdpis, ciiracunapa répan imano cananpdpis y
imata paycuna rurananpipis (1-16). Chaypita cajchénami willacuycan Tayta Dios
munashanno runa-masinwan cuyay-munaypaj cawananpaj (17-27). Chaymi paycunaga
Tayta Dios acrashan runacuna car goyanga runa-masinta cuyashpan (19.18).

Rupachina sacrifisyupaj Tayta Dios willapashan

1 TAYTA DI0SGA Tincunan Toldupita gayaycur Moisesta cayno niran: 2 «Israel-
masiquicunata willapanqui. Mayganpis ofrendata noga TAYTA DIOSPAJ apamorga
apamuchun wécata carpis, uyshata carpis.

3 «Rupachina sacrifisyupaj wécancunapita apamorga sdnu téruta apamonga. Tincuna
Toldu puncu pampaman apaycur fiaupdcho pishtanga. Chaynépami noga TAYTA DiosPA
shongdpdno canga. 4 Chaychénami apamoj runa uywapa umanman maquinta churanga
chay runapa juchancuna perdunasha cananpaj. > Nircurnami noga TAYTA DIOSPA
faupicho chay toruta pishtanga. Aaronpa wamran ciiracunana térupa yawarninta
apanga Tincuna Tolduman yaycunacho caycaj altarman. Chaychdna altarpa cantun-
cunata chay yawarwan chajchonga. ¢ Nircur rupachina sacrifisyupaj uywata apamoj
runami uywapa garanta jorguriycur aychata peddsu-pedédsu cuchonga. 7 Chaypitaga
ciiracunanami altarcho ninata ratarcachir yantata shancanga. & Chay jananmannami
cuchushan aychacunata, umanta, pacha wirantapis churanga.  Rupachina sacrifisyupaj
uywata apamdga pishtashan uywapa pachantawan macshuncunata mayllanga. Chay-
tapis ciiracuna altarcho llapanta rupachenga. Rupachishanpa jomuynin noga TAYTA
DIOSPAGA shongdpdndmi canga.

10 «Rupachina sacrifisyupaj uyshata car u cabrata car apamorga sidnu orgu ca-
jta apamonga. 11 Chay uywataga flaupdcho pishtanga altarpa norte caj wajtancho.
Aaronpa wamran ciiracunana uywapa yawarninwan chajchonga altarpa cantuncu-
nata. 12 Nircorga chay uywata apamoj runa aychata peddsu-pedédsu cuchonga. Chay
cuchushan aychata, umanta, pacha wirancunata ciiracunana altarcho nina rataycaj-
man churanga. 13 Chaypitana rupachina sacrifisyupaj uywata apamoj runaga uywapa
pachantawan macshuncunata mayllanga. Chay rupachishanpa jomuynin noga TAYTA
DIOSPAGA shongdpdndmi canga.

14 «Rupachina sacrifisyupaj dbita nogapaj apamorga palumata car u pushapa wampata
carpis apamonga. 15 Cliranami altarman apaycur chay dbipa cuncanta rachirenga.
Yawarninta altarpa fiaupanman ushajpaj juturcachir cuerpuntana rupachenga. 16 Abita
apamoj runaga manaraj rupachiptinmi dbipa ucshintawan liimancunata jorgurir altarpa

flaupancho caycaj uchpaman jitarenga. 17 Nircurna dlanpita charircur pullanpa ishcay-
man gasharenga. Ichanga ama ushajpédga pasachengachu. Nircur altarcho rupachenga.
Rupachishanpa jomuyninmi noga TAYTA DIOSPAGA shongépéno canga.

2

Chaqui micuy ofrendata garananpaj willapashan

1 «Pipis noga TAYTA DiosPAJ chaqui micuy ofrendata apamorga apamonga fiuchu
caj jarinata. Chay jarinaman winanga asétita. Insinsutapis churanga. 2 Nircur apanga
Aaronpa wamran cliracunaman, Paycunana mayganpis asétiwan tacusha caycaj jarinata
juc aptayta altarman apaycur insinsuntawan rupachenga. Chayno rupachishanga canga
ofrenda churaj runata yarpandpami. Chay rupachishanpa jomuyninnami noga TAYTA
DI0SPAGA shongdpino canga. 3 Chay rupachishanpita puchoj cajnami fiyupa rispitddu
canga nogata garamashan ofrenda captin. Chaymi chay puchoj ofrendacunaga canga
Aaronpaj, Aaronpita mirajcunapaj.

4 «Chaqui micuycunata ofrendapaj apamorga allinnin caj jarinapita asétiwan masarar-
cur lebadiiraynajllata apamunqui. Chayta mana apamorga lebadiiraynaj llapsha tantata
rurarcur asétiwan llushipashata apamunqui.

5 «Sartincho ancarcur chaqui micuy ofrendata apamorga alli caj jarinapita rurasha
tantata apamunqui. Ichanga lebadiiraynajllata asétiwan chapunqui. ¢ Chay ofrendata
achcaman paquirir asétita jananman wifianqui. Chayga chaqui micuy ofrendami caycan.

7 «Chaqui micuyta mancawan ancarcur nogapaj ofrendata churarga churanqui fiuchu
jarinawan rurashata, asétiwan ancashata. 8 Chaycunata rurarcorga fiaupdman apa-
munqui. Nircur clirata entreganqui altarman apananpaj. 9 Paynami apamushayqui
tantata ichicllata altarman apaycur rupachenga. Yarpanapaj rupachishayquipa jomuyn-
inmi nogapédga shongdpano canga. 10 Puchoj caj ofrendana canga Aaronpaj, Aaronpita

mirajcunapaj. Chay puchdga fiyupa rispitidumi canga nogata garamashan ofrenda
captin.

11 «Noga TAYTA D10sPAJ churananpaj caj chaqui micuy ofrendacunamanga lebadiirata
ama talluchengachu. Ama imaypis nogapaj rupachengachu lebadiiratapis, abéjapa
mishquintapis. 12 Lebadiirata, abéjapa mishquinta noga TAYTA DIOSPAJ churarga
churanga rimir-punta shuntar raquishan chaqui micuy ofrendantawan iwal. Ichanga
altarcho ama rupachengachu jomuynin Nogapa shongépédno cananpaj.

13 «Nogapdga ofrendancunata llapantapis cachiyojllata apamonga. Nogapaj ofren-
dataga llapantapis churanga cachiyojta.* Cachiga imaypis yarpichin nogawan contritu
rurashantami. Chaymi ima ofrendamanpis cachita wiiapanqui.

14 «Rimir punta shuntar raquishan chaqui micuy ofrendacunata noga TAYTA DIOSPAJ
apamorga agarir ancashata apamonga. 15 Chay chaqui micuy ofrendata nogapaj
churarga asétita wifiapanga. Insinsutapis churanga. 16 Ciiranami chay ofrendapita
wallcallata machcatawan asétita, llapan insinsutapis rupachenga ofrendata apamoj
runata yarpanipaj. Chayga nogapaj rupachishan chaqui micuy ofrendami canga.

3
Alli goyaypita sacrifisyuta garananpaj willapashan

1 «Alli goyaypita sacrifisyuta apamorga china wicata carpis toruta carpis sdnuta
apamonga. 2 Apamoj runaga uywapa uman jananman maquinta churanga. Nircur
Tincuna Toldu flaupancho pishtanga. Ciiracunana uywapa yawarninwan chajchonga
altarpa cantuncunata. 3 Nircurnami alli goyaypita sacrifisyuta apamoj runaga rupachi-
nanpaj clirata gonga uywapa pacha wirancunata, 4 ruruncunata, mururupa fiaupancho
caycaj ruru wirancunata, fiatinpa puntanta rurunnintinta. 5 Chaycunataga altarcho nina
rupaycashan jananman ciliracuna rupachenga. Rupachishanpa jomuyninmi nogapaga
shongdpino canga.

*
2:13 Mar. 9.49

6 «Alli goyaypita sacrifisyupaj uyshata apamorga apamonga chinata carpis orguta
carpis sdnuta. 7 Uyshata apamorga faupicho 8 maquinta churanga uywapa uman
jananman. Nircur Tincuna Toldu fiaupancho pishtanga. Ciliracunana uywapa yawarn-
inwan chajchonga altarpa cantuncunata. ° Alli goyaypita sacrifisyupaj apamushan
uywapataga nogapaj jorgonga wiranta, ushajpaj chupanta, pacha wirancunata, 1% ishcan
ruruncunata, mururupa flaupancho caycaj ruru wirancunata, fiatinpa puntanta rurun-
nintinta. Rurunta jorgojndllami fiatinpa fiaupancho caycaj wirancunatapis jorgonga.
11 Chaycunataga ciiranami altarcho rupachenga. Rupachishanna nogapéga canga sumaj
alli micuy.

12 «Ofrenda apamushan cabra captenga naupicho pishtanan 6ra 13 chay cabrapa
uman jananman maquinta churanga. Nircur pishtanga Tincuna Toldu fiaupancho.
Cliracunana uywapa yawarninwan chajchonga altarpa cantuncunata.

14 «Chaypitanami nogapaj cabrata apaméga jorgonga chay uywapa pacha wirancu-
nata, 15 ishcan ruruncunata, mururupa fiaupancho caycaj ruru wirancunata, fatinpa
puntanta rurunnintinta. Rurunta jorgojnéllami fatinpa fiaupancho caycaj wirancunat-
apis jorgonga. 16 Chaycunataga cliranami altarcho rupachenga. Cabrapa wirancunaga
nogallapdmi canga. Rupachishanpa jomuyninpis Nogapaga shongépano canga.

17 «Maycho tiyarpis gamcunaga ama micunquichu wirata ni yawartapis. Chay
nishdcunaga imaycamapis laymi canga gamcunapaj gamcunapita mirajcunapapis.»

4

Juchapita sacrifisyuta garananpaj
1 Chaypitana Moisesta TAYTA DIOS niran:
2 «Israel-masiquicunata willapanqui. Pipis mana yarpashapita laynéta mana cumlir
llutanta rurar cayno ruranga:

Juchapita sacrifisyuta ctira garananpaj

3 «Mandaj ciira juchata ruraptenga llapan runami juchayoj ricaconga. Chaymi
mandaj cliraga juchapita sacrifisyuta sdnu téru-mallwata apamonga noga perdunané-
paj. 4 Tincuna Toldu flaupanman apamonga. Nircur téru-mallwapa uman janan-
man maquinta churarcur faupidcho pishtanga. 5 Quiquin mandaj cliranami téru-
mallwapa yawarninta wallcallata charircur apanga Tincuna Tolduman. ¢ Chaychoémi
dédunta yawarman jatircur faupidcho ganchis cuti tapsipanga mas rispitddu cuartuta
chaparaj téla cajman. 7 Insinsuta saumachicuna altar Tincuna Toldu ruricho caycajpa
wagrancunatapis chay yawarwan pichupanga. Puchoj yawartana jicharenga Tincuna
Toldu puncucho uywacunata rupachina altar caycaj chaquinman. 8 Nircur pishtashan
toru-mallwapata jorgonga pacha wiranta, ¢ ishcan ruruncunata, mururupa fiaupan-
cho caycaj ruru wirancunata, fatinpa puntanta rurunnintinta. 10 Chayta ruranga
alli goyaypita sacrifisyuta rupachinanpaj wiranta jorgushannéllami. Chaycunatami
uywacunata rupachina altarcho ciira rupachenga. 11 Téru-mallwapa garanta, aychanta,
umanta, macshuncunata, pachanta, ashashninta 12 tiyarcaycashayquipita limyu parti-
man apanga. Chayga canga uchpata gotucunayquipaj acrashayquimi. Llapanta aparcur
uchpa goturaycajman gaycurir yantata gotuycur ruparachenga.

Juchapita sacrifisyuta Israelcuna garashan

13 «Llapan Israelcuna mana musyayninpa llutanta rurarga juchayojmi ricaconga.
14 1]utanta rurashanta tantiyacurerga llapanpaj juc toru-mallwata apanga. Tin-
cuna Toldu fiaupanman apaycur 15> mayurcunana téru-mallwapa uman jananman
maquincunata churanga flaupdcho. Nircur jinallancho pishtanga. 1 Mandaj ciirana
toru-mallwapa yawarninta wallcallata charircur apanga Tincuna Toldu ruriman.
17 Chaychomi dédunta yawarman ushmarcachir ganchis cuti tapsipanga mas rispitddu
cuartuta chaparaj téla cajman. 18 Insinsu saumachicuna altar Tincuna Toldu ruricho
caycajpa wagrantapis yawarwan pichonga. Puchoj yawartana jicharenga Tincuna Toldu

puncucho uywacunata rupachina altar caycaj chaquinman. 1° Téru-mallwapataga
jorgonga llapan wiranta. Nircur altarcho rupachenga. 20 Chay téru-mallwataga
ruranga juchapita apashan téru-mallwata rurashannélla. Chaynomi ciiraga ruranga
llapan Israelcunapa juchanta perdunanépaj. Chauraga juchancunapita perdunashanami
canga. 21 Nircorga tiyaycashanpita juc-liman jorgurcur rupachenga imandpis jucaj
toru-mallwata rupachishanno. Chay juchapita sacrifisyu téru-mallwataga pishtanga
Israelcunata perdunandpimi.

Juchapita sacrifisyuta mandaj garananpaj

22 (Juc mandajpis mana musyayninpa maygallantapis mandamintéta mana cumlir
juchayojmi ricacun. 23 Jucha rurashanta tantiyacurerga sdnu chibuta apamonga sacri-
fisyupaj. 24 Chay chibupa umanmannami maquinta churanga. Nircur pishtanga fiaupa-
cho, uywacunata rupachinanpaj pishtanan cajcho. Chay sacrifisyupis caycan juchapita
perdunasha cananpdmi. 25 Juchapita sacrifisyupaj pishtashan uywapa yawarninman
ciiraga dédunta topachenga. Chaywannami uywacunata rupachina altarpa wagrancu-
nata pichupanga. Puchoj yawartana rupachicuna altar chaquinman jicharenga. 26 Alli
goyaypita sacrifisyuta garamashannoémi juchapita sacrifisyuta pishtashanpa llapan
wirantapis altarcho rupachenga. Ciira chayno ruraptin mandaj runa juchata rurashanga
perdunashanami canga.

Juchapita sacrifisyuta camun runa garananpdj

27 «Maygan cumun runapis mana musyayninpa laynéta mana cumlir juchayojmi
ricacun. 28 Jucha rurashanta tantiyacurerga sinu china cabrata nogapaj apamonga.
29 Juchanpa ruquin apamushan cabrapa uman jananman maquinta churanga. Nircur
pishtanga uywacunata rupachinanpaj pishtanan cajcho. 30 Cabrapa yawarninman
ciirana dédunta topachenga. Nircur uywacunata rupachina altarpa wagrancunata
pichupanga. Puchoj yawartana altar chaquinman jicharenga. 3! Alli goyaypita
sacrifisyutandmi llapan wiranta altarcho rupachenga. Rupachishanpa jémuynenga
nogapa shongdpanomi canga. Ciira chayno ruraptinrdmi chay runa juchata rurashanga

perdunasha canga.”

32 (Juchapita sacrifisyupaj cumun runa china uyshata apamorga apamonga sinuta.
33 Uyshapa uman jananman maquinta churarcur juchanpita perdunasha cananpaj
pishtanga. Juchapita sacrifisyupaj apashan uywataga pishtanga uywacunata rupachina
sacrifisyupaj pishtanan cajcho. 34 Cliranami dédunta tépachenga juchapita sacrifisyuta
pishtashan uyshapa yawarninman. Nircur uywacunata rupachina altarpa wagrancunata
pichupanga. Puchoj yawartana altar chaquinman jicharenga. 35 Nircur alli goyaypita
sacrifisyupaj uyshata garamashanno llapan wiranta jorgurcur altarcho rupachenga.
Gayconga rupachiypa garaycimashanpa jananman. Ciira chayno ruraptinrdmi chay
runa juchanpita perdunasha canga.

5

Juchapita sacrifisyupaj masta willapashan

1 «Pitapis ricashanta, wiyashanta cdrananpaj gayachiptin mana cérarga paypis
juchayojmi ricaconga.

2 «Pipis mana musyayninpa ganra cajcunata yatar ganranami ricaconga. Ganrami
ricaconga mana micuna wafoj uywacunata chucaruta manshuta yatarpis, garachaypa
purej curucunata yatarpis. Chaura ganra cajcunata yatarga juchayojnami ricaconga.

3 «Pipis mana musyayninpa ganra runata u ganra warmita u paycuna ganrayéchis-

hanta yatarga ganranami ricaconga. Yatashanta tantiyacurerga juchayojnami rica-
conga.

4 «Mana musyayninpa pipis allita mana allita rurananpépis jananta rurinta jurar,
juclla mana tantiyarpis cuentata gocurerga juchayojnami ricaconga.

%
4:31 Num. 15.27-28

5 «Pipis chaycunata rurashanta tantiyacurerga perdunta manacuchun. ¢ Nircur
juchapita sacrifisyuta nogata garaminanpaj apamonga uyshata carpis cabrata carpis
chinata. Ciira garamaptinrdmi runapa juchan perdunasha canga.

7 «Uyshapaj mana aypashpanga garamanga ishcay palumata car u ishcay pushapa
wampata carpis. Jucaj canga juchapita sacrifisyuta pishtananpaj, jucajna rupachina
sacrifisyupaj. 8 Chaycunataga cliraman apanga. Ciiranami apashan cajta tipirenga.
9 Yawarnintana wallcallata altarpa cantuncunaman chajchupanga. Waquin yawartana
altar chaquinman jutuchenga. Juchapita sacrifisyuta pishtashan uywaga canga apamoj
runa juchayoj cashanpita perdunashana cananpimi. 10 Jucajtami ichanga rupachina
sacrifisyupaj pishtanga willapashdno. Ciira chayno ruraptinrdmi jucha rurashanga
perdunasha canga.

11 «Ishcay palumata, u ishcay pushapa wampata rantinallanpédpis mana ayparga
juchapita sacrifisyuta garamanga ishcay quilu fiuchu caj jarinata. Juchapita sacrifisyu
captin ama tacuchengachu asétita, ni insinsutapis. 12 Ciiraman apapanga. Pay-
nami juc aptayta altarcho rupachenga ofrenda apaj runata noga yarpédndpaj. Chayta
rupachenga waquin sacrifisyucunata rupaycichishan jananchémi. Chay ofrendaga
juchapita sacrifisyu garamashanmi canga. 13 Clira chayno ruraptinrdmi ima juchata
rurashanpitapis runaga perdunasha canga. Chaqui micuy ofrendata garamashannémi
juchapita sacrifisyu garamashanpis puchoj ciga clirapaj canga.»

Cutichina sacrifisyuta garananpaj willapashan

14 Moisesta TAYTA Dios willaparan:

15 «Pipis mana musyayninpa TAYTA DIOSPAJ rispitddu cajcunata quiquinpaj qué-
dachicorga juchayojmi ricaconga. Chaura multata pdgar uyshanpita sdnu carnita TAYTA
D1ospAJ apamonga. Chay carniga duyfiunman cutichina sacrifisyumi canga. Tincuna
Tolducho caj pésacunawan pésarcur chay carnipa risyunta ciira tdsanga. 1© Nogapaj
rispitddu cajta quédachicushantaga cutichinan. Chay jananmanna multata pagachun
cada chuncapita ishcay mastaraj. Cutichina sacrifisyu carnita altarcho ciira rupachiptin-
nami quédachicushanpita perdunasha canga.

17 «Mana musyayninpa noga nishdcunata mana cumlirpis juchayojnami ricaconga.
18 Chayno captenga uyshancunapita sdnu carnita apamonga ayca chaninta apananpépis
ciira nishanno. Chay carniga cutichina sacrifisyumi canga. Chayta altarcho ciira
rupachiptinmi juchayoj runa perdunasha canga. 1° Chay runa mandamintdcunata mana

cumlishanpitami juchayoj caycan. Chaymi apamushan carniga cutichina sacrifisyu
canga.»

6

I Mastapis Moisesta TAYTA DIOS niran:

2 «Pipis fiaupdcho juchatami ruran runa-masin mafiashanta mana cutichir, ricapanan-
paj paytacushanta mana cutichir, imantapis suwapar, firsapita guechur. 3 Juchatami
ruran taricushanta fiigar, u manacajpita <rasunpami» nir jurarpis. 4 Chayno rurasha
carga duyfiunman cutichinan suwapashanta, firsapita guechushanta, paytacuyta mana
cutichishanta, taricushanta, > manacajpita <rasunpami> nir jurashanpitapis. Duyfiunta
cutichishanpa jananmanpis cada chuncapita ishcay mastaraj paganga cutichina sacri-
fisyuta garamashan 6ra. ¢ Cutichinan sacrifisyupdga apamunan sinu carnita imandta
pagananpdpis cashanpita. Carnitaga cliraman apapanga juchanpa ruquin pishtanan-
paj. 7 Chayrdmi yarpaypa faupicho maygan juchacunata rurasha carpis perdunasha
canga.»”

Rupachina sacrifisyupita masta willapashan
8 Moisesta TAYTA DIOS niran:
9 «Aarontapis wamrancunatapis uywacunata rupachina sacrifisyuta rurananpaj sumaj
willapanqui: Pishtashan uywapa aychanga warayllata altar shanshacho rupanan.

* ,
6:7 Num. 5.5-8

10 Pacha wararcuptinna ciiraga linu répata jaticonga. Linupita rurasha ajiirutapis jati-
conga. Nircur altarcho rupachishan uywapa uchpanta shuntarcur altarpa fiaupallanman
churanga. 1! Nircur ciira car jatirdnan répanta rucaconga. Chayno rucacuriycur-
rami uchpataga apanga uchpata gotunanpaj acrashan pachaman. Chay partiga canga
tiyaycashancunapita juc-lacho.

12 ¢ Altarchéga imaypis mana upiypa nina ratachun. Ciira cada tuta yantata yapanga
nina mana upinanpaj. Uywapa aychantana jananman churanga rupachina sacrifisyu-
paj. Alli goyaypita sacrifisyupaj garamashan uywapa wirancunatapis rupachenga.
13 Altarchdga mana upiypa imaypis nina ratachun.

Chaqui micuy ofrendata imano garananpdpis

14 «Cananga willapanqui chaqui micuy ofrendacunata garaménanpaj: Ciiracunami
chaqui micuytaga faupécho altar cajman churanga. 15 Juc ciirana asétiwan tacusha
jarinataga juc aptayta raquenga asétintawan insinsuntawan. Chayta altarman apaycur
rupachenga ofrenda apamoj runata yarpandpaj. Rupachishanpa jomuyninnami nogapa
shongdpidno canga. 16 Nogapaj ofrendata garamashan puchoj cajtaga lebadiiraynajl-
latami Aaronpis wamrancunapis miconga. Miconga Tincuna Toldu puncun pampal-
lacho. 17 Altarcho rupachishanpita puchoj cajtaga ciiracunatami goycushcid. Chay
micuypis juchapita sacrifisyunémi, cutichina sacrifisyunémi fiyupa rispitddu. Chaymi
lebadiirayojtaga ama cancangachu. 18 Chay micuycunataga Aaronpita miraj ollgucu-
nallami miconga. Chay nishdtaga imaycamapis cdsucunqui gamcuna y gamcunapita
mirajcunapis. Chay micuyta pipis o imapis tdpashan cajcunaga rispitidunami canga.»

Ciiracuna ofrendata churananpaj willapashan

19Moisesta TAYTA DIOS niran:

20 «Aardn castacunapis ciira cayman chayar nogapaj chaqui micuy ofrendacunata
apamonga. Apamonga ishcay quilu jarinata. Pullantaga tutapa garamanga, pullantana
tardipa. Waran-waran chaynélla ruranga. 2! Nogapaj churananpaj asétiwan talluray-
cachir sartincho ancanga. Nircur tacsha tacshalla paquirir altarman churanga Chay
garamashanpa jémuynenga nogapaj shong8pénémi canga. 2 Aaronpita miraj mandaj
ciira wafiuptin ruquin yaycojpis chaynéllami ruranga. Ofrenda garamashantaga nogapa
captin ushajpdmi rupachenga. Imaycamapis chayno cananpaj noga TAYTA DIOSMI né.
23 Ciiracuna garamashan ofrendataga llapanta rupachenga. Pipis ama micongachu.»

Juchapita sacrifisyupaj willapashan

24 Moisesta TAYTA DIOS niran:

25 (Jucha rurashanpita pipis uywata garamédnanpaj apamuptin Aarén y wamrancuna
cayno rurananpaj willapay: Juchanpita sacrifisyu uywata apamur fiaupacho pishtanga.
Pishtanga uywacunata rupachinanpaj pishtanan cajcho. Chayga nogallata garama-
nanpaj apamushanmi. 26 Juchapita sacrifisyuta pishtaj ciirami chay aychata miconga.
Ichanga miconga Tincuna Toldu puncun pampallacho. 27 Imapis chay aychata t&paj cdga
rispitddumi ricaconga. Yawarnin répaman pillchiptenga chay répata tagshanga rejsisha
rispitddu pachacho. 28 Aychata yanushan allpa mancataga paquirenga. Runsi mancawan
yanusha car ichanga sumaj jichcaypa mayllanga.

29 «Chay sacrifisyuga nogallata garaminanpaj apamushan rispitidumi. Chaymi
ciiracunalla miconga. 30 Uywapa yawarninta Tincuna Tolducho mas rispitddu cajmanna
apamusha carmi ichanga chay aychata ciira ama micongachu. Micunanpa ruquenga
llapanta rupachenga.

7

Cutichina sacrifisyupaj masta willapashan
1 «Cutichina sacrifisyuta garamashanga nogallapaj car rispitddumi. Chayta apamorga
cayno ruranga: 2 Cutichina sacrifisyu uywataga pishtanga rupachinanpaj uywacunata

pishtanan cajcho. Yawarninwanna chajchonga altarpa cantuncunata. 3 Chay uywap-
ataga rupachenga wera chupanta, pacha wiranta, 4 ruruncunata, mururupa fiaupancho
caycaj ruru wirancunata, fiatinpa puntanta rurunnintinta. > Chaycunataga ciirami
altarcho nogapaj rupachenga. Chay uywaga cutichina sacrifisyuta garamashanmi
canga. ¢ Aychataga ciiracuna miconga micunanpaj acrashan pachallacho. Chay aychaga
nogallapaj carmi rispitddu canga.

Ciiracunapa deréchun
7 «Juchapita sacrifisyuta garamashan aychapis, cutichina sacrifisyuta garamashan
aychapis chay ora rupachej clirapdmi canga. 8 Rupachina sacrifisyupaj apamusha
captenga uywapa garachallanmi rupachej ciirapa deréchun canga. ® Cuwasha caj chaqui
micuy ofrendacunapis, mancacho u sartincho ancashacunapis chay 6ra garamaj ciirapa
deréchunmi canga. 10 Ichanga ofrendapaj apamushan chaqui micuycuna asétiwan
chapusha cajpis, jinaylla cajpis Aaronpita mirajcunapami iwalcama canga.

Alli goyaypita sacrifisyupaj masta willapashan

11 «Sumaj yachacuchun alli goyaypita sacrifisyuta garaminanpaj. Cayno ruranga:
12 Agradésicamar sacrifisyupaj uywata apamorga jananmanpis apamonga asétillawan
chapusha lebadiiraynaj tantata, asétiwan pichusha lebadiiraynaj llapsha tantata,
asétillawan chapurcur ancasha machca tantatapis. 13 Chay ofrendacunatawan iwalta
apamonga lebadiirayoj tantatapis. 14 Llapan apamushan ofrendapita nogapami péga-
majno jucta-cama raquenga. Chay raquishanga canga uywata pishtar yawarta chajchoj
ciirapa deréchunmi.

15 «Alli goyaypita sacrifisyuta agradésicamar pishtashan uywapa aychantaga chay
junajlla ushajpaj miconga. Waranninpdga ni juc peddsullatapis ama puchéchengachu.
16 Aunircamar uywata apamur, y shongun shacyaptin apamushan uywata pishtar
ichanga puchuptenga waranninpis micunman. 17 Chay aychata ishcay junajta mana
ushar quimsa junaj cajchdga ruparachengana. 18 Alli goyaypita sacrifisyuta gara-
mashanta quimsa junaj cajcho micuptenga garamashanpis yangami canga; manami
chasquishanachu. Aychapis melanaypami canga. Chay aychata micoj cajpis juchayojna
ricaconga.

19 « «Limyw nishd runacunallami alli goyaypita sacrifisyuta pishtashan aychataga

miconga. «Ganras nishdman tépasha aychataga ama micongachu. Chaytaga ruparachen-
gana.

20 «Alli goyaypita sacrifisyuta garamashantaga «ganra> nishd runacuna ama micon-
gachu. Chay pishtashanga nogallapaj car rispitidumi. <Ganra> nishd caj runacuna
micorga tiyashanpita gargushami canga.

21 «Pi runapis «<ganra> nishd runata, <ganra> nishd uywata, <ganra> nishé jirca animalta
toparga ama micongachu alli goyaypita sacrifisyuta garamashan uywapa aychanta.
Micoj cdga tiyashanpita gargushami canga. Chay pishtashanga nogapaj car rispitidumi
caycan.»

Wirapaj yawarpaj willapashan

22 Moisesta TAYTA DIOS niran: 23 «Llapan Israelcunata willapanqui: Ama micongachu
wicapa, uyshapa, cabrapa wirancunata. 24 Ama micongachu aycha micoj animalcuna
wafiuchishan uywacunapa wirantapis, wafiusha uywacunapa wirantapis. Micunanpa
ruquin chay wirataga imachdpis manijanmanmi.

25 «Nogapaj rupachinanpaj garamashan uywapa wiranta micoj cdga gargucangami.

26 «Maycho tiyarpis ama micongachu uywapa yawarninta, parejcunapa yawarninta.
27 ma yawartapis micoj cdga pipis tiyashanpita gargushami canga.»

Ciiracunapa deréchun cashan

*
7:27 Gén. 9.4; Lev. 17.10-14; 19.26; Deut. 12.16, 23; 15.23

28 Moisesta TAYTA DIOS niran: 29 «Israel-masiquicunata willapanqui: Alli goy-
aypita sacrifisyuta garamédnanpaj apamorga chay uywapa waquin aychanta fiaupdman
apamonga. 30 Pipis quiquinmi nogapaj rupachinanpdga apamonga uywapa péchu
wiranta, quiquin péchu aychanta. Chaychénami cuyuchir ricachimashpan entrega-
manga. 31 Nircur chay wirantaga clirami rupachenga altarcho. Péchunmi ichanga canga
ciracunapaj. 32 Alli goyaypita sacrifisyuta garamashan uywapa deréchu caj chancantaga
ciirapa deréchun captinmi payta goyconga. 33 Chay deréchu caj chancanga canga
wiratawan yawarta garamaj clirapa deréchunmi. 34 Alli goyaypita sacrifisyuta Israelcuna
cuyuchir ricachiypa garamashan uywapa péchuntaga allinnin garamashantanémi acra-
cushcd. Chancantanami pigata-japuy chasquishcd. Chaycunatanami Aaronta, paypita
mirajcunata goycushca. Chaura cliracunami imaycamapis chaycunataga chasquenga.»

35 Chaymi TAYTA DiospAJ rupachinanpaj sacrifisyuta apashanpita raquishancunaga
canga Aaronpa, paypita mirajcunapa deréchun. Ciira cananpaj acrashanpita-pachami
paycunaga chasquenga. 3¢ Chayno Israel runacuna goycunanpami TAYTA DIOS nisha.
Chaytaga niran ciira cananpaj churashan junajmi. Chay nishancunaga imaycamapis
laymi canga Israelcunapaj Israelcunapita mirajcunapépis.

37 Chaynomi willaparan rupachina sacrifisyupaj, chaqui micuy ofrendata garananpaj,
juchapita sacrifisyuta rupachinanpaj, cutichina sacrifisyu cajpita, clirata acraptin, alli
goyaypita sacrifisyu uywata garananpaj. 38 Israelcuna chunyaj Sinaicho caycaptinmi
TAYTA DIOSGA Sinai puntacho Moisesta willaparan imandpis ofrendacunata payta
garananpaj.

8

Ciira cananpaj churashan
(Exo. 29.1-37)

1 Moisesta TAYTA DIOS niran: 23 «Llapan Israel runacunata shuntanqui Tincuna
Toldu fiaupanman. Quiquin Tincuna Toldu puncumanna Aaronta wamrancunatawan
pushamunqui. Apamunqui ciira car jaticunan répacunata, acrar wifiapanan alli asyaj
asétita, juchapita garamdnanpaj toru-mallwata, ishcay carnicunata, balay canastawan
lebadiiraynaj tantatapis.»

4 Chaura Moisesga llapantapis ruraran TAYTA Dios nishannélla. Chaymi llapan
runacunata shuntaran Tincuna Toldu fiaupanman. 5 Shuntarcur Israelcunata Moisés
niran: «TAYTA DI0SMI nimasha caycunata ruranipaj.»

¢ Chayno nirirmi Moisesga fiaupanman Aaronta wamrancunatawan gayarcur bafiaran.
7 Béfiariycorga Aaronta ajiiruta jatiparcur wachcaparan. Jananmanna sotdnata jati-
paran, chaypa jananmanna mandil-niraj efodta. Nircur efodpa watullanwan chegllanpa
sumaj wataparan. 8 Jananmanna wataparan pichéra-niraj pectoralta. Pectoralmanna
winaparan «Urim» nishan «Tumim» nishan rumi-mallwacunata. ° Nircur umanman
shucutanta jatiparan. Urcun jananpana churaparan isquirbisha caycaj rispitddu gori
vinchata. Chaycunata Moisesga ruraran TAYTA DIOS nishannomi.”

10 Nircur Moisesga acrar wifiapana asétiwan chajchuran Tincuna Tolduta, chaycho
caj césacunatapis llapanta. Chauraga llapanpis rispitiduna caran. 11 Chay asétillawan
altartapis ganchis cuti chajchuran. Wifiaparan altarman, altarpa césancunamanpis.
Paylatapis jamanantinman wifiaparan. Llapanman asétita wiflaparan Tayta Diospana
car rispitddu cananpajf‘<

12 Chaypita Moisesga acrar wifiapdna asétiwan Aaronpa umanman wifiaparan ciirana
cananpaj. 13 Aaronpa wamrancunatapis gayarcur ajiiruta jatiparcur wachcaparan.

Paycunapa umanmanpis shucutata jatiparan. TAYTA Dios nishannémi llapantapis
ruraran.

* . * _
8:9 Exo. 28.4-43; 39.1-31 8:11 Exo. 40.9-11

14Nircurna Moisés apachimuran juchapita sacrifisyupaj caj téru-mallwata. Chay toru-
mallwapa uman jananman Aarén wamrancunawan maquinta churaran. 15 Moisesna
pishtariran téru-mallwata. Altar limyuna cananpaj dédunwanna yawarta tawircur
altarpa wagrancunata pichuran. Puchoj yawartana altarpa chaquinman jichariran.
Chaynopami altarga Tayta Diospaj acrashana caran janancho uywapa aychanta ru-
pachiptin juchancunapita runacuna perdunasha cananpaj.

16 Moisesga pishtashan uywapa pacha wirancunata, fatinpa puntanta, rurunpa
wirancunata altarcho rupachiran. 17 Téru-mallwapa waquin aychanta, garanta, ashash-
ninta tiyaycashanpita juc-liman apaycur rupaycachiran. Llapantapis Moisesga ruraran
TAYTA DI10s nishannéllami.

18 Rupachina sacrifisyupaj caycaj carnitapis Moisés apachimuran. Carnipa uman
jananman Aarén wamrancunawan maquinta churaran. 19 Pishtarerga Moisés yawar-
wan altarpa cantuncunata chajchuran. 20 Aychancunatana pedédsu-peddsu cuchuran.
Cuchushan aychata, umanta, wiranta rupachiran. 2! Uyshapa pachanta, macshuncunata
yacuwan mayllariycur altarcho rupachiran. Rupachishanpa jomuynenga Tayta Diospa
shongunpidno caran. Moisesga llapanta ruraran TAYTA D10s nishanndlla.

22 Chaypita jucaj carnitapis Moisés apachimuran. Chay carniga ciira cayman yaycur
ofrendapaj churashanmi caran. Chay carnipa umanmanmi Aarén wamrancunawan
maquinta churaran. 23 Moisesna pishtaran. Yawarninwanna pichuparan Aaronpa
deréchu caj rinri llapllanta, deréchu caj maquinpa chaquinpa maman déduntapis.
24 Aaronpa wamrancunatapis gayaran. Nircur yawarwan pichuparan deréchu caj rinri
llapllanta, deréchu caj maquinpa chaquinpa maman déduntapis. Puchoj yawarwanna
altarpa cantuncunata chajchuran.

25 Chaypitana Moisesga uyshapa wiranta, chupanta, llapan pacha wiranta, fiatinpa
puntanta, ishcan rurunta wirantinta, deréchu caj chancantapis jorguran. 26 TAYTA
DIOSPA flaupanman balay canasta-mallwawan churashan lebadiiraynaj juc tantata,
ancasha machcata asétillawan chapurcur rurasha tantata, juc llapsha tantata jorguran.
Chaycunataga uyshapa wiranta chancanta churashanman churaran. 27 Chaycunataga
Aaronta y wamrancunatami aptaparan. Paycunana cuyuchir ricachishpan TAYTA
DIOSTA entregaran cuyuchiypa ricachishan ofrenda cananpaj. 28 Paycunapa maquinpita
chasquircurnami Moisesga altarcho rupachina sacrifisyuta rupaycéchishan jananman
churaran. Chay ofrendaga ciira cayman yaycunanpaj churashan ofrendami caran.
Rupachishanpa jomuyninmi TAYTA DIOSPA shongunpéno caran.

29 Moisesga uyshapa péchun aychatana cuyuchir ricachishpan TAYTA DIOSTA entre-
garan. Acrar rupachishan uyshapa péchonga Moisespami caran. Chaynémi TAYTA D10s
nisha caran.

30 Moisesga acrana asétita, altar janancho caycaj yawartapis chajchuparan Aaronta,
wamrancunata, ciira car jatirdnan répancunata. Chayndmi acraran Aaronta, wamran-
cunata, ciira car jatirdnan ropancunatapis.

31 Nircur Moisesga Aaronta wamrantinta niran: «Tincuna Toldu puncucho aychata
yanuy. Jinallancho micuy balay canasta-mallwacho acrasha caycaj tantantawan. Tayta
Diospis nimasha: «Chay aychataga Aaronmi, wamrancunami miconga> nir. 32 Puchoj
cajtana aychatapis, tantatapis rupachinqui. 33 Ganchis junajtardmi ciira cayman yay-
cunayquipaj caj timpu cumlenga. Chaymi ganchis junajydga Tincuna Toldu pampa-
pita ama maypapis yargunquichu. 34 TAYTA Dios nishannéllami llapantapis cananga
rurashcanqui jucha rurashayquipita perdunasha canayquipaj. 35 Chaymi gamcunaga
Tincuna Toldu puncullacho goyédcunqui pagasta junajtapis ganchis junajcama. Mana
waflunayquipaj TAYTA DI0Os nishanta wiyacuy. Chayno ruranayquipdmi TAYTA DIOS
nimasha.»

36 Chayno niptin Aaronwan wamrancunaga llapantapis ruraran Moisesta TAYTA DIOS
nishannolla.



LEVITICO 9:1 136 LEVITICO 9:23
9

Ciira car aruyninta Aarén gallaycushan

1 Chaypita pusaj junaj cajcho Moisés gayaran Aaronta, wamrancunata, mayur Israel-
cunatapis.

2 Aarontana niran: «TAYTA DIOSPA flaupanman apay juchapita sacrifisyuta pish-
tanayquipaj téru-mallwata, sdnu carnita rupachina sacrifisyupépis. 3 Nircur Israel-
masiquicunata ninqui juchapita sacrifisyupaj juc chibuta apamunanpaj.  Toru-
mallwatapis, carni-mallwatapis apamonga watayojta-cama sdnuta Tayta Diospaj ru-
pachinanpaj. 4 Alli goyaypita sacrifisyuta garananpipis apamonga juc térutawan juc
carnita. Asétillawan chapusha jarinatapis ofrendapaj apamonga. Canan junajmi TAYTA
DI0SGA munayniyoj cashanta musyachishunqui.»

5 Moisés «apamuy» nishancunata Israelcunaga llapanta aparan Tincuna Toldu fiau-
panman. Llapan runacunapis TAYTA DIOSPA faupancho ichirpaycaran. ¢ Chaura
Moisés niran: «TAYTA DIOSGA chayno ruranayquipdmi nisha. Nishanta ruraptiquega
achicyaypa achicyarmi TAYTA DIOSNINCHI yuripdshunquipaj.»

7 Aarontana niran: «Juchapita sacrifisyuta y rupachina sacrifisyu uywatapis altar-
man apaycur pishtay. Chaycunaga canga gampis y wamrayquicunapis perdunasha
canayquipdmi. Chaypitana Israel runacuna apamushan caj uywacunata altarman apay-
cur pishtay paycunapis juchancunapita perdunasha cananpaj. Chayno ruranayquipami
TAYTA DIOS nisha.»*

8 Chaura Aaronga juchapita sacrifisyu apashan téru-mallwata altarpa flaupanman
apaycur pishtaran. ° Pishtariptinna wamrancuna yawarta apaparan. Chaura Aaronna
yawarman dédunta tawircur pichuran altarpa wagrancunata. Puchoj caj yawartana
altarpa chaquinman jichariran. 10 Nircur juchapita sacrifisyuta pishtashan uywapataga
altarcho rupachiran wirancunata, ruruncunata, fiatinpa puntanta. Llapantapis ruraran
Moisesta TAYTA Dios nishannoglla. 11 Aychantawan garantami ichanga tiyaycashanpita
juc-ldman apaycur rupachiran.

12 Aaronga rupachina sacrifisyupaj caj uywatapis pishtaran. Chay uywapa yawarninta
wamrancuna apaparan. Chaywan altarpa cantuncunata chajchuran. 13 Nircur apaparan
rupachinanpaj caj uywapa umanta, cuchusha aychata. Aaronnami altarcho rupachiran.
14 Uywapa pachanta y macshuncunata mayllarcur waquinta rupachishannélla altarcho
rupachiran.

15 [sraelcuna juchapita sacrifisyupaj apamushan chibutapis Aaronga Tayta Diosta
garar pishtaran. Chaytapis quiquin perdunasha cananpaj rimir cajta pishtar rurashan-
nomi juchapita sacrifisyupaj pishtaran. 1¢ Chaypitana rupachina sacrifisyuta pishtaran
imandpis rurananpaj Tayta Dios nishanndlla. 17 Chaqui micuy ofrendatapis juc aptayta
aparcur altarcho rupachiran. Chaytaga ruraran tutacuna rupachina sacrifisyuta ru-
pachishanpitapis jananmanraj.

18 Alli goyaypita sacrifisyuta® Israelcuna apashan tdrutapis carnitapis Aaronga
pishtaran. Chay uywapa yawarninta wamrancuna apaparan. Chaura Aaronna al-
tarpa cantuncunata chajchuparan. 1 Chaynéllami wamrancuna apaparan térupatawan
uyshapa wiranta, chupanta, pacha wirancunata, rurunnincunata, fiatinpa puntancu-
nata. 20 Chay wirancunatami pishtashan uywacunapa péchuncuna jananman churaran.
Nircurnami wirallanta altarcho Aarén rupachiran. 2! Aaronga uywapa péchuntawan
deréchu caj chancantami ichanga Moisesta TAYTA Dios nishannélla cuyuchir ricachiypa
TAYTA DIOSPAJ churaran.

22 Juchapita sacrifisyuta, rupachina sacrifisyuta, alli goyaypita sacrifisyuta apa-
mushancunata altarman churarcurmi Aaronga Israel runacunapa jananpa maquinta
jogarcur paycunata bindisyunta goran.” Chaypitanami altarpa fiaupanpita uraran.
23 Nircur Aaronwan Moisés yaycuran Tincuna Tolduman. Chaypita llojshimur llapan

* * * p

Israel-masincunata bindisyunta goran. Chaura llapan Israelcuna ricaran TAYTA DIos
munayniyoj car achicyacurcojta. 24 Chaypitanaga TAYTA DIOSPA fiaupanpita nina
llojshimur rupacurcuran rupachinanpaj altarcho caycaj aychatawan wirata.

Chaytaricar llapan Israelcuna cushicuypita gaparpar urcunpis pampaman tdpananyaj
umpuran.

10

Nadabwan Abiu juchata rurashan

1 Aaronpa wamrancuna Nadabwan Abid insinsu saumachicunancunata charircarir
saumachiran. Ichanga TAYTA DIos nishanta mana wiyacur quiquinpa yarpayllanpita
juc-niraj saumachiran.

2 Chaymi jinan 6ra TAYTA DIOSPA faupanpita nina llojshimur paycunata rupar
wafiurachiran. 3 Chaypita Moisesna Aaronta niran: «Chayno pdsananpaj captinmi
TAYTA DIOSNINCHI niran:

« «<Naupaman yaycamojtaga

Nogami tantiyachishaj santo capté wiyacaminanpaj.
Acrashd Israelcunatami tantiyachishaj

munayniyoj cashéta.» »

Chayno niptin Aaronga imatapis mana rimacuranchu.

4 Chaypitana Moisesga gayachiran Aaronpa tiyun Uzielpa wamrancuna Misaeltawan
Elzafanta. Paycunata niran: «Tincuna Toldu cajcho famillyayquicuna wafiusha jitaray-
cajta tiyaycashanchipita juc-ldman apay.»

5 Chaura Moisés nishannédllami linu sotdnan jatishallata wafiushacunataga runacuna
tiyashanpita juc-liman aparan.

Ciiracuna waftupacur imano cananpdpis willapashan

¢ Chaypita Moisesga Aaronta, Aaronpa wamrancuna Eleazartawan Itamarta niran:
«Llaquicushpayqui gamcunaga ama fiajchacdnega canquichu. R&payquitapis ama
rachicunquichu. Chayno rurashpayquega gamcunapis wafiunquimanmi. Gamcuna
janan Tayta Diosga llapan runacunatapis castigaycunmanmi. TAYTA DIOS castigar
wanuchishanpitaga Israel castayquicunallami waganga. 7 Gamcunataga Tayta Diospaj
acrana asétiwanmi acrashcd. Chaymi mana wafnunayquipaj Tincuna Toldu puncupita
ama yargunquichu.»

Chaura paycunaga imandpis Moisés nishannéllami ruraran.

Mana upyayllapa ctiracuna sirbinanpaj willapashan

8 Chaypita quiquin Aarontapis TAYTA DIOS niran: ° «Gampis ni wamrayquicu-
napis Tincuna Tolduman yaycunayquipaj caycarga ama upunquichu binuta, ni ima
machichicojcunatapis. Chayno upucurcur yaycorga wafiunquimanmi. Chay nishicu-
naga imaycamapis laymi canga gamcunapaj gamcunapita mirajcunapdpis. 10 Chaymi
ciira caycarga gamcuna tantiyacunqui maygan rispitdidu cashanta, maygan mana
rispitddu cashantapis; maygan limyu cashanta, maygan ganra cashantapis. 1! Nircur
gamcunaga Moisesta willapashi laycunata yachachinqui llapan Israelcunata.»

Ciiracunapa deréchun ima cashanpis

12 Chaypita Moisesga Aaronta, Aaronpa wamrancuna Eleazarta, Itamarta niran:
«Tayta Diospaj chaqui micuy ofrendata rupachinayquipaj apamushan puchojtaga
lebadiiraynajllata altarpa fiaupancho micunqui. Chayga TAYTA DiospAj churasha car
fiyupa rispitddumi. 13 TAYTA DIOSPAJ apamushan ofrendacunapita chay micuy gam-
pawan wamrayquicunapaj raquisha captinmi rispitidu pachacho micunqui.* Chaynémi
Tayta Dios nimasha. 14 Israelcuna alli goyaypita sacrifisyuta pishtashan uywapa
péchonga allinnin ofrendami cuyuchir ricachiypa Tayta Diosta entregasha captin. Chan-
cannami pagashan-japuy canga. Chaycunataga deréchuyqui captinmi gampis, warmi

*
10:13 Lev. 6.14-18

ollgu wamrayquicunapis micunqui limyu pachacho. 15 Chay deréchu caj chancanga
péagashan-japuymi. Péchunnami caycan allinnin ofrenda cuyuchir ricachishpan TAyTA
DI0STA entregasha captin. Chaycunataga wiracunata rupachinanpaj apashantawan iwal
apanqui. Chaycunaga TAYTA D10s nishannémi imaycamapis canga gampa, wamrayqui-
cunapa deréchun.»

16 Chaypita Moisés tapuran «Juchapita sacrifisyuta pishtananchipaj chibu ;maytaj?»
nir. Chibupa aychantaga mayna rupachishana caran. Chaymi Aaronpa ishcallanna
wamran cawaycaj Eleazarta, Itamarta ollg6par niran:

17 «;Imanirtaj mana micushcanquichu juchapita sacrifisyuta pishtashayqui uywapa
aychanta? Tayta Diospaj churasha caycaptenga rispitddu pachacho micunquiman-
caran.” Chaytaga gamcunatami TAYTA Dios goycushurayqui Israelcunapa juchanpita
altarcho rupachiptiqui perdunasha cananpaj. 18 Chay uywapa yawarninta Tincuna Toldu
ruriman mana apaycarga pishtashayqui uywapa aychanta willapashénélla rispitadu
pachacho micunquiman caran.»

19 Niptin Aarén niran: «Canan junaj wamricunaga juchapita sacrifisyuta TAYTA
DiospAJ pishtasha, rupachina sacrifisyu uywatapis rupachisha. Ichanga wafiupacuyné-
pami mana micushcidchu. Juchapita sacrifisyuta pishtashan uywapa aychanta micorga
TAYTA D1ospaJ ;jallitachuraj rurdman caran?»

20 Chayno niptin Moisesga imatapis mana rimacurannachu.

11

Micuna, mana micuna uywacunapaj willapashan
L Aarontawan Moisesta TAYTA DIOSGA niran:
2-3 «Israel-masiquicunata willapanqui: Llapan animaltami micunquiman chajchaj ca-

jta, calla shilluyoj cajtaga. 4Chajchaj captinpis calla shilluyoj captinpis ama micunquichu
cay animalcunataga:

«Caméllo aychata. Chajchaj captinpis shilluncuna manami callachu. Chay animaltaga
<ganra» nir rejsinqui.

5 «Ama micunquichu gopi aychata. Chajchaj captinpis shillun manami callachu. Chay
animaltaga <ganra» nir rejsinqui.

6 «Ama micunquichu wishcash aychata. Chajchaj captinpis shillun manami callachu.
Chaytapis «ganras nir rejsinqui.

7 «Ama micunquichu cuchi aychata. Shillun calla captinpis manami chajchanchu.
Chay animaltaga <ganra> nir rejsinqui.

8 «Chay animalcunapa aychantaga ama micunquichu. Wafiuptinpis ama yatayllapis
yataycunquichu. Chaycunataga «ganra» nir rejsinqui.

9 «Yacucho tiyajcunata micunqui alétayoj y pispayoj cajcunallata. 10 Alétaynaj captin
u pispaynaj captenga lamarcho tiyajtapis mayucho tiyajtapis, tacshatapis ni jatuntapis
«ganra> nir rejsinqui. 1! Chaycunapa aychantaga ama micunquichu. Ganra captin
wafushatapis melandcunqui. 12 Yacucho tiyaj alétaynaj y pispaynajcunataga llapan
castata ganra captin melandcunqui.

13 «Waquin cajtaga pdrejcunatapis ama micunquichu. Chaypa ruquenga ganra
captin melandcunqui. Ama micunquichu: ancata, quebrantahuesosta, gocha ancata,
14 milanota, tucuy-niraj quillicsacunata, 1> tucuy-niraj cuervocunata, !¢ avestruzta,
chushyajta, gueullanchuta, llapan casta ancacunata, 17 tucuta, cormoran nishan yacu pé-
tuta, ibista, 18 cisneta, pelicanota, wisculta, 19 ciglienata, llapan casta garsata, abubillata,
chicchitapis.

20 «Buylaj curu-mallwacunatapis, pampapa chuscun chaquinpa purej curu-
mallwacunatapis llapanta ganra captin melandcunqui. 2! Pintej cajcunatami ichanga
micunqui pariypa purejcunatapis chuscu chaquinpa purejcunatapis. 22Chayno captenga

*
10:17 Lev. 6.24-26

llapan casta chucluscuna, chiipacacuna allimi caycan micunayquipaj. 23 Waquin caj
curucunataga buylaj captinpis, pampapa puriptinpis ganra captin melandcunqui.

Ganra animalcunata yatar ganra ricacunanpaj cashan
24 «Canan tantiyachishayqui imandpa ganra ricacunayquipaj cashanta:

«Chay ganra cajcunata maygantapis yatarga pacha chacashancamami ganra rica-
conga.

25 «Chaycuna wafiusha caycajta pipis jogarerga ropanta tagshaconga. Quiquinnami
pacha chacdnancama ganra canga.

26 «Ima animaltapis shilluncuna mana calla captenga, mana chajchaptenga «ganra nir
rejsinqui. Chay animalcuna wafiuptin yataj cdga pipis ganrami ricaconga.

27 «Chuscu chaquiyoj animal chaqui-paltantin lluchcajtaga «ganras nir rejsinqui. Chay
animalcuna wanusha caycajta pipis yatdga pacha chacdnancama ganrami ricaconga.
28 Chay «ganra> nishayqui animalcuna wafiusha jitaraycajta jogarej ciga ropanta tagsha-
conga. Quiquinna pacha chacdnancama ganra canga.

29 «Pachan garachaypa litaypa purejcunatapis «ganra> nir rejsinqui waywashta,
ucushta, llapan casta curucunata, 30 salamanquesata, cocodrilota, lagartota, tucuy-niraj

shullashcunata, camaleoncunata.
31 «Chay animalcunatami garachaypa purej animalcunapitaga «ganra> nir rejsinqui.

Pipis chay animalcuna wafiusha caycajta yataycorga pacha chacidnancama ganrami
canga.

32 «Ganra animalcuna wafiusha caycajman téparga ganrami ricaconga gueru, ropa,
garacha carpis, custal carpis, iraminta carpis. Topaptenga juclla yacuman jatirinqui.
Pacha chacdnancama ganra carpis nircorga limyunami canga.

33 «Ganra cajcuna wafiushpan allpa mancaman shicwaptenga wifiayninpis ganranami
canga. Chauraga allpa mancatapis paquirengana. 34 Chay mancapita yacu pillchir juc
micuyman chayaptin chay micuypis ganrana ricaconga. Mancacho wifiaraycaj yacupis
ganranami canga. 35 Ganracuna wafiur ima jananmanpis shicwaptenga imapis ganrami

ricaconga jurnu carpis, tullpa carpis. Chaycunataga ushajpaj juchuchinqui. Nircur
gamcunapis <ganra> ninquina.

36 «Waquin yacu chayno ganrayaptinpis pucyu yacuwan upunayquipaj pdsu yacuga
limyumi caycanga. Yacupita wafiusha ganra animalcunata jorgoj cajmi ichanga ganra
ricaconga.

37 «Ganra animalcuna wafiur murunayquipaj caycajman chayaptenga muru manami
ganrachu canga. 3% Muru ushmasha jananman wafiusha animalcuna chayaptinmi
ichanga muruta «ganra» ninquicuna.

39 «Micunayquipaj caj uywa illajpita wafiuptin pipis yataj ciga pacha chacdnancama
ganrami canga. %0 Quiquillan wafiusha uywapa aychanta pipis micoj cdga ropanta
tagshaconga. Chayno tagshacurpis pacha chacdnancamami ganra canga. Chay wanusha

uywata jorgoj cajpis ropanta tagshaconga. Chayno tagshacurpis pacha chacdnancamami
ganra canga.

41 «<Ama micunquicunachu ima curucunatapis garachaypa litaypa purejcunataga.
Chay curucunataga ganra captin melandcunqui.

42 «Garachaypa purej caj animalcunataga chuscu chaquinpa puriptinpis, mas achca
chaquiyoj captinpis ama micunquichu. Chaycunaga ganra car melanaypaj animalcu-
nami caycan. 43 Garachaypa purej animalcunata mayganiquipis ama yataychu. Yatarga
melanaypaj ganrami ricacunquipaj. 44 Garachaypa purej animalcunata yataypa ama
ganra ricacuychu. Nogami cd gamcunapa TAYTA DIOSNIQUL Nogaga santumi cé.
Chaymi gamcunapis nishdcunata wiyacamar santo cay-llapa. 4> Gamcunataga Egiptupita
jorgamushcd TAYTA DIOSNIQUI candpdmi. Nogaga santumi cd. Chayno caycaptenga

gamcunapis nishdcunata wiyacamar santo cay-llapa.

*
11:45 Lev. 19.2; Mat. 5.48; 1Ped. 1.15-16

46 «Chay laycuna nishannémi caycan tucuy casta uywacunapaj, tucuy casta parejcu-
napaj, yacucho tucuy casta cajcunapaj, tucuy casta garachaypa, lataypa purejcunapépis.
47 Chaynépami musyanan caran maygan ganra cashanta limyu cashanta, micuna
cashanta mana micuna cashantapis.»

12

Gueshyacoj warmi imata rurananpdpis willapashan

I Mastapis Moisesta TAYTA DIOS niran:

2 (Israel-masiquicunata willapanqui: Warmiga quilla gueshyanwan ganra cashan-
némi ollgu wamrata gueshyacushanpitapis ganchis junajcama ganra canga. 3 Ollgu
wamrataga pusaj junajyojllatami pengayninpa punta garanta cuchonga.” 4 Chaypitana
mamanga yawarnin aywashanpita quimsa chunca quimsa (33) junajcama limyuyanga.
Chaycamaga imatapis nogapaj acrashan rispitddu cajta manami yatananchu. Tincuna
Toldu puncumanpis ama yaycongachu. 5> Warmi wamrata gueshyacorga quilla gueshyan
aywaptin ganra cashanno ishcay semdnami ganra canga. Nircur yawarnin aywashanpita
purificaconga sojta chunca sojtan (66) junajcama.

6 «Ollguta u warmita gueshyacusha carpis limyuyashanpitanaga Tincuna Toldu fiau-
panman apamonga watayoj cashnita rupachina sacrifisyupaj. Juchapita sacrifisyupdna
apamonga juc pushapa palumata carpis wampata carpis. Chaytaga Tincuna Toldu
puncuchémi ciirata entreganga. 7 Ciiranami chay uywacunata nogapa naupicho
rupachenga warmipa yawarnin aywashanpita limyuna cananpaj. Chayrimi warmiga
yawarnin bdjashanpita limyuyanga.

«Chaynémi warmiga ruranga ollgu ni warmi wamrancunata gueshyacurpis. 8 Uyshata
rantinallanpdpis warmi mana aypashpanga apamonga ishcay pushapa palumata,
man'chiga ishcay wampata.* Juciga canga juchapita sacrifisyupaj, jucajna rupachina
sacrifisyupaj. Chaura cliranami warmi perdunasha cananpaj mafiaconga. Chaynépami
chay warmiga limyuna canga.»

13

Leprawan gueshyajcuna imano rurananpdpis

L Aarontawan Moisesta TAYTA DIOS niran:
2 «Pipapis janan jacaptin, pashtapdcuptin, janancho gueri-niraj yuraj-yuraj yuriptin
ciira Aaronman apanga. Man'chidga Aaronpita mirar aywaj cliracunamanpis apanga.
3 Ciirana chay runapa guerinta ricanga. Guericho caycaj ajcha yur'gacdcusha captin,

chaynopis gueri uchcucasha captenga lepranami canga. Chaura chay runata sumaj
ricaycur ciiraga <ganra> nenganami.

4 «Runapa garan yur'gasha captinpis guerin mana uchcucasha captenga, u ajchanpis
mana yur'gaptenga chay runata ciira shuyni goy4chenga ganchis junajcama. 5 Ganchis
junajta yapay ricanga. Gueri mana miraptenga yapay ganchis junajcama shuyni
goyidchenga. © Ganchis junajta cliraga yapay ricanga. Gueri allchacaypana aywaptenga
dimyw nenganami ciiraga. Lluta guerillami casha canga. Gueshyaj cajpis ropanta
tagshaconga. Chaypitaga limyuna canga.

7 «Ciira ricarcur imyw nishanpitaraj guerin jatunyacurcuptenga yapay cutenga
ciira ricananpaj. 8 Guerita ciira ricashpan yur'gaypa yur'gar miraycajta ricar ciira
tantiyaconga leprana cashanta. Chaymi ciiraga <ganra> nengana.

9 «P1 runatapis lepra gueshya charisha captenga cliraman apachun. 10 Ciiranami
imano cashantapis ricanga. Garan jacashpan yur'gacidcuptin, ajchanpis yur'gacicuptin,
gueri chaupincho llullu aychana ricacaptenga 1! pogucasha lepranami canga. Chaura
chay runata ciiraga «ganra> nenganami. Ganra captin manami musyananpaj shuyni
goyédchenganapischu.

* *
12:3 Gén. 17.12; Luc. 2.21 12:8 Luc. 2.24

12 «Chay runapa garancho yurircur rdtu mirar chaquipita umancama yur'gaypa
yur'gar yagacuriptenga 13 ciira sumaj ricanga allchacashantana u mana allchacashan-
tapis. Chaquipashpan yur'gaypa yur'gar intéru cuerpunpa fitiptenga ciira dimyuw
nenganami. 4 Janancho gueri pashtacaramuptin ichanga chay runa ganrana ricaconga.
15 Gueri pashtamushanta ricar ciira «ganra> nenga. Yur'gasha aychapa chaupincho
pashtacaramoj guerimi ganra. Chaymi lepra caycan. 16 Pashtacaramushan gueri
chaquipaptin aywanga ciira 7 ricananpaj. Gueri chaquipasha captenga ciira dimyu>
nenganami.

18 «Pipapis garancho gueri allchacarcur ! llullu aychan cuticaypana aywaptin,
man'chidga pucayaypa pucayar ricacuptin ricananpaj ciiraman aywanga. 20 Gueri
uchcucasha caycajta ricar, u ajchapis yur'gashana captin ciliraga «ganra> nenganami.
Chay guerenga lepranami canga. 2! Guericho ajchapis mana yur'gasha captin, aychan-
pis mana uchcucasha captin, allchacaycajnéna captenga ganchis junajcama shuynilla
goyichenga. 22 Guerin miraptin ciiraga runata «ganra> nenganami. Guerenga lepranami
canga. 23 Gueri allchacashan mana miraptin jinallancho cacuptenga sirallanami canga.
Chaura ciirapis dimyu nenganami.

24 «Pipis rupacuptin, garan yur'gacidcuptin u pucayacdcuptenga 25 ciirana ricanga.
Yur'gasha aycha caycajcho ajcha yuraj ricacuptin, aychan uchcucasha captenga ru-
pacushancho lepranami yuricurisha canga. Chayta ricar ciiraga «ganra> nenganami
lepra captin. 26 Ciira ricaptin, yur'gasha aychancho yur'gasha ajcha mana captin,
gueri mana uchcucasha captin, allchacaycaptinnaga ciira ganchis junajcama shuynilla
tiyachenga. 27 Ganchis junajtaga yapay ricanga. Yur'gaycaj guerin jatunyashana
captenga <ganra> nenganami. Chayga lepranami canga. 28 Gueri jinallancho cacuptenga,
mana risipiluptenga rupashallanpitachari sirayasha canga. Chaura gueshyaycaj runata
ciiraga imyu> nenganami.

29 «Ollgupa, warmipapis umancho gueri captin, quijddancho gueri captin 30 clirami
sumaj ricanga. Gueri uchcucasha captin, guericho caj ajchanpis garwashtaptenga ciira
nenga chay runa u chay warmi ganra cashanta. Umancho u chacallwancho carpis
chay gueriga lepranami canga. 3! Uma guerin mana uchcucaptin, ajchanpis mana yana
captenga gueriwan caycaj runata ganchis junajcama shuynilla tiyachenga. 32 Ganchis
junajman chayarcuptin ciira yapay ricanga. Gueri mana jatunyasha captin, mana
uchcucasha captin, ajchanpis mana garwashyasha captenga 33 ciira rutucachenga Gueri
caycashanpa ichanga ama rutucachengachu. Nircur ganchis junaj yapay shuynilla
tiyachenga. 34 Ganchis Junajpltaga guerita yapay clira ricanga. Gueri mana Jatunyaptm
mana uchcucaptenga gueriwan gueshyaycaj runata <limyu> nenganami. Runapis ro-
pancunata tagshacurir limyuna canga. 35 (Limyw nishanpitaraj chay gueri jatunyayta
gallaycuptenga 3¢ chay runata ciira yapay ricanga. Gueri jatunyashatana ricar manana
ashenganachu ajchan garwashyashatapis. Chay runataga <ganra> nengana. 37 Gueri
jinallancho garapaptin, yana ajchana winaptenga musyanga gueri allchacaycashan-
tanami. Chayno captenga gueriwan gueshyaycaj limyuna cashantami ciira nenga.

38 «Ollgupa, warmipapis janancho cancha yuricuriptenga 3 ciira ricanga ima cashan-
tapis musyananpaj. Ricaptin ogui-ogui captenga lluta yurej canchallami canga. Chayno
captenga chay runa limyumi canga.

40 «Pipapis ajchan ushacédcuptin sepla ricacurpis limyumi caycan. 41 Urcullanpa ajchan
ushacécuptin galana ricacurpis limyumi. 42 Gala umancho, urcuncho, matancanchopis
pucaypa pucar gueri yuricurcuptin ichanga lepranami canga. 43 Chayno captin ciira
ricanga. Cuerpucho lepra yurishanno pucaypa pucar gueri yurir jacacurcuptenga 44 chay
runapa uma guerin lepranami canga. Chaura ciiraga «ganra> nenganami.

45 «Lepra gueriy0ga purinman rdpanpis rachir-ushasha, fajchacénilla, ciran cha-
pacushalla «Ganrami caycd, ganrami caycd> nir gayacuraycar. 46 Guerin mana allcha-
cashancamaga pipis «ganra> nengami. Gamcuna tiyaycashayquipita mas juc-lichomi
allchacdnancama japallan tiyaconga.

47 «Linu ropacho, millwa répacho, 48 linu awacho, uysha awacho, garachacho,
garachapita rurashacho carpis 4° mupallejno berdiyaypa pucayaypa-niraj yurerga canga
leprami. Chayno captin ciirata ricachenga ima cashantapis musyananpaj. 5° Ciiraga
sumaj ricaycur mupallisha captin ganchis junaj wichgardchenga. 5! Ganchis junajtaga
ricanga. Ropacho, awacho, garachacho, garachapita rurashancho mupallishan jatun-
yaptenga canga fiyu lepranami. Chauraga ganranami canga. 52 Chaymi mupallisha ciga
ushajpaj rupachicanga fiyu leprayoj captin. 53 Ciira yapay ricaptin mupallishan manana
masta miraptin ichanga 54 mupallishanta tagshachenga. Nircur yapay wichgayconga
ganchis junajcama.

55 «Tagsharcuptin ciira yapay ricanga. Mupallishan mana illgasha captenga ganrami
canga. Chaura mupallisha cdga imapis rupachicanga. Jananpa u rurinpa mupallisha
captinpis ruparachenga. 56 Tagshashanpitaraj ciira ricaptin mupallishan illgasha captin-
pis manchalla quédaptenga roépapita, garachapita, awapita carpis rachiypa jorgurenga.
57 Ichanga rachir jorgushanpitaraj yapay ropacho, awacho, garachapita rurashancho
mupalliptenga jinanpana rupaycachenga. 58 Répacho, awacho, garachapita rurashacu-
nacho tagshariptin mupallishan illgaptenga yapay tagshanga. Chaypitaga limyunami
canga.»

59 Chaynomi lay caran rdpacho, millwacho, linucho, awacho garachapita cajcho
mupalliypa lepra yuriptin imano rurananpapis. Imandpis cashanta ricaycurmi limyu
cashanta ganra cashantapis ciira nej.

14

Leprapita allchacar imano limyuna cananpdpis willapashan

I Moisesta TAYTA DIOS niran:

2 «Leprawan gueshyajcuna allchacashanpita limyuyénanpaj cayno ruranga: Leprapita
allchaciga ciiraman willacachenga.” 3 Chaura ciiranami runacuna tiyaycashanpita caru-
man aywanga leprawan gueshyashan runata ricananpaj. Lepra gueshya allchacashana
captenga 4 limyuydnanpaj apachimonga ishcay limyu 4bi cawaycajta, sedru gueruta,
puca télata, chajchucuna jachata. > Nircorga jucaj dbita wafiurcachir yawarninta
jutuchenga allpa mancacho pucyu yacu caycajman. ¢ Chay pucyu yacu yawarniyoj
caycajman ushmachenga cawaycaj dbita, sedru gueruta, puca télata, chajchucuna
jachata. 7 Nircur leprawan gueshyashanpita allchacaj runatapis limyuna cananpaj
yawarwan ganchis cuti chajchupanga. Cawaycaj dbitana aywacunanpaj cachayconga.

8 «Limyuyaj runaga répanta tagshaconga; ushajpaj rutuconga, banaconga. Chaypitaga
limyunami canga. Ichanga ganchis junajcama juc-ldllacho goyanga. Chaypitaraj
toldunman cutenga. 2 Ganchis caj junajch6naga ushajpaj ajchanta seplaypa rutuconga,
shapranta, fawi janan séjasnintapis. Ajchan cajtaga ushajpami garaypa afitaconga.
Quiquinpis bafaconga, répancunatapis tagshaconga. Chayrami limyu cangapaj.

10 «Chay limyuyaj runaga pusaj junaj cajcho chaqui micuy ofrendapaj apapimanga
ishcay sdnu cashnita, watayoj sdnu china uyshata, sojta quilu medyan allinnin jarinata
asétiwan chapushata, medyu litrupaj pishirpoj asétitapis. !! Cliraga limyuydnanpaj
caycaj runatapis, ofrendancunatapis Tincuna Toldu fiaupanman apamonga. 12 Nircur
ciiraga juc cashnita y asétitawan nogapa fiaupdcho cuyuchir ricachimashpan en-
tregamanga cutichina sacrifisyu cananpaj. 13 Chay cashnitaga pishtanga juchapita
sacrifisyuta pishtanan cajcho, rupachina sacrifisyuta pishtanan cajcho. Cutichina
sacrifisyupaj pishtashan aychapis juchapita sacrifisyu aychandémi ciirapa deréchun
canga. Chaycunaga nogallapaj car fiyupa rispitddumi.

14 «Nircur cutichina sacrifisyuta pishtashan uywapa yawarninta charircurna limyuyaj
runata pichupanga deréchu caj rinri llapllanta, deréchu caj maquinpa chaquinpa maman
dédunta. 15 Ciiraga ichoj caj maqui paltanman wifianga ichiclla asétita. 1¢ Nircur

%
14:2 Mat. 8.4; Mar. 1.44; Luc. 5.14; 17.14

deréchu caj dédunta asétiyoj maquinman ushmachenga. Chaywanmi flaupaman ganchis
cuti tapsenga. 17 Maquincho caycajraj asétita tawircur cliraga limyuyaj runata pichu-
panga deréchu caj rinri llapllanta, deréchu caj maquinpa chaquinpa maman dédunta.
Chayno ruranga cutichina sacrifisyuta pishtashan uywapa yawarninta pichupashan
jananmanna. 18 Puchoj caj asétitana limyuyajpa umanman pichupanga. Chayno ciira
ruraptinrdmi chay runapa juchanta perdunashaj. 1 Nircur ciiraga juchapita sacrifisyuta
pishtananpaj uyshata apanga. Chayndmi ruranga runa juchanpita limyuydnanpaj. Nir-
corga rupachina sacrifisyupaj caycaj uywatapis pishtangana. 20 Altarchéna rupachenga
chaqui micuy ofrendata garamashantawan. Ciira chayno ruraptinrdmi chay runa
limyuyanga. Chaypitaga chay runa limyuna canga.

21 «Pobri carga cutichina sacrifisyuta pishtananpaj juc cashnillata apamonga. Altar
faupanchéna cuyuchir ricachimanga chay runa limyuna cananpaj. Asétiwan cha-
pusha ishcay quilu masnin alli jarinatapis apamonga. Chay canga chaqui micuy
ofrendami. Apamonga medyu litrupaj pishircoj asétita, 22 ishcay wampata, man'chiga
ishcay pushapa palumatapis. Aypdpacushan-tupulla apamonga. Jucaj paluma canga
juchapita sacrifisyupaj. Jucajna canga rupachina sacrifisyupaj. 23 Chaycunataga limyuna
cananpaj cliraman apanga pusaj caj junajcho. Naupdchémi Tincuna Toldu naupancho
llapan apashanta ciirata entreganga. 24 Ciirana cutichina sacrifisyuta pishtananpaj caj
uyshata y asétita apamonga. Chay sacrifisyutaga naupidcho cuyuchir ricachimanga.
25 Chaypitaga cutichina sacrifisyuta pishtananpaj apashan uyshatapis pishtanga. Chay
pishtashan uywapa yawarninta charishanwanna limyuyaj runata pichupanga deréchu
caj rinri llapllanta, deréchu caj maquinpa chaquinpa maman dédunta. 2¢ Chaypitana
ciiraga ichiclla asétita ichoj caj maqui paltanman wifianga. 27 Nircur deréchu caj
dédunta asétiyoj maquinman ushmachenga. Nircur flaupdman ganchis cuti tapsenga.
28 Maquincho caycajraj asétiman tawircur ciiraga pichupanga limyuyaycaj runapa
deréchu caj rinri llapllanta, deréchu caj maquinpa chaquinpa maman dédunta. Chayno
ruranga cutichina sacrifisyuta pishtashan uywapa yawarninta pichupashan janan-
manmi. 2° Maquincho puchoj caj asétitana limyuyaj runapa umanman pichupanga.
Chaynomi ciira ruranga chay runa flaupdcho limyuna cananpaj. 3° Ofrendanta apamoga
tarishan-tupulla apamonga. Chaytana cliraga juc wampata carpis, pushapa palumata
carpis altarcho rupachenga. 31 Jucaj dbi canga juchapita sacrifisyupaj, jucajna rupachina
sacrifisyupaj. Chaycunataga nogapaj churanga chaqui micuy ofrendata garamashanpa
jananmanraj. Chaynémi ciira ruranga limyuyayta munaj runata limyuy&chishpan.»

32 Chaynémi lay canga leprawan gueshyashanpita pobricuna allchacar limyuyanan-
paj.

Mupallisha wasita limyuydchinanpaj laycuna

33 Aarontawan Moisesta TAYTA DIOSGA niran:

34 «Gamcunata goycundpaj caycaj Canadn nasyuncho tiyaycaptiqui maygayquipa
wasiquichdpis mupalliypa yuriptenga 35 wasiyojmi aywarcur ciirata willanga:
<Waséchémi mupalliypa yuriycan nir.

36 «Chauraga ciira aywashpan jawallapita nenga: «Wasipita llapanta jdcachiy.
Man'chdga llapanmi ganra ricaconga> nir. Nircur-rdmi ciiraga wasiman yayconga
mupallishan imano caycashantapis ricananpaj.

37 «Wasipa pergancunacho berdi-berdi, puca-puca caycajta ricar, ruriman perga yay-
cucasha caycajta ricarga 38 wasipita llojshiconga Wasiyojtana nenga ganchis junajcama
wasita wichgardchinanpaj. 39 Ganchis junajta ciiraga yapay ricaj cutenga. Mupealliycaj
jatunyasha caycajta tarerga 4° ciira nenga «mupallisha caj rumicunata jorguy. Marca
wajtan ganra jitaricunaman jitariy. 41 Wasipa rurintana intérunta jichcay. Jichcashayqui
fluchu allpatapis marca wajtan ganra jitaricunaman jitariy»> nir. 42 Nircorga jorgushan

rumicunapa ruquin juc rumitana churanga. Ribucananpaj mitutapis juc allpapitana
ruranga.

43 «Rumita jorgushanpita, intérunta jichcashanpita, juc mituwanna mitushanpita
wasi ruricho yapay mupallicurcuptenga 44 ciira yapay ricaj yayconga. Wasi ruricho
achca pachapana mupallisha captin ciiraga «ganra> nenganami. 45 Chayno captin
wasitaga ushajpaj juchurachenga. Allpancunata, gueruncunatana marca wajtan ganra
jitaricunaman jitarenga. 46 Ganchis junaj wichgardnanpaj ciira niycaptin pipis chay
wasiman yaycoj cdga pacha chacdnancama ganrami canga. 47 Chay wasicho pipis micoj
u pufioj cdga limyu cananpaj ropanta tagshanga.

48 «Wasita ribucashanpitaraj ciira ricar ganrata manana tarir «Cay wasiga limyumi>
nengana. Mupalliyga illgashana canga. 4° Wasipa duyfionga wasi limyuy4nanpaj apanga
ishcay dbita, sedru gueruta, puca télata, chajchucuna jachata. 50 Juc dbita wafurcachir
yawarninta jutuchenga yacu wifiaraycaj allpa mancaman. Chay yacuga pucyupita chaga-
mushami canga. 5! Wafiuchishan dbipa yawarninwan, pucyu yacuwan ushmachenga
cawaycaj dbita, sedru gueruta, puca télata, chajchucuna waytata. Chaywanga ganchis
cutimi wasita chajchonga. 52 Chayndomi wasita limyuyédchenga dbipa yawarninwan,
pucyu yacuwan, cawaycaj dbiwan, sedru gueruwan, chajchucuna jachawan, puca
télawan. 53 Chayno rurarcurnami cawaycaj dbitaga marca wajtanpita cachariyconga.
Chaynomi wasi limyuna cananpiga ruranga.»

54 Chaynomi lay caran lepra gueshyapaj, uma gueripaj, 55 répacho leprapaj, wasicho
mupallejpaj, 5¢ jacapdcuypaj, pashtapdcuypaj, cancha yurejpaj. 57 Chay laycunata
wiyacurmi imandpis cashanpita limyu cashanta ganra cashantapis nej.

Chaycunami leprapaj laycuna casha.

15

Runata ima ganrachishanpis
1 Aarontawan Moisesta TAYTA DIOSGA niran:
2 «Gamcuna Israel runacunata cayno willapanqui: Pi runapapis chiullacunanpa mana

chawaypa yuraj yacu llojshiptin ganrami ricaconga. 3 Pi runapis chayno ganrami
ricaconga yuraj yacu llojshiycaptinpis, u pengaynin chapacdcuptinpis. Mayganno
captinpis ganrami ricaconga.

4 «Chay runa maycho pufiushanpis, maycho jamashanpis ganrami ricaconga.

5 «Chay runa pufiushanta pipis yataycorga ropanta tagshaconga; quiquinpis béna-
conga. Nircorga pacha chacdnancamami ganra canga.

¢ «Chay runa jamashanman pipis jamaycoj cdga ganranami canga. Chaymi répanta
tagshaconga; quiquinpis bafaconga. Chaypitaga pacha chacdnancamami ganra canga.

7 «Yuraj yacuwan gueshyaycaj runata pipis yataycoga répanta tagshaconga; quiquin-
pis bafiaconga. Chayndpis pacha chacdnancamami ganra canga.

8 «Yuraj yacuwan gueshyaycaj runa sdnu runata togapaycuptin, togapasha runaga

répanta tagshaconga; quiquinpis bafiaconga. Nircurpis pacha chacinancamami ganra
canga.

9 «Yuraj yacuwan gueshyaycaj runa muntacushan silla montiirapis ganranami canga.

10 «Yuraj yacuwan gueshyaycaj jamashanta pipis yataycoj cdga ganranami canga
pacha chacdnancama.

«Ganra caycaj runa yatashan cajta imatapis apaj cdga ropanta tagshaconga, quiquin-
pis banaconga. Nircurpis pacha chacinancamami ganra canga.

11 «Yuraj yacuwan gueshyaycaj runa maquinta mana mayllacuyllapa juc runata
yataycuptin jucnenga ropanta tagshaconga, quiquinpis bafiaconga. Nircurpis pacha
chacdnancamami ganra canga.

12 «Yuraj yacuwan gueshyaycaj runa allpa mancata yataycuptenga chay mancata
paquirenga. Imatapis guerupita rurasha cajcunata yataptin ichanga mayllanga.

13 «Yuraj yacuwan gueshyaycaj runa allchacashanpita ganchis junajtardmi
limyuyanga. Chaypitardmi aywaj yacucho répanta tagshaconga; quiquinpis banaconga.

Chayno rurarcur ichanga limyuna canga. ! Pusaj caj junajchona apamonga ishcay
wampata man'chdga ishcay pushapa palumata. Tincuna Tolduman apaycamur
faupdcho ciirata entreganga. 15 Ciirana jucajta pishtanga juchapita sacrifisyupaj.
Jucajtana rupachina sacrifisyupaj pishtanga. Chaynomi fiaupdcho ruranga yuraj
yacuwan gueshyashanpita allchacaj runa limyuna cananpaj.

16 «Warmiwan mana pufiuycaptin juc runapa léchin quiquillan llojshiptenga bafia-
conga. Nircur pacha chacdnancamaraj ganra canga.

17 «Runapa léchin tépashan répatapis, garachatapis tagshanga. Nircur pacha chaci-
nancamaraj ganra canga.

18 «Runa warminwan cacur custumrinta rurarerga ishcan bafiacuchun. Nircur pacha
chacdnancamaraj ganra canga.

Warmita ima ganrachishanpis

19 «Quilla gueshyan aywaptenga ganchis junajcamami warmi ganra canga. Pipis
quilla gueshyanwan caycaj warmita yataycoj cdga pacha chacdnancamami ganra canga.
20 Quilla gueshyanwan caycar gueshtacushanga imapis ganranami canga. Chay warmi
ima jananman jamaycuptinpis jamashan cidga ganranami canga. 2! Quilla gueshyan-
wan caycaj warmi gueshtacushanta pipis yataycorga répanta tagshaconga, bafiaconga.
Nircorga pacha chacidnancamaraj ganra canga. 22 Quilla gueshyanwan caycaj warmi
imamanpis jamashanta pipis yataycorga répanta tagshaconga, bafiaconga. Nircur pacha
chacdnancamaraj ganra canga. 23 Chay warmi gueshtacushanta, jamashanta pipis
yataycullarpis pacha chacinancama ganranami canga. 24 Quilla gueshyanwan caycaj
warmiwan pi runapis cacorga ishcanmi ganra ricaconga. Chay runapis ganra canga
ganchis junajcamami. Runa pufiushan cimapis ganranami ricaconga.

25 «Pi warmipis quilla gueshyanwan gueshyashanpita mas achca junajna yawarnin
aywaptenga ganra canga imaypis yawarnin chawdnancamami. Quilla gueshyan ay-
waptin ganra cashan-japuymi ganra canga. 26 Chay warmi pufiushan cimapis, imaman
jamaycushanpis ganranami canga. Quilla gueshyan aywaptin ganra cashan-japuymi
ganra canga. 27 Chay warmi t6pashancunata pipis yatarga ganrami canga. Chaura
ropanta tagshaconga; quiquinpis bdfaconga. Nircur pacha chacdnancama ganra
canga. 28 Warmipa yawarnin chawaptenga ganchis junajcamaraj shuyanga. Chaypitami
ichanga limyuna canga. 2° Pusaj caj junajchona apamonga ishcay wampata man'chidga
ishcay pushapa palumata. Tincuna Tolduman apaycur fiaupacho ciirata entreganga.
30 Ciiranami jucajta pishtanga juchapita sacrifisyupaj. Jucajtana rupachina sacrifisyupaj
pishtanga. Chayno fiaupdcho ruranga quilla gueshyanwan warmi gueshyashanpita
limyuna cananpami.

31 «Chaynémi gamcunaga Israel-masiquicunata willapanqui mana ganra cananpaj.
Ganra caycar Tincuna Toldéman aywaptenga Tincuna Toldupis ganrami ricacongapaj.
Chayno ganra caycar chayman aywajcunaga wafiunmanmi.»

32 Chaynomi laycuna caycan chiullacunanpa yuraj yacu llojshiptin ganra cajcunapaj,
1échi 110Jsh1pt1n ganra cajcunapaj. 33 Chaynollami laycuna caycan qullla gueshyanwan
gueshyaj warmicunapapis, quilla gueshyanwan caycaj warmiwan cacojpapis. Chayndmi
laycuna caycan warmipépis ollgupépis.

16

Perdun tarina junaj
(Lev. 23.26-32; Ntim. 29.7-11)
1 TAYTA DIOSPA fiaupanman alldpa yaycushanpitami Aaronpa ishcan wamrancuna
wafiuran. Chaypitarami TAYTA DIOSGA Moisesta 2 cayno willaparan:
«Wauguiqui Aaronta willapay. Téla chaparaycajpita ruri mas rispitddu caj cuartu-

manga® munashan 6ra ama yaycongachu. Chaychdga babulmi chapanantin caycan.

*
16:2 Heb. 6.19

Chay jananchéga nogami pucutaycho yurimé. Munashan 6ra yaycorga wafiunmanmi.

3 «Aaronga Tincuna Tolduman yayconga juc toru-mallwata juchapita sacrifisyuta
pishtarcur, rupachina sacrifisyupéna juc carnita ruparcachir.* 4 Yayconga linupita
awasha alban jatisha, linu ajiirun jatisha, linu wachcun wachcusha, umanmanpis linu
shucutan jatisha. Chay répacuna fiyupa rispitddu captinmi jaticunanpiga sumajraj
banaconga.

5 «Israel runacuna apamushanpitami Aaronga chasquenga ishcay chibuta juchapita
sacrifisyupaj, juc carnitana rupachina sacrifisyupaj. ¢ Chaypitanami Tincuna Toldu
puncuman téruta Aarén apamonga juchapita sacrifisyuta pishtananpaj. Chay téru
canga Aaronpis, Aaronpita miraj ciiracunapis limyuyasha cananpdmi. 7 Chayndpis
Tincuna Toldu fiaupanman apaycamur ishcan chibuta fiaupdman churanga. 8 Nircur
surtita jitanga maygan chibu nogapaj cananpaj, maygan chibu Azazelpaj™ cananpipis.
9 Nogapaj caj chibutaga Aardn pishtanga Israelcuna juchapita sacrifisyuta apamushan-
tami. 10 Azazelpaj caj chibutana cawaycajllata fiaupdman apamonga Israelcunapa
juchanta apananpaj. Nircur chunyajman apaycur Azazelpaj gargurenga chayndpana
Israelcuna purificasha car limyu quédananpaj.

11 «Aaronga juchapita sacrifisyu toru-mallwata pishtanga. Chayrdami perdunasha
canga quiquinpa juchanpis cilira-masincunapa juchanpis. 12 Nircur altarpita saumachi-
cunawan shanshata apanga. Chaynépis ishcay aptay fiuchu agasha alli asyaj insinsuta
apanga Tincuna Tolducho mas rispitddu caj cuartuman. 13 Chaychémi naupicho insin-
suta wiflanga saumachicunaman. Chaura insinsupa goshtaynin chapacurconga babulpa
chapananta. Chayndpami mana ricamar Aaronga mana wafiongachu. 14 Téru-mallwapa
yawarnintapis charenga. Nircur babulpa chapanancho caycajtaga fiaupanman ichiycur
dédunwan tapsipanga. Quiquin babulmanpis dédunwan ganchis cuti tapsipanga.

15 «Nircur llapan Israelcunapdmi juchapita sacrifisyu chibuta pishtanga. Yawarnin-

tapis apanga mas rispitidu caj cuartuman.” Chaychéna téru-mallwapa yawarninwan
rurashanndlla babulpa chapanancho caycajtapis, babultapis yawarwan tapsipanga.
16 Chaynorami mas rispitddu cajtapis limyuyédchenga ima-ayca ganrapita, Israelcuna
mana wiyacushanpita, llapan Israelcunapa juchanpita. Chaynolla ruranga juchasapa
runacunapa chaupincho caycaj Tincuna Toldutapis.

17 «Mas rispitddu caj cuartucho juchanpita perdunasha cananpaj Aarén imatapis
rurashan 6ra Tincuna Tolduchdga manami pipis canmanchu. Quiquinpa juchanpita,
clira-masincunapa juchanpita, llapan Israelcunapa juchanpita perdunasha cananpaj
ruraycorga 18 llojshirir aywanga fiaupécho caycaj altarta limyuydchinanpaj. Chaychémi
toru-mallwapa chibupa yawarninta wallcallata charircur altarpa wagrancunata can-
tuncunata pichonga. 1° Nircurnami altar jananman yawarta dédunwan ganchis cuti
tapsipanga. Chayndpami Israel runacuna juchata rurashanpita altar limyuyasha canga
rispitiduna cananpaj.

20 «Mas rispitddu cajta, Tincuna Tolduta, altarta limyuyaycachir cawaycaj chibuta
Aarén apachimonga. 2! Chibupa uman jananman maquinta churaycur Tayta Diosta
willanga Israelcuna mana allicunata rurashanta, mana wiyacoj cashanta, juchasapa
cashanta. Chayno willashpanmi llapanpa juchanta chibuman jitapanga llapan juchanta
apacunanpaj. Nircur juc runana chunyajman aparcur chibuta cachayconga. 22 Chayno
chunyajcho chibu illgarnami llapan Israelcunapa ima-ayca juchantapis apaconga pipis
mana tiyashanman.

23 «Chaypitana Aarén aywanga Tincuna Toldu cajman. Mas rispitddu caj cuartuman
yaycunanpaj jaticushan linu répataga rucacurir chaycho cachayconga.” 24 Bafiacurir
répanta jaticurcurna yargonga quiquinpa juchanpita y Israel runacunapa juchanpita

16:3 Heb. 9.7 16:8 Azazelpdga chunyajcho tiyaj dyablupa jutin cashantami unay Israel runacuna ne;j. 16:15
*
Heb. 9.12 16:23 Eze. 44.19



LEVITICO 16:25 147 LEVITICO 17:13

rupachina sacrifisyu uywata rupachinanpaj. Chayno rupachiptinmi quiquinpa juchan-
cunawan Israel runacunapa juchancuna perdunasha canga. 25 Juchapita sacrifisyuta
pishtashan uywapa wiranta altarcho rupachenga. 26 Chunyaj Azazelman chibuta apaj

runapis ropanta tagshaconga; quiquinpis bafiaconga. Nircur-rimi wasinman cuti-
monga.

27 «Juchapita sacrifisyupaj pishtashan téru-mallwapa, juchapita sacrifisyupaj pish-
tashan chibupa garachanta, aychanta, ashashnincunatana tiyaycashanpita juc-liman
apaycur rupachenga.” 28 Chaycunata rupachej runaga répanta tagshaconga; quiquinpis
béfnaconga. Nircur-raj tiyaycashanman cutimonga.

29 «Willapashd laycunataga gamcuna imaycamapis cumlinqui. Ganchis caj quilla
chunca junajnincho gamcuna ayunanqui. Chay junidga quiquiquicunapis japacunapis
marcayquicho goydga ama arongachu. 30 Chay junéga llapaniquitami juchayquipita
perdunashayquipaj.* Llapan juchayquipitami limyuna canquipaj. 3! Chay juniga
gamcunapaj sdbadu jamay junajmi canga. Chaymi ayunar ima aruytapis ama ruran-
quichu. Chay nishdcunaga imaycamapis laymi gamcunapaj canga. 32 Cada watami
papdninpa ruquin mandaj ciira cananpaj churashan ciliraga juchancunapita perdunasha
cananpaj llapanta ruranga. Chaycunata ruranga linu répata jatishami. 33 Nircur
limyuyédchenga mas rispitddu cajta, Tincuna Tolduta, altarta. Chayrdmi ciiracunapis
llapan Israelcunapis perdunasha canga.

34 «Willapashd laytaga imaypis ama gonganquicunachu. Cada watacho juc cutimi chay
nishdcunata ruranga llapan Israelcunapa juchan perdunasha cananpaj.»

Chauraga Moisesta TAYTA D10s nishanndéllami llapantapis ruraran.

17

Juc pachallacho Tayta Diosta adurana cananpaj willapashan
I Moisesta TAYTA DIOS niran:
Z «Aaronta, wamrancunata, llapan Israel-masiquicunata willapanqui:

3 «Garamdnanpaj Israelcuna, wicata, uyshata, cabrata carpis tiyaycashancho, u juc-
ldcho pishtarpis # Tincuna Tolduman mana apamoj cidga yawarta mashtashanpitami
juchayoj canga. Chaypitami chayno ruraj runaga Israelcunapita gargusha canga.
5 Chaymi may jircacunachdpis uywancunata nogapaj ama pishtangachu. Chaypa
ruquenga Tincuna Toldu faupanman apamonga ciirata entregananpaj. Ciiranami
alli goyaypita sacrifisyuta apamushan uywata Nogapaj pishtanga. ¢ Ciiraga Tincuna
Toldu puncucho uywapa yawarninta altarnéman chajchupanga. Wirantapis altarcho
rupachenga jomuynin Nogapa shongbpédno cananpaj. 7 Imaypis amana apanganachu
cabra-niraj dyablucunapaj pishtananpéga. Chaycunatami paycunaga adurasha. Chayno
rurarmi fiyupa mana alli ruraymanpis chayasha. Chay nishdcunaga imaycamapis laymi
canga gamcunapaj gamcunapita mirajcunapapis.

8 «Israel-masiquicunatapis, tiyashayquicho caj jdpa runacunatapis willapanqui. No-
gapaj rupachina sacrifisyuta garamayta munar u ima sacrifisyutapis garamayta munar
% Tincuna Toldu flaupanman nogapaj mana apamoj runacunataga tiyashayquipita gar-
gunqui.

Yawarta mana micunanpaj willapashan

10 «Yawarta micoj cajtaga Israel-masiquicunatapis lagacamoj jdpa runacuna caj-

tapis melandcushdmi. Yawarta ichicllatapis micojcunataga tiyarcaycashanpita gargur-

ishdmi.” 1! Llapan cawajcunapa yawarninchomi bidan caycan. Chaymi gamcunapis

altarman yawarta jichar-raj juchayquipita perdunasha canquipaj.”
12 «Chaymi Israelcuna sumaj wiyacuy. Gamcunapis ni lagacushoj jdpa runacu-
napis yawarta ama micunquichu. 13 Israelcunapis ni lagacushoj jdpa runacunapis

* * *
16:27 Heb. 13.11 16:30 Lev. 23.26-32; Num. 29.7-11 17:10 Gén. 9.4; Lev. 7.26-27; 19.26; Deut. 12.16, 23;
*
15.23 17:11 Heb. 9.22

micuna animalta, micuna &bita charir yawarnintaga pampaman jicharcur allpawan
chaparconga. 14 Cawajcunapaga yawarninchomi bidan caycan. Chaymi yawarnintaga
ama micunquichu. Yawarninrdmi llapantapis cawachin. Pipis yawarta micoj cdga
gargushami canga.

15 «Israelcunapis, lagacushoj jdpa runacunapis wafiusha uywapa aychanta micur,
aycha micoj animal wafiuchishan aychata micur répanta tagshaconga; quiquinpis
bdnaconga. Nircur pacha chacdnancama ganra canga. 6 Ropanta mana tagshacur,
quiquinpis mana banacorga juchanpita castigashami canga.»

18

Castanwan mana cacunanpaj willapashan

I Moisesta TAYTA DIOS niran:
2 «Israelcunata willapanqui: Nogami gamcunapa TAYTA DIOSNIQUI cé.

3 «Egiptucho tiyar ricashayqui custumricunataga ama ruranquinachu.

«Pushaycashd Canaanman chayarpis chay parti runacunapa custumrinta ama ruran-
quichu. Ni laynincunatapis ama wiyacunquichu.

4 «Noga nishdcunataga wiyacuy. Laynécunataga cumliy. Chaycuna niycashannélla
goyay. Noga TAYTA DIOSNIQUIMI chayno né.

5 «Laynécunata, nishdcunatapis cumliy. Pipis laynécunata cumlej cdga allimi
cawangaf'< Noga TAYTA DIOSNIQUIMI chayno né.

6 «Pipis famillyanwanga ama cacongachu. Noga TAYTA DIOSNIQUIMI chayno né.

7 «Mamayquiwan ama cacunquichu. Chayta rurarga papdniquitami manacajman
churanqui. Mamayqui caycaptenga chayta ama ruraycunquichu.

8 «Mdristayquiwan ama cacuychu. Chayta rurarga papédniquitami manacajman
churanqui.*

9 «Pafiiquiwan ama cacunquichu. Papdniquipita pafiiqui carpis, mamayquipita
paniqui carpis payga yawar-masiquimi. Mamayquicho carpis wachachipacuynin carpis
pafiiquimi. Chaymi yawar-masiqui caycaptenga pafiiquiwan ama cacunquichufk

10 «Willcayquiwan ama cacunquichu warmi wamrayquipa wamran captinpis ni ollgu
wamrayquipa wamran captinpis. Chayta rurarga quiquillayquimi pengayman chura-
cunquipaj.

1 «Papaniquipa intinddanwanpis ama cacunquimanchu. Paywan cacorga pafiiquiwan
cacoj-japuymi canquipaj.

12 «Papéniquipa pafiinwanpis ama cacunquichu. Payga tiyayquimi.

13 «Mamayquipa flafianwanpis ama cacunquichu. Payga tiyayquimi.

14 «Tiyuyquipa warminwanpis ama cacunquichu. Paypis tiyayquimi caycan. Paywan

cacushpayquega tiyuyquitami manacajman churanquif’<

15 «Wamrayquipa warminwanpis ama cacunquichu, Payga llumchuyniquimi.*

16 «(Wauguiquipa warminwanpis ama cacuychu. Paywan cacushpayquega wauguiqui-
tami manacajman churanqui.”

17 «Mamantinta intinddayquita ama manijanquichu. Intinddayquipa wawanwanpis
intindduyquipa wamranwanpis ama cacunquichu. Paycunaga warmiquipa yawar-
masinmi caycan. Chayga pasaypa pengaypaj juchami caycan.>|<

18 «Warmiquita fiaflantintaga ama manijaychu. Warmiqui cawaycaptenga cufi-
dayquiwan ama cacuychu. Chayno ruraptiquega quiquin-purami chiquinacunman.

19 «Quilla gueshyanwan caycaj warmiwanga ama cacunquichu.”

20 Juc runapa warminwanga ama cacunquichu. Chayno jucpa warminwan cacorga

ganrami ricacunquipaj.

* * k
18:5 Neh. 9.29; Eze. 18.9; 20.11-13; Luc. 10.28; Rom. 10.5; G4l. 3.12 18:8 Lev. 20.11; Deut. 22.30; 27.20 18:9
* * * *
Lev. 20.17; Deut. 27.22 18:14 Lev. 20.19-20 18:15 Lev. 20.12 18:16 Lev. 20.21 18:17 Lev. 20.14;
% *
Deut. 27.23 18:19 Lev. 20.18 18:20 Lev. 20.10

21 «Moloc diospdga maygan wamrayquitapis ama rupachinquichu. Chayno rurarga
nogatami rabyachimanqui.” Noga TAYTA DI0SNIQUIMI chayno né.

22 «Ollgu-pura ama cacunquichu. Chayga melanaypami.*

23 «Ima animalwanpis ama cacunquichu. Warmipis animalcunawan ama cacongachu.
Chayga fiyupa melanaypimi.”

24 «Chaycunataga ama ruraychu mana ganraydnayquipaj. Chaycunata rurarmi ganra
ricacusha canan flaupayquipita jitarindpaj caycaj Cananeo runacunapis. 25 Chayno
ganracunata rurashanpitami nasyunninpis ganrana ricacusha. Chaymi jusgar mar-
canpitapis llapanta gargushcd. 26 Gamcunaga nishdcunata, laynécunata cumlinqui.
Chay pengaypaj ganracunata ama ruranquichu. Chaynélla cumlichun gamcuna-
man lagacamoj runacunapis. 27 Gamcuna manaraj chayashayquicama jinan Cananeo
runacuna fiyupa ganratami ruraran. Chaymi chay nasyuncunapis ganra ricacuran.
28 ;Gamcunatapis chay nasyunpita gargurémanmi ganracunata ruraptiquega! Unaypis
jinan runacuna ganracunata rurashanpitami gargushca. 2° Pipis chayno ganra juchacu-
nata ruraj ciga tiyashanpita gargushami canga. 30 Chauraga nishdcunata wiyacuy. Mana
ganraydnayquipaj ama ruranquichu jinan Cananeo runacuna rurashan ganracunataga.
Noga Tayta Diosniquimi chayno né.»

19

Achca laycunata willapashan
I Moisesta TAYTA DIOS niran:
2 «Israel-masiquicunata willapanqui:

«Noga TAYTA DIOSNIQUEGA santumi cd. Chaymi gamcunapis nishdcunata wiyacamar
santo cay-llapa.*

3 Jucniqui-jucniquipis mamayqui taytayquita rispitanqui.>|<

«Sibadu jamay junajchdpis rispitamar jamanqui.* Noga Tayta Diosniquimi chayno né.

4 «Ama 1dulucunata aduranquichu. Ni jundiypa rurarcurpis «diosné> nir ama aduran-
quichu.” Noga TAYTA DIOSNIQUIMI chayno né.

5 «Alli goyaypita sacrifisyupaj uywacunata pishtarga ruranqui shongépino noga
chasquinépaj. ¢ Pishtashayqui uywapa aychantaga chay junajlla micunqui. Puchuptin
waranninpis micunquimanrami. Quimsa junajpana puchoj cajta ichanga rupaycachin-
quina. 7 Quimsa junaj goyashatana micuptiquicunaga ganranami canga. Yanganami
canga nogapaj pishtar churashan ofrendanpis. 8 Chaymi ishcay junajpita mas goyasha
aychata pipis micoj cdga juchayojna ricaconga. Chayno micojtaga nogapaj acrasha
caycaptin ganrachishanpita tiyashayquipita gargurinqui.

9 «Coséchata rurarga ama shuntanquichu ashircur-ashircorga. Rutushayqui rigu
shicwashantapis ama shuntanquichu. 10 Ubastapis chacrapita ashircur-ashircorga ama
pallacurinquichu. Shicwajcunatapis ama shuntanquinachu. Chaycunataga cachaycun-

qui pobricunapaj, lagacushojcunapimi. Noga TAYTA DIOSNIQUIMI chayno né.*

11 «Ama suwacunquichu.”  Ama llullacunquichu.  Ama engafiacunquichu.”
121 Jullacuypaga nogapa jutécho ama auninquichu.” Llullacur Jutéta jogarishpayquega
manacajmanmi churamanquipaj. Noga TAYTA DIOSNIQUIMI chayno né.

13 «Runa-masiquita ama engafianquichu. Imantapis ama guechunquichu. Piyun
arupishojtapis pigunta warannincamaga ama shuyarichinquichu.* 14 Upacunataga
ama ashllinquichu. Ni gapratapis ama tunichinquichu.” Chayno rurarga nogata manami
rispitamanquichu. Noga TAYTA DIOSNIQUIMI chayno né.

* 18:21 Lev. 20.1-5 * 18:22 Lev. 20.13 * 18:23 Exo. 22.19; Lev. 20.15-16; Deut. 27.21 * 19:2 Lev. 11.44-45;
Mat. 5.48; 1Ped. 1.16 * 103 Exo. 20.12; Deut. 5.16 * 1033 Exo. 20.8; Deut. 5.12 * 10:4 Exo. 20.23; 34.17;
Deut. 27.15 * 19:10 Lev. 23.22; Deut. 24.19-22 * 19:11 Exo. 20.15; Deut. 5.19 * 19:11 Exo. 20.16; Deut. 5.20
* 19:12 Exo. 20.7; Deut. 5.11; Mat. 5.33 * 19:13 Deut. 24.14-15 * 19:14 Deut. 27.18

15 «Autoridd car deréchu canqui. Pobritapis juchanpitaga ama chapanquichu.
Ni ricucunatapis juchanpitaga ama chapanquichu. Autorid4 carga alli arriglanqui.”
16 Marcayquicho ama purinquichu runapa washanta rimar. Runa-masiquita wafuchi-
nanpaj ama jitapanquichu. Noga TAYTA D10SNIQUIMI chayno né.

17 «Shongullayquicho pitapis ama chiquipanquichu. Juchanpitaga runa-masiquita
pifiacuy.*  Juchata ruraptin ama chapanquichu. Chaparga ishcaniquimi juchayoj
ricacunquipaj. 18 Marca-masiqui imatapis rurashuptiqui ayfiita ama cutichinquichu, ni
nanaparanquipischu. Chaypa ruquenga runa-masiquita cuyanqui quiquiqui alli cawayta
munashayquino.” Noga TAYTA DIOSNIQUIMI chayno né.

19 «Llapan laynécunata sumaj wiyacuy. Uywayquicunata juc casta uywawanga ama
jaruchinquichu. Chacrayquiman ama murunquichu tacuy murutaga. Ropatapis ama

jaticunquichu tucuy casta jiluta tacurcachir awashataga.”

20 «Uyway jipash majachacdnanpaj parlasha caycaptin pipis chay jipashwan
cacuptenga ishcanmi castigasha canga. Ichanga chay jipash libri yargunanpaj pipis
manaraj pagasha captinmi castigarpis mana wafiuchinmanchu. 2! Ichanga chay runa
cutichina sacrifisyuta nogapaj pishtananpaj apamonga juc carnita. Chaytaga Tincuna
Toldu fiaupanman apamonga. 22 Cutichina sacrifisyupaj apamushan uyshawanrimi ciira
mafiacamanga juchanpita chay runata perdunandpaj. Chayndpardmi runapa juchan
perdunasha canga.

23 «Pushar chayachindpaj caycaj nasyunman chayarga friitacunapa wayuyninta
quimsa watacama ama micunquichu. 24 Chuscu wata cajcho wayushantami ichanga
nogata agradésicamar nogapaj ofrendata apamunqui. 25 Pichga wata cajcho wayushan-
tardmi gamcunaga micunqui. Chayrami llapan friitacuna amatar wayonga. Noga TAYTA
DIOSNIQUIMI chayno né.

26 «<Ama ima aychatapis micunquichu yawarniyojllataga.* Gamcunaga ama adibi-
napacoj canquichu. Ama briiju canquichu.® 27 Ajchayquita sentiduyqui jananpa ama
rutucunquichu. Shaprayquitapis puntallanpa ama rutucunquichu. 28 Wafiojcunapaj
llaquicushpayqui garayquicunata ama yawar-yawar ruracunquichu. Cuerpuyquicho ima
sefialtapis ama ruracunquichu.* Noga TAYTA DIOSNIQUIMI chayno né.

29 «Warmi wamrayqui guellaypaj jucwan-jucwan cacunanta ama déjanquichu. Chayno

arucherga pengaymanmi churanquipaj.* Ganracunata rurachishpayquega tiyashayqui
nasyuntapis ganrachinquipdmi. 30 Sdbadu jamay junajchdga rispitamar jamanqui.
Tiyani Toldutapis rispitanqui. Noga TAYTA DIOSNIQUIMI chayno né.*

31 «Ama almata gayaj cayta yachacunquichu. Musyacojcunawan ama musyachicun-

quichu.” Chayta rurar ganrami ricacunquipaj. Noga TAYTA DIOSNIQUIMI chayno né.

32 «Chachacunataga rispitanqui, saludanqui. Chayno rurarga nogatami rispitayca-
manqui. Noga TAYTA DIOSNIQUIMI chayno né.

33 «Jdpa runacuna marcayquiman lagacamojta ama nacachinquichu. 34 Paycunataga
marca-masiquitano alli ricanqui. Paycunapis gamcunandémi. Gamcunapis Egipto

nasyunchéga lagacojllami carayqui.* Noga TAYTA DI0SNIQUIMI chayno né.

35 «Pésawan pésarpis, metruwan tupurpis ama pitapis engafianquichu. 3¢ Alli balan-
sawan alli pésawan pésanquega. Pishej metruwan ama engafianquichu. Mana pishe;
metruwan tupunqui.* Egiptupita jorgamushoj TAYTA DIOSNIQUIMI chayno né.

37 «Llapan willapashédcunata, laynécunata wiyacuy-llapa. Chaycunataga llapanta
cumliy. Noga TAYTA DIOSNIQUIMI chayno né.»

* . * *

Mana wiyacojcunata castigananpaj willapashan

1 Moisesta TAYTA DIOS niran:
2 «Israel-masiquicunata ninqui: Israel runacunapis, lagacamoj runacunapis dios

Molocpaj sacrifisyuta rurar wamranta rupachej cdga wafiuchicangami. Chay runataga
llapan runacunami sajmaypa wafiuchenga. 3 Molocpaj wamranta rupachishpanga Tin-
cunanchi Toldutami ganrachin, nogatapis manacajman churaman. Chaymi chayno ruraj
runapa contran ricacur ushacédchishdpaj. 4 Chay runata mana wafiuchiptenga 5 quiquémi
chay runapa, famillyancunapa contran ricacushidpaj. Paycunata ushacichishdnomi
Molocta aduraj runacunatapis llapanta ushacéchishipaj.

6 «Pipis briijjucunaman, u ricacojcunaman musyachicoj aywajcunataga ticrapacur-
cushdmi. Chaura chay runataga ushacdchishami.

7 «Nogami TAYTA DIOSNIQUI cd. Chayno caycaptenga mana juchata ruraypa santo
caway-llapa. 8 Llapan laynécunataga cumliy. Gamcunata acraj noga TAYTA DIOSNIQUIMI
chayno né.

9 «Pipis mamanta u papininta maldisyunajcunataga wafiuchinqui.*  Chayno
wanuchicdnanpapis quiquinmi juchayoj canga.

10 «Pipis juc runapa warminwan cacuptenga ishcanta warmita ollgutapis
wafiuchenga.”

11 «Pipis miristanwan cacorga papdnintami manacajman churan. Chay-niraj
runataga miristantinta wafiuchenga. Wafiuchicdnanpdpis quiquincunami juchayoj
canga.”

12 «Pipis llumchuyninwan cacuptenga fiyupa melanaypaj juchami. Chaymi llum-
chuynintinta waniuchenga.  Chayno wafiuchicdnanpdpis quiquincunami juchayoj
canga.”

13 «Pipis warmiwan cacoj-japuy ollgu-masinwan cacuptenga fiyupa melanaypaj
juchami. Chayno rurajtaga ishcanta wafiuchenga. Wafiuchicidnanpépis quiquincunami
juchayoj canga.”

14 «Pipis warminta wawantinta manijarga fiyupa melanaypaj juchatami ruran.
Chayno captenga quimsanta wafiurachir ruparachenga. Chaura manami cangachu

melanaypaj jucha rurajcuna.”

15 (Juc runa uywawan cacuptenga wafiuchenga. Uywatapis wafiuchenga.

16 (Juc warmi ima uywawanpis cacuptenga wafiuchenga. Uywatapis wafiuchenga.
Warfiuchicdnanpdpis quiquincunami juchayoj canga.

17 «Pipis papdninpita, u mamanpitapis paflin caycaptin warmiwan cacuptenga marca-
masincunapa ricay fiawincho fiyupa pengaymi. Chaymi chayno cacojtaga ishcanta
tiyarcaycashayquipita gargurinqui. Gargucdnanpapis quiquincunami juchayoj canga.*

18 «Pipis quilla gueshyanwan caycaj warmiwan cacorga warmipa yawarnintami rican.
Ricananpépis quiquin warmimi juchayoj. Chaypitami ishcanta gargonga.*

19 «Pipis ama cacongachu mamanpa fiafianwan, ni papéninpa pafinwanpis. Lijitimu
famillyanwan cacorga ishcanmi juchayoj car castigacanga.

20 «Pipis tiyunpa warminwan cacushpanga tiyuntami manacajman churan. Chayno
cacojcunaga ollgupis warmipis ishcanmi juchayoj ricacun. Chayno cacojcunaga
wamraynajllanami wafiongapis.

21 «Pipis wauguinpa warminwan cacorga wauguintami manacajman churan. Chayta
rurarga fiyupa juchatami ruran. Chaypitami paycunaga wamraynajllana wafiongapis.”

* 20:9 Exo. 21.17; Mat. 15.4; Mar. 7.10 * 20:10 Exo. 20.14; Lev. 18.20; Deut. 5.18; 22.22-24; Juan 8.5 * 20:11
Lev. 18.8; Deut. 22.30; 27.20 * 20:12 Lev. 18.15 * 20:13 Lev. 18.22 * 20:14 Lev. 18.17; Deut. 27.23 * 20:16
Exo. 22.19; Lev. 18.23; Deut. 27.21 * 20:17 Lev. 18.9; Deut. 27.22 * 20:18 Lev. 18.19 * 20:20 Lev. 18.12-14
* 20:21 Lev. 18.16



LEVITICO 20:22 152 LEVITICO 21:18

22 «Laynécunata, willapashdcunata ushajpaj cumliy. Chaura gamcunataga chayach-
indpaj caycaj nasyunpita manami jitarishayquipachu. 23 Chay nasyun runacunataga
fiyupa juchata rurashanpitami gargushaj. Manami awantdnachu. Gamcuna ichanga
paycuna rurashanno ama ruraychu. 24 Chay runacuna tiyashan nasyuncunata nogaga
aunishcdnami gamcunata goycundpaj. Quiquémi tiyachishayqui léchipis, mishquipis
yacundraj achca cashan nasyuncho. Llapanpis aypallami canga.

«Nogami TAYTA DIOSNIQUI cd. Achca nasyun captinpis gamcunallatami acracushca.
25 Chaymi gamcunapis raquinqui ganra caj limyu caj animalcunata; ganra caj limyu caj
dbicunata. Chauraga mana ganrayinayquipaj ama micunquichu <ganra> nishi cajtaga:
animalcunata, dbicunata, garachaypa purejcunatapis. 26 Noga TAYTA DIOSNIQUEGA
santumi cd. Chaymi gamcunapis santo cawanayqui. Achca nasyun runacunapitapis
gamcunatami raquicushci nogapa canayquipaj.

27 «Ollgutapis, warmitapis almawan parlajcunata, briijjucunataga sajmaypa waftiuch-
inqui. Chayno wafiuchicdnanpépis quiquincunami juchayoj canga.»

21

Ciiracuna imano cananpdpis willapashan

1 Moisesta TAYTA DIOS niran: «Aaronpa wamran cliracunata willapay. Marcancho
waflusha ayacunata ama yatangachu mana ganraydnanpaj. 2Paycunaga ayata yatanman
maman captin, papdnin captin, wamrancuna captin, wauguin captin, 3 uywashan pafiin
japalla caycashancho wafiuptillanmi. Paycunapa ayanta yatarga jina ganrayanmanpis.
4 Majayoj pafin waniuptinmi ichanga ama yatanganachu mana ganra ricacunanpaj.

5 «Ni ajchanta ni shaprantapis ama rutucongachu. Garancunatapis ama yawar-
yawar ruracongachu.” ¢ Chaypa ruquenga noga munashinélla rurar santo cawachun.
Manacajman ama churamangachu. Ciiracunami altarcho rupachin runacuna gara-
mashancunatapis. Chaymi paycunaga munashino santo cawachun.

7 «Ciiracunaga ama majachacangachu jucwan-jucwan cacojcunawan, bigulashacu-
nawan, raquicashacunawan. Ciiracunaga acracushidmi. 8 Paycuna santo cashanta
tantiyacur Israel runacuna rispitachun. Chayno rispitanga noga Tayta Diosniquipaj
apamushanta altarcho rupachej cashanpitami, noga TAYTA Dios Santo cashidpitami,
gamcunatapis santo cawanayquipaj churashipitami.

9 «Ciirapa jipash wamran jucwan-jucwan cacuyman churacarga papanintami manaca-
jman churan. Chay-niraj warmiga cawaycajllami rupachicanga.

10 «Mandaj ciirallami fiyupa rispitddu répataga jaticonga. Chayndga jaticonga acrar
umanman asétita wifiapasha captinmi. Chaypitami wafiupacur llaquicur tinshi uma
ama purengachu. Ropantapis ama rachengachu. 1! Aya caycashanmanga ama yaycon-
gachu maman ni papénin captinpis. Famillyan wafiushan-raycu ama ganrayangachu.
12 Rispitddu asétita umanman wiflapasha caycar ayaman aywarga Tayta Dioswan Tin-
cuna Toldutapis ganrayidchengami. Chayno captenga ayaman ama aywachunchu. Noga
TAYTA DIOSNIQUIMI chayno né.

13 «Mas mandaj cliraga runa yaténillaraj warmiwan majachacanga. 14 Ama ma-
jachacangachu biytidawan, raquicashawan, bigulashawan, jucwan-jucwan cacojwanpis.
Warmita asherga Levi tribu-masillanpita runa yaténi jipashta ashichun. 15 Chaynépami
paypita mirar aywajcunapis mana manacajman churasha cangachu. Chayndga canga
paycunata santo cananpaj noga acracusha captémi.»

Sdnu cajcunalla ciira cananpaj nishan
16 Moisesta TAYTA DIOS niran:
17 «Aaronta willapanqui: Cananpitaga Aaronpita mirar aywajcuna sanu cajcunallami

ciira canga. Paycunallami runacuna apamushanta nogapaj tantata churanga. 18 Tantata
ama churangachu gapracuna, wegrucuna, cdran mana sdnu cajcuna, macllucuna,

*
21:5 Lev. 19.27-28; Deut. 14.1

19 chaquinpis, maquinpis paquicushacuna, 20 curcucuna, endnucuna, fawin niibiyasha-
cuna, garachuyojcuna, pashtapécuycajcuna, runtun ddfiashacunapis. 2! Aaronpita mirar
aywajcuna mana sdnu cajcunaga altarcho nogapaj manami rupachinmanchu. Chay
apamushancuna nogapaj captinmi sinu cajcunalla rupachenga. 22 Altarcho mana
rupachirpis micuytaga micongami tantatapis, nogapaj churashan rispitddu caj micuy-
cunatapis. 23 Ichanga Tincuna Toldu rurimanpis ama yaycongachu. Altar caycashan-
manpis ama witipangachu. Chauraga acrashdta manami manacajman churangachu.
Ciiracunataga noga TAYTA DIosMI sirbimédnanpaj acrashcd.»

24 Tayta Dios chayno nishantaga juctapis mana gongaypami Moisés willaparan
Aaronta, Aaronpa wamrancunata, llapan Israel-masincunatapis.

22

Tayta Diospaj churashanta ciira castacunalla micunanpaj cashan

I Moisesta TAYTA DIOS niran:

2 «Aaronta wamrancunata ninqui: Israel-masiquicuna garamashantaga mancha-
pacuyllapa imatapis ruranga. Chaynépami mana manacajman churamangachu. Noga
TAYTA DIOSNIQUIMI chayno né.

3 «Israelcuna nogapaj apamushantaga rispitddu captin Aaronpita mirajcuna ama man-
acajman churangachu. Paycuna ganra caycar garamaptenga fiaupdpita gargurishami.
Noga TAYTA DIOSNIQUIMI chayno né.

4 «Aaronpita mirar aywajcunaga leprawan gueshyar, u chiullacunanpa yuraj yacu ay-
waypa gueshyar manami micongachu nogata garamashanta. Limyuyar-rdmi miconga.

«Ciiracunaga waflushata yatajcunata yatar, u léchita chiullashacunata yatar ganrami
ricaconga. 5 Pachan garachaypa purejta yataycurpis ganrayanmi. Ganra caycaj runata
yatarpis ganrami ricaconga. © Paycunaga inti yaganancama ganra canga. Chaymi
manaraj mayllacorga garamashancunata mana micongachu. 7 Inti yagacurcuptinrami
limyu canga. Chaypitami ichanga micongana Israelcuna garamashan micuycunata. Is-
raelcuna garamashanga ciiracunapa deréchunmi caycan. 8 Ciiracunaga ama micongachu
quiquillan wafiusha uywacunapa aychanta, aycha micoj jirca animalcuna wafiuchishan
uywatapis. Chaycunata micushpanga ganrayangapdmi. Noga TAYTA DIOSNIQUIMI
chayno né.

9 «Cliracunata willay mandamintdcunata llapanta cumlinanpaj. Mana cumlerga
juchayoj ricacur wafiongami. Noga TAYTA DIOSMI ciiracunata acrashcd santo cananpaj.

10 (Jdpa cajcunaga manami micongachu nogata garamashanta.

«Ciirapa gorpanpis, ni piyunninpis manami micongachu nogata garamashan rispitadu
micuycunataga.

1 «Guellayninwan ciira rantishan uywaymi ichanga miconga Israelcuna nogata gara-
mashan micuyta. Uywayninpa wamran ciirapa maquincho yurejcunapis micongami.

12 «Clirapa warmi wamran ciirawan mana majachacasha cashpanga ciirapa deréchun-
cunata manami micongachu. 13 Mana wamran captillan biyiidayar, u raquicar japalla
cashanno papdninpa maquincho goyarga papdnin chasquishan micuycunata micon-
gami., Mana ciira casta caj runami ichanga mana micongachu ciira micunan micuyta.

14 «Pipis mana musyayninpa nogata garamashan ofrendacunata micorga ciiraman
cutichenga. Jananmanpis cada chuncapita ishcay mastaraj yapanga. 1° Israelcuna
garamashan ofrendacunataga ciiracuna ama manacajman churanmanchu. 16 Nogata
garamashan ofrendata juccuna micunanta déjar ama juchacachengachu. Juchacachiptin
paycunaga cutichipacunmanridmi. Noga TAYTA DIOSMI ciiracunataga santo cananpaj
raquicushcd.»

Sdnu uywata Tayta Diospaj apananpaj willapashan
17Moisesta TAYTA DIOS niran:

18 «Aaronta, wamrancunata, llapan Israel-masiquicunata willapay: Maygan Israel-
cunapis, Israelcunaman lagacojcunapis nogapaj rupachina sacrifisyupaj uywata apa-
munmanmi aunishanta cumlir, shongun shacyaptinpis. ! Chayno apamur noga
chasquindpdga apamonga sdnu orgu uywata: tdruta car, carnita car, chibuta
carpis. 20 Mana sdnu captenga ama nogapaj apamongachu. Chaynétaga manami
chasquishichu.*

21 «Alli goyaypita sacrifisyupaj pipis uywata apamorga noga chasquindpaj apa-
monga téruta carpis uyshata carpis sdnuta. Apamunmanmi aunishanta cumlirpis,
shongun shacyaptinpis. 22 Nogapdga ama apamongachu gapra uywata, paquicushata,
ushuta, tictiyojta, garachuta, gueriyojta. Chayndtaga altarcho rupachinanpaj ama
apamongachu. 23 Shongun shacyaptillan apamuptenga chasquishdmi macllu toruta,
macllu uyshata apamuptinpis. Aunishanta cumlir apamuptinmi ichanga chaynétaga
mana chasquishdpdchu. 24 Nogapdga ama apamongachu runtun llapchishacunata,
runtun ddfiashacunata, runtun rachishacunata, capashacunata. Entreganipaj caycaj
nasyunchopis chayno uywacunataga ama apamongachu. 25 Jdpa runacuna nogapaj
apamuptinpis mana sdnu uywacunataga ama chasquinquichu. Imallanpis ddfiasha
uywacunataga manami chasquishdchu.»

Tayta Diospaj uywacunata imano pishtananpdpis

26 Moisesta TAYTA DIOS niran:

27 «Téru-mallwa, uysha-mallwa, chibu-mallwa yuriptenga ganchis junajcamami ma-
man chuchonga. Pusaj junajyojpitami ichanga nogapaj apamuyta munar apamun-
manna.

28 «Wicata, ni uyshatapis wawantinta chay junajllaga ama pishtangachu.

29 «Agradésicamar garamashpanga garamanga llapan shongunpa. Chaura nogapis
cushishami chasquishaj. 30 Nogapaj pishtar llapan aychata chay junajlla miconga.
Waranninpédga ama imatapis puchdchengachu. Noga TAYTA DIOSNIQUIMI chayno né.

31 «Mandamintcunata llapanta cumliy-llapa. Noga TAYTA DIOSNIQUIMI chayno né.

32 «Santo caycapté llutancunata rurar ama pengayman churamaychu. Llutancunata
mana rurarga gamcunapis santumi canquipaj. Noga TAYTA DIOSMI gamcunata acrashcd
santo canayquipaj. 33 Quiquémi Egiptupitapis jorgamushcd Tayta Diosniqui canidpaj.
Noga TAYTA DIOSNIQUIMI chayno né.»

23

Tayta Diosta adurar imay shuntacdnanpdpis willapashan

(Ntim. 28.16-25)
1 Moisesta TAYTA DIOS niran:
2 «Israel-masiquicunata willapay: Nogata rispitamdnayquipaj fistata rurarga rispé-

tuwan shuntacanqui. Chay fistacuna caycunami canga:
Jamay junaj
3 «Sojta junajmi arunqui. Warannin ganchis caj junajchnaga ama arunquinachu ima
aruytapis.” Sibadu jamay junaj captin rispétuwan shuntacanqui. Gamcuna maycho
tiyashpayquipis chay jundga nogata rispitamashpayqui jamanqui.

Pascua fista
4 «Gamcuna waquin fistacunata rurarpis aduramanayquipaj rispétuwan shuntacan-
qui.
5 «Cada watami rispitamar Pascua fistata ruranqui. Chay fista gallayconga wata
gallarej rimir quilla chunca chuscu (14) junajnin tardimi.*
¢ «Rispitamar lebadiiraynaj tantata micuna fistatapis ruranqui. Chay fistapis gallay-

conga chay quilla chunca pichga (15) junajnincho.” Chay fistachéga ganchis junajmi

% k . k L
22:20 Lev. 1.3; Deut. 17.1 23:3 Exo. 20.8-10; 23.12; 31.15; 34.21; 35.2; Deut. 5.12-14 23:5 Exo. 12.1-13;
* .
Deut. 16.1-2 23:6 Exo0. 12.14-20; 23.15; 34.18; Deut. 16.3-8

lebadiiraynaj tantata micunqui. 7 Chay fista gallaycunan jundga jatun diya captin
rispétuwan shuntacanqui. Chay jundga ama arunquicunachu. 8 Chaypitaga waran-
waran fista ushashancama nogata garamar ofrendacunata rupachinqui. Ushanan
ganchis junaj cajchdpis jatun diya captin rispétuwan jamanqui. Chay jundga ama
arunquichu.»

Rimir coséchata shuntar gallaycunan fista

9 Moisesta TAYTA DIOS niran:

10 «Israel-masiquicunata willapanqui: Goycundpaj caycaj nasyunman chayay-
corga murupacushanta rutur juc mandjuta cliramanraj apanga <rimir-punta shuntar
raquishdmi nir. 11 Chay apashayquitami ciliraga sdbadu jamay junajpa warannin
cuyuchir nogata ricachimanga. Chaynépami noga bindisyunta churashaj. 12 Mangjuta
apamushan junajlla nogapaj rupachina sacrifisyuta apamonga watayoj sdnu cashnitapis.
13 Chay cashnita apamur chuscu quilu medyan jarinatapis asétillawan chapushata
apamonga chaqui micuy ofrendapaj. Chaycunata rupachiptin jémuynenga nogapa
shongdpdno canga. Juc litru binutapis jichaypa garaminanpaj apamonga. !4 Chay
ofrendanta nogapaj manaraj apamorga ama micongardchu tantata, ancasha riguta, ni
chayraj cusichashantapis. Chay nishdcunaga imaycamapis laymi canga paycunapaj
paycunapita mirajcunapapis.

Semdna fista

15 «Rimir pogoj mandjuta sdbadu jamay junajpa warannin cuyuchir ricachipdmashan
junajpita-pacha yupanqui ganchis semina cumlétuta. 1¢ Warannin sdbadu jamay juna-
jnintenga chayanga pichga chunca junajmanna. Chay junajnami mushoj cusichashan
rigu ofrendata apamonga. 17 Wasinpita apamonga lebadiirawan rurasha ishcay tantata.
Chay tantataga ruranga chuscu quilu jarinapita. Chay ofrendataga «rimir-punta shuntar
raquishdmi> nir cuyuchir ricachiypa garamanga. 18 Tantata apamurmi garaminanpaj
apamonga juc watayoj ganchis sdnu cashnicunata, juc téru-mallwata, ishcay carnicu-
natapis. Chay apamushan uywacunata, chaqui micuy ofrendatawan binuta altarcho ciira
rupachiptinmi jdmuynin nogapa shongépano canga.

19 Juc chibutapis juchapita sacrifisyupaj pishtanga. Alli goyaypita sacrifisyutapis
pishtananpaj watayoj ishcay cashnita apamonga. 20 Chay uywacunataga ciirami
cuyuchir ricachiypa entregamanga rimir-punta pogojpita shuntashpan raquir rurashan
tantatawan y ishcan cashnicunatawan iwal. Chaycunaga nogapaj carmi ciiracuna
micunanpaj canga.

21 «Chay jundga llapayqui shuntacanqui nogata rispitamédnayquipaj. Ama arun-
quichu. Chay nishdcunaga imaycamapis laymi canga gamcunapaj gamcunapita miraj-
cunapéipis."<

22 «Micuyniquita cusichar ama shuntanquichu ashiycur ashiycorga. Shicwaj ispija-
cunatapis ama shuntanquichu. Cachaycunqui pobricunawan lagacamojcuna shuntacu-

nanpaj. Noga TAYTA DIOSNIQUIMI chayno né.»"

Trompéta tucay fista
23 Moisesta TAYTA DIOS niran:
24 (Israel-masiquicunata willanqui: Trompéta tucay fistata rispétuwan ruranqui.

Ganchis quillaman gallaycunan rimir junidga llapayqui rispitamashpayqui jamanqui.
Trompétacunata tucashpayqui chay fistata ruranqui. 2°> Chay jundga nogata aduramar
ofrendacunata rupachinqui. Ama arunquichu.»

Perdun tarina junaj
26 Moisesta TAYTA DIOS niran:
27 «Perdun Tarina fistatapis rispétuwan ruranqui. Chay fistataga rispitamar ruranqui
ganchis quillallacho chunca junajnincho. Ayunanqui. Ofrendata garamar nogapaj

* . *
23:21 Exo. 23.16; 34.22; Deut. 16.9-12 23:22 Lev. 19.9-10; Deut. 24.19-22



LEVITICO 23:28 156 LEVITICO 24:7

rupachinqui. 28 Perdun Tarina junaj captin ama arunquichu. Chay junajmi gamcunata
perdunashayquipaj. 2° Chay junaj mana ayunaj cdga pi carpis marcayquipita gargushami
canga. 30 Ayunananpa ruquin imatapis aroj cajtaga pi captinpis usharishami.

31 «Chayno caycaptenga chay junaj ama arunquichu. Chay nishdcunaga imaycamapis
laymi canga gamcunapaj gamcunapita mirajcunapdpis. 32 Chay junidga jamanqui, ayu-
nanqui. Ayunayta gallaycunqui chay quillacho isgun junaj caj tardillapitana warannin
tardicama.»

Ramdda fista
33 Moisesta TAYTA DIOS niran:
34 (Israel-masiquicunata willapay: Ramaida fistatapis rispitamar ruranqui. Ganchis

caj quillallacho chunca pichga junajnin gallayconga. Chay fistataga ruranqui ganchis

junajmi.* 35 Rimir jundga rispétuwan shuntacanqui. Ama arunquichu. 3¢ Ganchis junaj
fistata rurashpayqui cada junaj rupachiypa ofrendata garamanqui. Pusaj junaj cajchdpis
rispétuwan shuntacanqui. Chay junajpis nogata garamar ofrendata rupachinqui. Fista
captinmi ama arunquichu.

37 «Ganchis caj quillacho chay fistacunami caycan shuntacaycur nogata aduramai-
nayquipaj. Chay fistacunacho noga nishdno altarcho rupachinayquipdmi apamunqui
uywacunata, chaqui micuy ofrendacunatapis. Binutapis apamunqui wiflapdnanpaj.
38 Chay fistacunataga ruranqui jamay junajcuna rurashayquipita shuyni. Fistacunapaj
apamushayqui uywacunawan ofrendacuna shuynimi canga waquin ofrendacunapita,
pishtanayquipaj apamushayquipitapis. Aunishayquita cumlir pishtanayquipaj apa-
mushayquipitapis, quiquiquipa buluntiniquipita pishtanayquipaj apamushayquipitapis
shuynimi canga.

39 «Ganchis quillacho chunca pichga junajnincho coséchata shuntaycur rispitamash-
payqui fistata ruranqui ganchis junajmi.* Gallarinan junajpis ushanan junaj waranninpis
jamanqui. 40 Chay fista rimir junaj cajchdga alli caj yora wayushanta pallanqui.
Mutunqui palmapa rdmancunata, cupdsu ydrapa rdmancunata, mayu wayaucunapa
rdmancunata. Nircur nogata rispitamashpayqui flaupdcho ganchis junaj cushisha
goturpanqui. 4! Cada wata ganchis caj quillachdga nogata rispitamar ganchis junaj
fistata ruranqui. Chay nishdcunaga imaycamapis laymi canga gamcunapaj gamcunapita
mirajcunapdpis. 42 Israelcunaga ganchis junajnintin Ramadallacho goyanqui. 43 Chayno
ruraptiquimi wamrayquicunapis musyanga gamcunata Egiptupita jorgamur Ramddacu-
nallacho tiyachishéta. Noga TAYTA DI0SNIQUIMI chayno né.»

44 Chaynoémi Moisesga Israelcunata willaparan TAYTA DIOSTA rispitar fistacunata
rurananpaj.

24
Candilérupaj asétita apananpaj willapashan
(Exo. 27.20-21)

I Moisesta TAYTA DIOS niran:
2 «Israel-masiquicunata willapay: Olivo asétillata apamonga candiléru waran-waran

rataycdnanpaj. 3 Tincuna Toldu ruricho warayllata achqui ratananpaj Aaronnami
lamparincunata camarenga. Babulta chaparaycaj téla flaupanchomi ratanga. Chay
nishdcunaga imaycamapis laymi canga gamcunapaj gamcunapita mirajcunapdpis.
4 Lamparincunataga gori candilérupa puntanman camacidchenga flaupédcho warayllata
ratananpaj.

Tayta Diospaj tantata churananpaj willapashan
5 «Alli caj jarinapita ruranqui chunca ishcay tantata. Cada tantata ruranqui chuscu
quilu medyan jarinapita. ¢ Nircur chunca ishcay tantacunataga fiaupacho caycaj gori

mésaman churanqui ishcay pachaman sojtata-cama.” 7 Cada fila tantaman churanqui alli

* * . * .
23:34 Deut. 16.13-15 23:39 Exo. 23.16; 34.22 24:6 Exo. 25.30

caj insinsutapis. Chay insinsutami tantapa ruquin rupachinqui. & Chaytaga cada sdbadu
jamay junajmi faupdman churanqui. Chaycunata imaypis ruranqui Israel runacunawan
contritu rurashdta cumlirmi. ®Chay tantacunataga acrasha rispitddu pachacho miconga
Aaronllami, paypita mirar aywaj ciiracunallami.* Chay tantacunaga nogata rupachiypa
garamashan ofrendacunapita mas rispitddu cajmi. Chay laytaga imaypis cumlenga.»

Tayta Diospa contran rimaj runata sajmaypa waniuchishan

10 Juc runapa maman caran Israel warmi. Taytannami caran Egipto runa. Chay
warmipa wawanmi juc junaj tiyarcaycashancho Israel-masinwan rimanacur 1! Tayta
Diospa contran rimar manacajman churaran, Chayno parlashanta wiyajcunami Moi-
sesman aparan. Chay runapa mamanpa jutinmi caran Selomit. Selomitpa taytannami
caran Dibri. Dibrega caran Dan tribupitami. 12 Nircur Diospa contran rimaj runataga
présu charararan imata rurananpdpis TAYTA DIOS ninancama. 13 Chaypitana Moisesta
TAYTA DIOS niran:

14 «Contrd parlaj runata tiyaycashayquicunapita juc-ldman jorguy. Contrd par-
lashanta wiyajcunaga chay runapa uman jananman maquincunata churachun. Nircurna
llapan sajmayllapa wanuchichun. 15 Quiquin Israelcunatana ninqui: «Pipis nogapa
contrd rimar, jutéta manacajman churédga quiquinmi juchayoj ricacun. 16 Chay runataga
llapan runacunami sajmaycéllar wafiuchenga. Lagacamoj runa carpis, Israel runa carpis
ashllimaj cdga llapanmi wafiuchicanga.

17 (Juc runata wafiuchej runaga quiquinpis waﬁuchicanga.*

18 Jucpa uywanta wafiucherga ruquinta cutichenga. Ima uywatapis cashgan uywanpa
cutichenga.

19 Juc runa pitapis magar malubraptenga quiquintapis jucninta malubrashanno ru-
rachun. 20 Magashancho imantapis paquisha captin, quiquinpatapis paquipanga. Naw-
inta gaprasha captenga nawillanta gaprapanga. Quirun yargojpaj magasha captenga
quirullanta jorgupanga.* Runa-masin imandmi flacan, chayno quiquinpis nanaywan
flacanan caycan.

21 «Pipa ima uywantapis wafiucherga ruquinta ichichenga. Runa-masinta wafiuchipt-
inmi ichanga quiquintapis wafiuchenga.

22 «Chay willapashi laycunataga cumlenga Israelcunapis lagacamoj runacunapis.”
Noga Tayta Diosniquimi chayno né.»

23 Moisesna Tayta Dios imano nishantapis llapan Israelcunata willaran. Chaymi
runacunaga tiyaycashanpita juc-liman jorguran Tayta Diospa contran rimaj runata.
Chaychona llapan runa sajmaypa wafiuchiran. Israel runacunaga ruraran Moisesta
TAYTA DIOS nishannomi.

25

Chacrata jamachinanpaj nishan

1Sinaf puntacho Moisesta TAYTA DIOS niran:

2 «Llapan Israelcunata willapanqui: Goycunipaj caycaj nasyunman chayarga no-
gata rispitamar chacrata jamachinqui. 3 Chacracunataga sojta watami murunqui.
Ubas lantancunatapis chillguejcunata sojta watami rdmanqui. Wayuynintapis chay
watacunallachémi pallanqui. * Ganchis wata cajchdmi ichanga nogata rispitamar
chacrata jamachinqui. Imatapis ama murunquichu; ni iibas lantancunatapis ama
ramanquichu. > Shiwa rigutapis ama rutunquinachu. Rdméni tibas wayushantapis
ama pallanquinachu. Chay wataga watanpami chacra jamanga. ¢ Chacra jamashan
wataga mana aruycaptinpis micuy wayongami. Aypanga llapan uywaynincunawan
micunanpdmi. Chayllami aypanga piyunniquicuna micunanpaj, lagacamoj runacuna

* * . * 2 *
24:9 Mat. 12.4; Mar. 2.26; Luc. 6.4 24:17 Exo. 21.12 24:20 Exo. 21.23-25; Deut. 19.21; Mat. 5.38 24:22
Ndm. 15.16

micunanpépis. 7 Uywayquicuna micunanpaj, jirca animalcuna micunanpdpis chay
wayushallanmi aypanga.

Cachaycunan watapaj willapashan

8 «Gamcuna yupanqui chuscu chunca isgunnin (49) watata. ° Chuscu chunca isgun
(49) wata pésarcuptin ganchis caj quilla chunca junajninchéga canga Perdun Tarina Ju-
najmi. Chay jundga nasyunniquicho intérucho tucachinqui carnipa wagranpita rurasha
tucanata. 19 Chayndmi pichga chunca wata (50) cajtaga <Tayta Diospaj acrasha rispitddu
wata> ninqui. Chay watachdga llapanta cacharinanpaj willacachinqui. Chaymi llapanta
cacharengana. Rantiy runacunapis famillyanmanna, chacrancunamanna cuticonga.
11 Pichga chunca (50) watachdga cachaycunan watami canga. Chaymi chay watachdga
ama murupacunquichu. Shiwa rigutapis ama shuntanquichu. Ubas lantancunatapis
ama ramanquichu, wayuynintapis ama pallanquichu. 12 Chay wataga cachaycunan wata
captinmi rispitddu wata canga. Micuytapis micunqui chacra quiquillan wayushantami.

13 «Chay cachaycunan watachéga chacrancunata rimir duyfiuncunana shuntanga.
14 Chayno caycaptenga pipis chacrata rantir, ni ranticurpis runa-masiquita ama en-
gafanquichu. 15 Cachaycunan watapaj ayca wata pishiycashantapis yuparirmi rantéga
risyunta pdganga. Ranticoj cajpis ranticonga ayca cuti chacrata murunanpaj cashan-
tapis yuparirna. 16 Achca wataraj murunan captenga mas chaninmi canga. Wallca
watallana murunanpaj pishiptenga wallcallatanami pdganga. Chacrataga ranticonga
ayca coséchatapis shuntananpaj cashanpitami.

17 «Ama mayganiquipis engafianacunquichu. Nogata rispitamanqui. Nogami cd
TAYTA DIOSNIQUL 18 Laynécunata cumlinqui. Willapashdcunata wiyacunqui. Chauraga
nasyunniquicho allillami cawanqui. 12 Chacrapis allimi wayuchenga. Wayushancunat-
apis sacsaj micunquipaj. Chaura cushishami goyanquipaj.

20 «Gamcuna capas yarpachacunqui «<Mana murupacorga, mana micuyta shuntarga
;imataraj micushun ganchis caj wata chayamuptin?> nir. 2! Chaypdga ama yarpacha-
cunquichu. Bindisyunnéwanmi sojta wata cajchdga aypallata shuntanquipaj. Chay
shuntashayquicunaga diiranga asta quimsa watacamardmi. 22 Chaymi churashan
micuyllata micunquipaj pusaj wataman chayar murupacushan wichanpis. Asta is-
gun wataman chayarpis chay churashayqui micuyllatardmi micurcaycanquipaj mu-
rushayqui pogumuptin shuntanayquicama.

Chacrancunata shuntananpaj willapashan

23 «Chacraga nogapami. Gamcunaga gorpandllami pésacojllami chacracho tiyarcay-
canqui. Chaymi rantejpa maquinchdga yupasha watalla canga. 2 Pipis rantishan
chacrata ranticuyta munarga flaupa caj duyfiuntaraj munachenga.

25 «Marca-masiquicuna  mayganpis  fiyupa  ushapacashpan  chacranta
ranticuycuptenga lijitimu caj famillyan chay chacrata shuntanmanmi.”

26 «Chacranta shuntananpaj lijitimu famillyan pipis mana captenga quiquin chacranta
shuntananpaj guellayta camarir 27 yupanga ayca watana ranticushan cashantapis.
Rantej runataga guellayninta cutichenga ayca watapis murushanpita raquicurirna. Nir-
corga quiquin duyflunnami chacranta shuntanga. 28 Chacranta shuntananpaj guellayta
mana aypachiptenga rantejpa maquillancho caconga cachaycunan wata chayamunan-
cama. Chay wata chayamuptenga duyfiunna chacrata shuntaconga.

29 «Pipis curalasha siuddcho wasinta ranticuycuptenga juc watallami timpu canga
shuntananpaj. 3% Watacama wasinta mana shuntaptenga imaycamapis quédaconga
rantejpdna, rantejpa wamrancunapana. Cachaycunan wata chayamuptinpis manami
shuntanganachu. 3! Chacracunacho caj wasicunatami ichanga chacrata-japuy imaypis
shuntanman. Cachaycunan wata chayaptinpis rimir caj duyfiun shuntangami.

* . *
25:7 Exo. 23.10-11 25:25 Rut 2.20; 4.1-10

32 «Levi tribu runacunami ichanga siuddnincho caycaj wasi ranticushanta imaypis
shuntanga. 33 Cachaycunan watachdga wasita rantej runa cutichenga. Levi tribu runa-
cunapa marcancho wasillanmi partisyunnin caycan. Israel nasyuncho paycunapiga
manami mas ima partisyunninpis canchu. 34 Levi tribu runacunapa siudédnin cantun-
cunapa caycaj uywa michicunan ichanga canga imaypis mana ranticuna. Chaycunaga
imaycamapis quiquincunapa chacranmi canga.

Pobricunata alli ricananpaj willapashan
35 «Marca-masiquicuna ushapacar mayganiquimanpis guellicamuptenga yanapanqui

juc-ld nasyun runa pachacojtano.” 36 Imatapis ama guechunquichu. Imata mafiarpis
ama <pidgamay> ninquichu. Chaypa ruquenga nogata manchapacamar marca-masiquita
tiyachinqui. 37 Guellayta ristashpayquipis ama <wawantawan cutichimay> ninquichu.*
Micuycunata goshayquipitapis ama mas chanintaga cobranquichu. 38 Nogami Egipto
nasyunpita jorgamoj TAYTA DIOSNIQUI cd. Gamcunataga jorgamushcd Canadn nasyunta
goycundpami, Diosniqui candpami.

39 «Marca-masiqui ushapacar «maquillayquichéna goyacushaj> nishuptiqui chay
runata ama fiyupa aruchinquichu uyway runatandga. 40 Chay runataga ricanqui gor-
payquitano, piyunniquitano. Cachaycuna wata chayamunancamami arupashunquipaj.
41 Chaypita ichanga wasiquipita aywaconga wamrancunawan. Cuticonga castancuna-
manna, chacrancunamanna. 42 Israelcunaga sirbimajnécunami. Paycunataga Egiptupi-
tami jorgamushcd. Chaymi paycunataga japatano ama ranticongachu. 43 Paycunataga
ama facachinquichu. Chaypa ruquenga nogata rispitamashpayqui alli ricanqui.

44 «Uyway runacunata charayta munarga warmita ollgutapis juc nasyuncunapita
rantinqui. 45 Lagacamoj runacunatapis rantinquimanmi. Israelcunacho tiyashancamaga
rantinquimanmi lagacoj runacunapa jinancho yurej wamrancunatapis. Paycunatami
ichanga rantinqui duyfiunna canayquipaj. 46 Wafiucorga wamrayquicunata sirbinan-
pépis cachapaycunquimanmi. Paycunaga manddduntami ruranga. Israel-masiquitami

ichanga ama munayniquicho chararanquichu; ama fiacachinquichu.*

47 «Lagacamoj runa nasyunniquicho capas ricuyanman. Ricu runapa bisinun marca-
masiquina capas pobriyanman. Lagacamoj nasyun runacunaman quiquin guellicuptin
48 pigaycur castan jorgunmanmi. Jorgunmanmi marca-masin 4 tiyun, primun, li-
jitimu famillyancuna. Guellaynin captenga quiquinpis llojshicunanpaj pdganmanmi.
50 Yupanga ayca watapis sirbishanta, Cachaycunan watapaj ayca wata pishishantapis.
Cachaycunan watapaj ayca watapis pishishanpitami pdganga. Arupashantaga piyunta
pédgashan iwalmi cuentata jorgonga. 5! Cachaycunan wata Chayamunanpaj ayca watapis
pishishan-tupumi patrunninta pidganga. Achca watacunaraj pishiptenga mastami
pdganga. 52 Wallca watana Cachaycunan watapaj pishiptenga pishishan watallapitana
guellayta piganga. 53 Patronga watanpa arupdnanpaj parlashan runatanélla aruchenga.
Ama fiacachengachu.

54 «Chay watacunacho llojshinanpaj pidgayta mana camépacorga Cachaycunan wata
chayamuptin wamrancunawan librimi llojshiconga. 55 Manami pipapis uywaynin
cananpdchu Israel runacunata Egiptupita jorgamushci, chaypa ruquenga nogata sir-
bimdnanpdmi. Noga TAYTA DIOSNIQUIMI chayno né.

26

Wiyacojcuna bindisyunta chasquinanpaj cashan
(Deut. 7.12-24; 28.1-14)
1 «Noga TAYTA DIOSNIQUI caycaptéga ima idulutapis ruraycur ama aduranquichu.

Wanca rumicunatapis ni dibujasha rumicunatapis ama ichichinquichu aduranayquipaj.

25:35 Deut. 15.7-8 25:37 Exo. 22.25; Deut. 23.19-20 25:46 Exo. 21.2-6; Deut. 15.12-18 26:1 Exo.
20.4; Lev. 19.4; Deut. 5.8; 16.21-22; 27.1

2 Sdbadu jamay junajcunachdga rispitamar jamanqui. Tiyashd Toldutapis rispitanqui.
Noga TAYTA DiosMI chayno né.

3 «Noga nishdta ruraptiquega, laynécunata cumliptiquega ¢ tamyatapis
tamyachimushaj timpunchomi.  Chacrapis, lanta yoracunapis allimi wayonga.
5 Riguyquipis aypangapaj iibas pogumunancamami. Ubasnami aypangapaj
murupacunayquicama. Sumaj micushami cawanquipaj. Nasyunniquichdpis allimi
goydcunquipaj.* ¢ Tiyashayqui nasyunchdga jaucallami goyicunquipaj. Mishquilla
pufiucunquipaj. Nogami chapidshayqui micucoj animalcunapita. Wafiuchinacuypis
manami cangachu. 7 Guérrata rurananpaj contrayquicuna shamuptinpis binsir

gaticachanquipdmi. Chay contrayquicunataga sabliwanmi wafuchinquipaj.
8 Pichgajllami gaticachanquipaj pachacta (100). Pachacna gaticachanquipaj chunca
warangata (10,000). Contrayquicunataga sabliwan wafiuchirmi ushanquipaj.

9 Contrétuta rurashanchindllami alli ricashaj achcaman miranayquipaj. 10 Unay
unaypita churaraj micuyniquicunatami micunquipaj. Mushoj cajta churanayquipépis
maranyasha micuyniquicunata jorgunquiparami.

11 «Chayndpis gamcunachdmi imaypis goyédshaj. Manami imaypis yamacédshayquichu.
12 Maypa puriptiquipis gamcunawan iwalmi purishaj. Nogami Diosniqui cashaj. Gamcu-
nanami acrashd runacuna canquipajf'< 13 Noga TAYTA DIOSNIQUIMI Egipto runacunapa
munaynincho caycaptiqui jorgamushci. Yuntata fiyupa lasaj yiigu nacachejndpis
facaycaptiquimi jorgamurd. Nircur llapanchdpis allimi purichishca.

Mana wiyacojcunapaj castigu cananpaj willapashan
(Deut. 28.15-68)

14 «Noga nishdcunata mana wiyacuptiqui, 15 laynécunata mana cumliptiqui, man-
acajman churaptiqui, contrétuta rurashita mana cumliptiqui ichanga 16 Nogapis illa-
jpita mancharachishayqui, gueshyachishayqui rupaywan, fiyu gueshyacunawan, fiawi
nanaycunawan. Callpayquipis manami cangachu. Murupacurpis manami shuntan-
quipdnachu. Poguptin-imaga chiquishojcunallami micongapaj. 17 Nogaga manami
yanapdshayquipdnachu. Chiquishojcunapis binsishunquipdmi. Waquenga chiquej-
cunapa munayninchdnami canga. Imapis mana gaticachaycdshuptiquimi gueshpin-
quipapis.

18 «Chayno ruraycaptépis mana wiyacamaptiquega juchayquicunapita ganchis cuti
mas fiyupardmi castigashayqui. 1° Alli-tucurcaycajtami manacajman churashayqui.
Cay pachamanpis manana tamyachimushdnachu. Chauraga allpapis manami imatapis
wayonganachu. 20 Yangallanami chacrachdpis arur flacanqui. Chacrapis manami
imatapis wayonganachu. Lanta ydracunapis manami wayonganachu.

21 «Chayno ruraycaptépis siguir contrd captiquega, nishdcunata mana
wiyacuptiquega juchayqui cashanmanndmi ganchis cuti mas fiyuparaj castigashayqui.
22 Micucoj animalcunatami cachamushaj. Chauraga chay animalcunami
wamrayquicunata miconga; uywayquicunatapis ushanga. Chayndpami gamcunaga
wallcajllana quédanquipaj. Chauraga ndniquicunapis chunyajna ricaconga.

23 «Chayno castigaycaptépis mana wiyacur chaynolla contréd siguir rurarcaycap-
tiquega 24 nogapis contrayquimi ricacushdpaj. Chaymi juchayquicunapitaga ganchis
cuti mas fiyuparaj castigashayqui. 2> Mana cumliptiquega contrituta rurar par-
lashanchicho nishdnomi castiguta gamcunaman chayachimushaj. Siuddniquicunaman
pacacunayquipaj gueshpiptiquipis fiyu gueshyatami cachamushaj. Chauraga con-
trayquicunapa munayninchdna canquipaj. 26 Micuyniquicunata pasaypami illgdchishaj.
Jarinata pishipacur chunca warmi shuntacaycur juc pachallachéna tantata ruranquipaj.
Ichic-ichicllanami yawarcdrinquipdpis. Manami sacsanquipdpischu.

27 «Chayno castigaycaptépis mana wiyacamar jinalla contrd rurarcaycaptiquega
28 nogapis contrayquimi cashaj. Rabyashpdmi juchayquicunapita ganchis cuti mas

* * *
26:2 Lev. 19.30 26:5 Deut. 11.13-15 26:12 2Cor. 6.16; Apoc. 21.3

fiyuparaj castigashayqui. 2° Chauraga wamrayquicunata ollguta, warmitapis micun-
quipaj. 39 Lomacunacho idulucunata aduranayquipaj jatarachishayqui capillayqui-
cunatapis juchuchishaj. Insinsu saumachicunayquitapis paquir-usharishaj. Wafiup-
tiqui idulucuna jananmanmi wicapashayqui. Chayno rurar fiyupami contrayqui rica-
cushaj. 31 Siuddniquicunatapis ragéllantami cachaycushaj. Capillayquicunatapis juchu-
rachishaj. Nogapaj alli jomuy chayamunanpaj uywacunata rupachiptiquipis manami
cushicushédnachu.

32 «Chay nasyun runacunata ushaypa warfiuchishaj. Chaymi contrayquicuna tiyaj
shamushpanpis manchacasharaj ricaconga. 33 Gamcunataga sablita aptacurcurmi
gaticachdshayqui. Wacpa caypami mashtarishayqui. Nasyunniquega pasaypa chun-
yajmi ricacongapaj. Siuddniquicunapis ragillami quédanga. 34 Chacrayquicunata
jamachinayquipaj niycaptépis mana jamachiypa murushayquipitami contrayquicunapa
nasyunnincho cashayquiyaj chacrayquicunapis jamacongapaj. 35 Chunyaj car purun-
ygtshancamami chacraga jamacongapaj jamachina watacunachdpis mana jamachishan-
pita.

36 «Contrayquicunapa nasyunnincho cawaycar quédajcunataga fiyupami man-
charachishaj. Chaymi jachapa Gjan shicwaptillanpis gueshpinquipaj «sabliwan gati-
cachaycdmany nir. Pipis mana gaticachaycdshuptillayquimi gueshpir quiquillayqui tun-
inquipaj. 37 Pipis mana gaticachaycadshuptiquimi guérrapita gueshpiycajno tacanacur-
raj gueshpinquipaj. Gamcunaga manami maygayquipis contrayquicunata ichipan-
quipdchu. 38 Juc-l4 nasyuncunachémi ushacanquipaj. Contrayquicunami marcayqui-
cho wanuchishunquipaj. 3° Contrayquicunapa nasyunnincho cawaycar quédajcunapis
juchanpitami wafionga. jCawaycar quédaj wamrayquicunapis wafiur ushacangapami!

40-41 «Mana wiyacamar contri rurashanpita, nogapis contran ricacur contrancunapa
nasyunninman apachishaj. Chaychérami quiquin jucha rurashanpita, taytancuna jucha
rurashanpita llaquiconga, juchancunapita arpinticonga. 4% Chauraga nogapis yarpar-
ishipaj Jacobwan,” Isaacwan,” Abrahamwan”™ contrituta rurar parlacushita. Chaynol-
lami nasyunninpépis yarpérishdpaj. 43 Israelcuna mana tiyashancamaga chacracuna
jamacongapdmi. Pipis manami arongapdchu. Israelcunami ichanga imatapis mana
allicunata rurashanpita, noga willapashidcunata mana wiyacushanpita, laynécunata
manacajman churashanpita amatar fiacangapaj.

44 «Ichanga, contrancunapa nasyunnincho tiyaycaptinpis manami gongashichu, ni
cachaycushidpischu. Manami ushajpéga illgdchishichu, ni unay caj famillyancunawan
contrdtuta rurar parlacushitapis manami gongashichu. Chaynoéga cashaj Israelcunapa
TAYTA DIOSNIN cashpdmi. 45 Gongandpa ruquenga yarpishidpaj llapan nasyuncunata
musyachir Egiptupita jorgamur unay caj famillyancunawan contrituta rurar parla-
cushdtami. Paycunawan contrituta rurashpd (Nogami Diosniqui cashaj> nird. Noga
TAYTA DIOSNIQUIMI chayno né.»

46 Chayno nirmi TAYTA DIOSGA Sinaf puntacho laynincunata, mandamintuncunata,
yachachicuynincunata Israelcunata Moiseswan willachiran.

27
Tayta Diospaj raquishanpa ruquin aycata pdgananpdpis
1 Moisesta TAYTA DIOS niran: 2 «Israel-masiquicunata willapanqui: Pipis castanta
maquéman churamunanpaj aunishpanga ruquinta caynémi paganga: 3 Ishcay chunca
(20) watayojpita sojta chunca (60) watayojcama ollgupaj pdganga pichga chunca (50)
guellayta.” Chay guellayta pésanga Tincuna Tolducho caycaj pésawanmi. 4Chay watayo-
jlla caycaj warmipdga paganga quimsa chunca (30) guellayta. 5 Pichga watayojpita ishcay
chunca (20) watayojcama ollgépiga paganga ishcay chunca (20) guellayta. Chay watayo-
jlla caycaj warmipdga pdganga chunca guellayta. ¢ Quillayojpita pichga watayojcamaga

26:42 Gén. 28.13-14 26:42 Gén. 26.3-4 26:42 Gén. 17.7-8 27:3 Hebreo rimaychdga juc siclo nishan
caran quilla arur génashannomi.

ollgupaj pagapanga pichga guellayta; warmipdna quimsa guellayta. 7 Rucu runacuna
sojta chunca (60) watayojpita janaman cajpiana piganga ollgu cajcunapaj chunca pichga
(15) guellayta; warmi cajpina chunca guellayta. 8 Pasaypa pobri cashpan pidgananpaj
mana ayparga ciirata willanga. Chaura clirana nenga aycatapis padgananpaj.

9 «Uywacunata nogapaj goycamashan cdga nogapaj car rispitddunami canga.
10 Goycamashan uywataga mananami ima uywawanpis rucachenganachu, mas alli captin
mana alli captinpis. Rucananpaj apamuptenga ishcannami nogapaj canga.

11 «Nogapaj raquishan ofrenda ganra uywa captinpis cliraman apanga. 2 Chay uywata
ricaycur cliranami risyunta churanga. Clira aycatapis nishantami uywapa duyfionga
piganga. 13 Chay uywata duyfiun shuntacuyta munaptenga risyunta pigaycurpis
jananman cada chunca guellaypita ishcaytaraj yapanga. Nircur-raj shuntaconga.

14 «Nogapdna cananpaj pipis wasinta goycamaptin wasita ciira tdsanga. Chaura ciira
aycachdpis risyunta tdsashanchémi risyun quédanga. 15 Nogapidna cananpaj wasinta
goycamashanpita shuntayta munar duyfionga ciira tdsashanta pdganga. Jananmanpis
cada chunca guellaypita ishcaytaraj yapanga. Chayno pagaycur-raj shuntanga.

16 «Pipis, nogapidna chacrata goycamaptenga chay chacrata tdsanga muru aycapis
yaycushanpita. Chunca pusajnin (18) arrdba sebidda muruta yaycuptin piganga
pichga chunca (50) guellayta. 17 Cachaycunan watacho chacranta goycamaptinpis ciira
tdsashanndmi risyun quédanga. 8 Cachaycunan wata pasashanpitana goycamaptenga
clirami tdsanga ayca cuestananpdpis. Nircur Cachaycunan watapaj aycapis pishiy-
cashanta yuparcur risyunta churanga.

19 «Chacranta goycamashanpita shuntayta munar ciira tdsashan risyunta paganga.
Jananmanpis cada chunca guellaypita ishcaytaraj yapanga. Chayno pdgaycur ichanga
chacranta shuntaconga. 20 Quiquin mana shuntaptin chay chacrata juctana ciira rantic-
uycuptenga rimir duyfiun manami shuntanganachu. 2! Cachaycunan wata chayamuptin
chay chacraga nogapana canga. Chaura ciiranami chay chacrawanga duyfu canga.

22 «Pipis deréchun mana caycaptin rantishan chacrata nogata goycamaptenga
23 ciirana chay runawan ishcan chacrata tdsanga Cachaycunan watacama ayca risyun
cashantapis. Chay runana chay junajlla pdganga aycatapis clira tdsashanta. Chay
guellaytaga nogapédna churanga. 24 Cachaycunan wata chayamuptin chay chacraga
cutenga rimir caj duyfiunmanna.

25 «Aycata pdgananpépis tdsanga Tincuna Tolducho tupu caycajwanmi. Chayga lasan
chunca juc (11) gramumi.t

26 «Uywayquicunapa rimir yurishan orgu cajcunaga uysha carpis wica carpis noga-
panami caycan. Chayno caycaptenga uywata nogapaj gomayta munar nogapa cajtaga
ama gomdchunchu, sindga quiquinpa cajta apamuchun. 27 Ganra uywa captenga duyfiun
rantiypa jorgonga. Ciira tdsashan risyunta pdganga. Jananmanpis cada chunca guel-
laypita ishcaytaraj yapanga. Duyfiun mana shuntaptenga ciira risyuta churashancho
juctana ranticuyconga.

28 «Pipis quiquinpa cajta uywata carpis, runata carpis erensyata chasquishan chacrata
carpis <imaypis manami shuntashdnachw nir nogapaj goycamaptenga manami ranti-
congachu ni shuntacongapischu. Chayno nir nogapaj goycamaptenga fiyupa rispitddu
car nogapanami canga.* 29 Wartiuchicdnanpaj caycaj runatapis mananami pagaypapis
salbangachu. Chay runaga simrimi wafiuchicanga.

30 «Allpacho wayoj cdga muruna cajpa wawanpis lantana cajpa wayuyninpis chun-
capita jucga nogapdmi. Chaycunaga nogapaj raquishan diesmumi caycan. 3! Chay
diesmuta raquishanta quiquinpéna cananta munarga risyunta paganga. Jananmanpis
pédgashan cada chunca guellaypita ishcaytaraj yapanga.

T 27:25 Tincuna Tolducho siclo nishanga chunca juc (11) graimutami yaycoj. Juc siclo nishanmanga yaycoj ishcay

chunca geras nishanmi. 27:28 Num. 18.14



LEVITICO 27:32 163 LEVITICO 27:34

32 «Cada chunca uywapita juc uywataga simrimi goycamanga wicata carpis, uyshata
carpis. 33 Chaycunataga goycamanga mana ricapayllapa alli captinpis mana alli capt-
inpis. Gomashantaga jucwan ama rucanganachu. Rucaptenga ishcanmi uywacuna
nogapina canga. Chaura mananami maygantapis shuntanganachu.»”

34 Chaynomi TAYTA DIOSGA Sinaf puntacho Moisesta willaparan chay mandamintu-
cunata llapan Israelcunata willapdnanpaj.

*
27:33 Num. 18.21; Deut. 14.22-29; Mal. 1.8; 3.8-10

Numeros
¢Imanirtaj Israelcuna jucllaga mana yaycuranchu Tayta Dios aunishan partiman?

¢Imanirtaj chuscu chunca (40) watantin chunyaj chaqui jircallapa puricuran?
¢;Imataj caycan cay librucho? Cay librutaga Numeros nin gallarinancho y ushanancho
yupashanpitami (1.19-46; 26.1-51). Caychdga willapa siguiycan Exodo 13-18 cajcho
willacuycashallanpitami.

Cay libroga raquisha caycan quimsa partimanmi: Sinaicho goyaran chunca isgun-
ninwan junaj (1.1-10.10). Nircur willamanchi chunyaj chaqui jirca Cadespa quimsa
chunca pusajnin wata purishanta. Sinaf punta chaquinpita aywacushanpita-pachami
Moabcho guechwa pampa caycajman chayanancama chunyaj chaqui jircallapa puriran
(10.11-21.35). Chaypita willamanchi Moabpa guechwa pampanchdna chunca jucninwan
quilla goyashanta. Chayga caycan Jorddn mayupa inti yagamunan caj ladumi. Chayman
chayarga chacrata charicoj yaycunanpaj camaricushana caycaran (22.1-36.13).

Israelcunaga manami Tayta Diosman ydracuranchu. Tayta Dios aunishan partiman
sur caj caminupa yaycunanpaj mas fasi caycaptinpis Tayta Diosman mana yadracushpan
y manchacushpanmi yaycuyta mana munaranchu. Chaymi Egiptupita llojshejcunaga
llapan-japuy chunyajpa puriycashallancho wafiuran. Chaura Jordanman inti yagamu-
nan caj ladumanga wamrancunardmi chayaran.

Josuépdwan Calebpdmi ichanga allita willapdmanchi. Paycunaga Tayta Diostami wiy-
acuran, payllamanmi ydracuran. Chaymi paycunataga Tayta Dios mana wafiuchiranchu.

Paycunataga Tayta Dios yanaparan guepa wamracunawan iwal aunishan partiman
yaycunanpami.

Israelcunata Sinaicho sinsushan
1 Egiptupita Israelcuna llojshicamushan caran wata juc quilla juc junajninna. Chay

junaj paycunaga chunyaj Sinaf jircacho carcaycaran. Chaychomi Tincuna Tolducho

Moisesta TAYTA DIOS niran: 2 «Llapan Israelcunata sinsuy™ castanpa-cama, famillyanpa-
cama ayca cashantapis musyanayquipaj. Ollgu cajcunataga cada-tinunpa jutincunata
apuntanqui. 3 Ishcay chunca watayojpita janaman guérraman aywananpaj edin-
inchona cajtaga sinsur apuntanqui. ROpanpa répanpa yupanqui. Sinsuychdga wau-
guiqui Aaronmi yanapashunqui. 4 Yanapdshunqui cada tribupa juc mandajnincunapis.
5 Yanapidshunayquipaj caj mandajcuna caycunami caycan:

«Rubén tribupita yanapdshunqui Sedeurpa wamran Elisur.

6 «Simedn tribupita yanapdashunqui Zurisadaipa wamran Selumiel.

7 «Juda tribupita yanapdshunqui Aminadabpa wamran Naasén.

8 «Isacar tribupita yanapdshunqui Zuarpa wamran Natanael.

9 «Zabulén tribupita yanapdshunqui Helonpa wamran Eliab.

10 (Josépa wamrancunapitapis yanapashunquimi. Efrain tribupita yanapashunqui

Amihudpa wamran Elisama; Manasés tribupitana Pedasurpa wamran Gamaliel.

1 «Benjamin tribupita yanapashunqui Gedeonipa wamran Abidén.

12 «Dan tribupita yanapdshunqui Amisadaipa wamran Ahiezer.

13 «Aser tribupita yanapdshunqui Ocranpa wamran Pagiel.

14 «Gad tribupita yanapdshunqui Deuelpa wamran Eliasaf.

15 «Neftali tribupita yanapashunqui Enanpa wamran Ahira.»
16 Paycunami caran Israel tribupita acrashan runacuna. Paycunaga caran cada
famillyapa mandajninmi.

17 Chay acrashan runacunawan Moisespis Aaronpis shuntacarmi 18 llapan Israel
runacunata gayachiran. Chay caran watacho ishcay quillaman gallaycoj rimir juna-
jmi. Chayno gayaycachirmi sinsuran llapan runacunata cada famillyata, cada castata

*
1:2 Num. 26.1-51

shuyni-cama, jutincunatapis cada tinunpata. Chayno sinsur apuntaran ishcay chunca
watayojpita janaman cajta ayca ollgu cashantapis. 1° Chayta ruraran Moisesta imandpis
TAYTA DI0s nishannéllami. Sinsuran chunyaj Sinaf jircacho. 20-21 Cada tributa, cada
castata, cada famillyata sinsur jutincunata apuntaran. Chaura musyaranna ishcay
chunca watayojpita janaman, guérraman aywananpaj eddninchona cajcunalla ayca ollgu
cashantapis. Caynomi caran:

Israelpa mayur caj wamran Rubén tribupita 46,500.
22-23 Simedn tribupita 59,300.

24-25 Gad tribupita 45,650.

26-27 Juda tribupita 74,600.

28-29 [sacar tribupita 54,400.

30-31 Zabulén tribupita 57,400.

32-35 Josépa wamran Efrain tribupita 40,500,
Josépa wamran Manasés tribupita 32,200.
36-37 Benjamin tribupita 35,400.

38-39 Dan tribupita 62,700.

40-41 Aser tribupita 41,500.

42-43 Neftali tribupita 53,400.

44 Moisés, Aarén, cada tribupita mirajcunapa ruquin shamoj chunca ishcay mandaj
(12) Israelcunawan chayndmi sinsuta ruraran. 4> Israelcunaga ishcay chunca (20)
watayojpita janaman caj, pillyapaj eddninchona cajlla ollgu runacuna 46 llapanga caran
sojta pachac quimsan waranga pichga pachac pichga chuncan (603,550).

Ciiracunata yanapdnanpaj Levi tribu runacunata numrashan

47 Levi tribu runacunataga waquin Israel-masincunatawan iwal manami sinsur-
anchu. 48 Chayndga mana sinsuranchu Moisesta TAYTA DIOS cayno nisha captinmi:
49 «Israelcunata sinsushpayqui ama sinsunquichu Levi tribu runacunataga. 50 Levi
tribu runacunataga churanqui Tincuna Tolducho rispitdducuna cajta, chaycho caj llapan
cGsacunatapis ricananpaj. Paycunallami mayman aywarpis apanga Tincuna Tolduta y
llapan ima-aycantapis. Chaychdéga paycunallami aronga nogata sirbimashpan. May-
chopis goyanga Tincuna Toldu fiaupancunallacho. 5! Gamcuna juc-liman aywaptiqui
paycunami Tincuna Tolduta pascarcur apanga. Tiyanayquipaj mayman chayaptiquipis
yapay ichichenga. Mana ciira caycar Tolduman yaycoj cdga wafiuchicangami. 52 Waquin
Israel tribucunaga pachaconga sulddrucunano, quiquincunapa bandérancuna naupal-
lancho. 33 Levi tribu runacunaga tiyanga Contrdtuta rurashanchi churardnan Toldu
ldduncunallacho. Paycunami tdpanga Israelcuna llutalla mana yaycunanpaj. Llutalla
yaycuptin-imaga rabyashpa llapan Israel runacunata castigashdami.»

54 Chaura Israelcunaga llapantapis ruraran Moisesta TAYTA D10s nishanndlla.

2

Tolduncunata imano ichichinanpdpis willapashan

1 Aarontawan Moisesta TAYTA DIOS niran: 2 «Israel runacunaga Tincunanchi Tolduta
ichichishanpita mas carullapami tolduncunata tumarej ichichenga. Chayllachémi cada
tribu bandérancunata jawenga maygan tribu cashanpis rejsicinanpaj.

3 Juda tribu runacuna répanpa répanpa tolduncunata ichichenga inti yagamunan
caj-liman. Bandérantapis jawenga. Jud4 tribu runacunapa mandajninmi caycan
Aminadabpa wamran Naasén. 4 Chay tribu runacunaga sinsuptin casha ganchis chunca
chuscu waranga sojta pachacninmi (74,600). 5 Paycunapa fiaupanpana tolduncunata
ichichenga Isacar tribu runacuna. Isacar runacunapa mandajninmi Zuarpa wamran
Natanael. ¢ Sinsuptin paycunaga casha pichga chunca chuscu waranga chuscu pachacnin
(54,400) runacuna. 7 Paycunapa faupanpana tolduncunata ichichenga Zabulén tribu

runacuna. Zabuldn runacunapa mandajninmi Helonpa wamran Eliab. 8 Sinsuptin
paycunaga casha pichga chunca ganchis waranga chuscu pachacninmi (57,400). °Chaura
Judé caj tribullacho shuntacasha caycanga quimsa tribucuna. Llapanga canga pachac
pusaj chunca sojta waranga chuscu pachacnin (186,400) sulddrucuna. Israel runacuna
maypapis aywaptin chay tribu runacunami fiaupanta aywanga.

10 «Sur caj-ldmanga répanpa répanpa tolduncunata ichichenga Rubén tribu runa-
cuna. Bandérantapis jawenga. Rubén sulddrucunapa mandajnenga Sedeurpa wamran
Elisurmi. 11 Chay tribu runacunaga sinsuptin casha chuscu chunca sojta waranga
pichga pachacnin (46,500). 12 Naupanpana tolduncunata ichichenga Simeén tribu
runacuna. Simedn tribu sulddrucunapa mandajnenga Zurisadaipa wamran Selumielmi.
13 Sinsuptin paycunaga casha pichga chunca isgun waranga quimsa pachacnin (59,300).
14 Paycunapa fiaupanpa tolduncunata ichichenga Gad tribu runacuna. Gad suldéru-
cunapa mandajninmi Deuelpa wamran Eliasaf. 15 Sinsuptin paycuna casha chuscu
chunca pichga waranga sojta pachac pichga chuncan (45,650). 16 Chaura Rubén tribu
sulddrucunapis caycanga quimsa tribupita juc répallaman ruracasha. Llapanga canga
pachac plchga chunca juc waranga chuscu pachac pichga chuncan (151,450). Paycunaga
aywanga rimir caj ropa aywajpa guepallanta.

17 «Chaypitaga Levi tribu runacunana aywanga. Paycunaga imanomi llapan tribucuna
pachacushan chaupincho goyan, chaynéllami aywacongapis. Paycuna apanga Tincuna
Tolduta y llapan ima-aycantapis. Chayashannélla aywaconga cada tribu bandéranwan-
cama.

18 «Efrain tribu runacunaga rdpanpa ropanpa inti yaganan cajcho tolduncunata
ichichenga. Bandéranta jawenga. Efrain sulddrucunapa mandajninmi Amiudpa wamran
Elisama. 19 Sinsuptin paycunaga casha chuscu chunca waranga pichga pachacnin
(40,500). 20 Paycunapa fiaupanpana tolduncunata ichichenga Manasés tribu runacuna.
Manasés sulddrucunapa mandajnenga Pedasurpa wamran Gamalielmi. 21 Sinsuptin pay-
cunaga casha quimsa chunca ishcay waranga ishcay pachacnin (32,200). 22 Paycunapa
flaupanmanna tolduncunata ichichenga Benjamin tribu runacuna. Benjamin sulddru-
cunapa mandajninmi Gedeonipa wamran Abidan. 23 Sinsuptin paycunaga casha quimsa
chunca pichga waranga chuscu pachacnin (35,400). 24 Chaura Efrain tribu sulddrucunaga
caycanga quimsan tribupita juc ropallaman ruracasha. Llapanga canga pachac pusajnin
waranga juc pachacnin (108,100). Israelcuna aywaptin paycuna aywanga ishcay caj ropa
sulddrucunapa guepanta.

25 «Dan tribu runacunaga norte caj-lacho répanpa répanpa tolduncunata ichichenga.
Bandérancunata jawenga. Dan sulddrucunapa mandajninmi Amisadaipa wamran
Ahiezer. 26 Sinsuptin paycunaga casha sojta chunca ishcay waranga ganchis pachacnin
(62,700). 27 Paycunapa fiaupanpana tolduncunata ichichenga Aser tribu runacuna. Aser
sulddrucunapa mandajninmi Ocranpa wamran Pagiel. 28 Sinsuptin paycunaga casha
chuscu chunca juc waranga pichga pachacnin (41,500). 29 Paycunapa fiaupanpana
tolduncunata ichichenga Neftal{ tribu runacuna. Neftal{ sulddrucunapa mandajnenga
Enanpa wamran Ahirami. 30 Sinsuptin paycunaga casha pichga chunca quimsa waranga
chuscu pachacnin (53,400). 3! Chaura Dan tribu sulddrucunaga caycanga quimsa
tribupita juc ropallaman ruracasha. Llapanga canga pachac pichga chunca ganchis
waranga sojta pachacnin (157,600). Paycunapis bandéranwan-cama guepata aywanga.»

32 Chaynomi Israel runacunata sinsuptin caran sojta pachac quimsan waranga pichga
pachac pichga chuncan (603,550) pillyapaj alli cajcunalla. 33 Ichanga Moisesta TAYTA
D10s nishannémi Levi tribu runacunataga mana sinsuranchu.

34Israelcunaga llapantapis ruraran Moisesta TAYTA D10s nishannélla. Chaymi tiyarpis
tiyaran shuyni-cama bandérancuna cashancho. Aywacushpanga aywaj cada famillya,
cada tribu shuyni-cama.

Imata rurananpdpis Levi tribu runacunata willapashan
1 Chunyaj Sinaf jircacho Moisesta TAYTA Dios parlapashan wichanga Aaronpapis
Moisespapis wamrancuna cashanami. 2 Aaronpa wamrancuna caran Nadab, Abid,

* . .
Eleazar, Itamar.” Nadabga caran guechpa wamranmi. 3 Paycunataga chuscuntami
acraran cliracuna cananpaj. * Nadabwan Abiiiga chunyaj Sinaillach6na TAYTA DiospA
faupancho wafiuran. TAYTA DIOSPA fiaupancho juc-niraj saumachishanpitami wafiu-

ran.* Paycunaga wamraynajllana wafiuran. Chauraga Eleazarwan Itamarllana ciira
caran, Paycunata papénin Aarén cuydaran llutanta mana rurananpaj.

5 Moisesta TAYTA DIOS niran: © «Levi tribu runacunata shuntaycachir Aaronpa
maquinman churay. Paycunaga Aarontami yanapanga. 7 Tincuna Tolduchémi aronga.
Yanapanga Aaronta, marca-masincunata. 8 Paycuna tdpanga Tincuna Tolducho cajtaga
llapan csacunata. Tolducho rispitamashpan Israelcuna rurananpaj cajtapis paycunami
ruquin ruranga. ° Waquin Israelcunapita shuyni raquinqui Levi tribu runacunataga.
Paycunaga Aarén nishantami, Aaronpita mirajcuna nishantami ruranga. 10 Ciira canan-
pédga churanqui Aaronta, y paypita mirajcunata. Ichanga pipis mana ciira caycar ciira
rurananta ruraj cdga wafiuchicangami.»

Levi tribu runacunata Tayta Dios acrashan
11 Moisesta TAYTA DIOS niran: 12 «Levi tribu runacunataga Israelcunapitami acrashca
cada famillyapa guechpa wamranta acracunidpa ruquin. Chaymi Lev{ tribu runacunaga
nogapana canga. 13 Egipto runacunapa guechpa wamrancunata wafiuchishpami nogapaj
acrard Israelcunapa guechpa caj wamranta. Llapan casta uywacunapa rimir caj wawan-
tapis nogapaj acrara.” Chaymi llapanpapis guechpa caj, rimir caj wawancunaga nogapaj
canga. Noga TAYTA DIOSNIQUIMI chayno né.»

Levi tribu runacunata sinsushan )
14 Chunyaj Sinaicho Moisesta TAYTA DIOs niran: 15 «Levi tribu runacunata sinsur

yupanqui cada castapita, cada famillyapita aycapis cashanta. Paycunata sinsunqui

ollgutaga juc quillayojpita janaman.» 16 Chaura TAYTA Dios nishannéllami Moisesga
sinsuran.
171 evipa wamrancunaga caran: Gerson, Coat, Merari.

18 Gersonpa wamrancunami caran Libniwan Simei. Paycunapita mirajcunami caran

Libni casta runacuna, Simei casta runacuna.
19 Coatpa wamrancunami caran Amram, Izhar, Hebrdn, Uziel. Paycunapita mirajcu-

nami caran Amram, Izhar, Hebrén, Uziel casta runacuna.
20 Meraripa wamrancuna caran Mahliwan Musi. Paycunapita mirajcunami caran

Mabhli casta runacuna, Musi casta runacuna.
Chaynomi Levi tribu castacuna mayurpita shullcacama caran.

21 Gersonpita mirajcunaga caran Libni casta runacuna, Simei casta runacuna. 22 Chay
runacunaga ollgu cajcuna juc quillayojpita janaman caran ganchis waranga pichga
pachacnin (7,500) runacuna. 23 Paycuna tolduncunata ichichiran Tincuna Toldupa
guepan inti yaganan caj-ldman. 24 Mandajninna caran Laelpa wamran Eliasaf. 25> Chay
ishcan casta runacunami ricaj Tincuna Tolducho cajtaga. Paycunami ricaj Tincuna
Tolduta gatarajta, Tolduman yaycunata chaparajta, 26 sawan pampata, intéru cantun
chaparajta, sawan puncu yaycunata chaparajta, wasquillacunatapis y charichinanpaj
cajcunatapis.

27 Coatpita mirajcunana caran: Amram, Izhar, Hebrdén, Uziel casta runacu-
napis. 28 Chay chuscun casta runacunaga quillayojpita janaman ollgulla caran pusaj
waranga quimsa pachacnin (8,300). Paycunaga ricaj Tincuna Tolducho cajcunata.
29 Tolduncunatana ichichej Tincuna Tolduta ichichishan sur caj-laninman. 30 Paycunapa
mandajnin caran Uzielpa wamran Elizafdn. 31 Paycunami ricaj Tayta Dioswan Contrituta

* * * .
3:2 NUm. 26.60 3:4 Lev. 10.1-2; NGm. 26.61 3:13 Exo. 13.2,11-16

rurashan babulta, mésata, achqui candiléruta, altarcunata, Tincuna Toldu rurincho
raquej télata, waquin césacunatapis.

32 Levi tribu runacunapa mandajnenga caran ciira Aaronpa wamran Eleazarmi. Paymi
Tincuna Tolduchdga imata rurananpépis llapanta ricaj.

33 Meraripita mirajcunami caran Mahli casta, Musi casta runacuna. 34 Chay ishcan
casta runacuna caran juc quillayojpita janaman ollgulla sojta waranga ishcay pachacnin
(6,200) runacuna. 35 Paycunapa mandajninna caran Abihailpa wamran Zuriel. Chay casta
runacunaga tolduncunata ichichej Tincuna Toldupa norte caj-laninman. 3¢ Chay Merari
castacuna ricaj Tincuna Toldupa tablancunata, chacajnincunata, tushancunata, tushapa
jamanancunata, waquin cOsacunatapis, 37 sawanta ichichinanpaj caj tushancunata,
tushapa jamanancunata, tacsha istdgancunata, watananpaj wasquillancunatapis.

38 Tincuna Toldupa puncun caj-ldpana tolduncunata ichichej Moisés, Aarén, Aaronpa
wamrancunapis. Paycunaga tdparcaycaran waquin caj Israelcunapa ruquin. Pipis mana
ciira caycar ciira rurananta rurarga wafluchicajmi.

39 TAYTA Dios nishannoélla Levi tribu runacunata Aaronwan Moisés sinsuran cada
castata shuyni-cama. Llapanta sinsuptin juc quillayojpita janaman ollgulla caran ishcay

chunca ishcaynin waranga (22,000).

Waquin guechpa cajpa ruquin pdgashan

40 Moisesta TAYTA DIOs niran: «Llapan Israelcunapa guechpa wamrancunata sinsuy
juc quillayojpita-pacha. Jutincunata llapanpata apuntanqui. 4! Nircur Israelcunapa
guechpa wamrancunapa ruquin nogapaj raquinqui Lev{ tribu runacunata. Israelcunapa
uywancunapa rimir caj wawancunapa ruquinpis nogapaj raquinqui Levi tribupa uywan-
cunapa rimir caj wawancunata. Noga TAYTA DIOSNIQUIMI chayno né.»

42 Chaura TAYTA Dios nishanndlla Israelcunapa guechpa wamrancunata Moisés
sinsuran. 43 Sinsuptin juc quillayojpita-pacha ollgulla caran ishcay chunca ishcay
waranga ishcay pachac ganchis chunca quimsawan (22,273).

44 Chaypitaga Moisesta TAYTA DIOS niran: 4> «Llapan Israelcunapa guechpa wamran-
cunapa ruquin Levi tribu runacunata nogapaj acray. Levi tribu runacunapa uywan-
cunapa rimir caj wawancunapis canga nogapami Israelcunapa uywancunapa rimir caj
wawancunapa ruquin. Levi tribu runacunaga llapanpis nogapaj acrashallimi. Nogaga
TAYTA DIOSNIQUIMI cé. 46 [sraelcunapa guechpa wamrancunaga mas achcami Levi tribu
runacunapitaga. Ishcay pachac ganchis chunca quimsapa (273) masmi caycan Levi
tribu runacunapitaga. 47 Chaura chay runacunapa ruquenga guellayninpa chasquinqui
cada runapita pichga guellayta. Chaytaga pésanqui Tincuna Tolducho caycaj pésawan.
Chayga lasan chunca juc gramumi. 48 Chay guechpa wamrancunapa ruquin guellayta
chasquircorga Aaronta wamrantinta entreganqui.»

49 Levi tribu runacunapita mas achca Israelcunapa guechpa wamran captinmi
Moisesga puchoj caj guechpacunapita guellayninpana Israelcunapita shuntaran.
50 Chayndpami waranga quimsa pachac sojta chunca pichgan (1,365) guellayta
shuntaran. Chay guellayta pésaran Tincuna Tolducho caj pésawan. 5! Nircur chay
guellayta Moisesga TAYTA D10s nishannélla Aaronta wamrancunatawan entregaycuran.

4

Levi tribu runacuna imacho arunanpdpis nishan

1 Aarontawan Moisesta TAYTA DIOs niran: 2 «Levi tribu Coatpita mirajcunataga
sinsunqui shuyni-cama cada castata cada famillyata. 3 Paycunata apuntanqui quimsa
chunca (30) watayojpita pichga chunca (50) watayojcama Tincuna Tolducho imata
rurananpapis alli cajcunallata.

4 «Coatpita mirajcunaga Tolducho mas rispitddu cajcunatami apanga. > Israelcuna
pachacarashanpita juc-limanna witicuptenga Aaronmi wamrancunawan Tincuna
Tolducho mas rispitddu cajman yaycunata chaparaycaj racta télata jorgonga. Nircorga

chay télawan babulta pitonga. ¢ Jananpa chapanga cuyayllapaj garachacunawan.
Yapay chapanga juc pisalla murddu télawan. Nircurnami churanga wintunanpaj caj
gueruncunata. 7 Chaynolla tanta churacuna mésapita tantata jorgurcur pitonga muradu
télawan. Chay téla jananmanmi churanga litucunata, wishllacunata, binuta altarman
wiflananpaj caj cOpacunatapis wichicunatapis. Chaynéllami chay jorgushan tantatapis
téla jananman churanga. & Llapanta churaycur jananpana pitonga puca télawan.
Jananpana pitonga cuyayllapaj garacunawan. Nircurnami wintunanpaj caj ishcay
guerucunata churanga. 2 Muriddu télawan pitonga candiléruta, lamparincunata, tini-
suncunata, latillucunata, asétita wiflacunan basucunatapis. 10 Chaycunataga llapanta
pitonga cuyayllapaj garacunawan. Nircurna quirma guerucunapa jananman churanga
apananpaj.

11 «Insinsu rupachicuna gori altartapis pitonga murddu télawan. Jananpana pitonga
cuyayllapaj garacunawan. Nircur-raj apananpaj gueruta churanga. 12 Tincuna Tolducho
waquin caj cosacunatapis shuntanga. Chaycunata churanga muriddu télaman. Nircur
pitonga cuyayllapaj garacunawan. Chaycunatapis apanga quirma guerucunapa janan-
cho. 13 Rupachicuna altartaga pichanga wiranta, uchpanta. Nircur pitonga cunchuybinu
télawan. 14 Téla jananmanna churanga altarcho {isashan cajcunatapis. Churanga togri-
cunata, rinchicunata, pdlancunata, tasuncunata, altarcho cajtaga llapanta. Chaycunata
pitonga cuyayllapaj garacunawan. Nircurnaga apananpaj caj guerucunata churanga.
15 Wamrancunawan Aarén llapan rispitddu césacunata pituyta usharcuptenga Coatpita
mirajcuna yayconga chaycunata apananpaj. Chay rispitddu césacunata paycunaga
ama yatayllapis yatangachu. Yatashpanga wafiongami. Tincuna Tolducho cajcunataga
chaycunatami apanga Coatpita mirajcunaga.

16 «Aaronpa wamran Eleazarna apanga lamparincunapaj asétita, alli asyaj insinsuta,
chaqui micuy ofrendata nogapaj imaypis churanan cajcunata, acrar wifiapina alli asyaj
asétita. Chayndpis paymi ricanga Tolduta, chaycho llapan caj cdsacunatapis.»

17 Aarontawan Moisesta TAYTA DIOS niran: 18 «Levi tribucho Coatpita mirajcunaga
cuydd illgargunman. 19 Rispitddu cOsacunata yatar mana waflunanpaj Aaronwan
wamrancunami cada-iinunta tantiyachenga imata rurananpaj, imata apananpdpis.
20 Chayndpami paycunaga mana yaycongachu fiyupa rispitddu cajcunata ricaj. Mana
ricashpanga manami wafiongapischu.»

21 Chaypita yapay Moisesta TAYTA DIOS niran: 22 «Gersonpita mirajcunatapis sinsun-
qui cada castata, cada famillyata 23 quimsa chunca (30) watayojpita pichga chunca (50)
watayojcama. Paycunataga apuntanqui Tincuna Tolducho arunanpaj alli cajcunallata.

24 «Gersonpita mirajcunaga caycunatami apanga: 2° Tincuna Tolduta chapanan télata,
Toldu jananta chapananpaj cuyayllapaj garapita rurashancunata, Tolduman yaycunata
chaparajta, 26 sawanpa intéru cantun chaparajta, sawan puncu yaycunata chaparajta,
wasquillacunatapis, charichinanpaj cajcunatapis. 27 Gersdn casta runacuna imata
rurananpaj imata apananpapis Aaronmi, wamrancunami nenga. 28 Gersén castacunaga
Tincuna Tolducho cajta llapantapis ruranga ciira Aaronpa wamran Itamar nishannélla.

29 «Meraripita mirajcunatapis sinsunqui castanpa-cama, famillyanpa-cama.
30 Paycunatapis apuntanqui quimsa chunca (30) watayojpita pichga chunca (50)
watayojcama Tincuna Tolducho arunanpaj alli cajcunallata. 3! Paycunami apanga
Tincuna Tolducho cajtaga tablancunata, chacajnin larguérucunata, tushancunata,
tusha jamanancunata, 32 sawanpaj caj tushancunata, tushapa jamanancunatawan,
istdgancunata, watananpaj wasquillancunata, imancunatapis. Gammi ninqui paycuna
imata apananpaj cajtapis. 33 Meraripita mirajcunapis Tincuna Tolducho cajta ruranga
ciira Aaronpa wamran Itamar nishannéllami.»

34 Tayta Dios chayno niptinmi Moisés, Aardn, Israelcunapa mandajnincuna sinsuran
Coatpita mirajcunataga castanpa-cama, famillyanpa-cama. 35 Apuntaran quimsa chunca
(30) watayojpita pichga chunca (50) watayojcama Tincuna Tolducho arunanpaj alli
cajcunallata. 3¢ Apuntaptin caran ishcay waranga ganchis pachac pichga chuncan



NUMEROS 4:37 170 NUMEROS 5:15

(2,750) runacuna. 37 Paycunami caran Coatpita mirajcuna. Paycunaga caran Tincuna
Tolducho arunanpaj alli cajcunalla. Chaynomi Aaronwan Moisesga sinsuran TAYTA DIOS

nishanndlla.
38 Gersonpita mirajcunatapis castanpa-cama, famillyanpa-cama sinsuran. 3° Quimsa

chunca (30) watayojpita pichga chunca (50) watayojcama apuntaran Tincuna Tolducho
arunanpaj alli cajcunallata. 40 Sinsuptin paycunaga caran ishcay waranga sojta pachac

quimsa chuncan (2,630). 4! Chayndmi caran Gersonpita mirajcuna Tincuna Tolducho
cajta ima-aycantapis apananpaj. Paycunata Aaronwan Moisesga sinsuran TAYTA DIOS

nishannollami.
42 Meraripita mirajcunatapis castanpa-cama, famillyanpa-cama sinsuran.

43 Paycunatapis quimsa chunca (30) watayojpita pichga chunca (50) watayojcama
apuntaran Tincuna Tolducho arunanpaj alli cajcunallata. 44 Sinsuptin paycunaga caran
quimsa waranga ishcay pachacnin (3,200). 45 Chaynémi caran Meraripita mirajcunaga
Tincuna Tolducho arunanpaj alli cajcunalla. Paycunata Aaronwan Moisesga sinsuran

TAYTA Di0s nishanngllami.
46 Levi tribu runacunataga castanpa-cama famillyanpa-cama Moisesmi Aaronwan

Israelpa mandajnincunawan sinsuran. 47 Quimsa chunca (30) watayojpita pichga chunca
(50) watayojcama sinsuran Tincuna Tolducho arunanpaj alli cajcunallata. 48 Apuntaptin
paycunaga caran pusaj waranga pichga pachac pusaj chuncan (8,580) runacuna.
49 Moisesta TAYTA D10s nishanndmi cada-iinun imata apananpaj cashantapis niran.
Chaynomi Levi tribu runacunaga sinsusha caran, Moisesta TAYTA D10s nishanndélla.

5

Ganra cgjcunata jitarinanpaj willapashan

1 Chaypita yapay Moisesta TAYTA DIOS niran: 2 «Israelcunata willapay. Lepra
gueshyawan gueshyaycajta, warmi ollgutapis yuraj yacuwan gueshyaycajcunata,
wafiushata yatashanpita ganrana ricacojcunata tiyaycashayquicunapita juc-laman ji-
tarinanpaj niy. 3 Tiyaycashayquichomi nogaga tiyaycd. Chaymi ganra cajcunataga
juc-laman jitarichun warmita ni ollgutapis. Chauraga manami ganraydchengapichu
gamcuna tiyaycashayquita.»

4 Moisesta TAYTA Dios nishannéllami llapan Israelcuna wiyacuran. Chaymi tiyay-
cashanpita juc-ldman jorguran ganra caycaj runacunataga.

Mana allita rurashanpita pdgananpaj willapashan
5> Moisesta TAYTA DIOS niran: © «Israelcunata willapanqui: Warmipis ollgupis mana
wiyacamar runa-masinpaj mana allita rurashpanga juchatami ruran. 7 Chay runaga
jucha rurashanta recondsir runa-masinpaj imandpis mana allita rurashanpita paganga.
Jananmanpis cada chuncapita ishcay mastaraj paganga. & Chay pédgata chasquinanpaj
caj runa wafiushana captin, wafioj runapa mana pi famillyanpis captenga nogapéna
canga. Chay pdgataga cliracunana quiquinpaj chasquenga. Chaynéllami juchanpita
perdunandpépis uyshata pishtananpaj apamonga.
9 «Israelcuna garaminanpaj apamushan ofrendacunaga chasquej caj ciirapami canga.
10 Nogapaj imatapis raquishan cajtaga cliraman apanga. Chaycunaga ciirapdnami
canga.»
Sélacoj runa imata rurananpdpis willapashan
11 Moisesta TAYTA D10s niran: 12-13 «Llapan Israelcunata willapanqui: Capas juc warmi
runanta ganrachir juc runawan cacunman. Chayno rurashantaga capas pipis mana
mayanchu. Ni runanpis capas mana mayanchu. 14 Ichanga capaschari runan sélanman
warmi imano cashantapis mayapallar. Capas runaga sélacoj cayllapitapis sélanman
warmin mana jucwan cacuycaptinpis. 15> Chaura runanga warmita cliraman pushanga.
Warminta pushar nogapaj apamonga ishcay quilu sebdda jarinata. Jarinamanga ama

*
5:8 Lev. 6.1-7

wiflangachu insinsuta ni asétitapis. Chay garamashan ofrendaga canga sélacushan-
pitami; juchanta musyananpéami.

16 «Chay warmitana ciira pushamonga fiaupdman. 17 Nircorga rispitddu yacuta
wichiwan chagarcur tacuchenga Tincuna Tolducho caycaj ichiclla allpata charircur.
18 Warmitana flaupdman ichichenga. Ajcha pilltantapis pascachenga. Nircurna
maquinman churapanga rasunpa juchan cashan musyacdnanpaj nogata garaminanpaj
apamushanta. Ciiranami chararaycanga juchayoj cajta gueshyachej ashgaj yacuta.
19 Warmita jurachishpan ciira nenga: <Runayquita mana engafiasha captiquega, jucwan
mana cacusha captiquega cay ashgaj yacuta upuptiquipis manami ima castigupis
chayashunquipdchu. 20 Runayquita ganrachir jucwan cacusha captiquega 2! TAYTA
DiosMmi castigashunqui llapan ricacunanpaj. Castigashuptiquimi pachayqui jacacur-
conga. Wawatapis manami tarinquipdnachu. 22 Chayno castiguta chasquinquipaj
castiguta chayachicoj yacuta upurmi.» Warminami «nishayquino cachun» nenga.

23 «Chaura cliraga imano maldisyun pédsanantapis isquirbenga. Nircurna ashgaj
yacuwan mayllanga. 24 Nircur chay yacutana warmita upuchenga juchayoj captenga
chay warmipa pachancho asgayta gallaycunanpaj. 25 Yacuta chasquircurmi runan
sélacur apamushan chaqui micuy ofrendata ciirata chay warmi entreganga. Chayp-
itanami noga TAYTA DiosPA fiaupdcho cuyuchir ricachimashpan ciiraga altarman
churanga. 2¢ Chay ofrendapitami ciiraga juc aptay chaqui micuyta altarcho rupachenga
noga yarpdndpaj. Warmita ashgaj yacuta ciira upuchiptin 27 warmi rasunpa runanta
ganrachisha captin gueshyachicoj yacuga pachancho asgayta gallayconga. Chaura
pachan jucllami jacacurconga. Mananami wawata tarenganachu. Chayno captin llapan
warmicunami ricaconga. 28 Runanta warmi mana ganrachisha captin ichanga mana
imanangapischu. Chay warmiga wamratapis tarenga.

29 «Runanta ganrachir juc runawan warmi cacur ganrayaptin, runan mayapar sélarga
chaynémi ruranga. 3° Chaynomi ruranga sélashpallanpis. Sélashpan warminta juclla
faupdman apamonga. Ciliranami lay niycashanno ruranga. 3! Chayno rurar runanga
manami juchayojchu canga. Warmimi ichanga juchayoj cashpanga castiguwan fia-
canga.»

6

Nazareo cananpaj laycunata willapashan

1 TAYTA DIOSGA Moisesta yapay niran: 2 «Israelcunata willapanqui: Nogata sir-
bimédnanpaj Nazareona cayta munajcunaga warmipis ollgupis 3 ama upongachu binuta,
binupita rurashan binagrita ni ima machéichicojtapis. Ama micongachu iibasta ni
péisastapis.* 4 Nazareo cananpaj aunimashan manaraj cumlicaptenga ama micongachu
ni imatapis tibaspita rurashataga. > Ajchantapis ama rutucongachu. Chayno canga
nogata sirbimdnanpaj aunishan cumlinancama. Chaynépami musyacanga nogallata
sirbimar cawaycashan. ¢ Nazareo cashan wichanga wafiushacunata ricajpis ama ay-
wangachu 7 papénin, u maman, wauguin, u pafiin wafiusha captinpis. Wafiushacu-
nata yatarga ganrayanmannami. Chay wichanga caycanga limyu nogapaj acrashami.
8 Imaycamapis nogata sirbimdnanpaj aunishan cumlinancamami acracushi canga.

9 «Sirbimar nazareo cananpaj aunimajpa fiaupancho runa illajpita wafiushpan gan-
raydchiptenga nogata sirbimar ajchanta wifiachicushanpis yanganami canga. Chaymi
ganrayashanpita ganchis junajchdga limyuyashan ajchanta rutuconga. 10 Warannin
pusaj caj junajchona Tincuna Toldu puncuman apanga ishcay palumata, man'chiga
ishcay pushapa wampata. Chaychdna ciirata entreganga. 1! Cliranami jucta juchapita
sacrifisyupaj pishtanga. Jucajtana rupachina sacrifisyupaj pishtanga. Chaynomi ciiraga
ruranga wafiusha runata yatashanpita Nazareo runapa u Nazareo warmipa juchanta
perdunanédpaj. 12Nazareo caycashancho ganrayaj runaga watayoj cashnitapis apamonga
cutichina sacrifisyuta pishtananpaj. Chay 6rapitaraj yapay gallayconga nogata sirbimar

*
6:3 Luc. 1.15



NUMEROS 6:13 172 NUMEROS 7:8

Nazareo cayta. Naupa cajcho sirbimar Nazareo cashanga manami bilenganachu ganra-
yar ajchantapis rutucushanpita.

13 «Sirbimar Nazareo cayta cumlircurnaga shamonga Tincuna Toldu flaupanman.
14 Chaychona nogapaj rupachina sacrifisyuta rupachenga sénu juc watayoj cashnita.
Juchapita sacrifisyupépis watayoj sdnu china uyshata pishtanga. Alli goyaypita sacri-
fisyupdna pishtanga juc sénu carnita. 15 Tantatapis mas alli caj jarinapita lebadiiray-
najllata asétillawan rurashata, asétiwan pichusha lebadiiraynaj llapsha tantata balay
canasta-mallwawan apamonga. Chaytaga chaqui micuy ofrendantawan binuntawan
nogapaj apamonga. 16 Ciliraga juchapita sacrifisyupaj uywata pishtarcur rupachenga.
Rupachina sacrifisyupaj sdnu cashnitapis rupachenga. 17 Alli goyaypita sacrifisyuta pish-
tashan uyshata, balay canasta-mallwacho caycaj lebadiiraynaj tantatawan garamanga.
Chaqui micuy ofrendatapis binutapis garamanga. 18 Chay 6ra nazareo cédga ajchanta
rutuconga Tincuna Toldu fiaupancho. Nircur nogata sirbimar wifiachishan ajchantapis
rupaycachenga alli goyaypita sacrifisyuta rupaycéchishan nina rataycajman. ° Nazareo
runa ajchanta rutucushanpitaraj cliraga uyshapa mururu aychan chayashata, balay
canasta-mallwacho lebadiiraynaj caycaj juc tantata, lebadiiraynaj llapsha tantata, lla-
panta charircur nazareo runapa maquinman churapanga. 20 Nircur chaycunataga ciira
cuyuchir ricachimashpan nogata entregamanga. Chaycunaga llapanpis rispitdidumi
ciirallapdmi caycan. Ciirallapdmi caycan uywapa péchu aychanta cuyuchir garamashan-
pis, chancan aychapis. Chaypitaga nazareo cajpis binuta upunmannami.

21 «Chaynomi laycuna canga nogata sirbimashpan nazareo cananpaj aunej runacu-
napdga. Chayndmi ofrendatapis garamanga. Aypédpacorga mastapis garamanmanmi.

Nazareo cayman yaycur aunishantaga llapantami cumlenga.»

Ciira bindisyunta gonanpaj willapashan

22TAYTA DIOSGA Moisesta niran: 23 «Aaronta wamrancunatawan willapanqui. Israel-
cunata bindisyunta gor cayno nenga:
24 « <TAYTA DI10s bindisyunninta goycushunqui;
imapitapis washaycushunqui.
25 TAYTA Dios alli fiawinpa ricaycushunqui;
cuyapaycushunqui.
26 TAYTA D10s imachd&pis yanapaycushunqui;
jaucalla goyaycachishunqui» nir.

27 «Chayndmi ciiracunaga nogapa jutécho Israelcunata nenga. Chaura nogapis
bindisyunnéta goshaj.»

7

Tincuna Toldupaj ofrendacunata goycushan
1 Tincuna Tolduta rurayta ushaycuptin Moisesga alli asyaj asétita jichaparan Tayta
Diospana cananpaj. Toldu ruricho cajcunatapis, altarcho cajtapis alli asyaj asétita
jichaparan Tayta Diospana cananpaj. 2 Chaypitaga cada tribupa mandajnin sinsGshej-
cuna Tayta Diospaj ofrendancunata aparan. 3 TAYTA DIOSPAJ aparan sojta carrétawan
chapashata. Ishcay mandaj-cama juc carrétawan ofrendata apachiran. Chunca ishcay
torucunatapis aparan. Térutaga cada mandaj juc-cama aparan. Llapanta Tayta Diospaj

churaran Tincuna Tolduman.
4 Chaura TAYTA DIOSGA Moisesta niran: 5 «Carrétacunatawan térucunata apamushan

ofrendata chasquiy. Nircur Levi tribu runacunata entregay arushancho nistashan-tupu
tisananpaj.»

¢ Chaura Moisesga carrétacunatawan térucunata chasquircur Levi tribu runacunata
raquiparan. 7 Gersonpita miraj runacunataga goran ishcay carrétatawan chuscu toruta.
Chaytami paycunaga nistaran arushancho tisananpaj. 8 Meraripita mirajcunatana goran
chuscu carrétatawan pusaj térucunata. Chaytami paycunaga nistaran arushancho

*
6:21 Hech. 21.23-24

isananpaj. Paycunapa mandajnenga caran ciira Aaronpa wamran Itamarmi. ° Coatpita
mirajcunatami ichanga carrétacunata ni térucunatapis mana goranchu. Paycunaga
rispitddu caj césacunatami matancayllapa apanan caran.

10 Altarman asétita jichapaycuptinnaga Israel mandajcunapis ofrendancunata aparan.
Altarpa fiaupanman churaran. 11 Chaypitana TAYTA DIOSGA Moisesta niran: «Altar

nogapana cananpaj inauraptenga cada junaj juc tribupa mandajninmi ofrendancunata
apamonga.»

12 Rimir junajcho ofrendanta aparan Juda tribu runa Aminadabpa wamran Naasén.

13 Naas6n aparan juc quilu medyan lasaj guellay ldtuta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchdpis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 14 Pachac chuncan (110) gramu lasaj
gori cucharuntapis aparan junta insinsuyojta. 15 Rupachina sacrifisyupdpis aparan
juc besérata, juc carnita, juc watayoj cashnita. 16 Juchapita sacrifisyuta pishtananpana
aparan juc chibuta. 17 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chay ofrendacu-
natami aparan Aminadabpa wamran Naasonga.

18 [shcay junaj cajcho ofrendanta aparan Isacar tribu runa Zuarpa wamran Natanael.

19 Natanael aparan juc quilu medyan lasaj guellay ldtuta, pusaj pachac (800) gramu
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchopis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 20 Pachac chuncan (110) grimu lasaj
gori cucharuntapis aparan junta insinsuyojta. 2! Rupachina sacrifisyupdpis aparan
juc besérata, juc carnita, juc watayoj cashnita. 22 Juchapita sacrifisyuta pishtananpina
juc chibuta aparan. 23 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Zuarpa wamran Natanaelpa ofrendancunami.

24 Quimsa junaj cajcho ofrendanta aparan Zabuldn tribu runa Helonpa wamran Eliab.

25 Eliab aparan juc quilu medyan lasaj guellay lituta, pusaj pachac (800) gramu
lasaj guellay tasuntapis. Chaycunataga pésaran Tincuna Tolducho caj pésacunawan.
Liatuchopis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 26 Pachac chuncan (110) grimu lasaj
gori cucharuntapis aparan junta insinsuyojta. 27 Rupachina sacrifisyupdpis aparan
juc besérata, juc carnita, juc watayoj cashnita. 28 Juchapita sacrifisyuta pishtananpina
juc chibuta aparan. 29 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Helonpa wamran Eliab apashan ofrendacunami.

30 Chuscu junaj cajcho ofrendanta aparan Rubén tribu runa Sedeurpa wamran Elisur.

31 Elisur aparan juc quilu medyan lasaj guellay lituta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchopis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 32 Pachac chuncan (110) grimu lasaj
gori cucharuntapis aparan junta insinsuyojta. 33 Rupachina sacrifisyupdpis aparan
juc besérata, juc carnita, juc watayoj cashnita. 34 Juchapita sacrifisyuta pishtananpina
juc chibuta aparan. 35 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Sedeurpa wamran Elisur apashan ofrendacunami.

36 Pichga junaj cajcho ofrendanta aparan Simedn tribu runa Surisadaipa wamran

Selumiel.
37 Selumiel aparan juc quilu medyan lasaj guellay lituta, pusaj pachac (800) gramun

lasaj guellay tasuntapis. Chaycunataga pésaran Tincuna Tolducho caj pésacunawan.
Lituchopis tasunchopis juntata aparan mas alli caj jarina asétillawan chapushata.

Chaycunaga caran chaqui micuy ofrendami. 38 Pachac chuncan (110) gramu lasaj
gori cucharuntapis aparan junta insinsuyojta. 3 Rupachina sacrifisyupdpis aparan
juc besérata, juc carnita, juc watayoj cashnita. 40 Juchapita sacrifisyuta pishtananpina
juc chibuta aparan. 4! Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Surisadaipa wamran Selumiel apashan ofrendacunami.

42 Sojta junaj cajcho ofrendanta aparan Gad tribu runa Deuelpa wamran Eliasaf.

43 Eliasaf aparan juc quilu medyan lasaj guellay lituta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchdpis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 44 Pachac chuncan (110) grimu lasaj
gori cucharuntapis aparan junta insinsuyojta. 45 Rupachina sacrifisyupdpis aparan
juc besérata, juc carnita, juc watayoj cashnita. 46 Juchapita sacrifisyuta pishtananpina
juc chibuta aparan. 47 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Deuelpa wamran Eliasaf apashan ofrendacunami.

48 Ganchis junaj cajcho ofrendanta aparan Efrain tribu runa Amihudpa wamran

Elisama.
49 Elisama aparan juc quilu medyan lasaj guellay ldtuta, pusaj pachac (800) gramun

lasaj guellay tasuntapis. Chaycunataga pésaran Tincuna Tolducho caj pésacunawan.
Lituchdpis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 5° Pachac chuncan (110) gramu lasaj
gori cucharuntapis aparan junta insinsuyojta. 5! Rupachina sacrifisyupdpis aparan
juc besérata, juc carnita, juc watayoj cashnita. 52 Juchapita sacrifisyuta pishtananpina
juc chibuta aparan. 53 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Amihudpa wamran Elisama apashan ofrendacunami.

54 Pusaj junaj cajcho ofrendanta aparan Manasés tribu runa Pedasurpa wamran

Gamaliel.
55 Gamaliel aparan juc quilu medyan lasaj guellay ldtuta, pusaj pachac (800) gramun

lasaj guellay tasuntapis. Chaycunataga pésaran Tincuna Tolducho caj pésacunawan.
Lituchdpis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 56 Pachac chuncan (110) grdmu lasaj
gori cucharuntapis aparan junta insinsuyojta. 57 Rupachina sacrifisyupdpis aparan
juc besérata, juc carnita, juc watayoj cashnita. > Juchapita sacrifisyuta pishtananpina
juc chibuta aparan. 59 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Pedasurpa wamran Gamaliel apashan ofrendacunami.

60 [sgun junaj cajcho ofrendanta aparan Benjamin tribu runa Gedeonipa wamran

Abidan.

61 Abidan aparan juc quilu medyan lasaj guellay latuta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchopis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 62 Pachac chuncan (110) gramu lasaj
gori cucharuntapis aparan junta insinsuyojta. ©3 Rupachina sacrifisyupdpis aparan
juc besérata, juc carnita, juc watayoj cashnita. ¢4 Juchapita sacrifisyuta pishtananpina
juc chibuta aparan. ¢ Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichgata cashnitapis juc watayojta-cama. Chaycuna
caran Gedeonipa wamran Abidan apashan ofrendacunami.

66 Chunca junaj cajcho ofrendanta aparan Dan tribu runa Amisadaipa wamran Ahiezer.

67 Ahiezer aparan juc quilu medyan lasaj guellay ldtuta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.

Latuchopis tasunchopis juntata aparan mas alli caj jarina asétillawan chapushata.

Chaycunaga caran chaqui micuy ofrendami. 68 Pachac chuncan (110) grimu lasaj

gori cucharuntapis aparan junta insinsuyojta. ¢ Rupachina sacrifisyupaj aparan juc

besérata, juc carnita, juc watayoj cashnita. 70 Juchapita sacrifisyuta pishtananpina
juc chibuta aparan. 7! Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran

Amisadaipa wamran Ahiezer apashan ofrendacunami.

72 Chunca juc junaj cajcho ofrendanta aparan Aser tribu runa Ocranpa wamran Pagiel.

73 Pagiel aparan juc quilu medyan lasaj guellay ldtuta, pusaj pachac (800) graimun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchopis tasunchopis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 74 Pachac chuncan (110) gramu lasaj
gori cucharuntapis aparan junta insinsuyojta. 75 Rupachina sacrifisyupdpis aparan
juc besérata, juc carnita, juc watayoj cashnita. 76 Juchapita sacrifisyuta pishtananpana
juc chibuta aparan. 77 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Ocranpa wamran Pagiel apashan ofrendacunami.

78 Chunca ishcay junaj cajchéna ofrendanta aparan Neftali tribu runa Enanpa wamran
Ahira.

79 Ahira aparan juc quilu medyan lasaj guellay ldtuta, pusaj pachac (800) gramun
lasaj guellay tasuntapis. Chaycunataga pésaran Tincuna Tolducho caj pésacunawan.
Lituchdpis tasunchdpis juntata aparan mas alli caj jarina asétillawan chapushata.
Chaycunaga caran chaqui micuy ofrendami. 8° Pachac chuncan (110) gramu lasaj
gori cucharuntapis aparan junta insinsuyojta. 8! Rupachina sacrifisyupdpis aparan
juc besérata, juc carnita, juc watayoj cashnita. 82Juchapita sacrifisyuta pishtananpina
juc chibuta aparan. 83 Alli goyaypita sacrifisyuta pishtananpaj aparan ishcay toruta,
pichga carnita, pichga chibuta, pichga cashnitapis watayojta-cama. Chaycuna caran
Enanpa wamran Ahira apashan ofrendacunami.

84 Chaynomi Israelcunapa mandajnincuna ofrendanta aparan altarta inauraptin.
Aparan chunca ishcay guellay ldtucunata, chunca ishcay guellay tasuncunata, chunca
ishcay gori cucharuncunata. 85 Guellay ldtucuna cada-tinun lasaran juc quilu medyan;
tasuncunana cada-iinun pusaj pachac (800) gramun. Litucunawan tasuncuna llapanga
lasaran ishcay chunca ganchis (27) quilu. Chaycunata pésaran Tincuna Tolducho caj
pésacunawan. 86 Chunca ishcay (12) gori cucharuncunapis caran junta insinsunwan-
cama. Cucharuncunaga cada tinun lasaran pachac chunca (110) grimun. Chaycunataga
pésaran Tincuna Tolducho caj pésacunawan. Gori cucharuncuna llapanga lasaran juc
quilu chuscu pachacnin (400) gramun.

87 Rupachina sacrifisyupdpis caran chunca ishcay (12) beséracuna, chunca ishcay (12)
carnicuna, watayoj cashnicunapis chunca ishcay (12). Chaycunaga cada tinun caycaran
chaqui micuy ofrendanwan-cama. Chunca ishcay (12) chibucunapis caycaran juchapita
sacrifisyupaj. 88 Alli goyaypita sacrifisyuta pishtananpaj apashan ofrenda caycaran
ishcay chunca chuscun (24) beséracuna, sojta chunca (60) carni, sojta chunca (60)
chibu, watayoj cashnicunapis sojta chunca (60). Chay ofrendacunataga aparan altarta
inaurashpanmi. Asétita wilapashpanmi altarta inauraran.

89 Tincuna Tolducho Tayta Dioswan parlananpaj Moisés yaycurir wiyaran Tayta Dios
rimamushanta. Rimamuran babulpa chapanancho querubin anjilcuna caycashanpita.
Chaynomi Tayta Diosga Moiseswan parlaj.

8

Lamparincundata imano camacdchinanpdpis
1 Moisesta TAYTA DIOS niran: % «Aaronta willapay. Ganchis lamparincunata candiléru-
man churarcur sindiptin flaupallaman achicyaranga.»

3Chaura Aaronga ruraran TAYTA D10s Moisesta nishannélla. Chaymi lamparincunata
churaran faupallaman achicyardnanpaj. 4 Chay candilérutaga goripita tacayllapa
ruraran. Jamananpita puntancho wayta-nirajnincama juc pisallata ruraran. Chay

candilérutaga TAYTA D10s ricachishantanémi Moisés rurachiran.

Levi tribu runacunata acrashan
5 Moisesta TAYTA DIOS niran: © «Israelcunapitaga Levi tribu runacunata raquin-

qui. Nircur paycunata limyuydchinqui. 7 Limyuydcherga limyuyédchina yacuwan
chajchupanqui. Intéru cuerpunpita shapranta galaypa afitacuchun. Répancunatapis
tagshacuchun. Chayrdmi limyu canga. & Nircur apamonga juc besérata, asétillawan
chapusha mas alli caj jarinanta ofrendapaj. Chaynoélla gampis juchapita sacrifisyuta
pishtanayquipaj juc besérata apamunqui. ° Levi tribu runacunata gayanqui Tincuna
Toldu flaupanman. Llapan Israelcunatapis shuntanqui. 10 Levi runacuna faupi-
man shamuptenga Israelcunapa mandajnincuna maquinta churanga paycunapa uman
jananman. ! Chaypitami Aaronga maquinta jogarishpan paycunata raquenga nogata
sirbimdnanpaj. Chayndpami Levi runacunaga canga Israelcuna cuyuchir ricachimashan

ofrendano.
12 «Chaypitaga Levi runacunana toéru-mallwacunapa umanman maquincunata chu-

ranga. Jucaj toru-mallwaga pishtacanga juchapita sacrifisyupaj. Jucaj téru-mallwatana
pishtanga rupachina sacrifisyupaj. Chaynépami Levi runacuna limyuna canga.
13 Nircorga gammi Aaronpa wamrancunapa fiaupanman ichichinqui llapan Lev{ runa-
cunataga. Nircur cuyuchir ricachiypa garamashayqui ofrendatano nogatana sirbima-
nanpaj ricachimanqui. 14 Chayndpami Levi tribu runacunataga Israelcunapita raquinqui
shuynina cananpaj. 15> Chayno shuynina cananpaj raquircuptiquiraj, limyuyarcachip-
tiquiraj aywanga Tincuna Tolducho ima ruraytapis arunanpaj. 1¢ Llapan Israelcu-
napita paycunaga acrasha caycan nogata sirbimanallanpdmi. Israelcunapa guechpa

wamrancunapa ruquinmi Lev{ tribu runacunataga chasquishci. 17 Israelcunapa guechpa
wamrancunapis, uywancunapa rimir caj wawancunapis nogapami. Egipto runacunapa

guechpa wamrancunata wafiuchishpami Israelcunapa guechpa wamrancunataga no-

gapaj acracurd,” 18 Chay guechpa wamrancunapa ruquinnami Levi tribu runacunata
chasquishcd. 19 Nircur Aaronpawan wamrancunapa munayninchéna cananpimi goy-
cushcd. Paycunanami Tincuna Tolducho ima ruraycuna captinpis Israelcunapa ruquin
ruranga. Israelcuna juchanpita perdunasha cananpaj apamushan ofrendancunatapis
paycunanami churanga. Chayndpami Israelcunaga Tincuna Tolduman mana yaycon-
ganachu. Chaura paycunataga ima mana allipis mana chayanganachu.»

20 Moisespis Aaronpis llapan Israelcunapis ruraran Levi tribu runacunapaj TAYTA D10s
nishanndmi. 21 Levi tribu runacunapis bafiacurir répancunatapis tagshacuran. Aaronna
paycunataga TAYTA DIOSTA ricachiran sirbinanpaj. Nircur paycuna limyuna cananpépis
uywata pishtaran. 22 Chaypita Levi tribu runacunaga Tincuna Tolducho imapis ru-
rananpaj cajcunatana ruraran. Chaychdga Aaronwan wamrancunami mandaran imata
rurananpapis. TAYTA Dios nishannéllami Levi tribu runacunataga arunanpaj churaran.

Levi tribu runacuna ayca wata sirbinanpdpis
23 Chaypitana TAYTA DIOSGA Moisesta niran: 24 «Levi runacunaga ishcay chunca
pichga (25) watayoj cashanpita-pachami Tincuna Tolducho aronga. 2°Ichanga pichga
chunca (50) watayojman chayar jamacongana. 26 Chaypitaga waquin famillyancunata
yanapayllana yanapanga Tincuna Tolducho imapis ruraycunata. Ichanga waran-waran
manami aronganachu. Chaynémi camacéchinqui Levi tribu runacuna arunanpaga.»

9

Pascuata imay rurananpdpis nishan

* , * .
8:4 Exo. 25.31-40; 37.17-24 8:17 Exo. 13.2,11-16



NUMEROS 9:1 177 NUMEROS 9:23

1 Egiptupita Israelcuna llojshicamushan ishcay wataman gallaycoj quillacho chunyaj
Sinaf jircacho Moisesta TAYTA DI0S niran: 2 «Israelcuna Pascua fistata ruranga imaypis
rurananpaj nishi junajcho. 3 Fista gallayconga cay quilla chunca chuscu junaj tardi.
Fistata ruranquicuna imandpis isquirbiraycashanno.»

4 Chaura Moisesga Israelcunata willaparan Pascua fistata rurananpaj. > Paycunaga
fistata ruraran chay quillacho chunca chuscu junaj tardi chunyaj Sinaf jircacho. Moisesta

TAYTA DIOS nishanno ruraran,”

6 Ichanga chay 6ra waquin runacuna ganra caycaran ayata yatashanpita. Chayndpa
paycunaga chay junaj Pascua fistaman mana yaycuranchu. Chaymi Moisesman,
Aaronman aywaran. 7 Moisesta niran: «Ayata yataynépami nogacunaga ganra cayca.
JImanirtaj waquin Israel famillydcunawan iwalga garaynéta TAYTA DIOSPAJ mana
goycdrimanchu?»

8 Moisesna niran: «Gamcunaga shuyaycériyraj. M4 imatashi TAYTA DIOSNINCHI
nimanga.»

9 TAYTA DIOSNA Moisesta niran: «Israelcunata sumaj willapay: 1°© Gamcunaga lla-
payqui, wamrayquicunapis, nogata aduramar Pascua fistata ruranqui. Ayata yatashan-
pita ganra caycajpis, caminanticunapis ! ishcay quilla cajcho chunca chuscu junajnin
tardi fistata ruranga. Miconga cashnipa aychan cancashata, ashgaj jachallanpawan
lebadiiraynaj tantallanpawan. 12 Pishtashayqui cashnipataga ima tulluntapis ama
paquinquichu. Chay junajlla ushajpaj micunqui. Waranninpéga imatapis ama puchéch-
inquichu.” Pascuataga ruranqui willapashinélla. 13 Pipis limyu caycar, jinancho tiyaycar
Pascua fistata mana ruraj cdga marcayquipita gargushami canga. Imaypis fista cashan
junaj nogapaj garaynincunata mana apamushanpita castigasha canga.

14 «Gamcunacho juc-ld nasyun runacuna tiyaycajpis Pascua fistataga willapashdno
ruranga. Imandpis ruranayquicunapaj willapashita gamcunapis juc-l4 runacunapis

*
cumlenga.»

Tincuna Toldupa janancho pucutay
(Exo. 40.34-38)
15 Tincuna Tolduta ichichiyta ushashan jundga pucutay chapacurcuran. Pacha
chacarcuptenga Toldu janancho yuricurcoj nina rataycarna. Chayndlla caj pacha

wardnancama.” 16 Chaynéllami waran-waran rataran. Junajpaga pucutay chaparaj;
chacaypana nina rataj. 17 Tincuna Toldu jananpita pucutay jogaricaptin Israelcunaga
aywacdrejna. Maychopis pucutay ichicuycuptenga chayllachéna wasincunata ichichej.
18 [sraelcunaga TAYTA Di0s mandaptinraj aywajpis, tiyananpaj wasincunatapis ichiche;.
Toldu janancho pucutay cacuptenga jinallancho tiyacoj. 1° Toldu janancho unaycamana
pucutay cacuptenga mana aywajnachu. Jinancho TAYTA DIOSTA sirbiytana gallaycoj.
20 Wallca junajlla Toldu janancho pucutay captenga TAYTA D10s nishan 6ra maychdpis
wasincunata ichichej. TAYTA Dios nishan érami aywaytapis gallaycirej. 2! Oraga
chacayllapa Toldu janancho pucutay ichiraj. Pacha wararcuptinna jogaricaptenga
Israelcuna aywacojna. Pucutay jogaricaptenga junajpapis chacaypapis aywacoj. 22 Toldu
janancho pucutay ishcay junaj, o juc quilla, man'chidga juc wata pufiurdcuptenga
Israelcuna jinallancho tiyaj. Pucutay jogaricaptenga jinan 6ra aywacoj. 23 Imaypis
TAYTA DI0s nishan 6ra wasincunata ichichej, pay nishan 6ra aywacojpis. Manaraj
imatapis niptenga TAYTA DI0s Moisesta nishanno sirbir goyaj.

10

Guellay trompétacunata rurashan

* . * . * . * .
9:5 Exo. 12.1-13 9:12 Exo. 12.46; Juan 19.36 9:14 Exo. 12.48-49 9:15 Exo. 13.21-22

1 Moisesta TAYTA DIOs niran: 2 «Guellaypita ishcay trompétacunata ruray mar-
tilluwan tacayllapa. Chay trompétacunaga canga runacunata shuntanayquipaj u ay-
wayta gallaycdrinanpédpis musyachinayquipaj. 3 Ishcan trompétacunata tucaptenga
llapan runacuna shamonga gam caycashayqui Tincuna Toldu puncuman. 4Jucaj trompé-
tallata tucaptenga cada tribupa mandajnincunallami shuntacimonga. 5 Aywacunanpidna
trompétata tonddachiypa tucaptenga inti yagamunan caj-ldpa tiyaycajcuna aywayta
gallaycdrenga. ¢ Yapay tonddachiypa trompétata tucaptenga sur caj-ldpa tiyajcunana ay-
wayta gallaycdrenga. Trompétata tonddachiypa tucaptenga simri canga tiyaycashanpita
juc-laman aywananpdnami. 7 Runacuna shuntacimunallanpéga ishcan trompétatami
tucanga. Runacuna aywacunanpiami ichanga tonddachiypa tucanga. & Trompétata
tucajcunaga cangapaj Aaronpita miraj cliracunami. Chay nishidcunaga imaycamapis
laymi canga gamcunapaj gamcunapita mirajcunapapis.

9 «Tiyaycashayqui nasyunniquiman chiquishojcuna  wafuchishunayquipaj
yaycamuptenga trompétata tonddachiypa tucanqui pillyaj aywanayquicunapaj. Noga
TAYTA DIOSNIQUIMI yanapdshayqui. Gamcunata salbashayqui chiquishojcunapita.
10 Trompétacunataga tucanqui cushicuy junajcunacho, llullu quilla fistacunacho,
rupachina sacrifisyuta rupachishpayqui, alli goyaypita sacrifisyu uywacunata
pishtarpis. Chayno trompétacuna wagajta wiyashpami gamcunata yanapdshayquipaj.
Nogami cd TAYTA DIOSNIQUL»

Sinaipita Israelcuna aywacushan

11 Wata juc quilla ishcay chunca junajninchémi Contritu Babul caycashan Rispitddu
Toldu jananpita pucutay jogaricaran. 12 Chaura Israelcunaga chunyaj Sinaicho tiyay-
cashanpita aywacuran. Chaypita pucutayga paracuycuran Paran jutiyoj chunyajchona.
13 TAYTA DIOS Moisesta willapashannéllami Israelcunaga aywaran.*

14Juda tribu runacuna rimir-puntata bandéranwan aywaran. Chay tribu runacunata
mandaycaran Aminadabpa wamran Naasén. (Paycunawan iwalmi aywaran ishcay tribu
runacunapis). 15 Isacar tributaga mandaycaran Zuarpa wamran Natanael. 16 Zabulén
tributana mandaycaran Helonpa wamran Eliab. 17 Paycunapa guepantana Gersonpita,
Meraripita mirajcuna Tincuna Tolduta pascarcur apacarcdrir aywacuran. Paycunami
chay c6sacunata apananpaj caran.

18 Paycunapa guepantana Rubén tribu runacuna bandéranwan aywaran. Paycu-
nata mandaycaran Sedeurpa wamran Elisur. (Paycunawanmi aywaran Simedn tribu
runacunapis, Gad tribu runacunapis.) 19 Simedn tributana mandaycaran Zurisadaipa
wamran Selumiel. 20 Gad tributana mandaycaran Deuelpa wamran Eliasaf. 21 Paycunapa
guepantana aywaran Coatpita mirajcuna. Paycunaga rispitddu cdsacunata apar ay-
waran. Maymanpis chayashpan paycunaga tarej Tincuna Toldu ichichishatana.

22 Paycunapa guepantana aywaran Efrain tribu runacuna bandéranwan. Paycunata
mandaycaran Amiudpa wamran Elisama. (Paycunawanmi aywaran Manasés tribu
runacunapis, Efrain tribu runacunapis) 23 Manasés tributana mandaycaran Pedasurpa
wamran Gamaliel. 24 Benjamin tributana mandaycaran Gedeonipa wamran Abidan.

25 Ushanantana aywaran Dan tribu runacuna bandéranwan. Paycunata mandaycaran
Amisadaipa wamran Ahiezer. (Paycunawanmi aywaran Aser tribu runacunapis, Neftali
tribu runacunapis) 26 Aser tributana mandaycaran Ocranpa wamran Pagiel. 27 Neftal{
tributana mandaycaran Enanpa wamran Ahira.

28 Chaynomi Israelcunaga répa-ropa gatinaylla aywaj.

Aywdshinanpaj cufiddunta Moisés ruwashan
29 Madian runa Reuelpa wamran Hobab caran Moisespa cufiddun. Paytami Moisés
niran: «Nogacunaga aywac0 TAYTA DIOS aunimashan partimanmi. TAYTA DIOSGA
Israelcunata aunisha cuyar alli ricananpdmi. Yan'gaycalldmay ari. Yan'gdmaptiquega
nogacuna allimi ricashayqui.»

*

30 Hobabna niran: «Manami aywdmanchu. Nogaga cuticushaj familly4cuna tiyay-

cashan marcdmanmi.»
31 Chaypis Moisesga ruwar niran: «Ama cuticuychu ari. Gamga rejsinquimi chun-

yajcho mayninman pachacuna cashantapis. Chaymi nogacunata pushamashpayqui
rejsichimay ari. 32 Nogacunawan aywacuptiquega TAYTA D1os tarichimashanchicunata
iwalmi raquipdnacushunpis.»

33 Chaynoémi Israelcunaga Sinaf jircapita aywacur quimsa junaj aywaran. Chay
junajcuna Contratuta rurashan babultaga Israelcunapa fiaupanta apaycaran maycho
jamananpdpis ashishpan. 34 Israelcuna aywacuptenga TAYTA Dios yurichishan pucutay
aywaj Israelcunapa janallanta. 35 Babulta apananpaj jogarcériptin Moisés nej:
«jAywaculldshunna TAYTA D1oS!
jContrayqui cajcunaga machiypa-machir gueshpichun!

iChiquishojcunaga ricashushpayqui gueshpir aywacuchun!»*

36 Babulta jamaycachiptinna Moisés nej:
«jCutiycamuyna ari TAYTA DI10S

yupaytapis mana atipaypaj Israel runacunaman!»

11

Israelcuna Tayta Diospa contran rimashan

1 Chaypitanaga Israelcuna amatar fiacar TAYTA DIOSPA contran rimaran. Rimashanta
wiyar TAYTA DIOSPIS fiyupa rabyacurcuran. Chaymi Israelcuna tiyaycashan cantunpa
ninata ratarachiran. 2 Chaura runacunaga Moisesta ruwar gaparparan. Moisesnami
TAYTA DIOSTA mafiacuran. Chayrdmi ninaga upiran. 3 Israelcunata rupananpaj ninata
TAYTA D10s ratachishanpitami chay partita jutichaparan «Tabera» nir.

4Israel runacunaman guellicusha caran jdpa runacunapis. Chay runacunaga pachal-
lanpaj yarpaj. Chaymi Israelcunatapis yarpachiran Egiptucho micushancunata. Chaymi
yapay wagar niran: «jOjald aycha canman micunanchipaj! 5 Egiptuchoga listullatami
micoj canchi pescdduta, pipinuta, tumbuta, pdrruta, sibuyllata, djustapis. ¢ Cananga
yargaypita caycho wafiuycanchi. Manillatami micuycanchi.»

7 (Mandga caran culantrupa murunno; culurnenga risina jachano. 8° Maniga
chacaypa shullayno shicwamoj. Chaytanami runacuna shuntaj. Nircur agaj. Waquinna
tacarcur yanoj. Waquinna tantatano ruraj. Micuptenga mishquej manticallawan
rurasha tantano.)*

10 [sraelcuna toldun puncucunacho wagarcaycajta Moisés wiyaran. Chaura TAYTA
Dios fiyupa rabyaran. Moisespis llaquicuran. 11 Chaymi TAYTA DIOSTA niran: «Sir-
bishojniquitaga ;imanirtaj fiacachimanqui? ;Imanirtaj aypalla runacunata pushanépaj
churamushcanqui? 12 Nogaga paycunapa maman-taytantdchu cd aunishayqui partiman
«chuchuycaj wamrata margasha apajno apay> niminayquipdga. 13 Paycunaga waga-
parcaycdman <Micundpaj aychata gomay» nirmi. ;Maypitataj aychata tarishaj chaychica
runapiga? 14 Noga japalldga manami camédpacénachu chaychica runacunata pushayta.
Paycunata pushanidpiga fiyupa sasami. 1> Chaynélla flacachiminayqui captenga asta
juclla shuntacamay. Chaura manami imachépis fiacashdnachu.»

16 Chaura TAYTA DIOS niran: «Gam musyanquimi maygan-maygan Israelcunapa
mandajnin cashantapis. Chaymi ganchis chunca (70) mandaj auquincunata shuntarcur
pushamuy Tincuna Tolduman. Chayllacho llapayqui shuydmanqui. 17 Noga urdamushpa
chaychomi gamwan parlashun. Nircurmi gamcho caycaj Espirituta paycunaman ay-
pushaj. Chaura paycunanami Israelcunata pushdshishunqui. Manami japallayquinachu
pushanquipaj.

18 «Llapan runacunata ninqui warapaj limyuydnanpaj. Warami aychata mi-
conga. Maynami wiyashcd wagashpan <jOjald aycha canman micunanchipaj! jCaycho

* * .

cashanchipitaga Egiptucho mas allimi caranchil> nejta. Chaymi cananga micunanpaj
aychata goshaj. 1° Aychataga manami juc junajllachu, ni ishcay junajllachu, ni pichga
junajllachu, ni chunca junajllachu, ni ishcay chunca (20) junajllapischu miconga.
20 Paycunaga aychata miconga juc quilla intérumi. Pasaypa ddfiapdcongardmi, melan-
congardami., Chayno canga paycunawan caycapté manacajman churamashanpitami, no-
gapa flaupdcho wagashpan «;Imapéraj Egiptupita llojshimuranchipis?> nishanpitami.»

21Chaura Moisés niran: «Nogawan shamoj runacunaga pillyapaj alli cajlla sojta pachac
warangami (600,000) caycan. ;Chayno caycaptinchu uc quillami aychata garashaj»
nimanqui? 22 ;Maychétaj caycan chaychica uysha, wéca caychica runa micunanpéga?
Lamarpita llapan pescdduta chariycur garashapis manami aypanmanchu.»

23 Chaura TAYTA DIOS niran: «;Munayniynaj cashdtachu yarpanqui? Cananmi
musyanqui rimashé rasunpa cashanta u mana rasunpa cashantapis.»

Mandajcunaman Diospa Espiritun chayashan

24 Chaypita aywar Moisesga llapan runacunata willaran TAYTA Dios nishanta. Gan-
chis chunca (70) mandaj Israel auquincunata shuntarcurna Tincuna Toldu intérunpa
tumarej ichichiran. 25 Chayno caycaptin TAYTA D10s pucutaycho urarcamur Moiseswan
parlaran.

Nircur Moisescho caycaj Espirituta aypuran ganchis chunca (70) auquincunata.
Chaura chay runacunachépis caycaranna Tayta Diospa Espiritonga. Chaymi Tayta
Diospa profétancunandna chay ora parlaran. Yapay ichanga manana imaypis chayno
parlarannachu.

26 Ganchis chuncata acrasha captinpis Eldadwan Medadga Tincuna Tolduman mana
aywaranchu. Paycunaga tolduncunallachomi quédacuran. Ichanga Tayta Diospa Es-
piritun paycunamanpis chayaran. Chaura Israelcuna tiyaycashancho profétacunanéna
parlaran. 27Chaymi juc wamra corriyllapa aywaran Moisesta willaj: «Eldadwan Medadga
profétacunandmi parlarcaycan tiyaycashidcunacho» nir.

28 Chayno niptinmi Nunpa wamran Josuéga Moisesta niran: «jTayta, michay. Ama
parlachunchu!» Josuéga wamra cashanpita-pachami Moisespa yanapajnin caran.

29 Moisesna niran: «;Imanirtaj nogalla proféta canita munanqui? jOjald TAYTA
D10sGA llapan runacunaman Espiritunta churanman! jIlma alliraj canman llapanpis
profétallana captin!»

30 Chaypitaga Moisespis, auquincunapis tiyaycashan tolduncunaman cuticuran.

Codorniz dbita Tayta Dios yurichishan
31 Nircurna TAYTA DIOSGA lamarpita fiyupa wayrdchimuran. Chay wayrami apa-
muran aypalla codorniz dbita. Chay dbicunaga gotucaran Israelcuna tiyaycashanman
y flaupancunaman. Juc metru altunémi gotucaran. Juc junaj aywaycamapis siguir
caycaranraj. 32 Israelcunaga chay junaj, chay chacay, warannin junajpis mana jamaypa
codornizta chariran. Wallcata charejcunapis chunca gotuytami shuntaran. Nircur

tiyaycashan fiaupancunacho chaquichiran.” 33 Israel runacuna codorniz aychata amur-
cullaptinnami TAYTA Dios fiyupa rabyacurcuran. Chaymi castigar aypalla runacunata
wafiuchiran. 34 Pachallanpaj yarparajcunata chaycho pampashanpitami chay pachapa
jutinta churaparan «Kibrot-hataava» ™ nir.

35 Kibrot-hataava partipita aywacur Israelcunaga chayaran Hazerot partimanna.
Chaychona tolduncunata ichircachir goyaran.

12

Aaronwan Maria Moisespa washanta rimashan
1 Moisés majachacaran etiope warmiwan. Chaymi Aaronwan pafiin Mariaga Moi-
sespa washanta rimaran. 2 Mastapis niran: «TAYTA DIOSGA manami Moisesllawanchu

. %

parlasha. Noganchiwanpis parlashami» nir. Chayno rimashancunatami TAYTA Dios
wiyaran.

3 Paycuna chayno parlaptinpis Moisés cay pachacho llapan runapita mas umildi car
imatapis mana rimacuranchu. 4 Chaura Moisesta, Aaronta, Mariata TAYTA DIOSGA niran:
«Gamcunaga quimsayqui ayway Tincuna Tolduman.»

Chayno niptenga Tincuna Tolduman quimsan aywaran. 5 Chaynami TAYTA DIOSGA
pucutaycho urdmuran Tincuna Toldu puncuman. Chaypita gayaran Aarontawan Mari-
ata. Paycuna flaupanman aywaptin ® TAYTA DIOS niran: «Sumaj wiyamay. Nogaga
profétdwan parld ricapacushallanchomi, man'chiga suyiiuyllanchémi. 7-8 Sirbimajné
Moiseswanmi ichanga defrenti parld. Sumaj tantiyanacd. Waséta ricaj-japuy waquin
wiyacamajcunawanga manami chayno parlidchu. Chayno defrenti paywan parlaycap-
téga ;imanirtaj Moisespa washanta rimarcaycanqui?»

9 Chayno nirir TAYTA DI10SGA fiyupa rabyar aywacuran. 19 Tincuna Toldupita pucutay
aywacuptin jinan 6ra Mariacho lepra yuricurcuran. Cuerpun pasaypa yurajna ricacuran.
Aarén ricdriptenga Mariapa cuerpun leprawanna caycaran. 11 Chaymi Aaronga Moisesta
ruwacushpan niran: «Ay tayta, ama castigaycdramaychu ari juchi atipasha upandpis
rimaycérishdpitaga. 12 Mariapa cuerponga caycan mamanpa pachallancho wafiusha
wamra garan juruycajndémi. Tayta Diosta mafiacuycuy ari allchacaycachinanpaj.»
13 Chaura Moisesga TAYTA DIOSTA ruwacur mafiacuran: «Tayta Dios, Mariata allchacay-
cachiy ari» nir.

14 TAYTA DIOSNAMI niran: «Papdnin wamrata gagllancho togapaptenga ;manachu
wamran ganra canman ganchis junajyaj? Chayno ari ganchis junajcama Mariatapis
tiyarcaycashayquipita juc-lipa garguriy.” Chaypitaraj cutimonga.»

15 Chaymi Mariataga tiyarcaycashanpita juc-liman ganchis junajyaj garguran. Chay-
cama runacunaga jinallancho goyarcaycaran. 16 Marfa cutiycuptinraj Hazerotpita llapan
aywacur chayaran Pardn chunyajman. Chaychéna tolduncunata ichircachir goyaran.

13

Canadn nasyunta ricapacoj cachashan
(Deut. 1.19-25)

1 Moisesta TAYTA DIOs niran: 2 «Israelcunata goycundpaj caycaj Canadn partita
ricapacamunanpaj runacunata cachay. Cachanqui cada tribupita juc mandajta.»

3 Chaura Moisesga TAYTA Dios nishanndmi chunyaj Paranpita cacharan. Ricapacoj
aywajcunaga Israelcunacho caran mandajcunallami. 4 Chay aywaj runacuna caran:

Rubén tribupita Zacurpa wamran Samda,

5Simedn tribupita Horipa wamran Safat,

¢ Juda tribupita Jefonepa wamran Caleb,

7 Isacar tribupita Josépa wamran Igal,

8 Efrain tribupita Nunpa wamran Oseas,

9 Benjamin tribupita Rafiipa wamran Palti,

10 Zabuldn tribupita Sodipa wamran Gadiel,

11José tribupita Susipa wamran Gadi (Payga caran Manasés tribupita.),

12 Dan tribupita Gemalipa wamran Amiel,

13 Aser tribupita Micaelpa wamran Setur,

14 Neftali tribupita Vapsipa wamran Nahbi,

15 Gad tribupita Maquipa wamran Geuel.

16 Paycunatami Moisesga cacharan Canadn partita ricapacoj. (Nunpa wamran Osea-
spatana Moisesga jutinta rucachiparan «Josué» nir.)

17 Canadn nasyunta ricapacamunanpaj cachashpan Moisés niran: «Neguevpa aywash-
payqui wichanqui punta-punta caycaj jircacunapa. 18 Chay parti imano cashantapis
ricapacamunqui. Mayacachanqui chaycho tiyajcuna callpayoj cashanta callpaynaj

k

cashanta, aypalla cashanta, wallcajlla cashantapis. 1° Ricapacamunqui tolducunallacho
tiyarcaycashanta u siuddnincuna curalasha cashantapis. Ricapacamunqui chacrancuna
alli allpa cashanta, mana alli cashanta, 20 jundu allpa cashanta, gachpara cashanta,
muntiyoj cashanta, mana cashantapis. Mana manchacuypa yaycunqui. Chay particho
wayojtaga imallatapis apamunqui.»

Chay ricapacoj aywashan 6raga caran fiaupata pogoj iibasta pallaycashan wichanmi.
21 Moisés cachashancuna aywar Canadn partitaga intéruta ricapacuran chunyaj Zinpita-
pacha Hamatpa naupancho caycaj Rehobcama. Rehobga caycan Hamat yaycunachémi.
22 Neguevpa gallaycur chayaran Hebrén marcacama. Chaychoémi tiyaycaran Anacpita
miraj runacuna: Ahiman, Sesai, Talmai. Hebrén marcataga unaynami ruraran. Chaypita
ganchis watatardmi Egiptucho caj Zodn marcatapis ruraran. 23 Ricapacojcuna chayaran
yacu aywaycaj Escol ragracama. Chaycho juc rasimu wayuyniyoj iibasta muturan. Chay
ibastaga gueruman warcurcur ishcaj matancacarcérir aparan. Chaynépis ricapacoj
aywajcunaga pallaran igusta granadatapis. 24 Rasimu iibasta pallashanpitami chay
partipa yacu aywaj ragrata jutichaparan «Escol ragra» nir.

25 Chuscu chunca junaj ricapacuycorga cutiran 26 Cadescho caycaj chunyaj Paranman.
Chaycho goyarcaycaran Moisés, Aarén llapan Israelcunapis. Chayaycur willaparan
imata ricapacushanta, imata mayacachashanta. Ricachiran chay partipita apashan
friitacunatapis. 27 Nircurnami Moisesta willaran: «Cachamashayqui partiman rica-
pacoj aywashcidcunami. Chaychdga ima-aycapis aypalla captin léchipis, mishquipis
yacunoraj aypallami caycan. Chaycho wayushan friitacunami cay apamushécunapis.
28 Ichanga chaycho tiyaj runacuna fiyupa callpayojmi; siuddnincunapis jatunmi, sumaj
curalashami. Manami chayllapischu. Chaychéga caycanmi Anacpita miraj jatusaj
runacunapis. 29 Néguev partichdga tiyarcaycan Amalec runacuna. Punta puntayoj
jircacunachdga tiyarcaycan Het runacuna, Jebus runacuna, Amorreo runacuna. Lamar
cantun-quinraypana, Jordan mayu lidun-quinraypana tiyarcaycan Cananeo runacuna.»

30 Chaura Israelcunaga Moisespa contran rimayta gallaycériran. Chaymi runacunata
upillaycachir Calebga niran: «jAywashun chay chacrata guechunanchipaj! jNoganchéga
guechuyta puydinchimi!»

31 Ichanga Calebwan ricapacoj aywajcuna niran: «jChacranta guechoj aywar chay
runacunataga manami binsishunpéchu! jPaycunaga noganchipita mas munayniyojmi
caycan!»

32 Chayno nirmi Israel-masincunata manchachir cayno niran: «Ricapacamushd par-
tiga mana allimi. Wafnuyllami tumaycan. Chaycho tiyaj runacunapis jatusajllami.

33 Anacpita” miraj jatusaj runacunatapis ricashcami. Paycunapa flaupanchdga ticsandl-
lami cashcd. Paycunapis ticsatandllami ricamasha.»

14

Israelcuna Tayta Diospa contran ricacushan
(Deut. 1.26-33)

1 Chaura Israelcunaga gaparparan. Chay chacayga wagaycar wararan. ZMoisespawan
Aaronpa contran rimar nircaycaran: «jEgiptullachdna wafiucushwan caran! U jcay
chunyajchopis mayna wafiucushwan caran! 3 TAYTA DIOSGA ;imapdraj cay partiman
pushamashcanchi? ;Pushamashcanchi guérracho wafiunanchipdchu, warminchicu-
napis wamranchicunapis chiquimajninchicunapa munaynincho présu cananpichu?
iMasbin Egiptuman cuticushun!» 4 Chayno parlarmi jucnin-jucnin ninacuran: «Manda-
jninchi cananpaj juctana churarcur Egiptuman cuticushun.»

5 Chaura Aaronwan Moisesga llapan runacunapa fiaupancho umpuran urcunpis
pampaman tOpananyaj. © Canadn partita ricapacoj aywaj Josuépis Calebpis fiyupa
llaquicushpan jatiraycashan répanta rachiriran. 7 Nircurna llapan Israelcunata niran:

* .

«jRicapacur purimushé chacraga fiyupa allimi! & TAYTA Dios cuyapdmashpanchéga
yanapdmdshunmi chay nasyunman yaycunapaj. Nircur 1échipis mishquipis yacuno
achca cashan nasyuntaga noganchitami goycamishun. ¢ Ichanga TAYTA DIOsPAj
ama rabyaychu.* Ama manchacuypischu chay nasyuncho tiyaj runacunataga. Chay
runacunata noganchéga fisimi binsirishun. Paycunataga manami pipis yanapanchu.
Noganchiwan ichanga TAYTA D10s caycan. jChaymi ama manchacuychu-llapa!»

10 Chayno niycaptinpis runacunaga sajmayta munarcaycaran. Chaura Tincuna Toldu
janancho TAYTA D1osPA achicyaynin yurircuran llapan Israelcuna ricaycaptin. 11 Chay
6rami Moisesta TAYTA DIOS niran: «Cay runacunaga ;imaycamaraj chaynélla man-
acajman churamanga? ;Imaycamaraj mana riguimangachu paycuna ricaycaptin almi-
raypajcunata rurasha caycaptépis? 12 Canan paycunataga gueshyawanmi usharishaj.
Mananami aunishd partichopis tiyanganachu. Gampitami ichanga mirachishaj mas
aypallata, mas callpayojta.»

13 Niptinmi Moisesga TAYTA DIOSTA niran: «Gamga fiyupa munayniquiwanmi
cay runacunata Egiptupita jorgamurayqui. Israel runacunata wafiuchiyta yarpay-
cashayquita cumliptiquega Egipto runacuna mayaycur 4 willapanga Canaancho tiya-
jcunatami. Cananeo runacunapis mayashami gam cay runacunacho caycashayquita,
paycunawan ricanacuypa parlashayquita, cay runacunapa fiaupanta ichiraycaj pucu-
taycho junajpa aywashayquita, chacaypana ichiraycaj nina rataycajcho aywashayquita.
15 Cay runacunata ushajpaj wafiurachiptiquega gampaj parlajta wiyaj runacuna ja-
murpashushpayqui nenga: 16 <TAYTA DIOSGA aunishan nasyunman chayachiyta mana
puydishpanmi Israelcunata chunyajcho wafiuycachisha> nir. 17 Chaymi Tayta Dios
aunishayquinélla fiyupa munayniyoj cashayquita canan musyachiy. Gam nirayqui:
18 Jucllaga manami rabyac6chu. Amatar cuyacojmi cd. Mana allita rurajcunata, mana
wiyacojcunata perdund. Chaypis juchayojcunataga castigd maman-taytanta, wamranta,
willcanta mas willcan cajtapis> nir.* 19 Tayta Dios, Egiptupita jorgamushayquipita-
pachami cay runacunata awantashcanqui. Rasunpa cuyacoj caycashpayquega jucha
rurashanta perdunaycuy ari.»*

Israelcunata Tayta Dios castigashan
(Deut. 1.34-40)

20 Chaura TAYTA DIOS niran: «Ruwacamashayquindmi paycunata perdunashaj.
21 Rasunpami nogaga imaycamapis cawd. Intéru mundupis maquillichémi caycan.
22-23 Egiptucho, chunyaj jircacho milagrucunata rurashéta ricajcunaga manami ni juc-
nayllapis ricangachu unay famillyancunata aunishd nasyunta. Paycunaga quiquin mu-
nashanta rurachimayta munashpanmi yaparir-yaparir mana wiyacamashachu. Chayno
rabyachimajcunaga manami mayganpis chay nasyunta ricangachu.” 24 Sirbimajné
Calebmi ichanga nishdcunata riguir wiyacamasha. Chaymi ricapacoj aywashan parti-
man payllata yaycuchishaj. Paypita mirajcunapis chay partichdmi tiyanga.” 25 Ragran
aywaj pampachdga tiyaycan Amalec runacunawan Cananeo runacunami. Chaymi
gamcunaga wara junaj chunyajpa cutiy Puca Lamar ldduman.»

26 Aarontawan Moisesta TAYTA DIOS niran: 27 «;Fiyu Israelcuna washd rimashanta
imaycamaraj awantashaj? Contréd rimashanta wiyashcdnami. 28 Paycunaga rimaycan
<TAYTA DI10s castigamashcanchi> nirmi. Chaymi cananga shimin nishanta cumlishaj.
Nogaga cawdmi. Nishdta cumlémi. 29 Ishcay chunca (20) watayojpita janaman caj
llapan sinsucojcuna, washéd rimajcunaga cay chunyajllachémi ushacanga. Chaura
ayancunapis chunyajchémi mashtarpanga.” 30 Goycunipaj aunishd nasyunman man-
ami yaycongachu. Jefonepa wamran Calebwan Nunpa wamran Josuéllami aunishi
nasyunmanga yayconga. 31 «Chiquimajcunapa munayninchdchari canga> nishayqui

* * . * . *
14:9 Heb. 3.16 14:18 Exo. 20.5-6; 34.6-7; Deut. 5.9-10; 7.9-10 14:19 Exo. 32.11-14 14:22-23 Heb.
* *
3.18 14:24 Jos. 14.9-12 14:29 Heb. 3.17

wamrayquicunatami ichanga aunishd nasyunman chayachishaj. Paycunami ichanga
manacajman churashayqui nasyuncho cushisha goyangapaj. 32 Gamcunapa ayayquega
cay chunyajchémi mashtarpaycar quédanga. 33 Wamrayquicunanami chuscu chunca
(40) wata™ uywancunata ricallar chunyaj jirca-quinraypa goyanga. Chayno paycuna
facanga gamcuna mana wiyacamashayquipitami. Puriycéllarmi canan rucu ciga
llapayqui ushacanquipaj. 34 Gamcunaga chuscu chunca (40) junajmi Canadn nasyunta
ricapacamurayqui. Chaypitami fiacashpayqui purinquipaj chuscu chunca (40) wata.
Chayn6pami cada junaj ricapacur purimushanpita juc wata chunyajpa purinquipaj.
Chayrami musyanquipaj contrd ricacojcunata imano castigashitapis. 35 Chaynomi
nogaga rurashaj contri jatarir mana wiyacamaj Israelcunata. Chaura paycunaga cay
chunyajllachémi ushacanga. Noga TAYTA DiosMI chayno né.»

Chuncgj fiyu ricapacojcuna wafniushan
36 Ricapacoj Moisés cachashan runacunami cutiycamur Israelcunataga willaparan
«mana alli chacrami» nir. Chaynépami llapan Israelcuna Tayta Diospa contran rimaran.
37 Chaypitami llullacuypa willajcunaga TAYTA D10SPA fiaupancho castiguwan wafiuran.
38 Ricapacoj aywajcunaga Josuéwan Calebllami cawaycar quédaran.

Hormacho Israelcunata binsishan
(Deut. 1.41-46)

39 Tayta Dios nishanta Israelcunata Moisés willapaptin Israelcunaga fiyupa llaquicu-
ran. 40 Chaymi tutalla jatarcdrir altunnin puntaman aywaran. Chayaycirir Moisesta
niran: «Nogacunaga juchatami rurashcd. Cananga caychénami caycdcuna. Juclla
aywashun TAYTA D10s aunimashanchi partiman.»

41 Chaura Moisés niran: «;Imanirtaj TAYTA DI0s nishanta gamcuna mana wiyacun-
quichu? Manacajllapdmi aywanquipaj. 42 Ama aywaychu. TAYTA DIOSGA gamcunata
manami yanapdshunquipdchu. Chiquishojcunaga binsishunquipami. 43 Amalec runa-
cunawan Cananeo runacunaga magashunayquipaj, wafiuchishunayquipdmi shuyay-
cashunqui. Tayta Diosman mana ydracushayquipitami gamcunatapis TAYTA DIOS mana
yanapashunquipdnachu.»

44 Chaypis mana wiyacuypa aywaran punta puntayoj jircapa. Ichanga pacharpay-
cashanpita babulta mana aparanchu. Moisespis mana aywaranchu. 45 Chay partipa
tiyaj Amalec runacunawan Cananeo runacunaga Israelcunata binsiran. Pasaypa binsirmi
Horma marcacama gaticacharan.

15

Tayta Diosta garananpaj

1 Chaypitanaga Moisesta TAYTA DIOS niran: 2 «Israelcunata willanqui: Goycunépaj
caycaj nasyunman chayarga 3 Nogapaj sacrifisyucunata rupachenga. Chaycunapa
jomuynenga nogapa shongdpdnémi canga. Chay sacrifisyucunata rupachinqui ru-
pachina sacrifisyu captinpis o aunimashayquita cumlishpayquipis, o bulunténiquipita
uywata apamushpayquipis o fistapaj uywata apamushpayquipis. Chay sacrifisyucu-
napaj uywayquicunapita apamunqui téruta carpis, uyshata carpis, o cabrata carpis.
4 Sacrifisyupaj apamushayquiwan iwal apamunqui ishcay quilu allinnin jarinata juc litru
asétiwan chapurcur. > Cada cashnita apamur jananman yapanga juc litru binuta.

6 «Carni captenga jananman yapanga chuscu quilu jarinata litru masnin asétiwan cha-
pushata. 7 Jananmanpis nogapaj rupachiptin jomuynin shongépéano cananpaj yapanga
juc litru medyan binuta.

8 «Rupachina sacrifisyupaj apamurpis, aunishanta cumlirpis u alli goyaypita sacri-
fisyupaj apamurpis besérata apamushanpa ° jananman yapanga sojta quilu jarinata
ishcay litru asétiwan chapushata, 1ishcay litru binuta. Chaycunata nogapaj rupachiptin
jomuynin shongépidndémi canga. 1! Chaynéllami ruranga téruta apamurpis, carnita

k
14:33 Hech. 7.36

apamurpis, cashnita apamurpis, capshita apamurpis. 12 Ayca uywata apamurpis
chaynémi cada uywapaj churanga. 13 Nogapa shongdpéno jomuynin cananpaj rupachir
Israelcunaga chaynomi ruranga.

14 «Lagacamojcunapis nogapaj rupachinanpaj apamuyta munarga gamcuna
rurashayquindllami ruranga. 15 Nishdtaga cumlinqui gamcunapis lagacamoj
jdpacunapis. Chay nishdcunaga imaycamapis laymi canga gamcunapaj gamcunapita
mirajcunapépis. 16 Juc layllami canga gamcunapdpis japa runacunapdpis.»

17 Chaypitana TAYTA DIOSGA Moisesta niran: 18 «Israelcunata willapanqui: Pushay-
cashd partiman chayaycorga 19 wayushan riguta cusichar nogapapis raquinqui. 20 Rimir
puntata riguta cusichar nogapaj raquishayquinéllami rimir mésa chapushayquipitapis
tantata nogapaj ruranqui. 21 Chaynéllami imaypis ofrendata nogapaj apamunqui.

22 «Moisesta nishd mandamintucunata mana musyayniquipa mana cumlir
23 cananpitaga gamcunapis, gamcunapita mirajcunapis caynémi ruranqui: 24 Mana
musyayninpa llapan Israelcuna llutanta rurasha cashpanga llapanpidraj rupachina
sacrifisyupaj juc toru-mallwata rupachenga jomuynin nogapa shongépino cananpaj.
Chaytaga nishdno churanga chaqui micuy ofrendantawan binu ofrendantawan.
Chibutana juchapita sacrifisyupaj pishtanga. 25 Nircur ciiranami rupachenga llapan
Israelcunata juchanpita perdunanidpaj. Chayrdmi perdunashaj. Paycuna mana
musyayninpa juchata rurashanpita pishtanga, ofrendatapis apamonga. 26 Mana

musyayninpa juchata rurasha captenga noga perdunashdmi Israelcunata, lagacamoj
japa runacunatapis.

27 «Pipis mana musyayninpa llutanta rurasha cashpanga juchapita sacrifisyupaj
watayoj china cabra-mallwata pishtanga. 28 Ciiranami rupachenga chay runa mana

musyayninpa juchata rurashanpita perdunanipaj.” 2° Mana musyayninpa juchata
rurashanpita chay layllami canga Israelcunapipis, lagacoj jdpa runacunapipis.

30 «Pipis yarpaypa juchata rurarga Israel carpis, japa carpis nogatami rabyachiman.
Chaymi chay runaga ushacichisha canga. 3! Noga nishdta mana wiyacushpan man-
acajman churashanpitami, yachachishidtapis mana rurashanpitami illgichisha canga.
Quiquinmi juchayojpis canga.»

Sdbadu jamay junajcho arojta castigashan
32]sraelcuna chunyajcho caycashallanchoraj tariran Israel-masin runa sdbadu jamay
junajcho yantacuycajta. 33 Tariycdrir aparan Moisesman Aaronman llapan runacuna
caycashanman. 34 Yantacuycajta tarishanta willaptinmi imano castigananpdpis mana
musyar paycunaga présulla chariraran. 35> Chaymi TAYTA DIOSGA Moisesta niran: «Chay
runaga wailunanmi merésin. Chaymi tiyarcaycashanpita juc-liman jorguycur llapan
Israelcuna sajmachun.» 3¢ Chaura TAYTA DI1os nishannollami Israelcunaga juc-laman
jorguycur wafiunanyaj sajmaran.
Répapa paychancunapaj willapashan
37TAYTA DIOSGA Moisesta niran: 38 «Israelcunata willapay: Gamcunapis, gamcunapita
mirajcunapis répayquipa cantunman muridu jiluwan paychancunata imaypis jiranqui.
39 Chay paychacunata ricashpayquimi gamcunaga yarpanquipaj llapan mandaminto-
cunata cumlinayquipaj cashanta. Chauraga quiquiquicunapa shonguyqui munashanta
mananami ruranquipdchu. 40 Chaynépami mandamintcunata yarpanquipaj, cumlin-
quipaj. Noga Tayta Diosniqui acrashdna canquipépis. 4! Noga TAYTA DIOSNIQUIMI Egipto
nasyunpita jorgamushcid acracushd runacuna canayquipaj. Noga Tayta Diosnhiquimi
chayno né.»

16

Coré, Datdn, Abirampis Moisespa contran jatarishan
1Levi tribu Coatpita mirar aywaj Izharpa wamranmi caran Coré.” Rubén tribupita

* * *
15:16 Lev. 24.22 15:28 Lev. 4.27-31 16:1 Jud. 11

mirar aywajpis caran Eliabpa wamrancuna Datanwan Abiram y Peletpa wamran On jutiy-
ojpis. 2Paycunami ishcay pachac pichga chuncan (250) runacunawan Moisespa contran
jatariran. Paycunaga caran runacuna churashan mandajcunami, tantiyachejcunami.
3 Paycunami shuntacaycur Aarontawan Moisesta niran: «jAlldpanami gamcunaga man-
daycdmanqui! Llapanchitami TAYTA D10sGA acramashcanchi. Llapanchitami yanapay-
camanchipis. Chauraga ;imanirtaj gamcunalla munayniyoj cashayquita yarpanqui?»

4 Chayno niptin Moisesga gongurpacushpan cumuran urcunpis pampaman tdpanan-
cama. > Nircur Corétapis waquin runacunatapls niran: «Wara tutami TAYTA DIOS
musyachimishun pi paypa cashanta,” pita acrashanta, pi ofrendancunata churananpaj
cashanta. Pay quiquinmi nenga picuna fiaupanman witinanpépis. ¢ Wara tuta gamcu-
naga Coréwan cajcuna llapaniqui shamunqui insinsu saumachicunayquita apacurcur.
7 Chaycunaman shanshata wifiarcur insinsuta rupachinqui TAYTA DiospA fiaupancho.
Chaychomi Tayta Dios musyachishunqui pita acrashantapis. Pitapis acrashan cajllatami
Tayta Dios chasquenga. jLevi tribu runacuna, gamcunaga alldpanami caycanqui!»

8 Nircur Coréta Moisés niran: «Sumaj wiyamay Levi runacuna. 9 Israelcunapa
TAYTA DIOSNENGA ;imapitaj acrashurayqui Israel-masiquicunapita? Acrashurayqui
paypa fiaupancho arunayquipaj, Tolducho aruy cajcunata llapan runacunapa ruquin
ruranayquipami. 10 Tayta Diosga munasha gampis waquin Levi tribu runacunapis paypa
flaupancho arunayquitami. ;Cananga ciirapa aruynintanachu guechuyta munaycanqui?
11 Aaronga lluta runallami. ;Imapitaj paypa contran rimaycanqui? Llapaniquipis
gamcunaga TAYTA DIOSPA contranmi ricacushcanqui.»

12 Nircur Moisesga gayachiran Eliabpa wamrancuna Datantawan Abiramta. Pay-
cunaga wiyaytapis mana munar niran: «Manami aywdchu. 13 Léchipis mishquipis
yacunoraj cashan Egipto nasyunpita jorgarcamashpayqui cay chunyaj chaqui jircaman
pushamashcanqui wafiunédpaj. Chayno rurarga ;allita rurashayquitachu yarpanqui?
Jinachdpis mandajnécuna caytardchu munaycanqui? 4 Canancamapis manami chay-
achimashcanquirdchu léchipis mishquipis yacuno achca cashan nasyunmanga. Man-
ami chacracunatapis ni iibas chacratapis gomashcanquichu. ;Imaycamataj chaynélla
engafiamanqui? Chaymi mana shamushédcunachu.»

15 Chaymi Moisesga fiyupa rabyacur TAYTA DIOSTA niran: «jPaycunapa ofrendantaga
ama chasquiychu Tayta! Paycunataga manami ni juc biirrullantapis guechushcichu.
Manami imaypis paycunata ufindishcachu.»

16 Chaypitana Coréta Moisés niran: «Wara tuta TAYTA DIOSPA flaupanman shamunqui
mandayta munaj-masiquicunawan. Aaronpis chaychomi caycanga. 17 Cada-linuyqui
TAYTA DIOSPA fiaupanman insinsu saumachicunayquita insinsuntawan apamunqui.
Aaronpis insinsu saumachicunanta apamonga. Chaura ishcay pachac pichga chunca
ishcay (252) saumachicunami canga.»

18 Chaura cada-tinun insinsu saumachicunanta aparan shanshatawan insinsuta
wiflarcdrir, Nircurnami Tincuna Toldu puncucho Aaronwan Moisés caycashanman
shuntacaran. 1° Coréga maynami runacunata Tincuna Toldu fiaupanman Moisespawan
Aaronpa contran shuntasha caycichiran. Chaycho llapan runacuna shuntacasha cay-
captinmi TAYTA DIOsPA achicyaynin ricacimuran. 20 Aarontawan Moisestana TAYTA
DIos niran: 2! «jCananmi cay runacunata illgarachishaj! Gamcuna cay runacunapa
fNaupanpita witicuy.»

22 Chaura paycunaga gongurpacur urcunpis pampaman tépananyaj cumurcur niran:
«Ay Tayta Dios, gammi llapan runatapis cawayta gonqui. ;Juc runalla juchata rurashan-
pitachuraj llapan runacunapaj rabyacurcunqui?»

23 Chayno niptin TAYTA DIOS niran: 24 «Israel runacunata willay Coré, Datan, Abiram
tiyaycashan flaupanpita juc-laman witicunanpaj.»

* .
16:5 2Tim. 2.19

25 Chaymi Moisesga mayur Israelcunawan aywaran Datanwan Abiram caycashan
cajman. 26 Chayaycur Moisesga waquin runacunata niran: «Cay fiyu runacunapa toldun-
cuna faupanpita witicuy. Paycunapataga imantapis ama yataychu. Yatashpayquega
paycunapa juchanpita gamcunapis wailunquipami.»

27 Chaura llapan runacuna witicuriran Corépa, Datanpa, Abirampa tolduncuna cay-
cashan cajpita. Abiramwan Datanga tolduncuna puncuncho warmincunawan wamran-
cunawan caycaran.

28 Chaypita runacunata Moisés niran: «Cananmi musyanqui TAYTA D1os cachamasha
captin imatapis rurashita, quiquilldpita imatapis mana rurashita. 2° Cay runacuna
waquin runacunandpis alli wafluypa wafiuptenga manami TAYTA DIOSCHU cachamasha
canga. 30 Mana ricashayquita TAYTA DIoOs ruraptin, pachapa shimin quichacdcur
llapan ima-aycantawanpis chay runacunata cawaycajta pacha ultacurcuptin gamcuna
musyanquipaj chay runacuna TAYTA DIOSPA contran jatarishanta.»

31 Moisés rimayta usharcuptin pachapa shimin quichacédcuran chay runacuna ichiray-
cashan cajpa. 32 Pachapa shimin quichacédcur ultacurcuran Coréta, Coré nishanta ruraj
runacunata llapan wamrancunatawan warmincunatawan ima-aycantawanpis. 33 Chay
runacunataga cawaycajllata ima-aycantintapis pachapa shimin ultacurcuran. Nircorga
cashgan wichgacdcuran. Chaynomi Israelcunapitaga fiyu runacunata illgarachiran.
34Pacha quichacdcuptin gaparpajta wiyashpan fiaupancho caycaj Israelcunapis gueshpir
aywacuran «Noganchitapis pachaga micucarcamishunmi» nir.

35 TAYTA DIOSGA ninawan ruparachiran ishcay pachac pichga chuncan (250) insinsuta
saumachej runacunatapis.

36 Chaypitana Tayta Diosga Moisesta niran: 37 «Chay wafoj runacunapa cada
saumachicunan rispitddumi caycan. Chaymi Aaronpa wamran Eleazarta cachay pay-
cunapa saumachicunanta nina rupashanpita jorgunanpaj, saumachicunancho caycaj
shanshatana shuntarcur Israelcuna tiyaycashanpita caruman jitarinanpaj. 38 Nogapa
flaupdcho insinsuta saumachishanpitami cada saumachicunan rispitiduna caycan.
Chaymi contri jatarishanpita cada wafioj runapa saumachicunanta chullurcachir llap-
shallata altarman laganqui. Chayga canga Israel runacuna ricacushpan contrd mana
jatarinanpami.»

39 Chaura ciira Eleazar shuntaran rupaypa wafioj runacunapa runsipita insinsu
saumachicunanta. Shuntashancunata chullurcachirmi llapshallata tacachiran altarman
chapyachinanpaj. 40 Altarman chayno lagaran pi runapis chayta ricacur Tayta Diospa
flaupancho insinsuta llutalla mana saumachinanpdmi. Pipis llutalla saumacherga
Coréno yan'guincunano wafiunan caran. Corétapis yan'guincunatapis chayno pdsaran
Moisesta Tayta Dios nishannémi.

41 Chaypita warannin jundga llapan runacuna Aarontawan Moisesta gayapar niran:
«jGamcunaga Tayta Dios acrashan runacunatami wafiurcaycichinquil»

42 Chayno nishpan llapan runacuna Aarontawan Moisesta juntapaycuran. Chaura
paycunaga Tincuna Tolduman aywaran. Aywarcaycaptin Tincuna Tolduta pucutay cha-
pacurcuran. Tayta Diospa achicyayninpis chaycho yuricurcuran. 43 Chaura Aaronwan
Moisesga Tincuna Toldu puncunman aywaran. 44 Chaychémi Tayta Diosga Moisesta
niran: 45 «jChay runacunapita witicuy. Cananmi paycunata illgarachishaj!»

Chayno niptin Aaronwan Moisesga ruwacushpan litaycur urcuncunapis pampaman
topananyaj cumuran.

46 Moisesna Aaronta niran: «Tayta Diosga fiyupa rabyacurcurmi runacunata warfiuy-
cichin. Cananga altarman juclla aywar insinsu saumachicunayquiman shanshatawan
insinsuta wifiay. Chayta apacurcur ayway runacuna caycashan cajman. Chaycho Tayta
Diosta ruwacuy paycunata perdunananpaj.»

47 Moisés chayno nishanta Aaronga ruraran. Runacuna goturpaycashan cajman
corriyllapa aywaran. Chay 6raga Tayta Diospa castigunwan runacuna wafiuycaranna.

Chaura Aaronga insinsuwan saumachishpan Tayta Diosta mafiacuran runacunata per-
dunananpaj. 48 Wafiusha jitaraycaj runacunata pésarir cawaycaj runacunapa fiaupan-
man Aardn ichicuycur Tayta Diosta ruwacuptinrdmi watiuy chawaran. 4° Chay 6rapdga
mayna wafiuran chunca chuscu waranga ganchis pachacnin (14,700) runacuna. Chayno
caran Coréwan wafiojcunata mana yupayllapami. 50 Waniuy chawaycuptinna Aaronga
cutiran Tincuna Toldu puncucho Moisés caycashan cajman.

17

Aaronpa bastunnin chillguishan

1 Chaypitana Moisesta TAYTA DIOS niran: 2 «Cada tribu Israelcunapa mandajnin-
cunata ninqui bastunninta apamunanpaj. Llapan apamuptin canga chunca ishcay
(12) bastuncunami. Gamnami cada bastunman mayganpa cashantapis jutincunata
isquirbinqui. 3 Levi tribupa cajmanga Aaronpa jutinta isquirbinqui. Cada tribupa
mandajninpami juc bastun canga. 4 Chay bastuncunataga churanqui Tincuna Tolducho
babul fiaupanman. Chaychomi gamwan cadalla tincunchi. 5 Acrashd runapa bas-
tunnintami chillguichimushaj. Chayrdmi Israelcunaga gamcunapa washayquita mana
rimanganachu.»

6 TAYTA D10s nishannéllami Moisesga Israelcunata willaran. Chaymi cada tribupa
mandajnin juc bastunta-cama Moisesman aparan. Aaronpa bastunninpis paycunapa
bastunninwan caycaran. Llapanga caycaran chunca ishcay (12) bastunna. 7 Chay
bastuncunatami Moisesga churaran Tincuna Toldu rurincho babul caycashan cajman.
8 Warannin Tincuna Tolduman aywar Moisés tariran Levi tribu Aaronpa bastunnin
chillguisha caycajta,” waytarcur wayuyninpis poguraycajtana. ° Chaura Moisesga
TAYTA DIOSPA flaupanpita llapan bastuncunata jorgamuran Israelcuna ricananpaj.
Ricaycdrerga cada iinunna bastunninta shuntacuran.

10 Chaura Tayta Diosga Moisesta niran: «Aaronpa bastunninta cutichiy babul fiau-
panman. Chayman churanqui mana wiyacoj Israelcuna ricacunanpaj. Chayndpami
washayquita mana rimangachu. Chauraga manami wafionganachu.»

11 Moisesga TAYTA DI0s nishanndlla ruraran. 12 [sraelcuna ichanga Moisesta niran:
«jNogacunapéga imapis manami allinachu! jLlapanéchari wafushaj! 13 TAYTA DiospPA
Tincuna Toldunman chayaj cdga llapanmi waiun. Chayno captenga ;llapanéchuraj
waflushaj?»

18

Ciiracunata Levi tribu runacunalla yanapdnanpaj cashan

1 Chaypitana TAYTA DIOSGA Aaronta niran: «Gam, wamrayquicuna, waquin
famillyayquicunapis Rispitddu Tincuna Tolducho imatapis llutanta rurarga llapayquimi
juchayoj canquipaj. Ichanga ciira rurananpaj cajcunata imatapis llutanta rurash-
payquega gamwan wamrayquicunallami juchayoj canquipaj. 2 Levi tribu runacunata
willanqui gamtawan wamrayquicunata yanapashunayquipaj. Paycunami yanapashun-
quipaj Tincunanchi Tolducho ima ruraycunachdpis. 3 Chay Levi tribu-masiquicunaga
<ruray> nishallayquitami ruranga. Tolducho ima ruraycunatapis rurdshishushpayqui
ama yaycongachu altarpa flaupanman, rispitddu césacuna caycashanmanpis. Chay-
cunaman yaycuptin u yataptenga paycunapis gamcunapis walunquipami. 4 Tincuna
Toldu cajcho ima ruraycunatapis Levi tribu runacuna rurdshishunquimi. Paycunallami
rurdshishunqui. Juccunaga manami rurdshishunquipéchu.

5 «Gamcunallami Tincuna Tolducho, altarcho caj ruraycunatapis ruranquipaj. Chay
nishdcunata wiyacuptiquega Israelcunapaj yapayga manami rabyashdnachu. ¢ Israel
runacunapita Levi tribu runacunataga nogami acrashcd gamcunatana goycunipaj,
Tincuna Tolducho ruraycunata rurdshishunayquipaj. 7 Gamtawan wamrayquicunatami

*

ichanga churashcd nogata sirbimaj ciira canayquipaj. Chaymi gamwan wamrayquicu-
nalla altarcho, Rispitddu cuartucho ruranayquipaj cajcunata ruranqui. Pipis mana ciira
caycar ciira rurananta rurdga wafiuchicangami.»

Ciirapa deréchun ima cashanpis

8 Chaypitana Aaronta TAYTA DIOS niran: «Nogapaj Israelcuna apamushancunata
gammi ricanqui. Chay apamushan rispitddu cajcunata gamtami wamrayquicunatami
goycd. Chay nishdcunaga imaycamapis laymi gamcunapaj canga. ° Israelcuna rupachi-
nanpaj apamushanpita raquishan cdga gamcunapdmi canga: Chaqui micuy ofrendan
car, uywancunata juchapita sacrifisyuta pishtashan car, cutichina sacrifisyuta gara-
mashan carpis. Chaycunaga llapan canga gampami wamrayquicunapami. 1° Gamcunaga
ollgu cajcunallami chay rispitddu cajcunata micunqui. Nogapaj acrasha captin sawan
pampallacho micunqui.

11 «Israelcuna apamushanta cuyuchir ricachimashpayqui entregamashayquitapis
goycd gamta, ollgu wamrayquicunata, maquiquicho caj warmi wamrayquicunatapis.
Gampa famillyayquicuna juchaynaj cashpanga llapanpis micongami chay garamashanta.
Chay nishdcunaga imaycamapis laymi gamcunapaj canga. 12 Gamta goycushayqui cada
wata Israelcuna rimir-punta shuntar raquir apamushanta: alli caj asétita, alli caj binuta,
rigutapis. 13 Gamtami goycd rimir-punta coséchancunapita nogapaj apamushancu-
natapis. Gampa famillyayquicuna limyu cashpanga chay ofrendacunata micongami.
14 sraelcuna nogapaj apamushanga™ llapanpis gampimi canga.

15 «Israelcunapa guechpa ollgu wamrancunata, uywanpatapis rimir-punta caj orgu
wawanta nogata goycamashanga gampidmi canga. Guechpa wamranpa ruquin,
mana micuna caj uywacunapa rimir wawanpa ruquin ichanga risyunta pagashunqui.
16 Yurishanpita juc quillayoj caycaptin pdganta apamonga pichga guellayta. Pigashan
guellaytaga Tincuna Tolducho tupuwan tuponga. Chay tupuwan tupuptin chunca
gramumi lasanga. 17 Wicapa, uyshapa, cabrapa ruquintaga ama chasquinquichu.
Chay uywacunapa wawanga nogapaj acrashami. Chaycunataga pishtarcur yawarninta
altarman jichanqui. Wirancunatapis altarcho rupachinqui. Chay rupachishayquipa
jomuyninmi nogapa shong6pano canga. 18 Chay uywapa aychanga gamcunapidmi canga.
Chaycunaga gampdmi canga cuyuchir ricachiypa entregamashayqui péchun, deréchu
caj chancan gampaj cashannomi. 19 Israelcuna nogapaj apamushantapis goycé gamtami,
ollgu wamrayquicunatami, maquiquicho goyaj warmi wamrayquicunatami. Nishdtaga
imaypis ama gonganquichu. Parlashanchéga manami rucangachu. Gampaj, gampita
mirajcunapaj imaycamapis chayno cananpami auniyca.»

Levi tribu runacunapa deréchun ima cashanpis

20 Aaronta TAYTA DIOS niran: «Israelcuna tiyashan nasyunchdga manami cangachu
chacrayqui, ni ima-aycayquicunapis. Chacrata chasquinayquipa ruquenga nogami
gamcunapa erensyayqui cashaj. 21 Levi tribu-masiquicunapdnami canga Israel runacuna
diesmuta apamushan. Chay apamushancunaga Tincuna Tolducho sirbimashanpita
paycunapimi canga.” 22 Waquin Israelcunaga Tincuna Tolduman ama yaycongachu.
Yaycur-imarga warfiuytami tarenga. 23 Lev{ tribu runacunallami Tincuna Tolducho
ruraycunata ruranga. Imapis mana alli chaycho captenga paycunami juchayoj canga.
Chay nishdcunaga imaycamapis laymi canga Levi tribu runacunapaj y paycunapita
mirajcunapdpis. Israelcuna tiyashanchdga Levi tribu runacunapa chacran quiquincuna-
paga manami cangachu. 24 Chacrancunacho wayushanpa diesmunta Israelcuna nogapaj
apamushantami Levi tribu runacunataga quiquinpa cananpaj goycushcd. Chaymi
paycunapéga nishcd Israel runacuna tiyashancho chacran mana cananpaj.»

25 Chaypitaga Moisesta TAYTA DIOS niran: 26 «Levi tribu runacunata gam willapay.
Israelcuna diesmunta apamushanta chasquir Levi tribu runacunapis yapay diesmuta

* *

raquircur nogapaj apamonga. 27 Garamashanga canga rimir cusichashan rigunta,
rimir llojshej binunta Israel-masincuna garamashan-japuymi. 28 Chaynémi Israelcuna
diesmunta apamushanta chasquir Levi{ tribu runacunapis nogapaj diesmuta raquenga.
Nircur clira Aaronta gonga. 29 Ima-aycata chasquirpis simri llapanpita raquenga nogata
garamdnanpaj. Nogapdga allinnin cajtami acranga.

30 «Mastapis willapanqui: «Allinnin cajta nogapaj raquiriptiqui waquenga quiquiqui-
cunapa riguyquino, binuyquindna canga. 3! Chaytaga llapan famillyayquicunawan
maychdpis micunqui. Chayga Tincuna Tolducho arushayquipita pidguyquimi canga.
32 Allinnin cajta nogapaj raquirerga puchoj cajta micucunquina. Chayta micorga
manami juchayojnachu canquipaj. Manami manacajman churanquinachu Israelcuna
apamushan ofrendatapis. Chaura manami wariuchicanquipdnapischu.» »

19
Imano limyuydnanpdpis willapashan

1 Chaypitana Aarontawan Moisesta TAYTA DIOS niran: 2 «Yapay juc laytana
willapdshayqui. Manaraj aroj puca wicata Israelcuna apamuchun. Chay wicaga canga
sanu. 3 Chayta chasquircur ciira Eleazarna tiyarcaycashayquipita juc-liman apaycur
ricapaycéllar pishtachenga. * Ciira Eleazarga chay widcapa yawarninman dédunta
jatircur Tincuna Toldu caj-liman ganchis cuti tapsenga. 5 Jinancho ruparachenga
wicapa aychanta, garanta, yawarninta, ashashninta. ¢ Clira Eleazarga wicapa aychan ru-
paycajman sedruta, chajchucuna jachata, puca télata jitapayconga. 7 Nircurnami ciiraga
binacurir, tagshacurir tiyarcaycashanman cutenga. Ichanga pacha chacinancamaraj
ganra canga. 8 Wicata pishtarcur rupachejpis tagshaconga, bafaconga. Paypis pacha
chacdnancamami ganra canga. ° Chaypitaga juc limyu runana wica rupashan uchpanta
shuntanga. Nircur runacuna tiyarcaycashanpita juc-laman apaycur churayconga limyu
pachaman. Israelcunaga chay uchpatami yacuwan talluchenga ganra ricacushanpita
limyuyichina yacu cananpaj.* Chay-niraj yacuta ruranga juchapita limyuyéchina
cananpdmi. 10 Uchpa shuntajpis tagshaconga. Nircur paypis pacha chacdnancama ganra
canga. Chay nishdcunaga juc laymi canga gamcunapépis lagacamoj runacunapépis.

11 «Pipis, ayata yatdga ganchis junajyajmi ganra canga. !2 Ganrayashanpita quimsa
junajcho y ganchis junajcho limyuyichina yacuwan limyuyanga. Ichanga quimsa junaj
cajcho ni ganchis junaj cajchopis limyuyénanpaj mana rurarga ganrallami canga. 13 Pipis
ayata yataycur mana limyuyarga Told6tami ganrachin. Limyuyéchina yacuta mana
wiflapasha carga ganrallami canga. Chay runaga Israelcunapita gargushami canga.

14 «Tiyanan tolduncho wafiuptenga tolducho caycajpis tolduman yaycojpis ganchis

junajyaj ganrana canga. 15> Chapéni cajcunapis, mana sumaj chapashacunapis ganranami
ricaconga.

16 «Runa wafiuchishanta, quiquillan warfiushata toldupita juc-licho tarir, runapa
tullunta tarir, sepultiirata tarir yatarga ganchis junajyaj ganrami ricaconga.

17 «Chayno ganra captenga juchapita rupachishan puca wicapa uchpanta mancaman
wiflarcur pucyu yacutapis wiflanga. 18 Nircorga limyu caycaj runami chay yacuman
chajchucuna jachata jatircur chajchupanga ganra runa tiyashan tolduta, toldu rurincho
llapan ima-aycancunata, llapan chaycho tiyajcunatapis. Ganra runatapis chajchu-
panga tulluta yatasha captinpis, runa wafiuchishan ayata yatasha captinpis, quiquillan
wafiusha runapa ayanta yatasha captinpis u aya pamparashanta yatasha captinpis.
19 Limyu caycaj runaga ganra caycaj runata yacuwan chajchupanga quimsa junaj cajcho,
ganchis junaj cajchopis. Ganchis caj junajchdga limyunami canga. Chaura ganra
caj runaga tagshaconga, bafaconga. Chaypis pacha chacinancamami ganra canga.
20 Pipis ganra cashanpita mana limyuyaj runaga marcayquipita gargushami canga.
Ganra cashpanga Told6tami ganrachin. Limyuyichicoj yacuwan mana chajchupasha
cashpanga ganrallami canga. 2! Cay nishdcunaga imaycamapis laymi gamcunapaj canga.

*

«Limyuydchej yacuwan chajchdga ropanta tagshaconga. Limyuyédchicoj yacuta yataj
cajpis pacha chacdnancama ganrami canga. 22 Ganra caycaj runa imatapis yatashanga

ganranami canga. Ganra caycaj runata yataycoj runapis pacha chacinancama ganrami
canga.»

20

Gagapita yacu llojshimushan
(Exo. 17.1-7)

1 Wataman gallarej quillacho Zin chunyajman Israelcuna chayaycur Cades marcacho
unaycama goyaran. Chaycho tiyarcaycaptin Maria wafiuptin pampaycériran.

2 Chaycho yacu mana caranchu. Chaura Israelcunaga llapan shuntacaycérir Moi-
sespawan Aaronpa contran jatariran. 3 Moisesta niran: «jCayno flacandcunapitaga
mas allimi canman caran Tayta Dios wafiuchishan famillydcunawan iwal wafiucupténal!
4 ;TAYTA DIOS acrashan runacunata imapétaj cay chunyajman pushamashcanqui? ;Uy-
wécunawan iwal ushacdnitachu munarcaycanqui? 5 ;Imapitaj Egiptupita pushamash-
canqui cay fiyupa chunyaj partimanga? Cay partiga manami allichu murupacunapépis.
Manami caychdga canchu igus, iibas, granadapis. jYacupis upunanchipaj manami
canchul»

6 Chaura Aaronwan Moisesga Tincuna Toldu puncuman aywaran. Chaychona ima
ruraytapis mana camédpacushpan gongurpacur umpuran urcunpis pampaman tépanan-
cama. Chay 6rami TAYTA DIOSPA achicyaynin yuricurcuran. 7 Moisesta TAYTA DIOS
niran: 8 «Bastunniquita apacurcur aywar wauguiqui Aaronwan ishcaniqui runacunata
shuntay. Nircur llapan runacunapa fiaupancho gagata ninqui <yacu llojshimuchuns nir.
Chauraga gagapitami yacu llojshimonga llapan uywancuna, runacuna upunanpaj.»

9 Chaura TAYTA D10s nishannélla Moisesga babul fiaupancho caycaj bastunta aparan.
10 Nircur Aaronwan Moisesga gagapa fiaupanman llapan runacunata shuntaran. Moi-
sesna niran: «Mana wiyacoj runacuna, jcay gagapitachuraj jorgamushaj yacuta up-
unayquipaj?»

11 Chayno nirmi Moisesga aptaraycashan bastunwan ishcay cuti gagata wiruran.

Chaura aypalla yacu llojshimuran. Chaytami jinan ora llapan runacuna, uywancuna
upuran.

12 Chaypitanami TAYTA DIOSGA Aarontawan Moisesta niran: «Gamcunaga nishdta
manami riguishcanquichu. Ni Israelcunapa ricay-fiawinchdpis manami wiyacamash-
canquichu. Chaypitami cay runacunata aunishd partiman mana yaycunquipachu.»

13 Chaycho Israel runacuna TAYTA DIOSPA contran parlashanpitami chay achca yacu
pashtamushanpa jutin caycan «Meribay.* Chaychomi Tayta Dios musyachiran santo
captin runacuna payta wiyacunanpaj cashanta.

Israelcuna pdsananta Edom runacuna mana munashan
14 Cadespita Moisesga cachacunata cachacuran Edom nasyunpa rayninman. Cayno

willachiran:
«Castayqui Israelcunami caycid. Gamga musyaycanquinami nogacuna fiyupa nacar

goyashita. 15 Unay castdcuna Egiptuman aywacushanpita-pachami canancama chay-
cho tiyamushcd. Egipto runacunaga amatarmi fiacachimasha, unay caj awildcunat-
apis. 16 Chaura TAYTA DIOSTA mafiacushcd. Paynami amatar fiacar wagashdcunata
wiyamasha. Chaymi anjilninta cachamusha llapanéta Egiptupita jorgaminanpaj.
«Chayn6pami  nasyunniquipa lindan Cades marcachéna caycédcuna.
17Nasyunniquipa pésaj néanillapa pasacuycushaj ari. Manami pasashachu mururaycaj
chacracuna jananpa, tibas lantaraycaj jananpa. Uchcushayqui pdsucunacho caj
yacuyquitapis manami upushdchu. Nogacunaga jatun ninillanpami pdsacushaj
maypapis mana yagaycachaypa.»
18 Cacha aywaj chayno niptin Edompa raynenga niran:

20:13 Meriba ninanga contran parlashan ninanmi.

«Nasyunnépaga manami pdsanquichu. Yaycamuptiquega sulddrdcunawanmi
shamushaj.»

19 Niptinmi Israelcunaga yapay cachacuran cayno ninanpaj:

«Nogacunaga maymanpis mana yagaycachaypa jatun ninillanpami pédsacushaj.
Nogacunapis uywécunapis yacuyquita uporga pagashayquimi. Nasyunniquipa pésaj
nédnillayquipa pdsacuyculldshaj ari.»

20 Chaypis Edompa raynenga niran:

«jManami pdsanquichu!»

Chayno nirmi Israelcunawan pillyananpaj aywaran sumaj camaricusha aypalla
sulddruncunawan. 2! Mana pdsananta michar aywaptinmi Israelcunaga juc ndnipana

tumaran.”
Aarén wariushan

22 Chaymi Cadespita llapan Israelcuna aywacuran Hor jirca lddumanna. 23 Hor
jircapis Edom nasyunpa lindan sercachémi caran. Chayman chayaptin Aarontawan
Moisesta TAYTA DIOS niran: 24 «Aaronga waflonganami. Meriba yacu pashtajchomi
gamcunaga nishidta mana rurarayquichu. Chaypitami payga mana chayanganachu
Israelcunata «goycushayqui> nishd partiman. 25> Aaronta wamran Eleazartawan quiquin
Hor puntaman pushay. 26 Puntachdna Aaronta lojtipanqui ciira cay répanta. Nircur
wamran Eleazartana jatipanqui. Aaronga chayllachénami wafionga.»

27 Chayno niptinmi TAYTA D10s nishannélla Moisés ruraran. Chaymi llapan Israelcuna
ricaycaptin Aarontawan Eleazarta pushacurcur Hor puntaman wicharan. 28 Quiquin
puntachdna Aarontaga Moisés lojtiparan ciira cay répanta. Nircur Eleazartana jati-

* . ~ * . .
parcuran.” Chayllachona Aaronga wafiucuran.” Eleazarllawanna Moisesga puntapita
cutimuran. 29 Aarén wariushanta musyaycur Israelcunaga juc quillacama llaquicur
lituran.

21

Arad runacunata Israelcuna binsishan

1 Néguev partichomi caran Arad siudd. Chay siuddpa raynin Cananeo runami caran.
Chay raymi mayaran «Israelcuna Atarim nininpa aywaycimun» nejta.* Chaura pillyaj
aywaran. Nircur ishcay quimsa Israelcunata présu apacuran. 2 Chaura Israelcunaga
TAYTA DIOSTA manacur niran: «Chay Arad runacunata binsindpaj yanapamaptiquega
caseryuncunatawan ushajpidmi illgdchishaj.» 3 Chaura Israelcuna manacushannomi
TAYTA Dios camacichiran. Chaymi yanaparan Cananeo runacunata binsinanpaj,
siuddnincunatapis juchuchir-ushananpaj. Chayno ushaypa wafiuchishanpitami chay
partipa jutinta churaparan «Hormax nir.

Culebra-nirajta runsipita rurashan

4 Hor jircapitana Israelcuna aywacuran Puca Lamar ldduman. Edom™ nasyunman
mana yaycupdnanpaj carupa tumaypa aywacuran. Ichanga fiacar aywaycaptin pasinsan
ushacaran. > Chaynami Tayta Diospa, Moisespa contran rimaran: «Cay chunyajcho
waflundpaj jimapdtaj Egiptupita pushamarayqui? Caychdga manami canchu yacupis ni
micuypis. jGustuynaj micuyllata waran-waran micur pasaypa yamacashcdacunanami!»

6 Chaymi TAYTA DIOSGA Israelcunaman cachamuran wafiuchicoj culebracunata. Cule-
bracuna cafiptinmi Israelcuna achca wafiuran,* 7 Chaymi paycunaga Moisés cajman
aywaycur niran: «jTAYTA DIOSPA contran, gampa contrayqui parlashépita juchayojmi
caycdcuna. TAYTA DIOSTA mafiacuycuy ari nogacunapita chay culebracunata illgéchi-
nanpaj!»

Chayno niptinmi Moisesga TAYTA DIOSTA mafiacuran Israelcunapaj.

* * J * * *

8 TAYTA DIOSNA niran: «Chay culebra-nirajta runsipita ruray. Nircur gueru pun-
tanman bandéranqui. Culebra cafiiycuptenga runsi culebraman ricdrichun. Chayno
ricirerga manami waflongachu.»

9 Chayno niptin Moisesga culebra-nirajta runsipita ruraran. Nircur gueru puntanman
bandéraran.” Chaymi culebra cafiiycuptenga juclla runsi culebraman ricirej. Chauraga
runacuna manami wafiojnachu.

Juc-licho juc-licho tiyashan

10 Chaypitanaga Israelcuna aywar pachacuran Obotcho. 11 Obotpita pdsarna pachacu-
ran chunyaj Ije-abarimcho. Chay partiga caycan Moab nasyunman inti yagamunan
laducho. 12 Chaypita aywacur pachacuran Zered ragracho. 13 Chaypita aywacurna
pachacuran Arnén mayupa chimpancho. Arnén mayuga chunyajpami pdsaycan. Chay
mayumi raquiycan Amorreo nasyuntawan Moab nasyunta. 14Israel Runacunata Guérra-
cho TAYTA D10s Yanapashan jutiyoj libruchdpis caynémi isquirbiraycan:

«Sufd particho caycaj Vaheb marcapa pdsardcuna.
Ragracunapa aywar Arnén mayupa pasaracuna.

15 Yacullanpa aywar chayardcuna Ar particama.

Chay ragraga chayaraycan Moab nasyunpa lindancamay nir.

16 Arnén mayupita aywacur chayaran Beer pdsucama. Chay yacu pdsu cayca-
jchémi Moisesta TAYTA DIOS niran: «Llapan Israelcunata shuntay yacuta upuchinipaj.»
17 Chaycho yacuta tarirmi Israelcunaga cayno cantaran:

«jPdsupita yacu mana chaquiypa pashtamuchun!

iYacu pashtamushanpita cantay-llapal!

18 :Chay pdsutaga mandajcunami ojtiran!

iRispitddu mayur runacunami bastunnincunawan uchcuran!»

Chay chunyajpita aywacur Israelcuna chayaran Matana partimanna. 1° Matanapita
aywacur chayaran Nahalielman. Nahalielpita aywar chayaran Bamotman. 20 Bamotpita
aywar chayaran Moab nasyuncho caycaj chunyaj pampaman. Chayga caran Pisga
puntapa chaquinna. Pisga puntapitaga intéru chunyaj alayrimi ricacaj.

Ray Sehonta Israelcuna binsishan
(Deut. 2.26-37)

21 Chaypitanami Israelcuna cachata cacharan Amorreo nasyunpa raynin Sehonman.
Cacha aywar niran:

22 «Nasyunnillayquipa pédsacuycushaj ari. Manami yaycushdcunachu micuyniqui
jananpa, ni libas chacrayquicunamanpis. PGsuyquicunapita manami yacutapis up-
ushidcunachu. Jatun nénillanpami pasacushaj.»

23 Chayno niptinpis ray Sehonga mana munaranchu Israelcuna nasyunninpa
pédsananta. Chaymi llapan sulddruncunata shuntarcur chunyajman aywaran. Jahazacho
tincur Israelcunata magaran. 24Jina cajtami Israelcunaga ticrapar binsiran. Binsiycur
chacrancunatapis charicarcdriran Arnén mayupita-pacha Jaboc mayucama. Amén
nasyunpa lindancamana tiyacaycdriran. Amén runacunapa lindan sumaj sigurasha
captinmi Israelcuna mana pédsaranchu. 25> Amorreo runacunapa siuddnincunata chari-
carcérirmi tiyacaycériran Hesboncho, marcancunachdpis. 26 Hesbén siuddchoga tiyaran
Amorreo runacunapa raynin Sehonmi. Moab nasyunpa unay caj rayninwan Sehonga
amatarmi pillyasha caran. Chaymi chay partitaga Arnén mayucama guechuran.
27 Chaypitami cantajcuna cantashanpis cayno nin:

«jShamuy-llapa Hesbonman!

iRay Sehonpa siuddninta allchay!

28 Sehonpa siuddnin Hesbonpitami

nina llojshiyta gallaycusha.

Nircur ushasha Moabcho caycaj Ar particama.

*

Ushasha Arnén mayupa altuncunatapis.

29 Fiyupa llaquicuymi casha gampaga Moab.

Quemos diospa marcancho tiyajcuna,

manami imata ruraytapis camipacushcanquinachu.

Quemds diosga chaycho tiyajcunatapis manami chapashachu.

Warmicunatana ray Sehonpa munaynincho cananpaj sulddrucuna apacuran.

30 «Hesbdn siudédga pasaypami ushacasha.
Wamracunapis wafiusha Dibén particama,
warmicunana Nofa particama,
ollgucunana Medeba particama.»

Basanpa raynin Ogta Israelcuna binsishan
(Deut. 3.1-11)

31 Chaynépami Israelcunaga Amorreo runacunapa chacrancunacho tiyacaycdriran.
32 Chaypita Moisesga runacunata cacharan Jazer siuddta ricapacamunanpaj. Nircur
flaupan siuddcunacho Amorreo runacuna tiyajtapis Israelcunaga llapanta garguran.
33 Chaypita Israelcuna cutiran Basanmanna. Chaymi Basanpa raynin Og-ga llapan
sulddruncunawan Edreiman aywaran Israelcunawan pillyananpaj. 34 Chaura Moisesta
TAYTA DIOS niran: «Chay runacunataga ama manchacuychu. Nogami yanapdshayqui
llapan sulddruntinta binsinayquipaj, nasyunnintapis guechunayquipaj. Hesboncho tiyaj
Amorreo runacunapa raynin Sehonta ushashayquinémi paycunatapis usharinquipaj.»

35 Chaynomi Tayta Dios nishannoélla ray Ogta, wamrancunata, llapan sulddruncunat-
apis wanuchir Israel runacuna usharan. Manami pitapis cawaycajtaga cacharanchu.
Nircurnami llapan chacrancunatapis charicarcdriran.

22

Balaamta Balac gayachishan

1Israelcunaga siguir aywashpan chayaran Moabcho caycaj pampaman. Chay pampaga
caycaran Jericépa chimpan, Jordan mayupa jucaj ladunpana.

2 Ziporpa wamran Balac mayaran Amorreo runacunata Israelcuna imano ushashan-
tapis. 3 Chaymi Moab runacunapis fiyupa manchariran Israelcuna fiyupa aypallaj
captin. 4 Chayndpami Madiancho caj mayurcunata Moab runacunaga niran: «Chay-
chica runacunaga wéca guewata lagwaypa lagwar ushacurcojnéchari chacranchitapis
pishirachenga.»

Chay wichanga Moabpa raynin caycaran Ziporpa wamran Balac. > Israel runacu-
nata manchacushpanmi gayachiran Beorpa wamran Balaamta.” Balaamga tiyaycaran
Eufrates mayu ldduncho caycaj Petorchémi. Chaychémi Amav runacuna tiyaycaran.
Balaam cajman manaraj aywaptin cachancunataga Balac sumaj willaparan chayaycur
cayno ninanpaj:

«Egiptupita aypalla runacuna yargamurmi nogacuna tiyaycashd cajman junta-
jpaj chayamusha. ¢ Ray Balac musyanshi pipis bindisyunta chasquinanpaj nip-
tiqui bindisyunta chasquishanta, maldisyunasha cananpaj niptiquipis maldisyunddu
cashanta. Chaymi ruwacushunqui juclla aywaycur chay runacunata maldisyunapa-
nayquipaj. Maldisyunaptiquega chay runacuna aypalla captinpis binsishpd nasyun-
népita gargushdami.»

7 Chayno willaparcuptin Moabcho, Madiancho tiyaj mayurcunaga maldisyunapanan-
paj guellayta apacarcdrir Balaam cajman aywacuran. Chayaycorga Balac nishanndlla
llapanta willaparan.

8 Willaptin Balaam niran: «Canan chacayga cayllacho pachacuy. Warami willashayqui
TAYTA DI0S imata nimashantapis.»

* *
21:29 Jer. 48.45-46 22:5 2Ped. 2.15-16; Jud. 11

Chaura Moab mayurcunaga Balaam cajllacho pachacuran. ° Chay chacaymi Tayta Dios
yuriparcur Balaamta tapuran: «;Picunataj wasiquicho pachacaraycan?»

10 Chaura Balaam niran: «Moabpa raynin Ziporpa wamra Balacmi cachamusha.
Paycuna willamasha 11 aypalla runacuna Egiptupita shamur intéru nasyunninman
juntaycushanta. Chay runacunata maldisyunanitami Balac munaycan binsir nasyun-
ninpita gargunanpaj.»

12 Niptinmi Balaamta Tayta Dios niran: «Ama aywaychu chay runacunawanga.
Nasyunninman chayaj runacunatapis ama maldisyunaychu. Paycunataga nogami
bindisyunta goshcd.»

13 Chaypita tutalla jatarcur Balaamga Balac cachashan runacunata niran: «Mar-
cayquiman cuticuy. TAYTA DIOS manami munanchu gamcunawan aywanita.»

14 Chayno niptin Moabpa mandajnincuna cutiran Balac cajman. Chayar niran:
«Balaamga nogacunawan shamuyta manami munashachu.»

15 Chaura Balacga yapay cacharan waquin mayurcunatana mas achcajta, mas manda-
jcunata.

16 Paycunami Balaamman chayar niran:
«Ziporpa wamran Balacmi ruwacushunqui. Aywaycushun ari tayta.
17 Chayaptiquega allishi pdgashunquipaj. Imata munashayquitapis camaripdshun-
quipaj. Ichanga jucllashi aywaycushun chay runacunata maldisyunanayquipaj.»
18 Cachacuna chayno niptin Balaam niran: «Palasyuncho caycaj gorinta guellayninta
Balac goycamaptinpis TAYTA DIOSNE mana munashantaga imatapis manami ruri-

manchu. 1 Imano captinpis canan chacayga caycho pachacuy. Mé imatashi yapay
TAYTA DIOS nimanga.»

20 Chay chacaynami Balaamta yuriparcur Tayta Dios niran: «Chay runacuna
pushashunayquipaj shamusha caycaptenga paycunawan ayway. Ichanga aywarpis noga
nishalldtami ruranqui.»

Tayta Diospa anjilninwan Balaam tincushan

21 Balaam tutalla jatarcur biirrunta sillacurcur aywaran mayur Moab runacunawan.
22 Balaamga bilirrun muntashami ishcaj uywaynincunata pushacurcur aywaran.

Ichanga Tayta Dios fiyupa rabyaran Balaam aywashanpita. Chaymi nénicho anjilnin
chaparan. 23 TAYTA DIOSPA anjilnin sablin aptasha nénicho ichiraycajta ricérir biirruga
nénipita juc-ldpa aywacuran. Chaura Balaamga biirruta magaran nédniman cutinanpaj.
24 Chay aywaycashan néniga pésaycaran iibas chacra chaupillanpa. Ishcan ladunpa
pergasha caycaran. Chaypita anjilga ichicuycuran quichquichéna. 25 Anjilta ricérir
biirruga jucaj-14 pergaman guellicuycuran. Balaampa jucaj chancanta pergaman tin-
curaycachiran. Chaura biirrunta yapay magaran. 26 Chaypitana anjilga faupariycur
fiyupa quichquinninman ichicuycuran. Chaychéga manami jicurannachu biirru maypa
pésananpépis. 27 Anjilta ricérir biirruga jitacacuycuran. Chaura Balaamga fiyupa rabyar
biirrunta gueruwan wiruran.

28 Chaymi TAYTA D10s rimarachiptin biirruga Balaamta niran: «;Gamtaga imanashca-
taj? Cananwanga quimsa cutina magamanqui.»

29 Niptin Balaam niran: «Gamga pucllacaycdmanquimi. Canan 6ra cuchillg captenga
maynami wafiurachiman.»

30 Chaura biirru niran: «Nogaga cd muntasha purinayqui biirruyquimi. Manami
imaypis cananndga rurashcachu.»

Niptin Balaam tantiyacushpan niran: «Rasunpami.»

31Chay 6ra TAYTA D10S camacichiran anjilta Balaam ricananpaj. Pullan ndnicho anjil
sablin aptasha ichiraycajta ricirir Balaamga gongurpacur cumuran urcunpis pampaman
topananyaj.

32 TAYTA DIOSPA anjilnenga niran: «;Imanirtaj quimsa cuti biirruyquita magash-
canqui? Nogami aywaycashayqui ndnichdga chapashcd mana alli yarpayniquiwan
aywaptiqui. 33 Bilirruyquega quimsan cutipis nogata ricamarmi juc-lipa witicusha.

Chayno mana ruraptenga maynami gamta wafiurachéman caran. Biirrullayquinami
cawaycanman caran.»

34 Chaura Balaamga anjilta niran: «Nogaga juchatami rurashcd.  Manami

musyashcdchu chapaycdmashayquita. ~ Aywandta mana munaptiquega cuticushaj
ari.»
35 Chaura TAYTA DIOSPA anjilnin niran: «Chay runacunawan ayway. Ichanga noga

nishalldtami imatapis ninquipaj.»

Balaamta Balac chasquicushan

Chaypita Balacpa cachancunawan Balaam aywaran. 3¢ Balaam aywaycashanta
musyaycur Balacga tariparan. Chayaran Moab nasyunpa lindan Arnén mayucama.
37 Balaamwan tincurcur Balacga niran: «Yaparir-yaparir gayaycachimupté ;imanirtaj
shamuyta mana munashcanquichu? ;Mana piganitachu yarpashcanqui?»

38 Balaamna niran: «Chayamushcédnachaj. Ichanga quiquépa yarpaynilldpita manami
imatapis parlashidchu. Nogaga rimashaj Tayta Dios tantiyachimashallantami.»

39 Parlarcur Balaamga Balacwan aywaran Quiriat-huzotman. 40 Chaychénami wica-
cunata, uyshacunata Balac pishtachiran. Nircur aychataga Balaamman y paywan caycaj
mayur runacunamanpis apachiran.

41 Warannin tutanami Balacga Balaamta pusharan Bamot-baal jircaman. Chay
jircapitaga Israelcuna pachacaraycashan ricacaran.

23

1 Chaura Balaamga niran: «Caycho rurachipdmay ganchis altarta chaycho ganchis
wicata, ganchis uyshata Tayta Diospaj rupachinépaj.»

2Chaymi Balaam nishanta Balacga rurachiran. Chaura cada altarcho Balacwan Balaam
rupachiran juc téru-mallwata y juc uyshata.

3 Nircur Balaamga Balacta niran: «Gamga cayllacho shuyaycimay. Nogana mi
aywashaj TAYTA DIOSWAN tincoj. Cutimurna willashayqui imata nimashantapis.»

Israelcunata Balaam bindisashan
Balaamga chunyaj puntaman aywaran. 4 Chaycho Tayta Dios yuriparan. Yuri-

paptin Balaam niran: «Ganchis altarta ruraycurmi cada-tinuncho rupachishci juc téru-
mallwapa aychantawan juc carnipa aychanta.»

5 Chayno niptin Balaamtaga TAYTA Dios willaparan imata rimananpépis. Nircur
Balaamta niran: «Balac cajman cutiycur ninqui rimanayquipaj nishdndlla.»

6 Cutir Balacta tariran uywacunata rupaycdchishanpa fiaupancho ichiraycajta. Chay-

cho Balacga caycaran Moab nasyunpa mandajnincunawan iwal. 7 Chaura Balaamga
imano cananpépis niran:

«Moabpa raynin Balacga Arampita-pachami gayachimasha.
Inti yagamunan cajpitami pushachimasha

dsraelcunata maldisyunapdmay.

Jacobpita mirajcuna ushacdnanpaj rimaycuy> nir.

8 Ichanga ;imandpataj nogaga maldisyunashaj

Tayta Dios mana munaycaptenga?

;Imandpataj mana alli cananpaj rimashaj

TAYTA DIOS mana niycaptenga?

9 Cay puntapitami paycunata ricayca.

Cay jircapitami imano cashantapis tantiyacuyca.
Paycunaga shuynimi tiyacurcaycan.

Wagquin nasyun runacunamanga manami tallucanchu.

10 Jacobpita mirajcunaga fiuchu allpano aypallami caycan.
¢Pirdshi yuparpis atipanman?

JAycaj cashantapis pirdshi musyanman?

iTayta Dios munashanno cawaj runacunano nogapis cawaman!

jPaycunano nogapis wafiuyta taréman!»

11 Chayno niptinmi Balaamta Balacga niran: «;Imatataj niycanqui? Gamtaga gay-
achimushci contrdcunata maldisyunapdménayquipdmi. Nishd gamga bindisyuntami
goycanqui.»

12 Chaura Balaam niran: «Gamtaga nird TAYTA DIos rimachimashallanta ri-
mandpami.»

Israelcunata Balaam yapay bindisashan

13 Chayno niptin Balac niran: «Juc-liman aywashun. Chaypitaga Israelcuna tiyarcay-
cashan cantuncunallatami ricanquipaj. Intérutaga manami ricanquipachu. Chaypita
chay runacunata maldisyunapaycamay ari.»

14 Chaymi Balaamtaga Balac pusharan Pisga puntacho caycaj Zofim partiman. Chay-
chona ganchis altarta rurarcur cada altarcho rupachiran juc wéca aychata, juc uysha ay-
chata. 1> Chaycho Balacta Balaam niran: «Cay altarcuna caycashallancho shuyaycdmay.
Nogana aywashaj Tayta Dioswan parlaj.»

16 Aywaptin Balaamta TAYTA D10s yuriparan. Nircur imata rimananpépis willaparan.
Chaypita niran: «Balac cajman cutiycur willanqui noga willapashalldta.»

17 Chayno niptin cutiycur Balaamga tariran Balacta y Moabpa mandajnincunata
uywacuna rupaycashan altarcuna flaupancho ichirpaycajta. Chayaptin Balac tapuran:
«;Ima nisha-cashunquitaj TAYTA D10s?» nir.

18 Chaura Balaamga Tayta Dios rimachishanta rimaran:

«Ziporpa wamran Balac, nishita sumaj wiyay.

19 Tayta Diosga manami runacunandchu.

Payga manami llullacunchu.

Imata aunircurpis manami cutiricunchu.

Aunishantaga cumlinmi.

20 Tayta Dios nimasha bindisyunta gondpami.

Tayta Dios bindisyunta goycaptenga

(imandpataj maldisyunashaj?

Z1Jacobpita mirajcunataga Tayta Dios manami maldisyunayta munanchu.
Payga manami munanchu Israel runacunata disigrasya pédsananta.
Israel runacunataga TAYTA DIOSMI yanapaycan.

Paymi raynin caycan.

22 Egiptupita jorgamoj Tayta Diosmi paycunataga yanapaycan.
Payga pogusha térundpis callpayojmi caycan.

23 Jacob castacunata maldisyunashapis manami chayanchu.

Chay Israelcunata briijushapis manami chayanchu.

Cananpitaga Israelcunata niypaj:

(Tayta Diosga gamcunapaj achca milagrutami rurasha.,

24 Chay runacunaga liyunno manchacuypéami caycan.

Liyun imatapis micunanpaj chariycur yawarninta upur-raj jamashannémi
Israelcunapis contrancunata binsiycur-raj jaman.»

25 Chayno niptin Balaamta Balac niran: «jChay runacunata maldisyunayta mana
camdpacorga bindisyuntapis ama goychu!»

26 Chaymi Balaam niran: «Gamtaga ;manachu willardna TAYTA D1os rimachimashal-
lanta nindpaj cashanta?»

Israelcunata Balaam quimsa cutina bindisashan
27 Chaura Balacga Balaamta niran: «Chayno captenga juc-liman aywashun. Chaypita
maldisyunapdmaptiquega capaschari Tayta Dios mana rabyacongachu.»
28 Chayno nir Balacga Balaamta pusharan Peor puntaman. Chaypitaga intéru chun-
yajmi ricacan. 2° Chaychopis Balacta Balaam yapay niran: «Caycho ganchis altarta
rurachiy. Nircur apamuy ganchis toruta, ganchis carnita rupachinapaj.»

30 Balaam chayno niptin Balacga llapanta ruraran. Nircorga cada altarcho rupachiran
juc toru aychata, juc uysha aychata.

1 Balaamga musyaranna Israelcunata TAYTA Dios bindisyunta gonanpaj cashanta.
Chaymi musyaj aywanyashanndga mana aywarannachu. Chaypa ruquenga chunyajl-
lapana ricériran. 2 Chaura Israelcunataga ricaran cada tribu shuyni-cama tiyaycajta.

Tayta Diospa Espiritunpa munaynincho ricacurna 3 Balaamga imano cananpdpis cayno
rimaran:
«Beorpa wamran Balaammi cé.

Imano cananpaj cajtapis Tayta Dios musyachimaptinmi rimayca.

4 Munaynincho Tayta Dios ricacachimaptinmi llapantapis ricé.
Nogataga munayniyoj Tayta Diosmi musyachiman, ribilaman.

5 Jacobpita mirajcuna, tolduyquicuna cuyayllapami!

iIsraelcuna, tiyarcaycashayquega cuyayllapaj camarajllami!

¢ Palma y6racuna filayllanpa ichiraycajnémi ricacan.

Mayu cantuncho wertata TAYTA Dios lantashanno caycan.

iYacu cantuncho sedru guerucuna caycajnémi caycan!

7 Israelcuna upunanpaj, micuynincunata pargunanpaj

yacuga manami pishengachu.

Paycunapa raynenga Agagta binsengami.

Munayniyoj cashantapis intéruchémi musyanga.

8 Egiptupita jorgamoj Tayta Diosmi paycunataga yanapan.

Chay runacunapiga Tayta Diosmi callpayoj pogusha térundpis caycan.
Israelcunaga contran caj nasyuncunata ushangami.

Tulluncunatapis paquengami.

Léchancunawan illaparmi wafiuchenga.

9 Liyun césata charinanpaj llupucuycojnémi caycan.

Pipis rimapayta manchacunmi.”

iIsraelcuna, gamta bindisyunta goshojcunataga Tayta Diospis bindisyuntami gonga!

iMaldisyunta goshojcunatami ichanga maldisyunangal»*

Imano cananpdpis Balaam nishan

10 Balaam chayno nejta wiyaycur Balacga fiyupa rabyacurcuran.  Chaymi
maquitapis  jitapar-raj niran: «jGamtaga pushachimushcd contrdcunata
maldisyunapdméanayquipdmi!  jNishd cananwanga quimsa cutinami bindisyunta
goshcanqui! 1! {Manaraj imapis cashancama wasiquiman cuticuy! Gamtaga ima-
aycatapis goycundmi caran. Ichanga TAYTA D1I0SMI mana camacachishachu.»

12 Chaura Balaam niran:  «Cachayqui shamojcunataga maynami willara:
13 (Palasyuncho goriwan guellay caycajta ushajpaj goycamaptinpis TAYTA DIOSNE mana
munashantaga imatapis manami rurashdchu. Allita ni mana allitapis quiquilldpitaga
manami rurashdchu. Nogaga rimashaj TAYTA Dios rimachimashallantami> nir.
14 Nogaga marcidmannami cuticd. Ichanga manaraj cuticurmi willashayqui chay Israel
runacuna nasyunniquicho imano rurananpaj cashantapis.»

Israelcunata Balaam chuscu cutina bindisashan
15 Chaura Balaamga imandpis cananpaj cajta niran:

«Beorpa wamran Balaammi cé.

Imano cananpaj cajtapis Tayta Dios musyachimaptinmi rimayca.
16 Munaynincho Tayta Dios ricacachimaptinmi llapantapis rica.
Tayta Dios rejsishantami rejsé.

Munayniyoj Tayta Dios ribilamaptin llapanta musya.

* p * .
24:9 Gén. 49.9 24:9 Gén. 12.3

17 Shamoj watacunacho imapis pdsananpaj cajtami ricayca.
Carucho caycdmojtami ricayca.

Jacobpa mirayninpitami juc goyllar llojshenga.

Ricaycd Israelcho juc ray yurejtapis.

Paymi Moab runacunataga umanpita llapirenga.

Setpita mirajcunatapis ushajpaj wafiuchenga.

18 Edom runacunataga binsengami.

Contran caj Seircunatapis charicurcongami.

Israelcunaga rurangapaj pipis mana rurashantami.

19 Jacobpita mirajcunapitami munayniyoj runa yurimonga.
Siuddcunacho quédajcunatapis illgdichengami.»

20 Chayno niycashanpita Balaamga ricdriran Amalec nasyunpa. Chay nasyun imano
cananpdpis cayno niran:

«Amalec runacunaga
cay pachacho fiyupa munayniyojmi carcaycan.
Chaypis ushajpdmi illganga.»
21-22 Queni runacuna tiyashan-ladupapis ricérir imano cananpépis cayno niran:
«Pacacunayqui sumaj caycaptinpis,
gaga chaupincunacho pacacunayqui caycaptinpis,
nina ratarir rupangami Asiriacuna présu apashuptiqui.»
23 Chaypita mastapis imano cananpépis cayno niran:
«jAy Taytal!
¢Pinaraj tiyanga Tayta Dios chayno manchariypaj ruraycuptenga?
24 Lamar chaupin Chipre tishgupitami biiquicunawan runacuna shamonga.
Asiria nasyuncho caj marcacunata ragillantami cachayconga.
Heber runacunatapis pasaypami ushacdchenga.»
25 Chaypitaga Balaam wasinman cuticuran. Balacpis aywacuran.

25

Baal-peor diosta Israelcuna adurashan
1 Israelcunaga Sitimcho tiyar Moab warmicunawan cacuran. % Chay warmicunaga
Israelcunata pusharan diosnincunata adurar uywata pishtashancunaman. Chaura
Israelcunapis Moab runacuna diosnincunapaj churashan micuyta micéshiran, adurashi-

ran. 3 Chayno rurarmi Baal-peorta™ aduraran. Chaymi TAYTA DI0sGA Israelcunapaj
fiyupa rabyacurcuran. 4 Chaura TAYTA DIOSGA Moisesta niran: «Israelcunapa manda-
jnincunata présu charircur nogapa faupiacho llapan runa ricay wafiuchiy. Chayrami
Israelcunapaj fiyupa rabyaycashi pasanga.»

5 Chaura Moisesna Israelcunapa jueznincunata niran: «Baal-peorta aduraj aywaj
famillyayquicunata quiquiquicuna wanuchiy.»

¢ Chayno niptinmi llapan Israelcuna Tincuna Toldu puncucho wagarcaycaran. Chay
Orami Moisespis waquin runacunapis ricaycaptin juc Israel runa mana pengacuypa
Madidn warmita toldunman pushasha yaycarachiran. 7 Chayta ricar, ciira Aaronpa
willcan Finees Eleazarpa wamranga fiyupa rabyashpan shuntacasha carcaycashanpita
tucsicunanta aptacurcur 8 aywaran Madian warmita apajpa guepanta toldun ruricama.
Yaycurir ishcanta pachapa tucsiycuran. Chayrimi fiyu gueshyawan Israelcuna wanuy-
cashanpita chawaycuran.  Chay fiyu gueshyawanga ishcay chunca chuscun warangana
(24,000) runacuna wafluran.

10 Chaypitana Moisesta TAYTA DIOS niran: 1 «Ciira Aaronpa willcan Finees Eleazarpa
wamranmi Israelcunapaj fiyupa rabyaycashita pdsachisha. Paypis noganémi juchata

*
25:3 Apoc. 2.14

ruraj runacunapaga fiyupa rabyan. Juchayoj runata wafiuchishanpitami nogapis Israel-
cunata ushajpdga mana wafiuchishcédchu. 12 Cananga Fineesta willay. Paywanga contré-
tutami rurashaj alli ricanédpaj. 13 Chaymi quiquinta, paypita mirajcunata imaycamapis
ciira cananpaj churd. Nogata rispitamar chay juchayoj runata wafiuchishanpitami Israel
runacunapa juchancunataga perdunashcé.»

14 Madidn warmitawan wafiuchishan runapa jutenga caran Zimri. Payga caran Salupa
wamran, Simedn tribupa mandajnin. 1> Madidn warmipa jutenga caran Cozbi. Pay caran
Zurpa wamran. Paynami caran Madidn runacunacho juc mandaj.

16 Chaypitana Moisesta TAYTA DIOS niran: 17 «Yaycuycur llapan Madidn runacunata
wafiuchiy. 18 Paycunami engafashushpayqui shacyichishurayqui Baal-peorta adu-
ranayquicunapaj. Madidn runacunata mandajpa wamran Cozbipis mana pengacuypami
llapan ricay Zimripa toldunman yaycusha paywan cacunanpaj. Chay warmitami
wafuchisha Israel runacunata fiyu gueshyawan wanuycéchishad éra.»

26

Israelcunata yapay sinsushan

1 Fiyupa wafluchicoj gueshya cashanpitaraj TAYTA DIOSGA Moisesta, ciira Aaronpa
wamran Eleazarta niran: 2 «Llapan Israelcunata sinsuy,” castanpa-cama shuyni-cama
juctapis mana cachaypa ishcay chunca watayojpita janaman guérrapaj alli cajllata.»

3 Chaura Eleazarwan Moisesga Moab ragra aywaj pampacho llapan Israelcunata
willaparan. Chay pampaga caycan Jericopa chimpan Jordan mayupa jucaj lddunpami.
4 Willaparan ishcay chunca watayojpita janaman cdga Moisesta TAYTA DIOs nishanno
llapan sinsucunanpaj.

Egiptupita llojshicamoj Israelcunaga caran caycunami:

5 Israelpa mayur wamran Rubenpita mirajcunaga caran: Enoc casta, Fald casta,

6 Hezrdn casta, Carmi casta runacuna.
7 Sinsuptin Rubén tribu runacunaga caran chuscu chunca quimsa waranga ganchis

pachac quimsa chuncan (43,730).

8 Fallipa wamran caran Eliab. 9 Eliabpana wamrancuna caran: Nemuel, Datén,
Abiram. Datanwan Abiramga Coréwan shuntacaycur Moisespa, Aaronpa, TAYTA DIOSPA
contran jatariran. Paycunaga mayur tantiyachej runacunami caran. 10 Chayno contran
jatarishanpitami pachapa shimin quichacar Datanta, Abiramta, Corétawan micucur-
curan. Contran ricacoj cdga llapan wafiuran. Ninana rupar ushacurcuran ishcay
pachac pichga chuncan (250) runacunata. Chay runacuna wafiuran waquin Israelcunapis
ricacunanpami. 11 Chayno Coré waiiuptinpis wamrancunaga manami wafiuranchu.

12 Simedn tribu runacuna caran: Nemuel, Jamin, Jaquin, 13 Zera, Saul casta runacuna.
14 Sinsuptin Simedn tribu runacuna caran ishcay chunca ishcay waranga ishcay
pachacnin (22,200).

15 Gad tribu cajna caran Zefén, Hagui, Suni, 16-17 Ozni, Eri, Arod, Areli casta runacuna.
18 Sinsuptin Gad tribu runacuna caran chuscu chunca waranga pichga pachacnin
(40,500).

19 Juddpa wamrancuna Erwan Onanga Canaan nasyunllachnami mas unay wafiuran.
20 Chaura Judd tribu runacunaga caran Sela, Fares, Zera castacuna. 2! Farespita
mirajcunaga caran Hezrén, Hamul casta runacuna.

22 Sinsuptin Judd tribu runacuna caran ganchis chunca sojta waranga pichga pachac-
nin (76,500).

23 Jsacarpita mirajcuna caran Tola, Fia, 24 Jasub, Simrén casta runacuna.

* * ,
25:13 Sal. 106.30-31 26:2 Nim. 1.1-46

25 Sinsuptin Isacar tribu runacuna caran sojta chunca chuscu waranga quimsa
pachacnin (64,300).

26 Zabulonpita mirajcuna caran Sered, El6n, Jahleel casta runacuna.
27 Sinsuptin Zabuldn tribu runacuna caran sojta chunca waranga pichga pachacnin
(60,500).

28 Josépita mirajcuna caran Manasés tribu runacuna, Efrain tribu runacuna.
29 Manasespita mirajcuna caran Maquir casta, Maquir castapitana Galaad casta,
30 Galaadpita mirajcuna Jezer casta, Helec casta, 3! Asriel casta, Shequem casta,

32 Semida casta, Hefer casta.
33 Heferpa wamranna caran Zelofehad. Paypaga manami caranchu ollgu wamrancuna.

Warmilla wamrancuna caran. Jutin caran: Maala, Noa, Hogla, Milca, Tirsa.
34 Sinsuptin Manasés tribu runacuna caran pichga chunca ishcay waranga ganchis
pachacnin (52,700).

35 Efrainpita mirajcunaga caran Sutela casta, Bequer casta, Tahdn casta runacuna.
36 Sutelapita mirajcuna caran Erdn casta runacuna.

37 Sinsuptin Efrainpita mirajcuna caran quimsa chunca ishcay waranga pichga pachac-
nin (32,500) runacuna. Chayndmi Josépita mirajcunaga cada casta caran.

38 Benjaminpita mirajcuna caran Bela, Asbel, Ahiram, 39 Sefufam, Hufam castacuna.

40 Bela casta runacuna caran: Ard, Naaméan castacuna.
41 Sinsuptin Benjamin tribu runacuna caran chuscu chunca plchga waranga sojta

pachacnin (45,600).

42 Danpita mirajcuna caran Stham casta.
43 Sinsuptin Stham casta caran sojta chunca chuscu waranga chuscu pachacnin
(64,400).

44 Aserpita mirajcuna caran Imna, Isui, Beria castacuna. 4> Beria castapita mirajna
caran Heber, Malquiel casta runacuna. 46 Aserpa warmi wamranpa jutin caran Sera.

47 Sinsuptin Aser tribu runacuna caran pichga chunca quimsa waranga chuscu
pachacnin (53,400).

48 Neftalipita mirajcuna caran Jahzeel, Guni, 4° Jezer, Silem casta runacuna.
50 Sinsuptin Neftali tribu runacuna caran chuscu chunca pichga waranga chuscu
pachacnin (45,400).

51Sinsuyta ushaycur yupaptin Israel tribu runacuna caran sojta pachac juc warangan
ganchis pachac quimsa chuncan (601,730).

Tayta Dios aunishan nasyunman chayar raquipdnacunanpaj
52 Moisesta TAYTA DIOS niran: 53 «Sinsuptiqui cada tribu aycapis cashan-tupu
chacrataga raquipanqui. 5% Achca runacuna captin mas jatunta raquipanqui.
Wallca runacuna captenga tacshata raquipanqui. Cada tributa raquipanqui sinsu-
cho apuntacushanman-tupu. 35 Maycho chacran cananpdpis chacrataga surtiyaypa
raquipanqui. Runacunaga chacrata chasquenga taytan maygan tribupis cashanchémi.
56 Chacrataga achcaj captinpis wallcaj captinpis surtiyarcur surtiyarcurmi raquipan-

PN
qui.»

Levi tributa sinsushan
57 Levi tributa sinsur yuparan Gersén, Coat, Merari castacunata. 58 Levipita mirajcu-

nallami caran Libni, Hebrén, Mahli, Musi, Coré castacunaga.

*

Coatpa wamranmi caran Amram. 59 Amram majachacaran Jocabedwan. Jocabedpis
Levi tribu warmimi caran. Payga Egiptuchdmi yuriran. Amrampawan Jocabedpa
wamranmi caran Aarén, Moisés, Marfa. €0 Aaronpa wamrancunana caran Nadab, Abiu,
Eleazar, Itamar.* 61 Nadabwan Abiiiga wafiuran TAYTA DIOSPAJ juc-niraj saumachishan-
pitami.ﬂ<

62 Levi tribu runacunaga juc quillayojpita janaman caran ishcay chunca quimsa
warangan (23,000). Paycunataga manami sinsuranchu Israelcunata sinsur. Levi tribu-
taga manami chacratapis raquiparanchu.

63 Moiseswan ciira Eleazar sinsuptin Israel runacunaga caycaran Moab pampachomi.
Moab pampaga Jericdpa chimpan Jorddn mayupa jucaj lddunpami caycan. ¢ Aaronwan
Moisés chunyaj Sinaicho sinsushan runacunaga manami ni jucnayllapis carannachu.
65 Chunyaj Sinaf jircacho sinsushan runacunaga TAYTA D10s nishannéllami chunyajcho
llapanpis wafur ushacaran.” Chaymi mayganpis mana carannachu guepa caj sinsu-
cuypiga. Jefonepa wamran Calebwan Nunpa wamran Josuéllanami cawaycaran.

27

Warmicuna erensyanta chasquinanpaj cashan

1 Manasés tribucho caran chay fiafalla pichgaj warmicuna. Paycunapa jutincuna
caran Maala, Noa, Hogla, Milca, Tirsa. Paycuna caran Zelofehadpa wamran. Zelofe-
hadna caran Heferpa wamran; Heferna Galaadpa wamran; Galaadna Maquirpa wamran;
Maquirna Manasespa wamran; Manasesna Josépa wamran. 2 Chay warmicunami
aywaran Tincuna Toldu fiaupanman Moiseswan ciira Eleazarwan, waquin mandajcu-
nawanpis parlaj. Chayaycur cayno niran: 3 «Chunyajcho carcaycashallanami papanéga
wafiusha. Payga manami Coréwan TAYTA DIOSPA contran cashanpitachu wafiuran,
man'chédga guepatardmi quiquinpa juchanpita. Papidnépaga manami ollgu wamran
cashachu. 4 Chayno wafiusha captinpis papdnépa jutenga manami gongacanmanchu
waquin caj famillyacunachdga ollgu wamran mana cashallanpitaga. Jutin mana illgi-

nanpaj papinépa castancunata chacrata raquipashayqui cajcho nogacunatapis raquipé-
may.»

5 Chayno warmicuna ruwacushanta Moisesga TAYTA DIOSTA willaran. ¢ Chaura
TAYTA DI0s niran: 7 «Zelofehadpa wamrancunaga allitami yarpaycan. Papédninpa wau-
guincunata aypushan fiaupancunallapa paycunatapis chacrata raquipay. Chayndpami
papininpa ruquin chacrata chasquenga.” 8 Israel-masiquicunatapis willapay. Pipis
ollgu wamran mana caycaptin wafiuptenga warmi wamranpami canga ima-aycanpis.
9 Jucnayllapis wamran mana captinmi ichanga ima-aycanwanpis wauguincunana qué-
danga. 10 Wauguincuna mana captenga papdninpa wauguincunapidna ima-aycantapis
cachayconga. ! Papdninpapis wauguin mana casha captenga chacrancunata cachay-
conga lijitimu famillyancunapaj. Cay nishdga gamta nishdndllami llapan Israelcunapaj
juc lay canga.»

Moisespa ruquinpaj Josuéta churashan
(Deut. 31.1-8)

12 Moisesta TAYTA DIOS niran: «Cay Abarim puntaman wichdmuy. Caypitami ricanqui
Israelcunata goycunipaj caycaj partita. 13 Chaypita ricaycullarnami wafiucunquipaj.
Warfiucorga wauguiqui Aaronndpis flaupa wafioj caj famillyayquicunawan tincojna
aywacunquipaj. 4 Gamga Zin chunyajchémi wauguiquiwan ishcaniqui nishdta mana
rurarayquichu. Zincho Israelcuna yacuta mafacur contrd rimaptinpis gamcunaga
manami rispitamarayquichu.» (Chayno caran Cadescho caycaj Meriba pucyuchdmi.

Chayga Zin chunyajchémi caycan.)*

* * * * *

15 Moisesna TAYTA DIOSTA niran: 1617 «TAYTA DIOS gammi canqui pi-maytapis
cawachej. Cananga juc mandajta churay acrashayqui runacunata maypapis pushanan-

paj. Chaura manami uyshéruynaj uyshano mashtacashaga purengachu.»*

18 Niptin TAYTA DIOSGA niran: «Nunpa wamran Josuémi™ alli runa. Paypa umanman
maquiquita churay acrashd musyacdnanpaj. 19 Chaynépis clira Eleazarman, llapan
runacunaman pushay. Paycunapa flaupancho churanqui ruquiqui mandaj cananpaj.

20 Munayniquita waquinta Josuéta cachapay paytana llapan Israelcuna wiyacunanpaj.”
21Josuéga tapucamayta munar aywanga ciira Eleazarman. EleazarnamiJosuépa jutincho
tapucamanga Urim rumiwan.* Chaura imano rurananpapis Josuénami Israelcunata
mandanga.»

22 Chaura Moisesga TAYTA DI10s nishanno ruraran. Chaymi llapan runacunapawan
ciira Eleazarpa fiaupanman Josuéta pusharan. 23 Josuépa uman jananman Moisesga

maquinta churaran ruquin mandaj cananpaj. Chaynémi Moisesga TAYTA D10s nishanno
ruraran.

28

Waran-waran ofrendata churananpaj willapashan
(Exo. 29.38-46)

1 Chaypita Moisesta TAYTA DIOs niran: 2 «Israelcunata sumaj willapay. Rejsisha
diyacunachdga mana gongaypa tanta ofrendata nogapaj churachun. Uywacunatapis
mana gongaypa rupachichun jémuynin nogapa shongdpano cananpaj.

3 «Chaynopis ninqui waran-waran juc watayoj sanu ishcay cashnita rupachina sac-
rifisyupaj apamunanpaj. 4 Jucta tutapa pishtanga, jucta tardipa. 5 Uywata rupachir
chaqui micuy ofrendatapis apamonga ishcay quilu mas alli caj jarina litru olivo
asétiwan chapushata. ¢ (Chayndmi Sinaf jircacho sacrifisyu uywacunata waran-waran
rupachiran. Chay rupachishanpa jomuyninmi TAYTA DiosPA shongunpino caran.)
7 Cada cashnita rupachinayquipdga canga juc litru binumi. Nogata rispitamar binutaga
jichanga rispitddu cajman. 8 Jucaj cashnitanami tardipa pishtanga. Chaytapis tutapa
rurashanno nogapaj churanga chaqui micuy ofrendata juc litru binuntawan. Rispitamar
rupachishanpa jomuynin nogapéga shongépanomi canga.

Sdbadu jamay junajcho ofrendata churananpaj cashan
9 «Sdbadu jamay junajcho gamcuna apamunqui ishcay sdnu watayoj cashnita. Chaqui
micuy ofrendata garamarna apamunqui chuscu quilu mas allinnin jarinata asétiwan
chapushallata. Jananman binutapis garamanqui. 10 Sdbadu jamay junajchémi chay
uywataga binuntawan rupachinqui. Chayga canga waran-waran rupachina sacrifisyuta

pishtashayquipa jananmanraj.”

Cada quilla sacrifisyuta pishtananpaj cashan

11 «Cada quillacho rimir junaj rupachina sacrifisyupaj pishtanqui sénu ishcay téru-
mallwata, juc carnita, watayoj cashnitapis ganchista. 12 Cada toru-mallwapaj sojta
quilu alli caj jarinata asétillawan chapushata garamanga. Carnipdna chuscu quilu
jarina asétillawan chapushata garamanga. 13 Cada cashnipéna canga ishcay quilu jarina
asétillawan chapusha. Chay rupachishayquimi jomuynin canga nogapa shongépéno.
14 Binuga cada téru-mallwapaj canga ishcay litru, carnipéga litru medyan. Cada cash-
nipdna canga juc litru. Chaynémi cada quilla rimir junajchdga rupachinqui. 15 Waran-
waran nogapaj rupachina sacrifisyuta pishtashayquipa jananmanpis juc chibuta pish-
tanqui juchapita sacrifisyupaj. Chaypis canga binunwanmi.

Pascuacho sacrifisyucunata rupachinanpaj cashan
(Lev. 23.5-8)

* * . *

* . *

16 «Wata gallarej quilla chunca chuscu (14) junajninchémi nogata rispitamar Pascua
fistata ruranga.” 17 Warannin chunca pichga (15) juniga fista gallayconga. Ganchis juna-

jcama lebadiiraynaj tantallata micunqui.” 18 Gallarej junajchéga shuntacanquijatun diya
captin. Chay jundga pipis ama arongachu. 1° Rupachina sacrifisyupaj pishtanqui sdnuta
ishcay toru-mallwata, juc carnita, watayoj ganchis cashnita. 20 Chay pishtashayqui
uywacunapa jananmanpis churanqui asétillawan chapusha jarinata. Churanqui cada
toru-mallwapaj sojta quilu jarinata, chuscu quilu jarinata cada carnipaj, 2! ishcay quilu
jarinata cada cashnipaj. 22 Juc chibutapis pishtanqui juchayquicunapita perdunasha
canayquipaj. 23 Chay sacrifisyucunataga churanqui waran-waran cada tuta rupachina
sacrifisyuta rupachishayquipa jananmanraj. 24 Chaynolla waran-waran ruranqui gan-
chis junajyaj. Rispitamar rupachishayquipa jomuynenga nogapa shongépanémi canga.
Chay sacrifisyucunataga garamanqui binuntawan waran-waran cada tuta rupachina
sacrifisyuta garamashayquipa jananmanraj. 25> Ganchis caj junajchdpis jamanqui-llapa
jatun diya captin. Chay jundga ama arunquichu.

Cosécha fistacho ofrendata churananpaj
(Lev. 23.9-22)

26 «Rimir coséchata shuntar <Semina® fista> nishan fistata ruranqui. Chay fistacho
rimir pogushan caj chaqui micuy ofrendata nogapaj churashpayquipis shuntacanqui
jatun diya captin. Chay jundga pipis ama arongachu. 27 Rupachina sacrifisyupaj
pishtanga ishcay téru-mallwata, juc carnita, watayoj ganchis cashnita. 28 Cada t6ru-
mallwapaj churanqui asétiwan chapusha sojta quilu jarinata, carnipdna asétiwan cha-
pusha chuscu quilu jarinata, 2° cada cashnipdna ishcay quilu jarinata. 30 Juc chibutapis
pishtanqui juchayquicunapita perdunasha canayquipaj. 3! Rupachishayqui uywacuna-
manga churanqui chaqui micuy ofrendatapis binu ofrendatapis. Chayga canga waran-
waran rupachishayquipa jananmanraj. Rupachinayquipaj caj uywacunaga sdnu canga.

29

Trompétacunata tucanan fistacho uywacunata rupachinanpaj cashan
(Lev. 23.23-25)

1 «Ganchis quillaman gallaycoj rimir junajcho gamcuna shuntacanqui jatun diya
captin. Chay junidga ama arunquicunachu. Jatun diya cashanta trompétacunata tucaypa
willaconga. 2Nogapa shong6pidno jomuynin cananpaj rupachina sacrifisyuta rupachin-
qui juc sdnu toru-mallwata, juc carnita, watayoj ganchis cashnita. 3 Cada téru-mallwapaj
churanqui sojta quilu jarinata asétiwan chapushata, carnipaj chuscu quilu jarinata
asétiwan chapushata, 4 cada cashnipdna ishcay quilu jarinata asétiwan chapushata. 5 Juc
chibutapis pishtanqui juchayquicunapita perdunasha canayquipaj. ¢ Rupachishayqui
uywacunamanga churanqui chaqui micuy ofrendatapis binutapis. Chaycunata rupach-
inqui waran-waran, quillan quillan rupachina sacrifisyuta pishtashayquipa jananman-
raj. Rispitamar rupachishayquipa jomuyninmi nogapa shongépéno canga.

Perdun tarina junaj
(Lev. 16.2-34; 23.26-32)

7 «Chay ganchis quillallacho, chunca junajchdpis shuntacanqui jatun diya captin.
Llapaniqui ayunar goyamquif'< Chay jundga ama arunquicunachu. 8 Nogapa shongopano
jomuynin cananpaj rupachinqui sdnu toru-mallwata, juc carnita, watayoj ganchis
cashnicunata. 9 Churanqui téru-mallwapaj sojta quilu jarinata, carnipaj chuscu quilu
jarinata, 10 cada cashnipaj ishcay quilu jarinata. 11 Chaynépis juchapita sacrifisyupaj

% . 3 . x* A

juc chibuta altarcho rupachinqui. Chaycunataga Perdun tarina junaj y waran-waran ru-
pachina sacrifisyuta churashayquipitapis shuyniraj rupachinqui. Tayta Dios nishanndélla
chaqui micuy ofrendatapis binutapis churanqui.

Ramdda fistacho uywacunata rupachinanpaj cashan
(Lev. 23.33-44)
12 «Chay ganchis quillallacho, chunca pichga junajcho shuntacanqui jatun diya
captin. Ama arunquichu. Chaypa ruquenga nogata aduramashpayqui ganchis junajcama

fistata ruranqui.” 13 Rimir junajchdga rispitamar rupachinqui sinuta chunca quimsa
(13) téru-mallwata, ishcay carnita, watayoj cashnitana chunca chuscuta (14). Chay
rupachishayquipa jomuynenga nogapa shongdpdno canga. 14 Cada tdéru-mallwata
rupachir churanqui sojta quilu jarinata asétillawan chapushata, cada carnita rupachirpis
chuscu quilu jarinata asétillawan chapushata, 15 cada cashnita rupachirpis ishcay quilu
jarinata asétillawan chapushata. 16 Chayndpis juchapita sacrifisyupaj juc chibuta
altarcho rupachinqui. Chaycunataga rupachinqui waran-waran rupachina sacrifisyuta
rupachishayquipitapis, chaqui micuy ofrendatapis binutapis churashayquipita shuyni-
raj.

17 «Ishcay caj junajcho pishtanqui sdnuta chunca ishcay (12) téru-mallwata, ishcay
carnita, juc watayoj cashnita chunca chuscuta (14). 18 Noga nishdno cada téru-
mallwapaj, cada carnipaj, cada cashnipaj churanqui chaqui micuy ofrendata, binutapis.
19 Juc chibutapis pishtanqui juchapita sacrifisyupaj. Chaycunataga waran-waran ru-
pachina sacrifisyuta churashayquipitapis shuyniraj rupachinqui. Tayta Dios nishanndlla
chaqui micuy ofrendatapis binutapis churanqui.

20 «Quimsa caj junajcho pishtanqui sdnuta chunca juc téru-mallwata, ishcay carnita,
juc watayoj cashnita chunca chuscuta (14). 2! Noga nishdno cada tdru-mallwapaj,
cada carnipaj, cada cashnipaj churanqui chaqui micuy ofrendata y binutapis. 22 Juc
chibutapis pishtanqui juchapita sacrifisyupaj. Chaycunataga waran-waran rupachina
sacrifisyuta churashayquipitapis shuyniraj rupachinqui. Tayta Dios nishannélla chaqui
micuy ofrendatapis binutapis churanqui.

23 «Chuscu caj junajcho pishtanqui sédnuta chunca téru-mallwata, ishcay carnita,
juc watayoj cashnita chunca chuscuta (14). 24 Noga nishidno cada toru-mallwapaj,
cada carnipaj, cada cashnipaj churanqui chaqui micuy ofrendata, binutapis. 25 Juc
chibutapis pishtanqui juchapita sacrifisyupaj. Chaycunataga waran-waran rupachina
sacrifisyuta churashayquipitapis shuyniraj rupachinqui. Tayta Dios nishannélla chaqui
micuy ofrendatapis binutapis churanqui.

26 «Pichga caj junajcho pishtanqui sdnuta isgun téru-mallwacunata, ishcay carni-
cunata, juc watayoj cashnicunata chunca chuscuta (14). 27 Noga nishédno cada téru-
mallwapaj, cada carnipaj, cada cashnipaj churanqui chaqui micuy ofrendata, binutapis.
28 Juc chibutapis pishtanqui juchapita sacrifisyupaj. Chaycunataga waran-waran ru-
pachina sacrifisyuta churashayquipitapis shuyniraj rupachinqui. Tayta Dios nishanndélla
chaqui micuy ofrendatapis binutapis churanqui.

29 «Sojta caj junajcho pishtanqui sdnuta pusaj téru-mallwacunata, ishcay carnicunata,
juc watayoj cashnicunata chunca chuscuta (14). 39 Noga nishdno cada téru-mallwapaj,
cada carnipaj, cada cashnipaj churanqui chaqui micuy ofrendata, binutapis. 3! Juc
chibutapis pishtanqui juchapita sacrifisyupaj. Chaycunataga waran-waran rupachina
sacrifisyuta churashayquipitapis shuyniraj rupachinqui. Tayta Dios nishanndlla chaqui
micuy ofrendatapis binutapis churanqui.

32 «Ganchis caj junajcho pishtanqui sdnuta ganchis téru-mallwata, ishcay carnita,
juc watayoj cashnita chunca chuscuta (14). 33 Noga nishidno cada toru-mallwapaj,
cada carnipaj, cada cashnipaj churanqui chaqui micuy ofrendata, binutapis. 34 Juc
chibutapis pishtanqui juchapita sacrifisyupaj. Chaycunataga waran-waran rupachina

* _
29:12 Exo. 23.16; 34.22; Deut. 16.13-15

sacrifisyuta churashayquipitapis shuyniraj rupachinqui. Tayta Dios nishannélla chaqui
micuy ofrendatapis binutapis churanqui.

35 «Pusaj caj junajcho™ ichanga jatun diya captin llapayqui shuntacanqui. Ama
arunquichu. 3¢ Nogapa shong6pdno jomuynin cananpaj rupachinqui sénuta juc téru-
mallwata, juc carnita, juc watayoj ganchis cashnita. 37 Noga nishdno cada toru-
mallwapaj, cada carnipaj, cada cashnipaj churanqui chaqui micuy ofrendata, binutapis.
38 Juc chibutapis pishtanqui juchapita sacrifisyupaj. Chaycunataga waran-waran ru-
pachina sacrifisyuta churashayquipitapis shuyniraj rupachinqui. Tayta Dios nishanndlla
chaqui micuy ofrendatapis binutapis churanqui.

39 «Chaycunataga churanqui nishd junajcunacho aunishayquita cumlir
churashayquipita, shonguyqui shacyaptin churashayquipita, rupachina sacrifisyuta,
chaqui micuy ofrendatawan binuta garamashayquipita, alli goyaypita sacrifisyuta
garamashayquipitapis shuyniraj.»

40Tayta Dios nishancunata Moisesga juctapis mana gongaypa Israelcunata willaparan.

30

Warmicuna aunir imano rurananpdpis willapashan

11srael tribucunapa mandajnincunata shuntaycur Moisesga niran: «TAYTA DIOSMI
nin: 2 Pipis jurar imapédpis aunimarga cumlichun. Imata rurananpaj nimashantapis
cumlichun.*

3 Jipash papéninpa maquillanchéraj caycar nogata aunimashanta 4 papanin musyar
imatapis mana rimacuptenga aunimashanta imandpapis cumlengana. 5 Nogapaj imat-
apis aunishanta musyaycur papinin mana munaptenga aunishanta manami cumlen-
ganachu. Papdnin mana munaptenga nogapis manami cumlinanpaj obligashdnachu.

6 Japallaraj caycar jipash sumaj mana yarpachacuypa nogata aunircamar ma-
jachacdcuptin 7 aunimashanta musyaycar runan mana michaptenga aunishanta cum-
lengami. 8 Nogapaj aunishanta musyaycur runan mana munaptinmi ichanga manana
cumlenganachu. Nogapis manami cumlinanpaj obligashdnachu.

9 «Biyiida u raquicasha warmi aunimarga simri cumlinan.

10 <Runayoj warmi imatapis aunimashanta 1! runan musyaycur mana michaptenga
aunishanta cumlenga. 12 Nogapaj aunishanta musyaycur runan mana munaptenga
warmi mananami cumlenganachu. Runan mana munaptenga manami cumlinanpaj
obligashdnachu. 13 Chaymi warmi imatapis auniptin u ayunananpaj auniptin runanraj
nenga cumlinanpaj cashanta u mana cumlinanpaj cashantapis. 14 Aunishanta musyay-
cur warminta mana imatapis niyllapa ishcay quimsa junaj upéllalla cacushpanga warmin
aunishanta auniycanmi. 15 Chaypitaraj mana munashpanga runannami juchayoj canga
warmin aunishancunata mana cumliptin.»

16 Chaynomi Moisesta TAYTA Dios willaparan majayoj warmi imano cananpaj, papan-
inpa maquillanchéraj caycaj jipash imano cananpapis.

31

Madidn runacunata wariuchishan
1 Moisesta TAYTA DIOS niran: 2 «Madidn runacunata ayfiita cutichir wafiuchiy

Israelcunata juchata rurachishanpita. Chaypitardami wanucunquipaj.»

3 Chaura Moisesga Israelcunata niran: «jWaquinniquega pillyanayquipaj camaricuy-
llapa! Nircorga Madidn runacunata ayfiita cutichir TAYTA DIOSPA jutincho wafiuchimuy.
4 Cada tribupita waranga (1,000) runacuna guérraman aywachun.»

5 Chayndpami cada tribupita waranga-cama (1,000) acranacuran. Chaura pillyaman
aywananpiga chunca ishcay waranga (12,000) runacuna caran. ¢ Chay runacunatanami
Moisesga pillyaj cacharan. Paycunawanmi ciira Eleazarpa wamran Fineestapis cacharan.

* *
29:35 Juan 7.37 30:2 Deut. 23.21-23; Mat. 5.33

Paymi aywaran Tincuna Toldupita rispitddu bdsucunata apacurcur, trompétacunata
tucananpdpis apacurcur.

7 Madian runacunawan pillyar llapanta wafiuycachiran Moisesta TAYTA DIOS nis-
hannélla. 8 Chaychomi wafiuchiran Madidn runacunapa pichgan raynincunata. Chay
raycuna caran Evi, Requem, Zur, Hur, Reba. Beorpa wamran Balaamtapis wafuchi-
ran. 9 Israelcunaga présu apacuran Madian warmicunata, tacsha wamrancunata.
Llapan casta uywancunatapis bdlej cdsacunatapis apacuran. 10 Jananmanpis rupay-
cachiran llapan siuddnincunata, tiyashan wasincunatapis. 1! Présu apashancunata,
guechushancunata, uywacunata 12 chayachiran Moisesman, ciira Eleazarman, quédaj
Israel-masincunaman. Chay wichan Israel runacunaga Moab pampachémi tiyaycaran.
Chay pampaga caycan Jordan mayupa jucaj laduncho, Jericépa chimpanchémi.

13 Tiyaycashanman manaraj chayachiptin Moisés, ciira Eleazar, waquin manda-
jcunapis tariparan. 14 Ichanga Moisés fiyupa rabyacurcuran pillyaj aywashanpita
cutimoj mandajcunapaj.  Paycunaga warangata, pachacta mandajcunami caran.
15 Paycunatami rabyashpan niran: «;Imanirtaj warmicunataga mana wafiuchishcan-
quichu? 16 Warmicunachaj Balaam yachachiptin Israelcunataga pushashapis Tayta
Diosta gongaycur mana allita rurananpaj. ;Manachu chay warmicuna yachachiran

Baal-peorta® aduraytapis? Chaypitami TAYTA D10sGA fiyu gueshyata yurichiran Israel-
masinchicunata wafiuchinanpaj. 17 Canan 6ra wariuchiy llapan ollgu wamrancunata.
Warmicunatapis runawan cacushan cajcunataga wartiuchiy. 18 Manaraj runa yatasha
cajcunata ichanga apacuy.

19 «Runacunata wafiuchej cajcuna, ayata yatajcunaga ganchis junajyaj tiyarcay-
cashanchiman ama yaycamuchunchu. Yaycamunanpiga paycunapis, apacamushan
jipashcunapis, warmi wamracunapis cananpita quimsa junajta limyuyédchun. Chaypita
ganchis junajtaga limyuyasha cananpaj yapay bafiacuchun. 20 Limyuyéchiy garapita,
cabrapa ajchanpita, guerupita caj cOsacunatapis. ROpayquicunatapis limyuydnanpaj
tagshacunqui.»

21 Guérrapita cutimojcunata shuntarcurna ciira Eleazar niran: «TAYTA D1osMI Moi-
sesta cay layta nisha: 22 Imatapis goripita, guellaypita, fyérrupita, runsipita, estafio-
pita, plomupita rurashan cajta tiyaycashanchiman yaycuchinayquipédga 23 ninaman
jatinqui limyuyédnanpaj (ninacho mana rupacidcoj cajtaga). Nircur limyuyichicuna
yacuwan limyuydchinqui. Ninacho rupacicoj cajcunata ichanga yacullawan mayllaypa
limyuyéchinqui. 24 Ganchis junajta cumlircur répayquicunata tagshacunqui. Chayriami
limyu canquipaj. Chaypitardmi tiyarcaycashanchimanga yaycamunqui.»

Apacamushanta raquipdnacushan

25 Moisesta TAYTA DIOS niran: 26 «Madidn runacunapa marcanpita apacamushan
uywacunata, runacunata ciira Eleazarwan mandajcuna yupéshishunqui. 27 Yuparcur
pullanta raquiy. Pullan canga pillyaman aywajcunapaj, pullanna quédaj Israelcunapaj.
28 pillyaman aywajcunapaj raquishayquipita nogapaj raquinqui cada pichga pachac (500)
jipashcunapita jucta. Wicacunapita, biirrucunapita, uyshacunapitapis cada pichga
pachacpita jucta raquinqui. 2° Nircorga nogapaj impuestuta pagajno ciira Eleazarta
entregaycunqui. 30 Israel runacunapaj raquishan cajcunatana cada pichga chunca (50)
jipashcunapita jucta raquinqui. Wécacunapita, blirrucunapita, uyshacunapitapis cada
pichga chuncapita (50) jucta raquinqui. Chaycunatana entreganqui Told3cho aroj Levi

tribu runacunaman.»
31 Ciira Eleazarwan Moisesga TAYTA D10s nishanndmi llapantapis ruraran. 32 Madian

runacunapata pillyaj sulddrucuna quiquincunapaj apacushanta mana yupayllapa caran
sojta pachac ganchis chunca pichgan waranga (675,000) uysha, 33 ganchis chunca ishcay
warangan (72,000) wica; 34 sojta chunca juc warangan (61,000) biirru; 35 quimsa chunca
ishcay warangan (32,000) runa yaténi jipashcuna.

*
31:16 Nam. 25.1-9; Apoc. 2.14

36 Guérraman aywajcunapaj pullanga caran. Paycunata raquipaycuran quimsa
pachac quimsa chunca ganchis waranga pichga pachacnin (337,500) uyshata. 37 Chay
raquipashanpitami impuestutano TAYTA DIOSPAJ entregaran sojta pachac ganchis
chunca pichgan (675) uyshata. 38 Quimsa chunca sojta warangan (36,000) wicapita
impuestutano TAYTA DIOSPAJ entregaran ganchis chunca ishcay (72) wicata. 3° Quimsa
chunca waranga pichga pachacnin (30,500) biirrupitana impuestutano TAYTA DIOSPA]J
entregaran sojta chunca jucta (61). 4° Chunca sojta waranga (16,000) jipashcunapitana
impuestutano TAYTA DIOSPAJ entregaran quimsa chunca ishcayta (32). 41 Impuestutano
raquishantaga TAYTA D10s nishanndmi ciira Eleazarta Moisés entregaycuran.

42 pillyaman aywajcunapaj Moisés raquishanpita quéddga caran Israelcunapaj. Chay-
cunapis caran 43 quimsa pachac quimsa chunca ganchis waranga pichga pachacnin
(337,500) uysha, 44 quimsa chunca sojta warangan (36,000) wica, 45 quimsa chunca
waranga pichga pachacnin (30,500) biirru, 46 chunca sojta waranga (16,000) jipashcuna.
47 TAYTA Dios nishanndllami cada pichga chunca (50) jipashcunapita jucta Moisés
raquiparan Levi tribu runacunapaj. Cada pichga chunca (50) uywacunapitapis jucta
raquiparan TAYTA DIOSPA rispitddu Tincuna Tolduncho aroj Levi tribu runacunapaj.

48 Chaypitaga waranga sulddrucunapa mandajnincuna, pachac sulddrucunapa man-
dajnincuna Moisesta #° niran: «Guérraman pushashd sulddrucunata yupashcd. Manami
jucnayllapis wafiumushachu. 50 Chaymi TAYTA DI0sPAJ apamushcicuna sulddrucuna
gori adurnuta apacamushanta: brasalétacunata, surtijacunata, aréticunata, waquin
aldjacunatapis. Chaycunataga quiquécunapa ruquémi TAYTA DIOSTA goycO.»

51 Chaura goripita adurnucunata apamushanta Eleazarwan Moisés chasquiran.
52Waranga sulddrucunapa mandajnincuna, pachac (100) sulddrucunapa mandajnincuna
TAYTA DIOsPAJ apamushan gori lasaran pachac pusaj chunca chuscu quilun (184).
53 Chay entregashan gori aldjacunaga caran guérraman aywaj sulddrucuna cada iinun
quiquincunapaj apacamushanpitami. 5% Chayndémi Eleazarwan Moisés chasquiran
mandajcuna apamushan gorita. Paycunana chay gorita aparan Tincuna Tolduman
Israelcunata TAYTA DI0s yanapashanta imaypis yarpdnanpaj.

32

Rubén y Gad tribu runacuna Jordanta manaraj chimpar chacrata chasquishan
(Deut. 3.12-22)

1 Rubén tribu runacunapa, Gad tribu runacunapaga uywancuna aypalla caran. Pay-
cuna ricaptin Jazer partiwan Galaad partiga uywancuna tiyananpaj alli caran. 2 Chaymi
Rubén tribu runacunawan Gad tribu runacunaga aywaran Moisés, Eleazar, waquin
mandajcuna caycashanman. Paycunata niran: 3 «Atarot, Dibdn, Jazer, Nimra, Hesbdn,
Eleale, Sebam, Nebo, Bedn particunaga 4 uywdcunata michicunédpaj allimi caycan.
Uywdicuna achca captin cay particunata nogacunapami TAYTA D10s shuntasha. >Chaymi
gamcunata ruwacd nogacunata chay partita goycaminayquipaj. Jorddn mayutaga
amana pasachimaynachu.»

6 Chayno niptin Moisés niran: «Famillyayquicuna pillyaj aywarcaycaptenga ;imanir-
taj gamcuna cayllachéna quédacuyta munarcaycanqui? 7 ;Imanirtaj famillyayquicunata
guellandchinqui TAYTA Dios aunishan nasyunman aywananta? 8 Cades-barneapita
Canadn nasyunta ricapacoj cachapté gamndcunami Israel Israel-masiquicunata guel-
landchiran. ° Paycunami ricapacushpan chayaran Escol pampayaj. Cutiycamorga llapan
famillyayquicunata guellandchiran TAYTA Dios goycushan partiman mana yaycunan-
paj.” 10 Chay achidquimi chay junaj TAYTA Dios fiyupa rabyacur niran: 1! <Egiptupita
yargamoj runacuna ishcay chunca watayojpita janaman cidga mana wiyacushanpita
manami yaycongachu Abrahamta, Isaacta, Jacobta aunishd nasyunman. 12 Cenez
runa Jefonepa wamran Calebwan Nunpa wamran Josuéllami ydracamashanpita chay

*

nasyunman yayconga.» 13 Chayno nirmi TAYTA Dios fiyupa rabyacushpan llapan chay

runacuna ushacdnancama chuscu chunca watantin chunyajpa purichiran.

14 «;Canan gamcunapis Tayta Diosta rabyachej unay Israel-masiquicunanéllachu guel-
landchiyta munaycanqui? Chayno guellanichiptiquega yapaymi Israelcunapaj TAYTA
Dios rabyacurcongapaj. 1> Gamcuna Tayta Dios nishanno mana aywayta munaptiquega
Tayta Dios rabyacurcongami. Chaura yapaymi Israelcunataga chunyajpa purichenga.
Chaura gamcunami juchayoj canquipaj Israel-masiquicuna ushacidnanpapis.»

16 Moisés chayno niptin paycunaga niran: «Nogacuna caychéga mund wicdcu-
napaj uyshidcunapaj curralta rurayllatami, famillydcuna tiyaycdnanpaj siuddcunata
jatarachiyllatami. 17 Cay quinraycho tiyaj runacuna mana fastidyananpami famillya-
cunatawan uywécunata siguraycur cachaycushaj. Nircur nogacunaga pillyapaj camar-
icurcur waquin Israel-masécunapa fiaupanta aywashaj tiyananpaj partiman chayach-
indcama. 18 Llapan Israel-masécuna tiyananpaj chacrata charircuptinrdami nogacunaga
cuticamushaj. 19 Jorddn mayupita cay chimpacho chacrata chasquiycarnaga Jordan
mayupa washa chimpanchéga mananami chacrata gomay» nishdnachu.»

20 Niptin Moisés niran: «Chayno captenga TAYTA DIos nishanno camaricurcur
guérraman ayway. 2! TAYTA Dios yanapdshushpayqui Jorddn mayuta chimpar chay
particho tiyaj runacunata usharamuy. 22 Intéru nasyuncho camacarcuptinraj cu-
timunqui. Chayno cumlerga TAYTA DIOsPA fiaupancho, Israel-masiquicunapa fiau-
pancho manami juchayojnachu canquipaj. Chayndpami cay chacracuna gamcunapina
canga. 23 Nishayquino mana cumlishpayquimi ichanga TAYTA DiosPA faupancho
juchayoj ricacunquipaj. Chaura chay juchayquipita castigashunquipami. 24 Chauraga
famillyayquicuna quédananpaj siuddcunata ruray. Uywayquicunapipis curralcunata
ruray. Nircur quiquiquicunaga aunishayquinélla ayway.»

25 Chaura Gad tribuwan Rubén tribu runacuna niran: «Nogacunaga nimashayquita
cumlishdmi tayta. 26 Warmécuna, wamrécuna, uywécuna cay Galaad parti siuddnincu-
nachémi quédanga. 27 Nogacunami ichanga sumaj camaricurcur TAYTA D10s nishanno
guérraman aywashaj.»

28 Chayno niptin Moisesga clira Eleazarta, Josuéta, cada tribupa mandajnincuna
shuntacasha caycajta niran: 2% «Gad tribu, Rubén tribu runacuna gamcunawan iwal
pillydshishunayquipaj TAYTA D10s nishanno Jordan mayuta pésaptin, nasyunta guechu-
nayquicama pillydshishuptiquega Galaad parti quiquincunapana cananpaj entreganqui.
30 Yanapashunayquipaj camaricusha Jordan mayuta mana pdsashpanga paycunapis
gamcunawan iwalmi Canadn partichoraj partisyunta chasquenga.»

31 Chaura Gad tribu, Rubén tribu runacunaga niran: «Nogacunaga TAYTA DIOS
nishanndmi cumlishécuna, tayta. 32 Pillyapaj ciga TAYTA D10s nishanno camaricushami
Jordanta pdsarcur Canadn partiman yaycushaj. Ichanga nogacunapa chacrid canga

Jordan mayupa cay chimpallanchémi.»*

33 Chaynépami Moisesga quiquincunapa chacran cananpaj entregaran Gad tributa,
Rubén tributa, pullan caj Manasés tributapis. Chay partiga caran Amorreo nasyunpa
raynin Sehonpa, Basdn nasyunpa raynin Ogpa. Llapan siuddnintinta, llapan mar-
cancunatawan paycunatami entregaran. 34 Gad tribu runacunaga allcharan: Dibdn,
Atarot, Aroer, 35 Atarot-sofan, Jazer, Jogbeha, 3¢ Bet-nimra, Bet-ardn siuddcunata. Chay
siuddcunata allchaycur curalaran. Uyshancunapépis curralcunata ruraran. 37 Rubén

tribu runacunana allcharan Hesbdn, Eleale, Quiriataim, 38 Nebo, Baal-medn, Sibma
siuddcunata. Waquin siuddcunapa jutinta rucachishpan quiquincunapa jutintana chu-
raparan.

39 Manasespa wamran Maquirpita mirajcunana yaycuran Galaad partiman. Chaycho
tiyaj Amorreo runacunata garguycur tiyacaycériran. 40 Chaura Moisesga Galaad partita
entregaran Maquir casta runacunata. Chaura paycunami chaychdga tiyaran. 4! Manasés
tribu runa Jair castana Amorreo runacuna tiyashan marcacunata charicarcériran.

* *
32:13 NUum. 14.26-35 32:32 Jos. 1.12-15

Jutinta churacarcidriran «Havot-jair» nir. 42Noba castanami charicurcuran Kenat partita
llapan marcancunatawan. Nircur quiquin castapa jutillanta «Noba» nir jutichaparan.

33

Israelcuna purishan

1 Egiptupita ropacashalla llojshicamuptin Israelcunataga Aaronwan Moisesmi pusha-
ran. 2 TAYTA Dios nishannélla Moisesga apuntaran Egiptupita llojshishan junajpita-
pacha mayman-mayman chayashancunatapis.

3 Wata gallaycoj quilla chunca pichga (15) junajninmi Israelcuna Ramsespita aywacu-
ran. Chay junaj caran Pascua micuyta micushan waranninmi. Llapan Egipto runacuna
ricaycaptinmi paycuna aywacuran Tayta Dios munayninwan yanapaptin. 4 Egipto runa-
cunaga TAYTA Dios wafiuchishan guechpa wamrancunata pamparcaycaran. Chayno
rurarmi TAYTA D10s musyachiran Egipto runacunapa diosnincuna manacajlla cashanta.

5Israelcunaga Ramsespita aywacur chayaran Sucotman.

6 Sucotpita aywacur chayaran Etamman. Chayga caran chunyaj chaqui jirca gallaycu-
nanna.
7 Etampita aywacur tumaran Baal-zefonpa chimpan Pi-hahirotman. Chaychéna

Migdolpa fiaupancho tolduncunata ichichiran.
8 Pi-hahirotpita aywacurna lamarta pdsashpan chayaran chunyajman. Nircurna
quimsa junaj chunyaj Etam jircapa aywar chayaran Maraman. Chayman chayaycur

tolduncunata ichichiran.
9 Marapita aywacur chayaran Elimman. Chaycho caran chunca ishcay yacu pashtaj,

ganchis chunca palméra yéracunapis. Chaycho tiyananpaj tolduncunata ichichi-
ran.
10 Elimpita aywacur chayaran Puca Lamarpa flaupanman.

11 Puca Lamarpita aywacur chayaran chunyaj Sin partiman.

12 Chunyaj Sinpita aywacur chayaran Dofcaman.

13 Dofcapita aywacur chayaran Alusman.

14 Aluspita aywacur chayaran Refidimman. Chaychdga runacuna upunanpaj yacu

mana caranchu.
15 Refidimpita aywacur chayaran chunyaj Sinaiman.

16 Chunyaj Sinaipita aywacur chayaran Kibrot-hataavaman.
17Kibrot-hataavapita aywacur chayaran Hazerotman.

18 Hazerotpita aywacur chayaran Ritmaman.

19 Ritmapita aywacur chayaran Rimén-peresman.

20 Rimoén-perespita aywacur chayaran Libnaman.

21 Libnapita aywacur chayaran Rissaman.

22 Rissapita aywacur chayaran Ceelataman.

23 Ceelatapita aywacur chayaran Sefer jircaman.

24 Sefer jircapita aywacur chayaran Haradaman.

25 Haradapita aywacur chayaran Macelotman.

26 Macelotpita aywacur chayaran Tahatman.

27 Tahatpita aywacur chayaran Taraman.

28 Tarapita aywacur chayaran Mitcaman.

29 Mitcapita aywacur chayaran Hasmonaman.

30 Hasmonapita aywacur chayaran Moserotman.

31 Moserotpita aywacur chayaran Bene-jaacanman.

32 Bene-jaacanpita aywacur chayaran Gidgadcho caycaj Horman.
33 Gidgadcho caycaj Horpita aywacur chayaran Jotbataman.
34Jotbatapita aywacur chayaran Abronaman.

35 Abronapita aywacur chayaran Ezién-geberman.

36 Ezidn-geberpita aywacur chayaran Zin chunyajman. Chayga caran Cades partina.

37 Cadespita aywacur chayaran Edom nasyunwan tincoj Hor jircamanna. 38 Chaypita

ciira Aaronga TAYTA DI0s nishanno wicharan Hor puntaman.™ Chaycho wafiucuran
Israelcuna Egiptupita llojshimushan chuscu chunca watana caycaptin. Chayga
caran pichga caj quilla rimir junajcho. 3° Hor jircacho Aaronga wafiuran pachac
ishcay chunca quimsan watayoj caycashanchémi.

40 Cananeo runa Aradpa rayninmi mayaran Israelcuna chayashanta. Chay ray
tiyaycaran Canadn particho caycaj Neguevcho.*

41]sraelcunaga Hor puntapita aywacur chayaran Zalmonaman.

42 Zalmonapita aywacur chayaran Punonman.

43 Punonpita aywacur chayaran Obotman.

44 Obotpita aywacur chayaran Moabpa lindan Ije-abarimman.

45 Jje-abarimpita aywacur chayaran Dibén-gadman.

46 Dibén-gadpita aywacur chayaran Almdn-diblataimman.

47 Almén-diblataimpita aywacur chayaran achca puntayoj Abarimman. Chayga Nebo
puntapita inti yagamunan caj-1dduchémi caycan.

48 Abarimpita aywacur chayaran Moab pampaman. Chay pampaga caycan Jordan
mayupa jucaj lddunmi, Jericopa chimpanchémi. 4% Moab pampa Jorddn mayupa
naupancho paycunaga tiyarcaycaran Bet-jesimot partipita-pacha Abel-sitim par-
ticama.

Canadn partita raquipdnacunanpaj willapashan

50 Jorddn mayupa jucaj lddun Moab pampa, Jericopa chimpancho Israelcuna ti-
yarcaycaptin Moisesta TAYTA DIOS niran: 5! «Israelcunata willapanqui: Gamcuna
Jordan mayuta chimpar Canadn nasyunman yaycur 52 chaycho tiyaycaj runacunata
llapanta jitarinqui. Illgdchiy rumipita rurashan, fyérrupita jundishan iduluncunata.
Tduluncunata adurananpaj puytush 16macunacho rurashan capillancunatapis llapanta
juchorgdrachiy. 53 Gamcuna chay nasyunman yaycur tiyacaycdriy. Nogami gam-
cunataga tiyanayquipaj goycd. 5% Chacrata ichanga cada tribucho ayca runacuna
cashanman-tupu surtita jitaypa aypunqui. Achca runacuna captin achca chacrata
aypunqui. Wallca runacuna captenga wallcallata aypunqui. Cada tribu maynincho
chacrata chasquinanpipis surti técashanchémi chacran canga.*

55 «Chay nasyuncho tiyashpayqui jinan runacunata mana garguptiquimi ichanga
canga nawiquicho agu caycajno, chaquiquicho casha jatiraycajno. 5¢ Mana gar-
guptiquega chiquishojniquicunata castigayta yarpashdnéllami gamcunatana casti-
gashayquipaj.»

34

Israelpa lindancuna maypa cananpdpis willapashan

1 Moisesta TAYTA DIOS niran: 2 «Israelcunata willapanqui: Gamcuna chayaycan-
quinami Canadn partiman. Chay partimi gamcunapa nasyunniqui canga. Lindancuna
caynomi canga:

3 «Sur caj-lddumanga tincuranga chunyaj jirca Zinwan Edom nasyunwan. Inti
yagamunan caj-ldpita gallaycurnami lindaga canga Cachi Lamarpa ura cantunpita.
4 Chaypita sur caj-ldpa linda aywaranga Acrabimman wichénacama. Zin partipa pdsar
chayaranga Cades-barnea nishancama. Chaypitana Hasar-adarpa pasar Asmén parti-
cama chayaranga. > Asmonpa pésar chayanga Egiptupa lindan mayu-mallwa aywajcama.
Chaypitana linda chayaranga jatun lamar Mediterraneocama.

¢ «Inti yaganan caj-ldpaga lindan canga jatun lamar Mediterrdneo cantullanpa.

7 «Norte caj-ldpaga linda canga jatun lamar Mediterraneopita Hor puntacama. & Hor
puntapitanami linda chayanga Hamat partiman yaycunacama. Chaypitana chayaranga

* k *
33:38 Nam. 20.22-28; Deut. 10.6 33:40 Ndm. 21.1 33:54 NdGm. 26.54-56

Zedad particama. ° Zedad partipita norte caj lindaga chayaranga Zifrén particama.
Nircurnami chay linda ushanga Hazar-enan particho.

10 «Inti yagamunan caj-ldpanami linda canga Hazar-enanpita gallaycur Sefam parti-
cama. 1! Sefampa pésar Ribla particama, Ain partiman inti yagamunan cajcama linda
chayaranga. Chaypitanami linda pdsaranga Cineret gocha cuchunpa. 2 Nircur chay
lindaga aywaranga Jorddn mayullanpa Cachi Lamarman chayanancama.

«Chaynomi lindancuna canga Israel-masiquicuna tiyananpaj caycaj nasyunpaga.»

Chacrata raquipdnacushan

13 Israel-masincunata Moisesga willaparan: «Cay partitami gamcunaga surtipa
raquipdnacunqui.  TAYTA DIOSNINCHIMI nisha isgun caj tribuwan mas pullan
tribu cay nasyunta raquipdnacunayquipaj. Chay tribucunallanami raquipinaconga.”
14-15 Chacran caycannami Rubén tribu runacunapa, Gad tribu runacunapa, pullan
Manasés tribu runacunapapis. Paycunaga chacrata maynami chasquisha famillyancu-
napawan aypajta. Chasquishan chacracunaga caycan Jorddn mayuman inti yagamunan
caj-licho Jericépa chimpancho.»*

16 Moisesta TAYTA DIos niran: 17 «Chacrataga raquipanga ciira Eleazarwan Nunpa
wamran Josuémi. 18 Paycunata yanapdnanpaga cada tribupa mandajnincunata churan-
qui. 1% Aypdshejcunaga caycunami canga:

Juda tribupita canga Jefonepa wamran mandaj Caleb.

20 Simedn tribupita canga Amiudpa wamran mandaj Semuel.

21 Benjamin tribupita canga Quislonpa wamran mandaj Elidad.

22 Dan tribupita canga Joglipa wamran mandaj Buqui.

23 Josépa wamran Manasés tribupita canga Efodpa wamran mandaj Haniel.

24 Efrain tribupita canga Siftanpa wamran mandaj Kemuel.

25 Zabuldn tribupita canga Parnacpa wamran mandaj Elizafan.

26 Isacar tribupita canga Azanpa wamran mandaj Paltiel.

27 Aser tribupita canga Selomipa wamran mandaj Ahiud.

28 Neftali tribupita canga Amiudpa wamran mandaj Pedael.»

29 Chay mandajcunatami TAYTA DIOSGA churaran Canadn partita Israelcunata
raquipdnanpaj.

35

Levi tribu runacuna tiyanan siuddcuna

1Jorddn mayupita, Jericé marcapita inti yagamunancho caycaj Moab pampacho Israel
runacuna caycaptinmi TAYTA DIOSGA Moisesta niran: 2 «Israel runacunata willapanqui.
Quiquincunata técashan siuddcunata Levi tribu runacunata gochun tiyananpaj, siudd
faupancunapapis gochun uywapacunanpaj. 3> Chayndpami Levi tribu runacunaga chay
siuddcunacho tiyanga. Wicancunatawan waquin uywancunatanami siudd flaupancu-
nacho uywapaconga. * Uywancunata michinanpaj chacrata gonga siuddpa cantunpa
tumarejta. Siuddpa perganpita jawaman canga chuscu pachac pichga chuncan (450)
metru. > Chaynépami siuddpa lindanga mas jatunna canga. Inti yagamunan caj-ldpapis,
inti yaganan caj-ldpapis, sur caj-lipapis, norte caj-ldpapis isgun pachac (900) metruna
canga. Chayga uywa michicunan chacrami canga. Chaura siuddga canga uywacunata
michicunan chaupinchéna.

6 «Levi tribucunata raquipashan siuddcuna sojtaga canga pacacuna siuddmi. Mana
yarpashapita runa-masinta wafiupacéga chaymanmi pacaconga. Sojta siudita entre-
gashayquipa jananmanpis chuscu chunca ishcay (42) siuditaraj entreganqui. 7 Chaura
Levi tribu runacunata raquipashan siuddcuna uywacunata michicunantin llapanga
canga chuscu chunca pusajmi (48). 8 Israel runacuna Levi tribucunapaj ayporga Israelpa
cada wamrancunapita mirajcunami ayponga imandpis chacrancuna tcashanpita. Mas

* *
34:13 Num. 26.52-56 34:14-15 Jos. 14.1-5

jatun chacracuna toécashan cajcunapitaga mas achca siuddcunata entreganga; tacsha
chacracunapitanami wallca siuddcunallata.»

Pacacuna siuddcuna
(Deut. 19.1-13; Jos. 20.1-9)

9 Moisesta TAYTA DIOS niran: 10 «Israelcunata sumaj willapay. Canaanman
chayanayquipaj Jorddn mayuta pisashpayqui 11 acranqui pacacuna siudita.* Chay
siuddcunamanga pacaconga mana yarpashapita wafiupacurmi. 12 Chaymanmi wafiu-
pacoj runa gueshpenga wafiojpa famillyancuna wafiuchinanpita. Chaychéga cumun
jusganancamami pacaranga. !3 Pacacunan siuddcunaga sojtami canga chaycunaman
pacacunanpaj. !4 Quimsa caj pacacuna canga Jordanman inti yagamunan caj-lacho,
quimsa cajnami Canaancho. 15 Sojta siuddcunaga canga pacacuna siuddmi Israelcunapaj,
jdpa runacunapipis Israelcho tiyarcaycajcunapaj, caminanticunapépis. Chay siuddcu-
nachomi pacaconga runa-masinta mana yarpashapita wanupacoga.

16 «Pipis fyérruwan magaycuptin wafluptenga magaj runa caycan wafiuchicojnami.
Chayno wainuchicéga quiquinpis wafiuchicanga.

17 «Pipis rumiwan sajmaycuptin wailuptinpis sajmaj cdga wafiuchicojnami. Chayno
wanuchicoga quiquinpis wafiuchicanga.

18 «Pipis gueruwan runa-masinta wiruypa wafiuycachiptin, wirdga wafiuchicojnami.
Chayno wafiuchicga quiquinpis wafuchicanga. 1° Wafiuchicoj runataga wafioj runapa
famillyanmi maychdpis tarishancho wafiuycachenga.

20 «Pipis chiquishpan runa-masinta tangariycuptin, imawanpis yarpaypa sajmay-
cuptin, 2! chiquishpan magaptin wafluptenga, wanuchicoj runatapis wafuchinan.
Wafluchicoj runataga wafioj runapa famillyanmi maychdpis tarishancho wanuy-
cachenga.

22 «Ichanga pitapis mana yarpaypa tangarir watiuchiptin u imawanpis mana yarpaypa
chayaycachir wafiuchiptin, 23 u mana ricaypa rumi cuchpawan wariuchiptenga 24 marca-
masincunami shuntacar tantiyanga wafiuchicoj runa juchayoj cashanta u juchay-
naj cashantapis. Chayno tantiyacunanpdga canan nishicunata ama gongachunchu.
Chaynopami wafoj runapa famillyanpis tantiyanga juchayoj cashanta u juchaynaj
cashanta. 25 Wafluchej runataga cumunmi washanga wanojpa famillyan wafiuchinan-
pita. Nircur pacacuna siuddman cutichenga. Runa-masinta warfiuchej runaga pacacuna
siuddllacho tiyaconga mas mandaj caycaj ciira waflunancama. 26 Wafiupacoj runa
pacacuna siuddpita llojshir aywacuptin ichanga 27 warfioj runapa famillyanwan jawacho
tincushpan wafiuycachinmanmi. Chayno wafiuchirpis manami juchayojchu canga.
28 Wafiuchej runaga pacacuna siuddcho tiyaconga mandaj ciira caycaj wafiunancama.
Ciira waniuptinrami marcanman cuticonga.

29 «Willapashédcunaga juc laymi canga. Chay laycunatami gamcunaga maycho tiyarpis
wamrayquicunata willapanqui.

30 «Juc wafiuchicoj runaga wafuchicanga ricajcuna céraptinrdmi. Juc runalla
cdraptenga manami pita wafiuchinanpis camacanchu.”

31 «Wafuchicoj runa wafiuyta manchacur guellayta pdgayta munaptinpis man-
ami chasquinayqui camacanchu.  Runa-masinta wafiuchishanpita chay runaga
wafiuchishami canga.

32 «Mana yarpaypa wafiupacoj runapis pacacuna marcacho tiyashanpita marcan-
man cutiyta munar pdgayta munaptin ama chasquinquichu. Mandaj ciira manaraj
wafiuptenga chay marcallacho tiyacuchun.

33 «Runa-masinta warfiuchej runaga tiyashayqui nasyuntami ganrachin. Chaynépis
nasyunniqui limyuyanga wariuchicoj runa wariuchisha captinrami.

34 «Noga TAYTA DIoSMI gamcunawan tiyd. Chayno captenga tiyananchi nasyunta ama
ganrachinquichu.»

* * *
35:8 Jos. 21.1-42 35:11 Jos. 20.1-9 35:30 Deut. 17.6; 19.15

Warmicunapa deréchun

1 Josépa wamran caran Manasés. Paypa wamranna caran Maquir. Maquirpa
wamranna caran Galaad. Galaad castapa mandajnincunami aywaran Moisesman,
Israelcunapa mandajnincunaman. Chayaycur niran: 2 «Tayta Moisés, TAYTA DIOSGA
nishurayqui cada tribu Israelcunata chacrata raquipdnayquipami. Nogacunapa familly4
Zelofehadpaj cajtaga warmi wamrancunata raquipinayquipimi nishurayqui.* 3 Chay
warmicuna juc tribu Israel-masécunawan majachacaptin chay warmicunapa chacranga
manami famillydcunapanachu canga. Chaypa ruquenga chacracuna canga runan ima
tribupitapis cashanpéna. Chaura surtiyaypa técamashan chacrdcuna wallcayanganami.
4 Nircur cachaycunan wata chayamuptenga chay chacra quédanga majachacashan runa
ima tribupitapis cashanpdna. Manami nogacuna tribupanachu canga.»

5 Chayno niptinmi Moisesga TAYTA Dios tantiyachishannolla Israelcunata niran:
«Josépita mirajcunaga rasun cajtami niycan. ¢ TAYTA DIOSPAGA allimi canga Zelofe-
hadpa jipash wamrancuna piwanpis majachacaptin. Ichanga canman unay awilun
Manasés tribullapita. 7 Israelcunata cada-tinunta chacracuna técashanga manami
rucangachu juc tribupita juc tribuman. Chaypa ruquenga cada tribu Israelcunami
chacrancunata rispitacachenga. 8 Maygan tribu warmipis chacrata chasquéga quiquin
tribu runallawanmi majachacanga. Chaynépami chacrancunaga juc tribupita juc tribu-
man mana rucangachu. ? Juc tribupa deréchun juc tribumanga ama pédsangachu. Cada
tribumi deréchuntaga rispitachiconga.»

10 Moisesta TAYTA D10s nishannollami Zelofehadpa jipash wamrancunaga ruraran.
11 Chaymi Maala, Tirsa, Hogla, Milca, Noa majachacaran tiyunpa wamrancunallawan.
12 Josépa wamran Manasés tribu runawan majachacarga chasquishan chacracuna qué-
daran papéninpa tribullanchomi.

13 Moab pampacho Israel runacuna caycaptinmi Moisesta TAYTA DIOS niran chay
laycunata tantiyachinanpaj. Moab pampaga caycan Jorddn mayupa jucaj ldduncho,
Jericpa chimpanchomi.

* .
36:2 Num. 27.7

Deuteronomio
¢Imanirtaj yapay niycan Sinaicho laycunata Tayta Dios nishanta?

¢Imanirtaj Moisesga mana yaycuranchu Tayta Dios aunishan partiman?

;Imataj caycan cay librucho? Griego rimaycho Deuteronomio ninanga caycan «yapay
caj lay» ninanmi. Cay libruchéga achca laycunami y yachachicuycunami caycan.
Chay laycunaga maynami isquirbiraycan Exodo, Levitico y Ntimeros librucunaché&pis.
Sinaicho layta chasquejcunaga chunyajchémi wafiuran. Chaymi guepa wamrancunata
musyachinanpaj cayman isquirbisha. Cay libruchdga willacuycan pésaj watacunacho
imandpis cashanta y imano cananpaj cajtapis. Unaycuna Tayta Diosga llapantami
aunishanta cumlisha. Israelcunataga wiyacushanpita allimi yanaparan. Mana wiyacupt-
inmi ichanga castigaran. Chaura guepa wamrancunaga Tayta Dioswan parlacunan pay
acrashan runacunallana cananpaj. Chaypitami cay libruch6ga wamrancunata sumaj
yachaycéchin. Y paycunana Tayta Diospa palabranta wamrancunata yachachenga.

Cay libruchdga yaparir-yaparir sumaj yachachin Tayta Dios goycushan partiman
yaycur Tdulucunata mana adorananpimi (4.15-20). Chayndpis niycan cananeo runa-
cuna aduracunan partita y quiquin cananeo runacunatapis ushajpaj illgdchinanpami.
Mana illgdcherga cananeo runacunapa iduluncunata aduraymanmi churacanman caran.
;Imanirtaj chaycunapédga mas parlan? Tayta Diosllami rasunpa Diosga. Paypita mas
jucga manami canchu. Baaltawan iwal u Astartétawan iwal u chaycunatano payta ado-
ranantaga Tayta Dios manami munanchu. Chayno aduraptenga acracushan caycaptinpis
Israelcunata Tayta Dios ushacdchinan caran.

Horebpita Israelcuna aywacunanpaj Moisés nishan
1 Cay libruchomi isquirbiraycan Israelcunata Moisés nishancuna. Chay wichanmi
Israelcuna caycaran Jorddn mayupita inti yagamunan caj-1d chunyaj jircacho. Chayga
Zufpa chimpan Arabidchomi caran Paran, Tofel, Labdn, Hazerot, Dizahab caycashan
ldduncho. 2 Horeb jircapita Seir puntallanpa aywar Cades-barneacamaga runacuna
chayaj chunca juc (11) junajtami. 3 Egiptupita llojshicamushanga caran chuscu chunca
(40) watana. Chay wata chunca quilla gallaycunan junajcho Moisesga TAYTA Dios willa-

pashancunata Israelcunata willaran. 4 Chay wichanga Amorreo™ runacunapa raynin
Sehonta Israelcuna maynami binsisha caran. Sehonga Hesbonchomi tiyaran. Basan
runacunapa raynin Ogtapis maynami binsisha caran. Og-ga Edrei parti Astarotchomi

tiyaran.” 5Jord4n mayupita inti yagamunan lidu Moab pampacho caycashpanmi Israel-
masincunata Moisés cayno willaparan:

6 «<Horebcho caycaptinchimi TAYTA DIOSNINCHI cayno nimaranchi: «Gamcuna unay-
nami cay jircacho goyashcanqui. 7 Cananga ima-aycayquitapis camaricurcur yaycuy
Amorreo runacuna tiyaycashan jircacunaman. Yaycuy Araba pampacunaman, aypalla
puntayoj jircacunaman, 16ma l6macunaman, Neguevman, Lamar cantunman, Cananeo
runacunapa nasyunninman, Libanuman. Asta jatun mayu Eufratescama yaycunqui.
8 Chay particunataga gamcunatami goycushcd tiyacunayquipaj. Cananga chayman
yaycuy chacrata charicoj. Chay chacracunatami Noga TAYTA DIOSNIQUI aunird unay caj
awiluyqui Abrahamta, Isaacta, Jacobta, wamrancunatapis.»

Juezcunata Moisés churashan
(Exo. 18.13-27)

9 «Horebcho caycashpanchimi gamcunata nird: Noga japalliga manami llapayquita
arriglayta atipashayquipdchu. 10 TAYTA DiosMI gamcunataga bindisyunta gosha-
cashunqui aypallaman miranayquipaj. Chaymi cananga goyllarcunano aypalla caycan-
qui. ! Unay famillyanchicuna rispitashan TAYTA Dios aunimashanchino bindisyunta

* *
1:4 NUm. 21.21-30 1:4 Nam. 21.31-35

goyculldshunqui canan caycashayquicunapita waranga cutipa mas aypallaman mi-
ranayquipaj. 12 Noga japalldiga mananami atipachu quijanacuptiqui, dimandanacuptiqui
arriglayta. 13 Chaymi gamcunaga cada tribupita acranqui sumaj yachaj, yarpaysapa,
tantiyaj cajta. Paycunatami churapédshayqui arriglashunayquipaj.

14 «Chayno nipté gamcuna nimarayqui: <Nimashayquega allimi» nir.

15 «Chaymi gamcunapitaga cada tribupita acrard yachaj musyaj runacunata. Nircur
churard juezniqui cananpaj. Waquinta churard juc tributa arriglananpaj, waquin-
taga warangata (1,000) arriglananpaj, waquintana pachacta (100), waquintana pichga
chuncata (50), waquintana chuncata arriglananpaj. 16 Chay 6rami juezniquicunata
willapar nird: <Dimanduta churamuptin chasquir iwalninta arreglanqui. Famillyayqui
captinpis, jdpa captinpis ama mayganpapis faburnin jatarinquichu. 17 Mayganpis
juchayoj cajtaga ama chapanquichu ricutapis pobritapis. Arriglashayquino cananpaj
Tayta Diosninchi yanapaycdshuptiquega pitapis ama manchacunquichu. Arreglayta
mana camdpacushayqui cajtami ichanga nogaman pasamunqui arriglandpaj.»

18 «Chay junajllami llapaniquita sumaj willapard imano goydnayquipapis.

Chunca ishcay runacuna ricapacoj aywashan
(Num. 13.1-14.4)

19 «TAYTA D10S nimashanchita wiyacurmi Horebpita shacamuranchi Amorreo runa-
cuna tiyashan partiman. Gamcuna musyashayquindpis Cades-barneaman shamuranchi
manchacuypaj chunyaj jircacunapami. 20 Chaychémi cayno nird: «Cananga chaya-
mushcanchinami TAYTA DIOSNINCHI goycaménapaj caj Amorreo runacuna tiyaycashan
jircacunaman. 2! TAYTA DiosmI goycushurayqui cay nasyuntaga. Chay particunatami
unay caj famillyanchicunata Tayta Diosninchi auniran. Chaymi canan gamcunaga mana
guellanaypa pitapis mana manchacuypa yaycur charicuy TAYTA DI0s nishushayquino.
22 Ichanga gamcuna nimarayqui: «Chay nasyun imano cashantapis ricapacamunanpaj
ricapacojcunata fiaupanchita cachashunraj. Cutircamur willamishun maygan nénipa
aywanapipis, maygan siuddman yaycunapdpis» nir.

23 «Chayno gamcuna nimaptiquimi acrard chunca ishcay runacunata cada tribupita
jucta-cama. 24 Paycuna aypalla punta cashan jircapa aywashpan chayaran Escol
guechwaman. Chay partipana ricapacur puriran. 25 Cutimurna apamuran chay
nasyuncho wayushan friitata. Chayno cutimur willamaranchi: TAYTA DIOSNINCHI
goycdmashanchi chacraga fiyupa allimi> nishpan. 26 Paycuna chayno niycaptinpis

gamcunaga TAYTA DIOS nishanta mana wiyacur manami aywayta munarayquichu.”
27 Chaypa ruquenga tolduyquicunacho Tayta Diospa contran rimarayqui: <TAYTA
DIOSGA manami ricaytapis munamanchichu. Egiptupitaga jorgamashcanchi Amorreo
runacunawan ushachiménallanchipdmi. 28 Cananga ;maymanraj aywashun? Ricapa-
cojcunaga cutimur willamashcanchi chay particho tiyaj runacuna noganchipita mas
jatuncaray, callpasapa cashanta, siuddnincunapis altu pergasha cashanta. Chaynépis
willamashcanchi Anacpita miraj jatusaj runacuna chaycho cashantami. Chayno willa-
mashpanchimi pasaypa mancharachimashcanchi» nir.

29 «Chaura noga nird: <Ama manchacuychu, ama llaquicuypischu. 3° Gamcunapa
faupayquitaga TAYTA DIOSNIQUIMI aywanga. Paymi faburniqui pillyanga.
Egiptupita yargamunanchipaj yanapdmashanchinéllami cananpis yanapdamaishun.
31 Chunyajchdpis  rurashannémi  ruranga."TAYTA  DIOSNINCHEGA  cayman
chayamunayquiyaj pushamushurayqui papdnin tacsha wamranta margashalla
apajnémi. 32 Chaypis gamcunaga manami TAYTA DIOSNINCHIMAN yiracurayquichu.”
33 Paymi haupanchita aywashpan mayman chayananchipaj, maycho toldunchicunata
ichichinanchipédpis tantiyachimaranchi. Chacaypaga nina rataycajwan maypa
aywanayquipdpis ricachishurayqui. Junajpana pucutaywan ricachishurayqui.

* * *
1:26 Deut. 9.23; Heb. 3.16 1:31 Hech. 13.17-18 1:32 Heb. 3.19

Israelcunapaj Tayta Dios rabyashan
(Nuim. 14.20-35)

34 «Contran rimashayquicunata wiyaycur TAYTA DIOSGA fiyupa rabyacurcuran.
Chaymi jurar cayno niran: 35 «Cay fiyu runacunaga manami ni jucnayllapis chayan-
gapichu unay caj famillyancunata aunish4 alli chacraman.” 36 Jefonepa wamran Calebmi
ichanga aunishd chacraman chayanga. Nogata wiyacamashanpitami payta, paypita
mirajcunataga ricapacur purimushan chacrata goycushépaj.»

37 «Gamcuna rabyachishayquipitami nogapépis TAYTA DIOs rabyacurcuran. Chaymi
nimaran: <Aunishd chacramanga gampis manami chayanquipichu. 3% Ruquiquega
chayanga Nunpa wamran imachdpis yanapdshoj Josuémi. Payta sumaj shacydchiy
Israelcunata chay nasyunta raquipdnanpaj. 39 «Chiquimajninchicunami warminchita,
wamranchicunata guechuméshun» nir Israelcuna wamrancunapaj yarpashanrdami chay
nasyunmanga yaycongapis. Paycunatami duyfiun cananpaj goycushaj. 40 Gamcunaga
chunyajpa Puca Lamar ldduman cuticériy> nir.

Israelcunata Hormacho binsishan
(Nuim. 14.39-45)

41 «Chaura gamcunana nimarayqui: <Nogacunaga juchatami rurashci. Cananga juclla
aywashaj TAYTA DIOSNINCHI nishanno pillyaj.» Chayno nishpayquimi puntacunaman
fasi wicharcuna cashanta yarpashpayqui armayquicunata camaricurayqui. 42 Ichanga
TAYTA DI0S nimaran: «Israelcunata willay. Ama pillyaj aywachunchu. Canan paycu-
nataga manami yanapanachu. Chaymi pillyaj aywaptenga chiquejnincuna binsengapaj.»

43 «Chaura nogaga TAYTA Dios nimashanta willardmi. Chaypis manami wiyama-
rayquichu. Chaypa ruquenga Tayta Dios nishanta mana wiyacuypita, runa-tucuypita
puntacunaman pillyaj aywarayqui. 44 Chaura puntacho caycaptiqui jinan Amorreo
runacuna sunchacunano gaticachdshurayqui. Seirpita Hormacama gatir pasaypa bin-
sishurayqui. 45 Chayrdmi cutirciramur TAYTA DIOSPA hiaupancho wagarayqui. Wagar
llaquicuptiquipis TAYTA DIOSGA manami wiyashurayquinachu. 46 Chaynépami gamcu-
naga Cades partillacho unaycama tiyarayqui.

2

Chunyajcho achca wata goyashan

1«Chaypitaga TAYTA D10s nimashanchino Puca Lamarman aywaj ndnipa chunyajman
aywacuranchi. Seir quinray jircacunapa achca wata puriranchi.* 2 Chaymi TAYTA
Dios nimaran: 3 «Cay jircacunapa tumar alldpanami purircaycanqui. Cananga norte
caj-ldpana ayway. 4Israelcunata niy: «Gamcuna aywashpayqui pasanquipaj castayqui
Esaiipita mirajcuna tiyarcaycashan Seirpaﬁ'< Paycunaga amatarmi manchacushunqui.
Chaypis alcdbu cacunqui. 5 Paycunawanga ama pillyaychu. Paycunapa nasyunnincho
caycaj chacrataga manami ni juc peddsullatapis goshayquipdchu. Seir jircacunaga
llapanpis Esalipita mirajcunapami caycan. Nogami paycunata goycushca. ¢ Paycunataga

ruwacunqui pishishushayqui micuyta ranticushunayquipaj. Yacunta upushayquipitapis
paganqui» nir».

7 «Llapan rurashayquichmi TAYTA DiosGa bindisyunta gosha-cashunqui. Chuscu
chunca (40) watantinnami cay chunyajpa puriptiqui yan'gaycashunqui. Gamcunata
ricaycdshunqui imapis mana pidsashunayquipaj. Chaymi mana imapis pishéshu-
rayquichu.

8 «Chaymi castanchi Esaiipita mirajcuna tiyarcaycashan Seirpa mana pésaranchichu.
Chaypa ruquenga Elatpa, Ezién-geberpa pdsar aywaranchi Arabdpa aywaj ninipa.
Chaypitana tumar aywaranchi Moabcho caycaj chunyajman aywaj ninipa. ® Chaypa ay-
waptinchi TAYTA D10s nimaran: <Moab runacunataga ama rimapaychu. Ni guérratapis

paycunawanga ama ruraychu. Paycunaga Lotpita>'< mirajcunami. Chaymi paycunapa

* * * *

nasyunnintaga mana goshayquipachu ni tacshannin chacrallatapis. Ar partitaga nogami
paycunata goycushcd.» »

10 (Unayga chay nasyuncho Em{ runacunami tiyasha caran. Chay runacuna caran ja-
tusaj, jinach6pis aypalla. Jatuncaray Anac runapita miraj runacunandmi caran. 1Jatusaj
runacuna captinmi paycunata Moab runacunaga «Em{ runacuna» niran, waquin runa-
cuna «Refaf runacuna» niptinpis. 12 Seir partichopis unayga Hor runacunami tiyaran.
Chay runacunataga Esaiipita mirajcunami ushajpaj illgichiran. Nircorga quiquincuna
tiyacaycdriran TAYTA DI1os goycushan nasyuncho Israelcuna tiyacaycirishanno.)

13 «Chaypita Tayta Dios nimaran: <Canan caypita aywacushpayqui tacsha mayu
Zeredta pdsay.» Chaymi tacsha mayuta pasaranchi.

14 «Cades-barneapita  llojshimushanchipita-pacha  Zered  mayu-mallwata
pdsamushanchi junajyaj caran quimsa chunca pusaj (38) watana. Chaypdnaga
noganchicho guérrapaj sinsusha caj runacuna TAYTA Dios nishannémi wafiushana

caran.” 15 TAYTA DIOSMI paycunata castigashpan llapanta ushacichisha.

16 «Chay guérrapaj caj runacuna jucpis mana cawaptinnaga 17 TAYTA DIOS nimaran:
18 (Cananmi Moabpa lindanta pdsashpayqui chayanqui Ar siuddman. 1° Amén runacu-
nawan tincushpayqui ama rimapaychu. Paycunawanga ni guérratapis ama ruraychu.
Paycunaga Lotpita>|< mirajcunami. Paycunapa nasyunnintaga manami goshayquipdchu
ni tacshannin chacrallatapis. Nogami paycunata goycushca.» »

20 (Unayga chay nasyuncho Refal runacunami tiyaran. Paycunatami Amén runacu-
naga jutinta churaparan «zomzomeo runacuna» nir. 2! Paycunaga caran munayniyoj,
aypalla. Anacpita miraj runacunano jatusajmi caranpis. Chaypis Amén runacunata
TAYTA DI0S yanaparan chay runacunata ushacdchinanpaj. Ushacaycacherga jinanchona
imaycamapis tiyacuran. 22 Esaiipita mirajcunatapis Tayta Dios yanaparan Seircho tiyaj
Hor runacunata ushajpaj wafiurcachir chaycho tiyacaycirinanpaj. 23 Gaza particho
tiyaj Hev runacunatapis chaynémi ruraran. Paycunataga Cretapita Filistea runacuna
chayaycurmi wafiuchiran. Nircur chaycho tiyacaycériran.)

24 «Chaymi Tayta Dios niran: Juclla Arnén mayuta chimpay. Nogami gamcunapa
munayniquiman churashaj Hesbonpa raynin Amorreo runa Sehonta nasyunnintinta.
iNasyunninman yaycur chay runacunawan guérrata ruray! 2> Cananpitaga nogami
camacichishaj cay pachacho llapan runacuna fiyupa manchacushunayquipaj. Chaymi
gamcunapaj parlajta wiyashpan pasaypa llaquicur manchariywan sicsicyanga.»

Ray Sehonta Israelcuna wariuchishan
(Nuim. 21.21-30)

26 «Chunyaj Cademotpita-pachami cachacunata cachard Hesbonpa raynin Sehonman.
Cachacunata cachari alli shimillanpa cayno ruwananpaj:

27 «Nasyunniquipa pésaj nénillanpa pdsacuycushaj. Nogacunaga jatun nénillan-
pami aywacushaj. Imayquitapis manami yatashdchu. 28 Micuyniquita micushépitaga,
yacuyquita upushépitaga padgashayquimi. Ichanga nasyunnillayquipa pédsacuycushaj
ari. 29 Seircho tiyaj Esad casta runacunapis, Archo tiyaj Moab runacunapis pasachi-
mashami. Jorddn mayuta chimpandpaj pdsacuycushaj ari TAYTA Dios chacrata
gominanpaj aunimashanman yaycunicunapaj.

30 «Chayno ruwashapis ray Sehonga manami munaranchu nasyunninpa pdsamu-
nanchita. TAYTA DIOSNINCHIMI camacéchiran mana auninanpaj. Chayno camacéchiran
gamcunapa munayniquicho cananpaj. Chaymi cananyajpis munayniquicho caycan.

31 «Chaura TAYTA Dios nimaran: <Cananpitaga Sehonta nasyunnintinta
maquiquimanmi entregd. Nasyunninman yaycuycur charicarcariy.»

32 «Sehonga sulddruncunawan shamuran Jahazacho noganchiwan pillyananpaj.
33 Ichanga TAYTA DIOSNINCHI cachaycuran munashanchita ruranapaj. Chaynépami
chay rayta, wamrancunata, sulddruncunatapis llapanta usharanchi. 34 Chaynépami

* *

llapan siuddnincunatapis munashanchita rurar usharanchi. Ollguta, warmita, wamra-
cunata chipyaj wafiuchiranchi. = Cawaycajtaga manami juctapis cacharanchichu.
35 Quiquinchipdga siudédpita apacuranchi uywacunallatami, ima-aycanpis bélej cajcu-
nallatami. 3¢ Arnén mayu ldduncho caycaj Aroer siuddpita gallaycur Galaad particama
manami maygan siudidcho tiyajcunapis ichipdgmaranchichu. TAYTA DIOSNINCHI mu-
nayninwan yanapamaptinchimillapanta usharanchi. 37 Amén runacuna tiyashanmanmi
ichanga mana yaycuranchichu. Chaymi Jaboc mayu aywajpa mana pdsaranchichu.
Altu jircacho caj siuddcunapis quédaran. Maymanpis mana yaycunanchipaj TAYTA
DIOSNINCHI nimaptinchéga manami yaycuranchichu.

3

Basanpa raynin Ogta Israelcuna binsishan
(Num. 21.31-35)

1 «Chaypita cutiycorga aywaranchi Basdn nasyunman aywaj ndnipana. Chayta
musyaycur Basdn nasyunpa raynin Og-ga llapan sulddruncunawan shamuran Edrei
partiman noganchita magaménapaj.

2 «Chaura TAYTA DIOs nimaran: <Ama manchacuychu.  Amorreo runacu-
napa raynin Sehonta ushacidchishayquino ray Ogtapis sulddruntinta ushacéchi-
nayquipami yanapashayqui. Yanapashayqui llapan nasyunninta munayniquiman chu-
ranayquipami.»

3 «Chaynémi TAYTA DIOSNINCHEGA ray Ogta cachaycuran munashanchita ru-
rananchipaj. Chaymi wanuchiranchi quiquin Ogta, llapan sulddruncunatapis. Caway-
cajtaga juctapis manami cachaycuranchichu. 4 Siuddnincunachdpis noganchinami tiy-
acuycuranchi. Og mandashan Basancho caycaj Argob particho siuddcuna llapanga caran
sojta chuncami (60). 5 Llapanpis chay siuddcunaga caran intérunpa altu curalasha; pun-
cuncunapis sumaj rancayoj. Curaldni siuddcunataga manami yuparanchipischu. ¢ Chay
siuddcunata ushacidchishpanchi wafiuchiranchi tacshapita jatuncama ollguta, warmi-
tapis. Hesbonpa raynin Sehonta rurashanchinémi ruraranchi. 7 Contranchicunapataga
uywancunatawan bélej cdsancunallatami quédachicuranchi.

8 «Chayndpami chay wichan Tayta Dios camacéchiran ishcay ray mandashan chacran-
cuna noganchipdna cananpaj. Chayga caycaran Jorddn mayuman inti yagamunan caj-
licho Amorreo runacunapa tiyanan. Chay chacracunata chariranchi Arnén mayupita-
pacha Hermén puntayaj. ° (Chay puntatami Sidén runacunaga <Sirién» niran. Amorreo
runacunana <Senir> niran.) 10 Chariranchi pata janancho caj siuddcunata, ushajpaj
Galaadta, Basanta, Salca particama, Edreicama. Basan nasyuncho Og mandashan siuda-
cunaga noganchipana ricacuran. 11 (Refaf runacunapita mirdga ray Og japallanna caran.
Jatuncaray captinmi paypaga cawitunpis fyérrupita caran. Larguynin caran chuscu
metru; anchuyninna ishcay metruno. Amén runacuna tiyaycashan Rabd siuddchoga
canancamapis cawitun caycanrami.)

Rubén tribu, Gad tribu, pullan Manasés tribu runacuna chacrancunata chasquishan
(Nuim. 32.1-42)

12 «Duyfiuncunata wafiurcachir charishanchi chacratami ricachird Rubén tribu runa-
cunata, Gad tribu runacunata. Ricachird Arnén mayu lddunpa caj chacracunata
siudédnintinta Aroer siuddpita-pacha pullan Galaad jircacama. 13 Pullan Manasés tribu
runacunatanami ricachird Galaad chacra puchoj cajta, Og mandashan Basan nasyunta.
Basancho caycaj Argob partiga Refaf runacunapami caran. 14 (Argob partitaga Manasés
tribu runa Jairmi charicurcuran Gesurpawan Maacapa lindancama. Charicarcirirnami
Basanpa jutinta churaparan quiquin castapa jutinta <Havot-jair> nir. Chayllami canan-
camapis jutin caycan.) 15 Galaad partitana ricachird Maquir casta runacunata. 16 Rubén
tributawan Gad tributaga ricachird pullan Galaadpita-pacha Arnén mayucama. Paycu-
napa lindan raquiycaran pullan guechwapita Jaboc mayucama. Jaboc mayupitanami

Amoén runacunapa lindan gallaycun. 17 Paycunallatami ricachird Arabatapis. Chaypaga
lindan caran Jorddn mayucama. Mayullanpa aywaraycan Cineret lamarcama, Arabd
lamarcama. Chay lamarllatami «Cachi Lamar» nin. Chay lamarga Pisga jutiyoj puntapa
wajtan inti yagamunan caj-ldmi caycan.

18 «Chay wichanmi Rubén tribu, Gad tribu, pullan Manasés tribu runacunata willa-
par nird: <TAYTA DIOSNINCHIMI goycdshunqui cay nasyunta. Pillyayta yachajcu-
naga armayquicunata apacarcarir aywéshiy Israel-masiquicunata chacrata guechgshi-
nayquipaj. 19 Nogaga musydmi aypalla uywayquicuna cashanta. Chaymi ricachisha
siuddcunachdga quédachun warmiquicunawan wamrayquicunalla, uywayquicunalla.
20 Gamcunaga marcayquicunaman ama cutimunquirdchu Israel-masiquicunata Jordan
mayu chimpancho TAYTA Dios chacrata manaraj entregaptenga. Gamcunata chacrata
TAYTA DIos entregashushayquino paycunatapis entregaptinraj cutimunquicuna.>*

21 «Chay 6rami Josuétapis nird: (Nawiquiwanmi ricashcanqui TAYTA D10s chay ishcay
raycunata imano ushacichishantapis. Chaynollami ushacidchenga yaycunayquipaj
caycaj nasyuncunacho tiyajcunatapis. 22 TAYTA DIOSNINCHIMI gamcunapa faburniqui
pillyanga. Chayno caycaptenga ama manchacuychw nir.

Canaanman Moisés mana yaycunanpaj Tayta Dios nishan
23 «Chay orallami TAYTA DIOSTA mafacur nird: 24 <TAYTA DIOS, nogataga llapanpaj
munayniyoj cashayquitami tantiyaycdchimanqui. Gampita mas juc Diosga manami
canchu syélucho ni cay pachachdpis. Gam rurashayquino almiraypajcunata manami
pipis ruranmanchu. 25 Cananga ruwacushayqui, Tayta. Jorddn mayuta chimpay-
cachimay ari fiyupa alli chacrata, cuyayllapaj aypalla puntayoj intéru jircata, Libano
partita ricandpaj.» 26 Ichanga taytayquicuna rabyachishan jananmi nogapdpis TAYTA
DI0s rabyacurcuran. Ruwacushidtapis mana aunimashachu. Chaymi nimaran: Ama
rimapdmaychu! Chaycunapdga ama mafiacamaynachu. 27 Chaypa ruquenga Pisga
jutiyoj puntaman wichay. Chaypitami intérupa ricchacunqui fiawiqui aypashanyaj.
Jorddn mayutami ichanga mana chimpanquipinachu.® 28 Chay ricanayquipaj caj
nasyunmanga Josuénami Israelcunata pushangapaj. Chaymi Josuéta sumaj willapay,
shacyichiy Israelcunata chay nasyunta raquipdnanpaj.»
29 «Chayno nimaptinmi Bet-peorpa chimpan pampacho quédacuranchi.

4

Tayta Diosta wiyacunanpaj Moisés willapashan
1 «Cananga Israelcuna, imano goydnayquipdpis willapashd laycunata umayquiman
sumaj churacuy. Chaycunataga cumliy. Chayridmi unay caj famillyayquicunata aunis-
hanta TAYTA Dios goycushushayqui nasyuncho alli cawanquipaj. 2 Willapashitaga ama
juc layllatapis jorgunquichu, ni ama yapanquipischu.*TAYTA D1osPA mandamintun-
cunataga willapashéndlla llapanta cumlinqui. 3 Quiquiquicunami ricashcanqui Baal-
peorcho TAYTA Di0s imano rurashantapis. Israelcunatapis chay particho tiyajcunapa

idulunta adurdshejtaga TAYTA Dios illgichishanami.* 4 TAYTA DIOSNINCHI nishanta
cumlejcunami ichanga cananpis cawarcaycanqui. 5 Gamcunata yachachishcanami
TAYTA DIosPA laynincunata, mandamintuncunata. Chayno yachachishcd gamcuna
tiyanayquipaj caj nasyuncho alli cawanayquipdmi. ¢ Chayno caycaptenga yachachisha-
cunata mana gongaypa cumlinqui. Chayrdmi ricashojcuna musyangapaj yarpaysapa
cashayquita. Nishdcunata cumliptiquega paycuna nenga: ¢jCay runacunaga sumaj
yarpaysapamil> nir. 7 Jatun nasyuncunapapis diosnenga manami faupanchéchu.
Noganchipami ichanga TAYTA DIOSNINCHI fiaupanchicho caycan mafiacushanchita
wiyamédnapaj. 8 Juc nasyun runacunapa laynincunapis manami gamcunapa layniquicu-
nandchu caycan. Gamcunata canan yachachishd laycunaga paycunapa laynincunapita

* * * *

mas allimi caycan. 9 Chaymi gamcunaga ama gonganquichu llapan yachachisha-
cunatawan ricashayquicunata. Cawashayquicamaga waran-waran wamrayquicunata
willcayquicunata willapanqui.

Horeb jircacho Tayta Dios willapashan

10 «Horeb jircacho TAYTA DIOSPA fiaupancho caycashayqui junajmi pay cayno ni-
maran: «Noga nishdta wiyananpaj llapan runacunata fiaupiman shuntamuy. Wiyash-
pan yachaconga waran-waran nogata rispitamayta. Wamrancunatapis yachachenga
nogata rispitaminanpaj.» 1! Chaura gamcuna witirayqui punta chaquinman. Quiquin
puntapitana janajcama nina jatariycaran. Yana goshtaypis jatariycaran. 12 Chaychomi
nina rataycaj chaupinpita TAYTA D10sS parlapéishurayqui.>|< Gamcunaga wiyarayqui rima-
mushallanta. Wiyarpis manami ricarayquichu imano cashantapis. 13 Chaychémi Tayta
Dioswan contrdtuta rurarayqui. Gamcuna mana gongaypa cumlinayquipdmi ishcay

) . . . . . k . o . .
ldja rumicunaman chunca mandamintucunata isquirbiran.” 14 Chay junajmi nogatapis

TAYTA DIOS nimaran laynincunata,* gamcunata sumaj yachachindpaj. Payga munaycan
tiyanayquipaj caycaj nasyuncho tiyar laynincunata imaypis cumlinayquitami.

Idulucunata mana adurananpaj willapashan

15 «Horeb jircacho nina rataycajpita TAYTA D10s parlapdmushushayqui junaj manami
ricarayquichu ima-niraj cashantapis. Chauraga sumaj tantiyacuy. 16 Gamcunaga ama
ruranquichu ima idulucunatapis™ ollgu-nirajta ni warmi-nirajta, 7 uywa-nirajta, ni 4bi-
nirajta, 18 pampapa garachaypa purej-nirajta, ni pescidu-nirajtapis.” 19 Intita, quillata,
goyllarcunata, syélucho waquin cajcunata ricashpayqui ama yarpachacunquichu <tagay-
cunata adurdman> nishpayqui. Janajcho caycajcunataga TAYTA Dios camasha llapan
runacunata achicyapidnanpami. 20 Gamcunaga Egiptucho car fyérru chulluchicuna
jurnuchdnomi fiacarayqui. Chaypitami TAYTA DIOSGA jorgamushurayqui pay japallanta

sirbinayquipaj.* 2! Ichanga gamcunapa juchayquipitami TAYTA DIOSNINCHI fiyupa
rabyapacarcamasha. Chaymi nimasha Jordan mayuta manana chimpanipaj; goycushu-
nayquipaj caycaj cuyayllapaj nasyunman manana yaycundpaj 22 Chaymi nogaga cay-
quinrayllachéna warfiushaj. Jordan mayutaga manami chimpashdnachu. Gamcunami
ichanga chimpanquipaj chay alli nasyuncho tiyacaycérinayquipaj. 2> Gamcunawan mana
captépis sumaj yarpay TAYTA DIOSWAN contrdtu rurashayquita. TAYTA DIOSNINCHI
mana munashancunataga imatapis ama ruranquichu. Ni ima idulutapis ama ruran-
quichu. 2% TAYTA DIOSGA payllata sirbinanchita, adurananchitami munan. jMana

wiyacojcunataga nina rupar ushacurcojnémi usharenga!*

25 «Chayashayqui nasyuncho wamrayquicuna willcayquicuna captin cuydéd Tayta
Dios nishanta gongaycur idulucunata rurar aduranquiman. Chayno rurashpayquega
TAYTA DIOSTA fiyupami rabyachinquipaj. 26 Canan junaj gamcunata niycashitaga janaj
pachapis cay pachapis wiyaycanmi. Nishdcunata mana wiyacorga Jorddn chimpan
nasyuncho tiyarcaycashpayqui illajpitami ushajpaj illganquipaj. Mananami unayca-
maga tiyanquipdnachu. 27 Chaymi TAYTA DIOSGA juc-ld nasyuncunaman machiypa-
machir gargushunquipaj. Chaura chayashayqui nasyunchéga wallcajllanami cawaycar
quédanquipaj. 28 Juc-licho carga guerupita, rumipita™ runa rurashan idulucunatami
aduranquipaj. Chay idulucunaga manami ricanchu, manami wiyanchu, manami mi-
cunchu, jamaytapis manami cachanchu. 2° Llapan shonguyquiwan TAYTA DIOSMAN
yapay yiracuptiquimi ichanga pay perdunashunquipaj.” 30 Chay nasyuncunacho fiyupa
facar llaquicushpayqui TAYTA DIOSTA yarpérir layninta wiyacuptiquega 3! cuyapécoj

cashpan manami cachaycushunquipachu ni ushacdchishunquipdpischu. Unay caj
famillyayquicunata aunishantapis manami gongangapéchu.

3233 «Sumaj tantiyacuy-llapa. ;Mayllachéga wiyashachuraj gamcunata
parlapdshushayquino nina rataycajpita Tayta Dios parlapashanta, wiyaycarpis mana
waflushanta? Unay wichan imano cashantapis tapucachay. Munducho cananpaj
runata Tayta Dios rurashanpita-pacha imano cashantapis sumaj musyacachay.
(Imayllaga cayno cashachuraj? 34 Ricashayquindpis Egiptucho fiyupa facaycajtami
Tayta Diosga milagrucunata rurashpan, guérrata rurashpan, manchariypaj
castigashpan yanapdshurayqui Egiptupita yargamunayquipaj. Gamcunata TAYTA
DIos yanapadshushayquindga manami maygan diospis ima nasyun runacunatapis
yanapashachu. 35 Chayno jorgushushayquita ricarmi musyanqui TAYTA Dios japallan
rasunpa Dios cashanta. Paypita mas juc diosga manami canchu.” 36 Syélupitami
piflacur willapdashurayqui. Cay pachacho ricarayqui nina rataycajta. Chay nina
rataycdmojpita parlamojtami wiyarayquipis. 37 Payga unay caj famillyayquicunata
cuyashami. ~ Wamrancunatapis acrasha-cashunqui fiyupa munayninwan Egipto
runacunapa maquinpita jorgamushushpayqui. 38 Naupanchicho cajtaga fiyupa
jatun nasyuncunacho tiyajcunatapis gargusha. Chay runacunaga casha fiyupa
munayniyojmi. Chay runacunapa nasyunnincho gamcuna tiyanayquipami gargusha.
Chay nasyunmanmi canan yaycuycanqui.

39 «Chaymi cananga yarpdnayquipaj umayquiman churacuy. Janaj pachacho, cay
pachachdpis payllami TAYTA D10sGA. Mas juc diosga manami canchu. 4° Chayno cay-
captenga Tayta Diospa laynincunata, mandamintuncunata canan willapaycashita cum-
linqui. Chaura gamcunapépis, wamrayquicunapépis alli goyaymi cangapaj. Chaynépami
TAYTA DIos goycushunayquipaj caj nasyuncho tiyashpayqui eddydnayquicama cawan-
quipaj.»

Pacacuna siuddcuna cananpaj acrashan

41 Chaypitanaga Jorddn mayuman inti yagamunan caj-licho Moisés acraran quimsa
pacacuna siuddcunata. 42 Chay marcacuna caran mana yarpashapita runa-masinta
waflupacur pacacunanpdmi. 43 Chay siuddcuna caran Beser, Ramot, Golan. Chunyaj
pata janancho caycaj Beser caran Rubén tribu cajcuna pacacunanpaj. Galaadchona caran
Ramot siudid Gad tribu cajcuna pacacunanpaj. Basanchoéna caran Golan siudé pullan caj

Manasés tribu cajcuna pacacunanpaj.

Chunca mandamintucunapaj willapashan

44 Caychomi isquirbiraycan Israelcunata Moisés yachachishancuna. 45 Egiptupita
llojshicamuptinmi Tayta Diosga laynincunata, mandamintuncunata yachachiran.
46 Chaytaga willaparan Jorddn mayuman inti yagamunan caj-ldllachéraj caycarmi.
Chayga caran Bet-peorpa chimpan guechwa, Amorreo runacunapa raynin Sehonpa
nasyunnillanchdraj. Sehonga tiyaran Hesbén siuddcho. Chaycho tiyaycajtami Israelcu-
nawan Moisés Egiptupita shacamushpan wafiuchiran. 47 Basan nasyunpa raynin Ogtapis
wafuchiran. Amorreo runacunapa ishcay raynincunata chayno wafiurcachirmi nasyun-
nincunaman Israel runacuna tiyacaycériran. Chay nasyuncunaga Jorddn mayupita inti
yagamunan caj-ldchomi caran. 48 Chaymi Israelcunapina caran Arnén mayu janan Aroer
siudédpita-pacha Sirién puntayaj. Chay puntapa jucaj jutin caycan Hermén. 4° Jordan
mayupa jucaj lddun pampacunapis Israel runacunapidmi caran Cachi Lamarcama. Chay
pampacunaga Jordan mayupita inti yagamunan-ldchomi caycan. Cachi Lamarpis Pisga
nishan punta chaquinchémi caycan.

* . *
4:35 Exo. 20.2-3;Isa. 43.10-13; Mar. 12.32 4:43 Jos. 20.8-9

5

Chunca mandamintucunata willapashan
(Exo. 20.1-17)

1 Chaypitana Israelcunata gayaycachir Moisés willaparan: «Israelcuna sumaj wiyay.
Cananmi willapdshayqui mandamintucunata. Chaycunataga yachacurcur cumlinqui.

2 «TAYTA DIOSNINCHI noganchiwan Horeb jircacho contrituta ruraran. 3 Chay con-
tratutaga manami unay caj famillyallanchiwanchu ruraran. Caycho canan shuntacasha
caycajcunawanpis rurashami. 4 Gamcunawanga TAYTA DIOS quiquinmi jircacho nina
rataycajpita parlaran. 5 Chay nina rataycaj puntaman wichayta gamcuna manchacup-
tiquimi nogallana wichard TAYTA DIOSWAN parlamunépaj. Cutiycamurnami gamcunata
willard imata nimashantapis. Chay puntach6mi TAYTA D10S nimaran:

6 « <(Nogaga TAYTA DIOSNIQUIMI caycd. Gamcunataga Egiptucho uyway car fiacarcay-
cajtami jorgamura.

7 « (Nogapita mas juctaga ama «diosné» ninquichu.

8 « «Aduranayquipdga ama imatapis ruranquichu syélucho caj-nirajta, cay
pachacho caj-nirajta, ni lamar rurincho caj-nirajtapis. 9 Chaycunapa
fiaupanmanga ama gongurpacunquichu ni aduranquipischu.” Nogallami
TAYTA DIOSNIQUEGA cd. Japallita aduraminayquitami mund. Mana wiya-
camar idulucunata adurajcunataga castigashaj maman-taytanta, wamranta,
willcanta mas willcan cajtapis. 10 Nogata cuyamar llapan mandaminto-
cunata cumliptenga paycunapita waranga aywaycama mirajcunatapis
cuyapishimi.”

11 « Jutétaga ama jogarinquichu nrlanacajpéiga.>|< Manacajcunallapaj jutéta
jogarej cajtaga castigashdmi.

12 « «Nishdndlla ama gonganquichu sdbadu jamay jundga nogata rispitama-
nayquipaj caycashanta.” 13 Seminacho sojta junajmi arunqui. Chay junajcu-
nacho rurayniquicunata ruranqui. 14 Sojta junajpa warannin junaj adurama-
nayquipaj cdga jamay-junajmi. Chay jundga ama arunquichu,* quiquiqui,
ollgu ni warmi wamrayqui, ollgu ni warmi uywayniqui, yuntayqui, biir-
ruyqui, ni ima uywayquipis, ni lagacamoj runacunapis. Chayndpami
ollgupis warmipis uywayniquicuna gamcunawan iwal jamanga. 15 Yarpay
gamcunapis Egiptuchdga uyway car fiacashayquita. Chayno caycajtami
fiyupa munaynéwan jorgurcur pushacamuréd. Chaymi sdbadu jamay juna-
jcho nogata aduraménayquipaj nishca.

16 « (Nishdnslla mamayqui taytayquita alli ricanqui.” Chayndpami goycunipaj
caycaj nasyuncho eddydnayquicama alli cawanquipaj.

17 « «<Ama wafiuchicoj canquichu.”

18 « <Majayoj caycar jucwanga ama cacunquichu."<

19 « ¢Ama suwacunquichu.”

20 « <(Ama manacajtaga pitapis jitapanquichuﬁ'<

21 « «Ama munapaychu runa-masiquipa warminta.*  Ama munapaychu

chacranta, warmi uywayninta ni ollgu uywayninta, térunta, biirrunta, ni
imantapis paypa cajtaga.»

* 5:9 Lev. 26.1; Deut. 4.15-18; 27.15 * 5:10 Exo. 34.6-7; NGm. 14.18; Deut. 7.9-10 * 5:11 Lev. 19.12 * 5:12
Exo. 16.23-30; 31.12-14 * 5:14 Exo. 23.12; 31.15; 34.21; 35.2; Lev. 23.3 * 5:16 Deut. 27.16; Mat. 15.4; 19.19; Mar.
7.10; 10.19; Luc. 18.20; Efe. 6.2 * 5:16 Efe. 6.3 * 5:17 Gén. 9.6; Lev. 24.17; Mat. 5.21; 19.18; Mar. 10.19; Luc. 18.20;
Rom. 13.9; Stg. 2.11 * 5:18 Lev. 20.10; Mat. 5.27; 19.18; Mar. 10.19; Luc. 18.20; Rom. 13.9; Stg. 2.11 * 5:19 Lew.

* , *
19.11; Mat. 19.18; Mar. 10.19; Luc. 18.20; Rom. 13.9 5:20 Exo. 23.1; Mat. 19.18; Mar. 10.19; Luc. 18.20 5:21
Rom. 7.7;13.9

Israelcuna mancharishan
(Exo. 20.18-26)

22 «Punta chaquincho llapayqui shuntacasha carcaycaptiquimi chay mandamintun-
cunata TAYTA DI0SGA puntacho nina rataycajpita, yanauyaycaj pucutaypita sinchipa
rimamuran. Chaypitaga chay junaj manami mas imatapis parlamurannachu. Nircurmi
ishcay ldja rumiman isquirbircur nogata entregamaran. 23 Yanauyaycaj pucutaypita
rimamushanta wiyar, puntacho nina rataycashanta ricar, cada tribupa mandajnin-
cunawan mayur runacunapis nogaman shamuran. 24 Paycuna nimaran: <TAYTA
DIOSNINCHEGA nina rataycajpita parlamurmi musyachimashcanchi fiyupa munayniyoj
cashanta. Cananga rasunpami musyashcicuna Tayta Dios parlapdmashapis mana
waflushanchita. 25 Chayno captinpis manchacécunami. Chay-jinanpa nina rataycarga
nogacunatapis usharamangachari. TAYTA DIOS yapay parlamushanta wiyashpdga
wafiushdcunachari. 26 Canan noganchi wiyashanchino nina rataycajpita Tayta Dios

parlamojta wiyarga manami pipis cawanmanchu.* 27 TAYTA Dios imata nishan-
tapis wiyanayquipdga gamllana aywaycullay ari. TAYTA DIOSNINCHI nishushayquita
willamaptiqui nogacunaga llapantami wiyacur cumlishaj.»*

28 «Chayno gamcuna nimashayquita wiyarmi TAYTA DIOS nimaran: «Cay runacuna
nishushayquita wiyashcdmi. Nishdcunata wiyacur cumlinanpaj yarpashanga allimi
caycan. 29 Allimi canman canan yarpashannolla imaycamapis yarpaptenga, nogatapis
rispitamashpan mandamintdcunata waran-waran cumliptenga. Chaura quiquincunapis
wamrancunapis cushisha allillami cawanga. 30 Cutiycur willay tolduncunaman cutic-
unanpaj. 3! Gam ichanga cayman yapay cutimuy mandamintécunatawan laynécunata
willapdnépaj. Chaycunatami yachachinqui goycunipaj caycaj nasyunman chayaycur alli
cawananpaj> nir. 32 Chaymi canan gamcunaga TAYTA Di0s nishushayquindélla ruray.
Juctapis mana cachaypa wiyacuy. 33 TAYTA Dios nishushayquinélla llapanta wiya-
corga sumaj caway-llapa. Wiyacushpayquega goycushunayquipaj caycaj nasyuncho
auquinyashayquiyaj allimi cawanquipaj.

6

Tayta Diosllata cuyananpaj willapashan

1 «TAYTA DIOSPA mandamintuncunatawan laynincunata canan willapdshayqui.
Chayanayquipaj caycaj nasyunman chayashpayqui chay mandamintucunata wiyacur
goyanqui-llapa. 2 TAYTA DIOSTA rispitar willapashd mandamintucunatawan lay-
cunata imaypis cumlishpayquega gamcunapis, wamrayquicunapis willcayquicunapis
auquinyashayquiyaj allimi cawanquicunapaj. 3 Israelcuna, cay willapashd laycunata
cumlinayquipaj sumaj wiyamay. Chaynépami unay famillyayquicunata TAYTA DIOS au-
nishan nasyuncho alli cawashpayqui aypallaman miranquicunapaj. Chaychdga léchipis
mishquipis yacunoraj achcami caycan.

4 «Sumaj wiyacuy Israelcuna. TAYTA DIOSNINCHEGA jucnayllami,*

5 «TAYTA DIOSNINCHITA cuyanqui llapan shonguyquiwan, llapan bidayquiwan, llapan
callpayquiwan.*

¢ «Gamcunata canan junaj willapasha laycunata imaypis mana gongaypa shonguyqui-
cunacho yarparanqui. 7 Chaycunataga wamrayquicunata waran-waran yachachin-
qui. Willapar yachachinqui wasichdpis, ndnicunachdpis, pufiunayquipaj camaricurpis,
puiiushayquipita riccharpis. 8 Tayta Diospa mandamintuncunata mana gonganayquipaj
ricrayquiman, urcuyquiman watacurcur purichinqui. ° Isquirbinqui wasiquipa puncu
marcuncunaman, marca yaycuna sawan puncucunamanpis.”

Tayta Diosta wiyacunanpaj Moisés willapashan

* * . * * *
5:26 Heb. 12.18-19 5:27 Exo. 19.8;24.3 6:4 Mar. 12.29 6:5 Mat. 22.37; Mar. 12.30; Luc. 10.27 6:9
Deut. 11.18-20

10 «TAYTA DIOSGA unay caj famillyayqui Abrahamta,* Isaacta,” Jacobta®™ aunishan
nasyunmanmi chayachishunquipaj. Chaychdéga jatusaj cuyayllapaj siuddcunami caycan.
Chay siuddcunataga gamcuna manami jatarachishcanquipischu. 1! Chay marcacu-
nachdga wasicunatapis tarinquipaj ima-aycayojtapis juntatami. Yacu pdsucunatapis
tarinquipaj listu uchcushallatami. Ubastapis, olivotapis listu lantashallatami tarin-
quipaj. Chayta micurmi cushisha goyanquipaj. 12 Chayno car cuydi Egiptucho uyway
caycashayquipita jorgamushoj TAYTA DIOSNINCHITA gongaycunquiman. 13 TAYTA
DIOSNILLANCHITA aduranqui. Pay japallanta sirbinqui.* Jurarpis Tayta Diospa jutil-
lancho juranqui. 14 Tiyashayquipa flaupan marcacunacho tiyaj runacuna adurashan
dioscunataga ama aduranquichu. 15 TAYTA DIOSGA pay japallanta aduranayquitami
munan. Jucta aduraptiquega rabyar ushajpami illgarachishunquipaj.

16 «TAYTA DIOSTA musyapanayquipaj * ama rurachiyta camaychu chunyaj Masahcho
rurashayquinéga.” 17 TAYTA DiosPA mandamintuncunata, laynincunata yachachishita
llapanta sumaj cumliy. 18 TAYTA D1os munashannélla imaypis caway-llapa. Chayrdmi
unay caj famillyayquicunata TAYTA D10s aunishan nasyunman yaycur cushisha cawan-
quipaj. 1° Paymi gargonga gamcunata ichipdshojcunatapis. Chayno rurananpdmi
aunisha.

20 «Wara warantin wamrayquicuna: <;Imapataj TAYTA DIOSNINCHI cay laycunatawan
mandamintucunata cachapdmashcanchi?> nir tapushuptiqui 2! cayno willapanqui:
«Nogacunaga Egiptuchémi faraonpa uywaynin card. Chaypitami TAYTA Dios fiyupa
munayninwan jorgamaran. 22 Nogacunata jorgaminanpaj faraonta castancunatawan
TAYTA Dios manchariypaj castigashantami ricardcuna. 23 Chaypitami nogacunataga
jorgamaran. Nircurmi pushamasha unay famillyanchicunata goycunanpaj aunishan
nasyunta goycaméananchipaj. 24 Chaymi TAYTA DIOSNINCHI nimaran waran-waran payta
rispitar laynincunata wiyacunanchipaj cashanta. Chayndpami cananyaj alli cawayta
goycdmanchi. 25> TAYTA DIOSNINCHI munashanno alli cawananchipdga yachachi-
mashanchinélla paypa laynincunata imaypis cumlishun» nir.

7

Juc dioscunata mana adurananpaj willapashan
(Exo. 34.11-17)

1 «Gamcunata pushashushpayqui TAYTA DI10SGA juc nasyunmanmi chayachishun-
quipaj. Chay nasyuntami quiquiquicunapana cananpaj charinquipaj. Gamcunapa
faupayquipitami Tayta Dios gargonga ganchis nasyun runacunata.” Chaycunaga caycan
Het, Gerges, Amorreo, Cananeo, Ferez, Hev, Jebus runacunami. Chay runacunaga gam-
cunapita mas aypallami, mas munayniyojmi. 2 Gamcunapa munayniquiman chay runa-
cunata TAYTA DIOSNINCHI churamuptin amistédta ruranayquipaj ama parlacunquichu.
Chaypa ruquenga mana cuyapaypa llapanta ushacdchinqui. 3 Paycunawanga ama ma-
jachacanquichu. Warmi wamrayquicunata ni ollgu wamrayquicunatapis paycunawanga
ama majachanquichu. 4 Wamrayquicuna paycunawan camacaptenga chay runacuna
yachachenga idulucunata adurayta. Chaura TAYTA DIOSTA gongaycdrengana. Chayno
captenga Pay fiyupa rabyashpan juc fipiyllachémi llapayquita ushacarachishunquipaj.
5> Chaypitami gamcunaga paycunapa altarnincunata ushajpaj juchuchir-ushanqui. Ill-
gichinqui adurana rumincunata, Aserata adurananpaj jawishan gueruncunata. Idu-

luncunatapis rupachinqui.” © Gamcunaga TAYTA Dios acrashan santo runacunami
carcaycanqui. Cay pachacho may-chay nasyun runacunapitami gamcunallata shuyni

acrasha-cashunqui lijitimu wamrancuna canayquipaj.

Israelcunapa obligasyunnin

* k * k *
6:10 Gén. 12.7 6:10 Gén. 26.3 6:10 Gén. 28.13 6:13 Mat. 4.10; Luc. 4.8 6:16 Mat. 4.7; Luc. 4.12

ES . * * * ,
6:16 Exo. 17.1-7 7:1 Hech. 13.19 7:5 Deut. 12.3 7:6 Exo0. 19.5-6; Deut. 4.20; 14.2; 26.18; Tito 2.14;
1Ped. 2.9

7 «TAYTA DIOS gamcunataga acrasha-cashunqui manami waquin nasyun runacu-
napita mas achca captiquichu. Waquinpitaga mas wallcajllami canquipis.* 8 TAYTA
DI0SGA chayno acrashurayqui cuyashushpayquimi. Payga cuyashunqui unay caj
famillyanchicunata aunishanta cumlirmi. Chaymi faraonpa munaynincho cay-
cashayquipita fiyupa munayninwan jorgamushurayqui. ° Chauraga gamcuna sumaj
yarpay. TAYTA DIOSNINCHIPITA mas jucga manami Dios canchu. Payta cuyajcunata,
mandamintunta cumlejcunataga waranga miray aywajcamapis aunishanta cumlengami.

10 Paypa contran jatarejcunatami ichanga fiyupa castigar juclla illgéchin.* 1 Chaymi
canan junaj willapashd mandamintuncunatawan laynincunata mana gongaypa cumlin-
qui.

Wiyacur bindisyunta chasquinanpaj cashan

(Lev. 26.3-13; Deut. 28.1-14)

12 «Canan willapashédcunata wiyacushpayqui cumliptiquega unay caj famillyayqui-
cunawan parlacur aunishanta llapantami TAYTA Diospis cumlenga. 13 Chauraga
gamcunata cuyashushpayquimi unay caj famillyayquicunata aunishan nasyunman
chayachishunquipaj. Chaychémi paypa bindisyunninwan wamrayquicunapis achca
canga; chacrayquicunapis sumaj wayonga; micuyniquipis achca canga; binuyquipis
mana pishengachu; asétiquipis mana ushacangachu; wicayquicuna, uyshayquicuna,
cabrayquicunapis aypallaman miranga. 14 Waquin nasyuncunapitapis masmi gam-
cunata bindisyunninta goshunquipaj. Chaymi gamcunachéga llapan warmicunapis
ollgucunapis wamrayojlla canga. Uywayquicunapis allimi miranga. 15 Ima-ayca
gueshyapitapis TAYTA DIOSNINCHIMI chapdshunquipaj. Egipto runacunata castigar
facachishanno gamcunata manami fiacachishunquipachu. Contrayqui jatarejcunatami
ichanga chay castigucunawan fiacachenga. 16 TAYTA Dios munayniquiman chura-
mushan runacunataga mana cuyapaypa ushajpaj wafiuchinqui. Diosnincunatapis ama
aduranquichu. Chaycunata adurashpayquega mana allimanmi chayanquipaj.”

17 «Chay nasyunman chayaycur gamcuna capas ninqui: <noganchipita mas aypallami
chaycho tiyaj runacunaga. ;Imandpardshi gargushwan?> nir. 18 jImano captinpis
paycunata ama manchacunquichu! Chaypa ruquenga yarpay faraontawan Egipto
runacunata TAYTA DIOs imano rurashantapis. 19 Yarpay fiyupa almiraypajcunata
rurashanta, milagrucunata ricashayquita, munayniyoj cayninwan Egiptupita jorga-
mushushayquita. Chaynémi ruranga gamcuna manchacuycashayqui runacunatapis.
20 Paycunataga TAYTA Dios fiyupami mancharachengapaj. Maquiquipita gueshpe-
jcunatapis pacacojcunatapis quiquin Tayta Diosmi ushacdchengapaj. 2! Llapanpaj
munayniyoj TAYTA DIOS yanapaycdshuptiquega chay runacunata ama manchacuy-
chu. 22 Chayno captinpis Canadn nasyunman yaycushpayqui chay runacunata man-
ami jucllachu ushacdchinquipaj. Chaypa ruquenga wallca wallcallatami TAYTA Dios
ushacidchenga. Llapanta juclla ushacichiptenga chunyaj ricacuptin jirca animalcuna
achcaman mirar usharpis ushaycushunquimanmi. 23 Ichanga munayniquimanmi chay
nasyun runacunata TAYTA DIos cachayconga. Nircurnaga ushacidnancama wallca-
wallcallami wafiuchengapaj.* 24 Raynincunatapis gamcunapa munayniquiman chu-
ramuptin wafluchinquipaj. Chaynépami cay munduchdga jutincunapis ushajpaj gonga-
canga. Gamcuna wafiuchej yaycuptiquega manami pipis ichipdshunquipachu. 25 Chay
runacunapa diosnincunapa iduluncunatapis ushajpaj rupachinquipaj. Goriwan, guellay-
wan chapyashancunatapis ama charicurcunquichu. Charicurcorga llutan ruraymanmi
chayanquipaj. Chauraga TAYTA DIOSTA fiyupami rabyachinquipaj. 26 Chayno captenga
wasiquicunaman chay idulucunata ni lagashan gorita ni guellayta ama apacunquichu.
Apacuptiquega gamcunatapis Tayta Dios ushacdchishunquipdmi. Melanaypaj cajta
imatapis mana yatashayquino chaycunatapis ama apacunquichu.

* * L *k

7:7 Juan 15.16; 1Juan 4.10 7:10 Exo. 20.5-6; 34.6-7; Num. 14.18; Deut. 5.9-10 7:16 Deut. 11.13-17
* .

7:23 Exo. 7.8-12.30; 14.23-31; 23.27-30

Runaga manami micuyllawanchu cawan

1 «Canan yachachishd mandamintucunata cumlinqui. Cumlerga unay caj
famillyanchicunata TAYTA Dios aunishan nasyunman yaycushpayqui achcaman
mirar allimi cawanquipaj. 2 TAYTA Dios chuscu chunca (40) wata chunyajpa
purichishushayquita ama gongaychu. Chaychémi payga llaquicachishushpayqui,
imacunachopis facachishushpayqui musyapashurayqui yarpayniquicuna imano
cashantapis, mandamintuncunata rasunpa cumlinayquipaj mana cumlinayquipaj
cashantapis. 3 Fiyupa fiacarcachir, yargarcachirpis mandtami camaripdashurayqui.
Chay micuytaga gamcunapis ni unay caj famillyayquicunapis manami rejsiranchu.
Chaynopami TAYTA Dios tantiyachishurayqui runaga mana micuyllawanrdchu
cawashanta, chaypa ruquenga Tayta Dios nishancunata wiyacurpis cawashanta.”
4 Chuscu chunca (40) watantin purircaycaptiquipis répayqui manami ushacaranchu. Ni
chaquiquicunapis manami shuplluranchu. > Sumaj tantiyacuy-llapa. Wamranta runa
corrijishannémi TAYTA DIOSGA gamcunatapis corrijishunqui.>|< ¢ Chayno caycaptenga
TAYTA DIOSTA wiyacushpayqui mandamintuncunata cumliy. 7 TAYTA DIOSGA
pushaycédshunqui alli chacramanmi. Chaychdga aypallami caycan yacu aywaj ragracuna;
yacuyoj pdsucunapis achcami; yacu pashtaj pampacunapis achcami; puntacunapapis
yacu uraycan. 8 Chaychdga rigupis, sebddapis, tibaspis, iguspis, granadapis, olivo
lantacunapis fiyupami wayuycun. Olivopita asétipis mishquipis aypallami. 9 Chay
nasyunchdga manami yarpachacunquipdchu ima pishishunayquitapis. Gagacunacho
puntacunachdpis cubriwan fyérru achcami caycan. 10 Imapis mana pishéshuptiqui
pacha junta cawar TAYTA DIOSNINCHITA imaypis alabanqui aunishan nasyunman
churashushayquipita.

Tayta Diosta mana gongananpaj willapashan

11 «Ama gongaycunquichu TAYTA DIOSTAGA. Canan willapashd, yachachicuyn-
incunata, mandamintuncunata, laynincunataga imaypis cumlinqui. !2 Imayquipis
mana pishiptin cushisha cawashpayqui, alli wasicunacho tiyashpayqui, 13 wicayqui
uyshayquicuna aypallaman miraptin, ni aypalla goriqui, aypalla guellayniqui, ima-
aycayqui aypalla captinpis 14 TAYTA DIOSTAGA ama gongaycunquichu. Paymi Egiptucho
uyway caycajta jorgamusha-cashunqui. 15 Tayta Diosga pushamushurayqui fiyupa
manchacuypaj chunyajpami aypalla wafiuchicoj culebracuna, alacrancuna cashanpa.
Yacu mana captinpis yacutaga gagapitami upunayquipaj yargachimuran. 16 Chunyajcho
micunayquipdpis manita camaripdshurayqui. Chay micuytaga manami unay caj
famillyayquicunapis rejsiranchu. Chunyaj chaqui jircapa chayno pushamushurayqui
manami fiacanallayquipdchu, man'chdga payman ydracur cawanayquipdmi. Paymi
musyayta munaran mandamintuncunata cumlinayquipaj u mana cumlinayquipaj

cashantapis.”

17 «Chaymi gamcunaga ama yarpanquichu: «Llapan ima-aycanchitapis quiquinchipa
callpanchiwanmi tarishcanchi> nir. 18 Chaypa ruquin gamcunaga tantiyacunqui llapan
ima-aycata tarinayquipdpis TAYTA D10s yanapadshushayquita. Chayno yanapaycédshun-
qui unay caj famillyayquicunata aunishanta cumlirmi.

19 «TAYTA DIOSTA gongaycdrishpayqui juc dioscunata sirbir aduraptiquega lla-
payquitami ushacédchishunquipaj. Chaytami ichanga cananllapitana willaycad. 20 Mana
wiyacuptiquega TAYTA DIOS waquin nasyun runacunata ushacdchinanpaj cashannémi
gamcunatapis ushacdchishunquipaj.

9

Yanapdnanpaj Tayta Dios aunishan

* * *k

1 «Israelcuna sumaj wiyamay: Gamcunaga Jordan mayuta chimpanquipdnami mu-
nayniyoj runacuna tiyashan nasyunman pillyaj yaycunayquipaj. Chay nasyun runa-
cunaga gamcunapita mas aypallami. Siuddnincunapis intéru cantunpa altu sumaj
curalashami caycan. 2 Chay nasyuncho tiyajcunaga caycan Anacpita miraj jatusaj
runacunami. Chaymi paycunapaj rimaypis can <;Pirdshi ichipanman jatuncaray runa
Anacpita mirar aywajcunataga?> nir.

3 «Chayno captinpis gamcunapa fiaupayquitami TAYTA DIos aywanga. Paymi ri-
capaycaptiqui chay runacunata usharenga nina ushajndpis. Chaynépami aunishan-
nélla yanapdshunquipaj paycunata binsir juclla ushajpaj wafiuchinayquipaj. 4 Chayno
TAYTA DI0S gamcunapa fiaupayquipita llapanta gargusha captin cuydi yarpar: <Alli
cashanchipitami TAYTA DIOSGA cay nasyunta goycamashcanchi> nir. TAYTA DIOSGA
gargonga chay runacuna juchasapa cashanpitami. > Chay nasyuntaga manami alli
cashayquipitachu goycushunquipaj. Chay runacunata TAYTA DIOSGA gargonga juchan-
pitami. Chayndpami cumlenga unay caj famillyayqui Abrahamta, Isaacta, Jacobta
aunishanta. ¢ Gamcuna sumaj tantiyay. TAYTA DIOSGA manami alli cashayquipitachu

chay alli chacrayoj nasyunta goycushunquipaj. Gamcunaga mana tantiyacoj mana
wiyacoj runacunami canquipis.

Israelcuna Tayta Diosta mana wiyacushan
(Exo. 31.18-32.35)

7 «Chunyajcho TAYTA DIOSTA rabyachishayquipita castigashushayquita imaypis ama
gonganquichu. Egiptupita llojshimushayquipita-pachami gamcunaga payta mana wiya-
cunquichu. 8 Horeb jircachopis fiyupami TAYTA DIOSTA rabyachirayqui. Rabyallawan
jinancho llapayquita usharishunayquipdmi caycaran. ° Chayno rabyachirayqui pun-
tacho cashdcamami. Chay puntaman wichard TAYTA Dios gamcunawan contrituta
rurashanta ldja rumicunacho isquirbiraycajta chasquimundpami. Chaychomi goydmurd

chuscu chunca (40) junaj chuscu chunca (40) pagas™ imatapis mana micuypa, yacutapis
mana upuypa. 10 Chay punta chaquincho gamcuna goturpaycaptiquimi TAYTA DIOSGA
nina rataycajpita parlamuran. Llapan parlamushancunatami ishcay ldja rumicunaman
isquirbircur chay puntacho entregamaran. ! Chuscu chunca (40) junaj chuscu chunca
(40) pagas goyarcupté TAYTA DIOS entregamaran ishcan ldja rumita gamcunawan
contrdtu rurashan isquirbishata. 12 Entregamar nimaran: <Apuri cutiy. Egiptupita
jorgamushayqui runacunami jucha rurayman churacasha. Paycunaga manapis aycal-
latami nogata gongaycamar iduluta jundiypa ruracarcérisha.»

13 «<Mastapis nimaran: «Cananga musyinami chay runacuna pasaypa mana wiyacoj
cashanta. 1 Chay runacunata cananga ushacéchishaj pipis mana yarpinanpaj. Chaymi
gamga ama chapdmaychu. Paycunapa ruquin gamllapitami mirachishaj juc nasyun-
manna aypajta. Chaura gampita mirajcunaga cangapaj paycunapita mas aypallami.>

15 «Ratataycaj puntapita urdmur apamurd ishcay ldja rumita. Chaycho isquir-
biraycaran Tayta Dios contritu rurashanmi. 1 Chayamurmi gamcunata tarird TAYTA
DIOSTA rabyachir jundiypa goripita téru-mallwata ruracarcérisha caycajta. Chayno
rurar gamcunaga manapis aycallatami pay nishancunata gongaycurayqui. 17 Chaymi
nogaga rabyashpi chay ishcan maquéwan apaycamushai ldja rumicunata pasaypa agul-
lajpaj sajtayta gord. 18 Chaypitami puntaman yapay cutir TAYTA DIOSPA flaupanman
llaquisha latacuycur payta ruwacurd. Riméru goydmushangllami chuscu chunca (40)
junaj chuscu chunca (40) pagas imatapis mana micuypa, ni yacutapis mana upuypa
goydmurd. Chayno rurard payta rabyachir juchata rurashayquipitami. 1° Nogaga
fiyupa manchacurd TAYTA D10s rabyacuptin ushacichishunayquipaj cashanta yarparmi.
Chaypis ruwacuptémi mana ushacédchishurayquichu, man'chiga cuyapashurayquimi.
20 Aaronpdpis fiyupa rabyar wafiurachiytami munaran. Mana wafiuchinanpaj noga

* ,

ruwacuptémi payta cuyaparan. 2! Nircur rurashayqui téru-mallwataga ninaman jita-
paycurd. Agullarirna puntapita yacu urdmojman garpurir.

22 «Chaynéllami gamcunaga TAYTA DIOSTA rabyachirayqui Taberacho,” Masahcho,*
Kibrot-hataavachopis.* 23 Cades-barneaman™ chayaycuptiquipis TAYTA DI0s nishu-
rayqui goycushunayquipaj caycaj nasyunman yaycunayquicunapaj.* Nishancunata
mana riguir gamcunaga manami yaycurayquichu.* 24 Gamcunaga rejsishédpita-pachami
TAYTA DIOSTA mana wiyacoj runacuna cashcanqui. 25 Chaymi TAYTA DIOSPA fiau-
pancho chuscu chunca (40) junaj chuscu chunca (40) pagas llaquisha litarard mana
ushacédchishunayquipaj ruwacushpd. 26 Ruwacur nird: <Acrashayqui runacunataga
ama ushacaycachiychu ari TAYTA D1os. Paycunaga gampami caycan. Gammi fiyupa
munayniquiwan Egipto nasyunpitapis pushamushcanqui. 27 Unay caj sirbishojniqui
Abrahamta, Isaacta, Jacobta aunishayquita yarpaycuy ari. Cay runacuna mana tantiyaj
cashantaga ama yarpaychu. Juchancunapita perdunaycuy ari. 26 Mana perdunaptiquega
Egipto runacuna musyashpan nenga: «Aunishan nasyunman chayachiyta TAYTA DIOSGA
manami camdpacushachu» nir. Chaynopis nenga: «Israel runacunapa contran cash-
panmi chunyaj pachaman pushaycur ushacédchisha» nir. 2% Imano carpis Israel runa-
cunaga cuyashayqui runacunami caycan. Quiquiquimi Egipto nasyuncho fiacaycaptin
munayniquiwan jorgamushcanqui» nir.

10

Yapay contrdtuta rurashan
(Exo. 34.1-10)

1 «Chaura TAYTA D10S nimaran: «Cananga rimir caj ldja rumicunatandélla quiquiquina
ishcay ldja rumicunata ruranqui. Guerupita juc babultapis ruranqui. Nircur chay
ldjacunata apacurcur noga caycasha puntaman wichdmunqui. 2Noganami paquishayqui
rumicho isquirbishdtano chay ldjacunaman yapay isquirbishaj. Chaytana babulman
churanqui.»

3 «Chaymi nogaga acacia guerupita juc babulta rurard.” Ishcay ldja rumicunatapis
rurard. Chaycunata apacurcurna puntaman wichard. 4 Chaychomi faupata isquirbis-
hannélla TAYTA D10s yapay chay ldjacunaman chunca mandamintuncunata isquirbiran.
Chaycunaga caran jirca chaquincho shuntacasha caycaptiqui nina rataycajpita nau-
pata parlamushan mandamintuncunallami. Chaycunatami Tayta Dios entregamaran.
5 Puntapita cutimurnami TAYTA Dios nimashannélla chay ldjacunataga babulman
churaycuré. Canancamapis babul-llachmi wifiaraycan.»

6 (Beerot-bene-jaacanpita aywacurnami Israelcuna chayaran Moseraman. Chaychémi
Aarén* wafluptin pampaycidriran. Chaypitaga wamran Eleazarna ruquin mandaj ciira
caran, 7 Chaypita aywacur Israelcuna chayaran Gudgoda partiman. Gudgodapita
aywacurna chayaran aypalla yacu cashan Jotbata partiman.  Chaychona Levi tribu runa-

cunata®*TAYTA DIOS acraran contritu babulta apananpaj, paypa fiaupancho sirbinanpaj,
TAYTA DIOSPA jutincho runacunata bindisyunta gonanpaj. Canancamapis chaynémi
paycunaga ruraycan. ° Chaypitami Levi tribu runacunaga chacrata mana chasquishachu
waquin caj tribu runacunandga. Chaypa ruquenga quiquin TAYTA DIOSMI paycunata
cawachenga. Chayno cananpimi TAYTA DIOS nisha.)

10 «Puntacho riméru goyashindllami nogaga chuscu chunca (40) junaj chuscu chunca

(40) pagas>|< goydmurd. Chay 6ra ruwacupté TAYTA D1os cuyapdshushpayquimi gamcu-
nata mana ushacichishurayquichu. 1 Chaypa ruquenga TAYTA DI10s nimaran: «Cananga
Israelcunata pushanayquipaj camaricuy. Paycunami aywanga unay awiluyquicunata
aunishd nasyunman yaycunanpaj> nir.

* * . * * *

Tayta Dios munashanno cawananpaj willapashan

12 «Israelcuna jimata ruranayquitataj TAYTA DIos munan? TAYTA DIOSGA mu-
nan payta wiyacur munashanno cawanayquitami, llapan shonguyquiwan, llapan bu-
luntédniquiwan payta cuyar sirbinayquitami. 13 Munan mandamintunta, laynincu-
nata canan yachachishita imaypis wiyacunayquitami. Chayndpami alli cawanquipaj.
14 Sumaj tantiyacuy-llapa. Syélutapis, cay pachatapis, llapan ima-aycatapis camasha
carmi TAYTA Dios duyfiun caycan. !5 Chayno carmi maygan nasyun runacunatapis
acrayta puydinman caran. Ichanga gamcunapa unay caj awiluyquicunatami TAYTA
DIOSGA cuyar acraran. Nircur gamcunatapis acrashurayqui awiluyquicunapa wamran
captiqui. Cananpis cuyashan runacunami carcaycanqui.

16 «Cananpit j wi i* ios nish h
pitaga sumaj wiyacunqui Tayta Dios nishancunata. Amana caychu mana
wiyacoj rumi shongoga. 17 TAYTA DIOSNINCHEGA ima dioscunapitapis mas munayniyo-

jmif‘< mandajcunapitapis mas munayniyojmi. Payga fiyupa manchacuna Diosmi. Payga
pi-maytapis iwalnintami rican. Pipa faburnin cananpdpis manami ima saynitapis
chasquinchu.”™ 18 Wacchatapis, biyiidatapis payga cuyapanmi. Gamcunacho tiyaj jipa
runacunapaj micuytapis répatapis camaripan. 19 Egiptuchdga gamcunapis lagacuyllami
carayqui. Chaymi gamcunapis lagacamojcunata cuyanqui.

20 «TAYTA DIOSLLATA wiyacur payllata aduranqui. Pay munashannélla imaypis
cawanqui. Paypa jutillancho juranquipis. 2! Payllata alabanqui. Payllami Tayta Dios-
ninchi. Paymi rurasha llapan ricashayqui milagrucunatapis. 22 Unay famillyanchicuna

ganchis chuncallami (70) Egiptuman chayaran.* Chaypis TAYTA D1osMI camacichisha
goyllarcunano yupayta mana atipaypaj aypallaman miranayquipaj.”

11

Tayta Dios munayniyoj cashan

1 «Gamcunaga TAYTA DIOSTA cuyay. Yachachicuynincunata, laynincunata, man-
damintuncunata imaypis cumliy. 2 Canan junaj yarpay TAYTA DIOS castigacoj,
munayniyoj cashanta. Manami guepa wamrayquicunachu chayta ricaran; sindga
quiquiquicunami. 3 Manami guepa wamrayquicunachu ricaran faraonta, Egiptucho
tiyaj waquin runacunata Tayta Dios munayninwan castigashanta; sinéga quiquiquicu-
nami.* 4 Egipto sulddrucuna gaticachaycishuptiqui manami guepa wamrayquicunachu
ricaran chay sulddrucunata, cawalluncunata, pillyapaj caj carrétancunatapis TAYTA

DI0s Puca Lamarcho ushacichishanta; sinéga quiquiquicunami.” 5 Chaynopis manami
guepa yurej wamrayquicunachu ricaran chunyaj chaqui jircapa pésaptiqui cayman
chayamunayquipaj Tayta Dios imano yanapdshushayquitapis; sindga quiquiquicunami.
® Manami guepa wamrayquicunachu ricaran Rubén tribu Eliabpa wamrancuna Datanta,
Abiramta Tayta Dios castigar llapan famillyancunatawan wasintinta pacha quichacar

ultacurcushantapis.” 7 Quiquiquicunami ricarayqui fiyupa munayninwan TAYTA DIOS
ima-aycatapis rurashanta.

Tayta Diosta wiyacur bindisyunta chasquinanpaj cashan

8 «Chaymi canan willapashd mandamintucunataga llapanta cumlinqui. Chauraga
manami pipis binsishunquipdchu. Guechunayquipaj caycaj nasyunman yaycurpis
tiyacaycadrinquipdmi.  ° Nircorga auquinyashayquiyajmi chay nasyuncho cawan-
quipaj. Chaycho cawanayquipdmi unay awiluyquicunata TAYTA DIOs auniran. Chay-
chéga mishquipis, léchipis yacundraj achcami caycan. 10 Tiyanayquicunapaj caycaj
nasyunchdga chacracuna manami Egiptucho tiyashayqui chacracunanéchu. Egip-
tuchéga muruycdrirpis pasaypa fiacar wertacunatano chaquiquiwan lluchcapayllapa

* * *

pargojrami canqui. 1! Ichanga gamcuna yaycunayquipaj caycaj nasyuncho imaypis
tamyaptinmi jircacunapis guechwa pampacunapis cuyayllapaj berdiypa berdiycan.
12 Chaycho caj chacracunataga quiquin TAYTA DIOSMI mana gongaypa watanpa ricay-
can.

13 «Canan junaj willapashd mandamintucunata cumliptiqui, TAYTA DIOSTA cuyap-
tiqui, llapan shonguyquipa, llapan buluntdniquiwan payta sirbiptiqui 14 tamyatapis
timpullanchémi tamyachimonga. Chaymi rigupis, binupis, ni asétipis mana pishéshun-
quipdchu. 15 Guewacunapis intéru jircachémi uywayquicunapaj canga. Gamcunataga
micuy manami imaypis pishéshunquipdchu. 1¢ Chayno caycaptenga cuyda pipis en-
gafiashushpayqui Tayta Diosta gongaycachishunquiman. Juc dioscunataga ama aduran-
quichu. 17 Chayno juc dioscunata aduraptiquega TAYTA D10S gamcunapaj fiyupami raby-
acurconga. Chaura mananami tamyachimonganachu. Murupacushayqui micuyniquicu-
napis mananami wayonganachu. TAYTA D10s goycushushayqui alli nasyuncho tiyarpis
llapayquimi wafiur ushacanquipaj.

18 «Chayno caycaptenga cay willapashdcunata umayquiman shonguyquiman chu-
racuy imaycamapis yarpdnayquipaj. Mana gonganayquipaj chay mandamintucunata
isquirbircur ricrayquimanpis, urcuyquimanpis watacuy. ° Wamrayquicunata willapar
mana gongaypa yachachinqui wasiquicunachdpis, ndnichdpis, pufiunayquipaj camar-
icurpis, pufiushayquipita jatarirpis. 20 Isquirbinqui wasi puncu marcucunamanpis,
marca yaycuna sawan puncucunamanpis.* 21 ChaynSpami cay pachapis janaj pachapis
cashancamaga TAYTA DIOs entregashunayquipaj caycaj nasyuncho imaypis gamcuna y
wamrayquicuna cushisha alli cawanquipaj.

22 «Canan willapashd mandamintucunata cumliptiqui, TAYTA DIOSTA cuyaptiqui, pay
munashannélla cawaptiquega 23 TAYTA DI0s yanapdshunquipdmi Canadn nasyunman
yaycur chaycho tiyaj runacunata ushacdchinayquipaj. Paycunata chayno ushacéchin-
quipaj gamcunapita mas achca, mas munayniyoj captinpis. 24 Chaymi Canadn nasyuncho
caycaj may marcamanpis yaycushayqui cdga gamcunapdna cangapaj. Lindayquipis
cangapaj chunyaj chaqui jircapita-pacha Libanucama, Fufrates mayupita-pachana
Mediterraneo lamarcama. 25 Manami pipis ichipdshunquipichu.*TAYTA DiosmI aun-
ishushayquinélla camacédchenga gamcuna aywashayquipaga runacuna fiyupa mancha-
cushunayquipaj.

26 «Bindisyunta carpis, maldisyunta carpis canan acray. 27 TAYTA DIOSPA man-
damintuncunata canan junaj willapashita wiyacushpayqui cumlerga bindisyuntami
chasquinquipaj. 28 TAYTA DIOSTA gongaycur mandamintuncunata mana wiyacur,
imaypis mana adurashayqui dioscunata adurarmi ichanga maldisyunasha cawanquipaj.

29 «Canadn nasyunman yaycunayquipaj TAYTA DI0s yanapdshuptiqui Gerizim punta-
man wicharcur sinchi nimunqui TAYTA D10STA wiyacur bindisyunninta goshunayquipaj
cashanta. Ebal puntamanna wicharcur sinchi nimunqui TAYTA DIOSTA mana wiy-

acuptiqui maldisyunasha canayquipaj cashanta.* 30 Chay ishcay puntacunaga Jordén
mayupita inti yaganan caj-lachémi caycan. Chay puntacunaga caycan Gilgal marca
More encina ydracuna sercanchémi. Chayga caycan Jorddn mayupa jucaj lddun
pampacho tiyaj Cananeo runacuna tiyashanchémi. 3! Gamcunaga Jorddn mayuta
chimpanayquipdnami caycanqui. Chay nasyunman yaycur tiyanayquipdmi TAYTA DIOS
yanapidshunquipaj. Chaycho tiyarga 32 canan willapashd mandamintucunata llapan
laycunata mana gongaypa cumlinqui.

12

Juc pachallacho Tayta Diosta adurananpaj willapashan

£ * * £

1 «Unay famillyayquicuna sirbishan TAYTA Diosmi chacrata ricachishunquipaj. Chay-
cho tiyar cawashayquicamaga willapashd mandamintuncunata, laynincunata cumlin-
qui.

2 «Gamcuna ushajpaj illgdchinqui guechunayquipaj caycaj nasyuncho tiyaj runacuna
diosnincunata rispitar aduranancunata. Paycunaga aduran puytush l6macunacho,
patacunacho, cupdsu yoracuna chaquinchdmi. 3 Altarnincunatapis juchorgérachinqui.
Adurananpaj runacuna ichichishan wanca rumincunatapis paquirgirinqui. Asera nis-
han diosata adurananpaj jawishan guerucunatapis rupargirachinqui. Chaycho «diosné>
nishan idulucunatapis illgarachinqui pipis mana yarpinanpaj.*

4 «Gamcuna TAYTA DIOSTA adurarga chay runacuna diosnincunata adurashanno
ama aduranquichu. 5 Chaypa ruquenga TAYTA DIOSTA aduranqui pay acrananpaj caj
pachallacho. Chay pachatami llapan Israel tribu runacuna chasquishancho acranga
payta chaycho aduranayquipaj. ¢ Chaychémi Tayta Diosta rispitar sacrifisyu uywacu-
nata pishtanqui, rupachina sacrifisyucunata pishtanqui. Chayman apanqui diesmuta,
purdtata, aunishayqui ofrendacunata, buluntiniquipita caj ofrendacunata, wicayquipa,
uyshayquipa rimir wawancunatapis. 7 Chaychéga TAYTA DiosPA fiaupanchémi micun-
quipaj. Llapan famillyayquicunawan cushicur micunqui micuyniqui alli wayunanpaj
TAYTA Dios bindisyunta goshushayquipita.

8 «Tayta Dios goycushunayquipaj caycaj nasyunman chayarga manami canan
adurashayquinéchu payta aduranquipaj. Cananga puydishayquimannéllami Tayta
Diosta aduraycanqui.>l< 9 Chayno aduraycanqui TAYTA Dios goycushunayquipaj cay-
caj nasyunman manaraj chayarmi. 10 Jorddn mayuta chimpaycérirmi ichanga goy-
cushushayqui nasyunchéna tiyanquipaj. Chaychdrdmi jamaycdrinquipaj llapan con-
trayquicuna tumapédshunayquipita. Mananami imapitapis manchacunquipdnachu.
11 TAYTA DI0s acrashan pachaman llapan nishdcunata apanqui chaychona payta adu-
ranayquipaj. Chayno captenga chayman apanqui rupachina sacrifisyuyquicunata, sacri-
fisyuyquicunata, diesmuyquicunata, aunishayqui ofrendayquicunata, waquin ofrenda-
cunatapis. 12Chaychona TAYTA DiosPA flaupancho car ollgu wamrayquicunawan, warmi
wamrayquicunawan, uywayniquicunawanpis shuntacaycur cushisha payta aduranqui.
Marcayquicunacho tiyaj Levi tribu runacunatapis gayanqui gamcunawan shuntacaycur
micunayquipaj. Paycunapa chacran mana captin micuynincunapis manami cangachu.

13 «Maych6pis munashayquichdga rupachina sacrifisyu uywacunata ama rupachin-
quichu. 14 Chaypa ruquenga maygan tribuchdpis TAYTA Dios acrashan pachallacho
rupachinqui. Chaychémi ichanga Tayta Diosta aduranayquipaj llapan nishdcunata
cumlinqui.

15 «Aychanar-imarmi ichanga TAYTA Dios camaripdshushayqui uywayquicunapita
pishtarcur maychdpis micunqui. Limyu carpis mana limyu carpis chayno aychata
micunqui tarushta u lluychuta micushayquino. ¢ Yawarnintami ichanga ama micun-
quichu.* Chaypa ruquenga pampaman jicharinqui.

17 «Diesmucunataga manami marcayquicho micunquimanchu, rigupita, binupita,
asétipita diesmu captinpis. Chaynélla marcayquicho manami micunquimanchu wé-
cayquipa, uyshayquipa, cabrayquipa rimir wawancunata, ni aunishayqui ofrendacunata,
ni buluntiniquipita caj ofrendacunata ni waquin ofrendacunatapis. 18 Marcayquicho
chaycunata micunayquipa ruquenga TAYTA DIOS acrananpaj caj pachaman aywaycur
paypa fiaupancho micunqui. Chaycho micunqui wamrayquicunawan, uywayniqui-
cunawan, marcayquicho tiyaj Levi tribu runacunawan shuntacaycur. Micushpayqui

cushicunqui micuy alli wayushanpita. 1° Chay nasyuncho tiyashpayquega Levi tribu
runacunata yanapanqui.

20 «TAYTA DIOSGA goycushushayqui nasyunta jatunydchinanpami aunishurayqui.
Chaycho tiyar aychanashpayquega munashayqui 6rami micucunquipaj. 2! Gamcuna

* * k

tiyashayquipita TAYTA DIOSTA aduranayquipaj acrashan pacha carucho captenga wi-
cayquita, uyshayquita pishtarcur micucunqui tiyarcaycashallayquicho. Chayno ru-
ranqui noga willapashdnélla. 22 Limyu carpis mana limyu carpis chaynémi aychata
micunquicuna tarushta, lluychuta canan micushayquino. 23 Yawarnintami ichanga
ama micunquichu. Llapan cawajcunapaga yawarninchomi bidan caycan. Chaymi
ama micunquichu yawarnintawan aychan tallushataga. 24 Yawarnintaga pampaman
jicharinqui.® 25 Yawarta mana micuptiquega TAYTA DIOs ricaycishuptiqui allita
rurashayquipitami gamcunapis, wamrayquicunapis alli goyanquipaj. 2¢ Aunishayqui
ofrendacunata y waquin ofrendacunataga TAYTA DIOS acrananpaj caj pachamanraj
apanquicuna. 27 Chaychéna TAYTA DIOSPA altarnincho rupachinayquipaj caj rupachina
sacrifisyucunata pishtarcur rupachinqui. Chay uywacunapa aychanta micurpis yawarn-
intaga ama micunquichu. Chaypa ruquenga TAYTA D10sPA altarninman wifiapaycunqui.

28 «Canan willapashd mandamintucunata cumlir quiquiquicunapis wamrayquicu-
napis TAYTA D10s munashanno cawarga allimi cawanquipaj.

Juc dioscunata mana adurananpaj nishan

29 «Gamcuna guechunayquipaj caycaj Canaan nasyunpitaga TAYTA D10S ushajpdmi
runacunata gargonga. Gamcuna chaycho tiyarnaga 3° chay runacuna adurashan dioscu-
nata ama aduranquichu; ni diosnincunata imano adurashantapis ama tapucunquichu.
31 Diosnincunata adurarmi chay runacunaga TAYTA DIOSTA rabyachiran. Paycunaga
diosnincunata adurashpan ollgu wamrancunatapis warmi wamrancunatapis rupachi-
ran. Chaymi chay runacuna diosnincunata adurashanno gamcunaga TAYTA DIOSTA ama
aduranquichu.

32 «Chayno caycaptenga willapashédcunata llapanta cumlinqui. Chay mandamintucu-

namanga ama ni juctapis yapanquichu ni chaycunapita juctapis ama jorgunquichu.*

13

1 «Gamcuna cajcho juc runa proféta-tucur capas ninman: <Nogatami Tayta Dios
suyfiuynécho tantiyachimasha milagrucunata ricananchipaj cashantas nir. 2 Chay runa
nishanno cumlicaptinpis <Mana rejsishayqui dioscunatana adurashun> nishuptiquega
3 ama chasquipanquichu. Chay runata chasquipdnayquipa ruquenga tantiyanqui Tayta
Dios musyapaycdshushayquita. Paymi musyayta munaycan llapan shonguyquicunawan,
llapan buluntdniquicunawan payta cuyashayquita u mana cuyashayquitapis. 4 TAYTA
DIOSLLATA sirbiy; pay japallanta aduray. Mandamintuncunata cumliy. 5 Juc dioscu-
nata aduranayquipaj shimita goshojcunaga wafiuchicangami. Paycunaga munaycan
Egiptupita jorgamushoj TAYTA DIOSTA mana wiyacunayquitami. Chayno cashanpita
paycunataga wafiuchinqui. Chayndpami pipis mana nenganachu juc dioscunata adu-
ranayquipaj cashanta.”

6 «Gamcuna mana adurashayqui ni unay famillyayquicuna mana adurashan dios-
cunata aduranayquipaj pipis pacayllapa <adurashun> nishuptiqui ama chasquipan-
quichu. Ama chasquipanquichu wauguiqui captinpis, ollgu u warmi wamrayqui
captinpis, warmiqui captinpis u amiguyqui captinpis. 7 Sercacho tiyaj runacuna u
carucho tiyaj runacuna adurashan dioscunata aduranayquipaj nishuptiquipis & ama
chasquipanquichu. Chay runataga mana cuyapaypa, mana perdunaypa, mana chapaypa
9 wafiuchinquicuna. Chay runata u warmitaga quiquiquimi mas riméru sajmayta gal-
laycunqui. Chaypitaga llapayquina sajmayllapa wafiuchinqui. 10 Egiptucho facaycajta
jorgamushoj Tayta Diospita witicunayquita munashanpita sajmaycillar wafiuchinqui.
1 Chayno ruraptiqui llapan Israel runacuna musyanga. Chayta ricacurmi chayno mana
alli ruraytaga manchacongana.

12 «Tiyanayquipaj Tayta Diosniqui maygan siudétapis goycushushayquicho tiyaycap-
tiqui capas mayacanman 13 TAYTA Dios nishanta mana wiyacoj runacuna caycashan.

* * k

Chayno cashpan capas yachachin chay siuddcho tiyaj runacunatapis mana rejsishan
dioscunata rispitar adurayta. !4 Chaura gamcunaga sumaj mayacachanqui. Willapa
cashanno rasunpa mana allita rurasha captenga 15 chay siudécho tiyaj cajtaga llapanta
ushacichinqui. Uywantinta sabliwan wafiuchinqui.* 16 Ima-aycantapis shuntarcur-
shuntarcur ldsaman gotuycushpayqui llapanta rupachinqui. Nircur chay siudita rupay-
cdrachinqui. Chayga rupachina sacrifisyuta Tayta Diospaj rupachishayquinémi canga.
Siuddga imaycamapis ragillannami quédanga. Pipis manami allchanganachu.

17 «Chay shuntashayqui cajcunata rupachinayquipa ruquin cuydd quédachicun-
quiman. Llapanta rupachiptiquega TAYTA D10s manami castigashunquipachu. Chaypa
ruquenga unay awiluyquicunata aunishanno cuyapashushpayquimi yanapdshunquipaj
aypallaman mirar jatun nasyun canayquipaj. 18 Ichanga gamcuna imaypis mana
gongaypa TAYTA DI0Os nishanta wiyacunqui. Canan willapashd mandamintuncunallata
cumlinqui. Pay munashanno alli cajllata llapantapis ruranqui.

14

1 «Gamcunaga TAYTA DIOSPA cuyay wamrancunami canqui. Chaymi pipis wafiuptin
Diosman mana yéracoj runacuna rurashanno cuerpuyquicunata ama pishtaypa pishtar

cuchucunquichu ni urcuyquicunapapis ama galaypa rutucunquichu.” 2 Gamcunaga
TAYTA D10s acracushan runacunami caycanqui. Paymi llapan nasyun runacunapitapis

gamcunata acrasha-cashunqui cuyaynin canayquipaj.

Limyu caj, ganra caj animalcuna
(Lev. 11.1-47)

3 «Ganra cajtaga ama imatapis micunquichu. 4 Micunayquipaj caj uywacuna caycan
wica, uysha, cabra, 5 lluychu, tarush, llapan wagrayojcuna, jacha cabracuna. ¢ Maygan
uywatapis gamcunaga micunqui chajchaj cajta, gasha shilluyoj cajta. 7 Ichanga chajchaj
captinpis, gasha shilluyoj captinpis waquin uywacunata ama micunquichu.

«Ama micunquichu camélluta, gopita, wishcashta. Chaycunataga ganrapa rejsinqui
chajchaj captinpis shillun mana gasha cashanpita.

8 «Cuchi aychatapis ganrapa ricanqui. Shillun gasha captinpis manami chajchanchu.
Chaymi aychanta ama micunquichu. Wafiuptinpis ama yatanquichu.

9 «Yacucho tiyajcunatapis micunqui alétayojcunallata, pispayojcunallata. 10 Alétaynaj
pispaynajtaga ama micunquichu. Chaycunataga ganrapa rejsinqui.

11 «Pdrejcunatapis limyu cajllata micunqui. 12 Ama micunquichu ancata, quebran-
tahuesosta, gocha ancata, 13 milanota, tucuy-niraj quillicsacunata, 14 tucuy-niraj cuer-
vocunata, 1> avestruzta, chushyajta, wachwata, llapan casta ancacunata, 16 tucuta, ibista,
cisneta, 17 pelicanota, wisculta, cormoran nishan yacu patuta, 18 cigiiefiata, abubillata,
chicchita.

19 «Alayoj cajtaga llapan curucunatapis ganrapami rejsinqui. Chaycunataga ama
micunquichu. 20 Limyupa rejsisha caj dlayojcunata ichanga micunqui.

21 «Gamcunaga TAYTA D10s acracushan runacunami canqui. Chaymi ima animaltapis

quiquillan wafiushataga ama micunquichu. Chaypa ruquenga siuddniquicunacho tiyaj
japa runacunatami goycunqui micucunanpaj. Caminanti japa runacunatapis micunan-
paj ranticuycunquimanmi.

«Cabra-mallwapa aychanta ama yanunquichu mamanpa léchinwanga.*
Diesmupaj Moisés willapashan
22 «Cada wata coséchata usharcullar mana gongaypa diesmuta raquinqui.” 23 Chaymi
riguta cusichar, binuta rurar, olivopita asétita rurar cada chunca tupuypita juc tupuyta
raquinqui diesmupaj. Wécayquipa, uyshayquipa, cabrayquipa wawancunapita cada
chuncapita jucta raquinqui diesmupaj. Chay diesmutaga TAYTA DIOSTA maychdpis

* * * ,

aduranayquipaj acrashan pachaman apaycur paypa fiaupancho micunqui. Chaynépami
TAYTA DIOSTA imaypis sirbinquipaj. 24 Tiyashayquipita chay pacha alldpa carucho
captenga TAYTA DIos bindisyunta goshushayquipita jorgushayqui diesmuta apayta
mana camdpacorga 25 ranticuycunqui. Nircur guellayllatanami apanqui TAYTA DIOSTA
aduranayquipaj acrashan pachaman. 2¢ Chaychénami ranticushayqui guellaywan mu-
nashayquita rantinqui wicata car, uyshata car, binuta car, ima machichicojta carpis.
Nircorga TAYTA DIOSPA fiaupancho llapan famillyayquicunawan cushicushpayqui mi-
cunqui.

27 «Marcayquicho tiyaj Levi tribu runacunataga mana gongaypa yanapanqui. Paycu-
napaga manami chacrapis canchu.

28 «Cada quimsa watacho micuyniquicuna shuntashayquipita diesmuta raquinqui.
Chaycunataga siuddniquicunacho shuyni churanqui. 2° Chaypitami pacha junta miconga
Levi tribu runacuna, gamcunacho tiyaycaj jipa runacuna, wacchacunawan biyiidacuna.

Chayno micunanpaj churaptiquimi TAYTA D10sPIs arushayquiman bindisyunta chura-
monga.

15

Jagacunata perdunanan wata

1 «Pipis jagayqui captin cada ganchis watachdga perdunar ama cobranquinachu.”
2 Chay wata chayamuptin maygayquipis Israel-masiquita ristashayquita perdunar
amana cobranquinachu. Chay wataga canga TAYTA DIOSNINCHI-raycu jagacunata
perdunana watami. 3 Israel-masiquita perdunarpis mana Israel runatami ichanga
jagayquita cobranqui. * Chayno ruraptiquega goycushunayquipaj caycaj nasyun-
cho TAYTA Dios bindisyunninta churamongapaj. Chaymi gamcunachdga pobri-
cuna mana cangachu. 5 Bindisyunninta TAYTA Dios goshunquipaj canan willapay-
cashd mandamintucunata wiyacur cumliptiquimi. © Rasunpami TAYTA DIOSGA aun-
ishushayquinélla bindisyunta goshunquipaj. Chaura gamcunapaga cangami waquin
nasyun runacunata ristanayquipdpis. Gamcunami ichanga mana pipitapis ristacur
mafacunquipdchu. Achca nasyuncunatami munayniquicho chararanquipaj. Gamcu-
natami ichanga mana pipis munaynincho charardshunquipachu.

7 «TAYTA DI10s goycushunayquipaj caj nasyuncho tiyarcaycashayqui siuddcho marca-
masiqui pobri captenga yanapanqui. Ama canquichu mana cuyapdcdga. 8 Chaypa
ruquin paycunata alli ricanqui. Pipis mafiacushuptiquega maﬁaycunqui.>I< 9Jagacunata
perdunanan wata chayamunanpaj cashantana tantiyar ama yarpanquichu manana ris-
tanayquipaj cashanta. Mana ristaptiquega pishipacaycho caycaj runa TAYTA DIOSMAN
quijacuptin juchayojmi ricacunquipaj. 1© Chayno caycaptenga muchojcunata llapan bu-
lunténiquipa yanapanqui. Chayrdmi TAYTA D10sPIs llapan arushayquiman bindisyunta
churamonga. 11 Cay pachachéga muchojcuna imaypis caycangami.” Chaymi nasyun-
niquicho caycaj muchoj, pobri marca-masiquita yanapanqui.

Uywaycunata imano ricananpdpis
(Exo. 21.1-11)

12 «Hebreo-masiqui ollgu u warmi carpis uywayniqui cananpaj gampita guellayta
jorguptenga™ sojta watayajllami arupishunqui. Ganchis caj watachdga librinami
yarguconga. 13 Cachaycushpayqui jinayllataga ama <aywacuy»> nir despachanquichu.
14 Chaypa ruquenga TAYTA DIos bindisyunta goshushayquipita uywatapis jancha-
parcunqui; micuytapis binutapis raquipaycunqui. 1> Gamcunapis Egiptucho uyway
caycajta TAYTA D10s jorgamushushayquita ama gonganquichu. Chaymi gamcunatapis
willapd uywayniquicunata libri cacharinayquipaj.

* * * *

16 «Uywayniqui llojshicuyta mana munashpan «Gamcunawan pasaypa yachacasha
car aywacuyta manami munichw nishuptiquega 17 wasiquipa puncunman guelliy-
cachir rinrinta allishnawan uchcuparinqui. Chaypitaga warmi carpis ollgu carpis
wafiushanyajnami uywayniqui canga. 8 Uywayniquita libri cachaycushayquipita ama
llaquicunquichu. Payga sojta watacho sirbishushpayqui arupasha-cashunqui arupaco-
jta pagashayquipitaga mas baritullapdmi. TAYTA Di1os nishanno uywayniquicunata
cachariptiquega llapan arushayquimanmi bindisyunninta churamongapaj.

Uywacunapa rimir caj orgu wawancuna Tayta Diospaj cananpaj

19 «Wicayquicunapa, uyshayquicunapa rimir caj orgu wawanta TAYTA DIOSPAJ
raquinqui."<

«Wécayquipa rimir caj orgu wawanta ama aruchinquichu. Uyshayquitapis rimir
caj orgu wawantaga millwanta ama rutunquichu. 20 Chay rimir yurejcunataga
TAYTA Dios acrashan pachaman apaycur cada wata llapan famillyayquiwan micunqui.
21 Wegru, gapra, imantapis ddnasha cajta ichanga ama apanquichu TAYTA DIOSPAJ
pishtanayquipaj. 22 Chaypa ruquenga marcallayquicho micunqui. Ganra carpis limyu
carpis lluychupa, tarushpa aychanta micushayquino micunqui. 23 Yawarninta ichanga

micunayquipa ruquin” yacutano pampaman jicharinqui.

16

Watacho ima fistacunata rurananpdpis
(Exo. 23.14-17; 34.18-24)
Pascua fista

1 «Abib quillacho TAYTA DIOSTA rispitashpayqui Pascua™ fistata ruranqui. Chay
quillachémi TAYTA D1os gamcunata Egiptupita chacaypa jorgamushurayqui.

Z «Pascua fistata rurarga TAYTA DiospAJ pishtanqui wicata carpis, uyshata carpis
maychdpis aduranayquipaj acrashan pachacho.

3 «Pishtashayqui uywapa aychantaga micunqui lebadiiraynaj tantantawan. Gan-
chis junaj micunqui lebadiiraynaj tantata fiacashayquita yarpanayquipaj. Egiptupita
llojshimurayqui jananta rurintami. Chaynépami maychdpis tiyashpayqui Egiptupita
llojshimushayqui junajta yarpanquipaj. # Gamcuna tiyashayqui intéru nasyuncho chay
ganchis junajcuna manami wasiquicunacho ima lebadiirapis canmanchu. Fista gallay-
cunan tardi pishtashayqui uywapa aychantapis waranninpdga ama puchdchinquichu.
5 TAYTA DI0s goycushunayquipaj caycaj nasyunman chayar llutaga maychépis chay
Pascua micuyta ama ruranquichu. ¢ Chaypa ruquenga pishtanqui aduranayquipaj
quiquin TAYTA Dios acrashan pachallacho. Inti yagacurcuptin pishtanqui. Chayno
Orami gamcunaga Egiptupita llojshimurayqui. 7 Pishtashayqui aychataga cancarcur
micunqui TAYTA D10s acrashan pachacho. Warannin tuta ichanga wasiquicunaman cu-
ticunqui. 8 Chaypita sojta junaj micunqui lebadiiraynaj tantallata. Warannin ganchis caj
junajchéga TAYTA D10STA adurar llapayqui shuntacanqui. Chay jundga ama arunquichu.

Semdna fista
9 «Rigu coséchata gallaycushayquipita ganchis seménataga 19<Seminas* nishan fistata
ruranqui TAYTA DIOSTA rispitashpayqui. Fistata rurar buluntdniquipita caj ofrendata
apanqui TAYTA DI10s acrashan pachaman. Chay ofrendataga cosécha shuntashayquipita
apanqui TAYTA Dios bindisyunninta churamushan-tupu. ! Chaycho wamrayquicu-
nawan, warmiquiwan, uywayniquicunawan, Levi tribu runacunawan, jdpa runacu-
nawan, wacchacunawan, biylidacunawan shuntacashpayqui fistata rurar cushicunqui.

12 Gamcunapis Egiptuchéga uywaymi carayqui. Cananga llapan willapashdcunata
wiyacuy.

* . * * .

Ramdda fista

13 «Rigu coséchata ushaycur, iibas gapchiyta ushaycur Ramidda fistata ruran-
qui ganchis junaj.* 14 Chayta rurar cushicunqui ollgupis warmipis wamrayquicu-
nawan, warmiquiwan, uywayniquicunawan, Levi tribu runacunawan, jdpa runacu-
nawan, wacchacunawan, marcayquicho tiyaj biylidacunawanpis. 15 Chay fistataga
TAYTA DI0STA adurashpayqui ganchis junaj ruranqui pay acrashan pachacho. TAyTA
D10sGA bindisyunta churangami micuyniquimanpis, arushayquimanpis. Chaura fiyupa
cushishami goyanquipaj.

16 «Chay quimsa fistacunapami cada watacho quimsa cuti llapan ollgu cajcuna maypi-
tapis TAYTA D10s acrashan pachaman shuntacanga. Chay fistacuna canga: Lebadiiraynaj
Tantata micuna fista, Semanacuna nishan fista, Raméada fista. Chay fistacunamanga pipis
jinayllaga ama aywangachu. 17 Chaypa ruquenga TAYTA Dios bindisyunta tarichishan-
tupumi cada-iinun ofrendancunata apanga.

Juezcuna sumaj arriglananpaj willapashan
18 «<TAYTA DI0s goycushunayquipaj caycaj siuddcunacho tiyashpayqui cada tribupa
mandajnincunatawan jueznincunata churanqui. Chauraga runacuna quijanacuptin pay-
cunanami sumaj tantiyaycur arriglanga. 1° Paycunaga pitapis mana jananpayllapa lla-
panta sumaj arriglachun. Ricutapis pobritapis saynita mana chasquiyllapa arriglachun.
Saynita chasquerga yachaj runacunapis sumaj arriglananpa ruquin chasquishan runapa
faburninmi jatarenga. Saynita chasquerga alli runacuna willapashancunatapis manami

chasquengapinachu.”™ 20 Imaypis sumaj tantiyaycur alli arriglanqui. Chayrimi TAYTA
D1os goycushunayquipaj caycaj nasyuncho alli cawanquipaj.

21 «Asera nishan diosata aduranayquipaj guerucunatapis TAYTA DIOSPA altarninpa
fiaupanman ama jawinquichu.* 22 Chaycho aduranayquipaj wanca rumicunatapis ama
ichichinquichu.* Chaycunataga TAYTA Dios fiyupami melanicun.

1 «Toruta carpis uyshata carpis ddfashata u mana allitaga TAYTA DiospAJ altarcho
ama rupachinquichu. Mana allicunataga TAYTA Di10s fiyupami melanicun.

2 «TAYTA D10s goycushunayquipaj caycaj nasyuncho tiyarcaycaptiqui maygan mar-
cachdpis capas mayacanman ollgupis u warmipis Dios melanashan cajta rurarcaycashan,
Tayta Dioswan contrétu rurashanta manacajman churashan. 3 Capas adurarcaycanman
gongurpacuycanman juc dioscunaman. Capas aduraycanman intita, quillata, goyl-
larcunatapis. 4 Sumaj musyapacunqui rasunpa adurashanta musyanayquipaj. Israel
runacunacho rasunpa chayno melanaypdta rurasha captenga > chay runata siudépita
jorguycur sajmaycillar wafiuchinqui.*

¢ «Wafiuchicanga ishcay u quimsa testigucuna captinrdami. Juc testigu nishallanwanga
manami wafiuchicangachu.® 7 Chay testigucunami chay runataga riméru sajmar
gallayconga. Chaypitanami llapan runacunapis sajmanga. Chaynépami juc dioscunata

aduraj runacuna tiyashayquicho mana cangachu.”

8 «Marcayquicho aybési alldpa sasa arriglaypaj canga. Aybési chayno canga
runa-masinta wanuchishanpita, runa-masinwan rimanacushanpita u runa-masinwan
pillyashanpitapis. Chaycunata arriglayta mana camépacorga TAYTA DIos acrashan
pachaman aywanquicuna. ° Chaychona Levi ciiracunata carpis, juezta carpis tapucun-
qui. Paycunanami yachachishunquipaj imano arriglanayquipépis. 1° Chaura gamcu-
naga paycuna tantiyachishushayquinélla arriglanqui. 1! Llapanta arriglanqui imandpis
paycuna tantiyachishushayquinélla. Paycuna nishanta juctapis mana rucachiypa ar-
riglanqui. 12 TAYTA DIOSTA sirbiycaj ciira, u juez imandpis nishanta munaysapa caypita

16:13 Lev. 23.33-36, 39-43; NUm. 29.12-38 16:19 Exo. 23.6-8; Lev. 19.15 16:21 Exo. 34.13 16:22 Exo.
* . *

mana wiyacojtaga wafluchinquicuna. Chaynépami mana allita ruraj runacuna Israelcho
mana cangachu. 13 Chayno wafiuchishanta musyashpanmi runacuna manchapacushpan
cliracunawan juezcuna nishancunatana wiyaconga.

Raycuna imano cananpdpis

14 «TAYTA DIOS goycushunayqulpaj aunishushayqui nasyunman chayar chaycho
tiyashpayqui capas ninquipaj: «Ldd6 nasyuncuna rayniyoj cashanno rayniyoj
caytami mun®” nir. 15 Chayno munarga TAYTA DIOS acrashan Israel-masiquita
churanqui rayniqui cananpaj. Rayniquipéga jdpa runata ama churanquichu. 16 Chay
ray ama rantengachu achca cawallucunata.  Egiptumanpis ama cachangachu

cawallu rantej.*TAYTA DiosMI nishurayqui <Egiptuman aywaj ninipa ama imaypis

cutimunquichu nir. 17 Chay mandaj rayga ama achca warmiyoj cangachu.” Achca
warmiyoj carga Tayta Diostapis gongaycunmanmi. Guellayta ni goritapis alldpa ama
shuntachunchu.”

18 «Mandayta gallaycur rayga Levi tribu ciiracuna maman layta charaycashanpitami
cupyachenga quiquin chardnanpaj. 1° Chay cupyachishan laycunatami rayga chararanga
waran-waran liguinanpaj. Chayndpami yachaconga TAYTA DIOSTA rispitayta. Pay
yachachishancunatapis cumlenga. 20 Chaynopis laycunata waran-waran liguir tantiya-
cushpanga marca-masincunata manami manacajman churangachu. Lay nishancunat-
apis manami gongangachu. Chauraga quiquinpis, wamrancunapis, wamrancunapita
mirajcunapis Israel nasyuncho imaypis raymi cangapaj.

18

Levi tribu runacunapa deréchunpaj willapashan
1 «Levi tribu runacunapis, chay casta ciiracunapis chacraynajllami canga. Israelcu-
nallami chacrataga chasquenga. Levi tribu runacunaga cawanga waquin caj Israelcuna
TAYTA DI0SPA]J apashan ofrendacunallawanmi. Imapis Tayta Diospaj cajcunallami canga
paycunapdga. % Marca-masincuna chasquishannéga manami chacrata chasquengachu.

Paycunataga quiquin TAYTA DIosMI aunishanno cawachenga.”

3 «Israelcuna térucunata uyshacunata apar pishtashanpita ciiracunapa deréchun
canga chancan, quijidan, cuwdjun. * Paycunapaj canga rimir-punta cusicharcur
apashayqui rigupis, binupis, asétipis; uyshacunapapis rimir-punta caj rutushayqui
millwan. 5 Levi tribu runacunaga chayno chasquenga Israel tribucunapita TAYTA DIOS
imaypis payta sirbinanpaj acrashanpitami.

6 «Maygan Levi tribu runapis tiyashan marcapita TAYTA D1OS acrashan pachaman
aywarga’ chaycho caycaj Levi tribu-masincunanéllami TAYTA D10sTA chaycho sirbenga.
8 Micuytapis chasquenga waquincuna chasquishannéllami. Taytan raquipashan janan-
manmi chaycunata chasquenga.

Mana alli custumricunata mana rurananpaj willapashan

9 «TAYTA Dios goycushunayquipaj caycaj nasyunman chayaycur ama yachacun-
quichu jinan runacuna rurashanno mana alli custumricunata. 10 Chayno captenga
maygayquipis ollgu wamrayquita ni warmi wamrayquitapis sacrifisyupaj ama rupach-
inquichu. Ama adibinapacoj™ ni briiju® ni ricapacojpis canquichu. 11 Majiquéru ama
canquichu. Musyacojcunata ama tapucunquichu. Waniushacunapa almanta mafiaco-
jpis, ni tapucojpis ama canquichu.>k 12 Chayno rurajcunataga TAYTA Dios fiyupami
melandcun. Yaycunayquipaj caj nasyuncho tiyaj runacunatapis chayno rurashanpitami

. *
TAYTA Dios gargur ushacdchenga. 13 Gamcunaga TAYTA DI0S munashanno caway.

* * * *

l4Yaycunayquipaj caycaj nasyuncho tiyaj runacuna briiju, adibinapacoj captinpis TAYTA
D10s manami munanchu gamcuna chayno canayquitaga.

Profétata churananpaj Tayta Dios nishan

15 «TAYTA DIOSMI quiquiquicunapita juc runata churangapaj nogano proféta canan-
paj. Gamcunaga payta wiyacunqui.>|< 16 Proféta cananpami Horeb jircacho shuntacaycur
TAYTA DIOSTA mafiacurayqui: <Fiyupami manchacd wafiuyta. TAYTA DI0S rimamushan-
taga wiyayta manchac6cunami. Nina rataycajtapis yapayga amana ricashdcunapis-
nachw nir. 17 Chaymi TAYTA D10s nimaran: <Paycuna nishanga allimi. 18 Chayno
captenga Israel-masincunapita juc runatami noga churashaj gamno proféta cananpaj.
Paymi llapan nishdcunata willacongapaj. 1° Chay profétd jutécho willacushanta mana
wiyacoj cajtaga quiquémi jusgashaj. 20 Pi runapis proféta-tucushpan «Tayta Diosmi
nimasha» nir manacajcunata willacuptin u juc dioscunapa jutincho willacuptenga
gamcuna warfiuchinqui.»

21 «Chayno captenga gamcuna capas ninqui: <;Imandpataj musyashwan runa willa-
cushan TAYTA DIOSPITA rasunpa cashanta u mana cashantapis?> nir. 22Ima pdsananpaj
cashanta juc proféta TAYTA DI0SPA jutincho willacuptinpis nishanno mana cumliptenga
musyanqui TAYTA DIOSPITA mana cashantami. Quiquinpa yarpayllanpita willacushanta
tantiyapashpayqui ama cdsupanquichu.

19

Pacacunan siuddcunata acrananpaj willapashan
(Nim. 35.9-28; Jos. 20.1-9)

1 «Goycushunayquipaj caycaj nasyuncunacho tiyajcunata TAYTA DIOSGA illgdchen-
gapdmi. Nircur gamcunatana goycushunquipaj. Chauraga gamcunanami siuddnincu-
nacho, wasincunacho tiyanquipaj. 2 TAYTA DIOs goycushunayquipaj caycaj nasyuncho
tiyar quimsa siuddcunata acranqui.>|< 3 Chay quimsa siuddcunata acranayquipdga riméru
nasyunniquita quimsa partiman raquinqui. Nircur cada particho juc siudita acranqui.
Chay siuddcuna canga runa-masinta mana yarpaypa wafiuchej runa chaycunaman
gueshpir aywacunanpaj. Chaymi chay siuddcunaman aywaj nédnicunataga sumaj
allchanqui.

4 «Mana chiquinacuycar mana yarpashapita wanuycacherga quiquintapis wafuchi-
nanpita chay siuddcunaman gueshpenga. ° Pipis yantacuycashancho jichawan pés-
apacur yan'guinta wafiuycacherga mayganmanpis chay pacacuna siuddman guesh-
pir aywaconga. °© Pacacuna siuddga manami alldpa caruchéchu canman. Alldpa
caru captenga chayayta fiacashanyajmi wafioj runapa famillyancuna taripaycur payta
wafluycachengapaj. Mana yarpaypa wafuchej runacunaga manami wafiuchishachu
canman. 7 Chaymi quimsa siuddcunata acranqui.

8 «Unay caj famillyayquicunata TAYTA Dios aunishannémi lindayquita
mas jatunyidchenga. 9 (Lindayquita masta jatunyidchenga TAYTA DIOSNINCHI
yachachimashanchita, canan willapaycashidta mana gongaptiqui; payta cuyaptiqui, pay
nishannélla llapantapis ruraptiquimi.) Chaymi rimir caj quimsa pacacuna siuddcuna
caycashanpa jananman yapay quimsa pacacuna siuddcunata acranqui. 10 Chaynépami
TAYTA Dios goycushushayqui nasyuncho runata mana wafiuchinquipichu mana
yarpaypa runa-masinta wafiuchishanpita. Payta wafiucherga juchayojmi ricacunquipaj.

11 «Pipis runa-masinta chiquipashpan wafurcachir pacacuna siuddman guesh-
piptenga 1% chay siuddman pacacuptinpis mayur runacunami apachimonga. Nircurmi
wafiuchej runata wafoj runapa famillyancunaman entreganga wafiuchinanpaj. 13 Chay-
niraj runataga mana cuyapaypa wafiuchinqui. Chauraga Israel nasyuncho manami

wafiuchenganachu juchaynajcunata. Wafuchicoj runa mana captenga allillanami
cawanquicunapaj.

* *

14 «TAYTA Dios goycushunayquipaj caycaj nasyuncho tiyashpayqui bisinuyquipa
lindancunata rispitanqui. Unay famillyayquicuna lindanpaj churashan sefialcunata ama
witichinquichu.*

Llulla testigucunata imano rurananpdpis

15 «Ishcaj u quimsaj testigucuna caraptinrdmi runataga <juchayoj> nenga. Juc runalla
«paymi rurasha» nir ciraptenga manami bilengachu.”

16 «Pipis chiquipashpan imatapis manacajta jitapaptenga 17 jitapaj cajpis jagachashan
runapis ishcan aywanga TAYTA DIOSPA fiaupancho caycaj cliraman, jueznincunaman.
18 Chaychomi jueznincuna sumaj taponga imano cashantapis. Testigu llullacusha
captenga 19 jitapaj runa castigachiyta yarpashannéllami jitapaj runata castigachenga.

Chaynopami tiyashayquichdga mana alli ruraycuna mana cangachu.® 20 Chayno
rurashayquita musyaycorga waquinpis manchacongami. Chaura mananami ruran-
ganachu mana allitaga. 2! Juchayojcunataga mana cuyapaypa castiganqui. Jucta
wafiuchiptenga quiquintapis wafiuchinqui. Nawinta jorgupaptenga fiawinta jorgu-
parinqui. Quiruta jorgapaptenga quirunta jorguparinqui."< Maquinta paquipaptenga
maquinta paquiparinqui. Chaquinta paquipaptenga chaquinta paquirinqui.

20

Guérrata imano rurananpdpis laycuna

1 «Guérraman aywar capas ricanqui contrayquicunapa sulddruncuna, cawalluncuna,
pillyapaj carrétancunapis aypalla caycajta. Chaypis ama manchacuychu. Gamcunataga
Egiptupita jorgamushoj TAYTA DiosMmI yanapaycdshunqui. 2 Guérrata rurar pillyayta
gallaycunayquipdga ciirami llapan sulddrucunata 3 nenga: «sraelcuna, canan junaj
contrayqui sulddrucunawan pillyanqui. Chaymi pillyar ama guellanaychu, ama man-
chacuychu. 4 TAYTA DI0SGA gamcunatami yanapaycdshunqui. Contrayquicunawan
quiquin pillyashpanmi salbashunquipaj.»

5> «Chaypitaga mandajcunana chaycho caycaj runacunata nenga: (Maygayquipis wasi
rurayta chayraj ushasha car manaraj tiyarga cuticuy. Guérracho capaschari wafiun-
quimanpis. Chaura jucnami wasiquicho tiyanman. ¢ Maygayquipis tibasta lantaycur
wayuyninta manaraj yawasha carga cuticuy. Guérrachdga capaschari wafiunquimanpis.
Chaura jucna iibasniquita pallanman. 7 Maygayquipis majachacdnayquipaj parlasha
caycarga cuticuy. Guérrachdga capaschari wafiunquimanpis. Chaura parlashayqui
warmiwan jucna majachacanman.»

8 «Chayno nishanpitapis yapayraj mandajcunaga sulddrucunata nenga: «May-
ganiquipis mana jinyu car manchacorga cuticuy. Aywarga pillyaman aywaycajcunatapis
guellandchinquimanmi> nir. ° Mandajcuna chayno parlayta usharcur sulddrucunapa
flaupa-puntanman churacarcur aywanga.

10 «Caru siuddcunaman pillyanayquipaj aywashpayqui riméruga <alli goydnanchi-
paj parlashun> ninquiraj. 1! Nishayquino alli parlanayquipaj aunir siuddninman
yaycachishuptiquega paycunawan ama pillyanquichu. Chaypa ruquenga paycunata
churanqui sinchi aruycunacho sirbishunayquipaj. 12 Paycunawan alli canayquipaj
mana parlayta munar magashunayquipaj yargamuptenga siuddninta intéru cantunpa
curalacarcdrir maganqui. 13 Chay siuddtaga TAYTA DIOSMI gamcunapa munayniquiman
cachayconga. Chaura chaycho tiyaj ollgucunataga ushajpaj sabliquiwan wafiuchinqui.
14]changa warmicunata, wamracunata, uywacunata, waquin caj ima-aycatapis chaycho
cajtaga gamcunapina apacunqui. Contrayquicunapa micuynintapis apacunqui. Chay-
cunataga TAYTA DiosmI camaripdshurayqui. 1°> Chaynémi ruranqui nasyunniquipita
mas carucho caycaj siuddcunataga.

* *

16 «TAYTA D10s goycushunayquipaj caycaj nasyunman yaycur ichanga siuddcunacho

tarishayquita juctapis cawaycajta ama cachanquichu. 17 TAYTA D10s nishanndélla Het
runacunata,, Amorreo runacunata, Cananeo runacunata, Ferez runacunata, Hev runa-
cunata, Jebuds runacunata wafiuchinqui. 18 Mana wafiuchiptiquega fiyupa melanaypaj

mana allicunata rurar diosnincunata adurashanta yachachishunquimanmi. Paycunano
rurarga TAYTA DIOSTAMI fiyupa rabyachinquipaj.”

19 Juc siudidcho tiyajcunawan pillyar siuddninta charicurcunayquipaj unaycama
curalararga wayoj yorancunata ama mutunquichu. Chay ydracunapa wayuynintaga
micunquipdmi. Jinachdpis jachacunaga manami runachu magashunayquipaj. 20 Mana
wayoj caj yoracunatami ichanga mutunquimanpis chaycunawan escaléracunata rurar-
cur siuddman pillyaj yaycur charicarcirinayquipaj.

21

Hlajpita wariusha yuriptin imano rurananpdpis

1 «TAYTA DIOs goycushunayquipaj caycaj nasyuncho tiyaycaptiqui may jircachopis
wafiusha runa yuriptin pi wafiuchishantapis mana musyarga 2 mayur runacunatawan
juezcunata willanqui ricaj aywananpaj. Paycunami aya jitaraycashanpita maygan
siudd mas serca cashantapis tantiyanga. 3 Chaura wafiusha runa jitaraycashanpita
sercan caj siuddcho tiyaj rispitidu mayurcunata nenga manaraj aroj ternérata 4 imaypis
yacu aywanan ragraman, mana murunan pachaman apananpaj. Chaycho wafiuchenga
cuncanta paquiyllapa.

5 «Levi ciiracunapis chayman aywanga. Paycunatami TAYTA DIOS acrasha payta
sirbinanpaj, paypa jutincho runacunata bindisyunta gonanpaj. Paycunardmi cay-
can runacuna pillyaptin, rimanacuptin u imapis captin arriglananpaj. © Ternérapa
cuncanta paquirerga ayata shuntaj rispitidu mayur runacuna maquinta mayllaconga
waflusha ternérapa janancho. 7 Mayllacushpan nenga: «Nogacunaga manami chay
runata wafnuchishcachu. Manami ricashcdcunachu pi wafiuchishantapis. 8 Acrashayqui
Israelcunataga perdunaycuy ari TAYTA D1os. Juchaynaj runa wafiushanpita ama
jitapaycamaychu Egiptupita jorgamushayqui runacunataga> nir. Chayno ruwacur
mafacuptiquega runa chaycho wafiushanpita Tayta Dios manami castigashunquipachu.
9 Chaynémi ruranqui wafiuchishan runata jircacho tarir. TAYTA Dios munashanno
chayno rurarga manami juchayojchu canquipaj pipis runata chaycho wafiuchishanpita.

Guérrapita présu apamushan warmicunapaj lay

10 «Contrayqui caru nasyun runacunawan guérrata ruraptiqui TAYTA DIOS
maquiquiman entregashuptiqui 1! maygayquipis capas ricanquiman chay présucunacho
cuyayllapaj warmita.  Cuyayllapaj captin warmiquipaj munarga 12 wasiquiman
apacunqui. Chaychona ajchanta seplaypa rutucachinqui, shilluntapis rogucachinqui.
13 Présu charishayqui 6ra jatirashan répanta rucacachinqui. Chaypita papininpawan
mamanpaj llaquicur juc quilla liturcuptin chay warmiwan majachacanqui.
14 Majachacarcur chay warmi manana gustashuptiquega libri aywacunanpaj
cachaycunqui. Warmiquina casha caycaptenga manami ranticunquimanchu. Ni
uywayniqui cananpépis manami quédachicunquimanchu.

Guechpa wamrapa deréchun cananpaj willapashan

15 Juc runa ishcay warmiyoj cashpan jucajta sumaj cuyashpan, jucajta capas mana
cuyanchu. Chayno captinpis ishcan warmincho wamrancunaga capas yurinman.
Guechpa wamran capas yurin mana cuyashan caj warmincho. 16 Chay guechpa
wamrantami guechpa cay deréchunta entreganga. Mana guechpa cajtaga cuyashan caj
warmipa wawan captinpis manami guechpa cay deréchunta entregangachu. Chayno
entregarga guechpa caj wamranta manacajmanmi churanga. 17 Chayno mana canan-
pdmi mana cuyashan warmipa wawan captinpis guechpa cay deréchunta entreganga.

F3

Chay deréchunta chasquerga waquin wauguincuna chasquishanpita ishcay cuti mastami
chasquenga.

Mana wiyacoj wamrata imano castigananpdpis willapashan

18 «Pipapis juc wamran capas canman mana wiyacoj, munaysapa, papanin maman
willapashantapis mana césoj, pifiacur astiptinpis mana wanacoj. 1 Chaynétaga maman-
taytan apanga tiyashan siuddman yaycunacho rispitddu mayur runacuna shuntacashan-
man. 20 Chayachirna paycunata nenga: «Cay wamrid manami wiyacamanchu, ni ci-
sumanpischu. Llutan ruraycunaman, upyallaman churacashami caycans nir. 2! Chaura
siuddcho tiyaj llapan runacunami chay runapa wamranta sajmaypa warfiuchenga.
Chaynopami Israel nasyuncho chay-niraj runacunata illgdchinqui. Chayta musyarmi
manchacur llutancunata pipis mana ruranganachu.

Waquin laycunata willapashan
22 (Juchata rurashanpita pipis gueruman warcuypa wafiuchicaptin 23 jinallanchéga
aya ama warangachu. Juchayoj cajcunaga guerucho warcuypa wafiuchisha car mald-

isyunddumi caycan.* Chayno captenga wafiushan junajlla pampanqui. Guerullacho

warcuraycajta wardcherga TAYTA Dios goycushunayquipaj caycaj nasyuntami ganrach-
inquipaj.

22

1 «Mayganiquipis marca-masiquipa wican u uyshan pantacasha puriycajta ricar
gatiparcunqui. Ama mana ricaj-tucunquichoga. 2 Uywapa duyfiun mana bisinuyqui
u mana rejsinacushayqui captenga duyfiun ashimunancama michiycanqui. Duyfiun
chayamuptenga entregaycunqui. 3 Chaynélla runa-masiquipa biirrunta, ima répanta
u ima ograshantapis tarishpayqui cutiycachinqui. Ama (manami ricashciachu ninqui-
choga.

4 «Marca-masiquipa wican u biirrun nénicho tunisha caycajta tarir cachariycur ama

aywacunquichu. Chaypa ruquenga jatarachéshinqui.”

5 «Warmiga ollgupa ropanta ama jaticongachu. Ollgupis ama jaticongachu warmipa
répanta. Chayno rurajcunaga TAYTA DIOSTAMI rabyachenga.

6 «Puriycashayquicho dbipa gueshwanta yoracho u pampacho tarerga runtullaraj
captinpis ni pushapa captinpis mamantintaga ama apacunquichu. 7 Chaypa ruquenga
mamanta gargurir wawancunallata apacunqui. Chayno rurashpayquega allimi achca
wata cawanquipaj.

8 «Mushoj wasita jataracherga jananpa intéru tumarej altullata perganqui. Chayno
rurashpayqui gamcunaga manami juchayojchu canquipaj wasiqui jananpita pipis wafio-
jpaj yagaptin.

9 «Ubas chacrayquiman ima micuytapis ama murunquichu. Chayno ruraptiquega
Tayta Diospanami ricaconga murushayquipa wayuynin y iibaspa wayuyninpis.

10 «Trutawan biirruta yligurcorga ama aruchinquichu.

11 (RSpata ama jaticunquichu uysha jilutawan linu jiluta talluchiypa awashata.”

12 «Jacucunayquipaj cajmanga chuscu isquinanman wallwancunata jiranqui.

Jipashcuna majachacinanyaj donséllalla cananpaj willapashan

13 Juc runa warmiwan majachacarcur manana cuyashpan !4 capas nenga <«Cay
warmiwan pufiur runa yatashatanami tarishcé» nir. 1> Chaura jipashpa maman-taytanga
chay jipash majachacashan chacay pufiuptin mashtashan télata apanga marcapa au-
toriddnincuna ricananpaj. 16 Jipashpa taytanga mayur runacunata nenga: <Nogaga
cay runamanmi wamréita entregashcd. Cananga pay mana cuyannachu. 17 Chaymi
llullacushpan «runa yatashami casha» niycan. Manami pay nishanndchu. Runa
yatdnillaraj cashanta musyanayquipdmi cay sefialta apamushcé> nir. Chayno nishpan

21:23 G4l. 3.13 22:4 Exo. 23.4-5 22:11 Lev. 19.19 22:12 Ndm. 15.37-41

wamran majachacashan chacay gueshtacushan téla yawarlla caycajta ricachenga llapan
mayurcunata. 18 Chaura mayurcunaga jipashpa runanta présu charircur castiganga.
19 Nircur jipashpa onorninta pdgachenga pachac (100) guellayta. Chay guellaytaga
jipashpa papéninta entreganga runa yaténillaraj Israel jipash caycaptin pengayman
churashanpita. Jinach6pis chay warmiwanga imaypis manami raquicanganachu.

20 «Ichanga runa nishanno chay jipash manaraj majachacar juc runawan pufiushana
captenga 2! papidninpa wasin puncuman jorguycur siuddcho tiyajcuna chay jipashta
sajmaypa wafiuchenga. Chayno wafiuchenga Israel nasyuncho mana rurana caycaptin
llutanta rurashanpita, manaraj majachacar jucwan pufiushpan papidninta pengayman
churashanpita. Chaynépami chay-niraj jipashcunata illgdchinqui.

22 «Pi runatapis majayoj warmiwan cacuycajta tarerga ishcanta wafiuchinqui.
Chayndpami Israelcho chay-niraj runacunatawan warmicunata illgéchinqui.

23 «Parlayniyoj jipashta siudédcho juc runa charipacuptin 24 ishcantami autoriddcuna-
man apanqui. Chaych6na sajmaypa wafiuchinquicuna.” Chay jipashtaga wafiuchinqui-
cuna siuddcho runa chariycaptin mana gayacushanpita. Ollgu cajtana wafiuchinquicuna
jucpa parlayninta charipacushanpita. Chayndpami Israelcho chay-niraj runacunata
illgachinqui.*

25 «Jucpa parlaynin jipashta juc runa jédcoj jircacho charipacuptenga runallata
wafluchinquicuna. 26 Jipashtaga ama wafiuchinquicunachu. Payga manami apripdsuchu
juchata rurasha wafiuchisha cananpaj. Paytaga illajpita charipacusha wafiuchicoj runa
runa-masinta illajpita waituchishannémi. 27 Jipashta jacoj jircacho charipacuptin fiyupa
gayacuptinpis manami pipis washanmanchu caran.

28 «Runa yatini, parlayniynaj jipashta charipacuycajta tariycuptenga 29 jipashpa
papéninta runa piganga pichga chunca (50) guellayta. Pengayman churashannélla chay
jipashwan majachacanga. Nircorga wafiushanyajmi mana raquicaypa chay warmiwan
goyanga.”

30 «Pipis maristanwan manami cacunmanchu. Chayta rurarga papanintami pasaypa
manacajman churan.”

23

Tayta Diosta adurashanman pi mana yaycunanpdpis willapashan

1 «Tayta Diosta aduranayquipaj shuntacashayquimanga ama yaycongachu runtun
pashtashacuna, pengaynin rogushacuna.

2 «TAYTA DIOSTA aduranayquipaj shuntacashayquimanga ama yaycongachu wacha-
pacuycuna. Pay castacunaga ama yaycongachu chunca miray aywajcamapis.

3 «TAYTA DI10STA adurananpaj shuntacashanmanga imaypis ama yaycongachu Amén
runacuna ni Moab runacunapis. Paycunaga ama yaycongachu chunca miray aywaj-
camapis. 4 Paycunaga Egiptupita shacamur nasyunninpa pasamuptiqui manami yacuta
ni micuytapis macyashurayquichu. Chaypa ruquin Mesopotamiacho caj Petor lddupita
shamoj Beorpa wamran Balaamtami pdgaran gamcunata maldisyunashunayquipaj.
5 Chaypis Balaam mafiacushanta Tayta Dios manami cdsuparanchu. Chaymi Balaam
maldisyunta goshuptiquipis Tayta Dios cuyashushpayqui bindisyunman ticrachiran.
¢ Chaymi paycunataga imaypis ama cuyapanquichu. Ni imachdpis ama yanapanquichu.

7 «Edom runacunata ichanga ama chiquinquichu. Paycunaga yawar-masiquimi.
Egipto runacunatapis ama chiquinquichu. Paycunapa nasyunninchdmi tiyarayquipis.
8 Gamcunacho tiyaj Edom runacunapa, Egipto runacunapa willcancunami ichanga Tayta
Diosta adurananpaj shuntacashanman yaycongana.

Limyu cananpaj willapashan

* * * . *
22:24 Lev. 20.10; Juan 8.5 22:24 1Cor. 5.13 22:29 Exo. 22.16-17 22:30 Lev. 18.8; 20.11; Deut. 27.20

9 «Guérraman aywar Tayta Dios mana munashan cajtaga ama ruranquichu. 0 Pi
runapis pufiucasha caycashancho léchita ishpar ganrayarga tiyarcaycashanpita juc-
ldman witiconga. Tiyarcaycashanmanga goyarpoj ama cutengachu. 1! Chay tardi
bédnacurir inti yagaycaptinnaga tiyarcaycashanman cutenga.

12 «Tiyarcaycashayquipita caru-nirajcho juc pacha canga ishpacunayquipaj.
13 Ishpacunayquipdga cada-linuyqui istdgayquita purichinqui. Chaywan pampata
uchcurir ishpacunqui. Nircur chaparcunqui. 14 Tayta Diosga gamcunawan
iwalmi puriycan. Tiyaycashayquichopis caycan imapitapis chapadshushpayqui
llapan chiquishojcunatapis maquiquiman churamunanpaj. Chaymi tiyashayquega
limyu canga Tayta Dios ganrata mana ricananpaj. Ganrata ricarga Tayta Dios
cachaycushushpayquimi aywaconga.

Patrunninpita gueshpej uywayta mana cutichinanpaj laycuna
15 «Juc uyway patrunninpita gueshpicamushpan <pacaycamay> nishuptiqui ama
patrunninman cutichinquichu. 1¢ Chaypa ruquenga may siudidchopis munashancho
tiyacunanpaj cachaycunqui. Paytaga pipis ama fiacachichunchu.

Achca casta laycunata willapashan

17 «Waquin nasyun runacuna diosnincunata adurar jucwan-jucwan cacuptinpis Israel
runacunaga ni warmipis ni ollgupis chaycunata ama rurachunchu. 18 Jucwan-jucwan
cacur gidnapacushan guellaytaga Tayta Diosta adurana wasiman ama apanquichu. Chay
guellaytaga aunishayqui ofrendapépis ama churanquichu. Chayno rurajcunaga Tayta
Diostami fiyupa rabyachin.

19 «Marca-masiquita ristaycorga ama cobranquichu wawanta, guellaypata, ni micuy-
pata, ni imapatapis wawanpaj ristanacuna cajpataga. 20 Jdpa runacunata ichanga
ima ristashayquipatapis wawanta cobranqui. Marca-masiquita mafiarga wawanta ama
cobranquichu. Chayndpami tiyanayquipaj caycaj nasyuncho Tayta Dios bindisyunta
goshunquipaj.

21 «<TAYTA DIOSTA aunishpayquega mana gongaypa cumlinqui. Mana cumlerga
juchayojmi canquipaj. Chaura Tayta Diosga jusgashunquipdmi. 22 Imatapis mana au-
nirga manami juchayojchu canquipaj. 23 Chaynopis quiquiquicunapa buluntédniquipita
Tayta Diosta imatapis aunirga mana gongaypa cumlinqui.

24 «Pipapis ibas chacranpa pisaycashayquicho iibasta munaparga ya-
macashayquicama micunqui. Ichanga manami juctapis pallanquimanchu wasiquipa

apacunayquipéga. 25 Rigu chacrapa pisashpayquipis uchunayquipaj-tupulla
pallarcunqui. Osiwan ichanga ama rutucurcunquichu.
24

Ragquicaypaj laycunata willapashan

1 «Juc runa warmiwan majachacar tiyarcaycashancho runanpaj warmi mana alli
captin, raquicar papilta rurarcur warminta aptaparconga. Nircur wasinpita gar-
gurengaf‘< 2 Chay warmiga aywacur juc runawan yapay majachacanmanmi. 3 Ichanga
chay yapapacushan runanpis raquicar papilta rurarcur wasinpita garguriptin, u chay
runan wafuptin, 4 mananami rimir caj runanwanga yapanmannachu. Chay warmiga
rimir caj runanpaj ganranami. Rimir caj runanwan yaparga TAYTA DIOSTA fiyupami
rabyachin. TAYTA DIos goycushunayquipaj caycaj nasyunta ama yamacdchinquichu
chayno ganracunata ruraypa.

Mas laycunata willapashan
5 «Mushoj majachacasha runataga ama guérraman cachanquichu. Ima autorida cay-
manpis ama churanquichu. Juc watayajmi chayno tiyanga warminta yachacichinanpaj.

*
24:1 Mat. 5.31;19.7; Mar. 10.4

6 «Pipa tunayninta ni maraynintapis ama rinda charinquichu. Chaycunata charip-
tiquega agacunanpaj mana captin micunanpdpis manami cangachu.

7 «Israel-masinta uywayninpaj, u ranticunanpaj pipis suwaycajta taripaycuptenga
suwaycaj runa wanuchicanga.* Chayndpami Israel nasyuncho chayno runacunata
illgachinqui.”

8 «Pitapis lepra gueshya chariptenga Levi tribu ciiracunaman aywanga ricanan-
paj. Paycunaga musyaycanmi leprapita llapan nishdcunata. Chayno captenga lepra
charishuptiqui imatapis ruranayquipaj ciira nishanta llapanta cumlinqui.* ° Gamcuna
ama gonganquichu Egiptupita aywacamuptiqui ndnicho TAYTA Di1os Mariata leprawan

castigashanta.”

10 «Runa-masiquita imatapis ristashpayquega wasinman ama yaycunquichu iman-
tapis rinda charinayquipaj. 1! Chaypa ruquenga jawallacho shuyaranqui quiquin
imatapis rinda goshunayquita. 12 Pobri car punchunta u jacunta rinda churamuptenga
warannincama ama charardcunquichu. 13 Chaypa ruquenga manaraj pacha chacaptin
cutiycachinqui chayta gatacurcur pufiucunanpaj. Chaymi agradésicushushpayqui Tayta
Diosta mafaconga bindisyunninta goycushunayquipaj. Chayno rurarga TAYTA DIOS
munashantami ruranqui.”

14 «Arupacojcunataga ama engafianquichu. Marca-masiqui captin marcayquicho
tiyaj japa captinpis juclla pdgaycunqui. 15> Arushanpitaga chay tardilla pagaycunqui
chaywan micuyninta rantinanpaj. Mana pédgaptiquega TAYTA DIOSTAMI mafiaconga
castigashunayquipaj. Chaura gamcuna juchayojmi canquipaj."<

16 «(Wamran juchata rurashanpita papdnenga manami wafiuchicangachu. Papdnin
juchata rurashanpitapis wamranga manami wafiuchicangachu. Chaypa ruquenga pipis
juchata ruraj cajmi juchanpita wafiuchisha canga.”

17 Jdpa runa captinpis pobri captinpis llapan runacunata sumaj arriglanqui. Biyii-
dacunapa répantapis ama rinda charicurcunquichu. 18 Ama gongaychu gamcunapis
Egipto nasyuncho uyway car fiacashayquita. Chayno caycajtami TAYTA DIOS jorga-

mushurayqui. Chaymi gamcunaga willapashita cumlinqui.”

19 «Rigu coséchacho juc mandjuta gongaycushpayquega shuntanayquipaj ama cutin-
quinachu. Quédaj cdga cacuchun marcayquicho tiyaj jdpacunapaj, wacchacunapaj,
biytidacunapaj. Chayno ruraptiquimi ima arushayquimanpis TAYTA Dios bindisyunta
churanga.

20 «Asétiinasta pallashpayquipis ticrapayllapardga ama ashinquichu. Quédaj cdga
cacuchun marcayquicho tiyarcaycaj japacunapaj, wacchacunapaj, biylidacunapaj.

21 «Ubasta pallashpayquipis ticrapayllapaga ama shuntanquichu. Quédaj

ciga cacuchun marcayquicho tiyaj jipacunapaj, wacchacunapaj, biyiidacunapaj.”
22 Gamcunapis Egiptucho uyway car fiacashayquita ama gonganquichu. Chaymi llapan
yachachishdcunata cumlinqui.

25

1 «Piwanpis rimanacorga ishcan aywanga autoriddman. Chaychérami autoriddcuna
juchaynaj cajta libri cacharir juchayoj cajta castiganga. 2 Juchayoj cajtaga juez pullan
pampaman ldtachenga. Nircur juchan-tupu astenga. 3 Ima captinpis chuscu chunca

(40) maquipita masga ama astinquichuf’< Marca-masiquega masta astiptiqui pengaypami
canga.

4 «Pachanta mana garayllapaga téruta éracho ama aruchinquichu.*

Wauguin wariuptin cufiddanwan tiyananpaj willapashan

* . k k * * L
24:7 Exo. 21.16 24:7 1Cor. 5.13 24:8 Lev. 13.1-14.54 24:9 Num. 12.10 24:13 Exo. 22.26-27
* * * .

5 «Chay wauguilla juc wasillacho tiyaycaptin, manaraj wamran captin wauguin
wafluptenga biyiida manami jucwanga majachacangachu. Wafojpa wauguillanmi
biylidawan tiyanga wamran cananpaj. Chaynépami cumlenga wauguinpa biyiidanwan
tiyananpaj caycaj layta. © Chay biylidacho rimir yurej wamranga wafioj wauguinpa
jutintami apanga. Chaura wafiojpa jutin Israelcho manami gongacangachu.* 7 Chay
runa wauguinpa biylidanwan majachacayta mana munaptenga biyiida aywanga au-
toriddcunaman. Chaychoéna nenga: «Cufiddémi mana munanchu wauguinpa jutin Israel
nasyuncho aywardnanta. Manami munanchu lay nishanno nogawan majachacayta.
8 Chaura mayurcunana chay runata gayachenga. Chaycho nenga biyiida caycaj cufiddan-
wan tiyananpaj. Paycuna niptinpis chay warmiwan majachacayta mana munaptenga
9 biytidami mayur runacunapa fiaupancho cufiddunpa llanguinta guechonga. Nircur
gagllancho togapanga <Wauguinpa jutin aywardnanta mana munaj cajtaga caynomi
ruranchi> nir. 10 Chaypita-pachami chay runata, paypita mirar aywajcunatapis «Gala

chaqui casta> nenga.

Waquin laycunata willapashan
11 «Ishcaj runacuna pillyaycaptin washdnanpaj warmin chayar jucaj runata pengayn-
inpita aptacurcuptenga 2 chay warmipa maquinta mana cuyapaypa roguparenga.
13 «Imata rantirpis u imata ranticurpis balansayquiwan ama engafianquichu.
14 Tupuyquipis cumlétu cachun. 5> Gamcunaga charanqui pésatapis tuputapis cumlétu
janchajta, cumlétu tupojta. Chayrami TAYTA D10s goycushunayquipaj caycaj nasyuncho
unaycama alli cawanquipaj. 16 Pésacho tupucho suwacuptin TAYTA Dios fiyupami

*
rabyacun.

Amalec runacunata illgdchinanpaj willapashan
17 «Gamcuna ama gonganquichu Egiptupita aywacarcaycdmuptiqui Amalec runacuna
contrayqui imata rurashantapis. 18 Yarpay uticasha caycaptiqui taripaycushushpayqui
guepacasha caycaj runacunata magashanta. Amalec runacunaga Tayta Diostapis mana
manchapacuypami chayno magashurayqui. 1° Goycushunayquipaj caycaj nasyuncho
contrayquicunata ushacichinayquipaj TAYTA D10s yanaparcushuptiqui Amalec runacu-

natapis ushacidchinayquipaj mana gongaypa aywanqui.

26

Naupa pogojcunata ofrenda churananpaj
1 «TAYTA Di0s goycushunayquipaj caycaj nasyuncho tiyar 2 murushayqui rimir-
puntata pogumojtaga canastawan apanqui aduranayquipaj TAYTA Dios acrashan
pachaman.” 3 Chaycho aruycaj ciiraman chayarcur ninqui: <Unay awilécunata TAYTA
Di0s aunishan chacrachénami tiyaycd. Chaytami Tayta Diospa fiaupancho né.» 4 Chayno
nircuptin ciiranami entregashayqui canastata TAYTA DIOSPA altarnin fiaupanman chu-
ranga. 5 Churaycuptinnami TAYTA DIOSPA fiaupancho ninqui:

« <Unay caj awilocunaga caran wallcalla puricachaj Aram runacunami. Paycuna
Egipto nasyunman tiyaj aywacuran. Chaychona aypallaman miraran. Fiyupa mu-
nayniyojna ricacuran. © Chaycho Egipto runacunaga amatar facachimaran. Uy-
wayman ticrarcachimashpan fiyupa fiacachimaran. 7 Chaymi unay caj awilécuna
ydracushan TAYTA DIOSTA mafiacurd yanapdménanpaj. Paynami ruwacushita wiya-
maran. Ricamaran yargaycajta, flacaycajta. 8 Chaymi TAYTA DIOSGA munayniyoj
cashanta musyachicur Egiptupita jorgamaran. Jorgamashpan Egipto runacunata
manchachiran. Imaypis mana ricashancunatami ricachiran. 9 Nircurnami cay
nasyunman pushamaran léchipis mishquipis yacundraj cashanman. 10 Chaymi

* * *
25:6 Mat. 22.24; Mar. 12.19; Luc. 20.28 25:10 Rut 4.7-8 25:16 Lev. 19.35-36; Prov. 11.1; 20.10; Amds 8.5;

cananga Tayta Dios goycamashan chacracho rimir-punta shuntar raquishita apa-

mushcé nir.
«Chayno nircur canastata churanqui TAYTA DIOSPA fiaupanman. Nircur gongur-

pacunqui TAYTA DIOSTA aduranayquipaj. 1! Rimir pogoj ofrendayquicunata chayno
churarcur gamtapis famillyayquicunatapis TAYTA Dios yanapashushayquipita fistata

ruranqui. Fistata rurashpayqui gayachinqui marcayquicho tiyaj Levi tribu runacunata,
japa runacunatapis.

Diesmuta raquinanpaj willapashan
12 «Cada quimsa watacho-camami llapan murushayqui micuyniquicunapita diesmuta
churanqui. Chay diesmutaga aypunqui Levi tribu runacunata, marcayquicho tiyaj japa
runacunata, wacchacunata, biyiidacunata. Chayndpami paycunapis micusha upusha
goyanga.” 13 Paycunata aypurcur TAYTA DIOSPA fiaupancho ninqui:

« «Gampaj cajtaga maynami raquishcidna. Raquipashcdnami Levi tribu runa-
cunata, nasyunnécho tiyaj jipacunata, wacchacunata, biyiidacunatapis. Imatapis
mana gongaypami nimashayquicunataga llapantana cumlishcd. 14 Wafiupacurpis
chay raquipashidcunataga manami micushcdchu. Ganra car manami yatashcéchu.
Wafiushacunapépis chaycunataga manami churashcichu. Nimashayquitaga llapan-
tami wiyacushcd TAYTA D10s. 15 Grasyas Tayta Dios, 1échipis mishquipis yacunéraj
cashan nasyunta unay awildcunata aunishayquita camaripdmashayquipita. Cananga
syélucho tiyaycashayquipita-pacha bindisyunniquita churaycamuy Israel nasyun-
man, goycamashayqui chacramanpis.»

Israelcunaga Tayta Dios acracushan cashan
16 «Canan junajmi TAYTA DI0s nishunqui cay laynincunata, mandamintuncunata
cumlinayquipaj. Chaymi llapan shonguyquipa llapan buluntiniquipa cumlinqui.
17 Cananmi gamcuna nishcanqui «<TAYTA D1osMmI Diosné. Paypa mandamintuncunatami
laynincunatami llapanta cumlishaj> nir. 18 TAYTA DIOSNAMI nishurayqui acrashan
runacuna cashayquita. Chaymi aunishushayquinélla quiquin acrashurayqui. Chauraga

llapan mandamintuncunata cumliy-llapa.” 1° Paynami gamcunapéga camacidchengapaj
waquin nasyun runacunapita mas alli goydnayquipaj, mas rejsisha canayquipaj. Pay
aunishannémi gamcunaga acrashan nasyun runacuna canquipaj.»

27

Yarpardnanpaj Ebal jircaman wancacunata jawishan

1 Mayur Israelcunawan Moisesga llapan Israelcunata niran: «Canan willapashd
mandamintucunataga llapanta cumliy-llapa. 2 Jorddn mayuta chimparir, TAYTA Dios
goycushunayquipaj caycaj nasyunman yaycur jawinqui wanca rumicunata. Yuraj
cananpidna iscuwan pintanqui. 3 Chay wancacunaman isquirbinqui canan willapay-
cashdcunata. Chayno isquirbinqui TAYTA D10s unay caj awiluyquicunata aunishanman
yaycurishayqui orallami. Chaychdga TAYTA Dios nishannomi mishquipis 1échipis ya-
cundraj achca caycan. 4 Chay wancacunataga Jorddn mayuta chimparcur Ebal jircaman
jawinqui. Canan nishdnélla yuraj cananpaj iscuwan pintanqui. > Nircurmi TAYTA
DIOSNINCHIPAJ altarta chaycho perganqui. Chay altarta perganayquipdga ama ima
fyérruwanpis rumicunata llagllanquichu, chaypa ruquenga llaglldni rumicunallawan
perganqui. © TAYTA DIOSNINCHIPA altarnenga imaypis llaglldni rumicunallawan per-
gasha canman.” Chay altarch6mi rupachina sacrifisyucunata paypaj rupachinqui. 7 Alli
goyaypita sacrifisyu uywacunatapis pishtanqui. Chaymi TAYTA DIosPA fiaupancho
fistata rurar micunqui. 8 NishdnOpis mana gongaypa chay wancacunaman nisha

laycunata llapanta sumaj isquirbinqui.»*

* * . * . *
26:12 Deut. 14.28-29 26:18 Exo. 19.5; Deut. 4.20; 7.6; 14.2; Tito 2.14; 1Ped. 2.9 27:6 Exo. 20.25 27:8
Jos. 8.30-32

9 Chaypitana Levi tribu cliracunawan Moisesga waquin Israel-masincunata niran:
«Wiyaycdramay Israelcuna. Gamcunaga canan junajpita canqui TAYTA DIOs acrashan
runacunami. 1© Chaymi payta wiyacur llapan mandamintuncunata laynincunata canan
willapashata cumlinqui.»

Mana wiyacojcunapaj maldisyun cananpaj nishan

11 Chay junajlla Moisesga Israelcunata niran: 12 «Jordan mayuta llapaniqui chimpar-
cériptiquega Simedn tribu, Levi tribu, Juda tribu, Isacar tribu, José tribu, Benjamin
tribu runacuna Gerizim jircaman wichanga. Chaypitanami nimonga Israelcuna Diosta
wiyacur bindisyunta chasquinanpaj cashanta.” 13 Ebal jircamanna wichanga Rubén
tribu, Gad tribu, Aser tribu, Zabulén tribu, Dan tribu, Neftal{ tribu runacuna. Paycu-
nami chaypita nimonga Israelcuna Diosta mana wiyacorga maldisyunta chasquinanpaj
cashanta. 1 Lev{ tribu runacunanami llapan Israelcuna wiyananpaj nimonga:

15 « «Pipis fyérruta chullurcachir u gueruta llagllaypa iduluta rurashpan pacayllapapis

aduraj cdga maldisyunasha cachun.” Chayno rurajcunataga TAYTA Dios melani-

cunmi.
«Niptin llapan runacunana

«iNishayquino cachun!> nenga.

16 « «Pipis mamanta u taytanta mana rispitaj ciga maldisyunasha cachun» nir.*
«Niptin llapan runacunana

«Nishayquino cachun!> nenga.
17 « «Bisinunpa chacranta guechuyta munar linda witichej cdga maldisyunasha
cachun nir.*
«Niptin llapan runacunana

«iNishayquino cachun!> nenga.
18 « (Ndnipa gapra alli aywacuycajta llutanpa pantacédchej ciga maldisyunasha cachun»
nir.
«Niptin llapan runacunana

«iNishayquino cachun!> nenga.
19 « Jdpa runacunata, wacchacunata, biyiidacunata mana alli ricaj cdga maldisyu-
nasha cachuns nir.”
«Niptin llapan runacunana

«iNishayquino cachun!> nenga.
20 « «Pipis papdninta pengayman churar miristanwan cacoj cdga maldisyunasha
cachun nir.*
«Niptin llapan runacunana

«iNishayquino cachun!> nenga.

21 (Ima uywawanpis cacoj ciga maldisyunasha cachun» nir.*
«Niptin llapan runacunana

«iNishayquino cachun!> nenga.
22 « «Mamallapitapis u taytallapitapis pafiin caycajwan cacoj cdga maldisyunasha
cachun nir.*
«Niptin llapan runacunana

«Nishayquino cachun!> nenga.
23 « «Pipis suyranwan cacoj ciga maldisyunasha cachun» nir.*
«Niptin llapan runacunana

«iNishayquino cachun!> nenga.

* 27:12 Deut. 11.29; Jos. 8.33-35 * 27:15 Exo. 20.4;34.17; Lev. 19.4; 26.1; Deut. 4.15-18; 5.8 * 27:16 Exo. 20.12;
Deut. 5.16 * 27:17 Deut. 19.14;Job 24.2; Prov. 22.28; Ose. 5.10 * 27:18 Lev. 19.14 * 27:19 Exo. 22.21; 23.9; Lew.
19.33-34; Deut. 24.17-18 * 27:20 Lev. 18.8; 20.11; Deut. 22.30 * 27:21 Exo. 22.19; Lev. 18.23; 20.15 * 27:22
Lev. 18.9; 20.17 * 27:23 Lev. 18.17; 20.14



DEUTERONOMIO 27:24 249 DEUTERONOMIO 28:14

24 « (Runa-masinta raysunpita wafiuchej ciga maldisyunasha cachun> nir.*
«Niptin llapan runacunana

«iNishayquino cachun!> nenga.
25 « Juchaynaj runata wafiuchinanpaj paguta chasquircur wafiuchej ciga maldisyu-

nasha cachun nir.
«Niptin llapan runacunana

«iNishayquino cachun!> nenga.
26 « «Cay willapashdcunata mana wiyacoj cdga, mana cumlej cdga maldisyunasha
cachun nir.*
«Niptin llapan runacunana

«iNishayquino cachun!> nenga.

28

Wiyacojcunapaj bindisyun cananpaj nishan
(Lev. 26.3-13; Deut. 7.12-24)

1 «Canan yachaycdchishd mandamintuncunata mana gongaypa cumlir TAYTA DIOSTA
wiyacuptiquega may-chay nasyuncunacho tiyaj runacunata yanapashanpitapis masmi
yanapdshunquipaj. 2 TAYTA DI1os nishanta wiyacorga bindisyunta achcatami chasquin-
quipaj ¥
3 «Bindisyunta chasquinquipaj chacracho carpis,
siudécho tiyashpayquipis.
4Bindisyuntami churamonga wamrayquicunamanpis, micuyniquicunamanpis,
wicayqui uyshayqui mirajcunamanpis, waquin uywayquicunamanpis.
5Bindisyuntami churamonga tanta ruracuna batyayqui,
micuy shuntana canastayquipis junta cananpaj.

6 Tayta Diosga bindisyunnintami churamonga wasiquicho captiquipis,
maypa aywaptiquipis.

7 «Contrayquicunata binsinayquipdpis TAYTA DI10sGA llapantami munayniquiman
churamonga. = Gamcunata magashunayquipaj filayllanpa shamurpis mashtaypa
mashtarnami gueshpenga.

8 «TAYTA DIOSGA bindisyunta churanga micuy churacunayquicunaman, llapan
arushayquimanpis. Goycushunayquipaj caycaj nasyunchdga cushishatami
goydchishunquipaj.

9 «Mandamintuncunata cumlir pay nishannélla cawaptiquega aunishushayquindl-
lami TAYTA D10s cuyashan santo runacuna imaypis canquipaj. 1° TAYTA D10s acrashan
runacuna cashayquita musyarmi may-chay nasyuncho tiyaj runacunapis mancha-
cushunquipaj. 1! Unay awiluyquicunata aunishan nasyunman chayaptiqui TAYTA
DrosmI bindisyunninta churamonga wamrayquicuna achca cananpaj, uywayquicunapis
achcaman mirananpaj. 12Gamcunataga TAYTA D10s mas alli cajtami goshunquipaj. Tim-
punchoémi chacrayquiman tamyachimonga. Llapan arushayquicunamanmi bindisyun-
ninta churamonga. Chayndpami waquin nasyuncunataga imatapis ristanquipaj.
Quiquiquicunami ichanga mana ristacunquipdchu. 13 TAYTA DiosMI gamcunataga
waquin nasyun runacunapita mas allicho cawanayquipaj yanapashunquipaj. Ichanga
gamcuna cumliy Tayta Diospa mandamintuncunata canan willapashédta. 14 Gamcunaga
willapashédcunata ama gongaycunquichu. Juc dioscunataga ama aduraychu, ni rispitayp-
ischu.

Mana wiyacojcuna maldisyunasha cananpaj nishan
(Lev. 26.14-46)

* . * *
27:24 Exo. 20.13;21.12-14 27:26 Jer. 11.3; G4l. 3.10 28:2 Deut. 11.13-17



DEUTERONOMIO 28:15 250 DEUTERONOMIO 28:39

15 «<TAYTA DIOSTA mana wiyacur mandamintuncunata, laynincunata canan junaj
willapaycashéta mana cumliptiquimi ichanga maldisyun chayashunquipaj. Chaycunaga
caynomi canga:

16 «Chacracho tiyaptiquipis, siuddcho tiyaptiquipis

maldisyunmi chayashunquipaj.

17 Tanta ruracuna batyayquipis, micuy shuntacuna canastayquipis wayralla tumayca-
nanpami

maldisyun chayangapaj.

18 Wamrayquicunamanpis, micuyniquicunamanpis, wacayquicunamanpis, uyshayqui-
cunamanpis, llapan casta uywayquicunamanpis

maldisyunmi chayangapaj.

19 Maypa aywaptiquipis, ima rurashayquichopis

maldisyunmi chayashunquipaj.

20 <TAYTA D10s maldisyunashuptiquimi ima rurashayquicunapis mana camacangachu
ni ruracangapischu. Payta mana wiyacur llutancunata rurashayquipitami manapis
aycdllata llapayqui ushacanquipaj. 2! Charicarcdrinayquipaj caycaj nasyunman yaycur
tiyaptiquipis tucuy-niraj gueshyacunawanmi TAYTA Dios llapayquita ushacdchishun-
quipaj. 22 Gamcunacho yurichenga fiyu gueshyata, fiyupa rupayta, gueripdcuyta. Fiyupa
usyawan llapan chaquenga. Riguyqui wiflaycdmojtapis chiipacacuna ushacurconga.
Gueshyaga llapayquitami ushacdchishunquipaj. 23 Tamyapis manami tamyamongapé-
nachu. Chacrachdpis manami micuy wayonganachu. 24 Llapayqui ushacdnayquicamami
tamyachimunanpa ruquin TAYTA D10sGA polbutawan agushllata syélupita shicwachi-
monga. 25 Contrayquicunapis shamur pasaypami ushacdchishunquipaj. Paycunawan
pillyanayquipaj filayllanpa aywarpis mashtaypa mashtarna gueshpinquipaj. Chayta
mayaycur llapan nasyun runacunami cushipdshunquipaj. 26 Wafiuptiqui pipis mana
michdnanpaj captin dbicunawan jirca animalcunami micushunquipaj.

27 «Egipto runacunata castigashannémi TAYTA DIOs castigashunquipaj tucuy-niraj
gueriwan, chupuwan, garachuwan, shegshipicuywan. Chay gueshyawanga man-
ami allchacanquipdchu. 28 TAYTA Dios castigashuptiquimi waquinniqui 18cuyan-
quipaj, waquinniqui gaprayanquipaj. Waquinniquina imata ruraytapis mana cama-
pacunquipdchu. 29 Gaprayasha carmi junajpapis chacaypano lamcaycachar purin-
quipaj. Ima rurashayquipis yangallami canga. Waran waranmi engafiashunquipaj,
facachishunquipaj. Pipis faburniqui mana captinmi suwacuna imayquitapis apaconga.
30 Majachacidnayquipaj parlashayquiwanpis jucmi pufiucuyconga. Tiyanayquipaj wa-
sita rurashayquichdpis manami tiyanquipichu. Ubasta lantashpayquipis wayuyn-
inta manami micunquipachu. 3! Wicayquita guechurcur faupayquicho pishtarpis
manami yawachishunquipédchu. Biirruyquitapis apacur manami cutichishunquipachu.
Uyshayquita apacuptinpis manami pipis guechdshishunquipachu. 32 Ricapaycaptiquimi
wamrayquicunata warmita ollgutapis juc-ld nasyun runacuna apaconga. Waran-
waran paycunapaj fiyupa llaquicurpis manami ricanquipidnachu. 33 Mana rej-
sishayqui jdpa runacuna shamur chacrayquicuna wayushanta apacuptin yangallami
arushayquipis canga. Waran-waran mana cuyapaypa aruchishuptiqui pasaypami fiacan-
quipaj. 34 Llapan chay pdsashushayquicunata ricar 16cuyanquipdmi. 35 TAYTA DIOSMI
gongurniquicunaché6pis chancayquicunachépis fiyu gueriwan gueshyachishunquipaj.
Gueri ushashunquipaj chaquiquipita umpucshuyquiyaj.

36 «TAYTA DIosMI camacdchenga gamcunapis ni papéniquicunapis mana
rejsishan nasyunman raynintinta présu apashunayquipaj.  Chaychdga rumipita,
guerupita rurasha dioscunatami aduranquipaj.* 37 Chayno TAYTA DIOS maymanpis
apachishushayquichdga canquipaj mana alli ricasha, pi-maypitapis chiquisha,
rimashallami. 38 Aypallata murupacurpis poguptenga ichicllatami shuntanquipaj.
Chiipacacunami ushacurcongapaj. 39 Ubastapis lantanquipdmi; tdpanquipdmi. Ichanga

*
28:36 Deut. 4.27-28; 2Rey. 17.4-6; 25.8-12

manami wayuynintapis pallanquipdchu ni binutapis upunquipdchu.  Curullami
ushacurcongapaj. 40 Tiyashayquichdga intéruchomi cangapaj olivo ydracunapis.
Ichanga wayuynin asétiinas marpucdcuptin alli asyaj asétinwanpis manami
cupacunquipdnachu. 4! Wamrayquicuna cangapami ollgupis, warmipis. Ichanga
juc-ld nasyunmanmi présu apaconga. 42 Llapan lantashayqui y6racunata, murushayqui
micuycunatapis chiipacami ushacurcongapaj. 43 Nasyunniquicho tiyaj juc-l4 nasyun
runacunaga munayniyojmi ricaconga. Gamcunami ichanga waranllanta-waranllanta
munayniynajna canquipaj. ** Chay juc-ld runacunami imatapis ristashunquipaj.
Gamcunapami ichanga imayquipis mana cangachu ristanayquipaj.  Paycunami
rispitasha runacuna canga. Gamcunatami ichanga mana pipis rispitashunquipdchu.

45 «TAYTA DIosPA mandamintuncunata, laynincunata mana wiyacushayquipitami
llapan maldisyun chayashunquipaj. Gaticachaycéllarmi ushashunquipaj. 46 Chayta
ricarmi pi-maypis tantiyaconga gamcunaman, wamrayquicunaman maldisyun
chayamushanta. 47 Llapanpis chayashunquipaj ima-aycayqui cananpdpis
yanapashushayquipita TAYTA DIOSTA mana rispitar mana adurashayquipitami.
48 Contrayquicunata TAYTA Dios cachamuptinmi gamcunaga uywayndna paycunata
sirbinquipaj. Llapan ima-aycayquicunapis ushacaptinmi pasaypa muchoj ricacunquipaj.
Chaymi micunayquipédpis ni upunayquipdpis ni jaticunayquipdpis mana canganachu.
Chayno fiacanquipaj ushacdnayquiyajmi. 4% TAYTA Diosmi cachamongapaj juc-ld
nasyun runacunata. Ancandpis illajpitami chayamongapaj. Rimaynintapis manami
tantiyanquipdchu. 59 Fiyu runacunami canga. Manami rispitangapachu auquinta.
Ni wamratapis manami cuyapangapachu. 5! Chay sulddrucunaga uywayquitapis
micuyniquitapis ushaypami apaconga. Llapanta ushar manami cachapdshunquipédchu
rigutapis, binutapis, asétitapis, ni ima uywayquipa wawancunatapis. Llapanta
ushaptinmi pasaypa yargayllawan wafiunquipaj.

52 «TAYTA DIos goycushushayqui siuddcunatapis altu pergasha caycajta chay
sulddrucuna ushajpdmi juchuchenga. Chay pergasha marcacuna chapishunayquipaj
cashanta yarpaptiquipis llapantami juchuchenga. 53 Contrayquicuna magashunayquipaj
siuddniquicunata curalacuycushpan chapashuptiquimi fiyupa yargay canga. Chaymi
yargaypita car TAYTA Dios tarichishushayqui wamrayquicunatapis ollguta warmita
micucarcirinquipaj. 5% Amatar alli runa cashpanpis fiyupami chiquicurconga wau-
guinta, amatar cuyashan warminta, manaraj micushan caj wamrancunatapis. 55 Wafioj
wamranpa aychanta pitapis mana yawachinanpami chiquiconga. Siuddcunata jdpa
runacuna curalapaycériptenga micunayquipaj manami imapis cangapdchu. Con-
trayquicunaga marcayquicunacho fiyupami fiacachishunquipaj. 56 Amatar alli cuy-
acoj warmipis fiyupami chiquicurconga amatar cuyashan runanta wamrancunata.
57 Chiquiconga itinta pirishnintinta pacayllapa quiquillan micucurcunanpimi.* Chayno
cantg_a contrayquicuna siuddniquicunata curalapaycuptin mana imapis micunayquipaj
captinmi.

58 «Gamcuna cay isquirbiraycaj yachachicuycunata mana wiyacuptiqui, munayniyoj
TAYTA DIOSTA mana wiyacuptiquega 5 manchariypaj castigucunawan, mana allcha-
caj gueshyacunawanmi quiquiquicunatapis wamrayquicunatapis fiacachishunquipaj.
60 Egiptucho fiyupa manchacuypaj cashan gueshyacunami gamcuna tiyashayquichdpis
yurengapaj. Chaura fiyupami flacanquipaj. ! Jananmanpis mas juc gueshyacunatami
curucunatami yurichimonga llapaniqui ushacénayquipaj. ¢2 Israelcuna goyllarcunano
aypalla casha carpis TAYTA DIOSNINCHITA mana wiyacushayquipita wallcallanami
quédanquipaj. 3 Gamcuna alli cawanayquipaj, achcaman miranayquipaj yanapashush-
payqui TAYTA Dios cushicushannéllami mana wiyacushayquipita ushacédchishush-
payquipis cushiconga. Mana munaycajtami tiyashayqui nasyunpitapis gargushun-
quipaj.  © TAYTA DIOSGA llapan nasyunmanmi mashtaypa mashtar gargushun-
quipaj. Chay nasyuncunachdga juccuna adurashan guerupita rumipita rurasha idulu-

*

cunatami aduranquipaj. Chaycunataga gampis ni unay awiluyquicunapis manami rej-
sishachu. 65 Chay nasyuncunacho tiyaptiquega TAYTA DIOSNINCHI manami jamaytapis
tarichishunquipdachu. Chaymi gamcunaga fiyupa llaquicur, manchacashalla, amatar
wagallar tiyanquipaj. ¢ Ima disigrasyapitapis manami librichu canquipaj. Chacaypa
junajpapis manchacullarmi goyanquipaj. ¢7 Fiyupa manchacurmi pacha wararcuptinpis:
may oraraj chacarcongar ninquipaj. Pacha chacaptinnami: <Imay 6raraj pacha warar-
congar ninquipaj. ®8 TAYTA DI0s <Egipto ndninpa imaypis manami cutinquipachu nisha
captinpis bliquicunawanmi cutichishunquipaj. Contrayquicunaman uyway canayquipaj
ranticuyta munashuptiquipis pipis manami rantishunquipdchu.»

29

Israelcunawan Tayta Dios Moabcho yapay contrdtuta rurashan

1 Moab nasyuncho Israel runacuna caycaptinmi Moisesta TAYTA DIOS niran paycu-
nawan contrdtuta rurashanta yarpidchinanpaj. Chay contritutaga Tayta Dios ruraran
Horeb jircacho caycaptinmi. 2 Llapan Israelcunata shuntaycur Moisés niran: «Egiptu-
cho caycashpayqui ricarayquimi faraonta manddshejnintinta Tayta Dios castigashanta.
3 Gamcunaga ricarayquimi milagrucunata, sefialcunata, almiraypajcunata rurashanta.
4 Canancamapis Tayta Diosga manami tantiyachishunquirdchu imapaj chayno rurashan-
tapis. Ricaycarpis mana ricajnomi caycanqui. Wiyaycarpis mana wiyajnomi caycanqui.>l<
5 Chuscu chunca (40) watami chunyajpa gamcunata pushamushcid. Chay watacuna-
cho manami mayganiquipapis ushacashachu répayqui ni llanguiquipis. ¢ Chunyajpa
purisha manami tantapis micunanchipaj cashachu. Ni binupis ni ima machéchicojpis
upunanchipaj manami cashachu. Chaymi Tayta Dios micuyta camaripdmashcanchi pay
Diosninchi cashanta tantiyacunanchipaj.

7 «Cay partiman chayaycamusha magaminanchipaj shamuran Hesbonpa® raynin
Sehdn, Basar11;>a>‘< raynin Og. Jina cajtami paycunata binsiranchi. 8 Nasyunninta
guechurcurnami aypuranchi Rubén tribu, Gad tribu, pullan Manasés tribu runacunata.”
9 Chaymi canan gamcunaga TAYTA DIOSWAN contrétuta rurar parlashayquita llapanta
cumliy. Chayrdmi ima rurashayquipis alli llojshipdshunquipaj.

10 «Cananga llapaninchimi shuntacasha carcaycanchi Tayta Diospa fiaupancho.
Cada tribupa mandajnincuna, mayur runacuna, autoriddcuna, ! wamracuna, warmi-
cuna, marcanchicho tiyaj jdpacuna, yantacojcuna, yacucojcunapis. 12 Llapayquimi
shuntacashcanqui Tayta Dios gamcunawan rurashan contrituta canan junaj jurar
chasquinayquipaj. 13 Cananpitaga Tayta Diospa wamrannami canqui. Paynami Dios-
niqui. Chaypdmi unay awiluyqui Abrahamta, Isaacta, Jacobta auniran. 14 Manami
gamcunallapdchu TAYTA Dios rurashan contrétu bélin. 15> Canan junaj noganchiwan
contritu rurashanga balinmi mas guepata yurejcunapépis. 1© Gamcuna musyarcaycan-
quimi Egipto nasyuncho imano goyashanchitapis, shacamur imandpa nasyuncunapa
pasamushanchitapis. 17 Ricaranchimi mana sirbej guerupita rumipita guellaypita
goripita rurasha 1dulucunata runacuna aduraycajta. 18 Gamcunami ichanga ollgupis
warmipis Tayta Diosta ama gonganquichu. Chay nasyuncunacho caj dioscunata ama
aduranquichu. Chaycunata adurar Israel-masiquicunapidga canquipaj benénuyoj ashgaj
jachanémi.*

19 «Cay contrdtuta chasquircur ama yarpaychu mana cumliptiquipis TAYTA Dios
mana castigashunayquipaj cashanta. Mana cumlerga juchayojmi canquipaj TAYTA Dios
llapayquita castigar ushacédchishunayquipaj. 20 TAYTA DIOSGA manami perdunashun-
quipdchu, sindga fiyupa rabyashpanmi cay librucho isquirbiraycaj llapan maldisyun-
cunawan castigashunquipaj gampita mirajcunapis ushacashanyaj. 2! Israelcunapita

* * , * , * , *

jorgushuptiqui ima ayca disigrasyacunami pasashunquipaj. Llapanpis chayno pdsashun-
quipaj cay contrdtu librucho isquirbiraycaj maldisyuncuna nishannémi. 22 Chayno
castigashushpayquega tiyashayqui nasyuntapis disigrasyacunawan gueshyacunawanmi
TAYTA DIOs castigangapaj. Nasyuntapis chayno castigashanta guepa yurej Israel
runacunawan caru nasyunpita shamoj jdpa runacunapis ricangami. 23 Chaura fiyupa
manchacashpan nenga: «Chay chacracunachdga cachiwan asufrimi mashtaraycan.
Chaychdga manami imapis wayongachu ni guewallapis. Sodomata, Gomorrata, Admata,
Zeboimta TAYTA Dios castigar illgdchiptin imapis mana quédashannémi imapis mana

canchw nir.
24 «Chaura llapan nasyun runacunami nenga: <;Imanir-raj cay nasyunta chaynoga

TAYTA DIOs castigaycusha? ;Imanir-raj fiyupaga rabyacurcuran?> 25 Niptin nenga:
«Egiptupita unay caj awiluncunata Tayta Dios jorgamur contrdtu rurashanta mana
cumlishanpitami. 26 Mana cumlishpanmi chay runacunaga TAYTA D10osTA adurananpa
ruquin mana rejsishan imachdpis mana yanapicoj dioscunata adurasha. 27 Chaypitami
TAYTA DIOSGA cay nasyunpaj rabyacurcusha. Isquirbiraycashan llapan maldisyuncu-
nawanpis castigasha. 28 Fiyupa rabyashpanmi juc-14 nasyuncunaman gargusha. Chaymi
cananga juc-lachona carcaycan nir.

29 «Imatapis mana musyashanchi cajtaga quiquin Tayta Diosnillanchimi musyan.
Canan wiyashanchi mandamintuncunata, laynincunatami ichanga musyachimash-
canchi noganchi wamranchicuna imaypis cumlinanchipaj.

30

Wiyacojcunata Tayta Dios yanapdnanpaj nishan

1 «Cananga musyanquinami wiyacuptiqui TAYTA Dios bindisyunta churamunanpaj
cashanta, mana wiyacuptiqui maldisyunwan castigashunayquipaj cashantapis. Gam-
cuna mana wiyacuptiqui Tayta Dios juc-14 nasyunman gargushuptiquega llapan nisha-
cunata yarpanqui. 2Canan niycashéno llapan shonguyquicunawan, llapan buluntdniqui-
cunawan gamcunapis wamrayquicunapis TAYTA DIOSTA wiyacuptiquega 3 TAYTA
DIOSNINCHI cuyapashushpayquimi alli goyaymanna churashunquipaj. May nasyun-
cunamanpis jitarishushayquipita shuntamushunquipdmi. 4 Nasyunniquipita may
caruman apasha caycajcunatapis TAYTA DIOSGA cuyapdshushpayqui cutichimushun-
quipdmi. 5 TAYTA DIOSGA taytayquicuna tiyashan nasyunmanmi cutichimushunquipaj.
Chaura gamcunaga yapay chaychona tiyanquipaj. Chaycho tiyashpayquimi unay
famillyayquicunapitapis mas alli cawashpayqui paycunapita mas achcaman miran-
quipaj. © TAYTA DIOSNINCHEGA alli shongutami goshunquipaj* gamcunatapis gam-
cunapita miraj wamrayquicunatapis payllatana llapan shonguyquiwan, llapan bulun-
tdniquiwan cuyanayquipaj. Chauraga allimi cawanquipaj. 7 Chiquishojcunatami, con-
trayqui cajcunatami ichanga TAYTA Di1os cay librucho isquirbiraycaj llapan maldisyun-
cunawan castiganga. 8 Gamcunami ichanga TAYTA DIOSLLATA wiyacur sirbinquipaj.
Canan willapaycashd mandamintucunatapis cumlinquipaj. ° Chaura TAYTA DIOSGA
ima rurashayquimanpis, wamrayquicunamanpis, uywayquicunamanpis, micuyniqui-
cunamanpis bindisyunta churamonga. Rasunpami TAYTA DIOSGA unay awiluyquicu-
nata yanapar cushicushanno gamcunata yanapashushpayquipis cushiconga. 19 TAyTA
DIOSGA yanapdshunquipaj payta wiyacur cay librucho isquirbiraycaj mandamintuncu-
natawan laynincunata llapan shonguyquipa, llapan buluntaniquipa cumliptiquimi.

Alli cawayta o mana alli cawayta acrananpaj nishan

11 «Canan junaj willapashd mandamintucunaga manami sasachu caycan tan-
tiyanayquipaj ni cumlinayquipdpis. 12 Manami syéluchdrdpischu caycan «<;Piraj
ruquinchi syéluman wichaycunman? Cutiycamur willapdmashwan cumlinapaj> ni-
nayquipaj. 1* Manami lamarpa jucaj cuchunchérapischu caycan «;Piraj ruquinchi lamar

*
30:6 Deut. 10.16; Jer. 4.4; Rom. 2.25-29

washa chimpanman aywanman? Cutiycamur willapdmashwan cumlinapaj> ninayquipaj.
14 Chaypa ruquin canan willapashd mandamintucunaga umayquicunacho, shonguyqui-
cunachdmi caycan.

15 «Cananga munashayquita acray. Alli cawaypis wafiuypis caycanmi. Alli goy-
aypis mana alli goyaypis caycanmi. 16 Canan junajmi gamcunata niycd TAYTA
DIOSTA cuyar llapan mandamintucunatawan laynincunata wiyacur cawanayquipaj.
Chayno cawarga Tayta Dios goycushunayquipaj caycaj nasyunman yaycuptiqui paymi
bindisyunninta churamonga achcaman miranayquipaj, llapan arushayquicunapis alli
cananpaj. 17 Canan willapashdcunata mana cumlir, juc dioscunata adurar gongur-
pacorga 18 cuyapaypdmi ushacanquipaj. Jorddn mayuta chimparcur guechushayqui
nasyunchdéga manami unaycamaga goyanquipachu. Chayno caycaptenga sumaj tantiy-
acuy wiyacur cawanayquipaj. 1° Bindisyunta chasquir alli cawanayquipaj cajta, mald-
isyunasha car mana alli cawanayquipaj cajta canan junaj acray. Canan acrashayquitaga
syélupis cay pachapis testigumi caycan. Chauraga alli cawanayquipaj cajta acray ari
gamcunapis gamcunapita mirajcunapis alli cawanayquipaj. 22 TAYTA DIOSNINCHITA cu-
yar pay nishancunata wiyacuy. Payta wiyacorga allimi cawanquipaj. Chayndpami unay

awiluyqui Abrahamta,* Isaacta,* Jacobta,* Tayta Dios aunishan nasyuncho unaycama
cawanquipaj.»

31

Josuéna Moisespa ruquin cashan
(Num. 27.12-23)
1 Moisesga Israelcunata masta willapar niran: 2 «Pachac ishcay chuncan (120)
watayojnami cd. Mananami callpdpis cannachu wac-liman cay-ldman chayar pur-
indpaj. Jinach6pis TAYTA DIOSGA Jorddn mayuta manana chimpandpaj cashantami

nimasha.* 3 Imano captinpis TAYTA DIOSGA gamcunapa Haupayquitami aywanga.
Gamcuna aywayniqui-tupumi chay nasyun runacunata wafiuchenga gamcuna tiyacay-
cdrinayquipaj. TAYTA D10s nishanno Josuénami mandajniqui canga. Paymi pushashun-
qui. 4 Yaycunayquipaj caycaj nasyuncho tiyarcaycaj runacunataga TAYTA Dios ill-

gichenga Amorreo runacunapa raynin Sehonta, Ogta nasyunnintinta rurashanno.”
5 Chay runacunata illgdchinanpédga maquiquicunamanmi TAYTA Dios churamongapaj.
Churamuptin noga nishénélla llapanta illgdchinqui. ¢ Gamcunaga paycunawan pillyar
ama manchacunquichu. TAYTA DIOSMI gamcunataga yanapashunqui. Manami cachay-
cushunquipdchu.»

7 Nircurnami Moisesga lddunman Josuéta gayaycur Israelcuna wiyaycaptin niran:
«Sumaj chegllayquita watacuy. Ama manchacunquichu. Cay runacunataga TAYTA
Dios «goycushayqui> nir aunishan partiman gammi pushanqui. Gammi chacratapis
ricachinqui. 8 Quiquin TAYTA DIOSMI fiaupayquita aywar yanapdshunquipaj. Manami
cachaycushunquipichu.™ Chaymi ama manchacunquichu.»

Jagata perdunay watacho laycunata liguinanpaj willapashan

9 [squirbishan laycunata Moisesga entregaran Contratu babulta apaj Levi cliracunata,
mayurcunata. 10Entregarmi paycunata niran: «Ramida™ fistacho, cada ganchis wata, ja-
gacunata perdunay wata chayamuptin® 11 TAYTA D10s acrashan pachacho llapan Israel-

cuna shuntacanga. Nircur llapan wiyananpaj cay laycunata liguipanqui.* 12 ChaychSmi
ollgupis, warmipis, wamracunapis, gamcunacho tiyaj jdpa runacunapis shuntacanga
liguipashayquita wiyar TAYTA DIOSPA laynincunata wiyacur cawananpaj. 13 Chayridmi
wamrayquicunapis yachaconga TAYTA DIOSTA imaypis wiyacur rispitananpaj. Jorddn

30:14 Rom. 10.6-8 30:20 Gén. 12.7 30:20 Gén. 26.3 30:20 Gén. 28.13 31:2 Num. 20.12 31:4

* * * *
Num. 21.21-35 31:8 Jos. 1.5; Heb. 13.5 31:10 Deut. 16.13-15 31:10 Deut. 15.1 31:11 2Rey. 23.2;
Neh. 8.1-8

mayuta pdsarir TAYTA D10s goycushunayquipaj caycaj nasyuncho tiyashpayqui imaypis
chayno liguipanqui.»

Ushanantana Moisesta Tayta Dios willapashan

14 Chaypitana TAYTA DIOSGA Moisesta niran: «Gam wafiunayquipaj wallcanami
pishin. Chaymi Tincunanchi Tolduman Josuéta pushacurcur shamuy. Paytami
willapdshaj imata rurananpaj cashantapis.»

Chaura Josuéwan Moisesga Tayta Dioswan Tincunan Tolduman aywaran.
15 Chaych6nami TAYTA DIOSGA ichiraycaj pucutaycho yuriparan. Chay pucutayga
Tolduman yaycuna puncu janancho piracuycuran. 16 TAYTA DIOSGA Moisesta niran:
«Waflunayquipdga wallcanami pishin. Cay runacunaga mana allitanami ruranga.
Tiyananpaj caycaj nasyuncho caycaj dioscunata adurarmi pirdicanga. Nogataga
gongaycamanganami. Paycunawan contrdtu rurashitapis manami cumlenganachu.
17 Chaura nogapis paycunapaj fiyupami rabyacurcushdpaj. Manana yanapdshédnachu.
Paycuna fiacaptinpis mananami imapis gocamanganachu. Fiyupa fiacar llaquicur-rami
nenga: <;Manachuraj cayno pédsaycdmanchi Tayta Diosninchi manana yanapdmasha?>
nir, 18 Chayno tantiyacuptinpis llutancunata rurar juc dioscunata adurashanpitami
paycunapita noga witicushaj.

19 «Cananga juc birsuta isquirbiy. Nircur yachachiy Israelcuna cantananpaj. Cay
birsuta cantarmi paycuna tantiyaconga juchata rurashanta. 20 Nogaga Israelcunata
chayachishaj jurar awiluncunata aunishi partimanmi. Chaychéga léchipis mishquipis
manami pishinchu. Chaycho paycuna sumaj micucarcirir, wirayacurcorga juc dioscu-
natami aduranga. Nogataga manacajmannami churamanga. Chayno rurarmi paycu-
nawan contratu rurashétapis mana cumlenganachu. 2! Paycunaman fiyupa flacaycuna,
llaquicuycuna chayaptin ichanga cay yachachishd birsuna paycunata tantiyachenga.
Paycunapita miraj wamrancunapis mana gongaypami cantanga. Nogaga aunishd
nasyunman manardpis yaycuchishpalldnami musyaycid imano cananpaj cashantapis.»

22 Chaura Moisesga chay junajllami chay birsuta isquirbircur Israelcunata yachachi-
ran.

23 Chaypitana Nunpa wamran Josuéta Tayta Dios niran:® «Gammi Israelcunata
chayachinquipaj aunishd nasyunman. Nogaga imaypis yanapaycdshayquimi. Chaymi
ama manchacuychu.»

24 Moisés llapan laycunata ushajpaj isquirbircur 25 TAYTA DIOSPA contritu babul-
ninta apaj Levi runacunata niran: 26 «Cay laycunata churay TAYTA DIOSNINCHIPA
contritu babulnin flaupanman. Chay laycunaga testigunémi canga juchata ruraptiqui
jusgasha canayquipaj. 27 Nogaga musydnami mana wiyacoj, mana tantiyacoj runacuna
cashayquita. Cawaycaptillinami fiyupa TAYTA DIOSTA rabyachishcanqui jWafiucup-
ténaga imatanaraj ruranquipis! 28 Cananga llapan mayur runacunata, cada tribupa
mandajnincunata pushamuy Tayta Dios nishancunata willapdnipaj. Paycunata tantiy-
achishitaga syélupis cay pachapis wiyar testigumi canga. 2° Musydnami wafiucuptéga
llapayqui Israelcuna jucha rurayllacho goydnayquipaj cashanta. Mananami ruranquipa-
nachu imano cawanayquipaj willapashdcunatapis. Llutancunata rurar TAYTA DIOSTA
fiyupa rabyachishayquipitami fiyupa fiacanquipaj.»

Cantananpaj caj birsuta Moisés liguipashan
30 Chayno nircurmi Moisesga llapan Israelcunapa fiaupancho cay birsuta gallaycunan-
pita ushanancama liguiparan:

32
1 «Syélu wiyay rimashita.
Cay pacha wiyay imata niycashétapis.
2Yachachicuynéga tamyanomi runacunaman chayanga.

* , *
31:23 Num. 27.23 31:23 Jos. 1.6

Willapashdga shullaynémi,

jachaman chirapa chayajnémi,

tajtacho shullay caycajnémi canga.
3TAYTA D10Ss munayniyoj cashantami willacushaj.
iLlapayqui payta alabay ari!

4 Paymi imapitapis chapdmajninchi.

Pay rurashancunaga fiyupa allimi.
Imatapis allillatami ruran.

Payga manami imaypis llullacunchu.
Payga llapantapis allimi rican.

jAlli cajtami ruran; rasun cajllatami riman!

5 «Fiyu, juchasapa runacuna, Tayta Diosta rabyachej,
Paypa «<wamran» nindpépis manami allichu canqui.

¢ Mana tantiyaj lisu runacuna

;chayndchu TAYTA DIOSNINCHITA cutichinqui?

Payga ;manachu taytayqui caycan?

(Manachu camashojniqui, cawayta goshojniqui caycan?

7 «M4 yarpachacuriy. Unay imano cashantapis tantiyacuriy.
Taytayquicunata, auquincunata tapucuy.

8 Tayta Diosmi juc junajcho runacunata raquiran.

Nasyuncunata raquir lindancunatapis churaparan.”

Chayno rurashpan Israelcunatapis raquiparan aycapis cashanman-tupumi.
9 Chaymi paycunata cuyar acraran yanapananpaj.

Jacobpita mirajcunatami shuntaran paypa maquincho cawananpaj.

10 Wayralla tumaycaj chunyaj jircachémi paycunata tariran.

Cuyapashpan shuntacurmi sumaj yachachiran.

Nawi-fiifilunta-japuymi cuydaran.

11 Chaymi gueshtancho anca dlanta quicharcur-quicharcojno,
wawancunata parinanpaj yachachejno,

. . *
Tayta Diospis acrashancunata apacamuran.

12 «TAYTA DIOSLLAMI pushararan.

Juc dioscunaga manami yanapashachu.

13 Nasyuncunacho altunnin jircacunapami llapanta binsichir pushamusha.
Jircacunacho cajpa wayuynintami micunanpaj camariparan.

Gagapita llojshimoj mishquitami upuchiran.

Ranrapita llojshimoj asétitami upuchiran.

14 Quésutami, cabrapa léchintami camariparan.

Yanapaptinmi Basan particho caj cashnicunata, uyshacunata, chibucunata micuran.
Rigutapis allillatami micuran.

Binutapis upuran sumaj pogusha iibaspa yacuntami.

15 (Israel™ ichanga werayasha, jaytacojyasha.
VAR
Jesurun” wera cayllawan llushwaypa llushwasha.
Chayno carmi Camajnin Tayta Diostapis gongaycusha.
Salbajninta, chapajninta manacajman churasha.
16 Juc dioscunata adurashpanmi Tayta Diosta rabyachisha.

* * p * *
32:8 Hech. 17.26 32:11 Exo. 19.4 32:15 Deut. 33.5, 26; Isa. 44.2 32:15 Jesurtn ninanga alli runa
ninanmi. Chay jutiwanpis Israel runacunapami niran.

17 Uywacunatapis pishtaran dyablucunapaj,”
chayraj rejsishan dioscunapaj.
Chaycunataga unay awiluncunapis manami aduraranchu.

18 «Israelcuna, cachaycushcanquimi imapitapis chapéshoj Taytanchita.
Gongaycushcanqui cawayta gomajninchi Tayta Diosta.

19 Chaypitami TAYTA DIOSGA rabyacurcusha.

Wamrancuna captiquipis mana yanapashurayquinachu.

20 Chaymi nisha: <Paycunata manami yanapashanachu.

M4 imamanshi chayanga.

Paycunaga fiyu runacuna, mana ydracuypaj wamracunami.

21 Mana dios caycaptin juc dioscunata adurashpanmi rabyachiman.*
Manacaj idulucunata adurashpanmi rabyachiman.

Nogapis paycunata rabyachishaj juc marca runacunawan.”
Mana tantiyacoj runacunawanmi rabyachishaj.

22 Cananga nina ratarejnérami fiyupa rabyacurcushca.
Rabyashidga chayanga pacha rurincamami.

Allpatapis micuytapis manami wayuchishéchu.

Jircacunatapis rupachirmi ushashaj.

23 Paycunataga tucuyndpami castigashaj.

Wacpita-caypitami léchdcunata chayachishaj.

24Yargaywan rupay gueshyawan waflunanpidmi camacéchishaj.
Fiyu gueshyami ushangapaj.

Micucoj animalcunatami, wafiuchicoj culebracunatami yurichishaj.
25 Wamrancunatapis céllicunachdmi tucsirgirenga.
Wasincunachdpis fiyupa manchariymi canga.

Wafiongapami mosupis jipashpis,

auquinpis, itipis.

26 « <Nogaga yarpard pipis mana yarpananpaj intérupa garguriytami.

271changa contrancuna cushipdméinanta manami munashcéchu.

Manami munichu paycuna alli-tucur «TAYTA DIOSNIN chapaycaptinpis illgdchish-
canchi» ninanta.

28 «Israelcunapaga yarpayninpis manami cannachu.

Imata rurarcaycashantapis manami tantiyannachu.

29 Canan nishdcunata ojald tantiyacunman ichanga.

Ushacdnanpaj cashanta cuentata gocuptin allimi canman.

30 ;ImanOpataj warangantin runacunata jucnaylla gaticachanman?

;Imandpataj chunca warangantin runacunata ishcajlla gaticachanman?

Chayno captinpis Israelcunata chayno gaticachasha imapitapis chapaj TAYTA Dios
contrancunapa munayninman cachaycuptinnami.

31 «Contranchicunata chapdga manami noganchita chapdmajninchinéchu.
Chaytaga quiquincunapis musyanmi.
32 Contranchicunaga fiyumi, wafiuchicojmi,

Sodoma, Gomorra runacunandmi.
Chay runacunaga caycan ismusha iibasnémi.

33 Paycunapa binunpis wanuchicoj culebrapa benénunnomi.

34 «Tayta Diosninchi nisha: (Jucha rurashancunataga manami gongéchu.

* * . *
32:17 1Cor. 10.20 32:21 Exo. 20.5; 1Cor. 10.22 32:21 Rom. 10.19

;Gongaycunipaj cashantachi yarpaycan?

35 Llutanta rurashanman-tupu quiquémi runacunataga jusgashaj.*
Juchan aypdmuptenga manami jananpashéchu.

Ushacdchindpaj juchan aypaycamunnami.

Oran chayaycimunnami paycunata jusganépaj.»

36 «Acrashan runacunapa callpan manana captenga TAYTA DIOS yanapangami.
Payta sirbejcuna ushacdnanpaj captenga cuyapangami.*

37 Chaymi contranchicunata Tayta Dios nenga:

«;Maytaj imapitapis chapdshunayquipaj ydracushayqui diosniquicuna?
38 ; Maytaj chay uywacunapa wiranta «micun» nishayqui,

binuta churashayquita «upun» nishayqui dioscuna?

jCanan jatarimuchun yanapadshunayquipaj!

iShamuchun washdshunayquipaj!

39 {Nogallami llapanpaj munayniyoj Dios cayca!

Nogapita mas jucga manami canchu.

Nogami munayniyoj caycd pitapis cawayta gonédpaj, waniuchindpapis.
Nogami pitapis gueshyaché, allchacdchépis.

Nawépitaga manami pipis gueshpinchu.

40 Imaycamapis cawaj Dios cashpami

maquéta syéluman jogarcur jurd.

41 Contrdcunata jusgandpaj achicyaypa achicyaycaj espddita afilashaj.
Chiquimajcunataga llapantami castigashaj.

iChiquimajcunataga merésishanman-tupumi ayfita cutichishaj!

42 Mandajnincunatawan sulddruncunata ushapté

léchédcunapis yawarllami canga.

Espdddpis aychanta cuchurmi ushanga.

Chayno wafionga guérracho pillyajcunapis présu charisha cajcunapis.>

43 «May-chay nasyunchdpis tiyaj runacuna
Tayta Dios acrashan Israelcunawan iwal cushicuy-llapa.*

. ~s . . ~ . o e ~ . . %
Paymi ayfiita cutichishpan wafiuchenga sirbejnincunata wafiuchishanpita.
Acrashan runacuna cushisha cawananpami
tiyashan nasyunninta limyuyéchenga.»

Ushananta Moisés willapashan
44 Chay birsutami Nunpa wamran Josuéwan aywaycur Moisés llapan Israelcunata
liguiparan. 4> Liguipayta usharcur Israelcunata 4¢ niran: «Canan willapashdcunata
sumaj yarpachacuy. Yachachishd laycunata cumlinanpaj wamrayquicunata willapay.
47 Cay laycunataga manami yangallapdchu yachachishci, man'chédga chaycunata cumlir
alli cawayta tarinayquipdmi. Chay laycunata cumlerga Jorddn mayuta chimparcur
partisyun chacrata chasquir allimi cawanquipaj.»

Tayta Dios aunishan nasyunta Moisés ricashan
48 Chay junajllami Moisesta TAYTA DIOS niran: 4° «Moab nasyuncho caycaj Abarim
jircacunapa aywar Nebo puntaman wichay. Chayga caycan Jericé siudd chimpanchomi.
Chay puntapitami ricanqui Israel runacunata goycunidpaj caycaj Canaan nasyunta.
50 Wauguiqui Aarén Hor puntacho wafiushpan unay wafoj famillyayquicunawan tincoj
aywacushannémi gampis Nebo puntaman wicharcur wafiushpayqui famillyayquicu-
nawan tincoj aywacunquipaj. > Gamga wauguiqui Aaronwan ishcaniquimi Israelcunapa

* * k *
32:35 Rom. 12.19; Heb. 10.30 32:36 Sal. 135.14 32:43 Rom. 15.10 32:43 Apoc. 19.2



DEUTERONOMIO 32:52 259 DEUTERONOMIO 33:13

flaupancho mana wiyacamarayquichu. Chayno rurarayqui Zin jutiyoj chunyaj Meriba-
cades yacu llojshimojchomi. Israelcunapa faupancho gamcunaga manami rispitama-
rayquichu. 52 Chaypitami gamga Israelcunata goycunédpaj caycaj nasyunta carullapitana

ricdrinquipaj. Chay nasyunman ichanga gam mana yaycunquipanachu.»

33

Israel tribu runacunata Moisés bindisyunta goshan

1 Moisestaga Tayta Diosmi acraran. Paymi wafiunanpaj wallcallana pishiycaptin
Israelcunata bindisyunta gor 2 cayno niran:
«TAYTA DIOSGA Sinaipitami shamusha.
Seirpita-pachami achquipdmashcanchipis.
Parén jircapitami achicyaypa achicydmuran.
Waranganpa waranganpa anjilnincunawanmi shamusha.
Deréchu caj maquinpitaga ninandrami layninpis yargamusha.
3 Tayta Diosga cuyanmi acrashan caj runacunata.
Pay munashanno cawajcunataga imapitapis chapanmi.
Chayno cawaj runacunaga Diospa flaupanman gongurpacun.
Chaychomi tantiyachishancunata chasquicun.
4 Moisesmi laycunataga willapdgmashcanchi.
Chay laycunaga Jacobpita mirar aywaj cajcunapa erensyanndmi caycan.
5Jesurtin® Tayta Diosta chasquiran raynin cananpaj.»
6 Rubén tribu runacunapaj niran:
«jWallcajlla carpis Rubén tribu runacunaga ama ushacdchunchul!»
7 Juda tribu runacunapami niran:
«Juda runacuna mafiacamushanta wiyaycullay ari TAYTA DIOS.
Paycunataga mashtacaptinpis juc pachallaman shuntaycuy.
Munayni